
Najh 'K Maj'n 
 MATYU 

 Rā Maktubu 
 

Najh gírka Jeju 
(Lu.  3:23-38) 

 
 Maktub gírka Jeju Kris, ngōn Dabid, ngōn Abraham.   
     2 Abraham oj Ijak.  
      Ijak oj Jakop.  

      Jakop oj Juda nin k ngákó̰n-g.  
     3 Juda nin k Tamar ojn Pares o, Jara o.  
      Pares oj Esrom.  
      Esrom oj Aram.  
     4 Aram oj Aminadab.  
      Aminadab oj Naso̰.  
      Naso̰ oj Salmo̰.  
     5 Salmo̰, nin k Rahab ojn Boaj.  
      Boaj nin k Rut ojn Obed.  
     6 Obed oj Isai.  
      Isai oj mbangh Dabid.  
      Mbangh Dabid nin k dinyá'n i nīnyá Uri kete ni, ojn Salomo̰.  
     7 Salomo̰ oj Roboam.  
      Roboam oj Abia.  
      Abia oj Asa.  
     8 Asa oj Jojapat.  
      Jojapat oj Joram.  
      Joram oj Ojias.  
     9 Ojias oj Joatam.  
      Joatam oj Akaj.  

      Akaj oj Ejekias.  
     10 Ejekias oj Manase.  
      Manase oj Amo̰.  
      Amo̰ oj Jojias.  
     11 Jojias oj Jekonias nin k ngákó̰n-g, dɔkāglo'n noo t-n uwan d, awhn sed dɔnang 'k 
Babilɔn t ni.  
 
     12 Kuth go'n uwan d, awhn sed dɔnang 'k Babilɔn t ani,  
     Jekonias oj Salatiel.  
      Salatiel oj Jorobabel.  
     13 Jorobabel oj Abiud.  
      Abiud oj Eliakim.  
      Eliakim oj Ajor.  
     14 Ajor oj Sadok.  
      Sadok oj Akim.  
      Akim oj Eliud.  
     15 Eliud oj Eleajar.  
      Eleajar oj Mata.̰  
      Mata ̰oj Jakop.  
     16 Jakop oj Jojep, nga Mari.  
      Ba Mari oj Jeju'n ɓārn'n Kris ni.  
     17 Tāani ngé'n tagh malang'n ilan gír dɔ Abraham t mbóng Dabid ni i kut gid i sɔ. 
Ngé'n tagh malang'n ilan gír dɔ Dabid t mbóng kawh sed dɔnang 'k Babilɔn t ni, i kut 
gid i sɔ. Ngé'n tagh malang'n ilan gír ndɔ'̄n awhn'n sed dɔnang k Babilɔn t mbóng Kris t 
ni, i kut gid i sɔ.  
 

Najh koj Jeju 
(Lu.  1:26-38  2:1-7   Ja ̰1:1-2,14) 

 
     18 Koj Jeju Kris i bee: Lo'n Jojep uwa gāt kó̰n Mari ya taan dinyá t ani, no taa naa t 
ni, aa̰ ndān ngōn 'k Ndíl 'k Tál adhn. 19 Jojep, ngaan, i dee 'k gōth, ba ni ndig kәla 
rɔs̄ɔlh dɔn t takum dee-g t al. Ni núm kemn t kadh n'inyan kekeke.  



Matyu  
 

 3 

     20 Bani lo'n ni a gír najh'n too ɓay ani, ngekәla ya Kɔɔ́ɓē ugh rɔn̄ t k nīi, idan na: 
Jojep, ī ̰ngōn Dabid, ādh ɓōlh taa dinyá yai Mari rāi ale. Todo ngōn'n ni ndān too i ya 
Ndíl 'k Tál. 21 Ni a oj ngōn 'k dәngam, ba ā īnda rīn na i Jeju. Todo i ni ngee-n a aj 
dee-g yan tū majal-g yad t ni. 22 Nya-g malang ughn ya kadh najh'n Kɔɔ́ɓē ida k kul 
ngekɔj ndū Nәɓa ni ree nāj, ida na: 

23Á̰, ngōmand a ndān ngōn,  
 Ni a oj ngōn 'k dәngam.  
 Ba a indān rīn na i Emanuwel,  
 Kumn na i, Nәɓa i seji.  

 (Ejai 7:14) 
 
     24 Lo'n Jojep ndól ani, ni rā k go'n ngekәla ya Kɔɔ́ɓē adhn'n ndūn ni, adh ni ree k 
nīnyán ne rɔn̄ t. 25 Bani ni gerhn 'k dinyá t al mbóng, kadh oj'n ngōn hágn 'k dәngam 
ni, ba ni indā rīn na i Jeju.  
 

Ngéter-g reen Betlehem  
ka ̰Mbangh ya Jwip-g t 

      
 Ojn Jeju i Betlehem nang 'k Jude t, dɔkāglo ya mbangh Erɔd t.  Ngéter-g ḭn dūnɓē 
t, ughn Jerujalem, idan na: 2 Mbangh ya Jwip-g'n ojnn ni i ra? Todo j'a ̰tínyo yan 
dūnɓē t, á ji ree rɔyhn t ni.  

     3 Lo'n mbangh  Erɔd oo najh ni ani, ni ndew o, dee-g 'k Jerujalem-g ndewn sene 
mbak o. 4 Ni kán ngégūgdɔ 'k bo-g o, ngéndang ndūnajh-g ya dee-g o, ni dәje d na: Koj 
Mesi i ra?  
     5 Nin idann na: I Betlehem nang 'k Jude t, todo nya'n ngekɔj ndū Nәɓa ndang ni-n 
too: 

6 Ba ī,̰ Betlehem, nang 'k Juda,  
 Ī ̰ i 'k dūurá dɔdan ɓē-g 'k Juda t al,  
 Todo ngeko̰ɓē a tee kemi t kadh a ulh dee-g yam Israyel -g.  

 (Mise 5:2) 

7 Tāani Erɔd ɓār ngéter-g ni kekeke, ni ndur d gír najh ya tínyo ni, ké tee i ndɔ ̄
kóndong wa?  8 Tāani ni ila d Betlehem, ba ida d na: Āwhi, ōoi lo najh ya ngōn 'k dūu 
ni k gōo bang, ba lo'n íngein ani, ī reei ídami, ya kadh m'āwh m'rɔyhn uo.  
     9 Kuth go'n nin oon najh ya mbangh ni ani, nin awhn.  Ba tínyo'n an̰ dūnɓē t kete 
ni, njər̄a no d t mbóng awh ra dɔ lo'n ngōn 'k dūu i tū t ni. 10 Lo'n nin an̰ tínyo ni, 
rɔn̄elh as d nák. 11 Nin udn kúju ani, an̰ ngōn 'k dūu ni, nin k Mari kó̰n ne. Nin isōn k' 
non t, rɔyhnn.  Ba ɔrhn nya ɓɔ ̄yad-g, adhnn kadhkari t: lɔŕ o, ítr o, mír o. 12 Tāani 
Nәɓa tā d k nīi na, k téln rɔ ̄Erɔd t al, ba k téln dɔnang yad-g t k rób 'kranga.  
 

Jojep nin k Mari aa̰n k ngōn ni,  
awhnn Ejipt t 

 
     13 Kuth go'n nin awhn ani, á,̰ ngekәla kogum ya Kɔɔ́ɓē ndɔb̄ Jojep k nīi, idan na: Í,̰ 
ún ngōn 'k dūu ni, nin k kó̰n ne, āa̰ āwh sene dɔnang 'k Ejipt t, ba ī na noo mbóng ādh 
m'ídai tāa. Todo Erɔd a sā ngōn 'k dūu ni ya tɔl̄n.  
     14 Jojep ḭ, un ngōn 'k dūu ni, nin k kó̰n ne dan ndɔɔ̄, ba awh dɔnang 'k Ejipt t. 15 Ni 
na nú mbóng adh Erɔd oy, ya kadh najh'n Kɔɔ́ɓē ida k kul ngekɔjndū Nәɓa ni, ree nāj, 
ida na: 

M'ɓār ngōnm kadh tee dɔnang 'k Ejipt t kɔɔ̄.  
 (Oje 11:1) 

 
Erɔd tɔl̄ ngán 'k dәngam-g 'k Betlehem 

 
     16 Lo'n Erɔd a ̰adh ngéter-g lurn i mbe ani, wōng asn nák, adh ni ila kadh tɔl̄n ngán 
'k dәngam-g malang 'k Betlehem t, k 'k  go nang'n noo t malang.  Ngé-g'n ɓāl d i jōo o, 
ngé-g'n ɓāl d as jōo al ɓay o ni.  As k dɔkāglo'n ngéter-g ɔjn'n ni. 17 Tāani najh'n i 'k 
kәda k kul ngekɔjndū Nәɓa Jeremi ni ree nāj, ida na: 

18 Oo ndū k' Rama t, sōmh o, nō o,  sík nō 'k ngany o.  
 Rasel nō ngánn.  
 Ni ndig kadh sɔlhn kemn al,  tam nin goton kɔɔ̄.  

 (Jermi  31:15) 
 

Jojep nin k Mari awhn k ngōn ni Najaret t 



Matyu  
 

 5 

 
     19 Kuth go'n Erɔd oy kɔɔ̄ ani, ngekәla kogum ya Kɔɔ́ɓē ndɔb̄ Jojep k nīi dɔnang 'k 
Ejipt t, idan na: 20 Í,̰ ún ngōn 'k dūu ni, nin k kó̰n ne, ba āwh nang 'k Israyel  t, todo 
ngé-g'n sān ngōn ya tɔl̄n ni nin oyn kɔɔ̄.  
     21 Jojep ḭ, un ngōn 'k dūu ni, nin k kó̰n ne, ba awh nang 'k Israyel  t gogh. 22 Bani 
lo'n ni oo adh Arkelayus o̰ ɓē nang 'k Jude got bәran Erɔd t ani, ni ɓōlh kawh noo.  Adh 
Nәɓa tān k nīi adh ni awh nang 'k Galile t. 23 Ni awh ndi ɓē'n a ɓārn na i Najaret t ni. 
Ya kadh najh'n ngékɔjndū Nәɓa ida ni ree nāj: 

Á̰ ɓārnn na i dee 'k Najaret.  
 (Ejai 11:1) 

 
Kɔj Najh ya Ja ̰nge kinī dee-g manha 
(Mk.  1:1-8   Lu.  3:1-20   Ja ̰1:6-8, 15-37) 

      
 

 Dan ngee'n noo t ni, Ja ̰ngekinī dee-g manha tee hɔy. Ni ɔj najh dәlalo 'k gō nang  
'k Jude t. 2 Ni ida na: Ī tūri hál si, todo kɔr̄ɓē 'k dɔrā ̰t i ngɔr. 3 Todo'n too i ni 
ngee'n ngekɔjndū Nәɓa Ejai ɔrh najh yan ni, ida na: 

I ndū nge kinī mbēr'n a ɓār dәlalo t na:  
Īndāi dɔ rób ya Kɔɔ́ɓē dana.  
 Ī jɔr̄iyɔi rób yan kadh as naa jerere.  

 (Ejai 40:3) 
 
     4 Ja ̰o̰o i kūb bḭi lɔkum, ba ndārhmbío i ɓōdn t. Kәsa yan i nyimh-g o, mbarh tej 'k 
bembe o. 5 Dee-g 'k Jerujalem o, 'k Jude malang o, k go nang-g'n gīrn dɔ Jurdḛ malang 
o ni, awhn rɔn̄ t. 6 Ba lo'n nin idan majal-g yad k' ndága ani, ni inī d manha bā 'k Jurdḛ 
t.  
     7 Bani lo'n ni a ̰Ngé ngәrandó ya Pares k NgéSaduk-g ngany reen kadh ni inī d 
manha ani, ni ida d na: Sḭi ɓūt kakóm-g, i ná-n ida si na k āa̰i urkath'n a ree ni? 8 I bee 
ni, sḭi ānhi kanh 'k ndet ngé-g'n tūrn hál d ni. 9 Ba ī lōi kәda kem si t na: Abraham i 
bәra ji. Abraham i nya al tam yasi t. Á̰i nya 'k tam yasi t, todo m'ída si na: Nәɓa as tee k 
ngán-g tū mbalh-g'n too t kadh Abraham. 10 Ba kən̄ga i ngәra kāg-g t ɓá. I tam'n too t-
n kāg mbak'n anh kanh 'k majal ni, i ya tóga kinī horo ni.  

     11 Ma m'īnī si manha tam tūr hál t, bani ngee'n a ree gom t ni, tɔǵn tɔyhm. M'ndet 
kәtō sākәra yan ale.  Ni a ila si tū Ndíl 'k Tál t o, horo o. 12 Nya tó nya i jīn t o, ni a ɔy 
kem gár yan o, ni akán kō yan kem mɔn̄yɔ o. Bani ni a ró tәsán k hor 'k a oy ale.  
 

Ja ̰inī Jeju manha 
(Mk.  1:9-11   Lu.  3:21-22  Á̰ Ja ̰1:31-34) 

 
     13 Kuth go ani, Jeju ḭ Galile, ree rɔ ̄Ja ̰t kad bā Jurdḛ t ya kadh Ja ̰inīn manha. 
14 Bani Ja ̰mbāth, idan na: Sɔɔ kadh īnīm manha ani, ī ree rɔm̄ t a?  
     15 Bani Jeju daln ida na: Ī rā ngɔlaa'n too. Maj kadh ji tɔl̄ ta nya 'k gōth malang i 
bee.  
     Kuth go ani, Ja ̰ndig ta.  
     16 Ba lo'n inīn Jeju manha ɓá ani, k' tajī t noo ni tee manha, ba dɔrā-̰g tḛen tam yan 
t ani, á ̰Ndíl Nәɓa jən̄ga tit dér ndi dɔn t. 17 Ba ōo ndū tee dɔrā ̰t, ida na: Ngee'n too i 
Ngōnm 'k kótár'n nelhm ngany sene ni.  
 

Sú nā Jeju 
(Mk.  1:12-13   Lu.  4:1-13) 

      
 

 Tāani Ndíl awh k Jeju ta sārā t ya kadh Sú nān. 2 Ba ni inya kәsa dan kad kut sɔ o, 
dan ndɔɔ̄ kut sɔ o ani, ɓō rān. 3 Ngenā ree rɔn̄ t, idan na: Re ī ̰i Ngōn Nәɓa ani, ida 
mbalh-g'n too kadh téln mápa.  

     4 Bani Jeju daln na: Maktub ya Nәɓa ida na: 
Dee a ndi k kumu i k kul mápa ngóy al,  
bani i k kul najh malang'n tee ta Nәɓa t ni tāa.  

 (Rongh.  8:3) 
 

     5 Tāani Sú awh sene kem ɓēbo 'k tál t, indān jam Kúj ya Nәɓa t, 6 ba ni idan na:Re ī ̰
i Ngōn Nәɓa ani, īsō nang t. Todo Maktub ya Nәɓa ida na: 

 Ni a adh ngékәla-g yan ndūn kadh ngōmin o.  
Kadh nin a láin jī d t o.  
Na sōgh njai tóga mbalh.  

 (Pā-g 91:11-12) 

     7 Jeju idan na: Ba Maktub ya Nәɓa ida to̰ na: 
Ā ī gól Kɔɔ́ɓē Nәɓa yai ale.  

 (Rongh.  6:16) 
 
     8 Sú tél alh sene to̰ jam mbalh 'k ngāl ngany t, ni ɔjn kɔr̄ɓē-g 'k dunia t malang k 
kɔrta yad-g 9 ba ni idan na: Re īsō nang t nom t, ī rɔyhm ani, m'ā m'ādhi nya-g'n too 
malang.  
     10 Jeju idan na: Ī tél kɔɔ̄, Sata!̰ Todo Maktub ya Nәɓa ida na: 

Ā ī rɔyh i Kɔɔ́ɓē Nәɓa yai o,  
 ā ī rā i ɓerh yan ngóy o.  

 (Rongh.  6:13) 
     11 Tāani Sú inyan ani, ngékәla-g reen rān sene.  
 

Jeju ila gír kɔj najh Galile 
(Mk.  1:14-15   Lu.  4:14-15) 

 
     12 Lo'n Jeju oo adh uwan Ja ̰ani, ni awh Galile t. 13 Ni ndɔt́ Najaret, ree ndi 
Kapernaum t kad bā t.  I ta nang 'k Jabulo̰ t o, Naptali t o. 14 Ni rā bee ya kadh najh'n i 
'k kәda k kul ngekɔjndū Nәɓa Ejai ni ree nāj, ida na: 

15 Nang 'k Jabulo̰ t o, nang 'k Naptali t o,  
Rób'n tee bā gid Jurdḛ t o,  
Galile ya ngé-g'n i Jwip-g al ni t o.  
16 Dee-g'n ndin tili ni,  an̰ lokunjh 'k bo.  
Ba ngé-g'n ndin nang yo t o, ndíl yo t o ni, lokunjh tee dɔ d t.  

 (Ejai 8:23  9:1) 
 
     17 Dɔkāglo ngee'n noo t, Jeju ila gír kɔj najh, ida na: Ī tūri hál si, todo kɔr̄ɓē 'k dɔrā ̰
t i ngɔr.  
 

Jeju ɓār ngéndó-g sɔ 
(Mk.  1:16-20) 

 



Matyu  
 

 8 

     18 Ba lo'n Jeju a njər̄a kad dang 'k Galile t ani, ni a ̰ngákó̰ naa-g jōo, Simo̰'n ɓārn na 
i Piyer ni, nin k Andre ngōkó̰n ne. Nin a ɓōkhn bər̄a kum dang ni t, tam nin i náw-g. 
19 Ni ida d na: Ī reei gom t ani, m'ā m'rā si náw sā dee-g t.  
     20 Ba k' tajī t noo, nin inyan bər̄a-g yad, ba awhn gon t.  
     21 Ba lo'n ni mān sény ani, ni a ̰ngákó̰ naa 'krang-g jōo, Jak ngōn Jebede, nin k 
ngōkó̰n Ja,̰ nin ndin kem too k bәra d Jebede, a tó̰n kum bər̄a-g yad. Ba ni ɓār d ani, 
22 k' tajī t noo nin inyan to o, bәra d o, ba awhn gon t.  
     23 Jeju njər̄a gō nang  'k Galile t malang.  Ni ndó dee-g kem kúj kán naa ya juip t o, 
ɔj Najh 'k Maj ya kɔr̄ɓē o.  Ni ngáa ngémɔny-g 'k tayataya mbak o, ngérɔ ̄tōr-g 'k 
tayataya 'k dɔdan dee-g t o. 24 Adh ká ̰najh yan as gō nang  mbóng nang 'k Siri t 
malang. Nin reen k ngémɔny-g malang k' rɔn̄ t, k ngé-g'n rɔt̄ōr-g a njíba d ni.  Nin reen 
k ngéndíl-g ya Sú, k ngékóno-g, k ngélígәri-g adh ni ngáa d. 25 Kós dee-g ngany 'k gō 
nang  'k Galile t o, 'k Dekapol t o, 'k Jerujalem t o, 'k Jude t o, 'k gid bā Jurdḛ t o, awhn 
gon t.  
 

 
Ngé-g'n rɔ ̄d a nelh d ni 

(Mk.  4:21-23   Lu.  6:20-49  8:16-18  11:33-16) 
      
 

 Lo'n Jeju a ̰kós dee-g ani, ni alh dɔ mbalha, ni ndi, ba lo'n ngéndó-g yan reen rɔn̄ t 
ani, 
2 ni tḛe tan, ndó d, ida na: 

3 Ngéndoo-g 'k kem ndíl t, rɔ ̄d a nelh d, 
todo kɔr̄ɓē 'k dɔrā ̰t i yad.  
4 Ngénō-g, rɔ ̄d a nelh d, todo kem d a sɔlh.  
5 Ngé-g'n ndin lem ni, rɔ ̄d a nelh d 
todo nin a o̰n ndәbā dɔnang'n too. 
6 Ngé-g'n ɓō o, kәndā o, rā d tam ya nya 'k gōth t ni, rɔ ̄d a nelh d, 
todo a ndānn. 
7 Ngé kumko̰-g ni, rɔ ̄d a nelh d, 
todo a ingen kumko̰. 
8 Ngé-g'n ngarā ̰kem d unjh njáynjay ni,  rɔ ̄d a nelh d,  

5 



Matyu  
 

 9 

todo a an̰ Nәɓa. 
 9 Ngé-g'n indān dee-g naa t ni, rɔ ̄d a nelh d, 
 todo a ɓārn d ngán Nәɓa. 
 10 Ngé-g'n rān d ndoo t, tam nya 'k gōth t ni,  rɔ ̄d a nelh d,  
todo kɔr̄ɓē 'k dɔrā ̰t i yad. 
11 Lo'n dee-g a tájn si o, a rān si ndoo t o, a tódan najh 'k sorh 'k majal-g 'k tayataya dɔ 
si t todom t ani, rɔs̄i a nelh si. 
12 Ī ndii k rɔn̄elhe o, ī rāi walia o, tam kәgā yasi i ngany dɔrā ̰t, todo rān ngékɔjndū 
Nәɓa ndoo t i bee kete no si t.  
     13 Sḭi i kath tam ya dee-g 'k dunia t. Ba re mər̄a ̰kath ni sɔlh ani, a nāmn i k ri?  To 
rā nya to̰ al, bani i ya ɓōkh ndága kɔɔ̄ya kadh dee-g tóban nja d t.  
     14 Sḭi i lokunjh tam ya dee-g 'k dunia t.  Ɓē 'k dɔ mbalha ni, lo ɓɔn̄ goto. 15 Lo'n dee 
indā hor tū lámba t ani, ni séb kee dɔ t al, bani a indā i dɔ rәra lámba t, tam kadh unjh 
takum ngé-g'n ndin kúju malang ni. 16 Ādhi lokunjh yasi unjh takum dee-g t bee uo, ya 
kadh nin an̰ kәla-g 'k maj yasi ani, nin ɔrnn ta Bәra si 'k dɔrā ̰t.  
 

Najh ya Ndūnajh o, najh ya Jeju o 
(� Mk.  10:2-12   Lu.  6:27-36) 

 
     17 Ī lōi gír kәda na, m'ree i ya bótio ndūnajh, ake i najh ya ngékɔjndū Nәɓa kɔɔ̄.  
M'ree i ya bótio al, bani i ya tɔl̄ ta. 18 Todo m'ída si 'k rɔk̄um t kete pátāa kadh dɔrā ̰k 
dɔnang a mānn ni, létr 'k nyet, ake ngán nya 'k nyet nyet 'k tɔś lo ndang maktub t 'k 
kem ndūnajh t ni, kogum a mān al, mbóng kadh nya-g'n noo malang tɔl̄n ta d pátāa. 
19 I bee ni, dee'n a mbāth gomínd kogum 'k dūurá'n too, ba a ndó dee-g i bee o ani, a 
ɓārnn 'k dūurá kem kɔr̄ɓē 'k dɔrā ̰t. Bani dee'n a ngōm d o, a ndó dee-g i bee o ani, a 
ɓārnn 'k bo kem kɔr̄ɓē 'k dɔrā ̰t. 20 Todo m'ída si, re nya 'k gōth yasi tɔyh ya ngéndang 
ndūnajh-g o, NgéPares-g o al ani, ā údi kem kɔr̄ɓē 'k dɔrā ̰t al bát.  
     21 Ōoi najh'n idan  kumkɔɔ-g ni, idan na:  
Ā ī tɔl̄ dee al bát.  
Ngee'n tɔl̄ dee ani, asn naa k saria.  

(Teek'ndángá 20:13) 
 

Commented [BI1]: 5:20 G²th yad i kadh dee-g nya o, tógo rɔ̄ 

nja ngany tāa kәsa nya o. 

Commented [BI2]:  

22 Bani ma m'ída si, dee'n urn athn k ngōkó̰n ne kanjh kum najh ani, asn naa k saria. 
Ngee'n ida ngōkó̰n na: “Raka” ani, as kadh ngé gāng ya Juip-g gāngn saria dɔn t.  
Ngee'n a ida na: “Ī ̰ i mbó” ani, as kadh inīn kum hor 'k ngándang t.  
     23 Tāani, re ādh kadhkari yai no rәngri t, ba re iga kemi adh ngōkó̰i i k najha sei 
ani, 24 ínya kadhkari yai ni no rәngri t, ba āwh īsōi naa t k ngōkó̰i pátāa ī ree ādh 
kadhkari yai ni.  
     25 Īndāi najh naa t láw k madh kɔl̄i dan'n ī nai sene róbo ni, na sōgh madh kɔl̄i ni 
ilai jī ngegāng saria t ani, ngegāng saria ilai jī pajā dәngáy t, adh pajā ni a inīi dәngáya. 
26 M'ídai 'k rɔk̄um t, ā ī tee noo al mbóng kadh ā īgā dōbh sú yai 'k tangóy t.  
 

Kumnda nya o, rāy o,  
mbāth naa ya dinyá k dәngam o 

(� Mt.  19:3-11   Mk.  10:2-12) 
 
     27 Ōoi dee-g idan na: Ā ī rāy al bát.  

(Teek'ndángá 20:14) 
 
28 Bani, ma m'ída si, dee'n a ̰dinyá k ngurn ne ani, rāy sene ngarā ̰kemn t ɓá. 29 Re 
kumi 'k ko̰o rā ya kәgai gīg t ani, ɔr̄hn, īnīn sany.  Ni 'k só t tam yai t ni i kadh ngōn rɔī 
kogum ud, bani kadh inīn rɔī k taá kum hor 'k ngándang t ale. 30 Re jīi 'k ko̰o rā ya 
kәgai gīg t ani, ī gāngn, īnīn sany. 'K só t tam yai t ni i kadh ngōn rɔī kogum ud, bani 
kadh rɔī k tāa awh kum hor 'k ngándang t ale.  
     31 Idan jó na, kadh ngee'n inya nīnyán ani, adhn maktub kinya naa. 32 Bani ma 
m'ída si, dee'n inya nīnyán, bani i najh ya kaya tal ani, ni rān i ya kadh rāy. Ba ngee'n 
taa dinyá 'k kinya kɔɔ̄ ani, ni rāy i mbe.  
     33 Ba sḭi ōoi to̰ idan kumkɔɔ-g na: Ā ī túb dɔ lám t al, bani ā ī rā i nya-g 'k ya túb'n 
k Kɔɔ́ɓē tāa. 34 Bani ma m'ída si, ī túbi al bát. Ī túbi k dɔrā ̰al, todo i parmbangh'n 
Nәɓa ndi dɔ t ni. 35 Ī túbi k dɔnanga al, todo i kɔr̄kāg kәndā njan.  Ī túbi k Jerujalem 
al, todo i ɓēbo ya Mbangh 'k Bo. 36 Ā ī túb k' dɔi t al uo, tam ī ̰ás rā nәnga dɔi kogum 
kadh nda, ake ndul ale. 37 Ādh ta si i “A̰a, aa̰”, ake “Ho̰, ho̰”, ba 'k tɔyh dɔ ngee'n noo 
ani, i ya kaya dee.  

     38 Ōoi dee-g idan na: Kum i kumgot kum o, gɔg i kumgot gɔg o. 
(Teek'ndágá 21:24) 



Matyu  
 

 11 

 
 39 Bani ma m'ída si, ngee'n rā si majal ni, ī mbāthin al, bani re dee kogum inda mbɔŕi 
'k ko̰o ani, ī tūr 'kreyh adhn to̰. 40 Ba re dee kogum ndig kawh sei lo saria t ya taa 
ngōmáj yai ani, adhn kūb jī yai dɔ t uo. 41 Re dee kogum mbər̄ei k i njər̄a kilométr 
kogum ani, awh sene kilométr jōo. 42 Ngee'n gidei nya ani, adhn. Ngee'n ndəm̄ai nya 
ani, ī tūr gidi tan t ale.  
 

Ī tári ngébaa̰ si-g 
(Lu.  6:27-36) 

 
     43 Ōoi dee-g ida na: Ī tár madh ɓēi, ba ī mbāth ngebaa̰i. 44 Bani ma m'ída si: Ī tári 
ngébaa̰ si-g o. Ī tɔŕi ta si dɔ ngé-g'n timbēn si t o ni.  Ī rāi maj k ngé-g'n imhn si ni o.  Ī 
ndɔȳi tam ngé-g'n tó̰n si rɔ ̄o, rān si ndoo t o ni. 45 Ī rāi nya-g'n too, ya kadh ɔj adh sḭi i 
ngán Bәra si 'k dɔrā ̰t. Todo ni rā mbang adh iba dɔ ngémajal t o, dɔ ngémaj t o, ni adh 
manh ed dɔ ngé 'k gōth t o, dɔ ngé 'k gōth al t o ni. 46 Todo re ī tári i ngétár si-g ani, i 
kәgā ri-n ā ī íngei ni?  Ngétaa tīr-g rān i bee uo ala? 47 Re ī rāi i ngákó̰ si-g ngóy-n 
lapia ani, ī rāi i ri 'k to rang?  Dee-g 'k dunia t rān i bee uo ala? 48 I bee ni sɔɔ kadh sḭi i 
'k ɔth ta tit'n Bәra si 'k dɔrā ̰t i 'k ɔth ta ni.  
 

Jeju tā dee-g kadh rān nya 
tam takum dee t ale 

      
 

 Ī ngōmi maj, ī lōi kadh nya takum dee-g t, ya kadh an̰.  Re i bee ani, ā íngei kәgā 
yasi rɔ ̄Bәra si'n i kem dɔrā ̰t ni ale.  
     2 Tāani lo'n ā ādh kadhkari ani, ādh ɓārn tōw nən̄gá dɔi t al, tit'n dee-g 'k ngégól 

lo rān kem kúj kán naa ya juip-g t o, kum bong-g t o, ya kadh dee-g ɔrn ta d ni.  M'ída 
si 'k rɔk̄um t, nin ingen kәgā yad ɓá. 3 Bani ī,̰ re ā ādh kadhkari ani, ādh jī geli gerh go 
nya'n jī ko̰i rā ni ale. 4 Ya kadh kadhkari yai ni to lomundh t, ba Bәrai'n a ̰lomundh t 
ni, tél a adhi wáng.  
 

Jeju ɔj lo ndɔȳ 
(Lu.  11:1-4) 

6 

     5 Ba lo'n ī ndɔȳi ani, ī rāi tit ya ngégól lo'n ndign ndɔȳ Nәɓa ni ale. Lo'n nin ndign 
ndɔȳ ani, nin ran dɔɔ kem kúj kán naa ya juip t o, tagaj rób t uo, tāa kadh dee-g an̰ d 
ni.  M'ída si 'k rɔk̄um t, nin ingen kәgā yad ɓá. 6 Bani ī,̰ lo'n ī ndɔȳ ani, úd kúj yai t, ba 
ūth takúj ni, tāa ī ndɔȳ Bәrai'n i lomundh t ni,  ani, Bәrai'n a ̰lomundh t ni, tél a adhi 
wáng. 7 Lo ndɔȳ t ni, ī lōi kɔrh najh kogum 'k kari k' naa t, naa t, tit'n ngé-g'n i Jwip-g 
al rān ni, todo nin ɔjnn na Nәɓa a oo d tam najh waa yad t. 8 Todo Bәra si gerh nya'n 
sɔɔ si ni kete tāa sḭi ī gidein ɓay.  
     9 Tāani sḭi ī ndɔȳi i bee: 
Bәra ji'n i kem dɔrā ̰t ni,  
ādh rīi i 'k kɔrhkamhn.  
10 Ādh kɔr̄ɓē yai ree.  
Ādh rān nya 'k go ndig yai t dɔnang t,   
tit‘n rānēn dɔrā ̰t ni o.  
11 Ādh ji kәsa yaji ɓoolaa kadh as k dɔ ndɔ-̄g.  
12 Ī māny rɔī dɔ kər̄a yaji-g t, tit'n jḭ ji māny'n rɔj̄i dɔ ngékər̄a ji t ni.  
13 Ādh j'awh tū nā t al, bani ɔrh ji kɔɔ̄ jī kaya dee t.  
I bee ani, ko̰ɓē o, tɔǵ o, kɔrta o, k dɔkāglo-g malang i yai. Amen.  
     14 Re sḭi ī mānyi rɔ ̄si dɔ dee-g'n adh si wōng t ni ani, Bәra si 'k dɔrā ̰t a māny rɔn̄ dɔ 
si t uo. 15 Bani re sḭi ī mānyi rɔ ̄si dɔ majal ya dee-g t al ani, Bәra si a māny rɔn̄ dɔsi t 
al uo.  
 

Sɔɔ kadh dee inya kәsa tam takum dee-g t ale 
 
     16 Lo'n ínyai kәsa ani, ī lōi súnd kum si tit ya ngégól lo-g'n nin tólan kum d naa t ya 
kɔj'n dee-g na nin i 'k kinya kәsa ni.  M'ída si 'k rɔk̄um t, nin ingen kәgā yad ɓá. 17 Bani 
ī,̰ lo'n ī ínya kәsa ani, úr yibh dɔi t o, ī tógo kumi o, 18 ya kadh ɔj́ dee-g adh ī ̰i 'k kinya 
kәsa al, bani ī ̰ɔj́ i Bәrai'n i lomundh  t ni, ba Bәrai'n a ̰lomundh t ni, a tél ya kadhi 
wáng.  
 

Najh ya nyakalhlo 'k dɔnang t 
(Lu.  11:34-35) 

     19 Ī lōi kán nyakalhlo dɔnang t laa tam yasi t.  I lo'n kíndir o, kāra o, nujn'n ni o, i 
lo'n ngéɓog-g a mbutn lo ya ɓog‘n o ni. 20 Bani ī káni nyakalhlo tam yasi t dɔrā ̰t tāa.  I 
lo'n kíndīr, ake kāra nujnn al, ake ngéɓog-g mbutn lo ya ɓog'n al uo ni. 21 Bee tāani 
lo'n nyakalhlo yai i tū t ni, ngarā ̰kemi i tū t uo.  
     22 Lámba ya rɔ ̄i kum.  Tāani re kumi maj ani, rɔī malang i 'k ngáa. 23 Bani re kumi 
nuj ani, rɔī malang a i k mɔnyɔ kum til t. Re lo kunjh'n kemi t ni i til ani, a ris til kíriri 
ngany.  
     24 Dee kogum as rā ɓerh ya kɔɔ́n-g jōo ale.  Todo a mbāth 'k kogum, ba a tár 'kreyh, 
alani, ni a uwa k 'k kogum, ba a kíd 'kreyh.  Sḭi ási rā ɓerh ya Nәɓa o, ya nyakalhlo o 
ale.  
     25 I tam'n too t-n m'ída si ni, ī lōi sōl dɔ ndi k kumu yasi t, kәda na: Ā ísai i ri, ake ā 
ānyhi i ri, ake ā ō̰oi kūb ri, tam rɔ ̄si t.  Ndi k kumu tɔyh kәsa ala? Ake rɔ ̄tɔyh kūb ala? 
26Á̰i yelh-g 'k dɔɔ. Nin dubhn kō, ake ijan, ake kánn mɔn̄yɔ al, ba Bәra si 'k dɔrā ̰t a ɓá 
sed ni.  Sḭi i maj ī tɔyhi d ala? 27 I ná yasi-n a sōl kemn t, kadh as kinī kíl kogum ta rɔn̄ 
t kadh ngāl k' kete ni?  
     28 Ba i tam ri tāa ī sōli tam ya kūb t? Á̰i ndója-g 'k bembe ni, tɔgn i banyh?  Nin rān 
kәla al o, sәren kәlā kūb al o. 29 Bani m'ída si, Salomo̰ nәko gige, dan kɔrta yan t 
malang ni, ni o̰o kūb 'k tit ya 'k kogum dan d t al bát. 30 Lo‘n re Nәɓa adh mu 'k bembe 
kūb bee, i ɓoolaa, ba bíni ani, a inīn horo kɔɔ̄ ni, to 'k ya ni a adh si, sḭi'n i ngékinīur 'k 
sény bee ni, kūb tɔyh yad ala?  
     31 I bee ni, ī lōi sōl kәda na: Ja j'isa i ri? Ake, j'a j'anyh i ri? Ake, j'a j'o̰o i kūb ri? 
32 I gírdee-g'n gerhn Nәɓa al ni-n sān nya-g'n noo malang ni. Ba Bәra si 'k dɔrā ̰t gerh 
nya mandang'n sɔɔ si ni. 33 Bani ī sāi kɔr̄ɓē ya Nәɓa k nya 'k gōth yan kete. Naká, ni a 
adh si nya-g'n noo malang dɔ t. 34 Tāani ī sōli tam nya 'k bíni t al, todo bíni a sā i nya 
yan nәko.  Kɔny 'k ndɔ ̄kogum as k ndɔ ̄nәko'n noo.  
 

Najh gāng saria 
(Lu.  6:37-42) 

      
 Ī lōi kәda najh dɔ d t, ya kadh nin idan najh dɔ si t ale. 2 Todo a gāngn saria dɔ si t 
tit'n ī gāngi'n saria dɔ d t ni o, a tɔj́n adhn si tit'n ī tɔj́i adhi'n d o ni.  
     3 I tam ri tāa ī ̰á ̰bulh kāg ‘k kum ngōkó̰i t, ba ī á ̰sákāg'n kumi t ni ala? 4 Ake i 

banyh-n ída ngōkó̰i na: Ādh m'ɔr̄h bulh kāg kumi t. Ba á,̰ sá kāg i kumi īko t ni. 5 Ī ̰dee 

7 



Matyu  
 

 14 

'k ngegól lo, ɔr̄h sá kāg kumi t kete, tāani ā á ̰lo wáng ya kadh ɔrh'n bulh kāg kum 
ngōkó̰i t.  
     6 Ī lōi kadh bís-g nya'n i 'k tál ni o, ī lōi ɓōkh wūla-g yasi no borh-g t o, na sōgh 
tóban nja d t, adh tél tójan si.  
 

Nәɓa oo ndɔȳ ya ngánn-g 
(Lu.  6:31) 

 
     7 Ī gidei na ā adhn si. Ī sāi, na ā íngei. Ī gógi takúj, na ā tḛen ya kadh si. 8 Todo 
dee-g mbak'n giden ni, a ingen o, ngee'n sā ani, a inge o, ngee'n góg takúj ani, a tḛen ya 
kadhn o.  
     9 I ná 'k dɔdan si t-n ré ngōnn giden mápa ani,  adhn mbalh a? 10 Ake re giden kānj 
ani, a adhn lī a? 11 Tāani re sḭi'n i ngémajal-g ni, ī gerhi lo kadh ngán si-g nya 'k maj 
ani, Bәra si 'k dɔrā ̰t ndig ngany alh naa kadh a adh ngé-gēn gidenn ni nya 'k maj ala?  
     12 Nya malang'n ī ndigi kadh dee-g rān sesi ni, sḭi ī rāi sed bee uo. Nya'n too 
ndūnajh o, najh ya ngékɔjndū Nәɓa o.  
 

Jeju ɔjh dee-g kadh udn tarób 'k dūu  
meyeye t 

 
     13 Údi tarób 'k dūu meyeye t. Tarób 'k laa binding i rób'n awh k' lo kud kɔɔ̄ t ni i 'k 
bo o, adh ngé-g'n udn keme ni i ngany. 14 Bani tarób kawh tū kumkaj t ni i 'k dūu 
meyeye, adh rób ni, ibā adh ngé-g'n ingen ni i sény bee.  
 

Najh ya ngékɔj ndū 'k mbáy-g 
(Lu.  6:43-46) 

 
     15 Ī ngōmi rɔ ̄si tam ngékɔj ndū 'k mbáy-g t.  Nin o̰on i ngər̄a bath-n reen'n rɔ ̄si t ni. 
Ba keme ni, nin i soó-g, ngétɔk̄ō dee-g. 16 Ā ī gerhi d i k kul kanh d.  Ijan kanh nduú-g 
dan kōno, ake kót-g dan ngarh-g t a? 17 I bee ni, kāg mbak'n i 'k maj ni, anh kanh-g 'k 
maj, bani kāg 'k majal anh, kanh-g 'k majal. 18 Kāg 'k maj as kanh kanh 'k majal al o, 
kāg 'k majal as kanh kanh 'k maj al o. 19 Kāg mbak'n anh kanh 'k maj al ni, i ya tóga 
kinīn horo. 20 Tāani ā ī gerhi d i kanh d t.  



Matyu  
 

 15 

     21 Ngé-g'n idamn na: Kɔɔ́ɓē, Kɔɔ́ɓē ni, a ughn kɔr̄ɓē 'k dɔrā ̰t mbak al, bani i ngee'n 
rā nya 'k go ndig ya Bәram 'k dɔrā ̰t ni tāa. 22 Kem ndɔ'̄n noo t ni, dee-g ngany a idamn 
na: “Kɔɔ́ɓē, Kɔɔ́ɓē, j'ɔj ndū Nәɓa k rīi ala? Ji təb̄a ndíl-g ya Sú ngany k rīi ala? Ji rā nya-
g 'k yáa-g ngany k rīi uo ala?” 23 Tāani m'ā m'ída d wáng na: M'gerh si nyet al, ī téli 
kɔɔ̄ rɔm̄ t, sḭi ngérāmajal-g.  
 

Najh rā kúj 
(Lu.  6:47-49) 

 
     24 Tāani dee'n oo najh-g'n m'ída too, ba ngōm d ani, a an̰n tit dee 'k kumkedh'n rā 
kúj yan dɔ ngonjh t ni. 25 Manh ed, adh manh kawh taa lo o, nél ila, adh bí ̰kúj ngee'n 
noo. Bani kúj ni isō al, todo rān i dɔ ngonjh t. 26 Bani dee'n oo najh-g'n m'ída too, bani 
ngōm d al ani, a an̰n  tit mbó dee'n rā kúj yan do sínyak t ni. 27 Manh ed adh manh 
kawh taa lo o, nél ila adh bí ̰kúj ngee'n noo ani, isō nuj sásak.  
     28 Lo'n Jeju tɔl̄ ta najh'n too ani, ɔrkum dee-g 'k lo'n noo t, tam ngәrandó yan ni t. 
29 Todo ni ndó d i tit ndū ko̰ɓē, ba to tit ya ngéndang ndūnajh-g yad ale.  
 

Jeju ngáa ngebānj 
(Mk.  1:40-45   Lu.  5:12-14) 

      
 Lo'n Jeju ris dɔ mbalha ani, kós dee-g ngany awhn gon t. 2 Ba ngebānj kogum ree 
isō k' non t rɔyhn, ida na: Kɔɔ́ɓē, re ī ndig ani, ī ̰ás rām kadh m'ūnjh.  
     3 Jeju ila jīn ɔdn, ba idan na: M'ndig kadh rɔī unjh.  

     K' tajī t noo, bānj yan urh adh rɔn̄ unjh kɔɔ̄. 4 Ba Jeju idan na: Ōo maj, ī lō kәda dee 
kogum, bani āwh ɔj́ ngegūgdɔ rɔī o, adh kadhkari-g'n Mowij adhēn ndūn ni, kadh 
ngee'n too i 'k kum t yad.  
 

Kinīur ya go̰rɔ ̄'k Kapernaum 
(Lu.  7:1-10) 

 
     5 Lo'n Jeju ugh Kapernaum ani, ngol ngérɔ-̄g kogum ree rɔn̄ t rān ɓɔ,́ ida na: 
6 Kɔɔ́ɓē, ɓerh yam lígәri to kúju noo, adh kony rān ngany.  
     7 Jeju idan na: M'ā m'āwh ya ngáan.  

8 

     8 Ngol ngérɔ-̄g ni daln ida na: Kɔɔ́ɓē, m'ndet kadh ī ree kúj yam t al, bani í ̰ída najh 
kogum ngóy ani, ɓerh yam ni a ngáa. 9 Todo ma i dee 'k gír ndū ko̰ɓē t uo, ma i k 
áskar-g gír ndūm t o, adh m'ída 'k kogum na: Āwh ani, ni awh. M'ída 'k 'kreyh na: Ī ree 
ani, ni ree. Adh m'ída ɓәlo yam na: Ī rā nya-g'n too ani, ni rā.  
     10 Kuth go'n Jeju oo najh yan ani, ɔr kumn ngany, ba ni ida ngé-g'n unn gon ni na: 
M'ída si 'k rɔk̄um t, dan Israyel -g t gige, m'ínge kinīur 'k bo bee ale. 11 Bani m'ída si, 
dee-g ngany a ḭn dūnɓē t o, noɓē t o, a ndin ta kәsa t naa t k Abraham o, Ijak o, Jakop 
o, kem kɔr̄ɓē 'k dɔrā ̰ t. 12 Bani a ɓōkhn ngé-g'n kɔr̄ɓē i yad ni, kum til t ndága. I lo'n 
noo t-na nōn o, a ngorn gɔg d o ni.  
     13 Kuth go ani, Jeju ida ngol ngérɔ-̄g ni na: Āwh, ādh rā sei k go taakem yai. Adh 
ɓerh ni ngáa kummbang nәko'n noo t.  
 

Jeju ngáa mum Piyer o,  
təb̄a ndíl-g ya Sú o 

(Mk.  1:29-34   Lu.  4:38-41) 
 
     14 Lo'n Jeju ud kúj ya Piyer t ani, ni a ̰mum Piyer to k mɔny gaja. 15 Ni ɔd jīn ani, 
mɔny gaj ni inyan. Adh dinyá ni ḭ, indā nya no d t.  
     16 Lo'n lo sɔlh ani, dee-g reen k ngéndíl-g ya Sú ngany rɔn̄ t. Ni təb̄a ndíl-g ni k kul 
najh yan ne o.  Ni ngáa ngémɔny-g ni malang o. 17Ya kadh najh'n i 'k kәda k kul ngekɔj 
ndū NәɓaEjai ni ree nāj. Ida na: 

Nәko un rɔ ̄ngangh al-g yaji o,  
 Ni itō mɔny-g yaji o.  

 (Ejai 53:4) 
 

Jeju ɔjh dee-g'n ndign kun gon ni 
(Lu.  9:57-62) 

 
     18 Lo'n Jeju a ̰kós dee-g ngany ani, ni adh d ndūn kadh awhn gid manh dang t. 
19 Ngendang ndūnajh kogum ree rɔn̄ t, idan na: Ngendó dee-g, lo malang'n ī ̰ā āwh k' 
tū t ni, m'ā m'ún goi.  
     20 Jeju dal idan na: Talh-g i k bәlo d o, yelh-g 'k dɔɔ i k ɓē d o, bani Ngōn Dee i k lo 
'k ya kәla'n dɔn ale.  

     21 Ngendó yan 'kreyh idan na: Kɔɔ́ɓē, ādh m'āwh, m'dubh bәram pátāa.  
     22 Bani Jeju daln ida na: Ún gom, ba ínya ngékoy-g adh dubhn naa.  
 

Jeju ndáng nél o, bā bo o 
(Mk.  4:35-41   Lu.  8:22-25) 

 
     23 Lo'n ni alh kem too ani, ngéndó-g yan awhn gon t. 24 Ba nél 'k mundō isō kum 
dang t. Adh bәngálmanh taa dɔ to.  Bani Jeju to a ɓī. 25 Adh ngéndó-g yan reen rɔn̄ t, 
ndóln idan na: Kɔɔ́ɓē, áj ji na, j'a j'ud! 
     26 Ni ida d na: I tam ri tāa ī ɓōlhi, sḭi ngé kinīur 'k sény bee?  
     Tāani ni ḭ ndáng nél o, bā o, adh lo to kukuku.  
     27 Adh ɔr kum d ngany, ba idan na: Ngee'n too i ná-n adh nél gige, dang gige, oon 
tan bee?  
 

Jeju təb̄a ndíl-g ya Sú 
adh awhn kem borh-g t 
(Mk.  5:1-20   Lu.  8:26-40) 

 
     28 Lo'n ni ugh gid manh t,  nang 'k Gadara t ani, ni ndɔd̄h ngéndíl-g ya Sú jōo.  Nin 
teen dɔ ɓád-g t. Rɔ ̄d ath d ngany adh dee as mān rób'n noo t nyet ale. 29 Ba á,̰ nin idan 
k ndū d 'k boo na: Ngōn Nәɓa, i ri-n us ji naa t sei?  Ī ree laa ya rā ji nya 'k marinya 
kete tāa kadh ndɔ ̄a ree a?  
     30 Ɓūt borh-g 'k ngany a isan nya sany noo. 31 Adh ndíl-g ya Sú ni rān Jeju ɓɔ,́ idan 
na: Re ī təb̄a ji ani, íla ji kem ɓūt borh-g'n noo t.  
     32 Ni ida d na: Āwhi ani, nin teen awhn tūrn naa kem borh-g t. Ba ɓūt borh-g 
malang ni, ḭn kad mbalh t tín̰ bal, tóson kum manh t.  Nin malang oyn manha. 33 Ba 
ngéngōm borh-g ni aa̰n ngɔd̄, awhn kem ɓēe, wáln got najh ni malang, k nya'n rā 
ngéndíl-g ya Sú 'k jōo-g ni. 34 Tāani dee-g malang 'k ɓēbo ngee'n noo t teen, ndɔd̄hn 
Jeju. Ba lo'n nin an̰n ani, nin rān ɓɔ ́kadh inya gō nang  yad.  
 

Jeju ngáa ngelígәri 
(Mk.  2:3-12   Lu.  5:18-28) 

      



Matyu  
 

 18 

 Jeju alh kem too, ni gāng manh, ugh ɓēbo yan t ani, 2 reen k ngelígәri kogum rɔn̄ 
t, itōnn k kāgtēe. Lo'n Jeju a ̰kinīur yad ani, ida ngelígәri ni na: Íre uri, ngōnm, 
majal-g yai i 'k māny rɔ ̄dɔ t kɔɔ̄.  

     3 Dɔ najh'n too t ni, nge 'kreyh-g 'k dan ngéndang ndūnajh-g t idan kem d t na: 
Dee'n too a gáng i Nәɓa.  
     4 Jeju gerh gír yad, ba ida na: I tam ri tāa ī gíri nya 'k majal bee ngarā ̰kem si t? 5 I 
'k ra-n i 'k tōr tɔyh ni? I kәda na: Majal-g yai i 'k mānyrɔ ̄dɔ t kɔɔ̄? Ake i kәda na: Í ̰dɔɔ, 
ī njər̄a? 6 Bani, i ya kadh sḭi ī gerhi, Ngōn Dee i k ndūko̰ɓēe dɔnang t laa ya māny rɔn̄ 
dɔ majal-g t.  
     Ni ida ngelígәri ni na: Í ̰dɔɔ, ún kāgtē yai, ba āwh ɓēe.  
     7 Adh ni ḭ dɔɔ, awh kúj yan t. 8 Lo'n kósdee-g 'k noo an̰ bee ani, ɔr kum d ngany, ba 
ɔrn ta Nәɓa'n adh dee-g ndūko̰ɓē 'k bee ni.  
 

Jeju ɓār Matyu, ngetaa tīr 
(Mk.  2:14-17   Lu.  5:27-32) 

 
     9 Lo'n Jeju a mān noo ani, ni a ̰dee kogum rīn na i Matyu ndi lo taa tīr t.  Jeju idan 
na: Ún gom.  
     Matyu ḭ un gon.  
     10 Lo'n Jeju ndi kúju ani, á,̰ ngétaa tīr-g nin k ngérāmajal-g ngany ndin sene ta kәsa 
t naa t k ngéndó-g yan. 11 Lo'n NgéPares-g an̰ bee ani, idan ngéndó-g yan na: I tam ri 
tāa ngol si isa k ngétaa tīr-g o, ngérāmajal-g o?  
     12 Bani lo'n Jeju oo bee ani, ni ida na: Ngérɔ ̄ngáa-g-n ndign ngekḭ ni al, bani i 
ngémɔny-g tāa. 13 Āwhi ī ndói gír najh'n noo, m'ndig i kumko̰, ba i nyagūg ale.  Todo 
m'ree i ya ɓār ngé 'k gōth t-g al, bani i ngérāmajal-g kadh tūrn hál d.  
 

Najh kinya kәsa 
(Mk.  2:18-22   Lu.  5:33-39) 

 
     14 Tāani ngéndó-g ya Ja ̰reen rɔ ̄Jeju t, dәjenn na: I tam ri tāa jḭ k NgéPares j'inya 
kәsa, ba ngéndó-g yai inyan kәsa ala?  
     15 Jeju ida d na: Lo'n nga dinyá kij i naa t k balsá madhn-g ani, nin nōn k wōngo a?  
Bani ndɔ ̄a ree noo lo'n a ɔrhn nga dinyá kij dan d t ani, nin a inya kәsa ndɔ'̄n noo t.  

9 

     16 Dee kogum as kinī kum ngis kūb k kūb 'k kij al, alani kūb 'k kij a ngáta ngis kūb 
ni, adh kum kūb ni rínya tɔyh 'k kete. 17 Dee-g tūrn manh nduú 'k kij i kem ngis ngong 
t al, alani ngong ni a ndūb adh manh nduú a dīnya kɔɔ̄ o, ngong ni a nuj kɔɔ̄ o. Bani 
tūrn manh nduú 'k kij i kem ngong 'k kij t tāa, i bee-n ngōmn manh nduú ni o, ngong o 
maj ni.  
 

Ngōn Jairus o, dinyá 'k ngemɔny mós o 
(Mk.  5:21-43   Lu.  8:41-46) 

 
     18 Dan'n ni ɔrh najh-g'n too sed ni, ngol kúj kán naa ya Juip-g kogum ree, isō k' no 
Jeju t rɔyhn, ida na: Ngōnm 'k dinyá oy ngɔr'n too t. Bani ī ree, īndā jīi dɔn t, adh tél 'k 
k kumu.  
     19 Adh Jeju ḭ awh gon t, nin k ngéndó-g yan  ne.  
     20 Ba k' tajī t noo, dinyá kogum 'k mɔny mós rān ɓāl kut gid i jōo ndɔt́ k' gidn t, ɔd 
ta kūb yan. 21 Todo ni ida kemn t na: Re m'ás kɔd ta kūb yan ngóy ani, m'ā m'ngáa.  
     22 Jeju mbel an̰ ani, ida na: Ngōnm 'k dinyá, íre uri, kinīur yai ngáai ɓá.  
     Adh dinyá ni ngáa kummbang nәko'n noo t.  
     23 Lo'n Jeju ugh kúj ya ngol t ani, a ̰ngékɔrh algét-g o, kang dee-g 'k ɓē'n noo t o, 
24 ni ida d na:Á̰i rɔ ̄si kɔɔ̄, todo ngōn 'k dinyá ni oy al, bani ni ɓī i mbe.  
     Ba nin lurnn. 25 Lo'n ni təb̄a dee-g ni ndága kɔɔ̄ ani, ni ud keme. Ni uwa jī ngōn 'k 
dinyá ni ani, ni ḭ dɔɔ. 26 Adh ká ̰najh ni as gō nang  'k noo malang.  
 

Jeju tḛe kum mundō-g jōo 
 

     27 Lo'n Jeju a mān ani, ngémundō-g jōo unn gon.  Ba idan k ndū d 'k boo na: Ngōn 
Dabid, ādh kumi o̰oi tam ji t.  
     28  Lo'n ni ud kúju ani, ngémundō-g ni reen rɔn̄ t. Ba Jeju ida d na: Ī taai kem adh 
m'ás rā nya'n too a?  
     Nin idann na: A̰a, Kɔɔ́ɓē. 29 Tāani ni ɔd kum d, ida na: M'rā sesi as k go kinīur yasi 
t. 30 Adh kum d tḛe kɔɔ̄.  Jeju tā d ɓangɓang, ida na: Ī lōi kadh dee kogum gerh. 
31 Bani nin teen, awhn tən̄dan najh yan ni tīn̰ k' gō nang  'k noo t malang.  
 

Jeju təb̄a ndíl ya Sú 

     32 Lo'n nin awhn ani, dee-g reen k mbíki kogum rɔn̄ t.  Mbíki ni i ngendíl ya Sú. 
33 Ba lo'n ni təb̄a ndíl ya Sú ni kɔɔ̄ ani, mbíki ni ɔrh najh, adh ɔr kum dee-g ngany, adh 
idan na: Dee a ̰nya 'k bee nyet dan Israyel -g t kete ale.  
     34 Bani Parijinyḛ-g idan na: Ni təb̄a ndíl-g ya Sú i k tɔǵ ngar ya ndíl-g ya Sú.  
 

Jeju ɔj najh o, nga ngémɔny-g 'k Galile t  
(Mk.  6:34) 

 
     35 Jeju gūgәru ɓēbo-g o, ngán ɓē-g malang o, ni ndó dee-g kem kúj kán naa ya 
Juip-g yad t o.  Ni ɔj Najh 'k Maj ya kɔr̄ɓē o, ni ngáa ngémɔny-g malang o. 36 Lo'n ni a ̰
kósdee-g 'k Israyel t ani, kumn alhn tam yad t, todo nin sɔlhn yélele, adh tīn̰ naa tit 
bath-g 'k ngekulh d goto bee. 37 Tāani ni ida ngéndó-g yan na: Kō 'k ya sā i ngany, bani 
ngékәla-g i sény bee. 38 I tam'n too t ni, sḭi ī ndɔȳi Kɔɔ́ kō ni kadh ila ngékәla-g sā kō 
yan t.  
 

Jeju ila ngéndó-g kut gid i jōo 
(Mk.  6:7-13   Lu.  9:1-6) 

      
 

Lo'n Jeju ɓār ngéndó-g yan kut gid i jōo ani, ni adh d ndūko̰ɓē kadh təb̄an ndíl 
'k nyer-g o, ngáan ngémɔny-g malang o, ngérɔ ̄ngōnj-g malang o.  
     2 Rī ngámbangkәla-g 'k kut gid i jōo ngee-n too: 

 'K kete i Simo̰'n ɓārn Piyer ni, k Andre ngōkó̰n ne o.  
 Kuth go ani, i Jak ngōn Jebede nin k Ja ̰ngōkó̰n ne o.  
3 Pilip nin k Batelemi o,  
 Tomas nin k Matyu ngetaa tīr ni o,  
 Jak ngōn Alpe nin k Lebe'n rī ɓagn i Tade ni o,  
4 Simo̰ 'k Kɔr̄ɓē 'k Kanaa t o,  
 Judas Iskariot ngee'n ila Jeju jī dee-g t ni o.  
     5 Dee-g kut gid i jōo'n too-n Jeju ila d ni.  Ni tā d, ida d na: Āwhi dām ya Ngé-g'n i 
Jwip-g al t ni al o, údi ɓē ya Samari-g t al o. 6 Bani āwhi rɔ ̄bath-g 'k Israyel -g t'n 
ndɔmhn ni. 7 Lo'n āwhi ani, ɔj́i najh, ídai na: “Kɔr̄ɓē 'k dɔrā ̰t ingɔr.” 8 Ī ngáai 

ngémɔny-g o, ādhi ngé'n ɓáda kadh ḭn day. Ādhi ngébānj-g kadh bānj yad urh, kadh rɔ ̄
d unjh o. Ī təb̄ai ndíl-g ya Sú o.  Adhn si i kari, sḭi ādhi kari o. 9 Ī lōi kɔy nar lɔŕ, ake 
nar nən̄gá mbel, ake nar nən̄gá kas kem ndārhmbío yasi t. 10 Ī lōi kun ngong mbā, ake 
kūb jī jōo, ake sākәra, ake kāgjī.  Todo ndet kadh ngekәla inge kәsa yan.  
     11 Kem ɓēbo t, ake ngōn ɓē'n údi tū t ani, ī dәjei todo dee 'k ndet, kadh ī ndii sene 
mbóng ya kadh íḭ, āwhi'n. 12 Lo'n sḭi údi kúju ani, ī rāin lapia k lɔmɔ. 13 Ba re kúj ni 
ndet ani, ādhi lɔm yasi ree dɔn t. Bani re kúj ni ndet al ani, ādhi lɔm yasi tél k' rɔ ̄si t. 
14 Re nin uwan si k' rɔ ̄d t al o, oon najh yasi al o ani, ī teei kúj'n noo t, ake ɓēbo'n noo 
t ani, ī gógi bumbúr 'k nja si t. 15 M'ída si 'k rɔk̄um t, ndɔ ̄gāng saria t ani, saria 'k 
dɔnang 'k Sɔdɔm t o, Gɔmɔr t o, i hɔliɔ tɔyh saria 'k ɓēbo'n noo t.  
 

A ɔjn Najh 'k Maj ya kɔr̄ɓē k' ndága wáng 
kete no tél Kris t.  

 
     16Á̰i, m'íla si tit bath-g dɔdan soó-g t. I tam'n too t ni ī ndii k kumkedhe tit ya lī-g o, 
ī ndii k kem ndaa tit dér-g bee o. 17 Ī ngōmi rɔ ̄si tam dee-g t. Ī ngōmi rɔ ̄si, todo nin a 
ilan si jī ngé gāng saria-g t o, a tən̄dan si kem kúj kán naa ya Juip-g yad t o. 18 A awhn 
sesi no ngé ko̰ɓē-g t o, no mbangh-g t o, najh yam t, ya kadh sḭi ā ādhi najh 'k kum t no 
d t o, no Ngé-g'n i Jwip-g al t ni o. 19 Bani lo'n a ilan si jī d t ani, ī lōi sōl kәda na: Ke ā 
ɔr̄hi najh i banyh, ake ā ídai na i ri wa. Ī lōi sōl todo kummbang nәko'n noo t ni a adhn 
si najh 'k ya kadh ídai. 20 Todo i sḭiko-g-n ā ɔr̄hi najh ni al, bani i Ndíl Bәra si-n a ɔrh 
najh kem si t ni.  
     21 Ba ngōkó̰ 'k dәngam a ila ngōkó̰n 'k dәngam jī yo t o, bәra a ila ngōnn jī yo t o. 
Ngán-g a ḭn ya mbāth ngékoj d-g ya tɔl̄ d o. 22 Dee-g malang a imhn si tam rīm t. Bani 
ngee'n uwa tɔǵ mbóng tangóyn t ani, a aj. 23 Lo'n nin a rān si ndoo t kem ɓēbo'n too t 
ani, āa̰i, āwhi 'k 'kreyh t. M'ída si 'k rɔk̄um t, sḭi a gūgәrui dɔnang ya Israyel-g malang al 
ɓay ani, Ngōn Dee a ree.  
 

Nya 'k a ree dɔ ngéndó-g ya Kris t 
 

     24 Ngendó tɔyh ngendón al o, ɓәlo tɔyh kɔɔ́n al o. 25 Sɔɔ kadh ngendó to i tit 
ngendón o.  Sɔɔ kadh ɓәlo to i tit kɔɔ́n o.  Re ɓārn ngol dɔ kúj na i Beljebul ani, sōgh a 
ɓārn dee-g 'k kem kúj yan t majal tɔyh'n too ala?  

     26 Tāani ī ɓōlhi d al, todo nya 'k lo ɓɔ ̄t 'k ya kadh tee al goto o, najh 'k lomundh t 
'k ya dee gerh al goto o. 27 Najh'n m'ída si kum til t ni, ídai dan kada o. Najh'n ōoi mbī 
si t ni, īnī mbēr t dɔ kúj t o. 28 Ī lōi ɓōlh ngé-g'n tɔl̄n rɔ ̄si, ba asn tɔl̄ ndíl si al ni. Bani ī 
ɓōlhi ngee'n as tɔl̄ ndíl si kum naa t k rɔɔ̄ kum hor ngɔ 'k ɓáda t ni. 29 Dee-g ign kóle-g 
jōo tam ya gúrs kogum ala?  Ba kóle kogum dan d t isō nang t al, ba re i go ndig ya 
Bәra si 'k dɔrā ̰t tāa. 30 Nәnga dɔ si gige i 'k tóda malang kɔɔ̄. 31 Ī lōi ɓōlh na, gāt si i 
ngany tɔyh ya kóle-g.  
     32 Tāani dee'n a ida najh yam k' no dee-g t ani, m'ā m'ída najh yan k' no Bәram'n i 
dɔrā ̰t ni uo. 33 Bani dee'n a nēj na n'gerhm al k' no dee-g t ani, m'ā m'nēj na m'gerhn al 
no Bәram'n i dɔrā ̰t ni uo.  
     34 Ī lōi kɔj'n na m'ree i k lɔmɔ dɔnang t. M'ree i k lɔmɔ al, bani i k kaskara. 35 Todo 
m'ree i ya kinī kēg naa mbәnā dee t nin k bәran ne o, mbәnā ngōn 'k dinyá t nin k kó̰n 
ne o, mbәnā dinyá t nin k mumn 'k dinyáa o. 36 Ngébaa̰ dee a i ngé 'k kúj yan t.  
     37 Ngee'n tár bәran ake kó̰n tɔyhm ani, ni ndetm ale. Ngee'n tár ngōnn 'k dәngam 
ake, i 'k dinyá tɔyhm ani, ni ndetm ale. 38 Ngee'n un kāgdesh yan ya ree gom t al ani, 
ni ndetm ale. 39 Ngé'n aj rɔn̄1 ani, a tī ̰tan, ba dee'n tī ̰ta rɔn̄ tam yam t ani, a inge rɔn̄ 
ni.  
     40 Ngee'n uwa si k' rɔn̄ t ani, uwam i ma.  Ba ngee'n uwam k' rɔn̄ t ani, uwa i ngee'n 
ilam ni. 41 Ngee'n uwa ngekɔjndū Nәɓa k' rɔn̄ t tam ni i ngekɔjndū Nәɓa ani, a inge 
kәgā ya ngekɔjndū Nәɓa ni o.  Ngee'n uwa dee 'k gōth k' rɔn̄ t tam ni i dee 'k gōth ani, a 
inge kәgā ya dee 'k gōth ni o. 42 Dee'n adh nge yad 'k dūu kɔȳh manh 'k sɔlh kogum 
ngóy gige, tam ni i ngendó ani, m'ída si 'k rɔk̄um t, ta kәgā yan a tī ̰al bát.  
 
 
      

Lo'n Jeju ɔj ngéndó-g yan 'k kut gid i jōo najh-g'n too oy ani, ni ḭ lo'n noo t ya 
kawh ndó dee-g t o, kɔj Najh 'k Maj t kem ɓēbo-g 'k dɔnang yad t o.  
 

Jeju ɔrh najh ya Ja ̰nge kinī dee-g manha 
(Lu.  7:19-35) 

 
 

1 10:39 (Mk. 8:35  Lu.  9:24) 

     2 Lo'n Ja ̰to kúj dәngáya ani, ni oo najh kәla-g ya Kris ni. Ni ila ngéndó-g yan jōo 
rɔn̄ t kadh dәjenn na: 3 Ī ̰i ngee'n ā ree ni, ake k ji ngó dee 'krang?  
     4 Jeju dal d ida na: Āwhi ídai Ja ̰nya-g'n ōoi o, áḭ o ni. 5 Mundō-g'n an̰ lo o, mot-g'n 
njər̄an o, ngébānj-g'n unjhn o, mbíki-g'n oon lo o, ngékoy-g'n ḭn day o, ɔjn ngéndoo-g 
Najh ‘k Maj o ni. 6 Ngeeēn mēígan gīg t al ni, rɔn̄ a nelhn.  
     7 Lo'n nin ɔt awhn ani, Jeju ila gír kɔj kós dee-g najh ya Ja,̰ ida d na: Āwhi dәlalo t i 
ka ̰ri t?  I kád bór'n nél yéyn ni a? 8 Bani āwhi i ka ̰ri t?  I ngeko̰o kūb 'k to ro̰ t a? 
Ngeko̰o kūb 'k to ro̰ ndin i kúj ya mbangh-g t. 9 Ba āwhi, i ka ̰ri t?  I ka ̰ngékɔjndū Nәɓa 
t a?Á̰, m'ída si, ni i 'k bo tɔyh ngekɔjndū Nәɓa. 10 I ngee'n too-n Maktub ya Nәɓa ida 
najh yan ni: 
Á̰, m'íla ngekәla yam kete noi t,  
Tam kadh a rā go rób yai noi t.  

 (Malasi 3:1) 
     11 M'ída si 'k rɔk̄um t, dan ngé-g'n dinyá-g ojn d t ni, dee 'krang 'k bo tɔyh Ja ̰nge 
kinī dee-g manha goto.  Bani ngee'n i 'k dūurá kem kɔr̄ɓē 'k dɔrā ̰t ani, ni i 'k bo tɔyhn. 
12 Ilagír dɔ Ja ̰nge kinī dee-g manha t mbóng ngɔlaa'n too ni, dee-g uwan kɔr̄ɓē 'k dɔrā ̰
t i k tɔǵɔ o, ngé nganjtɔg-g ndign kud keme i k tɔǵ d o. 13 Todo ngékɔjndū Nәɓa 
malang o, Ndūnajh o ni, ɔjn ndū Nәɓa mbóng adh Ja ̰ugh'n. 14 Ba re sḭi ī ndigi gerh gír 
ani, ni i Eli'n sɔɔ kadh a ree ni. 15 Ngee'n i k mbīn ya koo ani, ādh ōo.  
     16 I ná-gn a teen naa k ngé'n koni'n too ni?  Nin ton i tit ngán-g'n ndin lo gāt t, ba 
ɓārn madh d-g, 17 idan na: 

Ji ɓār nal, j'adh si ani, sḭi ī ndāmi al o.  
 J'inī pā nō ani,  sḭi ī nōi al o ni.  
 

     18 Todo Ja ̰ree, ni isa al o, anyh al o ani, nin idan na: Ni i k ndíl ya Sú. 19 Ba Ngōn 
Dee ree, isa o, anyh o ani, nin idan na:Á̰i ni i ngekәsa waa o, ngekanyh nya ngany o, ni 
i madh ngétaa tīr-g o, ngérāmajal-g o. Re dee a ̰kәla-g'n nge kumkedh rā ni ani, dee ni a 
gerh adh kumkedh yan ni i gōth.  
 

Rɔn̄doo a ree dɔ Korajin t o, Betsaida o 
 
     20 Tāani ni ila gír ndáng ɓēbo-g'n rā nya 'k yáa-g tū t ngany ni, todo nin tūrn hál d 
ale.  

     21 Rɔn̄doo a ree dɔi t, Korajin! Rɔn̄doo a ree dɔi t, Betsaida! Rɔn̄doo a ree dɔ si t, 
todo re nya 'k yáa-g'n rān dɔdan si t too, nónge t rān dɔdan Tir k Sido̰ t i bee ani, nin a 
tūrn hál d jó kɔɔ̄, kadh o̰on kūb ndoo o, ndin kum bū t o. 22 Bani  m'ída si, ndɔ ̄gāng 
saria t ani, saria 'k Tir o, 'k Sido̰ o, a i hɔliɔ tɔyh yasi ɓay. 23 Ba ī,̰ Kapernaum, ɔsin k' 
dɔɔ mbóng dɔrā ̰t ni, a téln sei mbóng k' ɓáda. Todo re nya 'k yáa-g'n rā dɔdan si t too, 
rān i Sɔdɔm t ani, ni a na mbóng ɓoolaa'n too. 24 Bani m'ída si, ndɔ ̄gāng saria t ani, 
saria 'k nang 'k Sodom t i hɔliɔ tɔyh yai ɓay.  
     25 Dɔkāglo'n noo t ni, Jeju un najh, ida na: Bәra m'ndadhi, Kɔɔ́ɓē 'k dɔrā ̰t o, 'k 
dɔnang t o, todo ī ̰ī ɓɔ ̄nya-g'n too kɔɔ̄ rɔ ̄ngékumkedh-g t o, ngéter-g t o, ba ī tḛe kum  
ādh ngán 'k dūu-g tāa. 26 A̰a, Bәra, todo i ngee'n too-n maj takumi t ni.  
     27 Bәram ila nya malang jīm ma Ngōnn t, ba dee kogum 'k gerhm goto.  I Bәram tāa 
ngóy. Dee kogum 'k gerh Bәram goto, ba i Ngōnn tāa, nin ngee'n Ngōn ndig kɔjn k 
Bәraa ni tāa ngóy.  
 

Najh júk ya Jeju 
 
     28 Ī reei k' rɔm̄ t, sḭi malang'n ɔŕi o, ndət̄o ɔyh si o ni, kadh m'ā m'ādh si lo kɔrh 
koo. 29 Ītōi júk yam o, ī ndómi o,  todo ma i 'k lem o, 'k kem sɔlh o ani, sḭi ā íngei lo 
kɔrh koo ya ndíl si. 30 Todo júk yam i 'k maj o, ndət̄o yam i 'k hɔlhɔ o.  
 

jh ndɔ ̄sabat 
(Mk.  2:23-28   Lu.  6:1-5) 

      
Dɔkāglo'n noo t ni, Jeju gāng kem ndɔrh kɔrh koo t. Ba ɓō rā ngéndó-g yan ani, 
ilan gír gáng dɔ kō ni, isan. 2 Bani lo'n Parijinyḛ-g an̰ bee ani, idann na: Ngéndó-
g yai rān nya'n Ndūnajh ɔgh rā ndɔ ̄kɔrh koo t ni.  

     3 Bani Jeju ida d na: Nya'n Dabid rā jó ni, ī tódai Maktubu ala?  Lo'n ɓō rān, nin k 
ngé-g'n sene ni, 4 ni ud kúj ya Nәɓa t, isa mápa 'k tunh'n, ndūnajh adh Dabid, ake, i 
ngé-g'n sene ni kadh isan al, bani i ngégūgdɔ-g ngóy kadh isan ni. 5 Ake ī tódai tū 
ndūnajh t ala? K go'n ngégūgdɔ-g rān'n kәla kem Kúj ya Nәɓa t ndɔ ̄kɔrh koo t, ba najh 
goto dɔ d t ni. 6 Bani m'ída si, nge 'k bo tɔyh Kúj ya Nәɓa i laa. 7 Bani re ī gerhi kum 
najh'n too ani: M'ndig i kumko̰, ba i nyagūg al, ī lōi gāng saria dɔ ngé-g'n najh goto dɔ d 
t ni. 8 Todo Ngōn Dee i Kɔɔ́ ndɔ ̄kɔrh koo t.  

12 

Nge jī tut 

(Mk.  3:1-12   Lu.  6:6-19) 
 
     9 Ni ḭ lo'n noo t, awh kem kúj kán naa ya Juip-g yad t. 10 Ba á̰i, dee kogum 'k jīn 
tut ndi noo.  Nin dәjen Jeju na: Ndūnajh adh kadh ya ngáa dee ndɔ ̄kɔrh koo t a?  
     Adh nin idan bee i ya səl̄an gírn.  
     11 Bani ni ida d na: I ná 'k dɔdan si t-n re ni i k bath kogum, ba bath ni isō bәlo ndɔ ̄
kɔrh koo t ani, a uwan ya kɔrhn ndága ala? 12 Gāt dee i ngany tɔyh gāt bath ala?  I 
tit'n too ni Ndūnajh adh kadh ya rā maj ndɔ ̄kɔrh koo t.  
     13 Tāani ni ida dee ni na: Ī sóra jīi.  
     Ni sóra jīn ani, jīn tél maj tit madh. 14 Bani NgéPares teen, oon naa, sān lo tɔl̄n. 
15 Bani Jeju gerh najh ni ani, inya lo ni.  
      Kósdee-g 'k noo ngany unn gon, adh ni ngáa d malang. 16 Ba ni tā d ngany kadh 
idan dee-g got najh yan al, 17 ya kadh najh'n i 'k kәda k kul ngékɔjndū Nәɓa Ejai ni ree 
nāj, ni ida na: 

18Á̰a, ɓerh yam'n m'gər̄an ni n-too,  
kótár yam'n ngarā ̰kemm inge rɔn̄elh kemn t o.  
 M'ā m'índa Ndílm dɔn t o.  
 Ni a inī mbēr najh gāng saria dɔ gírdee-g'n i Jwip-g al t ni o.  
19 Ni a gák al o, ni a iga kɔrh al o.  
 Dee kogum a oo ndūn róbo al.  
20 Ni a tet kád bór 'k ud kɔɔ̄ al o.  
 Ni a tɔl̄ bulh'n tū sa ni al o.  
 Ni a rā bee mbóng kadh gāng saria ni  a tet rɔ.̄  
21 Gírdee-g'n i Jwip-g al ni, a indān kem d dɔ rīn t.  

 (Ejai 42:1-4) 
 

Jeju təb̄a ndíl-g ya Sú k tɔǵ ya Nәɓa 
(Mk.  3:22-30   Lu.  11:15-23) 

     22 Tāani nin reen k ngendíl ya Sú 'k mundō o, mbíki o, rɔn̄ t, adh ni ngáan. Adh 
mundō ni ɔrh najh o, a ̰lo o. 23 Dee-g malang ni, ɔr kum d ngany, ba idan na: Ngee'n 
too i ngōn Dabid ala?  
     24 Bani lo'n NgéPares oon najh ni ani, idan na: Dee'n too təb̄a ndíl-g ya Sú i k kul 
Beljebul, ngol ya ndíl-g ya Sú ngóy.  
     25 Jeju gerh gír yad, ni ida d na: Kɔr̄ɓē malang'n kēg naa, ba mbāthn naa ni, a nuj 
kɔɔ̄ o.  Ɓēbo ake kúj malang'n kēg naa o, mbāth naa o ni, a as ndi al o. 26 Re Sata ̰təb̄a 
Sata ̰o, ni kēg rɔn̄ naa t o, mbāthn naa o ani, kɔr̄ɓē yan ni a ra i banyh? 27 Ba re ma 
m'təb̄a ndíl-g ya Sú i k kul Beljebul ani, ngé yasi-g ni təb̄an d i k kul ná?  I tam'n too t-n 
ninko-g i ngégāng saria dɔ si t ni. 28 Bani re m'təb̄a ndíl-g ya Sú i k kul Ndíl Nәɓa ani, i 
kɔr̄ɓē ya Nәɓa'n ugh rɔ ̄si t to.  
     29 Ake dee kogum as kud kúj ya dee 'k ngangh t ya ndúr nya 'k kúj yan t i banyh? 
Alani, ni do̰o dee 'k ngangh ni pátāa.  Tāani ni a ndúr nya 'k kúj yan t i go gogh.  
     30 Ngee'n i sem al ani, mbāthm i mbe. Ngee'n kán k' naa t sem al ani, ni tən̄da tī ̰i 
mbe.  
     31 I tam'n too t-n m'ída si na: Majal malang o, gáng malang o ni, dee a inge mānyrɔ ̄
dɔ t. Bani gáng Ndíl ni, mānyrɔ ̄dɔ t ni goto. 32 Ba dee'n ɔrh najh 'k majal dɔ Ngōn Dee 
t ani, a inge mānyrɔ.̄ Bani dee'n ɔrh najh 'k majal dɔ Ndíl 'k Tál t ani, a inge māny rɔ ̄al, 
'k dɔkāglo'n too t o, ake ngee'n a ree t o ni.  
     33 Idan na: Kāg 'k maj anh i 'k maj o, idan na: Kāg 'k majal anh i 'k majal uo. Todo a 
gerhn kāg i kanhn t. 34 Sḭi ɓūt kakóm-g, lo'n sḭi i dee-g 'k majal ni, asi kәda nya-g 'k 
maj i banyh?  Todo nya'n ros kem dee ni a tee tan t. 35 Dee 'k maj ni a ɔrh nya 'k maj 
tū nyakalhlo 'k maj yan t o, dee 'k majal ni a ɔrh nya 'k majal tū nyakalhlo 'k majal yan 
t o. 36 M'ída si, ndɔ ̄ gāng saria t ani, dee-g a téln ya kәda gír najh-g 'k kari'n ɔrhn 
malang ni. 37 Todo a tódain 'k gōth t i k kul najh yai o, a gāngnsaria dɔi t i k kul najh 
yai o.  
 

Nya kɔj ya Jonas 
(Lu.  11:29-32) 

 
     38 Tāani ngéndang ndūnajh 'kreyh-g nin k NgéPares unn najh idan na: Ngendó dee-
g, ji ndig ka ̰nyakɔj 'k dām yai t.  

     39 Ni dal d ida na: Ngé'n koni 'k majal o, 'k rāy-g o, sān nyakɔj. Ba a adhn d nyakɔj 
'krang al, ba i ya ngekɔjndū Nәɓa Jonas tāa ngóy. 40 Todo i tit'n Jonas to dan ndɔɔ̄ 
mәtá o, dan kada mәtá o, kem jɔl̄ kānj 'k bo t ni, Ngōn Dee a to bee dan ndɔɔ̄ mәtá o, 
dan kada mәtá o, gír nang t. 41 Ndɔ ̄gāng saria t ani, dee-g 'k Ninib a ran naa t k ngé'n 
koni too ya kuwan d k saria, todo nin tūrn hál d tam najh'n Jonas ɔj d t ni. Ba á,̰ nge 'k 
bo tɔyh Jonas i laa. 42 Ndɔ ̄gāng saria t ani, mbangh 'k dinyá 'k mbɔŕɓē 'k gele t a ran 
naa t k ngé'n koni'n too, ba a uwa d k saria. Saria a uwa d, todo ni ḭ tangóy dɔnang t, 
ree koo najh kumkedh ya Salomo̰ t. Ba á,̰ nge 'k bo tɔyh Salomo̰ i laa.  
 

Tél ndíl 'k nyer k' gogh kem dee t 
(Lu.  11:24-26) 

 
     43 Lo'n ndíl 'k nyer tee kem dee t ani, awh dáy lo 'k mángá t, sā lo kɔrh koo, ba ni 
inge ale. 44 Tāani ni ida na: M'ā m'tél k' kúj yam t lo'n m'tee tū t ni. Ba lo'n ni ugh ani, 
ni inge lo to wokuro, ɔyn o, rákn lo ni maj o. 45 Tāani ni awh, ɔy ndíl 'krang-g siri 'k 
majal tɔyhnn ɓay. Nin udn kúj ni t, ndin tū t, adh tangóy dee ni majal tɔyh 'k kete.  A 
rā bee uo k ngé'n koni 'k majal-g'n too.  
 

Ko̰ Jeju nin k ngákó̰n ne 
(Mk.  3:31-35   Lu.  8:19-21) 

 
     46 Lo'n Jeju a ɔrh najh 'k dee-g 'k noo ɓay ani, kó̰n nin k ngákó̰n ne ran ndága, sān 
kɔrh najh sene gár. 47 Dee 'kreyh idan na: Kó̰i nin k ngákó̰i ran ndága noo sān kɔrh 
najh sei.  
     48 Bani Jeju dal ngee'n idan najh ni, ida na: Kó̰m nin k ngákó̰m-g i ná-g?  
     49 Ba ni ila jīn k' dɔ ngéndó-g yan t, ida na: Á̰i, kó̰m nin k ngákó̰m-g. 50 Todo dee'n 
rā 'k go ndig ya Bәram'n ndi dɔrā ̰t ni ani, ngee'n noo-n i ngōkó̰m 'k dәngam o, ngōkó̰m 
'k dinyá o, kó̰m o ni.  
 

 Nya 'k lomundh t ya kɔr̄ɓē 'k tū dɔkāglo'n  
ni tél ree al ɓay ni    

Ndɔ ̄ngee'n noo t Jeju tee kúju, awh ndi kad bā t ani, 2 kósdee-g 'k noo ngany 
kánn naa rɔn̄ t, adh ni alh kem to kogum t. Ba kós dee-g malang ni, ran kad 
manh t. 3 Ni ɔrh najh nya-g ngany sed k rən̄a adh ni ida na: 

 
Rən̄a ya nge dubh kō 
(Mk.  4:1-20   Lu.  8:4-15) 

 
    Á̰i ngedubh kō tee awh dubhu, 4 ba lo'n ni a dubh kō ani, 'kreyh-g tóson bɔḡ rób t, 
adh yelh-g reen isan kɔɔ̄. 5 Ba 'kreyh-g tóson dɔ ngonjh t, lo 'k nang i ngany tū t al, adh 
ni iba láw tam nang i ngany ale. 6 Ba lo'n mbang iba tɔg ani, ɔs d adh ndәlēn kɔɔ̄, tam 
ngәra d goto. 7 Ba 'kreyh-g tóson dan kōn-g t, adh kōn-g ndemhn d o, tíbn dɔ d kɔɔ̄ o. 
8 Bani 'kreyh-g tóson nang 'k maj t, adh anhn, adh kogum anh i ɓú kogum, 'kreyh anh i 
kut mehḛ o, 'kreyh anh i kut mәtá o.  
     9 Ngee'n i k mbīn ya koo ani, ādh ōo.  
     10 Ngéndó-g yan reen rɔn̄ t, idann na: I tam ri tāa ɔrh najh sed k rən̄aa?  
     11 Jeju dal d ida na: Todo adhn si sḭi kadh ī gerhi najh 'k lomundh t ya kɔr̄ɓē 'k dɔrā ̰
t, bani adhn d nin ale. 12 Todo ngee'n i k nya ani, a adhn dɔ t kadh nya yan i but, bani 
ngee'n i k nya al ani, a ɔrhn nya'n i jīn t ni gige kɔɔ̄. 13 I tam'n too t-n m'ɔr̄h najh sed k 
rən̄a-g ni, todo lo'n an̰ lo gige ani, an̰ lo al o.  Lo'n oon lo gige ani, oon lo al o, gerhn gír 
al o. 14 Ba najh 'k loyā t'n ngekɔjndū Ejai ida tam yad t ni ree nāj, ida na: 

Lo koo t ā ōoi, bani ā ī gerhi gír al bát.  
Lo ka ̰t ā áḭ, bani áḭ k gōo al bát,  
15 Todo ngarā ̰kem dee-g'n too nderh pḭ o.  
Uthn mbī d o, kótn kum d o,  
 na sōgh an̰ k kum d o, oon k mbī d o,  
 gerhn gír ngarā ̰kem d t o ani,  
 a tɔŕn ndū d kadh m'ngáa d.  

 (Ejai 6:9-10) 
 
16 Bani kum si i k rɔn̄elhe, todo an̰ lo o, mbī si i k rɔn̄elhe, todo oon lo o. 17 M'ída si 'k 
rɔk̄um t, ngékɔjndū Nәɓa ngany o, ngé 'k gōth-g ngany o, ndign ka ̰nya'n sḭi áḭ too, ba 
nin an̰ al o, ndign koo nya'n sḭi ōoi too, bani nin oon al o.  

13  

     18 Tāani ōoi gír rən̄a ya ngedubh kō ni. 19 Lo'n dee 'kreyh oo Najh ya kɔr̄ɓē, ba 
gerh gír al ani, kaya dee ree nār nya'n dubhn ngarā ̰kemn t ni.  Ngee'n noo i kō'n dubhn 
i bɔḡ rób t ni. 20 Ba ngee'n i 'k dubh dɔ ngonjh t ni, i dee'n oo Najh ni o, ni taa Najh ni 
láw k rɔn̄elhe o. 21 Bani ngәran goto, adh ni ra tam ndɔ ̄ngany al, ba lo'n urkɔl, ake nya 
'k rā ndoo t ree, todo Najh ngee'n noo t ani, k' tajī t noo ni isō kɔɔ̄. 22 Ba ngee'n dubhn 
dan kōno ni, i ngee'n oo Najh ni, ba sōlm nya 'k dunia'n too t o, gól ya ngur nyakalhlo 
o, ndemh Najh ni kɔɔ̄, adh anh ale. 23 Ba ngee'n dubhn i nang 'k maj t ni, i dee'n oo 
Najh ni o, gerh gír o ni.  Ni anhn o, adh 'kreyh anh i ɓú o, 'kreyh i kut mehḛ o, 'kreyh i 
kut mәtá o.  
 

Rən̄a ya jor 
 
     24 Ni ɔj d rən̄a 'kreyh, ida na: Kɔr̄ɓē 'k dɔrā ̰t too i tit dee'n dubh kō 'k maj ndɔrh 
yan t. 25 Bani dan'n dee-g ɓīn ani, ngebaa̰n ree, dubh jor dan kō ni t, ba ɔt awh. 
26 Lo'n kō ni iba tɔg adh anh ani, jor iba tɔg uo.  
     27 Adh ɓәlo-g ya kɔɔ́ kúj ni reen, idann na: Kɔɔ́ɓē, i kō 'k maj-n i dubh ndɔrh yai t 
ni ala?  Tāani jor'n too tee i ra ta?  
     28 Ni dal d ida na: I ngebaa̰-n rā nya noo.  
     Tāani ɓәlo- idann na: Ī ndig kadh j'awh ji róny a?  
     29 Bani ni ida na: Ho̰o.  Sōgh ī rónyi jor ani, ā ī rónyi d naa t k kō ni. 30 Ínyai d jōo 
mbak kadh tɔgn naa t mbóng nā sā kō t, ba nā sā kō t ani, ma m'ā m'ída ngésā kō-g na: 
Ī rónyi jor ni, ī do̰oi ya ró kɔɔ̄ pátāa, ī káni kō ni kem mɔn̄y yam t.  
 

Rən̄a kum mutard 
(Mk.  4:30-32   Lu.  13:18-19) 

 
     31 Ni ɔj d rən̄a 'kreyh, ida na: Kɔr̄ɓē 'k dɔrā ̰t too i tit kum mutard'n dee un, dubh 
kem ndɔrh yan t ni. 32 Ni i 'k dūu tɔyh kum nya dubh-g malang, bani lo'n iba tɔg ani, 
bo tɔyh kum tá-̰g malang, a tél kāg adh yelh-g 'k dɔɔ reen ndin ta jīn-g t.  
 

Rən̄a ya ka mápa 
(Lu.  13:20-21) 

     33 Ni ida d rən̄a 'kreyh, ida na: Kɔr̄ɓē 'k dɔrā ̰t too tit ka mápa'n dinyá un, ɓɔ ̄kem 
kār ndujh t mәtá mbóng, adh agh malang ni.  
     34 Jeju ida kós dee-g nya-g'n too malang i k rən̄a-g, adh ni ɔrh najh sed kanjh rən̄a 
ale. 35 Ni rā bee ya kadh najh'n ngekɔjndū Nәɓa ida ni ree nāj, ni ida na: 

Ma m'tḛe tam, m'ɔr̄h najh k rən̄aa.  
Ma m'īnī mbēr nya-g 'k lomundh t'n ta kәga gír dunia t ni.  

 (Pā-g 78:2) 
 

     36 Tāani Jeju inya kós dee-g kadh awhn, ba ud kúju ani, ngéndó-g yan reen rɔn̄ t, 
idann na: Ɔ̄rh ji gír rən̄a ya jor-g 'k ndɔrhɔ ni.  
     37 Ni dal d ida na: Ngee'n dubh kō 'k maj ni, i Ngōn Dee. 38 Ndɔrh ni, i dunia o, kō 
'k maj ni i ngé-g'n kɔr̄ɓē i yad ni o.  Jor-g ni, i ngé-g'n nin i ya kaya dee ni. 39 Ngebaa̰'n 
dubh ni i Sú o, nā sā kō i tangóy dɔkāglo o, ngésā kō-g ni i ngékәla-g o.  
     40 Tāani i tit'n rónyn jor-g rón horo ni, a rān bee tangóy dɔkāglo ni t uo. 41 Ngōn 
Dee a ila ngékәla-g yan kadh rónyn nya malang'n igān dee-g gīg t o, ngé-g'n ngōmn 
ndūnajh al kem kɔr̄ɓē yan t o ni, 42 kadh a ɓōkhn d kum hor púr t.  I lo'n noo t-n a nōn 
o, a ngorn gɔg d o ni. 43 Tāani ngé 'k gōth t-g a ndólen pirpir tit mbang kem kɔr̄ɓē ya 
Bәra d t. Adh ngee'n i k mbīn ya koo ani, ādh ōo.  
 

Rən̄a ya nyakalhlo 'k ɓɔ ̄ndɔrhɔ o,  
wūla 'k gāt ngany o 

 
     44 Kɔr̄ɓē 'k dɔrā ̰t to i tit nyakalhlo 'k ɓɔ ̄ndɔrhɔ.  Ba lo'n dee ɓaa ani, ɓɔn̄ to̰ adh 
rɔn̄elh asn nák, ni awh ig nya-g yan malang, ba mang ndɔrh ni.  
     45 Ɓay to̰ ni, kɔr̄ɓē 'k dɔrā ̰t to i tit ngegāt'n sā wūla-g maj ni. 46 Ba lo'n ni inge 
wūla kogum 'k gātn i ngany ani, ni awh ig nya-g yan malang, ba mang wūla ni.  
 

Rən̄a ya bər̄a 
 

     47 Ɓay to̰ ni, kɔr̄ɓē 'k dɔrā ̰t to t tit bər̄a'n inīn kum dang t ni, saa̰n sóbā kānj-g 
malang. 48 Lo'n bər̄a ros nding ani, ɔrn k' gógo, kuth go ani, ndin kánn kānj-g 'k maj 
kem sumuu, ba ɓōkhn 'k majal-g kɔɔ̄. 49 Tangóy dunia a to bee uo, ngékәla-g a awhn 

ya kēg ngé 'k majal-g naa t k ngé 'k gōth-g, 50 ba a ɓōkhn d kum hor púr t, i lo'n noo t-
n a nōn o, a ngorn gɔg d o ni.  
     51 Ī gerhi gír nya-g noo malang a?  
     Nin dalnn na: A̰a.  
     52 Ba ni ida d na: I tam'n too t ni, ngéndang ndūnajh malang'n téln ngéndó-g tam 
ya kɔr̄ɓē 'k dɔrā ̰t ni, to i tit kɔɔ́ kúj.  Kɔɔ́ kúj ni, ɔrh nya 'k jó naa t k nya 'k kiji tū 
nyakalhlo yan t.  
 

Dee-g ɔsn gon ngekɔj ndū Nәɓa 
ɓē kojn t ale 

(Mk.  6:1-6) 
 
     53 Lo'n Jeju tәgā ta rən̄a-g'n too ani, ni ḭ lo'n noo t. 54 Lo'n ni ugh kem ɓē yan t ani, 
ni ila gír ndó dee-g kem kúj kán naa ya Juip-g yad t.  Adh najh ni ɔr kum d, ba idan na: 
Ni inge kumkedh o, nya 'k yáa-g'n too o, i ra? 55 Ngee'n too i ngōn ngerā kúj ala?  Mari 
i kó̰n ala?  Jak o, Simo̰ o, Jud o, i ngákó̰n 'k dәngam-g ala? 56 Ba ngákó̰n 'k dinyá-g 
malang i seji o ala?  Tit'n too, ni inge nya-g malang'n too i ra?  
     57 Adh ni iga d gīg t, bani Jeju ida na: A ɔsn gon ngekɔjndū k' ɓē-g t malang, ba i ɓē 
yan t o, i kúj yan t o ni, a ɔsn gonn ale.  
     58 Adh ni rā nya 'k yáa-g noo ngany al tam taakem-al yad t.  
 

 
Najh koy Ja ̰nge kinī dee-g manha 

(Mk.  6:14-29  Á̰ Lu.  9:7-9) 
      
 

Dɔkāglo ngee'n noo t ni, Erɔd ngeko̰ɓē, oo najh ya Jeju. 2 Ba ni ida ɓerh-g yan 
na: Ngee'n too i Ja ̰ngekinī dee-g manha-n ḭ day dan ngékoy-g t, adh i tam 
ngee'n too t-n ni i ngetɔǵ ya rā nya 'k yáa-g ni.  

     3 Todo Erɔd uwa Ja,̰ do̰on, ilan kúj dәngáya, najh ya Erɔdiyas, nīnyá ngōkó̰n Pilip t. 
4 Todo Ja ̰idan na: Ndūnajh adhi kadh ī taan ale.  
     5 Ni ndig tɔl̄n, ba ni ɓōlh kósdee-g, todo nin an̰ Ja ̰i tit ngekɔjndū Nәɓa.  

     6 Ba lo'n ndɔ ̄koj Erɔd ugh ani, ngōn Erɔdiyas 'k dinyá ndām dan d t, adh rɔ ̄Erɔd 
nelhn. 7 Tit'n too ni, ni túb kadh n'adhn nya'n ni a giden ni. 8 Kó̰n səl̄an kadh idan na: 
Adhm dɔmdɔ Ja ̰ngekinī dee-g manha kem tásā 'k la t.  
     9 Ba wōng rā mbangh ni, bani i tam ni túb ɓá o, madhn-g'n ndin sene ta kәsa t uo 
ni, ni adh míndn kadh adhnn nya ni. 10 Ba ni ila kadh gāngn dɔmdɔ Ja ̰kúj dәngáya. 
11 Nin reen k dɔmdɔn ne kem tásā t, adhn ngōmand ni.  Adh ni awhnn adh kó̰n. 
12 Adh ngéndó-g ya Ja ̰reen, unn nīnhn dubhn.  Ba awh ɔjn Jeju got.  
 

Jeju adh dee-g 'k dubu mí kәsa 
(Mk.  6:32-46   Lu.  9:12-17   Ja ̰6:1-14) 

 
     13 Lo'n Jeju oo najh ni ani, ni ḭ kem too lo ngee'n noo t, awh 'k sany 'k dee 'k dee 
goto tūt t.  Ba lo'n dee-g oon bee ani, teen kem ɓē-g t, awhn gon t k nja d. 14 Lo'n ni ris 
too ani, a ̰kós dee-g ngany ani, kumn aln tam yad t, adh ni ngáa ngémɔny-g yad.  
     15 Lo'n lo tíb kɔɔ̄ ani, ngéndó-g yan reen rɔn̄ t, idann na: Lo'n too i dәlalo o, kum 
mbang mān kɔɔ̄ o ni, ínya kósdee-g ni, adh awhn k' ngán ɓē-g t, mangn kәsa tam yad t.  
     16 Bani Jeju ida d na: Sɔɔ kadh awhn al, sḭiko-g, ādhi d kәsa ādh isan.  
     17 Bani nin idann na: Jḭ i k mápa mí ngóy o, kānj jōo laa o.  
     18 Ni ida na: Ī reei'n k' laa, ādhmi. 19 Ni mēr kósdee-g ni, kadh ndin dɔ mu t o, ni 
taa mápa 'k mí ni o, kānj 'k jōo ni o.  Ba ni inī kumn k' dɔɔ dɔrā ̰t, tɔŕ tan ani, ni tet 
mápa ni, adh ngéndó-g yan.  Adh ngéndó-g nəb̄on dee-g ni. 20  Nin malang isan ndān 
d, ba kánn got'n na ni, ros kee kut gid i jōo. 21 Dәngam-g'n isan ni reen ngɔr dubu mí, 
kanjh tóda dinyá-g, nin k ngán-g.  
     22 Ba k' tajī t noo, ni ɔs k ngéndó-g yan ne adh alhn kem too kadh awhn kete non t 
gid bā t.  Nin awhn dan'n ni a inya kósdee-g 'k noo kadh awhn ɓē ni. 23 Kuth go'n ni 
inya dee-g ni, adh awhn ani, ni ɔrh rɔn̄, alh dɔ mbalha ya ndɔȳ.  Lo'n lo tíb kɔɔ̄ ani, ni 
ndi noo k kérn ne.  
 

Jeju njər̄a dɔ manh t 
(Mk.  6:47-56   Ja ̰6:15-21) 

 
     24 Bani to i dan manha ɓá, adh bәngálmanh a tən̄da to ni, todo nél a gusәru d. 
25 Dan ya ngéngōm lo 'k ko̰ sɔ ́'k ta gírlo t, Jeju awh k' rɔ ̄d t, a njər̄a dɔ bābo t. 26 Bani 

lo'n ngéndó-g an̰n adh a njər̄a dɔ manh t ani, ɓōlhn ngany, ba idan na: Ngee'n too i 
ngeɓád! Bani nin gángn kɔrh k ɓōlho.  
     27 Ba k' tajī t noo Jeju ida d na: Írei ur si na, i ma, ba ī lōi ɓōlh! 
     28 Ba Piyer daln ida na: Kɔɔ́ɓē re i ī ̰ani, ī mērm ādh m'āwh k' rɔī t, dɔ manh t.  
     29 Ba ni ida na: Ī ree! 
     Adh Piyer tee kem too, a njər̄a dɔ manh t, awh k' rɔ ̄Jeju t. 30 Bani lo'n ni a ̰nél ila k 
tɔǵɔ ani, ni ɓōlh, adh lo'n ilagír jinh ani, iga kɔrh ida na: Kɔɔ́ɓē ájm.  
     31 Ba k' tajī t noo, Jeju ila jīn uwan, ba idan na: Ī ̰ngekinīur 'k sény bee, i tam ri tāa 
ī tɔś kemi?  
     32 Nin alhn kem too ani, nél gāng kɔɔ̄. 33 Ngé-g'n ndin kem too ni rɔyhnn, idan na: 
Rɔk̄um, ī ̰i Ngōn Nәɓa mámak.  
     34  Kuth go ani, nin gāngn dang ni, ughn nang 'k Jenesaret t. 35 Lo'n dee-g 'k lo 
ngee'n noo t gerhn adh i Jeju ani, nin ilan k go nang-g'n gīrn dɔ d malang ni, adh reen 
k ngémɔny-g malang k' rɔ ̄Jeju t. 36 Ba nin rān ɓɔ ́kadh n'ɔdn ta kūb yan ngóy, adh ngé-
g'n ɔdnn malang ni, rɔ ̄d ngáa síriri.  
 

Jeju ndáng Ngé ngәrandó ya Pares-g o,  
ngéndang maktub-g o 

(Mk.  7:1-23) 
      
 

Tāani NgéPares-g nin k ngéndang maktub-g ḭn Jerujalem reen rɔ ̄Jeju t, idan na: 
2 I tam ri tāa ngéndó-g yai alhn dɔ najh kāgɓē ya kumkɔɔ-g?  Todo nin isan nya 
kanjh tógo jī d.  

     3 Ni dal d ida na: Ba sḭi, i tam ri tāa ālhi dɔ gomínd Nәɓa tam ya najh kāgɓē yasi t? 
4 Todo Nәɓa ida na: 

Í bәrai k kó̰i, ba ni ida to̰: 
Ngee'n ndɔl̄h bәran ake kó̰n ani, sɔɔ kadh ni oy.  

 (Teek'.  20:12  21:17) 
 

5 Bani sḭi ídai na: Ngee'n a ida bәran ake kó̰n na: Kadhkari'n m'ndig rā'n maj sei ni, 
m'ādh Nәɓa kɔɔ̄.  Ba ni i bәran ake, kó̰n ale. 6 I bee-n tam ri tāa sḭi ālhi dɔ gomínd ya 

Nәɓa, tit nya 'k kari t, tam najh kāgɓē yasi t ni. 7 Sḭi ngégól kum dee-g, najh yasi'n Ejai 
ida 'k loyā t ni, i k gōo rɔk̄um, ni ida na: 

8 Gírdee-g'n too reen k' rɔm̄ t i k ta d o,  
iimn i k ndārh ta d o,  
Ngarā ̰kem d i sany rɔm̄ t.  
9 Nin rɔyhmn i kari, todo ngәrandó-g'n ɔjn dee-g ni,  
 i gomínd-g ya dee-g.  

 (Ejai 29:13) 
 
     10 Jeju ɓār kósdee-g, ba ida d na: Ōoi o, ī gerhi gír o. 11 I nya 'k ud ta dee t-n a rān 
adh nyer ni al.  Bani i nya'n tee ta dee t ni, i ngee'n too-n rān adh nyer ni.  
     12 Tāani ngéndó-g reen rɔn̄ t, idann na: Najh'n ida too adh Pares-g wōng ni, ī gerh 
a?  
     13 Ni dal d ida na: Nya mbak'n Bәram 'k dɔrā ̰t dubh al ni, arónyn. 14 Ínyai d.  Nin i 
mundō-g ngéndɔŕ mundō-g tarób.  Re mundō ndɔŕ mundō madhn tarób ani, nin jōo 
mbak a isōn bәloo. 15 Piyer daln ida na: Ɔ̄rh ji gír rən̄a'n too.  
     16 Ba Jeju ida na: Sḭi ī kanjh ter ɓay wam? 17 Nya malang'n ud ta dee t ni, mān k' 
ɓongn t, adh tee ta wath ni, ī gerhi ala? 18 Bani  nya-g'n teen ta dee t ni, ḭn i ngarā ̰
kemn t, ba i ngé-g'n too-n rān dee, adh nyer ni. 19 Todo gír 'k majal o, tɔl̄ dee o, rāy o, 
kaya o, ɓog o, najh 'k kum t 'k mbáy o, ngam o, teen i ngarā ̰kem dee t. 20 I nya-g'n 
noo-n rān dee adh nyer ni.  Bani kәsa nya kanjh tógo jī ni, rā dee adh nyer ale.  
 

Kinīur ya dinyá 'k Kanaa 
(Mk.  7:24-30) 

 
     21 Jeju ḭ lo'n noo t, awh gō nang 'k Tir t o, Sido̰ t o ani, 22 dinyá 'kreyh 'k Kanaa ḭ 
nang'n noo t, ree idan k ndū'n 'k boo na: Kɔɔ́ɓē, Ngōn Dabid, á ̰kumtōndoo yam t, tam 
ndíl ya Sú rā ngōnm 'k dinyá ndoo t ngany.  
     23 Ba ni daln najh kogum al bát.  Ba ngéndó-g yan reen rɔn̄ t mērn, ida na: Ínyan 
ādh awh, todo ni iga kɔrh go ji t.  
     24 Ni daln ida na: Ilamn i rɔ ̄bath-g 'k Israyel  t'n ta d tī ̰t ni ngóy.  
     25 Bani ni ree rɔyhn ida na: Kɔɔ́ɓē, ī dḭim t.  
     26 Ni dal idan na: Maj kadh dee un mápa ya ngán-g inī adh ngán bís-g ale.  

     27 Dinyá ni idan na:Á̰a, Kɔɔ́ɓē, bani ngán bís-g gige isan buth mápa'n tóso ta tabl ya 
kɔɔ́ d t ni.  
     28 Tāani Jeju idan na: Dinyá, kinīur yai i 'k bo.  Ādh rān sei k go'n ī ndig'n ni.  
     Ba kummbang nәko'n noo t ni, ngōnn 'k dinyá ni ngáa kɔɔ̄.  
 

Jeju ngáa ngémɔny-g ngany 
 

     29 Jeju ḭ lo'n noo t, awh ngɔr k' ta dang 'k Galile t, alh dɔ mbalha, ni ndi noo. 
30 Tāani kósdee-g ngany reen rɔn̄ t, reen k mot-g o, mundō-g o, mbíki-g o, ngélígәri-g 
o, ngémɔny-g 'krang-g ngany o.  Indān d non t, adh ni ngáa d. 31 Adh ɔr kum dee-g 
ngany, lo'n nin an̰ mbíki-g ɔrhn najh o, ngélígәri-g ngáan o, mot-g njər̄an o, mundō-g 
an̰ lo o ani, ɔrn ta Nәɓa ya Israyel .  
 

Jeju adh dee-g 'k dubu sɔ kәsa 
(Mk.  8:1-9) 

 
     32 Jeju ɓār ngéndó-g yan, ida na: Kumm alm tam kósdee-g'n too t.  Todo ndin sem i 
ndɔ ̄mәtá ɓá, ba isan nya al o. M'ndig kinya d kanjh kәsa nya al o, na sōgh tɔǵ d goto 
róbo.  
     33 Ngéndó-g idann na: J'a j'ingei mápa dәlalo t laa ya kadh ndān kósdee-g'n too i 
banyh?  
     34 Jeju dәje d na: Mápa i kondong rɔ ̄si t?  
     Nin idann na: I siri o, ngán kānj-g sény o.  
     35 Tāani ni mēr kósdee-g ni, kadh ndin nang t, 36 ba ni taa mápa 'k siri ni o, kānj-g 
ni o.  Ba lo'n ni ndadh ɓá ani, tet naa t, adh ngéndó-g yan kadh ngéndó-g nəb̄on 
kósdee-g ni. 37 Nin malang isan ndān d, ba got'n na ni, nin kánn ros kee siri. 
38 Dәngam-g'n isan ni i dubu sɔ,́ kanjh tóda dinyá-g k ngán-g.  
     39 Kuth go ani, ni inya kósdee-g adh awhn, ba ni alh kem too, awh nang 'k Magada ̰
t.  
 

Ngé ngәrandó ya Pares-g nin k 
Ngé ngәrandó ya Saduk-g mērnn rā nya kɔj 

(Mk.  8:10-14) 

NgéPares-g nin k NgéSaduk-g awhn rɔ ̄Jeju t, ya nān, nin mērnn kadh rā nyakɔj 
kogum 'k kḭ dɔrā ̰t.  
     2 Bani Jeju dal d ida na: Losɔlhi ani, ídai na: Lo a maj, todo norā ̰kerē. 3 Ba 

dәloy ani, ídai na: Manh a ed ɓoolaa, todo norā ̰kerē gusgus.  Ngégól kum, ī gerhi lo 
kɔrh ninh norā ̰naa t, ba ási kɔrh ninh nyakɔj-g 'k dɔkāglo'n too t naa t ale! 4 Gírdee-g 
'k majal 'k rāy-g'n too sān nyakɔj, ba a adhn d nyakɔj al, ba i nyakɔj ya Jonas, 
ngekɔjndū tāa ngóy.  
     Kuth go ani, ni inya d, ba ɔt awh.  
 

Ka mápa ya NgéPares-g o, NgéSaduk-g o.  
(Mk.  8:15-21  Á̰ Lu.  12:1-15) 

 
     5 Ngéndó-g teen manh k' gid 'k nú t, ba dɔ d ndígnal kun mápa. 6 Jeju ida d na: I 
ngōmi rɔ ̄si dɔ ka mápa ya NgéPares-g t o, ya NgéSaduk-g t o.  
     7 Ngéndó-g idan naa dɔdan d t na: I mápa'n j'uni al ni.  
     8 Jeju gerh najh'n too, ba ida d na: Sḭi ngé kinīur 'k sény bee, i tam ri tāa ídai naa, 
dɔdan si t na, úni mápa ale? 9 Ī gerhi al ɓay o, iga kem si dɔ t al o, mápa 'k mí tam dee-
g 'k bubu mí t ni, ī káni gotn kee i kondong? 10 Ake mápa 'k siri'n tam ya dee-g 'k dubu 
sɔ ́t ni, ī káni gotn kee i kondong a? 11 Najh ya mápa'n m'ɔr̄h sesi ni ī gerhi al banyh a?  
Ba ī ngōmi rɔ ̄si dɔ ka mápa ya NgéPares-g o, ya NgéSaduk-g t o.  
     12 Tāani nin gerhn adh, ni ida i ya kadh ngōmn rɔ ̄d dɔ ka mápa t al, bani i tam 
ngәrandó ya NgéPares-g o, yaNgéSaduk-g o.  
 

Jeju ɔj najh Eglij yan 
(Mk.  8:27-30   Lu.  9:18-21  Á̰ Ja ̰6:66-71) 

 
     13 Lo'n Jeju ugh gō nang 'k Sejare 'k Pilip t ani, ni dәje ngéndó-g yan ida na: Dee-g 
idan na Ngōn Dee ni i ná?  
     14 Nin idan na: 'Kreyh-g idan na: Ī ̰i Ja ̰ngekinī dee-g manha o, 'kreyh-g na: Ī ̰i Eli o, 
'kreyh-g na: Ī ̰i Jermi o, alani  ī ̰i kogum ya ngékɔjndū Nәɓa. 
     15 Ni ida na: Bani sḭi ni ídai na ma i ná?  
     16 Simo̰ Piyer dal ida na: Ī ̰i Mesi, Ngōn Nәɓa 'k k kumu.  

     17 Jeju daln ida na: Ī ̰i k rɔn̄elhe, Simo̰ Bar-Jonas.  Todo i dee 'k ngedār̰ɔ ̄o, mós o-n 
tḛen kum nya'n too adhin ni al, bani i Bәram'n i dɔrā ̰t ni. 18 Ba ma m'ídai uo na: Ī ̰i 
Piyer2 ba ma m'ā m'rā Eglij yam dɔ mbalh 'k bo'n too t, kɔr̄ɓē 'k ɓáda a dumhn al bát. 
19 Ma m'ādhi kélele-g ya kɔr̄ɓē 'k dɔrā ̰t.  Nya'n ūth dɔnang t ani, a uthn dɔrā ̰t o, nya'n 
ī tḛe dɔnang t ani, a tḛen dɔrā ̰t o.  
     20 Tāani ni tā ngéndó-g yan kadh idan dee kogum na ni i Mesi ale.  
 

Jeju ɔj najh koyn o, kḭn day o 
(Mk.  8:31-33   Lu.  9:22) 

 
     21 Dan ngee'n noo t Jeju ila gír kɔj ngéndó-g yan na, sɔɔ kadh ni awh Jerujalem.  
N'awh ya kadh n'inge kony tū nya-g 'k ngany t, jī kumkɔɔ-g t o, ngégūgdɔ 'k bo-g t o, 
ngéndang ndūnajh-g t o, kadh a tɔl̄nn, ba ndɔ ̄'k ko̰ mәtá ani, na n'ḭ day.  
     22 Piyer ɔt sene, k kér d lo 'krang t, ba ila gír kibn, ida na: Nәɓa ndig bee ale.  
Kɔɔ́ɓē, nya'n too a ree dɔi t ale.  
     23 Bani Jeju tūr rɔn̄ ida Piyer na: Ī tél gom t k' gogh Sata.̰ Ī ̰i nya 'k igam gīg t, todo 
indā gír yai dɔ nya ya Nәɓa t al, ba i dɔ nya ya dee-g t.  
 

Jeju ɔj najh hál dee-g yan.  
(Mk.  8:34-38   Lu.  9:23-26) 

 
     24 Tāani Jeju ida ngéndó-g yan na: Re dee 'kreyh ndig kun gom ani, adh ni mbāth 
rɔn̄ nәko o, adh ni un kāgdesh yan o, tāa un gom. 25 Todo dee'n ndig kaj rɔn̄ ani, ni a tī ̰
tan.  Bani dee'n tī ̰ta rɔn̄ tam yam t ani, a i ngen. 26 Todo re dee 'kreyh inge nya 
malang 'k dunia t, ba ni tī ̰ta rɔn̄ kɔɔ̄ ani, nya ni a rā maj sene i banyh?  Ake dee a adh i 
ri ya mbéln gír rɔn̄? 27 Todo Ngōn Dee a ree dan kɔrta ya Bәran t k ngékәla-g yan ani, 
ni a īga dee-g kogum kogum, kadh as go kәla yad t, malang ndɔn̄ noo t. 28 M'ída si 'k 
rɔk̄um t, ngé 'kreyh-g ran dɔdan d t laa ni, nin a oyn al mbóng kadh an̰ Ngōn Dee a ree 
k kɔr̄ɓē yan ne.  
 

Rɔ ̄Jeju tūr 'krang no ngéndó-g 'k mәtá t 
 

2 16:18 Piyer k ta Grek kumn na i kɔkәrɔ.  

(Mk.  9:1-8   Lu.  9:27-36) 
      
 

Kuth go ndɔ ̄mehḛ ani, Jeju awhn k Piyer o, Jak, nin k ngōkó̰n Ja ̰o, alh sed dɔ 
mbalh 'k ngāl t, k kér d. 2 Tāani rɔn̄ tūr 'krang k' no d t.  Kumn nyar tit mbang 
o, kūb yan ndɔb̄ nda ngóng ngóng tit lokunjh o. 3 Ba á,̰ Mowij o, Eli o, teen hɔy 

k' rɔn̄ t, ɔrhn najh k Jeju.  
     4 Piyer un najh ida Jeju na: Kɔɔ́ɓē, maj kadh ji ndii laa, re ī ndig ani, ādh ji rā dab 
mәtá laa, kogum tam yai t o, kogum tam ya Mowij t o, kogum tam ya Eli t o.  
     5 Dan'n ni a ɔrh najh ɓay ani, kilh manh 'k unjh uth dɔ d rét. Ba á ̰ndū tee dan kilh 
manh t ida na: Ngee'n too i Ngōnm 'k kótár'n nelhm ngany sene ni, ba ōoin.  
     6 Lo'n ngéndó-g oon ndū'n too ani, ɓōlh as d nák, tóso sébn kum d nang t. 7 Jeju 
ndɔt́ k' rɔ ̄d, ɔd d, ba ida na: Íḭ dɔɔ, ī lōi ɓōlh.  
     8 Lo'n nin unn kum d k' dɔɔ ani, an̰ dee 'krang al, ba i Jeju tāa ngóy.  
     9 Lo'n nin a risn dɔ mbalha ani, Jeju indā dɔ d t, ida na: Nya'n ndɔb̄ si too, ídai dee 
al mbóng adh Ngōn Dee ḭ day dan ngékoy-g t tāa.  
     10  Ngéndó-g dәjenn idan na: I tam ri t-n ngéndang ndūnajh-g idan na: Sɔɔ kadh Eli 
a ree kete ni? 11 Ni dal d ida na: I rɔk̄um, Eli a ree kete, a tél indā nya-g malang goto. 
12 Bani m'ída si, Eli ree ɓá, ba dee-g gerhnn al o, rānn tit 'k kem d ndig o. I bee ni 
Ngōn Dee a inge kony jī d t uo. 13 Tāani ngéndó-g gerhn adh ni ɔrh i najh ya Ja ̰nge 
kinī dee-g manha-n sed.  
 

Jeju ngáa nge ndíl ya Sú 
(Mk.  9:14-29   Lu.  9:37-43) 

 
     14 Lo'n nin reen rɔ ̄kós dee-g t ani, dee kogum ree tét kejn no Jeju t, ida na: 
15 Kɔɔ́ɓē, ādh kumi o̰oi tam ya ngōnm t, todo ni i nge kó̰nó̰, adh kony rān ngany, adh 
isō horo nja ngany o, isō manha nja ngany o. 16 M'ree sene rɔ ̄ngéndó-g yai t, ba nin 
asn ngán ale.  
     17 Jeju dal d ida na: Ngán ka ngétaakem-al 'k ndūr-g, ma m'ndi sesi mbóng nóngany 
t, ake ma m'tóga tam sesi mbóng nóngany t?  Ī reei sene rɔm̄ t laa.  
     18 Jeju ndáng ndíl ya Sú ni ani, ni tee kemn t, adh ngōn ni ngáa kummbang nәko'n 
noo t.  

     19 Tāani ngéndó-g ndɔt́n k' rɔ ̄Jeju t, ɔrhn najh sene k kér d, dәjenn na: I tam ri tāa 
j'as təb̄a ndíl'n noo ale?  
     20 Jeju ida d na: I tam kinīur yasi 'k sény bee t.  Ba m'ída si'k rɔk̄um t, re sḭi i k 
kinīur 'k as k kum mutard ani, ási kәda mbalh'n too na: “Ɔ́t kɔɔ̄ laa” ani, ni a ɔt o, nya 
kogum 'k sḭi ási rā al a goto o.  
     21 Ndíl 'k sóban too bee ni, a tee i k kul ndɔȳɔ o, k kinya kәsaa o ngóy.  
 

Jeju ɔj najh koyn o, kḭn day o to̰ 
(Mk.  9:30-32   Lu.  9:44-45) 
iga tīr 'k kúj ya Nәɓa t o 

(� Mk.  12:13-17) 
 
     22 Lo'n nin nan Galile ɓay ani, Jeju ida d na: A ilan Ngōn Dee jī dee-g t o, 23 nin a 
tɔl̄n o, ba ndɔ ̄'k ko̰ mәtá ani, ni a ḭ day.  Adh wōng rā d ngany.  
     24 Lo'n nin ughn Kapernaum t ani, ngé taa tīr-g ndɔt́n k' rɔ ̄Piyer t, idan na: Ngendó 
si a iga tīr 'k gúrsu jōo ni ala? 25 Ni ida na: A̰a.  
     Ba lo'n ni ud kúju ani, Jeju uth idan na: Simo̰ ī gír i ri tū najh'n too t?  Mbangh-g 'k 
dɔnang t taan duwan o, tīr o, i jī ná-g t?  I jī ngéɓē-g t, ake i jī tər̄a-g t?  
     26 Ni ida na: I jī tər̄a-g t.  
     Ba Jeju idan na: I bee ni sɔɔ kadh ngé ɓē-g igan al. 27 Bani ya kadh j'adh d wōng al 
ni, āwh kum dang t, inī kuyh, ba kānj'n un kuyh kete ni, ɔrhn, ī tḛe tan ani, ā ínge 
gúrsu sɔ.́  Ba āwh'n adh d tam yam t o, yai t o.  
 

Jeju ɔj ngéndó-g yan najh ya ngán 'k dūu-g t 
(Mk.  9:33-37   Lu.  9:46-48  15:3-7) 

      
 

Kummbang ngee'n noo t ani, ngéndó-g reen rɔ ̄Jeju  t, idann na: 
     I ná-n i 'k bo dɔ madhn-g t kem kɔr̄ɓē 'k dɔrā ̰t ni?  
     2 Tāani Jeju ɓār ngōn 'k dūu kogum adh ree rɔn̄ t, indān dɔdan d t. 3 Ba ni 

ida na: M'ída si 'k rɔk̄um t, re ī tūri hál si al o, ī tél ī toi tit ngán 'k dūu-g al o ani, a údi 
kem kɔr̄ɓē 'k dɔrā ̰t al bát. 4 Tāani dee'n a sɔlh dɔn tit ngōn 'k dūu'n too ani, ni a i 'k bo 

18  



Matyu  
 

 40 

kem kɔr̄ɓē 'k dɔrā ̰t o. 5 Dee'n a uwa ngōn 'k dūu 'k tit ngee'n too k' rɔn̄ t k rīm ani, 
uwam i ma o.  
     6 Ba dee'n iga kogum ya 'k dūu-g'n too taan kemm too ani, 'ksó t tam yan t ni, i 
kadh do̰on mbalh rii míndn t, ba inīn ɓūl bā t.  
     7 Rɔn̄doo i ya dee-g 'k dunia t tam nya 'k iga gīg t! Todo sɔɔ kadh nya 'k iga gīg t a 
to, bani rɔn̄doo i k dee'n rā adh nya 'k iga gīg t to ni! 8 Re jīi, ake njai nin i nya 'k iga 
gīg t ani, i gáng d ī ɓōkh d sany kɔɔ̄, rɔī t.  Ni 'k só t tam yai t ni, kadh úd kumkaj t, k 
bīde jīi, ake i njai, ni maj tɔyh kadh ī ̰i k jīi-g jōo, ake njai-g jōo, ba a inīin kum hor ngɔ 
'k ɓáda t. 9 Re kumi i nya 'k igai gīg t ani, ɔr̄h īnīn sany kɔɔ̄, 'k só t tam yai t ni, kadh 
úd kumkaj t k kumi 'k kogum, ni maj tɔyh kadh ḭ i k kumi 'k jōo, ba a inīin kum hor 
ngɔ 'k ɓáda t.  
     10 Ī ngōmi maj, kadh ī kídi 'k kogum ya 'k dūu-g'n too al, todo m'ída si ngékәla-g 
yad 'k dɔrā ̰t an̰ takum Bәram'n ndi dɔrā ̰t ni k ndɔ-̄g.  11 Todo Ngōn Dee ree i tam kaj 
nya'n ta tī ̰ni.  
     12 Ī gíri i ri?  Re dee kogum i k bath-g ɓú, ba kogum dan d t ndɔm̄h ani, a inya 'k 
kut ndoho gid i ndoho nidɔ mbalha tam ya kawh sā ngee'n ndɔm̄h t ni ala? 13 M'ída si 
'k rɔk̄um t, lo'n ni ingen ani, rɔn̄ a nelhn tam 'k kogum'n too tɔyh ya nge 'k kut ndoho 
gid i ndoho'n ndɔm̄hn al ni. 14 I bee uo, 'k go kem Bәra si 'k dɔrā ̰t ni, ni ndig kadh 
kogum ya 'k dūu-g'n too a ud ale.  
 

Lo mānyrɔ ̄dɔ naa t 
(Lu.  17:3-4) 

 
     15 Re ngōkó̰i rā majal sei ani, āwh ɔj́n dɔdan si sḭiko-g t jōo ngóy. Ba re ni ōoi ani, 
ínge ngōkó̰i ɓá. 16 Bani re ni ooi al ani, un dee kogum, ake jōo sei ya kadh najh 'k kum 
t 'k jōo, ake 'k mәtá ni ree k gōo. 17 Re ni mbāth koo d ani, ída ngékánnaa uo.  Ba re ni 
ɔd koo ngékánnaa al ani, an̰ tit Dee 'k gerh Nәɓa al o, ngétaa tīr o.  
     18 M'ída si 'k rɔk̄um t, nya malang'n sḭi ī do̰oi dɔnang t ni, a do̰on dɔrā ̰t o, nya 
malang'n sḭi ī túti dɔnang t ni, a tútn dɔrā ̰t uo.  
     19 M'ída si 'k rɔk̄um t to̰, re dee-g jōo dan si t, kem d i go naa t dɔnang t tam gide ri 
wanh 'kreyh ani, Bәram 'k dɔrā ̰t a rā a adh d. 20 Todo lo'n dee-g jōo ake mәtá kánn 
naa tū t kem rīm t ani, ma i dɔdan d t noo.  

Rən̄a ya ɓerh 'k mbāth māny rɔn̄ dɔ madhn t 
 
     21 Tāani Piyer ree rɔn̄ t, idan na: Kɔɔ́ɓē, ngōkó̰m a rā majal sem nja i kóndong ta 
m'māny rɔm̄ dɔn t?  Mbóng nja isiri a?  
     22 Jeju idan na: M'ídai na i mbóng nja i siri al, bani i mbóng siri nja kut siri.  
     23 I tam'n too t ni, kɔr̄ɓē 'k dɔrā ̰t to i tit mbangh 'kreyh'n ndig tóda nya yan k ɓerh-
g yan ni. 24 Lo'n ni ila gír tóda ani, reen k ɓerh kogum 'k kər̄a i dɔn t, gúrsu tala ̰dubu 
nja dubu kut. 25 Bani lo'n ni i k nya 'k ya kәgān al ani, kɔɔ́n adh d ndūn kadh ignn naa 
t k nīnyán o, ngánn-g o, nya yan-g malang o, kadh igan kər̄a ni, tam nya yan 'k ya 
kәgān kər̄a ni goto.  
     26 Ɓerh ni isō njan t, rɔyhn ida na: Íre kemi dɔm t, m'ā m'īgāi kər̄a ni mbak.  
     27 Tāani kum kɔɔ́ ɓerh ni alhn, ni inyan adh awh o, inya'n go kər̄a 'k dɔn t o.  
     28 Lo'n ɓerh ni tee ndága ani, inge ɓerh madhn 'k kər̄a gúrsu deniye yan i ɓú kogum 
dɔn t.  Ni uwan, uwa míndn, ida na: Īgām kər̄a yam 'k dɔi t ni.  
     29 Ba ɓerh madhn ni isō njan t, rān ɓɔ,́ ida na: Íre kemi dɔm t, m'ā m'īgāi mbak.  
     30 Bani ni ɔd al, ba awh sene inīn dәngáya, mbóng adh ni igā kər̄an dɔn t ni. 
31 Lo'n ɓerh madhn-g an̰ nya'n ni rā too ani, wōng as d nák, ba awhn idan kɔɔ́ d nya-
g'n noo malang.  
     32 Tāani kɔɔ́n ɓārn, idan na: Ɓerh 'k kem majal, m'ínya kər̄a 'k dɔi t'n too mbak kɔɔ̄, 
tam ī rām ɓɔ ́ni. 33 Sɔɔ kadh kumi ali k ɓerh madhi uo tit'n kumm alm sei uo ni ala? 
34 Tāani ur kɔɔ́n ni athn, adh ílan jī ngérā dee-g nya'k marinya t mbóng kadh īgā kər̄a 
'k dɔn t ni mbak.  
     35 Bәram 'k dɔrā ̰t a rā sesi bee uo, re sḭi kogum kogum malang ī mānyi rɔ ̄si dɔ 
ngákó̰ si-g'n adhn si wōng t ni, k ngarā ̰kem si al ni.  
 

Najh ya kinya dinyá 
(Mt.  5:31-32   Mk.  10:2-12   Lu.  16:18) 

      
Lo'n Jeju tɔl̄ ta najh'n too ani, ni ḭ Galile awh nang 'k Jude t, gid bā Jurdḛ t. 
2 Dee-g ngany 'k noo, awhn gon t adh ni ngáa ngémɔny-g noo.  
     3 Tāani NgéPares-g reen rɔn̄ t ya nānn, idan na: Ndūnajhadh kadh dee inya 

nīnyán tam najh-g t mbak a?  

     4 Ni dal ida na: Ī tódai Maktubu ala?  Takәlagír t ni, ngee'n ub d ni rā i dәngam nin 
k dinyá. 5 Ba ni ida na: I tam najh'n to t-n dee a inya bәran o, kó̰n o, ba tínyan na nin k 
nīnyán ne, adh nin jōo ni téln dār̰ɔ ̄'k kogum. 6 I bee ni nin i jōo to̰ al, bani i dār̰ɔ ̄'k 
kogum ngóy. I bee ni nya'n Nәɓa ɓo naa t ni, adh dee kēg naa t ale.  
     7 Nin idann na: Tāani Mowij mēr kadh dee adh dinyá maktub kinya naa tāa kadh 
inyan ni, i tam ri t?  
     8 Ni ida d na: I tam kem ngangh yasi t-n Mowij adhn si kadh ínyai nīnyá si-g ni. Ba 
takәgadɔ ni i tit noo ale. 9 Bani m'ída si: Dee'n inya nīnyán, bani i najh kaya t al, ba taa 
'krang ani, ni rāy i mbe, bani dee'n taa dinyá 'k kinyan kɔɔ̄ ani, ni rāy i mbe.  
     10 Ngéndó-g yan idann na: Re najh ya dәngam nin k nīnyán ne to i bee ani, maj 
kadh dee taa dinyá ale.  
     11 Ni dal d na: Dee-g malang gerh gír najh'n too al, bani i ngé-g'n adhn d ni tāa. 
12 Todo aji 'kreyh-g teen i kem kó̰ d t o, aji 'kreyh-g i dee-g-n ɔrhn d kuj t o, ba 'kreyh-g 
i ninko-g-n téln aji tam ya kɔr̄ɓē 'k dɔrā ̰t o.  Dee'n as koo gír najh'n too ani, adh ni 
gerh.  
 

Jeju nin k ngán 'k dūu-g 
(Mk.  10:13-16   Lu.  18:15-17) 

 
     13 Tāani reen k ngán 'k dūu-g 'k rɔn̄ t ya kadh indā jīn dɔ d t o, ndɔȳ tam yad t o.  
Bani ngéndó-g ndángn d. 14 Ba Jeju ida na: Ínyai ngán 'k dūu-g adh reen rɔm̄ t, ba ɔḡhi 
d al, todo kɔr̄ɓē 'k dɔrā ̰t i tam ya ngé 'k tit d bee.  
     15 Lo'n ni indā jīn dɔ d t ɓá ani, ni ḭ kɔɔ̄ lo'n noo t, awh.  
 

Jeju nin k dee 'k nge nyakalhlo 
(Mk.  10:17-31   Lu.  18:18-27  Á̰ Lu.  10:25-37) 

 
     16 Tāani dee kogum ree ngɔr ida Jeju na: Ngendó dee-g 'k maj, sɔɔ kadh m'rā i ri 'k 
maj tāa m'ínge'n kumkaj 'k ngándang?  
     17 Ni dalnn na: I tam ri tāa i ɓārm 'k maj?  Dee kogum 'k maj goto, ká i Nәɓa ngóy 
tāa. Bani re ī ndig kud tū kumkaj t ani, ī ngōm gomínd-g.  
     18 Ni idan na: I gomínd 'k banyh?  
     Ba Jeju ida na: 

 Ī tɔl̄ dee al o.  
 Ī rāy al o,  
 Ī ɓog al o, 
 Ída najh 'k kum t 'k sorh al o.  
19 Í bәrai k kó̰i o.  
Ī tár madh ɓēi tit rɔī iko bee o.  

 (Teek'.  20:12-16 NgéLeb.  19:18) 
 

     20 Balsá ni ida na: M'ngōm nya-g'n noo malang k balsám ɓá, adh i rí-n na ɓay?  
     21 Jeju idan na: Re ī ndig kadh ī ree ɔth ta ani, awh íg nya yai-g o, ī nəb̄o ngéndoo-
g o ani, a ínge nyakalhlo dɔrā ̰t. Ba ī ree, ún gom.  
     22 Lo'n balsá ni oo najh'n too ani, ni ɔt k wōngo awh. Todo ni i k nyakalhlo 'k 
ngany.  
     23 Jeju ida ngéndó-g yan na: M'ída si 'k rɔk̄um t, ngangh ngany k dee 'k nge 
nyakalhlo kadh ud kɔr̄ɓē 'k dɔrā ̰t. 24 Ba m'ída si to̰, kud kɔr̄ɓē ya Nәɓa t ya dee 'k nge 
nyakalhlo ni, ngangh tɔyh tee bәlo líbr t3 ya lɔkum.  
     25 Lo'n ngéndó-g oon bee ani, ɔr kum d ngany, ba idan na: I bee ni, i ná-n as kaj a?  
     26 Jeju indā manyh d, ba ida d na: Ngee'n too ngangh ngany tam ya dee-g t, bani 
Nәɓa as rā nya malang.  
 

Ngámbangkәla-g ingen nya kәga nja yad 'k ngɔr'n too o,  
kem kɔr̄ɓē 'k a ree t o.  

(Mk.  10:28-31   Lu.  18:28-30) 
 
     27 Tāani Piyer daln ida na: Á̰ ta, jḭ'n j'inya nya-g malang kɔɔ̄, ba j'un goi too.  Ja 
j'inge i ri ta?  
     28 Jeju dal d ida na: Rɔk̄um, m'ída si, ndɔ'̄n Ngōn Dee rongh rā nya-g t malang kij 
kadh ndi dɔ parmbang kɔrta yan t ani, sḭi-g'n úni gom ni, ā ī ndii dɔ parmbang-g 'k kut 
gid i jōo t ya kadh ā ī gāngi saria dɔ gír Israyel  'k kut gid i jōo t uo. 29 Bani dee 
mbak'n inya kúj-g, ake ngákó̰n 'k dәngam-g, ake ngákó̰n 'k dinyá-g, ake bәran, ake kó̰n, 
ake nīnyán, ake ngánn, ake ndɔrh yan tam rīm t ani, a inge ɓú kumgot 'k kogum o, a o̰ 

 

3 19:24 Bәlo líbr i tabit ndogh bɔr 'k dūu seny bee.  

ndәbā kumkaj 'k ngándang uo. 30 Bani dee-g ngany'n i 'k kete-g ni a téln ngé 'k gogh-g 
o, dee-g 'k gogh-g a téln ngé 'k kete-g o.   
 

Rən̄a ya ngékәla ndɔrh nduú 
      
 

Todo kɔr̄ɓē 'k dɔrā ̰t to i tit ngol kúj'n tee dәloy ɓat kadh mēr ngékәla-g tam 
ndɔrh nduú yan t ni. 2 Adh najh yan isō naa t k ngékәla-g ya kadh adh d gúrsu 
deniye ɓú kogum tam ndɔ ̄kogum t o, ni ila d ndɔrh nduú yan t o.  

     3 Ngɔr k' kummbang 'k ndōhó t ani, ni tee, a ̰ngé 'kreyh-g ndin lo gāt t kari. 4 Ba ni 
ida d na: Sḭi āwhi ndɔrh nduú yam t uo ani, m'ā m'ādh si nya 'k as k gōo.  
     Nin awhn.  
     5 Ni tee k kummbang 'k dan kada t o, kummbang 'k tūr o ani, ni rā tit noo to̰. 6 Tee 
k kummbang 'k mí 'k losɔlhi t ani, inge ngé 'kreyh-g 'k ran noo kari, ba ni ida d na: Ī rai 
laa kari ɓoolaa i tam ri?  
     7 Nin dalnn,  idan na: I tam dee adh ji kәla ale.  
     Ni ida d na: Āwhi ndɔrh nduú yam t uo.  
     8 Ba losɔlhi ani, ngol ndɔrh ni ida pajā ndɔrh yan na: Ī ɓār ngékәla-g, ba adh d kәgā 
yad, ba ila gír dɔ ngé 'k go gogh t mbóng k' dɔ ngé 'k kete-g t. 9 Ngé-g'n reen k 
kummbang 'k mí t ni, reen ingen gúrsu deniye ɓú kogum kogum mbak. 10 Lo'n ngé'n 
kete reen ani, ɔjnn na n'ingen tɔyh dɔ. Ba nin ingen i gúrsu ɓú deniye kogum kogum 
uo. 11 Lo'n ingen ani, nin tamn k ngol kúj ni, 12 ba idan na: Ngé 'k go goghn rān kәla i 
kummbang 'k kogum bee t ni, i rā adh nin asn seji, jḭ'n ji rā kәla j'ɔr rɔŕɔk dәloy mbóng 
losɔlhi, kummbang 'k tәnga t ni.  
     13 Ni dal kogum yad ida na: Madhm, m'rā gōo t al sei al, tam j'isō naa t sei dɔ gúrsu 
deniye ɓú kogum t ala? 14 Ún nya yai, ba ɔt́.  M'ndig kadh ngé 'k go gogh as naa k yai. 
15 I gōth kadh m'rā nya k nya yam k go kemm ala?  Ake kumi ngor tam m'rā nya 'k 
maj a?  
     16 I bee ni, ngé 'k kete-g a téln ngé 'k gogh-g o. Ngé 'k gogh-g a téln ngé 'k kete-g o, 
todo 'k ɓār d i ngany bani 'k gər̄a-g i sény bee.  
 

Jeju ɔj najh koyn o, kḭn day o to̰ 
(Mk.  10:32-34   Lu.  18:31-34) 

     17 Lo'n Jeju alh, awh k' Jerujalem ani, ni ɓār ngéndó-g yan 'k kut gid i jōo ni, awh 
sed dām 'kreyh t, ba ida d róbo na: 18Á̰i, j'alhi k' Jerujalem, ba a ilan Ngōn Deejī 
ngégūgdɔ 'k bo-g t o, ngéndang ndūnajh-g t o, kadh a gāngn saria yo dɔn t. 19 Ba a ilan 
jī ngé-g'n i Jwip-g al t ni, kadh a lurnn o, a tíndann k ndéye o, kadh ɓērn kāgdesh t o, 
ba ndɔ ̄'k ko̰ mәtá ani, ni a ḭ day.  
 

Ngán Jebede gidenn lo 'k bo 
(Mk.  10:35-45) 

 
     20 Tāani kó̰ ngán Jebede ree rɔ ̄Jeju t, nin k ngánn 'k dәngam-g, ni rɔyhn ya giden 
nya.  
     21 Ni idan na: Ī ndig i ri?  
     Ni idan na: M'mēri kadh ngánm 'k jōo-g'n too kogum ndi dɔ jī ko̰i t o, kogum ndi dɔ 
jī geli t o, kem kɔr̄ɓē yai t.  
     22 Jeju dal d ida na: Nya'n ī gidei too ī gerhi ale. Kop'n m'ā m'ānyh ni, sḭi ási 
kanyhn, ake kinī manha'n a inīmn ni, a inīnn si o a? Nin idann na: J'as.  
     23 Ba ni ida d na: Sḭi ānyhi kop yam ni rɔk̄um o, kinī manha'n a inīmn ni, a inīnn si 
o, bani ya ndi dɔ jī ko̰m t, ake dɔ jī gelm t, i yam kadh m'ādh al, bani i tam ya ngé-g'n 
Bәram nәko indā dɔdana tam yad t ni ngóy.  
     24 Ngé 'k kut-g'n oon najh noo ni, wōng rā d dɔ ngákó̰-g 'k jōo-g ni t. 25 Jeju ɓār d, 
ida d na: Ī gerhi ngol-g ya gírdee-g'n i Jwip-g al ni, o̰n ɓē dɔ d t o, dee 'k bo-g ndin dɔ d 
t uo. 26 Bani i bee dan si t al, bani dee'n ndig tél 'k bo dan si t ani, adh ni tél ɓerh yasi. 
27 Ba dee'n ndig tél 'k kete dɔdan si t ani, adh ni tél ɓәlo yasi. 28 I bee-n Ngōn Dee 
reen ni, i tam kadh rān ɓerh adhn al, bani i tam kadh ni rā ɓerh o, kadh adh rɔn̄ tit nya 
gāng dɔ t tam ya dee-g 'k ngany-g t o.  
 

Jeju nin k mundō-g 'k Jeriko 
(� Mk.  10:46-53   Lu.  18:35-43) 

 
     29 Lo'n nin teen Jeriko ani, kósdee-g ngany unn go Jeju. 30 Ba ngémundō-g jōo 
ndin bɔḡ rób t, lo'n oon na Jeju a mān ani, igan kɔrh idan na: Kɔɔ́ɓē, Ngōn Dabid, ādh 
kumi ali tam yaji t.  

     31 Kósdee-g ni ndángn d kadh ndin ta d mbó, bani nin igan kɔrh ngany tɔyh 'k kete 
idan na: Kɔɔ́ɓē, Ngōn Dabid, ādh kumi ali tam yaji t.  
     32 Jeju dәba, ba ɓār d, ida na: Ī ndigi kadh m'rā i ri sesi?  
     33 Nin idann na: Kɔɔ́ɓē, ādh kum ji tḛe a̰ lo.  
     34 Kum Jeju alhn tam yad t, ni ɔd kum d, ba tajī t noo ninan̰ lo adh awhn gon t.  
 

Jeju ud Jerujalem t 
(Mk.  11:1-11   Lu.  19:28-40   Ja ̰12:12-19) 

      
 

Lo'n nin reen ngɔr k' Jerujalem, mbәnā ɓē 'k Betani nin k Betpaje'n i dɔ mbalh 
kāg Wára-̰g t ni ani, Jeju ila ngéndó-g jōo, 2 ni ida d na: Āwhi ɓē'n no si t noo 
ani, k' tajī t noo ā íngei korō 'k do̰on, ba ngōnn ra sene ani. Ī túti d, ī reei sed 

rɔm̄ t. 3 Re dee 'kreyh ɔrh najh sesi ani, ídain na: “I Kɔɔ́ɓē-n ndig d.” K' tajī t noo nin a 
inyan d kadh awhn.  
     4 Ba nya ni to bee, i tam najh ya ngekɔjndū Nәɓa ni ree nāj, ni ida na: 

5 Ídai ngōn 'k dinyá 'k Sinyo t na:  
•, Mbangh yai ree k' loi.  
 Ni i ngelem, ni ndi gid korō t.  
 Ba ngōn korō'n ni ndi gid t ni i ngōn korō 'k dәngam.  

 (Jakari 9:9) 
 

     6 Ngéndó-g awhn rān tit'n Jeju adh'n d ndūn ni. 7 Nin reen k ngōn korō ni nin k 
kó̰n ne, ɓōkhn kūb-g yad gid d t, adh ni ndi dɔ t. 8 Kósdee-g ngany lábn kūb-g yad 
róbo, 'kreyh-g gángn tajī kāg-g lábn róbo o. 9 Dee-g'n mānn kete ni o, ngé-g'n unn gon 
o ni, igan kɔrh idan na: Áj ji4 ī ̰Ngōn Dabid! Tɔŕta i k' dɔ ngee'n ree 'k rī Kɔɔ́ɓē ni o! Áj 
ji, k' kem lo-g 'k dɔɔ t o.  
     10 Lo'n ni ud Jerujalem ani, dee-g malang'n kem ɓēboo ni, kən̄gasā gāng d, ba idan 
na: Ngee'n too i ná?  
     11 Kósdee-g daln idan na: I Jeju, ngekɔjndū Nәɓa'k ɓē 'k Najaret 'k nang 'k Galile t 
ni.  

 

4 21:9 Ojana k ta Hebro. 

Jeju təb̄a ngékig nya kem Kúj ya Nәɓa t 

(Mk.  11:15-18   Lu.  19:45-46  Á̰ Ja̰ 2:13-16) 
 
     12 Jeju ud Kúj ya Nәɓa t ani, ni təb̄a ngékig nya-g k ngémang nya-g malang kem 
Kúj ya Nәɓa t.  Ni mbóre tabl-g ya ngémbél nar-g o, kɔr̄kāg-g ya ngékig dér-g tínī o. 
13 Ba ni ida d na: I 'k ndang Maktubu na: 

 A ɓārn kúj yam kúj ndɔȳ t.  
 (Ejai 56:7) 

 Bani sḭi ī rāin adh tél kúj ya ngéɓog-g.5 
 
     14 Tāani mundō-g o, mot-g o, reen rɔn̄ t kem Kúj ya Nәɓa t, adh ni ngáa d. 15 Bani 
wōng rā ngégūgdɔ 'k bo-g o, ngéndang maktub-g o, lo'n nin an̰ nya-g 'k ják'n Jeju rā ni 
o, ngán-g'n a idan k ndū d 'k boo kem Kúj ya Nәɓa t na: Áj ji ī ̰Ngōn Dabid o ni ani,  
     16 nin idann na: Ōo nya'n a ida'n noo a?  
     Jeju dal d na: Oyo, ī tódai najh-g'n too nyet ala? Najh'n ida na: 

Tɔȳ a tee ta ngán 'k dūu-g t k ngán kas-g'n iln mba ni.  
 (Pā-g 8:3) 

 
17 Ni inya d, ba tee kem ɓē ni t tam kawh Betani t. Ni to noo ndɔɔ̄.  
 

Kāg kót 'k kanh al 
(Mk.  11:12-14  20:26) 

 
     18 Dәloy, ni tél ree k' kem ɓēbo ni t ani, ɓō rān. 19 Ni a̰ kāg kót bɔḡ rób t ani, ree 
rɔn̄ t, bani ni inge i mbīn ngóy. Ni idan na: Ī ̰ā ānh to̰ ale.  
     Ba k' tajī t noo kāg kót ni tut kɔɔ̄.  
     20 Lo'n ngéndó-g an̰ nya'n too ani, ɔr kum d ngany, ba idan na: Kāg'n too tut k' tajī t 
bee i banyh?  
     21 Jeju dal d na: M'ída si 'k rɔk̄um t, re sḭi i k kinīuru, ba ī tɔśi al ani, i nya'n rā kāg 
kót too-n ā ī rāi ngóy al, ba lo'n ídai mbalh'n too na: Ɔ́t kɔɔ̄, īsō kum bā t ani, a rā tit'n 
too. 22 Ba nya-g malang'n ī gidei k ndɔȳɔ o, k taakem o ni, sḭi ā íngei.  

 

5 21:13 (Jer. 7:11) 

Dee 'k bo-g ya Jwip-g nējn naa najh k Jeju 

(Mk.  11:27-33   Lu.  20:1-8) 
 
     23 Jeju awh kem Kúj ya Nәɓa t, ba dan'n ni ndó dee-g ani, ngégūgdɔ 'k bo-g o, 
kumkɔɔ-g ya dee-g o, reen idann na: Ī rā nya'n too i k ndūko̰ɓē 'k rá?  Ake i ná-n adhi 
ndūn kadh ī rā'n ni?  
     24 Jeju dal ida d na: M'ā m'dәje si najh kogum uo, re ī dalmi ani, m'ā m'ída si ke i k 
ndū ná-n m'rān nya too ni. 25 Kinī manha ya Ja ̰ḭ i ra?  ¬ i dɔrā ̰t ake ḭ i rɔ ̄dee-g t?  
     Bani nin oon naa dɔdan d t bee, idan na: Re j'idai na: “¬ i dɔrā ̰t” ani, ni a ida ji na: 
“I tam ri tāa sḭi ī taai kem najh yan ale?” 26 Bani re j'idai na: “Ī ̰i rɔ ̄dee-g t” ani, a 
ngangh tam ji ɓōlhi dee-g.  Todo nin malang an̰ Ja ̰i ngekɔjndū Nәɓa.  
     27 Tāani nin daln Jeju idan na: Ji gerh ale.  
     Ani, ni ida d na: M'ída si al uo ke m'rā ngee'n too i k go ndū ná wa.  
 

Rən̄a ya ngán 'k dәngam-g jōo 
 
     28 Bani sḭi ī gíri i ri?  Dee kogum i k ngán 'k dәngam-g jōo, ba ni ida ngōn hágn na: 
Ngōnm, awh ī rā kәla ndɔrh nduú yam t ɓoolaa.  
     29 Ni dal na:M'ɔd́ ale.  
     Bani ni tél tūr gír yan, ba awh ndɔrh ni t.  
     30 Ni ree rɔ ̄'k ko̰ jōo t ni, idan tit noo ani, ni daln na: 
      Bәram, m'ndig.  
      Ba kuth go ani, ni mbāth kawh kɔɔ̄ ni.  
     31 Ngán 'k jōo-g noo i nge 'k ra-n rā nya'n bәra d ndig ni?  
     Nin daln na: I nge 'k kete ni.  
     Jeju ida d na: M'ída si 'k rɔk̄um t, ngétīr-g o, dinyá 'k kaya-g o, a o̰n kɔr̄ɓē ya Nәɓa 
kete no si t. 32 Todo Ja ̰ree rɔ ̄si t, k go nya 'k gōth, ba ī taai kemn ale.  Bani ngétīr-g o, 
dinyá 'k kaya-g o, taan kemn, ba sḭi áḭ nya noo gige ani, ī tūri hál si kadh sḭi ī taai kemn 
ale.  
 

Rən̄a ya ngéndəm̄a ndɔrh nduú 
(Mk.  12:1-12   Lu.  20:9-18) 

     33 Ōoi rən̄a 'kreyh to̰: Kɔɔ́ kúj kogum ndɔrh nduú.  Ni ɔr kәngā gírn dɔ o, ni ndēr 
bәlo ya mbóren  manh nduú o.  Ni rā túr kogum tū t o ani, adh ndɔrh ni lo ndəm̄a t, ba 
awh ɓē 'krang t. 34 Lo'n nā sā kanh nduú as ani, ni ila ɓerh-g yan rɔ ̄ngéndəm̄a ndɔrh-g 
t ya kadh taan kanh nduú yan ni.  
     35 Ba ngéndəm̄a ndɔrh-g uwan ɓerh-g yan, nin tən̄dan 'k kogum o, tɔl̄n 'kreyh o, 
tínīn 'k ko̰ mәtá ni k mbalha o. 36 Ni tél ila ɓerh-g 'krang 'k tɔyh 'k kete ni, ba 
ngéndəm̄a ndɔrh-g ni rān d bee to̰. 37 Kuth go ani, ni ila ngōnn rɔ ̄d t, ida na: Nin a 
ɓōlhn ngōnm ni.  
     38 Bani lo'n ngéndəm̄a ndɔrh-g ni an̰ ngōnn ni ani, nin idan dɔdan d t na: Ngee'n 
too i ngōn ndәbā. Ī reei, ādh ji tɔl̄in ani, j'a ji taai nyandәbā yan ni. 39 Adh nin uwann, 
ɔrhnn kem ndɔrhɔ k' ndága, tɔl̄nn.  
     40 Lo'n kɔɔ́ ndɔrh a ree ni, a rā i banyh k ngéndəm̄a ndɔrh-g'n too ni?  
     41 Nin dalnn na: Ni a tɔl̄ d o, a nuj dee-g 'k majal'n too k yoo kanjh kumko̰.  Ni a 
adh ndɔrh ni ngé 'krang-g'n a adhn kanh k dɔkāglo-g o ni, lo ndəm̄a t.  
     42 Jeju ida d na: Ī tódai kem Maktub 'k ndang ya Nәɓa t nyet ala?  

 Mbalh'n ngerā kúj-g mbāthn kɔɔ̄ ni,  
i mbalh nәko'n noo-n tél ndi kíl kúj t ni.  
 Ngee'n too i kәla ya Kɔɔ́ɓē, adh tél nya 'k jak takum ji t ala?  

 (Pā-g 118:22-23) 
 

     43 I tam najh'n too t-n m'ída si na, a ɔrhn kɔr̄ɓē ya Nәɓa jī si t kɔɔ̄, a adhn gírdee-g 
'k anhn kanh ni. 44 Dee'n isō dɔ mbalh'n too t ani, a tet rárak, ba ngee'n mbalha isō dɔn 
t ani, a réjn ráraj tit bumbúr nang.  
     45 Lo'n ngégūgdɔ 'k bo-g o, NgéPares-g o, oon rən̄a-g yan'n too ani, nin gerhn adh 
Jeju ɔrh i najh yad. 46 Nin sān lo kuwan, bani ɓōlhn kósdee-g, tam dee-g an̰n adh ni i 
ngekɔjndū Nәɓa.  
 

Rən̄a kawh ngawha 
(Lu.  14:16-24) 

Jeju ida d najh k rən̄a-g to̰, ida na: 2 Kɔr̄ɓē 'k dɔrā ̰t to i tit ya mbangh kogum 
n'rā murh ngawh tam ya ngōnn 'k dәngam t ni. 3 Ni ila ɓerh-g yan adh ɓārn 
ngé-g'n ni mēr d kadh reen ko̰ murh ngawh t ni. Ba nin ɔdn ree ale.  

     4 Ni ila ɓerh-g 'krang to̰ ida na: Ídai ngé-g'n m'mēr dni na: M'īndā dɔ nyakūjh 
malang naa t oy kɔɔ̄. Mangh-g yam o, dā ̰'k nyemb-g o, i 'k tɔl̄n d ɓá, adh nya malang i 
'k rā oy ɓá ni.  Ī reei lo murh ngawh t ta.  
     5 Bani lo'n nin oon najh'n noo ani, us d al, ba awhn lo yad-g t.  Kogum  awh ndɔrh 
yan t.  'Kreyh awh kig nya yan t. 6 Ba got-g uwan ɓerh-g ni, rān d nya 'k tōr pátāa tɔl̄n 
d. 7 Bani lo'n mbangh oo najh ni ani, wōng asn nák. Adh ila ɓūt áskar-g yan kadh nujn 
ngétɔl̄ dee-g ni kɔɔ̄ o, rón ɓē yad kɔɔ̄ o.  
     8 Tāani ni ida ɓerh-g yan na: Murh ngawh i 'k rā oy ɓá, bani dee-g'n m'mēr d ni 
ndetn ale. 9 I bee ni, āwhi ta gaj rób-g t, ī mēri dee-g malang'n íngei d noo kadh reen lo 
murh ngawh ni t. 10 Ādh ɓerh-g ni awhn k' róbo-g, kánn dee-g malang'n ingen d ni, 'k 
majal-g o, 'k maj-g o. Adh kúj murh ngawh ni ros dágdag k mbā-ge.  
     11 Bani lo'n mbangh ni ud ya ka ̰mbā-g ni ani, a ̰dee 'kreyh ila kūb murh ngawh ale. 
12 Ni idan na: “Madhm, ī ̰úd laa kanjh kūb murh ngawh i banyh?” Ba ni ndi tan mbó.  
     13 Tāani mbangh ni ida ɓerh-g na: Ī do̰oi jīn o, njan o, īnīin kum til t ndága, lo'n 
noo t a nō o, a ngor gɔgn oni.  
     14 Todo 'k ɓār-g i ngany bani 'k gər̄a-g i sény bee.  
 

Nya ya Sejar o, nya ya Nәɓa o 
(Mk.  12:13-17   Lu.  20:19-26) 

 
     15 Tāani NgéPares-g oon naa kadh n'uwan Jeju 'k najh k tan t. 16 Nin ilan ngéndó-g 
yad naa t k ngéya Erɔd-g rɔn̄ t, idann na: Ngendó dee-g, ji gerh adh ī ̰i dee 'k rɔk̄um, ba 
ī ndó dee-g i rób ya Nәɓa k go najh 'k rɔk̄um t, ba usi k dee kogum al, todo ī ndet kum 
dee ale. 17 Bee ni, ída ji nya, 'k kemi t.  I gōo t kadh j'iga tīr ya Sejar ake k j'iga ala?  
     18 Bani Jeju gerh majal yad, ida d na: I tam ri tāa ī nāmi, sḭi ngégólkum dee-g? 
19 Ɔ́jmi nar tīr ni, adh nin reen k gúrsu deniye ni adhnn. 20 Jeju dәje d na: Kumta dee 
o, rī'n ndangn tū t o ni, i ya ná?  
     21 Nin idann na: I ya Sejar.  
     Tāani ni ida d na: Nya'n i ya Sejar ni, adhi Sejar o, nya'n i ya Nәɓa ni, adhi Nәɓa o.  
     22 Nin oon najh'n too ani, ɔr kum d ngany, adh inyann, ba awhn.  

Najh kḭ day ya ngékoy-g 

(Mk.  12:18-27   Lu.  20:27-38) 
 
     23 Kem ndɔ ̄nәko'n noo t-n NgéSaduk-g'n idan na kḭ day na goto ni, nin reen rɔn̄ t, 
dәjenn na: 24 Ngol, Mowij ida na: Re dee oy, ba ngōnn goto ani, ngōkó̰n taa dinyá 'k 
gotn t ni, kadh ojn ngōn kumgot ngōkó̰n.  
     25 Tāani jó ni, ngákó̰ naa 'k dәngam-g i siri seji.  'K ngátɔǵ taa dinyá, ba oy kɔɔ̄, ba 
tam ngōn goto gotn t ni, ni inya nīnyán adh ngōkó̰n. 26 I bee ni, 'k ko̰ jōo o, 'k ko̰ mәtá 
o, mbóng ugh dɔ nge 'k ko̰ siri t. 27 Ba kuth go d malang ani, dinyá ni oy uo. 28 I bee 
ni ndɔ ̄kḭ day t ani, dinyá ni i ya ná, dan d nin'n i siri t ni?  I ná-n i nga dinyá ni?  Todo 
nin malang taan dinyá t.  
     29 Jeju dal d na: Ī ndɔm̄hi, todo ī gerhi Maktub ya Nәɓa al o, tɔǵ ya Nәɓa al o. 
30 Todo ndɔ ̄kḭ day t ani, dәngam-g a taan dinyá-g al o, dinyá-g a taan dәngam-g al o.  
Ba nin a ton i tit ngékәla-g ya Nәɓa 'k dɔrā ̰t bee. 31 Najh kḭ day ya ngékoy-g ni, ī tódai 
najh'n Nәɓa ida si ni ala?  Ni ida na: 

32 Ma i Nәɓa ya Abraham o, Nәɓa ya Ijak o, Nәɓa ya Jakop o.  
 (Teek'.  3:6) 

 
 Nәɓa ni i Nәɓa ya ngékoy-g al, bani i ya ngé 'k k kumu-g.  
     33 Kósdee-g'n oon ni, ɔr kum d, todo ngәrandó ya Jeju t.  
 

Gomínd 'k bo tɔyh 
(Mk.  12:28-34  Á̰ Lu.  10:25-28) 

 
     34 NgéPares-g oon adh najh ya Jeju uth ta NgéSaduk-g ani, kánn naa k' naa t, 35 ba 
kogum yad ni i ngenajh dee-g ndūnajh nān k najha dәjen na: 36 Ngol, gomínd 'k ra-n i 
'k bo tɔyh dɔ ndūnajh madh-g malang? 37 Jeju ida na: 

Ī tár Kɔɔ́ɓē Nәɓa yai k ngarā ̰kemi mbak o, 
 k ndíli mbak o, k gír yai mbak o.  

 (Rongh.  6:5) 
 
38 Ngee'n noo i gomínd 'k bo tɔyh o, 'k takәgadɔ o. 39 Ba 'k ko̰ jōo'n as naa k 'k kete ni 
i ngee'n too: 

Ā ī tár madh ɓēi tit rɔī iko bee.  
 (NgéLeb.  19:18) 

 
40 Ndūnajh-g o, najh ya ngékɔj ndū Nәɓa malang o ni, igan naa i dɔ gomínd 'k jōo-g'n 
too t.  
 

Kris i ngōn o, Kɔɔ́ Dabid o 
(Mk.  12:35-37   Lu.  20:39-44) 

 
     41 Dan'n NgéPares-g kánn naa ani, Jeju dәje d, 42 ida na:  
I gíri na i ri dɔ Mesi t?  Ni i ngōn ná? 
     Nin dalnn na: I ngōn Dabid.  
     43 Ba Jeju ida d na: Tit'n too i banyh-n Dabid ɓārn Kɔɔ́ɓē k kul Ndíl 'k Tál, lo'n ni 
ida na: 

44 Kɔɔ́ɓē ida Kɔɔ́ɓē yam na: 
Ī ndi dɔ jī ko̰m t,  
mbóng kadh m'īndā ngébaa̰i-g gír njai t ni.  

 (Pā-g 110:1) 
 
     45 Tit'n too lo'n re Dabid ɓārn na i Kɔɔ́n ni, ni i ngōnni banyh? 46 Dee kogum 'k ya 
daln goto.  Adh go ndɔ'̄n noo t ni, dee-g ɓōlhn dәjen najh to̰.  
 

Hál ngéndang maktub-g o, ngé ya Pares-g o 
(Mk.  12:38-40   Lu.  20:45-47) 

      
 

Tāani Jeju ɔrh najh k kósdee-g o, ngéndó-g yan o ida a: Ngéndang ndūnajh-g o, 
ngé ngәrandó ya Pares-g o, ndin lo ndi ya Mowij t. 3 Tit'n too nya-g'n idan si 
malang ni, ī rāi o, ī ngōmi o. Bani ī rāi k go kәla-g yad ale.  Todo idan, ba rān 

ale. 4 Nin do̰on ndət̄o 'k kɔyh indān dɔ dee-g t, ba ninko-g ndign kәla ngōn jī d kɔdn al 
bát.  
     5 Kәla-g yad malang ni, nin rān i tam kadh dee-g an̰.  Adh nin o̰on láya-̰g 'k la poplo 
o, rān ta kūb-g yad adh bo biring o. 6 Lo kәsa nya-g t ani, nin ndign i lo 'k no dee-g t o, 

23  

lo ndi dee-g 'k bo-g kem kúj kán naa ya Juip-g t o. 7 Nin ndign kadh dee-g rān d lapia 
kem gāta o, ɓārn d Rabi, Rabi o.  
     8 Bani sḭi ī lōi kadh dee-g ɓārn si Rabi, todo Ngol si i kogum bee ngóy i Mesi, sḭi 
malang i ngákó̰ naa-g. 9 Ī ɓāri dee kogum dɔnang t laa bәra si al, todo Bәra si i kogum 
bee ngóy, ngee'n ndi dɔrā ̰t ni. 10 Ādhi dee kogum ɓār si ngol al, todo Ngol si i kogum 
bee ngóy i Mesi. 11 Ngee'n i 'k bo tɔyh dɔdan si t ani, ni a i ɓerh yasi. 12 Dee'n ɔs rɔn̄ k' 
dɔɔ ani, a téln sene k' nang t, ba dee'n tél k rɔn̄ ne k' nang t ani, a ɔsn k' dɔɔ.  
 

Rɔn̄doo i ya ngéndang maktub-g o,  
Ngé ngәrandó ya Pares o.  

(Mk.  12:38-40   Lu.  11:39, 54  20:45-47) 
 
     13 Ngéndang ndūnajh-g o, NgéPares-g o, rɔn̄doo i yasi. Sḭi'n i ngégól kum dee-g ni, 
tam sḭi ūthi tarób kɔr̄ɓē tam ya dee-g t.  Ba sḭiko-g údi keme al o, ngé-g'n ndign kud 
keme ni, sḭi ɔḡhi d kɔɔ̄ o.  
     14 Ngéndang ndūnajh-g o, NgéPares-g o, rɔn̄doo i yasi. Sḭi'n i ngégól kum dee-g ni, 
tam sḭi ī gúdi kúj ya ngékәlāndoo-g o, ī ndɔȳi dan i ngany tam gól'n dee-g o.  I tam'n 
too t-n sḭi a íngei saria 'k bo ngany o ni.  
     15 Ngéndang ndūnajh-g o, NgéPares-g o, rɔn̄doo i yasi. Sḭi i ngégól kum dee-g ni, 
tam úni go bābo kath o, gō nang  o, tam kadh ī téli dee Jwip t, ba lo'n ni tél Jwip ɓá 
ani, ī rāin ngōn hor ngɔ 'k ɓáda t tɔyh yasi, lo nja t jōo.  
     16 Sḭi mundō-g ngé ndɔŕ mundō-g ta rób, rɔn̄doo i yasi. Sḭi'n ídai na: Dee'n túb k Kúj 
ya Nәɓa ani, ngee'n too i kari.  Bani re dee túb k lɔŕ 'k kem Kúj ya Nәɓa t ani, túb yan 
isō dɔn t ni. 17 Sḭi dee 'k mbó-g o, 'k mundō-g o, i ri-n i 'k bo tɔyh?  I lɔŕ ake i Kúj ya 
Nәɓa'n ɔrh kamh lɔŕ ni a? 18 Ídai to̰ na: Dee'n túb k rәngri ani, i kari, bani dee'n túb k 
kadhkari 'k dɔ t ani, túb yan isō dɔn t. 19 Sḭi mbó-g o, mundō-g o! I ri-n i 'k bo tɔyh?  I 
kadhkari ni, ake i rәngri'n ɔrh kamh kadhkari ni a? 20 Ngee'n túb k rәngri ani, túb i k 
rәngri o, nya-g malang 'k dɔ t o. 21 Ngee'n túb k Kúj ya Nәɓa ani, túb i k Kúj ya Nәɓa 
o, ngee'n ndi keme ni o, mbak. 22 Ngee'n túb k dɔrā ̰ani, túb i k parmbang ya Nәɓa o, 
ngee'n ndi dɔ t ni o.  
     23 Ngéndang ndūnajh-g o, NgéPares-g o, rɔn̄doo i yasi. Sḭi'n i ngégól kum dee ni! 
Tam ígai dím yír o, kára ̰o, góm o, ba ínyai nya'n i 'k bo tɔyh tū ndūnajh t ni kɔɔ̄, adh i 



Matyu  
 

 54 

kaj 'k gōth o, kumko̰ o, sew o. I ngee'n too-n sɔɔ kadh ī rāi ni, ba ínyai ngee'n noo ale. 
24 Sḭi mundō-g ngéndɔŕ mundō-g ta rób! Ī súri nyíl kɔɔ̄, ba úri lɔkum.  
     25 Ngéndang ndūnajh-g o, NgéPares-g o, rɔn̄doo i yasi. Sḭi'n i ngégól kum dee-g ni! 
Todo sḭi úsi gid kop o, tasa o, adh unjh, ba keme ni, ni ros k ɓog o, kanjh kuwa rɔ ̄tɔg 
tū ngur dār̰ɔ ̄t o. 26 NgéPares-g 'k mundō! Úsi kem kop o, tasa o, pátāa, ya kadh gid d 
unjh uo.  
     27 Ngéndang maktub-g o, NgéPares-g o, rɔn̄doo i yasi. Sḭi'n i ngégól kum dee-g ni! 
Todo ī toi tit dɔ ɓád-g 'k rā ho̰ro gidn t, adh gid to ro̰ ngany, ba keme ni, ros k kən̄ga 
ngékoy-g o, nya 'k nyer-g tayataya o. 28 Sḭi i tit'n too uo, dee-g a ̰gid si 'k ndága tit dee-
g 'k gōth, bani kem si ros k gól lo o, majal-g o.  
     29 Ngéndang maktub-g o, NgéPares-g o, rɔn̄doo i sesi. Sḭi'n i ngégól kum dee-g ni! 
Todo ī ɓathi dɔ ɓád ngekɔjndū Nәɓa o, ī súi dɔ ɓád dee-g 'k gōth-g o, 30 ba ídai na: Re 
jḭ i ɓāl ya ngé'n tagh-g t nú ani, ji ɓo naa sed dɔ ɓōkh mós ngékɔjndū Nәɓa t kɔɔ̄ ale. 
31 Sḭi ídai i najh 'k kum t 'k ngak si sḭiko-g, adh sḭi íngé ngé-g'n tɔl̄n ngékɔjndū Nәɓa jó 
ni. 32 Tit'n too kɔȳh tɔj́ nya ya ka si-g'n gól ni ī rosi d rérep.  
     33 Sḭi lī-g o, sḭi ɓūt kakóm-g o, sḭi ā āa̰i saria 'k ɓáda t ni, i banyh? 34 I tam najh'n 
too t-n, m'ā m'íla ngékɔjndū Nәɓa o, ngékumkedh-g o, ngéndang ndūnajh-g o, rɔ ̄si t ni. 
Lo'n nin ughn ani, ā ī tɔl̄i do, ā ī ɓēri 'kreyh-g kāgdesh t o, ā ī tən̄dai 'kreyh-g kem kúj 
kán naa ya Juip-g yasi t o, ā ī rāi d ndoo t kem ɓē 'kreyh-g t, mbóng k' ɓē 'kreyh-g t o. 
35 I bee ni mós dee-g 'k gōth-g'n anyh nang t ni, ilagír dɔ Abel t mbóng dɔ Jakari, ngōn 
Barak'n ī tɔl̄in mbәnā Kúj ya Nәɓa t k rәngri t ni, isō dɔ si t. 36 M'ída si 'k rɔk̄um t, nya-
g'n noo malang, a tél ya kәsō dɔ ngee'n koni'n too t.  
 

Jeju nō todo Jerujalem 
(Lu.  13:34-35  19:41-44) 

 
     37 Jerujalem, Jerujalem, ī'̰n ī tɔl̄ ngékɔj ndū Nәɓa o, ī tínī dee-g'n ilan d rɔī t ni k 
mbalha o.  I nja kondong-n m'ndig kán ngáni tit'n kən̄já kánn ngánn 'k dūu gír bɔḡn t 
ni, ba ī ndig ale! 38Á̰i, a inyan kúj yasi, adh tél ndәbā. 39 Todo m'ída si, ā ám̰i to̰ al, 
mbóng kadh ā ídai na: Tɔŕta i dɔ ngee'n ree k rī Kɔɔ́ɓēe ni.  

  
Najh ya dɔkāglo 'k tangóyn t 
(Mk.  13:1-23   Lu.  21:5-11, 20-24) 

Dan'n Jeju tee kem Kúj ya Nәɓa t awh ani, ngéndó-g yan reen rɔn̄ t, kadh n'ɔjn 
kúj 'k tayataya-g'n kem Kúj ya Nәɓa t ni. 2 Bani ni dal ida na:Á̰i nya-g'n noo 
malang a?  M'ída si 'k rɔk̄um t, mbalh kogum 'k a ndi dɔ naa t 'k mbóren tínīn al 

a goto.  
     3 Lo'n ni ndi dɔ mbalh kāg Wára-̰g t ani, ngéndó-g reen rɔn̄ t, k kér d, dәjenn na: Ída 
ji, nya-g'n noo a reen i nóngany t?  Ake i nyakɔj ri-n a ɔj ndɔ ̄téli o, tangóy dɔkāglo o 
ni?  
     4 Jeju dal d na: Ī ngōmi maj, kadh dee kogum gól si ale. 5 Todo dee-g ngany a reen 
k rīm, idan na: Ma i Mesi, adh a sóln dee-g ngany. 6 Ba lo'n sḭi ōoi najh rɔ-̄g o, ká ̰rɔ-̄g o 
ani, ādhi kem sōl al, todo sɔɔ kadh nya-g'n noo a reen gár, bani i tangóyn al ɓay. 
7 Todo gírdee-g a ḭn ya mbāth gírdee-g 'kreyh o, kɔr̄ɓē a ḭ ya mbāth kɔr̄ɓē 'kreyh o, ɓō a 
isō o, dɔnang a yéy k' lo-g t o. 8 Bani nya-g'n noo malang ni i kәlagír kony ya koj.  
     9 Tāani a ilan si jī dee-g t kadh rān si kony o, kadh a tɔl̄n si o.  Gírdee-g malang a 
imhn si tam rīm t o, 10 ya kadh a iga dee-g ngany gīg t, nin a rān nanā dɔ naa t o, a 
imhn naa o. 11 Ngékɔjndū 'k mbáy-g ngany a ḭn ya gól dee-g ngany o, 12 tam mbāth 
ndūnajh a bәla ngany, adh tár ya kósdee-g ngany a sɔlh kɔɔ̄. 13 Bani ngee'n uwa tɔǵ 
mbóng tangóyn t ani, a aj. 14 A ɔjn Najh 'k Maj ya kɔr̄ɓē'n too kem dunia t k taá, tam 
kadh i najh 'k kum t no gírdee-g t malang.  Tāani tangóyn a ree ta.  
     15 I tam'n too t ni, lo'n sḭi áḭ nya 'k nāsmínd 'k nuj'n ngekɔjndū Nәɓa Danyel ɔrh 
najhn ni lo'n ndi, Lo 'k Tál t ani, ādhi ngee'n tóda Maktub ni gerh gírn! 
     16 Tāani ādhi ngé-g'n ndin gō nang 'k Jude t ni, a āa̰n naa k' mbo̰o mbalh-g t o. 
17 Ādhi ngee'n ndi dɔ kúju ni, ris kadh un nya 'k kem kúj yan t al o. 18 Ādhi ngee'n ndi 
ndɔrhɔ ni, a tél ɓēe tam kun kūb yan al o. 19 Bani rɔn̄doo i dɔ kókem-g t o, ngé-g'n 
ngán kas-g iln mbad ndɔ-̄g'n noo t o ni! 20 Ī ndɔȳi kadh kaa̰ yasi ni i kūlí, ake i ndɔ ̄
kɔrh koo t ale. 21 Todo ndɔ'̄n noo t ni, urkɔl i ngany.  Urkɔl 'k tit'n too goto, ta kәlagír 
dunia t mbóng ngɔlaa'n too t o, a rā gogh to̰ al bát o. 22 Ba re gāngn ndɔ ̄ni ngɔr al ani, 
dee 'k a aj goto. Bani i tam ya 'k gәrā-g t ni, a gāngn ndɔ-̄g ni ngɔr. 23 Tāani ndɔ ̄ngee'n 
noo t ni, lo'n dee 'kreyh ida si na:Á̰i, Mesi i laa, ake ni i nú ani, ī taai kem ale. 24 Todo 
kris 'k mbáy-g o, ngékɔjndū 'k mbáy-g o, a ḭn rān nya 'k kɔr kum 'k bo ngany-g o, nya 'k 
yáa-g o, ya góln ngé 'k gər̄a-g ni gige, re nin asn ni. 25Á̰i, m'ída si kete ɓá.  

24  

     26 Tāani re nin idan si na:Á̰i, ni i dәlalo t ani, āwhi al.  Ake, re idan si na:Á̰i, ni i 
kúju ani, ī taai kem najh'n too ale. 27 Todo i tit'n manh telh dūnɓē t ani, unjh mbóng 
noɓē t ni, ta ree Ngōn Dee ā ī bee uo. 28 Lo'n nīnh dā ̰i tū t ani, māl-g a kánn naa tū t 
uo.  
 

Ngōn Dee a ree k kɔrtaa 
(Mk.  13:24-27   Lu.  21:25-28) 

 
     29 Bani k' tajī t noo go urkɔl 'k kem ndɔ-̄g'n noo t ni, mbang a ndul o, nā a nda al o, 
tínyo-g 'k dɔrā ̰t a tóson nang t o, tɔǵ-g 'k dɔrā-̰g t a yéyn o.  
     30 Tāani lo'n nyakɔj ya Ngōn Dee a tee hɔy dɔrā ̰t ani, gírdee-g 'k dɔnang t malang a 
sōmhn, tāani a an̰ Ngōn Dee a ree dɔ kilh manh 'k dɔrā ̰t k tɔǵɔ o, k kɔrta 'k ngany o. 
31 Ni a ila ngékәla-g yan k tōw nən̄gá 'k ɓār ngany, kadh nin a kánn 'k gər̄a-g yan dan 
nél 'k dām sɔ ́t, tangóy dɔrā ̰kogum  t, mbóng 'kreyh t.  
 

Rən̄a ya kāg kót 
(Mk.  13:28-31   Lu.  21:29-33) 

 
     32 Ī ndói najh rən̄a ya kāg kót ni.  Lo'n ta jīn-g ton mbōl, adh mbīn a sith ani, ī 
gerhi adh ɓar i ngɔr. 33 Sḭi i bee uo, lo'n sḭi á̰i nya-g'n too malang ani, ī gerhi adh Ngōn 
Dee i ngɔr k' tarób t. 34 Rɔk̄um, m'ída si ngee'n koni'n too a mānn al mbóng kadh rān 
nya-g'n noo malang. 35 Dɔrā ̰k dɔnang a mānn, bani najh-g yam a mānn al bát.  
 

Ndɔ ̄'k tangóy ni a to tit ndɔ ̄ya Nowe 
(Mk.  13:32-37   Lu.  21:34-38) 

 
     36 Najh 'k ndɔ'̄n noo t o, kummbang'n noo t o ni, dee kogum 'k gerh goto, ngékәla-g 
'k dɔrā ̰t gige, gerhn al, bani i Bәram ngóy. 37 Tit'n ndɔ ̄ya Nowe t ni, ta ree Ngōn Dee a 
to bee uo. 38 Todo ndɔ ̄'k kete no manh bɔk t ni, dee-g isan o, anyhn o, taan naa o, 
adhn ngán d-g ngawh t o, mbóng ndɔ'̄n Nowe udn kem babir t ni: 39 Ba nin gerhn go al 
mbóng, adh manh bɔk taa d malang kɔɔ̄ ni, taa ree Ngōn Dee a to bee uo. 40 Tāani lo'n 
dәngam-g jōo nin i ndɔrhɔ ani, a unn kogum, baa inyan 'kreyh. 41 Dinyá-g jōo a urhn 
nya ani, a unn kogum, ba a inyan 'kreyh.  

     42 I bee ni, ī ndii já̰ja,̰ todo ī gerhi ndɔ ̄ree Kɔɔ́ɓē yasi ale. 43 Bani maj kadh ī gerhi 
ngee'n too, lo'n kɔɔ́ kúj gerh kummbang'n ngeɓōg a reen ni ani, ni a ndi jáj̰a,̰ ba a inya 
ngeɓog, adh mbut kúj yan ale. 44 I tam najh'n too t ni, sḭi ī ngōmi uo, todo Ngōn Dee a 
ree i kummbang'n sḭi ī gíri dɔ t ni ale.  
 

Rən̄a ya ɓerh-g 
 
     45 I ná-n i ɓerh 'k sew o, 'k kum ngangh'n kɔɔ́n indān dɔ dee-g 'k kúj yan t, kadh 
dɔkāglo as ni, ni nəb̄o kәsa ni a? 46 Ɓerh'n too rɔn̄ a nelhn, lo'n kɔɔ́n ugh ani, ingen a 
rā bee ni! 47 M'ída si 'k rɔk̄um t, ni a indān dɔ nya-g t malang. 48 Bani re ɓerh ni, i 'k 
majal, adh ida kemn t na: “Kɔɔ́m a ree láw ale. “49 Ba ni ila gír tən̄da ɓerh madhn-g o, 
isa o, anyh o, naa t k ngékas rā-g ani, 50 kɔɔ́ ɓerh ni a ree i ndɔ'̄n ni ngón t ni al o, 
kummbang'n ni gerh t al uo ni. 51 A gángnn k ndéye, ba a inīn lo ya ngégól lo t, i lo'n 
noo t-n a nō o, a ngor gɔgn o ni.  
 

Rən̄a ya ngámand-g 'k kut kogum 
      

Tāani kɔr̄ɓē 'k dɔrā ̰t a to i tit ngámand 'k kut kogum'n ɔyn lámba-g yad, kadh 
awhn tínī ta nga dinyá kij tni. 2 Adh 'k mí-g dan d t i 'k mbó-g, ba 'k mí-g i 'k 
kumkedh-g. 3 Tāani 'k mbó-g ni, ɔyn lámba-g yad, ba unn yibh tū t ale. 4 Bani 

nin 'k kumkedh-g ni, ɔyn lámba-g yad naa t k yibh kem jón-g t. 5 Lo'n nga dinyá kij ni, 
na ɓay ani, nin malang túnn ɓī, adh ɓīn kɔɔ̄.  
     6 Dan ndɔɔ̄ ani, kɔrh ɓār ida na:Á̰i nga dinyá kij i laa! Ba ī teei, ī tínīi tan.  
     7 Tāani, ngámand-g ni ndóln malang, indān dɔ lámba-g yad naa t. 8 'K mbó-g ni 
idan 'k kumkedh-g na: Ādhi ji yibh yasi t, todo lámba-g yaji a oyn i mbe.  
     9 Bani ngé 'k kumkedh-g ni daln d na: Sōgh as yaji o, yasi o al, ba āwhi rɔ ̄ngégāt-g 
t, ī mangi tam yasi t.  
     10 Dan'n awhn k' manga ɓay ani, nga dinyá kij ni ugh kɔɔ̄, adh ngé-g'n indān dɔ naa 
t ɓá ni, udn lo murh ngawh t sene o, takúj i 'k kuth kɔɔ̄ o.  
     11 Go gogh ani, ngámand 'kreyh-g ni ughn uo, idan na: Kɔɔ́ɓē, Kɔɔ́ɓē, ī tḛe tarób 
ādh ji.  
     12 Bani ni dal ida na: M'ída si 'k rɔk̄um t, m'gerh si al bát.  
     13 I bee ni, ī ndii já̰ja,̰ todo ī gerhi ndɔ ̄ni ake, kummbang'n Ngōn Dee a ree'n ni ale.  

25 

Rən̄a ya gúrsu-g 

 
     14 Kɔr̄ɓē 'k dɔrā ̰t to i tit dee'n awh k' mbā t ani, ni ɓār ɓerh-g yan, ni ila nya-g yan 
jī d t kete ni. 15 Ni adh dee kogum gúrsu tala ̰dubu mí o, adh 'kreyh gúrsu tala ̰dubu 
jōo o, adh nge 'kreyh gúrsu tala ̰dubu kogum o, adh d as go mәla d t, kogum kogum, ba 
awh mbā t. 16 K' tajī t noo, ngee'n inge gúrsu tala ̰dubu mí ni, awh rā'n gāt, adh inge 
madh dɔ t i gúrsu tala ̰dubu mí. 17 I bee uo, ngee'n inge gúrsu tala ̰dubu jōo ni, inge 
madh dɔ t, i gúrsu tala ̰dubu jōo o. 18 Ba ngee'n inge tala ̰dubu kogum ni, awh ndēr 
bәlo nang t, ɓɔn̄ nar ya ngoln ni.  
     19 Kuth go ndɔ ̄ngany ani, ngol ɓerh-g ni tél, ba ni ɓār d kadh tódan kut nya yan ni. 
20 Ngee'n inge gúrsu tala ̰dubu mí ni, ree k gúrsu tala ̰dubu mí dɔ madh t, ba ida na: 
Ngol, ī ̰ādhm i gúrsu tala ̰dubu mí, ba á ̰m'ínge madh dɔ t i gúrsu tala ̰dubu mí.  
     21 Ngol idan na: Ngee'n too maj.  Ī ̰i ɓerh 'k maj o, 'k sew o, ī ̰i sew tū nya 'k sény 
bee t ni, ma m'íla nya-g 'k ngany jīi t, ba úd dan rɔn̄elh ya ngoli t.  
     22 Ngee'n inge gúrsu tala ̰dubu jōo ni, ree ida na: Ngol ī ̰ādhm gúrsu tala ̰i dubu jōo, 
ba á ̰m'ínge madh dɔ t i gúrsu tala ̰dubu jōo.  
     23 Ngoln idan na: Ngee'n too maj.  Ī ̰i ɓerh 'k maj o, 'k sew o, ī ̰i sew tū nya 'k sény 
bee t ni, ma m'íla nya-g 'k ngany jīi t, ba úd dan rɔn̄elh ya ngoli t.  
     24 Ngee'n inge gúrsu tala ̰dubu kogum ni, ree ida na: Ngol, m'gerh adh ī ̰i dee 'k tōr 
ngany, ba íja kō lo 'k ī dubh tū t al o, ī ̰ī kәtō nya, lo 'k ī ̰īndā nya tū t al o. 25 Adh 
m'ɓōlh, ba m'āwh m'ɓɔ ̄gúrsu tala ̰yai 'k dubu ni gír nánga, á ̰nya yai ngee-n too, ī taa.  
     26 Bani ngoln daln ida na: Ī ̰i ɓerh 'k majal o, 'k to̰o o.  Ī gerh adh m'íja kō lo'n 
m'dubh nya tū t al o, m'kótō nya lo'n ma m'īndā nya tū t al o ani, 27 i bee ni sɔɔ kadh 
ínya nar yam jī ngengōm nar t, ya kadh lo'n m'tél ani, m'ínge madh dɔ t.  
     28 Tāani ī taai gúrsu tala ̰dubu 'k jīn t ni, adh ngee'n i k gúrsu tala ̰dubu kut ni. 
29 Todo ngee'n i k nya ani, a adhn madh dɔ t, adh nya yan a bәla ngany.  Bani ngee'n i 
k nya al ani, nya yan nәko gige a taan jīn t kɔɔ̄. 30 Ba īnīi ɓerh 'k tee nya al'n too dan 
til t ndága, i lo'n a nō o, a ngor gɔgn o ni.  
 

Saria ya gírdee-g 
Nya'n gírdee-g 'k dunia t rān k Jwip-g ni 

     31 Lo'n Ngōn Dee a ree dan kɔrta yan t naa t k ngékәla-g malang ani, ni a ndi dɔ 
parmbang kɔrta yan t.6 32 Ba gírdee-g malang a kánn naa k' rɔn̄ t.  Ni a kēg d naa tit'n 
ngekulh kēg'n bīnya-g naa t k bath-g ni. 33 Bani ni a indā bath-g dɔ jī ko̰n t o, bīnya-g i 
dɔ jī geln t o.  
     34 Tāani mbangh ida ngé-g'n dɔ jī ko̰n t ni na: Ī reei sḭi'n Bәram tɔŕ tan dɔ si t ni, ó̰i 
ndәbā kɔr̄ɓē'n ni indā dɔ dana tam yasi t ta kәlagír dunai t ni. 35 Todo ɓō rām ani, 
ādhmi kәsa o, kәndā rām ani, ādhmi m'ānyh o, ma i tər̄a ani, úwami k' rɔ ̄si t o. 36 Rɔm̄ 
i kari ani, ādhmi kūb o, mɔny rām ani, ī ree ī go̰omi o, ma i dәngáya ani, ī reei rɔm̄ t o.  
     37 Tāani ngé 'k gōth-g ni, a dalnn idan na: Kɔɔ́ɓē, j'aḭ k ɓōo i nóngany t?  Tāa ji ɓá 
sei, ake i k kәndāa tāa j'adhi anyh? 38 J'aḭ tər̄a t i nóngany t tāa j'uwai k' rɔ ̄ji t, ake rɔī 
i kari tāa j'adhi kūb? 39 J'aḭ i k mɔnyɔ i nóngany t?  Ake i dәngáya tāa j'awh rɔī t?  
     40 Mbangh ni a dal d na: M'ída si 'k rɔk̄um t, tit'n sḭi ī rāi'm k ngé 'k dūurá 'k dɔdan 
ngákó̰m-g7 t ni, i ma-n ī rāi sem ni.  
     41 Kuth go ani, ni a ida ngé-g'n i dɔ jī geln t ni na: Ī téli kɔɔ̄ rɔm̄ t, sḭi'n timbē i dɔ si 
t ni, āwhi kum hor 'k ngándang t'n indān dɔ dana tam ya Sú t, k ngékәla yan-g ni. 
42 Todo ɓō rām ani, ī ɓái sem al o, kәndā rām, ba ādhmi m'ānyh al o. 43 Ma i tər̄a, ba 
úwami k' rɔ ̄si t al o.  Rɔm̄ i kari, ba ādhmi kūb al, mɔny rām o, ma i dәngáya o ani, ī 
go̰omi ale.  
     44 Tāani nin a daln uo na: Kɔɔ́ɓē, j'aḭ i k ɓōo, ake i k kәndāa, ake ī ̰i tər̄a, ake rɔī i 
kari, ake i k mɔnyɔ o, ake i dәngáya i nóngany t tāa ji rā sei ale? 
     45 Tāani ni a dal d na: M'ída si 'k rɔk̄um t, tit'n sḭi ī rāi'n k ngé-g'n i 'k dūurá 'k 
dɔdan ngákó̰m-g t al ni, i ma-n ī rāi sem al ni.   
     46 Ba ngé-g'n noo a awhn dan urkɔl 'k ngándang t o, ngé 'k gōth-g a awhn kumkaj 'k 
ngándang t o.  

 
Ngébaa̰-g oon naa ya tɔl̄ Jeju 

(Mk.  14:1-2   Lu.  22:1-2) 
 

  

 

6 25:31 Nya'n too i kuth go ɓāl 'k siri ya urkɔl 'k ngany ni. 
7 25:40, 45 Ngákó̰ Jeju i Jwip-g. Ni ɔrh i najh ya Eglij mandang ale.   

Lo'n Jeju tɔl̄ ta najh'n too malang ani, ida ngéndó-g yan na: 2 Ī gerhi adh na i 
ndɔ ̄jōo kadh  nyakūjh Gəl̄adɔ ugh, ba a ilan Ngōn Dee jī dee-g t kadh a ɓērn 
kāgdesh t.  

     3 Tāani ngégūgdɔ 'k bo-g o, kumkɔɔ-g ya dee-g o, kánn naa gír gar ya ngol 
ngégūgdɔ-g t'n ɓārn na i Kaip ni, 4 ndin oon naa kadh n'ingen lo kuwa Jeju k ngama ya 
tɔl̄n. 5 Bani nin idan na: I ndɔ ̄nyakūjh t al, na sōgh kɔl̄ naa ḭ dan dee-g t.  
 

Dinyá kogum ur yibh 'k kot bir dɔ Jeju t 
(Mk.  14:3-9   Ja̰ 12:1-8) 

 
     6 Dan'n Jeju i ɓē 'k Betani t kem kúj ya Simo̰ ngebānj t ani, 7 dinyá kogum ree rɔn̄ t, 
k ku albatr k yibh 'k kot bir 'k gātn i ngany. Ba dan'n ni i ta nyakәsa t ani, ni ur yibh 'k 
kot bir ni dɔ Jeju t.  
     8 Bani lo'n ngéndó-g an̰ bee ani, wōng rā d, ba idan na: I tam ri tāa ni nuj yibh 
ndum'n too bee? 9 Todo dee as kig yibh ndum'n too ani, a inge nar 'k ngany ya kadh 
ngéndoo-g.  
     10 Bani Jeju gerh nya-g'n noo malang, ba ida d na: I tam ri tāa ī rāi wōng k dinyá'n 
too?  Ni rā i kәla 'k majsem. 11 Todo ngéndoo-g i sesi k ndɔ-̄g, ba ma i sesi k ndɔ-̄g ale. 
12 Yibh'n ni ur rɔm̄ t ni i tam ya dubh nīnhm t. 13 Rɔk̄um m'ída si, lo malang'n a ɔjn 
Najh 'k Maj'n too tū t kem dunia t k taá ni, a ɔrhn najh nya'n dinyá rā too uo, kadh 
iga'n kem d dɔn t o.  
 

Judas indā dɔ najh naa t ya kig Jeju 
(Mk.  14:10-11   Lu.  22:3-6) 

 
     14 Tāani kogum ya ngé 'k kut gid i jōo'n ɓārn na i Judas Iskariot ni, awh rɔ ̄
ngégūgdɔ 'k bo-g t, 15 ida na: Ī ndigi kadhm i ri kadh m'ílan'n jī si t?  Nin tódan gúrsu 
súngō kut mәtá, adhnn. 16 Ilagír ndɔ ̄nәko'n noo t, ni sā lo kәla Jeju jī d t.  
 

Jeju nin k ngéndó-g yan isan nya Gəl̄adɔ 
(Mk.  14:12-21   Lu.  22:7-20) 

 

26  

     17 Ndɔ ̄'k kete ya Mápa 'k kanjh kan ani, ngéndó-g reen rɔ ̄Jeju t, idann na: Ī ndig 
kadh ji rā lo kadh isan nyakūjh Gəl̄adɔ ni i ra?  
     18 Ni ida na: Āwhi kem ɓēe rɔ ̄dee 'kreyh t ídain na: Ngendó dee-g ida na: Dɔkāglo 
yam i ngɔr. Ba m'ā m'rā nyakūjh ya Gəl̄adɔ i rɔī t naa t k ngéndó-g yam.  
     19 Ngéndó-g ran k go nәko'n Jeju mēr d ni, adh rān lo nyakūjh Gəl̄adɔ ni.  
     20 Losɔlhi ani, ni ndi ta nyakәsa t naa t k ngéndó-g 'k kut gid i jōo-g ni. 21 Dan'n a 
isan nya ani, ni ida na: Rɔk̄um m'ída si, kogum yasi a ilam jī dee-g t.  
     22 Adh wōng rā d ngany, ba nin mbak dәjen na, I ma a, Kɔɔ́ɓē?  
     23 Ni dal ida na: I ngee'n ila jīn kem tása sem ni, i ni ngee-n a ilam jī dee-g t ni. 
24 Ngōn Dee a awhn k go'n ndangn ɔjn'n dɔn ni.  Bani rɔn̄doo i ya ngee'n ilan jī dee-g t 
ni.  Dee'n noo i só t kadh ojnn ale.  
     25 Judas'n ilan jī dee-g t ni, dal ida na: I ma a, Rabi?  
     Jeju idan na: Ī ̰ída ɓá.  
 

Jeju adh ngéndó-g mápa o, kop o 
(Mk.  14:22-25   Lu.  22:17-20   Ja̰ 13:12-30) 

 
     26 Dan'n isan nya ni, Jeju un mápa, ba tɔŕ tan dɔ t ani, ni tet naa t adh ngéndó-g ida 
na: Ī taai, ísai. Ngee'n too i rɔm̄.  
     27 Ni un kop, ndadh dɔ t ani, ni adh d, ida na: Sḭi malang ānyhi, 28  todo ngee'n too 
i mósm.  Adh i mós kinīmínd'n anyh nang t tam ya dee-g 'k ngany-g t, tam ya mānyrɔ ̄t 
dɔ majal-g t ni. 29 Bani m'ída si, m'ā m'ānyh manh nduú'n too to̰ al, mbóng kadh ndɔ'̄n 
t m'ā m'ānyh 'k kij naa t sesi kem kɔr̄ɓē ya Bәram t.  
 

Jeju tā Piyer dɔ najh nēj gerhn t 
(Mk.  14:26-31   Lu.  22:31-34   Ja̰ 13:36-38) 

 
     30 Kuth go ani, inīn pā, ba teen, awhn mbalh kāg Wára-̰g t.  
     31 Tāani Jeju ida d na: Ndɔɔ̄ ɓoolaa'n too m'ā m'íga si gīg t malang, todo Maktub ya 
Nәɓa ida na: 

M'ā m'índa ngekulhbath-g, ba ɓūt bath-g a tīn̰ naa.  
 (Jakari 13:7) 

32 Bani, lo'n m'í ̰day oy ani, m'ā m'āwh Galile kete nosi t.  
     33 Bani Piyer daln ida na: Re íga dee-g malang gīg t ani, ma a ígam gīg t al bát.  
     34 Jeju idan na: Rɔk̄um, m'ídai, ndɔɔ̄ ɓoolaa'n nәko'n too, kete tāa kóra kónjā nō ni, 
ā ī nēj najh na ī gerhm al nja mәtá.  
     35 Piyer idan na: Re sɔɔ kadh m'óy sei gige ani, m'ā m'nēj najh gerhi al bát. Adh 
ngéndó-g malang idan bee uo.  
 

Wōng rā Jeju Jetsemane t 
(Mk.  14:32-42   Lu.  22:39-46   Ja̰ 18:1) 

 
     36 Go'n noo t ani, Jeju awh sed lo'n ɓārn na i Jetsemane ni.  Ni ida ngéndó-g na: 
Lo'n m'āwh nú ya ndɔȳ ani, ī ndii laa.  
     37 Ni un Piyer o, ngán Jebede jōo sene o, adh wōng ila gír rān, adh sōl ngany. 
38 Tāani, ni ida d na: Ngarā ̰kemm i k wōngo ngany ngɔr ya koy gige.  Ba ī ndii laa, ī 
ndii jáj̰a.̰  
     39 Ni ndɔt́ k' kete sény ani, isō séb kumn nang t, ni ndɔȳ i bee, ida na: Bәram, re ī ̰ás 
ani, ɔr̄h kop ni rɔm̄ t kɔɔ̄.  Bani ī rā nya'n m'ndig ni al, bani i nya'n ī ndig ni tāa.  
     40 Ba ni tél ree rɔ ̄ngéndó-g t ani, a ̰d a ɓīn i mbe. Ni ida Piyer na: Ī ̰ás ndi jáj̰a ̰sem 
kummbang kogum ala? 41 Ī ndii jáj̰a̰ o, ī ndɔȳi o, ya kadh īsōi tū nā t al, todo ndíl ndig 
rɔk̄um, bani dār̰ɔ ̄i k ngangha ale.  
     42 Ba ni tél awh k' ko̰ jōo, ndɔȳ i bee ida na: Bәram, re lo kɔrh kop ni goto ani, ādh 
m'ānyh, ba ī rā k go'n ī ndig ni tāa.  
     43 Ni tél, a ̰d a ɓīn, todo kum d i k ɓī likiti. 44 Ni inya d, ba awh ndɔȳ 'k ko̰ mәtá 
ani, ni ɔr̄h najh i tit 'k kete to̰.  
     45 Kuth go ani, ni ree rɔ ̄ngéndó-g yan t, ida d na: Ī ɓīi ngɔlaa o, ɔr̄hi koo ta o. Á̰i, 
kummbang i ngɔr kadh ilan Ngōn Dee jī ngérāmajal-g t. 46 Íḭ, j'awhi. Á̰i, ngekәlam jī 
dee-g t ni a ree ngɔr.  
 

Judas ila Jeju jī dee-g t 
(Mk.  14:43-50   Lu.  22:47-53   Ja̰ 18:2-11) 

 
     47 Lo'n ni a ɔrh najh ɓay ani, Judas, kogum ya 'k kut gid i jōo ni, ugh nin k kósdee-g 
'k ngany sene, adh nin i k kaskar-g o, rūngō-g o, jī d t. Adh i ngégūgdɔ 'k bo-g nin k 

kumkɔɔ-g ya Jwip-g'n ilan d ni. 48 Ngekәla Jeju jī dee-g t ni, ɔj d nyakɔj kete, ida d na: 
Ngee'n m'njíb tan ani, i ni. Úwain.  
     49 Ba k' tajī t noo ni ree rɔ ̄Jeju t, ida na: Lapia, Rabi.  
      Ba njíbn.  
     50 Jeju idan na: Madh, nya'n ī ree rāa ni, ī rā.  
     Tāani dee-g ni reen rɔ ̄t, igan jī d rɔ ̄Jeju t, uwann. 51 Ngé-g'n i k Jeju ni, kogum 
yad ila jīn ɔrh kaskar yan, tóga'n ɓerh ya ngol ngégūgdɔ-g ni, gāng mbīn kogum.  
     52 Tāani Jeju idan na: Ī tél íla kaskar yai hɔpn t. Todo ngé-g'n ɔyn kaskar malang ni 
a oyn i yo kaskar. 53 Ī gír kadh m'ás gide Bәram ani, a ila k kós ngékәla-g 'k tɔyh dubu 
ngany nja kut gid i jōo a adhm ala? 54 Bani re i bee ani, lo kadh Maktub ya Nәɓa a ree 
nāj ni i banyh.  Najh 'k'n ida na: Nya a ree i bee ni?  
     55 Kummbang ngee'n noo t, Jeju ida kósdee-g na: Ī reei kuwam t k kaskar-g k 
rūngō-g tit lo ree kuwa nge kum rób t a?  M'ndi kem Kúj ya Nәɓa t k ndɔ-̄g, m'ndó dee-
g, ba úwami ale. 56 Bani nya-g'n too malang ughn i ya kadh najh ya ngekɔjndū Nәɓa ni 
ree nāj.  
     Tāani ngéndó-g malang inyann, ba aa̰n naa.  
 

Jeju ra lo saria t 
(Mk.  14:53-65  Á̰ Ja ̰18:12-14, 19-24) 

 
     57 Ba ngé-g'n uwan Jeju ni awhn sene rɔ ̄Kaip, ngol ngégūgdɔ-g t, lo'n ngendang 
ndūnajh-g o, kumkɔɔ-go, kánn naa tū t ni. 58 Piyer un gon dan sany mbóng ugh gír gar 
ya ngol ngégūgdɔ-g t, ni ud keme, ndi k pajā-g ya ka ̰lo tɔl̄ ta nya ni.  
     59 Ngégūgdɔ 'k bo-g o, kumkɔɔ-g o, Sanhedrḛ-g malang o, sān najh 'k kum t 'k mbáy 
rɔ ̄Jeju t kadh tɔl̄nn. 60 Bani ngé najh 'k kum t 'k mbáy-g i ngany gige, ba ingen najh al 
bát.  
     Kuth go ani, dee-g jōo reen, 61 idan na: Dee'n too ida na: M'ás tet Kúj ya Nәɓa, ba 
kem ndɔ ̄mәtá t ani, m'rongh kunu dɔɔ.  
     62 Ngol ngégūgdɔ-g ḭ, ida na: Ī dal najh ala? Ngee'n too i rí'n dee-g'n too kánn k' dɔi 
t bee a?  
     63 Bani Jeju ndi tan mbó, adh ngol ngégūgdɔ-g idan na: M'túb sei k rī Nәɓa 'k k 
kumu, re ī ̰i Mesi, Ngōn Nәɓa ani, ída ji.  

     64 Jeju idan na: Ī ̰ída ɓá.  Bani m'ída si, kuth go ani, ā áḭ Ngōn Dee a ndi dɔ jī ko̰ 
Ngetɔǵ t o, a ree dan kilh manh 'k dɔrā ̰t o.  
     65 Tāani, ngol ngégūgdɔ-g ni rínya kūb yan, ba ida na: Ni gáng i Nәɓa?  I ri to̰ ya 
kadh ji ndigi'n najh 'k kum t 'krang ɓay?  Ngɔlaa'n too ōoi najh gáng yan ni ɓá. 66 Sḭi ī 
gíri i ri?  
     Nin daln idann na: Ni sɔɔn naa k yo.  
     67 Tāani, nin kər̄an hōr kumn t o, ɓirn jī d tógan'n o, 'kreyh-g tən̄dann k da jī d o. 
68 Nin idan na: Mesi, ída ji 'k loyā t, i ná-n indai ni?  
 

Piyer nēj najh na n'gerh Jeju al nja mәtá 
(Mk.  14:66-62   Lu.  22:55-62   Ja̰ 18:15-18, 25-27) 

 
     69 Piyer ndi ndága gír gara ani, ɓerh 'k dinyá kogum ree rɔn̄ t idan na: Ī ̰i k Jeju 'k 
Galile uo.  
     70 Bani ni nēj k' no d t malang, ida na: Najh'n ída noo m'gerh ale.  
     71 Lo'n ni tee ta gar t ani, ɓerh 'k dinyá 'kreyh an̰ ani, ida ngé-g'n ndin noo ni na: 
Ngee'n too i k Jeju 'k Najaret uo.  
     72 Ni nēj k túbu to̰, ida na: M'gerh dee'n noo ale.  
     73 Kuth go sény ani, ngé-g'n ran noo ni, reen rɔ ̄Piyer t, idann na: Rɔk̄um, ī ̰i kogum 
ya dee-g'n too uo, todo najh 'k tai t-n ɔrh gíri ni.  
     74 Tāani ni ila gír táj ndū o, túb o, ida na: M'gerh dee'n noo ale.  
     K' tajī t noo ani, kónra kónjā nō. 75 Tāani, iga kem Piyer dɔ najh'n Jeju ida na: Kete 
tāa kónra kónjā nō ani, ā ī nēj najh na ī gerhm al nja mәtá ni.  
      Adh ni tee, nō wukwuk k wōngo.  
 

Sanhedrḛ-g ilan Jeju jī Pilat t 
(Mk.  15:1-5   Lu.  23:1-7   Ja ̰18:28-38) 

      
Tee Dәloy ani, ngégūgdɔ 'k bo-g malang o, kumkɔɔ-g ya dee-g o, oon naa dɔ Jeju 
t, ya tɔl̄n. 2 Nin do̰onn ani, awhn sene, ilann jī Po̰s Pilat, ngeko̰ɓē t.  
 

Judas inī kәla 
 

27 

     3 Tāani Judas'n ilan jī dee-g t ni, a ̰adh saria uwan ɓá ani, ni ndən̄ga rɔn̄, ba un 
gúrsu súngō 'k kut mәtá ni, téln adh ngégūgdɔ 'k bo-g o, kumkɔɔ-g o, 4 ba ida na: M'rā i 
majal, todo m'íla mós dee 'k kanjh najh dɔn t jī si t.  
     Ba nin daln na: Us ji al ta.  Ngee'n too i najh yai.  
     5 Judas ɓōkh gúrsu súngō ni, kem Kúj ya Nәɓa t, ba tee awh inī kәla kɔɔ̄.  
     6 Ngégūgdɔ 'k bo-g ni ɔyn gúrsu súngō ni, ba idan na: Ngee'n too i gōo t ya ɓōkh lo 
ngōm nar t al, todo i nar mós.  
     7 Nin oon naa ani, mangn'n nang ya kɔdh jó, tam ya dubhn tər̄a-g t. 8 I tam najh'n 
too t-n a ɓārn nang ngee'n noo, Nang Mós, mbóng ɓoolaa ni. 9 Tāani najh ya ngékɔjndū 
Nәɓa, Jeremi ree nāj, ni ida na: 

Nin taan gúrsu súngō 'k kut mәtá, adh i gāt ngee'n indān ni, 
 adh i k go gāt'n Israyel 'kreyh-g'n indān ni.  
10 Nin adhn nar tam nang ya kɔdh jó t, tit'n Kɔɔ́ɓē mērmn ni.  

 (Jakari 11:12-13) 
 

Jeju ra no Pilat t.  
(Mk.  15:2-23   Lu.  23:2-3, 17-32   Ja ̰18:28-40  19:16-17) 

 
     11 Jeju ra no ngeko̰ɓē-g t ani, ngeko̰ɓē ni dәjen na: Ī ̰i Mbangh ya Jwip-g a?  
     Jeju dal idan na: Ī ̰ída ɓá.  
     12 Ba lo'n ngégūgdɔ 'k bo-g o, kumkɔɔ-g o, səl̄an gírn ngany ani, ni dal najh al bát. 
13 Tāani, Pilat idan na: Najh'n dee-g səl̄an'n gíri noo ōo ala?  
     14 Bani Jeju daln najh kogum al bát, adh ɔr kum ngeko̰ɓē ni.  
     15 Ba k dɔ ndɔ-̄g dɔ nyakūjh-g mbak ni, i 'k nyakāgɓē yad t, kadh ngeko̰ɓē a ɔrh dee 
dәngáy kogum, a adh d, i ngee'n dee-g gidenn ni. 16 Tāani dee dәngáy kogum 'k rīn ɓār 
ngany i jī d t noo, rīn na i Barabas. 17 Lo'n kánn naa ani, Pilat ida d na: I nge 'k ra-n ī 
ndigi kadh m'ɔr̄hn, m'ādh si ni, i Barabas, ake i Jeju'n ɓārn na i Kris t ni a?  
     18 Todo ni gerh, adh ni rā d k Jeju, adh i ni ngee'n noo-n ilan'n jīn t ni.  
     19 Dan'n ni ndi lo saria t ani, nīnyán ila, idan na: Ī lō rā nya k dee 'k gōth'n noo, 
todo m'ínge kony ɓoolaa ngany kem nī t tam yan t.  
     20 Ba ngégūgdɔ 'k bo-g o, kumkɔɔ-g o, səl̄an kósdee-g kadh giden Barabas, ba k tɔl̄ 
Jeju.  

     21 Ngeko̰ɓē ida d na: Nin 'k jōo-g'n too ī ndigi kadh m'ínyai nge 'k ra dɔɔ?  Nin daln 
idan na: I Barabas.  
     22 Pilat ida d na: I bee ni, k m'rā i ri k Jeju'n ɓārnn na i Kris ni?  
     Nin malang daln idan na: Ādh ɓērnn kāgdesh t.  
     23 Ngeko̰ɓē ida na: I majal ri-n ni rā?  
     Ba nin igan kɔrh ngany, alh naa idan na: Ādh ɓērnn kāgdesh t! 24 Lo'n Pilat a ̰adh 
ni dumh d k najha al, bani kɔl̄ a binya k' kete ani, un manh tógo'n jīn takum kósdee-g t, 
ba ida na: Saria mós dee 'k gōth'n too i dɔm t ale.  Ngee'n too i najh yasi.  
     25 Ba kósdee-g malang idan na: Ādh mósn isō dɔ ji t o, dɔ ngán ji-g t o.  
     26 Tāani Pilat ɔrh Barabas, adh d.  Bani ni inda Jeju k ndéye, ba ilan adh d, kadh 
ɓērn kāgdesh t.  
     27 Kuth go ani, áskar-g ya ngeko̰ɓē awhn k Jeju kúj ya mbangh t, ba kánn naa gīrnn 
dɔn. 28 Nin ɔrhn kūb-g yan, ba ɓīrn rɔn̄ k kūb 'k kerē worwor. 29 Nin sétn kōn jāka 
mbangh t, ilan dɔn t o, ilan kád bór jī ko̰on t o.  Ba tétn kej d k' non t, lurnn, idan na: 
Lale, Mbangh ya Jwip-g! 
     30 Nin kər̄an hōr rɔn̄ t o, taan kád bór ni, tóndan'n dɔn o. 31 Kuth go'n lurnn bee 
ani, ɔrhn kūbjī ni, ba ilan kūb-g yan nәko rɔn̄ t, awhn sene ya ɓērnn kāgdesh t.  
 
 

Ɓērn Jeju kāgdesh t 
(Mk.  15:24-41   Lu.  23:33-49   Ja̰ 19:17-24, 30-37) 

 
     32 Lo'n teen k' ndága ani, ingen dee 'k nang 'k Siren t, rīn na i Simo̰.  Adh ɔsn sene 
kadh itō kāgdesh ya Jeju. 33 Ughn lo'n ɓārn na i Kār Dɔ ni, 34 nin adhnn manh nduú 'k 
gurh naa t k nya 'k kath, kadh anyh, balo'n ni nā ani, ni mbāth kanyh kɔɔ̄.  
     35 Ba lo'n nin ɓērnn kāgdesh t ɓá ani, túgn ják dɔ kūb-g yan t, ya kēg naa t, ya kadh 
najh'n ngekɔjndū Nәɓa idani ree nāj, ida na: 

Nin kēgn kūb-g yam naa t o,  
 túgn ják dɔ kūb jī yam to.  

 (Pā-g 22:19) 
36 Ba nin ndin nang t, a ngón naa.  
     37 Ndangn maktub ilan dɔn t, ɔjn'n kum najh'n səl̄an'n gírn ni, adh maktub ni, ida 
na: Ngee'n too i Jeju, Mbangh ya Jwip-g.  38 Ɓērn ngékumh rób-g jōo sene kāgdesh  

uo, kogum i dɔ jī ko̰on t o, kogum i dɔ jī geln t o. 39 Ngé-g'n mānn róbo ni, tájnn o, 
igan dɔ d niknik o, 40 ídan na: Ī ̰ída na a ī déd Kúj ya Nәɓa, ba ī rongh kunu dɔɔ kem 
ndɔ ̄mәtá t ni, áj rɔī īko.  Re ī ̰i Ngōn Nәɓa ani, ī ris dɔ kāgdesh t o.  
     41 Ngégūgdɔ 'k bo-g o, kumkɔɔ-g o, ngéndang ndūnajh-g o, lurnn, idan na: 42 Ni aj 
dee-g 'krang-g, ba ni as kaj rɔn̄ nәko al wa! Re ni i mbangh ya Israyel-g ani, adh ris 
kāgdesh t ngɔlaa'n too, tāani j'a ji taa kemn. 43 Ni indā kemn i dɔ Nәɓa t ni, re Nәɓa 
tárn ani, adh Nәɓa ɔrhn ngɔlaa'n too.  Todo ni ida na ni i Ngōn Nәɓa.  
     44 Ngékumh rób-g'n ɓērn d kāgdesh t sene ni, tájnn tit'n noo o.  
     45 Bani kummbang 'k mehḛ t ni, lo ris til uth dɔnang mbóng ugh kummbang 'k 
ndoho t. 46 Ba ngɔr k' kummbang 'k ndoho t ani, Jeju ida k ndūn 'k boo na: Eli, Eli, 
lama sabaktani?  
     Kumn na i: Nәɓa yam, Nәɓa yam, i tam ri tāa ínyam kɔɔ̄?  
     47 Adh ngé 'kreyh-g'n ran noo ni, oon bee ani, idan na: Ni a ɓār i Eli.  
     48 Ba k' tajī t noo, kogum yad aa̰ ngɔd̄, taa nya ila kum manh nduú 'k mās t, ba ila 
ta kád bór t ani, indā ta Jeju t kadh anyh. 49 Ba ngé 'kreyh-g idan na: Ínyan adh j'aḭ ke 
Eli a ree ya kajn wa.  
     50 Jeju rongh kәga kɔrhɔ, k ndūn 'k boo, ba ila ndíln.  
     51 Ba kɔgh kūb 'k kem Kúj ya Nәɓa t 'k lo 'k tál tál t, rínya naa t jōo, ḭ dɔɔ mbóng 
isō nang o, dɔnang yéy o, mbalh-g njárn o, 52 dɔ ɓád-g tḛen ran hoyo o, adh ngé 'k tál-
g ngany'n ɓīn ni, ḭn day. 53 Lo'n Jeju ḭ day ani, nin'n teen dɔ ɓád-g t ni, awhn kem ɓēbo 
'k tál t, teen hɔy k' rɔ ̄dee-g 'k ngany t.   
     54 Ngol ngérɔ-̄g nin k ngé-g'n ngōmn Jeju sene ni, lo'n an̰ nang'n yéy ni o, nya-g'n 
rān nya noo o ani, ɓōlhn ngany, ba idan na: Dee'n too i Ngōn Nәɓa rɔk̄um.  
     55 Dinyá-g ngany ran noo, ran i sany a an̰ lo, adh i ngé-g'n ḭn Galile, awhn go Jeju t, 
tam rā sene ni. 56 Dɔdan d t noo ni, i Mari 'k Magdala o, Mari kó̰ Jak nin kJojep o, kó̰ 
ngán Jebede o.  
 

Jojep dubh nīnh Jeju 
(Mk.  15:42-47   Lu.  23:50-56   Ja̰ 19:38-42) 

 
     57 Lo tíb ani, dee 'k nge nyakalhlo, kogum 'k Arimate t ree, rīn na i Jojep, nәko i 
ngendó ya Jeju uo. 58 Ni awh rɔ ̄Pilat t, giden nīnh Jeju ani, Pilat mēr d, kadh adhnn. 
59 Jojep un nīnh ni, ɓírn k kūb 'k sɔlh lúmlum 'k kunjh, 60 inīn kem bā ɓád yan 'k kij t, 

'k nәko ndēr kete kem mbalh t.  Ba ni ndūburu mbalh 'k bo, indā ta bā ɓád ni t, ba awh. 
61 Mari 'k Magdala o, Mari 'kreyh o, ndin kum d sɔɔ dɔ bā ɓád ni.  
 

Jwip-g indān ngéngōm lo dɔ ɓád t.  
 

     62 Tee k kōrhn ne, go ndɔ ̄ka ̰go nyakūjh Gəl̄adɔ t ani, ngégūgdɔ 'k bo-g o, 
NgéPares-g o, awhn mbak ingen Pilat, 63 idan na: Dәngam, iga kem ji dɔ najh'n ngégól 
dee-g'n too, dan'n ni i k kumn ne ɓay ni ida na: Kuth go ndɔ ̄mәtá ani, ma m'ā m'í ̰day 
ni. 64 I bee ni, ādh ndūi kadh ngōmn dɔ ɓád ni, mbóng ndɔ ̄'k ko̰ mәtá t, na sōgh 
ngéndó-g yan reen ndɔɔ̄, ɓogn nīnhn, ba idan dee-g na: Ni ḭ day dan ngékoy-g t ani, gól 
'k gogh a majal tɔyh 'k kete.  
     65 Pilat ida d na: Sḭi i k ngéngōm ta ndogh yasi-g.  Āwh, ūthi ādh ngangh, ī rāi tit'n 
ī gerhin noo.  
     66  Nin awhn, uthn dɔ ɓád ni ngangh, ɔsn mbo̰ dɔ mbalh 'k bo ni t o, áskar-g i ta t 
kadh ngōmn o.  
 

Jeju ḭ day 
(Mk.  16:1-14   Lu.  24:1-49   Ja ̰20:1-23) 

 
      

Gō ndɔ ̄kɔrh koo t ani, gír lo at wororo, adh i ndɔ ̄'k kete ya dәmas, Mari 'k 
Magdala nin k Mari 'kreyh awhn ya ka ̰dɔ ɓád ni.  
     2 Ba dɔnang yéy yikyik ngany, todo ngekәla kogum ya Kɔɔ́ɓē jən̄ga dɔrā ̰t, 

ree ndūburu mbalh 'k bo ni kɔɔ̄, ba ndi dɔ t. 3 Kumn to tit telh manh o, kūb yan nda tit 
nej o, 4 adh ɓōlh as ngéngōm lo ni nák, adh ton tit 'k koy bee.  
     5 Bani ngekәla dal dinyá-g ni ida na: Ī lōi ɓōlh, todo m'gerh adh ī sāi i Jeju'n ɓērnn 
kāgdesh t ni. 6 Ni goto laa, ni ḭ day kɔɔ̄, tit'n ida'n ni.  Ī reei áḭ got lo'n Kɔɔ́ɓē to tū t ni. 
7 Ba āwhi gandang, ídai ngéndó-g yan na ni ḭ day dan ngékoy-g t kɔɔ̄.  Ba ni awh kete 
no si t Galile t, naká a áḭn noo. Á̰i, m'ída si ɓá.  
     8 Nin ɔtn gandang dɔ ɓád t noo, k ɓōlho o, k rɔn̄elhe ngany o, ngɔd̄n awhn kәda 
ngéndó-g kō najh ni t o. 9 Ba lo'n nin awhn ya kɔj ngéndó-g ani, Jeju re ndɔd̄h d, ba ida 
d na: Lale.  
     Nin reen rɔn̄ t, uwan njan, rɔyhnn.  

28  

     10 Tāani Jeju ida d na: Ī lōi ɓōlh! Āwh, ídai ngákó̰m, kadh awhn Galile ani, a am̰n 
noo.  
 

Adhn áskar-g nar kadh idan najh 'k mbáy 
 

     11 Dan'n nin i róbo ani, ngéngōm lo 'kreyh-g reen kem ɓēe, idan ngégūgdɔ 'k bo-g 
nya malang'n rā nya ni. 12 Lo'n nin kánn na k kumkɔɔ-g, oon naa sed ani, adhn áskar-g 
nar oy tam. 13 Ba nin idan na: Ídai na: Dan'n ji ɓī kɔɔ̄ ani, ngéndó-g yan reen dan ndɔɔ̄, 
ɓogn nīnhn kɔɔ̄. 14 Ba re ngeko̰ɓē oo najh'n too ani, jḭko-g j'a ji mujúrū ta najh ni kɔɔ̄, 
kadh isō dɔ si t ale.  
     15 Áskar-g taan nar ni, ba rān tit'n ɔjn d ni.  Adh najh'n too njər̄a dan Jwip-g t, 
mbóng ɓoolaa'n too t.  
 

Jeju ila ngéndó-g kadh 
ɔjn gírdee-g malang najh 

(� Mk.  16:15-18   Lu.  24:46-48   Ja ̰17:18   20:21) 
 
     16 Ngéndó-g 'k kut gid i kogum ni awhn Galile, dɔ mbalh'n Jeju ɔj d t ni. 17 Lo'n 
nin an̰ ani, nin rɔyhnn.  Bani ngé 'kreyh-g tɔśn. 18 Ba Jeju ree rɔ ̄d t, ɔrh najh sed, ida 
na: Ndū malang 'k dɔrā ̰t o, 'k dɔnang t o ni, adhmn. 19 I tam'n too t ni, āwhi k' dan 
gírdee-g t malang, ī rāi tāa kadh téln ngéndó-g, īnīi d manha k rī Bәra o, k rī Ngōn o, k 
rī Ndíl 'k Tál o. 20 Ī ndói d, kadh ngōmn nya malang'n m'mēr si ni.  Ba áḭ, ma i sesi k 
ndɔ-̄g malang mbóng tangóy dunia t.  
     Amen.  
 

Najh 'K Maj'n 
 MARK 

 Rā Maktub t 

 
Kәla ya Ja ̰nge kinī dee-g manha 

(Mt.  3:1-12   Lu.  3:1-20   Ja ̰1:6-8, 15-37) 
      
 

Kәlagír Najh 'k Maj 'k dɔ Jeju Kris, Ngōn Nәɓa t. 2 Tit'n ndangn kem Maktub ya 
ngékɔjndū Nәɓa Ejai t, ida na: 

Á̰, m'íla ngekәla yam kete noi t, tam kadh a rā gō rób yai noi t.  
3 I ndū ngekinī mbēr'n a ɓār dәlalo t na:  
Indāi dɔ rób ya kɔɔ́ɓē dana,  
 Ī jɔr̄iyɔi rób yan kadh as naa jerere.  

 (Malasi 3:1   Ejai 40:3) 
      
     4 Ja ̰tee hɔy, ni inī dee-g manha dәlalo t.  Ni ɔj najh 'k ya tūr hál d, tam ya kinge'n 
mānyrɔ ̄dɔ majal-g t ya kinī'n d manha. 5 Dee-g 'k gō nang 'k Jude t malang, k nge 'k 
Jerujalem malang awhn rɔn̄ t, kadh ni inī d manha bā 'k Jurdḛ t, lo'n nin idan majal-g 
yad k' ndága ni. 6 Ja ̰o̰o kūb bḭ lɔkum o, do̰o ndārhmbío ɓōdn t o. Nya kәsan i nyimh-g 
o, mbarh tej o. 7 Ni ɔj najh ida na: Dee kogum a ree gom t noo, ni i 'k tɔǵ tɔyhm, 
m'ndet kadh m'rūdh m'tút kәlā sākәra yan ale. 8 Ma m'īnī si manha. Bani ni a ila si tū 
Ndíl 'k Tál t.  
 

Ja ̰inī Jeju manha 
(Mt.  3:13-17   Lu.  3:21-22   Ja ̰1:31-34) 

 
     9 Kem ndɔ-̄g'n noo t ni Jeju ḭ Najaret 'k Galile t, ni ree adh Ja ̰inīn manha manh bā 
Jurdḛ t. 10 K' tajī t noo, lo'n ni tee manha ani, ni a ̰dɔrā ̰tḛe, adh Ndíl jən̄ga tit dér ndi 
dɔn t. 11 Ba oo ndū tee dɔrā ̰t, ida na: Ī ̰i Ngōnm 'k kótár, nelhm ngany sei.  
 

Sú nā Jeju 
(Mt 4:1-11   Lu.  4:1-13) 

 
     12 K' tajī t noo, Ndíl ɔs k Jeju adh awh dәlalo t. 13 Ni i dәlalo t ndɔ ̄kut sɔ ́adh Sata ̰
nān.  Ni i naa t k dā-̰g 'k bembe, ba ngékәla-g rān ɓerh yan.  
 
 

 1  

Jeju ɓār ngéndó-g 'k sɔ 
(Mt 4:12-22   Lu.  4:14-15  5:1-11) 

 
     14 Kuth go'n uwan Ja ̰ni, Jeju ree Galile t, ni ɔj Najh 'k Maj ya kɔr̄ɓē ya Nәɓa. 15 Ni 
ida na: Dɔkāglo as ɓá, adh kɔr̄ɓē ya Nәɓa i ngɔr.  Ī tūri hál si, ba ī taai Najh 'k Maj kem 
si t.  
     16 Lo'n ni njər̄a kad bā 'k Galile t ani, ni a ̰Simo̰ nin k Andre, ngōkó̰ Simo̰. Nin inīn 
bər̄a kum dang ni t, todo nini náw-g. 17 Jeju ida d na: Ī reei gom t kadh m'rā si náw 
ngésā dee-g t. 18 K' tajī t noo, nin inyan bər̄a-g yad, ba awhn gon t.  
     19 Lo'n ni a mān sény ani, ni a ̰Jak, ngōn Jebede nin k ngōkó̰n Ja ̰ndin kem too, a 
tó̰n kum bər̄a. 20 K' tajī t noo, ni ɓār d ani, nin inyan bәra d Jebede k ngékәla-g kem 
too, ba awhn  gon t.  

Jeju təb̄a ndíl 'k nyer-g 
(Lu.  4:31-37) 

 
     21 Nin awhn Kapernaum ani, k' tajī t noo, i ndɔ ̄kɔrh koo t adh Jeju ud kem kúj kán 
naa ya Juip-g t ila gír ndó dee-g. 22 Adh ɔr kum d tam ngәrandó yan ni. Todo ni ndó d 
i tit ndū ko̰ɓē, ba i tit ya ngéndang ndūnajh-g ale. 23 Tāani dee kogum 'k ngéndíl 'k 
nyer ndi kem kúj kán naa ya Juip-g yad t noo, iga kɔrh ida na: 24 I rí-n us ji naa t sei 
wa?  Ī ̰Jeju 'k Najaret, ī ree ya nuj ji kɔɔ̄ a?  M'gerhi adh ī ̰i Nge 'k Tál ya Nәɓa.  
     25 Jeju ndángn ida na: Asi, ba ī tee kemn t kɔɔ̄.  
     26 Tāani ndíl 'k nyer ni tūrn marara, ba iga kɔrh ngany, ba tee kem dee ni t kɔɔ̄.  
     27 Adh, ɔr kum d, ba dәjen naa dɔdan d t idan na: Ngee'n too i ri?  Ngee'n too i 
ngәrandó 'k kij a?  Ni ɔs k ndíl 'k nyer-g k ndū ko̰ɓēe adh oonn.  
     28 Ba k' tajī t noo, kō najh yan as gō nang-g 'k Galile malang.  
 

Jeju ngáa ngémɔny-g o, təb̄a ndíl-g ya Sú o 
(Mt.  8:14-15   Lu.  4:38-39) 

 
     29 K' tajī t noo, lo'n nin teen kúj kán naa ya Juip-g t ani, nin reen kúj ya Simo̰ nin k 
Andre t, ba Jak nin k Ja ̰i sed. 30 Mum Simo̰ to k mɔny gaja. Ba k' tajī t noo, nin idan 
Jeju najh yan. 31 Jeju ree, uwa jīn, unn dɔɔ ani, k' tajī t noo mɔny gaj ni inyan, adh ni 
indā nya no d t.  

     32 Losɔlhi lo'n mbang ud kɔɔ̄ ani, nin reen k dee-g 'k ngémɔny-g malang rɔn̄ t o, 
ngéndíl-g ya Sú o. 33 Dee-g 'k kem ɓēe t malang kánn naa k' ta kúj t. 34 Adh ni ngáa 
ngémɔny-g 'k tayataya ngany o, ni təb̄a ndíl-g ya Sú uo, ba ni inya ndíl-g ya Sú ni adh 
ɔrhn najh al, todo nin gerhn jó. 35 Dәloy ɓat, kete taa lo gáng ani, Jeju ḭ, tee ndága 
kadh awh lo 'k dee goto t ya ndɔȳ noo. 36 Simo̰ nin k ngé'n sene ni, awhn sān t.  
     37 Ba lo'n nin ingenn ani, nin idan na: Dee-g malang a sāin.  
     38 Ni dal d na: J'awhi lo 'krang t, k' ngán ɓē-g t ya kadh m'ɔj́ najh tū t uo, na i 
todo'n too t-n m'ree'n ni.  
     39 Ba ni awh ɔj najh kem kúj kán naa ya Juip-g yad t, gō nang 'k Galile t malang o, 
ni təb̄a ndíl-g ya Sú kɔɔ̄ o.  
 

Jeju ngáa ngebānj 
(Mt.  8:2-4   Lu.  5:12-14) 

 
     40 Ngebānj kogum ree rɔ ̄Jeju t, tet kejn k' non t, rān ɓɔ,́ idan na: Re ī ndig ani, ī ̰ás 
rām kadh m'ūnjh.  
     41 Kum Jeju aln, ba ila jīn ɔdn, ida na: M'ndig kadh rɔī unjh.  
     42 K' tajī t noo, bānj urh adh rɔn̄ unjh kɔɔ̄.  
     43 Jeju tān ɓangɓang, ba k' tajī t noo ilan ndága. 44 Ba ida na: Ōo maj.  Ī lō kәda 
dee kogum, bani āwh, ɔj́ ngegūgdɔ rɔī.  Ba adh nyagūg'n Mowij adh'n ndūn ni, tam 
kunjh rɔ ̄yai t, kadh ngee'n too i 'k kum t yad.  
     45 Bani dee ni tee ndága, ila gír tən̄da najh tī ̰k' lo-g t ngany, adh Jeju as kud kem 
ɓē t wáng to̰ ale.  Ni ndi ndága ndág lo t lo 'k sany t.  Adh dee-g ḭn k' lo-g t malang, 
reen rɔn̄ t.  
 

Jeju ngáa ngélígәri 
(Mt.  9:2-8   Lu.  5:18-26) 

      
Gō t ndɔ ̄'kreyh t ani, Jeju tél ree Kapernaum adh oon na ni i kúju ani, 2 dee-g 'k 
ngany kánn naa noo, i tam'n too t ni lo ndi as d to̰ al, ta kúj t ndága gige.  Adh ni ɔj 
d Najh ya Nәɓa.  

     3 Nin reen k dee kogum 'k lígәri rɔn̄ t, dee-g sɔ ́itōnn. 4 Lo'n nin asn ree rɔ ̄Jeju t 
tam kósdee-g t ani, nin tútn dɔ kúj adh sɔɔ dɔ Jeju.  Lo'n nin tútn lo oy ani, jən̄gann 

kāgtē'n ngelígәri to dɔ t ni. 5 Jeju a ̰kinīur yad ani, ni ida ngelígәri ni na: Ngōno, majal-
g yai i 'k mānyrɔ ̄dɔ t kɔɔ̄.  
     6 Bani ngéndang ndūnajh  'kreyh-g'n ndin noo, gírn kem d t na: 7 I banyh á dee'n 
too a ɔrh najh bee a?  Ni a gáng i Nәɓa. Ná-n as māny rɔn̄ dɔ majal-g t, i Nәɓa ngóy 
ala?  
     8 K' tajī t noo, Jeju gerh nya'n nin a gírn kem d t ni kem ndíln t, ba ni ida d na: I 
tam ri tāa ī gíri nya-g'n too ngarā ̰kem si t bee? 9 I 'k ra-n i 'k tōr tɔyh? I kәda ngelígәri 
na: Majal-g yai i 'k mānyrɔ ̄dɔ t kɔɔ̄, ake i kәda na: Í ̰dɔɔ, un kāgtē yai, ba ī njər̄a? 
10 Bee ni, m'ndig kadh ī gerhi kadh Ngōn Dee i k ndūko̰ɓēe dɔnang t laa, kadh m'māny 
rɔm̄ dɔ majal-g t.  
     11 Ni ida ngelígәri ni na: M'ídai, í ̰dɔɔ, un kāgtē yai, ba āwh ɓēe.  
     12 K' tajī t noo, ni ḭ dɔɔ, un kāgtē yan, tee ndága takum d t malang. I bee tāani, ɔr 
kum d ngany, adh nin ɔrn ta Nәɓa, idan na: J'a ̰nya 'k bee nyet al ɓay.  
 

Jeju ɓār Lebi Matyu, ngetaa tīr 
(Mt.  9:9-13   Lu.  5:27-32) 

 
     13 Jeju tee awh kad bābo t ɓay to̰ ani, kósdee-g malang reen rɔn̄ t adh ni ndó d. 
14 Dan'n ni a mān ani, ni a ̰Lebi, ngōn Alpe, ndi lo taa tīr t.  Ba ni ida na: Ún gom.  
     Lebi ḭ, un gon.  
     15 Dan'n Jeju ndi lo kәsa t, kúj ya Lebi t ani, ngétaa tīr-g nin k ngérāmajal-g ndin 
sene ta kәsa t naa t k ngéndó-g yan, adh nin i ngany-n unn gon ni. 16 Tāani, ngéndang 
ndūnajh-g k ngé ngәrandó ya Pares-g an̰ Jeju a isa nya k ngétaa tīr-g k ngérāmajal-g 
ani, nin idan ngéndó-g yan na: I tam ri tāa ni isa o, anyh o, k ngétaa tīr-g k ngérāmajal-
g?  
     17 Lo'n Jeju oo bee ani, ida d na: Ngérɔ ̄ngáa síriri-n a ndign ngekḭ ni ale, bani i 
ngémɔny-g tāa.  M'ree i ɓār ngé 'k gōth-g t ale.  Bani i ɓār ngérāmajal-g t kadh tūrn hál 
d.  
 

Najh kinya kәsa 
(Mt.  9:14-17   Lu.  5:33-39) 

     18 Ngéndó-g ya Ja ̰o, ngé ngәrandó-g ya NgéPares-g inyan kәsa ni, reen rɔ ̄Jeju t 
idann na: I tam ri tāa ngéndó-g ya Ja ̰o, ya NgéPares-g o, inyan kәsa, bani ngéndó-g yai 
inyan kәsa ala?  
     19 Jeju dal d na: Dan'n nga dinyá kij i naa t k balsá madhn-g ani, nin asn kinya kәsa 
ale.  Dan'n nga dinyá kij i sed ɓay ni, nin asn kinya kәsa ale. 20 Bani ndɔ-̄g a ree'n noo 
lo'n uwan nga dinyá kij kɔɔ̄ dan balsá madhn-g t ani, nin a inyan kәsa ndɔ-̄g'n noo t.  
     21 Dee 'k ya kinī kum ngis kūb k ta kūb 'k kij goto. Alani, kūb 'k kij a ngáta kum 
ngis kūb ni, adh kum kūb a bo tɔyh 'k kete. 22 Dee 'k ya tūr manh nduú 'k kij kem ngis 
ngɔng t goto. Alani, manh nduú 'k kij ni a ndūb ngong ni, adh manh nduú o, ngis ngong 
o, nujn mbak. Bani nin tūrn manh nduú 'k kij i kem ngɔng 'k kij t.  
 

Najh ndɔ ̄kɔrh koo 
(Mt.  12:1-8   Lu.  6:1-5) 

 
     23 Ndɔ ̄kɔrh koo t ani, Jeju gāng kem ndɔrh kō, ba lo'n ngéndó-g yan a mānn ani, 
ngéndó-g ilan gír gáng dɔ kō ni k nja d dɔɔ. 24 Tāani NgéPares idan'n na:Á̰ ta, i tam ri 
tāa nin rān nya'n i 'k ndūnajh ɔgh rā ndɔ ̄kɔrh koo t ni?  
     25 Jeju ida d na: Nya'n Dabid rā jó ni ī tódai maktubu ala?  Lo'n ɓō rān, nin k ngé-
g'n sene, ba kәsa goto ni. 26 Dan'n Abiatar i ngol ngegūgdɔ ni.  Ni ud kúj ya Nәɓa t, 
Dabid nәko isa mápa 'k tunh ngee'n ndūnajh adhn kadh isa al, ba i ngégūgdɔ-g ngóy tāa 
kadh isan ni. Ni adh ngé-g'n sene uo ni.  
     27 Ni ida d na: Rān ndɔ ̄kɔrh koo i tam ya dee t, ba rān dee i tam ya ndɔ ̄kɔrh koo t 
ale. 28 Todo najh'n noo t-n, Ngōn Dee i Kɔɔ́ ndɔ ̄kɔrh koo t uo ni.  
 

Jeju ngáa nge jī tut 
(Mt.  12:9-13, 15-16   Lu.  6:6-11, 17-19) 

 
      

Jeju ud kem kúj kán naa ya Juip-g t to̰ ani, dee kogum 'k jīn tut ndi noo. 2 Adh nin 
indān manyh Jeju ya ka ̰re ni a ngáan ndɔ ̄kɔrh koo t ani, kadh səl̄an gírn. 3 Ba Jeju 
ida dee 'k jīn tut ni na: Í ̰dɔɔ, ī ra dan d t noo.  

     4 Ba ni ida d na: Ndūnajh adh kadh ya rā maj ndɔ ̄kɔrh koo t, ake i ya rā majal, i ya 
kaj dee ake i ya tɔl̄ dee a?  

     Ba nin an̰n ta d mbó.  
     5 Dan'n Jeju a ̰d ani, wōng rān, adh tōrn ngany tam kem ngangh yad t.  Ni ida dee 
ni na: Ī sóra jīi.  
     Ani, ni sóra jīn. Adh, jīn tél maj to tit madh.  
     6 NgéPares-g teen ani, k' tajī t noo oon naa k ngé Erɔd-g dɔ Jeju t kadhn sānn lo 
kudn kɔɔ̄.  
     7 Jeju nin k ngéndó-g yan awhn kad dang t ani, kósdee-g ngany ḭn gō nang 'k Galile 
t o, 'k Jude t o, awhn gon t.  8 Lo'n oon najh nya 'k bo-g'n ni rā ni ani, kósdee-g ngany 
awhn rɔn̄ t. I dee-g 'k Jerujalem t o, Idume t o, nang 'k gid bā Jurdḛ t o, k' dām 'k Tir t 
o, Sido̰ t o. 9 Ni ida ngéndó-g yan kadh ɔrhn ngōn'n too indān taya tam yan t kadh 
kósdee-g iɓan lo ale. 10 Todo ni ngáa dee-g 'k mɔny-g ngany adh ngémɔny-g malang 
mbər̄en naa ya kɔdn. 11 Lo'n ndíl 'k nyer-g an̰n ani, isōn nang k' non t, igan kɔrh idan 
na: Ī ̰i Ngōn Nәɓa.  
     12 Ba Jeju tā d ngany kadh ɔjn dee-g kadh gerhn ale.  
 

Jeju ɓār ngéndó-g kut gid i jōo 
(Mt.  10:1-4 Lu.  6:13-16) 

 
     13 Kuth gō ani, Jeju alh dɔ mbalha. Ni ɓār ngé-g'n ni ndig d ni adh reen rɔn̄ t. 14 Ni 
indā ngámbang kәla-g kadh ndin sene, ya kadh ila d kɔj najha. 15 Ni adh d ndūko̰ɓē 
kadh təb̄an ndíl-g ya Sú. 16 'K kut gid i jōo-g'n inda d ni nin-n too: Simo̰'n indā rīn na i 
Piyer ni o, 17 Jak ngōn Jebede nin k Ja ̰ngōkó̰ Jak'n indān rī ɓag d na: Boarnerje kumn 
na i nge ndángmanh ni o, 18 Andre o, Pilip o, Batelemi o, Matyu o, Tomas o, Jak ngōn 
Alpe o, Tade o, Simo̰ 'k Kanaa t o, 19 Judas Iskariot, ngee'n ila Jeju jī dee-g t o ni.  
 

Jeju təb̄a ndíl-g ya Sú k tɔǵ ya Nәɓa 
(Mt.  12:24-32 Lu.  11:15-23) 

 
     20 Nin téln awhn kem kúju ani, kósdee-g kánn naa, adh nin an̰ lo kәsa nya ale. 
21 Lo'n ngén-g oon bee ani, teen awhn kuwan t. Todo nin idan na: Dɔn ndi majal i 
mbe.  
     22 Adh ngéndang ndūnajh -g'n ḭn Jerujalem risn ni, idan na: Ni i k Beeljebul.  Todo 
nәko i ngol ndíl-g ya Sú, adh ni təb̄a ndíl-g ya Sú i k kul ni i ngol d.  

     23 Jeju ɓār d adh reen rɔn̄ t, ba ila gír kɔj d najh k rən̄a-g ida d na: Sata ̰a as təb̄a 
Sata ̰i banyh? 24 Re kɔr̄ɓē 'k kogum kēg naa ani, kɔr̄ɓē'n noo a na ale. 25 Re kúj 'k 
kogum kēg naa ani, kúj'n noo a na al o. 26 Tāani re Sata ̰ḭ mbāth rɔn̄ nәko, ba kēg rɔn̄ 
naa t jōo ani, a na al o, gírn a ɔs ngóy kɔɔ̄ o. 27 Dee kogum 'k ya kawh kem kúj ya dee 
'k ngangh t ya ndúr nya yan ni goto.  Re uwa dee 'k ngangh ni, do̰on kete tāa a as. Kuth 
gō ani, a awhn ya ndúr nya 'k kúj yan t. 28 M'ída si 'k rɔk̄um t, majal-g malang'n dee-g 
rān o, najh-g 'k gáng'n Nәɓa o ni, a ingen mānyrɔ.̄ 29 Bani ná nәko'n gáng Ndíl 'k Tál 
ani, ni as kinge mānyrɔ ̄nyet ale.  Ba saria majal'n too uwan, a ndi dɔn t ngándang.  
     30 I tam nin idan na, ndíl 'k nyer i kemn t.  
 

Ko̰ Jeju nin k ngákó̰ ne 
(Mt.  12:46-50 Lu.  8:19-21) 

 
     31 Kó̰ Jeju nin k ngákó̰n ne reen ran ndága, ilan ɓārn t. 32 Kósdee-g'n ndin gīrn dɔn 
ni, idann na:Á̰ tāa, kó̰i o, ngákó̰i-g o, nin i ndága noo a sāin.  
     33 Ba ni dal d ida na: Kó̰m nin k ngákó̰m-g i ná-g?  
     34 Ba ni mbel a ̰ngé-g'n ndin gīrn dɔn ni, ba ida na:Á̰i ko̰m nin k ngákó̰m-g. 35 Todo 
dee'n rā 'k gō ndig ya Nәɓa t ani, ngee'n noo i ngōkó̰m 'k dәngam o, ngōkó̰m 'k dinyá o, 
kó̰m o.  
 

Rən̄a ya ngedubh kō 
(Mt.  13:1-23 Lu.  8:4-15) 

      
Jeju tél ndó dee-g kad dang t, adh kósdee-g ngany kánn naa rɔn̄ t ani, ni alh kem 
too.  Ni ndi keme kum dang t, adh kósdee-g malang ndin nang t kad manh t. 2 Ni 
ndó d nya-g ngany k rən̄aa, ba tū nya'n ndó t ni, ni ida d na: 3 Ōoi ta!Á̰i, ngedubh 

kō tee awh dubhu. 4 Ba lo'n ni a dubh kō ni ani, 'kreyh-g tósōn bɔḡ rób t, adh yelh-g 
reen isan kɔɔ̄. 5 'Kreyh-g tósōn dɔ ngōnjh t, lo 'k nang i ngany tū t ale. Adh nin iban 
láw, tam nang i ngany ale. 6 Ba lo'n mbang iba ani, ɔs d adh ndәlēn tam ngәra d goto. 
7 Ba 'kreyh-g tósōn dan kōn-g t, adh kōn-g ndemhn d tíbn dɔ d kɔɔ̄, adh nin anhn ale. 
8 'Kreyh-g tósōn nang 'k maj t, adh iban o, tɔgn o. 'Kreyh anh kut mәtá, 'kreyh anh kut 
mehḛ, 'kreyh anh ɓú kogum.  
     9 Kuth gō ani, Jeju ida na: Ngee'n i k mbīn ya koo ani, adh oo.  

     10 Lo'n Jeju i k kérn ne ani, ngé-g'n gīrn dɔn o, ngé 'k kut gid i jōo-g o ni, dәjen gír 
rən̄a ni. 11 Ba ni ida d na: Adhn si kadh ī gerhi najh 'k lomundh t 'k kɔr̄ɓē ya Nәɓa t. 
Bani tam ya ngé 'k ndága t ni, adhn d nya malang i k rən̄a-g.  

12 Ya ka ̰ni, a an̰, ba an̰ k gōo ale,  
 ya koo ni a oon, bani a gerhn ale,  
 na sōgh nin a tūrn hál d adh Nәɓa māny rɔn̄ dɔ majal-g yad t.  

 (Ejai 6:9-10) 
 

     13 Jeju ida d na: Ī gerhi rən̄a'n too ala?  Ā ī gerhi got rən̄a-g malang i banyh? 
14 Ngedubh kō ni dubh i Najh. 15 Kumkō 'k k gō ngāl róbo ni, i nin'n dubhn Najh kem 
d t ni. Lo'n oon Najh ɓá ani, k' tajī t noo, Sata̰ ree taa Najh'n dubhn kem d t ni kɔɔ̄. 
16 Kumkō'n dubhn d dɔ ngōnjh t ni, i ngé-g'n oon Najh ni, ba nin taan Najh ni láw k 
rɔn̄elhe. 17 Bani ngәra d goto, adh nin ndin ndɔ ̄ngany ale.  Lo'n urkɔl, ake nya 'k rā 
ndoo t 'k ngangh ree, todo Najh ni t ani, k' tajī t noo nin tósōn kɔɔ̄. 18  'Kreyh-g i 
kumkō'n dubhn d dan kōno ni.  Adh i ngé-g'n oon Najh ni, 19 ba sōlm nya 'k dɔkāglo'n 
too t o, gól ya nyakalhlo o, ngur 'k tam ya nya 'krang-g t o, ndemh najh ni, adh anh ale. 
20 Ba kumkō 'k dubh nang 'k maj t ni i ngé-g'n oon Najh ni o, taan Najh ni o, nin anhn 
o.  'Kreyh-g i kut mәtá o, 'kreyh-g i kut mehḛ o, 'kreyh-g i ɓú kogum o.  
 

Rən̄a ya lámba 
(Mt.  5:15-16 Lu.  8:16-18  11:33-36) 

 
     21 Jeju ida d to̰ na: A reen k lámba ya kәndā gír kee, ake i gír tər̄á a?  I ya kәndā dɔ 
rәra lámba t ala? 22 Todo nya 'k lo ɓɔ ̄t 'k kanjh tee ndága goto. 23 Re dee'n i k mbīn 
ya koo ani, adh ni oo.  
     24 Ni ida d to̰ na: Nya'n ōoi ni, ī ngōmi maj, na a tɔj́n nya ya kadh si tit'n sḭi ī tɔj́i'n 
nya adhi d ni. Sḭi'n ōoin ni, a adhn si hurn dɔ t to̰. 25 Todo ngee'n i k nya ani, a adhn 
madh dɔ t to̰. Bani ngee'n nya yan goto ani, káre i nya yan gige a ɔrhn kɔɔ̄.  
 

Rən̄a ya kumkō 
 

     26 Ba ni ida na: Kɔr̄ɓē ya Nәɓa to i tit dee'n inda kumkō nang t ni. 27 Ba ni to ɓī o, 
ndól ndɔɔ̄ o, kada o, ba kumkō ni iba a tɔg, ba ni gerh lo'n al ni. 28 Nang ni iba nya i k 

dɔn ne, kete i mbīn, kuth gō ani, i kāgn, tāani kumn tee ta kāgn t. 29 Dan'n kumn mbuj 
ani, dee ni indā ngorong tū t, todo nā sā kō ugh ɓá.  
 

Rən̄a ya kum mutard 
(Mt.  13:31-33 Lu.  13:18-19) 

 
     30 Ba ni ida na: I nya ri-n, j'a ji gerhi'n lo kɔj kɔr̄ɓē ya Nәɓa?  Ake j'a ji gerhi lo kɔj 
najhn i k rən̄a ri? 31 Kɔr̄ɓē to i tit kum mutard.  Lo dubhn t nang t ni, ni i 'k dūu tɔyh 
kum kāg-g malang 'k nang t. 32 Bani lo'n dubhn ɓá oy ani, iba tɔg bo tɔyh kum tá-̰g 
malang o, tɔ ̄tajīn 'k bo-g o, adh yelh-g 'k dɔɔ reen ndin ndíln t.  
     33 K rən̄a-g ngany bee ni, ni ɔj i najh 'k as kadh oon. 34 Ni ɔrh najh sed kanjh rən̄a 
al, bani ni ɔj ngéndó-g yan gír nya-g'n noo malang k kér d.  
 

Jeju ndáng nél 'k bo 
(Mt.  8:23-27 Lu.  8:22-25) 

 
     35 Ndɔ'̄n noo t, lo tíbi ani, Jeju ida d na: J'awhi gid manh t.  
     36 Nin inyan kósdee-g adh awhn.  Ba Jeju ndi kem too ɓá ni, nin awhn sene.  Ba 
ngán to 'krang-g awhn sene. 37 Nél 'k bo ila, tóga bәngálmanh k' kem too adh manh a 
rā ya rosn. 38 Ba ni to a ɓī kíl too t, dɔ nya ta dɔ t ani, nin ndólnn idan na: Ngol, lo'n 
j'ud ani, a tōri ala?  
     39 Ni ndól, ndáng nél, ba ida bā na: As si, ba ī rai jeke! Adh nél gāng kɔɔ̄, ba lo to 
kúkuku.  
     40 Tāani ni ida d na: I tam ri tāa ī ɓōlhi bee?  Adh īnīi ur si al ɓay a?  
     41 Adh ɓōlhn ngany, ba idan dɔdan d t na: Ngee'n too i ná-n nél gige, bā gige o, oon 
tan bee?  
 

Jeju təb̄a ndíl-g ya Sú adh udn kem borh-g t 
(Mt.  8:28-34 Lu.  8:26-40) 

 
      

Nin ughn gid manh t dɔnang ya dee-g 'k Gadara t. 2 Ba Jeju ris kem too tee k' ndága 
ani, k' tajī t noo dee kogum 'k ngendíl 'k nyer tee dɔ ɓád-g t, ndɔd̄h Jeju. 3 Lo ndi 
dee ngee'n noo i dɔ ɓád-g t, ba dee kogum 'k as do̰on goto. Ká i súl gige as do̰on ale. 

4 Todo 'k nja naa t ráknn k kángәla-g njan t o, do̰on k súl-g o, bani ni gáng súl-g o, tét 
kángәla-g kɔɔ̄ o, adh dee 'k as kadh tɔǵn tɔyh yan goto. 5 K ndɔ-̄g ndɔɔ̄ o, kada o, ni i 
dɔ ɓád-g t o, ni i dɔ mbalh-g t o, a gáng kɔrh o, tója rɔn̄ k gáj mbalh-g o.  
     6 Ni a ̰Jeju k' sany ɓay ani, aa̰ ngɔd̄, awh rɔyhn. 7 Iga kɔrh ngany ida na: I ri-n us ji 
naa t sei, Jeju, Ngōn Nәɓa 'k Dɔɔ 'k Tɔyh-Malang.  M'nāi k rī Nәɓaa kadh ī rām nya 'k 
marinya ale! 
     8 Todo Jeju ida ɓá na: Ī tee kem dee'n noo t kɔɔ̄, ī ̰ndíl 'k nyer! 
     9 Jeju dәjen na: Rīi na i ri?  
     Ni daln na: Rīm na i Áskar-g Dubu Mehḛ, todo jḭ i ngany.  
     10 Ba ni rā Jeju ɓɔ ́kadh təb̄a d ndága kɔɔ̄ dɔnang'n noo  t ale.  
     11 Adh ɓūt borh-g a isan nya kad mbalh t noo. 12 Ba ndíl-g ya Sú ni rān Jeju ɓɔ ́
idann na: Íla ji kem borh-g t kadh j'ud kem d t.  
     13 Jeju ndig.  Ba ndíl 'k nyer-g ni teen, udn kem borh-g t, adh borh-g ni ɓən̄gan naa 
kad mbalh t, tósōn kum dang t, anyhn oyn.  Ba borh-g ni asn dubu jōo.  
     14 Ngéngōm borh-g aa̰n naa awhn idan kem ɓēbo t o, ngán ɓē ndɔrh-g t o, adh dee-
g teen ya ka ̰nya'n rā nya ni. 15 Nin reen rɔ ̄Jeju t ani, an̰ ngendíl ya Sú, ngee'n i k ndíl-
g dubu mehḛ kete ni ndi, ba kūb i rɔn̄ t o. Kumn tet k nang t o, adh ɓōlh rā d ngany. 
16 Tāani ngé-g'n an̰ nya-g'n Jeju rā ni, nin ɔjn dee-g gír najh ya ngendíl ya Sú 'k kete ni 
o, najh ya borh-g ni uo. 17 Tāani nin ilan gír rā Jeju ɓɔ ́kadh ni inya gō nang yad.  
     18 Lo'n Jeju alh kem too ani, ngendíl ya Sú ni rān ɓɔ ́kadh n'awh sene. 19 Bani Jeju 
ɔd al, ni idan na: Āwh ɓē yai t, dan ngéi-g t.  Āwh, ī wál d nya malang 'k bo'n Kɔɔ́ɓē rā 
sei ni, k kumko̰'n ni rā bee sei too.  
     20 Ni awh ila gír wál najh ni Dekapol t.  Ni ɔj nya malang'n Jeju rā tam yan t ni.  
Adh dee-g malang ni, ɔr kum dngany.  
 

Ngōn Jairus o, dinyá 'k ngemɔny mós o 
(Mt.  9:18-26 Lu.  8-41-56) 

 
     21 Lo'n Jeju tee k too k' gid manh t ani, kósdee-g 'k ngany kánn naa rɔn̄ t.  Ni ndi 
kad dang t. 22 Tāani, ngol kúj kán naa ya Juip-g kogum ree, rīn i Jairus.  Ni a̰ Jeju ani, 
isō k' njan t. 23 Ni rān ɓɔ ́ngany, idan na: Ngōnm 'k dinyá to i k' ta yo t. Ba ī ree, īndā 
jīi dɔn t ya kadh ni aj, kadh ndi k kumn ne.  
     24 Jeju awh sene adh kósdee-g ngany awhn gon t, mbóren naa.  

     25 Tāani, dinyá kogum 'k mɔny mós rān ɓāl kut gid i jōo i noo. 26 Ni inge kony 
ngany jī ngékḭ-g t o, ni iga k nya yan malang kɔɔ̄ o, ba i són t al, bani mɔny yan ni awh 
k' kete majal 'k tɔyh. 27 Lo'n ni oo najh ya Jeju ani, ni ree dɔdan dee-g t gidn t, ɔd kūb 
ya Jeju. 28 Todo ni ida na: Re m'ɔd́ kūb yan ani, m'ā m'ngáa.  
     29 K' tajī t noo mós'n a dīnya ni, dәba kɔɔ̄ ani, dinyá nәko gerh kem rɔn̄ t adh ni 
ngáa kɔɔ̄ tū mɔny yan t.  
     30 K' tajī t noo, Jeju gerh kemn t adh tɔǵn tee rɔn̄ t, bani tūr rɔn̄ k' dan kósdee-g t 
noo, ida na: I ná-n ɔd kūb yam ni?  
     31 Ngéndó-g yan dal, idann na: Ī ̰á ̰kósdee-g'n mbóren naa rɔī t tāa ī tél ida na: I ná-
n ɔdm a?  
     32 Ba ni gó̰ lo ya ka ̰ngee'n rā nya ni ani, 33 ɓōlh rā dinyá ni, adh ndew jakjak.  
Tam ni gerh nya'n rā ni, kemn t.  Ba ni ree isō njan t, idan najh 'k rɔk̄um malang. 
34 Bani Jeju idan na: Ngōnm 'k dinyá, kinīur yai ngáai ɓá, āwh k lɔmɔ tam ī ngáa tū 
mɔny yai t.  
     35 Dan'n Jeju a ɔrh najh ɓay ani, dee-g ya ngol kúj kán naa ya Juip-g ni ughn idann 
na: Ngōni 'k dinyá ni oy kɔɔ̄. Ba i tam rī tāa ī njíba Ngendó dee-g to̰?  
     36 Bani lo'n Jeju oo najh'n nin idan bee ni ani, ni ida ngol kúj kán naa ya Juip-g ni 
na: Ī lō ɓōlh, ba ī taa kem ngóy.  
     37 Ba Jeju adh dee kogum awh gon t al, ba i Piyer o, Jak o, Ja ̰'k ngōkó̰ Jak uo, nin 
ngóy. 38 Lo'n ughn kúj ya ngol kúj kán naa ya Juip-g t ani, Jeju a ̰kósdee-g kang d ɓār 
mbitii, i ngénō-g o, ngégāng kɔrh-g o. 39 Ni ud kúju ani, ida d na: I tam ri tāa kang si 
ɓār mbitii o, ī nōi o?  Ngōn 'k dinyá ni oy al, bani ɓī i mbe.  
     40 Ba nin lurnn, bani Jeju təb̄a d ndága malang.  Ni ɓār bәra ngōn ni o, kó̰n o, naa t 
k ngé-g'n sene ni ani, udn lo'n ngōn to tū t ni. 41 Ni uwa jī ngōn ni, idan na: Talita 
kumi. Kumn ida na: Ngōmandh, m'ídai na k í ̰dɔɔ.  
     42K' tajī t noo ngōmandh ni ḭ dɔɔ, a njər̄a, todo ɓāln i kut gid i jōo, adh ɔr kum d 
ngany. 43 Ba Jeju tā d ngany kadh dee kogum gerh najh ni ale. Ba ni ida d na k adhn 
ngōmandh ni nyakәsa.  
 

Dee-g ɔsn gon ngékɔj ndū Nәɓa 
ɓē kojn t ale 
(Mt.  13:54-48) 

Jeju ḭ lo'n noo t awh k' nang yan t ani, ngéndó-g yan awhn gon t. 2 Lo'n ugh ndɔ ̄
kɔrh koo t ani, ni ila gír ndó dee-g kem kúj kán naa ya Juip-g t.  Lo'n kósdee-g 
ngany oonn ani, ɔr kum d ba idan na: Dee'n too inge nya'n too i ra?  Ni inge 

kumkedh'n too i ra? Kadh rān nya 'k yáa-g k jīn ne bee a? 3 Ngee'n too i ngerā kúj-g ni 
ala? Ni i ngōn Mari o, ngōkó̰ Jak o, Joses o, Jud o, Simo̰ o ala? Tāa ngákó̰n 'k dinyá-g 
nin i seji laa too ala?  
     Adh tél nya 'k iga d gīg t. 4 Bani Jeju ida d na: Ā ɔsn gon ngékɔjndū Nәɓa ɓē-g 
'krang t, bani dan ngén t o, ɓē yan t, k nge 'k kem kúj yan t o ni, a ɔsn gon ale.  
     5 Adh Jeju as rā nya 'k yáa-g'n noo al, bani indā jīn dɔ ngémɔny-g t kogum kogum, 
ngáa d ngóy. 6 Adh ɔr kum Jeju tam kinīur al yad t.  
 

Jeju ila ngéndó-g kut gid i jōo 
(Mt.  10:1-42 Lu.  9:1-6) 

 
     Ni njər̄a k gō ɓē-g, a ndó dee-g. 7 Bani Jeju ɓār ngé 'k kut gid i jōo k' rɔn̄ t, ni ila gír 
kәla d jōo jōo o, adh d ndūko̰ɓē dɔ ndíl 'k nyer-g t o.  
     8 Ni tā d kadh unn nya tam rób t al, ngɔng al o, mápa al o, nar kem ndārhmbío t al 
o, ba i kāg jī ngóy. 9 Bani k ilan sākәra nja d t, ba k ilan kūb dɔ naa t jōo ale. 10 Tāani 
ni ida d na: Kúj 'k ra'n sḭi údi tū t ni, ī ndii tū t mbóng kadh íḭ lo'n noo t. 11 Ba lo 'k ra'n 
dee-g uwan si k' rɔ ̄d t al o, ake oon si al o ni, lo'n íḭ lo'n noo t ani, ī gógi bumbúr 'k nja 
si t, ya kadh i najh 'k kum t yad. M'ída si 'k rɔk̄um t, ndɔ ̄gāng saria t ani, saria 'k ɓēbo 
'k Sɔdɔm t o, Gɔmɔr t o, i hɔliɔ tɔyh saria 'k ɓēbo'n noo t.  
     12 Nin awhn ɔjn dee-g najh kadh tūrn hál d, 13 nin təb̄an ndíl-g ya Sú ngany o, urn 
yibh rɔ ̄ngémɔny-g t ngany ngáan d o.  
 

Najh koy Ja ̰nge kinī dee-g manha 
(Mt.  14:1-14  Á̰ Lu.  9:7-10) 

 
     14 Mbangh Erɔd oo najh ni, todo rī Jeju as gō lo-g ngany adh ni ida na: I Ja ̰ngekinī 
dee-g manha-n ḭ day dan ngékoy-g t kɔɔ̄, i tam'n noo t a rā nya 'k yáa-g k kuln ne.  
     15 Bani 'kreyh-g idan na: I Eli.  
     Ba 'kreyh-g idan na: Ni i ngekɔjndū Nәɓa tit kogum ya ngékɔjndū Nәɓa 'k jó.  

6 

     16 Bani lo'n Erɔd oo bee ani, ida na: I Ja ̰nәko'n m'gāng dɔn ni-n ḭ day noo.  
     17 Todo Erɔd nәko-n uwa Ja,̰ do̰on ilan kúj dәngáya najh ya Erɔdyas, nīnyá ngōkó̰n 
Pilip t, tam Erɔd taa Erɔdyas. 18 Ba Ja ̰ida na: Ndūnajh adhi kadh ī taa nīnyá ngōkó̰i 
ale.  
     19 Adh ɓurh i kem Erɔdyas t ngany dɔ Ja ̰t.  Ni ndig tɔl̄n, ba ni as ale. 20 Todo Erɔd 
ɓōlh Ja,̰ tam ni gerhn i dee 'k gōth o, 'k tál o. Adh Erɔd ngōmn k gōo, ba kuth gō lo'n ni 
oo najh yan ani, ni rā nya-g ngany o, ba oon k rɔn̄elhe o. 21 Ba ndɔ'̄n Erɔdyas a ngó ni 
ugh.  I ndɔ'̄n Erɔd rā nyakәsa tam ndɔ ̄kojn t, tam ya dee 'k bo-g yan t o, ngol áskar-g 
yan o, ngol dee-g 'k Galile t o ani, 22 ngōn Erɔdyas 'k dinyá ree kem kúju, ndām adh 
nelh Erɔd nin k ngé-g'n ndin sene ta kәsa  t ni ngany.  Tāani mbangh ida ngōmandh ni 
na: Ī gidem nya'n ī ndig ni ani, m'ā m'ādhi.  
     23 Ni túb idan na: Nya ri nәko'n ā ī gidem ani, m'ā m'ādhi, ká i dōbh kɔr̄ɓē yam 
gige.  
     24 Ni tee awh ida kó̰n na: K m'gide i ri?  
     Kó̰n daln na: Dɔmdɔ Ja ̰ngekinī dee-g manha.  
     25 K' tajī t noo, ni ree láw rɔ ̄mbangh t dәjen na: M'ndig kadh ādhm dɔmdɔ Ja ̰
ngekinī dee-g manha kem tásaa 'k ngɔr'n too t.  
     26 Wōng rā ngar ta, bani tam ni túb ɓá o, tam ngé-g'n ndin sene ta kәsa t o ni, ni 
ndig kɔghn ale. 27 K' tajī t noo, ni adh áskar'n a ngōmn ni ndūn kadh ree k dɔmdɔ Ja ̰
ngekinī dee-g manha. 28 Ni awh kúj dәngáya gāng dɔmdɔ Ja,̰ reen kem tásaa.  Ni adh 
ngōmandh ni, ba ngōmandh ni awh'n adh kó̰n. 29 Ba lo'n ngéndó-g ya Ja ̰oon najh ni 
ani, nin unn nīnh Ja,̰ awhn dubhn ɓáda.  
     30 Ngámbangkәla-g kánn naa rɔ ̄Jeju t, ɔjnn got nya-gmalang'n nin rān ni, k najh-g 
malang'n ndón dee-g o ni. 31 Jeju ida d na: Sḭiko-g ī reei dām lo 'k sany t, ɔr̄hi koo 
sény.  Todo dee-g ngany awhn o, reen o, adh ingen lo kәsa nya al gige.  
     32 Tāani nin mānn k to kogum ya kawh dām lo 'k dee goto t ani. 33 Dee-g ngany an̰ 
d lo kawh t adh gerhn d, adh ngé 'k ɓēbo-g t aa̰n ngɔd̄ k nja d ughn kete no d t, adh 
kánn naa rɔn̄ t. 34 Lo'n Jeju ris too ni, ni a̰ kósdee-g ngany ani, kumn aln tam yad t, 
todo nin ton tit bath-g 'k ngékulh d goto. Ba ni ila gír ndó d nya ngany.  
 

Jeju adh dee-g 'k dubu mí kәsa 
(Mt.  14:15-23   Lu.  9:12-17   Ja ̰6:1-15) 

     35 Lo'n mbang a ud ani, ngéndó-g yan reen rɔn̄ t idan na: Lo'n too dee goto tū t o, 
mbang a ud o ni. 36 Ínya d adh awhn k' ndɔrh-g t, k' ngán ɓē-g t kadh mangn kәsa tam 
yad t.  
     37 Bani Jeju dal d ida na: Sḭiko-g ādhi d kәsa.  
     Bani nin idann na: K j'awh ji mang mápa kum gúrsu deniye ɓú jōo k j'adh d isan a?  
     38 Ba ni dal d na: Mápa to rɔ ̄si t i kondong?  Āwh, áḭ.  
      Nin an̰ ani, idan na: I mí o, kānj jōo o.  
     39 Tāani Jeju mēr d kadh ndin k ɓūt d malang dɔ mu 'k mbōl t. 40 Adh nin ndin k 
gō naa ɓú ɓú o, kut mí, kut mí o. 41 Ni taa mápa 'k mí ni o, kānj 'k jōo ni o.  Ni inī 
kumn k' dɔɔ, tɔŕ tan dɔ t ani, ni tet mápa ni naa t, adh ngéndó-g yan ya kadh nəb̄on 
kós-g.  Ni kēg kānj 'k jōo ni dɔdan d t malang uo. 42 Nin malang'n isan ni, ndān d. 
43 Ba kánn got mápa'n nā ni ros kee kut gid i jōo, k got kānj ni uo. 44 Nin'n isan mápa 
ni, dәngam-g i dubu mí.  
     45 K' tajī t noo ni ɔs k ngéndó-g yan kadh alhn kem too, kadh awhn kete non t gid 
manh 'kreyh t, Betsaida, lo'n nәko inya kósdee-g kadh awhn ni. 46 Ba lo'n ni ida d kadh 
awhn ani, ni awh dɔ mbalha ya ndɔȳ.  
 

Jeju njər̄a dɔ manh t 
(Mt.  14:24-36 Ja ̰6:16-21) 

 
     47 Lo'n lo tíb ani, to i dan dang t kɔɔ̄, ba Jeju i k kérn ne nang t. 48 Ni a ̰d a nēln to 
k njíba ngany, todo nél ɔgh d.  I kummbang 'k sɔ ́'k ta gírlo t, ni ree k' rɔ ̄d t a njər̄a dɔ 
manh t, ni ndig mān d. 49 Ba lo'n nin an̰n a njər̄a dɔ bā t ani, ɔjn kem d t na i ngeɓád. 
Ba nin gángn kɔrh, todo nin malang'n an̰n ni, ɓōlhn ngany.  
     Ba k' tajī t noo Jeju ɔrh najh sed ida d na: Ī ndii garara, i ma, ī lōi ɓōlh.  
     51 Kuth gō ani, ni alh kem too rɔ ̄d t ani, nelh gāng kɔɔ̄.  Adh kem d gāng manh o, 
ɔr kum d o. 52 Nin gerhn gír najh ya mápa ni al, tam kem d ngangh ngóroro.  
     53 Lo'n nin gāngn dang, ba ughn nang 'k Jenesaret t ni, do̰on to kad gogh t. 54 Ba 
lo'n teen kem too ani, k' tajī t noo dee-g gerhn adh i Jeju, 55 ba nin aa̰n naa k' lo-g t 
malang itōn ngémɔny-g k kāgtē, a reen sed k' lo'n ni i tū t ni. 56 Lo malang'n ni ugh tū t 
ni, ká i ɓē 'k dūu-g t, ake i ɓē 'k bo-g t, ake i ndɔrh-g t ani, nin ɓōkhn ngémɔny-g ndág 
lo t, ba rānn ɓɔ ́kadh ree ɔdn ta kūb yan ngóy.  Ba nin malang'n ɔdnn ni, ngáan kɔɔ̄.  
 



Mark  
 

 84 

Jeju ndáng ngé ngәrandó ya Pares o,  
ngéndang ndūnajh-g o 

(Mt.  15:1-20) 
      

Ngé ngәrandó ya Pares-g nin k ngéndang ndūnajh  'kreyh-g ḭn Jerujalem kánn naa 
rɔ ̄Jeju t. 2 Nin an̰ ngéndó yan 'kreyh-g isan nya k jī d 'k nyere,1   adh i jī d 'k kanjh 
tógō k gō ya Jwip-g. 3 Todo NgéPares-g nin k Jwip-g malang isan nya al re tógon jī 

d sáksak tāa, tam nin uwan i gō najh kāgɓē ya kumkɔɔ-g. 4 Lo'n téln ndága ani, isan 
nya al mbóng adh ndoghn rɔ ̄d pátāa.  I tam najh kāgɓē 'krang-g i tū t 'k ngōmn d tit 
najh tógō kop-g o, jó-g o, jó nən̄gá kas-g o, tábl-g o.  
     5 NgéPares-g nin k ngéndang ndūnajh-g dәjenn na: I tam ri tāa ngéndó-g yai unn gō 
najh kāgɓē ya kumkɔɔ-g ala? Bani nin isan nya k jī d 'k nyere ni! 
     6 Jeju dal d na: Najh yasi'n Ejai ida 'k loyā t ni i k gōo rɔk̄um, sḭi ngégól kum, tit'n 
Maktub ya Nәɓa ida na: 

 Gírdee-g'n too iimn i k ndārh ta d.  
 Bani ngarā ̰kem d i sany rɔm̄ t.  
7 Nin iimn i kari o,  
 todo gōmínd-g'n ɔjn dee-g ni,  
 i ndūnajh-g ya dee-g.  

 (Ejai 29:13) 
 
     8 Sḭi ínyai gōmínd ya Nәɓa, ba ī ngōmi najh kāgɓē ya dee-g.  K najh tógō jó-g o, 
kop-g o.  Ba sḭi ī rāi nya 'krang-g ngany 'k tit'n noo o.  „\f1 7:2 tam nin tógon jī d nja 
mәtá ale 
     9 Ba Jeju ida d to̰ na: Ī mbāthi gomínd ya Nәɓa rɔk̄um, tam ya ngōm'n najh kāgɓē 
yasi-g. 10 Todo Mowij ida na: 

 Í bәrai k kó̰i.  
 (Teek' 20:12) 

 
 ba ida to̰,  

 Ngé'n ndɔl̄h bәran ake kó̰n ani,  
 sɔɔ kadh ni oy.  

 (Teek' 21:17) 

7 

     11 Bani sḭi ídai na: Re dee kogum ida bәran ake kó̰n na: Kadhkari'n too-n m'ndig 
rā'n maj sei ni i kɔrba,̰ adh i kadhkai 'k tam ya Nәɓa t. 12 Sḭi ɔḡhin kadh lō rā nya 
kogum tam ya bәran t, ake kó̰n t. 13 I bee-n sḭi ī lōi'n najh ya Nәɓa, ba ínyai ādhi tél 
nya 'k kari gō najh kāgɓē yasi'n  indāi t o, ī rāi nya 'krang-g ngany tit'n noo o ni.  
     14 Kuth gō ani, Jeju ɓār kósdee-g k' rɔn̄ t to̰.  Ni ida d na: Sḭi malang ōomi o, ī gerhi 
gír o. 15 Nya kogum 'k ndága 'k kadh awh kem dee t kadh rā dee adh tél 'k nyer goto. 
Bani i nya'n tee kem dee t k' ndága ni. I nya'n noo-n rā dee adh tél 'k nyer ni. 16 Re 
dee'n i k mbīn ya koo ani, ādh ni oo.  
     17 Lo'n ni inya kósdee-g, ba awh kúju ani, ngéndó-g dәjenn gír rən̄a ni. 18 Ni ida d 
na: Sḭi i kanjh ter ɓay wuamh?  Nya 'k ndága 'k ud kem dee t kadh rān nyer t goto ni, ī 
gerhi ala? 19 Todo ngee'n too ud i ngarā ̰kem dee t al, ba āwh i kem ɓongn t kari, adh 
tee ta wāth kɔɔ̄, tam kәsa malang i 'kunjh.  
     20  Ni ida d to̰ na: Nya'n a tee kem dee t ni i nya'n noo-n rā dee adh tél 'k nyer ni. 
21 Todo gír 'k majal o, kaya o, ɓog o, tɔl̄ dee o, rāy o, 22 kumnda nya o, nya 'k nyer o, 
ngam o, kem  majal o, rā ta nya o, nanā o, tɔj rɔ ̄o, mbó najh o, teen i ngarā ̰kem dee-g 
t. 23 Nya 'k majal-g malang'n noo teen i ngarā ̰kem dee t adh i nin-n rān dee adh tél 'k 
nyer ni.  
 

Kinīur ya dinyá 'k Penisi 'k Siri t 
(Mt.  15:21-28) 

 
     24 Jeju ḭ lo'n noo t, awh gō nang 'k Tir o Sido̰ t o.  Ani, ni ud kem kúj kogum t tam 
ni ndig kadh dee kogum gerh gon al, ba ni as ɓɔ ̄rɔn̄ ale. 25 Bani dinyá kogum i k 
ngōnn 'k dinyá 'k i k ndíl 'k nyere.  Ba lo'n ni oo kō Jeju ani, ree isō k' njan t. 26 Dinyá 
ni i Grek, ba ɓē kojn i Penisi dɔnang 'k Siri t. Ni rān ɓɔ ́kadh təb̄a ndíl ya Sú ni kem 
ngōnn t.  
     27 Jeju idan na: Adh ngán-g isan ndānn kete tāa. Ba maj kadh dee taa kәsa jī ngán-g 
t adh ngán bís-g ale.  
     28 Ni daln na:Á̰a, Kɔɔ́ɓē. Bani ngán bís-g a isan buth kәsa ya ngán-g 'k gír tábl t.  
     29 Tāani Jeju idan na: Tam najh'n too t ni, āwh, na ndíl ya Sú tee kem ngōni 'k 
dinyá ni t kɔɔ̄.  
     30 Lo'n dinyá ugh ɓēe ani, inge ngōnn to dɔ tər̄á t ni, ndíl ya Sú tee kemn t kɔɔ̄.  

Jeju ngáa mbīki kogum 

(• Mt.  15:29-31) 
 
     31 Jeju inya gō nang 'k Tir o, Sido̰ o to̰, ba tél ree kad dang 'k Galile t.  Ni gāng gō 
nang 'k Dekapol t. 32 Nin reen k mbíki kogum rɔn̄ t, 'k ngangh sene ngany kadh ɔrh 
najh, nin rān Jeju ɓɔ ́kadh indā jīn dɔn t.  
     33 Ni taan awh sene sany kɔɔ̄, rɔ ̄kósdee-g t k kér d. Ni tóla ta ngōn jīn mbīn t o, tīb 
hōr ɔd ta ndo̰n t o. 34 Kuth gō ani, inī kumn k' dɔɔ dɔrā ̰t, to̰ rus, ba ida na: “Epata”, 
ngee'n too kumn na: Ī tḛe.  
     35 K' tajī t noo mbīn tḛe o, ndo̰n tút o, adh ɔrh najh rayray.  
     36 Jeju tā d ngany kadh idan dee kogum ale.  Ba lo'n ni tā d ngany ani, nin wáln 
ngany párang o. 37 Adh ɔr kum d ngany alh naa, ba idan na: Ni rā nya-g malang maj, 
ni rā mbíki-g adh oon lo o, sap-g adh ɔrhn najh gige o.  
 

Jeju adh dee-g dubu sɔ kәsa 
(Mt.  15:32-39) 

 
      

Ndɔ ̄ngee'n noo t ni, kósdee-g ngany tél kánn naa to̰, ba nya kәsa yad goto ani, Jeju 
ɓār ngéndó-g yan ida d na: 2 Kumm alm tam kósdee-g'n too t, todo nin ndin sem i 
ndɔ ̄mәtá ɓá, ba isan nya ale. 3 Ba re m'ādh awhn k' ɓē yad-g t kanjh kәsa nya ani, 

tɔǵ d a goto róbo. Tam ngé 'kreyh-g dɔdan d t ḭn i sany.  
     4 Ngéndó-g yan dalnn na: Dee a inge mápa-g kadh ndān dee-g'n too dәlalo t laa, i 
banyh?  
     5 Jeju dәje d na: Mápa-g i kondong rɔ ̄si t?  
     Nin idann na: I siri.  
     6 Tāani Jeju mēr kósdee-g kadh ndin nang t. Ba ni taa mápa'k siri-g ni.  Ba lo'n ni 
ndadh ani, ni tet naa t adh ngéndó-g yan kadh nəb̄on d, adh nin taan mápa-g ni nəb̄on 
kósdee-g ni. 7 Nin i k ngán kānj-g sény tū t uo. Kuth go'n Jeju tɔŕ tan dɔ t ani, ni adh d 
kadh nəb̄on d uo. 8 Nin isan ndān d, ba kánn got kәsa'n na ni ros mbɔrh siri. 9 Nin'n 
isan ni, asn dee-g dubu sɔ.́  Kuth gō ani, Jeju adh awhn ta. 10 K' tajī t noo, ni alh kem 
too k ngéndó-g yan ya kawh gō dɔnang 'k Dalmanuta t.  

8 



Mark  
 

 87 

 
NgéPares-g i ka mápa 

(Mt.  16:1-12) 
 
     11 Pares-g teen ilan gír nējn naa najh k Jeju, a dәjenn nyakɔj 'k dɔ dɔrā ̰t ya nān'n. 
12 Ba Jeju to̰ rus kem ndíln t, ida na: I tam ri tāa gírka 'k koni'n too a sān nyakɔj?  
M'ída si 'k rɔk̄um t, a adhn ngé'n koni too nyakɔj al bát. 13 Tāani ni inya d, ba tél alh 
kem too kadh gāngn manh k' gid 'kreyh t.  
     14 Dɔ ngéndó-g ndíg nal kɔy mápa-g. Mápa i kogum bee ngóy kem too. 15 Jeju tā d 
ida na: Ī ngōmi rɔ ̄si maj dɔ ka mápa ya NgéPares-g t o, ka mápa ya Erɔd t o.  
     16 Ngéndó-g oon naa dan d t idan na: I tam mápa'n goto jī ji t ni.  
     17 Jeju gerh, ba ida d na: I tam ri tāa ī ndi ōoi naa tam mápa 'k goto jī si t?  Ree dɔ 
si t al ɓay a?  Ī gerhi gír ala? Ngarā ̰kem si i 'k ngangh ngóroro a? 18 Kum si to noo, ba 
áḭ ala?  Sḭi i k mbī si, ba ōoi ala? Iga kem si dɔ t al o a? 19 Dan'n m'tet mápa 'k mí-g 
tam ya dee-g 'k dubu mí t ni, ī káni got ros kee i kondong?  
     Nin idan'n na: I kee kut gid i jōo.  
     20 Ba dan'n m'tet mápa 'k siri-g tam ya dee-g 'k dubu sɔ ́t ni, ī káni got ros mbɔrh i 
kondong?  Nin idan na: I mbɔrh siri.  
     21 Ni ida d na: Ī gerhi al ɓay a?  
 

Jeju tḛe kum dee 'k mundō 
 
     22 Nin reen Betsaida ani, reen k dee 'k mundō rɔ ̄Jeju t, rānn ɓɔ ́kadh ɔdn. 23 Ni 
uwa jī  mundō ni, ndɔŕn awh sene gid ɓē t. Ba lo'n ni tīb hōr kumn t ani, ni indā jīn dɔn 
t, dәjen na:Á̰ nya 'kreyh a?  
     24 Ni a ̰lo, ba ida na: M'á ̰dee-g ani, m'á ̰d i tit kāg-g 'k a njər̄an bee.  
     25 Jeju indā jīn kumn t to̰, adh a ̰lo wáng o, ngáa o, a ̰nya-g malang unjh ráyray dan 
sany o. 26 Tāani, Jeju inyan kadh awh ɓēe, ba idan na: Āwh kem ɓēe al o, ída dee al o.  
 

Piyer ida na Jeju i Kris 
(Mt.  16:13-16 Lu.  9:18-21 Ja ̰6:67-71) 

     27 Jeju awh k ngéndó-g yan kem ɓē-g 'k Sejare 'k Pilip t ani, 28 ni dәje ngéndó-g 
yan róbo na: Dee-g idan na ma i ná?  
     Nin idann na: I Ja ̰ngekinī dee-g manha o, 'kreyh-g na i Eli o, 'kreyh-g na i kogum ya 
ngékɔjndū Nәɓa o.  
     29 Ni dәje d na: Ba sḭi ídai na ma i ná?  Piyer daln ida na: Ī ̰i Mesi.  
     30 Jeju tā d kadh idan dee kogum najh yan ale.  
 

Jeju ɔj najh koyn o, kḭn day o 
(Mt.  16:21) 

 
     31 Tāani, ni ila gír ndó d ida na: Sɔɔ kadh Ngōn Dee a inge kony tū nya-g t ngany, 
kadh kumkɔɔ-g o, ngégūgdɔ 'k bo-g o, ngéndang ndūnajh-g o, a mbāthmn, adh a tɔl̄mn, 
ba kuth gō ndɔ ̄mәtá ani, a ḭ day. 32 Ni ida d najh'n too wáng ani, Piyer awh sene k kér 
d, ba ila gír kibn.  
     33 Bani Jeju mbel a ̰ngéndó-g yan, ni ib Piyer, ida na: Ī tél k' gogh, Sata,̰ todo īndā 
gír yai i dɔ nya ya Nәɓa t al, ba i dɔ nya ya dee-g t.  
 

Jeju ɔj najh hál dee-g yan 
(Mt.  16:24-28 Lu.  9:23-26) 

 
     34 Kuth gō ani, ni ɓār kósdee-g o, ngéndó-g yan uo, ni ida d na: Re dee 'kreyh ndig 
kun gom ani, adh ni mbāth rɔn̄ nәko o, adh ni un kāgdesh yan o, tāa un gom: 35 Todo 
dee'n ndig kaj rɔn̄ ani, a tī ̰i tan, bani dee'n tī ̰ta rɔn̄ tam yam t o, tam Najh 'k Maj'n too 
t o ani, a ajn. 36  Todo lo'n dee inge nya 'k dunia t malang, ba ni tī ̰ta rɔn̄ ani, nya ni a 
rā maj sene i banyh? 37 Todo dee a adh i ri ya mbél'n rɔn̄? 38 Todo dee'n rɔn̄ sɔlhn tam 
yam t o, tam najh yam t o, dɔdan ngé'n koni too, 'k ngérāy-g o, 'k ngérāmajal-g o ani, 
Ngōn Dee a rā rɔs̄ɔlh tam yan t uo, lo'n a ree dan kɔrta ya Bәran t, naa t k ngékәla-g 'k 
tál ni.  
 

Jeju tūr rɔn̄ adh to rang 
(Mt.  17:1-8 Lu.  9:27-36) 

Ni ida d to̰ na, M'ída si 'k rɔk̄um t, ngé 'kreyh-g ran dɔdan si t laa ni, nin a oyn al 
mbóng kadh a an̰ kɔr̄ɓē ya Nәɓa ree 'k tɔǵ pátāa.  
     2 Kuth gō ndɔ ̄mehḛ ani, Jeju un Piyer o, Jak o, Ja ̰o, alh sed dɔ mbalh 'k ngāl t 

k kér d.  Tāani, rɔn̄ tél 'krang k' no d t. 3 Adh kūb-g yan ndóle ngany o, nda ngany o, 
adh dee 'k dɔnang t kogum 'k ya tógō kūb kadh nda bee goto. 4 Ba Eli o, Mowij o, teen 
hɔy k' rɔ ̄d t, a ɔrhn najh k Jeju.  
     5 Piyer un najh, ida Jeju na: Ngekɔj nya, maj kadh ji ndii laa, ādh ji rā dab mәtá, 
kogum tam yai t o, kogum tam ya Mowij t o, kogum tam ya Eli t o.  
     6 Todo ni gerh nya'n ida ni al, tam ɓōlh as d nák.  
     7 Adh kilh manh ree uth dɔ d, ba ndū tee dan kilh manh ni t, ida na: Ngee'n too i 
Ngōnm 'k kótár ōoin.  
     8 Ba k' tajī t noo ngéndó-g go̰on lo ani, an̰ dee 'krang al, bani i Jeju ngóy tāa i sed.  
     9 Lo'n nin a risn dɔ mbalha ani, Jeju tā d kadh idan dee kogum nya'n an̰ ni al 
mbóng, kadh Ngōn Dee ḭ day dan ngékoy-g t tāa. 10 Nin ngōmn najh ni, ba a dәjen naa 
dan d t gír kḭn day dan ngékoy-g t'n noo na i ri ta.  
     11 Ngéndó-g dәjenn na: I tam ri t-n ngéndang ndūnajh-g idan na sɔɔ kadh Eli a ree 
kete ni?  
     12 Ni dal ida na: Eli a ree kete, a indā nya-g malang gotn 'k kete t ni.  Ba ndangn 
kem Maktub ya Nәɓa t sɔɔ'n dɔ Ngōn Dee na sɔɔ kadh ni a inge kony ngany o, a kídn o 
ni, i banyh? 13 Bani m'ída si, Eli ree ɓá, adh rānn nya'n kem d ndig ni, tit'n ndangn 
sɔɔ'n dɔn ni ɓá.  
 

Jeju ngáa ngendíl ya Sú 
(Mt.  17:14-21 Lu.  9:37-43) 

 
     14 Lo'n nin reen rɔ ̄ngéndó-g t ani, nin an̰ kósdee-g ngany gīrn dɔ d, adh ngéndang 
ndūnajh-g a nējn naa najh sed. 15 Ba k' tajī t noo lo'n kósdee-g an̰ Jeju ani, ɔrh kum d, 
banin ngɔd̄n k' rɔn̄ t, rānn lapia.  
     16 Ni dәje d na: Ī nēji naa najh k ngéndang ndūnajh -g i dɔ ri t?  
     17 Adh dee kogum dan kósdee-g t daln ida na: Ngendó dee-g, m'ree i k ngōnm 'k i k 
ndíl 'k múndu rɔī t. 18 Adh gāngn i k' ra nәko ani, indan nang t dip, adh tan iba húlu 
mbatmbat o, a ngor gɔgn murmur o, adh tut njarara ngany.  M'ída ngéndó-g yai kadh 
təb̄an ndíl ni kɔɔ̄, ba nin asn ale.  

     19 Jeju daln ida na: Ah sḭi ngé'n koni 'k taakem al'n too, m'ā m'ndi sesi mbóng 
ningay t a?  Ī reei sene rɔm̄ t laa.  
     20 Nin reen sene k' rɔn̄ t ani, k' tajī t noo ngōn ni a ̰Jeju ani, ndíl ni tūrn marara 
marara indan nang t, adh ndūburu o, tan iba húlu o.  
     21 Jeju dәje bәra ngōn ni na, Nya'n too rān i ningay t?  Ni daln ida na: I k kasn ne 
jó. 22 Nja ngany ndíl a inīn horo o, inīn manha o, ya kadh udn kɔɔ̄.  Bani re ī ̰ás rā nya 
'kreyh sene ani, á ̰kumtōndoo yaji, ba ī rā seji.  
     23 Jeju idan na: Re ás ani, ī taa kem, todo dee'n taa kemni as rā nya malang.  
     24 Ba k' tajī t noo bәra ngōn ni ida k ndūn 'k boo na: M'taa kem.  Ī rā sem tū kinīur 
yam 'k ngangh al t.  
     25 Dan'n Jeju a ̰dee-g a reen k ngɔd̄ɔ malang ani, ni ndáng ndíl 'k nyer ni ida na: Ī ̰
ndíl 'k mundu 'k mbíki m'ādhi ndūm kadh ī tee kemn t kɔɔ̄.  Ī ̰úd kemn t to̰ al ta.  
     26 Lo'n ndíl ni tee k kɔrhɔ ani, ni tūrn marara marara, adh ngōn ni to tit 'k koy bee, 
adh ngé 'kreyh-g ngany idan na ni oy ta.  
     27 Ba Jeju uwa jīn unn k' dɔɔ, adh ni ra dɔɔ.  
     28 Lo'n Jeju ud kúju ani, ngéndó-g yan dәjenn k kér d na: I tam ri-n jḭ j'as təb̄a 
ndíl'n noo ale?  
     29 Ni ida d na: Ndíl 'k sóban too bee ni as tee kari al, ba i k gō ndɔȳɔ o, kinya kәsaa 
o tāa.  
 

Jeju tél ɔj najh koyn o, kḭn day o to̰ 
(Mt.  17:22-23 Lu.  9:44-45) 

 
     30 Nin ḭn lo'n noo t, a gāngn gō nang 'k Galile ani, Jeju ndig kadh dee kogum gerh 
gon ale. 31 Todo ni ndó ngéndó-g yan, ida d na: A ilan Ngōn Dee jī dee-g t, kadh nin a 
tɔl̄nn, ba kuth go'n nin tɔl̄nn ni, ndɔ ̄mәtá ani, ni a ḭ day.  
     32 Bani nin gerhn najh'n noo al o, nin ɓōlhn dәjen gír o.  
 

Jeju ɔj ngéndó-g yan najh ya ngán 'k dūu-g 
(Mt.  18:1-6 Lu.  9:46-50) 

 
     33 Nin ughn Kapernaum ani, dan'n ni ndi kúju ni, Jeju dәje d na: Ɔ̄rhi najh i dɔ najh 
ri t róbo?  

     34 Bani nin ndin ta d mbó, todo nin nējn naa róbo ke i ná-ni 'k bo dɔ madhn-g t wa. 
35 Tāani, ni ndi nang t, ɓār ngé 'k kut gid i jōo-g ni, ni ida d na: Re dee kogum ndig ree 
'k kete ani, ni a tél 'k tangóy t malang o, i ɓerh yad malang o.  
     36 Ni uwa ngōn kogum 'k dūu jīn t indān dɔdan d t, ba ida dna: 37 Dee'n uwa ngōn 
kogum 'k dūu dan ngé-g'n noo t k' rɔn̄ t k rīm ani, uwam i ma.  Dee'n uwam k' rɔn̄ t ani, 
uwam i ma al, bani i ngee'n ilam ni.  
     38 Ja ̰idan na: Ngendó dee-g, j'a ̰dee kogum təb̄a ndíl-g ya Sú k rīi, ba j'ɔghn tam ni 
un gō ji ale.  
     39 Ba Jeju ida na: Ī lōi kɔghn, tam dee 'k rā nya 'k yáa bee k rīm ni, as tél kәda najh 
'k majal dɔm t gogh láw ale. 40 Todo dee'n mbāth ji al ani, i yaji. 41 Todo dee'n a adh 
si kɔȳh manh kanyh k rīm, tam sḭi i ya Kris ni, m'ída si 'k rɔk̄um t, a nalh kәgā nja yan 
al bát.  
     42 Bani dee'n iga kogum ya 'k dūu-g'n taan kemm too gīg t ani, 'k só t tam yan t ni i 
kadh do̰on mbalh rii míndn t, ba inīnn kum bā t. 43 Re jīi i nya 'k a igai gīg t ani, ī 
gāngn kɔɔ̄.  I só t kadh úd kumkaj t k bīde jīi tɔyh kadh jīi i jōo, ba inīin kum hor ngɔ 'k 
ɓáda t. 44 I lo'n kәden-g a oy al o, hor a oy al o ni. 45 Re njai i nya 'k a igai gīg t ani, ī 
gāngn kɔɔ̄.  I só t kadh úd kumkaj t k moto, tɔyh njai 'k jōo, ba inīin kumhor ngɔ 'k 
ɓáda t. 46 I lo'n kәde d a oy al o, hor a oy al ni. 47 Re kumi i nya 'k a igai gīg t ani, 
ɔr̄hn kɔɔ̄.  I só t kadh ud kem kɔr̄ɓē ya Nәɓa t k kumi 'k kogum, tɔyh kumi 'k jōo, ba 
inīin lo 'k ɓába t. 48 I lo'n kәde d a oyn al o, hor a oy al ni. 49 Todo a selhn hor dɔ dee-
g t mbak o, a selhn kath tū nyagūg-g t malang o.  
     50 Kath i nya 'k maj, bani re mәra ̰kath ni sɔlh ani, a tél ya nāmn i k ri?  Ī ndii k 
katha kem si t o, ī ndii lɔm k naa o. 
 

Najh kinya dinyá 
(Mt.  5:31-32  19:1-9   Lu.  16:18) 

      
Jeju ḭ lo'n noo t ani, ni awh nang 'k Jude t o, nang 'k gid bā Jurdḛ t o. Dee-g 'k 
noo kánn naa rɔn̄ t, adh ni ndó d to̰ i jī bel lo rān t.  
     2 Ngé ngәrandó ya Pares-g reen rɔn̄ t ya nān, ba dәjen na: Ndūnajh ni adh 

dee kadh inya nīnyán a?  
     3 Bani Jeju dal d ida na: Mowij indā dɔ si t na i ri?  
     4 Nin idann na: Mowij adh dee kadh ndang maktub kinya naa tāa inya nīnyán.  

     5 Ba Jeju ida d na: I tam ngarā ̰kem 'k ngangh yasi t-n Mowij ndangn maktub 
gōmínd'n too, adh si ni. 6 Bani ta kәlagír kūb nya-g t ni, Nәɓa rā i dәngam nink dinyá. 
7 I tam najh'n too t-n dee inya bәran o, kó̰n o, ba tíyan naa k nīnyán ne. 8 Adh nin jōo 
ni téln dār̰ɔ ̄'k kogum.8 I bee ni nin i jōoto̰ al, bani i dār̰ɔ ̄'k kogum ngóy ni. 9 I bee ni 
nya'n Nәɓa ɓo naa t ni, adh dee kēg naa t ale.  
     10 Dan'n nin i kúju ani, ngéndó-g yan tél dәjenn gír najh ni to̰. 11 Ba ni ida d na: 
Dee'n inya nīnyán, ba taa 'krang ani, ni rāy i mbe o. 12 Ba re dinyá inya ngan, ba taa 
dәngam 'krang ani, ni rāy i mbe o.  
 

Jeju nin k ngán 'k dūu-g 
(Mt.  19:13-15   Lu.  18:15-17) 

 
     13 Reen k ngán 'k dūu-g rɔn̄ t, kadh ni ɔd d, bani ngéndó-g ndángn ngé ree sed ni. 
14 Jeju a ̰ani, nelhn al, ba ni ida d na: Ínyai ngán 'k dūu-g adh reen rɔm̄ t, ba ɔḡhi d al, 
todo kɔr̄ɓē ya Nәɓa i tam ya ngé 'k tit d-g t bee. 15 Rək̄um m'ída si na: Dee'n uwa kɔr̄ɓē 
ya Nәɓa tit ngōn 'k dūu al ani, ni a ud keme al bát.  
     16 Kuth gō ani, ni taa d jīn t, ni tɔŕ tan dɔ d t o, indā jīn dɔ d t o. 
 

Jeju nin k dee 'k nge nyakalhlo 
(Mt.  19:16-30   Lu.  18:18-30) 

 
     17 Dan'n Jeju isō róbo ani, dee kogum ngɔd̄ ree ɔs kejn non t, dәjen na: Ngol 'k maj, 
k m'rā i ri kadh m'ó̰'n ndәbā kumkaj 'k ngándang?  
     18 Jeju ida na: I tam ri tāa ī ɓārm 'k maj?  Dee kogum 'k maj goto, i Nәɓa ngóy. 19 Ī 
gerh gomínd-g ani: 

Ī tɔl̄ dee al bat.  
 Ī rāy al o, 
 Ī ɓog al o, 
 Ī tet najh dɔ dee t al o, 
 Ī kóra nya ya dee al o, 
 Bani í bәrai k kó̰i o.  

 

8 10:8 (Takәla 2:24) 

 (Teek'.  20:12-16   Rongh.  5:16-20) 
      
     20 Dee ni idan na: Ngol, m'ngōm gōmínd-g'n noo malang k ngōsám mbóng ngɔlaa.  
     21 Jeju indā manyhn ani, tárn, ba idan na: Ī nalh nya kogum ɓay.  Āwh íg nya yai 
malang ādh ngérɔn̄doo-g ani, ī ̰ā ī k nyakalhlo ngany dɔrā ̰t.  Ba ī ̰ún kāgdesh tāa, ī ree 
ún gom.  
     22 Bani lo'n dee'n too oo najh ni ani, rɔn̄ urh wak, todo ni k nyakalhlo ngany, adh 
ni awh k wōngo.  
     23 Ba Jeju mbel gó̰ lo ani, ida ngéndó-g yan na: Ngangh ngany k dee-g'n i ngé 
nyakalhlo ni, kadh udn kɔr̄ɓē ya Nәɓa t.  
     24 Ngéndó-g ndin kóng tam najh'n Jeju ida bee ni.  Ba ni tél ida d na: Ngánm, 
ngangh ngany k dee-g'n indān kem dɔ nyakalhlo t ni, kadh udn kɔr̄ɓē ya Nәɓa t. 25 Kud 
kɔr̄ɓē ya Nәɓa t, ya dee 'k nge nyakalhlo ni ngangh tɔyh tee bәlo líbr9 t ya lɔkum.  
     26 Adh ɔrh kum d alh naa to̰, ba idan naa dan d t.  I ná-n as kaj a?  
     27 Jeju indā manyh d, ba ida na: Nya-g'n too malang ngangh ngany tam ya dee-g t, 
bani tam ya Nәɓa t i bee al, todo Nәɓa as rā nya malang.  
     28 Ba Piyer ila gír kɔrh najh sene ida na:Á̰ j'inya nya-gmalang kɔɔ̄, ba j'un goi.  
     29 Jeju ida na: Rɔk̄um m'ída si, dee'n inya kúj yan, ake gákó̰n 'k dәngam-g, ake 
ngákó̰n 'k dinyá-g, ake kó̰n, ake bәran, ake ngánn, ake nang yan, tam yam t o, tam Najh 
'k Maj t o. 30 Bani ngɔlaa dɔkāglo'n too t ni, ni a inge kúj-g o, ngákó̰n 'k dәngam-g o, 
ngákó̰n 'k dinyá-g o, kó̰n o, ngán-g o, nang-g o, nja ɓú naa t k rā ndoo t o, tāa dɔkāglo'n 
a ree t ni ani, a inge kumkaj 'k ngádang dɔ t. 31 Bani dee-g ngany 'k kete ni a téln ngé 
'k gogh o, dee-g 'k gogh-g a téln ngé 'k kete-g o.  
 

Jeju ɔj najh koyn o kḭn day o to̰ 
(Mt.  20:17-19   Lu.  18:31-34) 

 
     32 Nin isōn róbo a alhn k' Jerujalem ani, Jeju a njər̄a no d t.  Adh ɔr kum ngéndó-g 
o, ɓōlh rā ngé-g'n njər̄an gon t ni o.  Jeju tél ɔy 'k kut gid i jōo-g ni, k' rɔn̄ t, ila gír kәda 
d nya'n a ree dɔn t ni. 33 Ōoi maj.  J'alhi k' Jerujalem, ba a ilan Ngōn Dee jī ngégūgdɔ 
'k bo-g t o, ngéndang ndūnajh-g t o, kadh a gāngn saria yo dɔn t, ba ilann jī Ngé-g'n i 

 

9 10:15 Bәlo líbr i tabit ndogh bɔr 'k dūu seny bee.  

Jwip-g al t ni. 34 Kadh a lurnn o, a tībn hōr rɔn̄ t o, a tən̄dann k ndéye o, a tɔl̄nn o, ba 
ndɔ ̄'k ko̰ mәtá ani, a ḭ day.   
 

Ngán Jebede giden lo 'k bo 
(Mt.  20:20-28) 

 
     35 Ngán Jebede jōo, Jak nin k Ja,̰ ndɔt́n k' rɔ ̄Jeju t, idann na: Ngol, j'a ji ndig kadh 
ī rā nya'n j'a ji gidei ni.  
     36 Ni ida d na: Ī ndigi kadh m'rā i ri tam yasi t?  
     37 Nin idann na: Ādh ji lo, kadh kogum ndi dɔ jī ko̰i t o, kogum ndi dɔ jī geli t o, 
dan kɔrta yai t.  
     38 Jeju ida d na: Nya'n ī gidei too ī gerhi ale.  Kop'n m'ā m'ānyh ni, sḭi ási kanyh uo 
a?  Ake ā inī si manha tit'n inīmn o ni a?  
     39 Nin idann na: J'as.  
     Jeju ida d na: Sḭi ā ānyhi kop'n m'ā m'ānyh ni o, kinī manha'n a inīmn ni a inīn si o. 
40 Bani ya ndi dɔ jī ko̰m t, ake i dɔ jī gelm t i yam kadh m'ādh si al, bani i tam ya ngé-
g'n indān dɔ dana tam yad tni.  
     41 Ngé 'k kut-g oon bee ni, nelh d k Jak nin k Ja ̰ale. 42 Jeju ɓār d ida d na: Sḭi ī 
gerhi ngé-g'n indān d tit ngéko̰ɓē-g dɔ gírdee-g'n i Jwip-g al ni t, rān ngol dɔ d t o, dee-
g 'k bo-g yad a ilan dɔ d gír ndūko̰ɓē yad t o. 43 Bani i bee dɔdan si t al, bani dee'n 
ndig tél 'k bo ani, ni a tél ɓerh yasi. 44 Ba ná nәko'n ndig kadh ni i 'k kete dan si t ani, 
ni a tél ɓәlo yasi malang. 45 Todo Ngōn Dee ree ya kadh rān ɓerh yan al, bani i ya rā 
ɓerh o, ya kadh rɔn̄ o, tit i nyakәga dɔ t tam ya dee-g 'k ngany t.  
 

Jeju nin k dee 'k ngemundō 'k Jeriko t 
(• Mt.  20:29-34   Lu.  18:35-43) 

 
     46 Nin ughn Jeriko t.  Tāani, Jeju tee Jeriko nin k ngéndó-g yan o, dee-g 'k noo 
ngany i sed o.  Ndɔ'̄n too t, Bartime ngōn Time, mundō 'k nge gide nya'n ndi bɔḡ rób t a 
gide nya ni. 47 Ni oo na i Jeju 'k Najaret'n too ani, ila gír kәga kɔrh ida na: Jeju Ngōn 
Dabid, ādh  kumi o̰oi tam yam t.  
     48 Dee-g ngany ndángn kadh asn, ba ni iga kɔrh ngany alh naa, ida na: Ngōn Dabid 
ādh  kumi o̰oi tam yam t.  

     49 Tāani Jeju dәba ida na: Ī ɓārin.  
     Nin ɓārn dee 'k mundō ni, idann na: Íre uri, í ̰dɔɔ, na ni a ɓāri.  
     50 Dee 'k mundō ni inī kūb yan kɔɔ̄, ba ḭ wat̰ ree rɔ ̄Jeju t.  
     51 Jeju un tan dәjen na: Ī ndig kadh m'rā i ri sei?  
     Ani dee 'k mundō ni idan na: Ngol m'ndig kadh m'á ̰lo.  
     52 Jeju idan na: Āwh, kinīur yai aji.  
     53 Ba k' tajī t noo ni a ̰lo, ba un gō Jeju róbo.  
 

Jeju ud Jerujalem t 
(Mt.  21:1-11   Lu.  19:28-40   Ja ̰12:12-19) 

      
 

Lo'n nin reen ngɔr k' Jerujalem mbәnā ɓē 'k Betani nin k Betpaje'n i dɔ mbalh 'k 
Kāg Wára-̰g t ni ani, ni ila ngéndó-g yan jōo, 2 ba ni ida d na: Āwhi ɓē'n no si t 
noo, ba lo'n údi keme ani, ā īngei ngōn korō 'k do̰on 'k dee kogum ndi gidn t al 

ɓay.  Ī túti, ī reei sene. 3 Re dee 'kreyh a dәje si na, ke i tam ri tāa ī rāi bee wa ani, 
ídain na: I Kɔɔ́ɓē-n ndign.  K' tajī t noo a ilan laa.  
     4 Ngéndó-g awhn ingen ngōn korō 'k do̰on ndága kad rób t ta gāj t ani, nin tútnn. 
5 Ngé 'kreyh-g'n ran dan d t noo ni dәjen d na: Ā ī rāi i ri?  I tam ri tāa ī túti ngōn 
korō'n too?  
     6 Ba nin idan d tit'n Jeju ida d ni ani, nin inyan d adh awhn'n. 7 Nin reen k ngōn 
korō ni rɔ ̄Jeju t, ɓōkhn kūb-g yad gidn t, adh Jeju ndi dɔ t. 8 Dee-g ngany lábn kūb-g 
yad róbo, ba ngé 'kreyh-g gángn ta jī kāg-g ɓōkhn róbo. 9 Ngé-g'n no Jeju t o, ngé-g'n 
unn gon o ni, igan kɔrh idan na: Áj ji!10 Tɔŕta i dɔ ngee'n ree k rī Kɔɔ́ɓē ni! 10 Tɔŕta i dɔ 
kɔr̄ɓē ya bәra ji Dabid'n a ree t ni.  Áj ji k kem lo-g 'k dɔɔ t! 
     11 Jeju awh Jerujalem ani, ni ud kem Kúj ya Nәɓa t.  Ba dan'n ni a ̰nya-g malang ɓá 
ani, mbang ud kɔɔ̄, adh nin k ngé 'k kut gid i jōo-g ni awhn Betani t.  
 

Kāg kót 'k kanh al 
(Mt.  21:18-22) 

 
 

10 11:9,10 Ojana k ta Ebro. 
 

11 

     12 Ba tee k kōrhn ne ani, dan'n nin teen Betani ni, ɓō rā Jeju. 13 Ni a ̰kāg kót sany k 
mbīn-g ani, ni awh ke'n na n'inge nya 'kreyh tū t wa?  Bani lo'n ni ugh rɔ ̄t ani, ni inge i 
mbīn-g ngóy, todo i nā kanh kót al ɓay. 14 Tāani ni un najh idan na: Dee kogum a isa 
kanhi to̰ ale! 
     Adh ngéndó-g yan oon najh ni o.  
 

Jeju təb̄a ngé kig nya kem Kúj ya Nәɓa t 
(Mt.  21:12-13   Lu.  19:45-46  Á̰ Ja̰ 2:14-16) 

 
     15 Nin ughn Jerujalem ani, Jeju ud kem Kúj ya Nәɓa t.  Ni ila gír təb̄a ngémang 
nya-g k ngékig nya-g kem Kúj ya Nәɓa t, ni mbóre tábl-g ya ngémbél nar-g o, kɔr̄kāg-g 
ya ngékig dér-g tínī o. 16 Ni inya dee kogum kadh itō nya mān'n kem Kúj ya Nәɓa t 
ale. 17 Ni ndó d, ba ida na: Ndangn kem Maktub ya Nәɓa t ala?  

A ɓārn kúj yam kúj ndɔȳ 'k tam ya gírdee-g t malang.  
 Bani sḭi ī rāin ādh tél gong ya ngéɓog-g t.  

 (Ejai 56:7 Jer.  7:11) 
 
     18 Lo'n ngégūg dɔ 'k bo-g o, ngéndang ndūnajh-g o, oon bee ni, sān lo nujn kɔɔ̄, ba 
nin ɓōlhn Jeju, todo kósdee-g malang ɔr kum d tam ngәrandó yan t.  
     19 Dan'n lo tíb ani, Jeju tee kem ɓēe Jerujalem kɔɔ̄.  
 

Ndɔȳ 'k k kinīuru 
 
     20 Ba dәloy lo'n nin mānn ani, ngéndó-g an̰ kāg kót ni tut mbóng ngәran t. 21 Piyer 
iga kemn dɔ t ani, ni ida Jeju na: Rabi, á ̰kāg kót'n ī timbēn ni tut kɔɔ̄! 
     22 Jeju dal d ida na: Īnīi uri si adhi Nәɓa. 23 Rɔk̄um m'ída si, re dee 'kreyh ida 
mbalh'n too na: Ɔ́t kɔɔ̄ īsō kum bā t, ba re ni tɔś ngarā ̰kemn t al, bani ni taa kem 
mámak adh nya'n ni ida noo a ree ani, a rān nya ni tam yan t. 24 Tam'n too t-n m'ída si 
na: Nya malang'n ī gidei k ndɔȳɔ, ba ī taai kem kadh ā íngei ni, a ree tam yasi t. 25 Ba 
lo'n ī rai lo ndɔȳ t, ba re najh i mbәnā si t k dee 'kreyh ani, ī mānyi rɔ ̄si dɔn t, ya kadh 
Bәra si 'k dɔrā ̰t a māny rɔn̄ dɔ wōng yasi t uo. 26 Bani re ī mānyi rɔ ̄si dɔ d t al ani, 
Bәra si 'k dɔɔ dɔrā ̰t a māny rɔn̄ dɔ wōng yasi t al uo.  

Dee 'k bo-g ya Jwip-g nējn naa najh k Jeju 
(Mt.  21:23-27   Lu.  20:1-8) 

 
     27 Nin téln k' Jerujalem to̰, ba dan'n ni njər̄a kem Kúj ya Nәɓa t ani, ngol ngégūg dɔ 
'k bo-g k ngéndang ndūnajh-g o, kumkɔɔ-g o, reen rɔn̄ t. 28 Nin idann na: Ī rā nya-g'n 
too i k ndūko̰ɓē 'k ra?  Ake i ná-n adhi ndūn kadh ī rā'n nya-g'n too ni?  
     29 Ba Jeju ida d na: Ma m'dәje si najh kogum uo, lo'n ídami ani, m'ā m'ída si dee'n 
adhm ndūn kadh m'rā'n nya-g'n too ni. 30 Kinī manha ya Ja ̰ḭ i dɔrā̰ t, ake ḭ i rɔ ̄dee-g t.  
Ī dalmi.  
     31 Nin oon naa bee dɔdan d t idan na: Re j'idai na, ḭ i dɔrā ̰t ani, ni a ida na: I tam ri 
tāa ī taai kem najh yan ale? 32 Re j'idai na, ḭ i rɔ ̄dee-g t ani, a ngangh.  Nin a ɓōlhn 
kósdee-g, tam dee-g malang idan kem d t na: Ja ̰i ngekɔjndū Nәɓa rɔk̄um.  
     33 Tāani ni daln Jeju idan na: Ji gerh ale.  
     Ba Jeju ida d na: M'ída si al uo, ke m'rā nya-g'n too i k gō ndū ná wa.  
 

Rən̄a ya ngendəm̄a ndɔrh nduú 
(Mt.  21:33-46   Lu.  20:9-18) 

      
 

Jeju ila gír kɔrh najh sed k rən̄aa na: Dee kogum ndɔrh nduú yan.  Ni ɔrh kən̄ga 
gīr'n dɔ o, ni ndēr bәlo ya mbóre'n manh nduú ni o, ni rā túr kogum o, ba adh 
ndɔrh ni lo ndəm̄a t, ba awh nang 'krang t. 2 Lo'n nā sā kanh nduú as ani, ni ila 

ɓәlo yan kogum rɔ ̄ngéndәmā ndɔrh-g t tam taa kanh nduú jī d t. 3 Nin uwan ngérā 
ɓerh ni, tən̄dann, ba adhn awh jīn kari. 4 Ni tél ila ngerā ɓerh 'krang rɔ ̄d t. Ba nin 
adhn do dɔn t o, rānn majal o. 5 Ni ila 'k ko̰ mәtá ani, nin tɔl̄nn. Ba kuth gō ni ila 
'krang-g ani, tən̄dan 'kreyh-g o, tɔl̄n 'kreyh-g o.  
     6 Adh na i ngōn kótár yan 'k dәngam ngóy rɔn̄ t.  Ba dan'n nin tәgan malang ani, ni 
ilan rɔ ̄d t, ida na: Nin a ɓōlhn ngōnm 'k dәngam 'k kal  kogum'n too.  
     7 Bani ngéndɔrh nduú ni idan naa mbәnā d t na: Ngee'n too i ngōn ndәbā.  Ī reei, 
ādh ji tɔl̄in ani, nyandәbā ni a tél yaji.  
     8 Tāani nin uwann, tɔl̄nn, ba inīnn ta ndɔrh t ndága.  

12 

     9 Kɔɔ́ ndɔrh nduú ni a rā i banyh?  Ni a ree kadh a nujn géndɔrh nduú ni.  Ba a tél k 
ndɔrh nduú ni ya kadh dee 'krang-g. 10 Ī tódai najh'n too kem Maktub ya Nәɓa 'k 
ndang t ala?  

 Mbalh'n ngérā kúj-g mbāthnn kɔɔ̄ ni,  
 i mbalh nәko'n noo-n tél ndi kíl kúj t ni.  
11 Ngee'n too i kәla ya Kɔɔ́ɓē.  
 Adh tél nya 'k ják takum ji t ala?  

 (Pā-g 118:22-23) 
 

     12 Nin sānn kadh uwann, bani ɓōlhn dee-g, todo nin gerhn Jeju ida rən̄a ni i k rī d.  
Nin inyann, ba awhn lo yad.  
 

Nya ya Sejar o, nya ya Nәɓa o 
(Mt.  22:15-22   Lu.  20:19-26) 

 
     13 Nin ilan ngé 'kreyh-g 'k dan ngéngәrandó ya Pares t o, 'k dan ngé ya Erɔd-g t o, 
ya kadh sānn n'uwan k najh 'k tan t. 14 Lo'n nin reen idan'n na: Ngendó dee-g, ji gerh ī ̰
i dee 'k rɔk̄um, ba ī ̰ni, usi k dee kogum al, todo ī ndet kum dee al, bani ī ndó dee-g i 
rób ya Nәɓa k gō najh 'k rɔk̄um t ni.  I gōo t kadh j'iga tīr ya Sejar a?  K j'iga, ake k j'iga 
ala?  
     15 Jeju gerh gólkum yad, ni ida d na: I tam ri tāa ī nāmi?  Ī reei k gúrsu deniye 
kogum ādhi m'á.̰  
     16 Nin reen k gúrsu kogum ani, Jeju dәje d na: Kumta rɔ ̄dee o, rī'n ndangn tū t o 
ni, i ya ná?  
     Nin idan na: I ya Sejar.  
     17 Tāani, ni ida d na: Nya'n i ya Sejar ani, ādhi Sejar o, nya'n i ya Nәɓa ani, ādhi 
Nәɓa o.  
     Adh ɔr kum d ngany k najh yan ne.  
 

Najh kḭ day ya ngékoy-g 
(Mt.  22:23-33   Lu.  20:27-38) 

     18 Tāani, Ngé ya Saduk'n idan na: Kḭ day na goto ni, nin reen rɔ ̄Jeju t dәjenn na: 
19 Ngol, Mowij ndang maktubu jó adh ji, ida na: Re ngōkó̰ dee 'kreyh oy adh ni inya 
nīnyán ba ngōnn goto ani, ngōkó̰n taa dinyá ni kadh ojn ngōn kumgotn. 20 Jó, ngákó̰ 
naa 'k dәngam-g i siri.  'K ngátɔǵ taa dinyá, ba ngōnn goto gotn t. 21 'K ko̰ jōo taa dinyá 
ni ani, ni oy ba ngōnn goto gotn t.  'K ko̰ mәtá rā bee uo. 22 Ba nin'n siri ni, kogum 'k 
koj'n ngōn goto, ba kuth gō d malang ani, dinyá ni oy uo. 23 Ndɔ ̄kḭ day t ani, dinyá ni 
i ya na dan d t?  Todo nin siri mbak taan dinyá t ni.  
     24 Jeju ida d na: I tam najh'n noo t-n ī ndɔh̄mi'n ni ala?  Tam ī gerhi Maktub ya 
Nәɓa al o, tɔǵ ya Nәɓa al o. 25 Todo lo'n nin ḭn day dan ngékoy-g t ani, a taan dinyá al 
o, a taan dәngam al o, bani nin a ton i tit ya ngékәla-g 'k dɔrā ̰t. 26 Najh ya ngékoy-g'n 
a ḭn day ni, ī tódai kem Maktub ya Mowij t ala?  I banyh-n Nәɓa ɔrh najh sene kem túp 
kámb t ida na: 

Ma i Nәɓa ya Abraham o, Nәɓa ya Ijak o, Nәɓa ya Jakop o.  
 (Teek'.  3:6) 

 
     27 Ni i Nәɓa ya ngékoy-g al, bani ni i Nәɓa ya nge 'k k kumu-g.  Sḭi ī ndɔhmi ngany.  
 

Gomínd 'k bo tɔyh 
(Mt.  22:34-40  Á̰ Lu.  10:25-28) 

 
     28 Ngendang maktub kogum oo najh'n nējn naa dɔdan d t ni, ba gerh adh Jeju dal d 
i k gō maj ani, ni ree rɔ ̄Jeju t, dәjen na: Dan gōmínd-g t ni, i 'k ra-n i 'k kete ni?  
     29 Jeju dal ida na: Gomínd 'k kete bang-n too: 

Ōoi Israyel-g, Kɔɔ́ɓē Nәɓa yaji i Kɔɔ́ɓē kogum bee.  
30 Ba ā ī tár Kɔɔ́ɓē Nәɓa yai k ndíli mbak o,  
k ngarā ̰kemi mbak o, k gír yai mbak o,  
k tɔǵi mbak o! Ngee'n too i kinīmínd 'k kete.  

 (Rongh.  6:4-5) 
 
31 Ba gomínd 'k ko̰ jōo'n too: 

Ā ī tár madh ɓēi tit rɔī īko bee.  
 (NgéLeb.  19:18) 

 Gōmínd 'krang 'k bo tɔyh ngee'n noo goto.  
     32 Ngendang maktub ni idan na: Maj, Ngol, ī ̰ídai 'k rɔk̄um na Nәɓa i kogum bee, ba 
'krang goto, i ni ngóy. 33 Ba i ya kadh dee tárn k ngarā ̰kemn mbak o, k ter yan mbak 
o, k ndíli mbak o, k tɔǵn mbak o, tár madh ɓēn tit rɔn̄ nәko o, ngee'n too tɔyh nyagūg-g 
malang 'k ya ró horo o, nyagūg-g malang o.  
     34 Ba lo'n Jeju a ̰dee ni daln k tere maj ani, ni idan na: Ī ̰i sany rɔ ̄kɔr̄ɓē ya Nәɓa t 
al.  Kuth go'n noo ani, dee-g malang ɓōlhn, dәjen najh 'krang.  
 

Kris i ngōn o, i Kɔɔ́ Dabid o 
(Mt.  22:41-46   Lu.  20:39-44) 

 
     35 Ba dan'n Jeju a ndó dee-g kem kúj ya Nәɓa t ni, ni ida na: I banyh ta, ngéndang 
ndūnajh-g idan na: Kris i ngōn Dabid 36 Dabid nәko ida k kul Ndíl 'k Tál na: 

 Kɔɔ́ɓē ida Kɔɔ́ɓē yam na: 
 Ī ndi dɔ jī ko̰m t, 
 mbóng kadh m'īndā ngébaa̰i-g gír njai t.  

 (Pā-g 110:1) 
 
     37 Dabid nәko ɓārn na i Kɔɔ́n. Tāani ni i ngōnn, i banyh?  
     Adh dee-g 'k kari ngany oonn k rɔn̄elhe.  
     38 Ba tū nyandó-g yan t ni, ni ida d na: Ī ngōmi rɔ ̄si rɔ ̄ngéndang ndūnajh-g t.  Nin i 
ngéndig ndūt k kūb 'k ngāla o, kadh dee-g a rān d lapia ndág lo-g t o. 39 Nin i ngéndig 
lo 'k kete no dee-g t kem kúj kán naa ya Juip-g t o, lo ndi 'k kete lo kәsa nya t o. 40 Nin 
i ngéndúr kúj ya ngekәlāndoo-g o, ndɔȳn mbóng, mbóng kum dee-g t adh nin'n noo a 
ingen saria 'k bo ngany.  
 

Kadhkari ya ngekәlāndoo 
(Luk  21:1-4) 

 
     41 Jeju ndi sɔɔ lo'n ngōmn nar tū t ni, ya ka ̰ke dee-g 'k noo a inīn sólē-g tū t i 
banyh wa. 42 Ba ngé nyakalhlo-g ɓōkhn nar ngany keme.  Ban gekәlāndoo kogum 'k 
ndoo uo, ree ɓōkh kíd nar 'k jōo keme adhi dōbh sú.  

     43 Tāani, Jeju ɓār ngéndó-g yan, ni ida d na: Rɔk̄um, m'ída si, ngekәlāndoo 'k 
ndoo'n too ɓōkh kem lo ngōm nar t tɔyh ngé-g'n ɓōkhn nar keme ngany ni. 44 Todo nin 
malang'n ɔyn i nyakalhlo yad 'k to ndirik-n ɓōkhn keme, bani dinyá'n too ɓōkh nya 
ndoo-g yan 'k nya ngōm'n rɔ ̄yan keme malang.  
 

Najh ya dɔkāglo 'k tangóyn t'n too 
(Mt.  24:3-28   Lu.  21:7-11,20-24) 

      
 

Dan'n Jeju tee kem Kúj ya Nәɓa t ani, ngendó yan kogum idan na: Ngol, á ̰
mbalh-g k kúj-g'n rān d ni ton i banyh?  
     2 Jeju idan na: Ī ̰á ̰kúj-g 'k bo'n too a?  Ndɔ'̄n t mbalh kogum 'k a ndi dɔ naa t 

'k a mbóre tínīn al a goto.  
     3 Ni ndi dɔ mbalh 'k kāg Wára-̰g t, adh Kúj ya Nәɓa ra sɔɔ non. Piyer o, Jak o, Ja ̰o, 
Andre o, nin ngóy-n i sene ani, nin dәjenn na: 4 Ída ji nya-g'n noo a reen i ningay t?  
Ake i k gō nyakɔj ri-n nya-g'n too a reen ya tɔl̄ta ni?  
     5 Tāani Jeju ila gír kәda d na: Ī ngōmi maj kadh dee 'kreyh gól si ale. 6 Todo dee-g 
ngany a reen k rīm, idan na: “Ma i ni”, adh a góln dee-g ngany. 7 Bani lo'n sḭi ōoi najh 
rɔ-̄g o, ká ̰rɔ-̄g o ani, adhi kem si sōl ale.  Todo nya-g'n noo a reen gár, bani i tangóyn al 
ɓay. 8 Todo gírdee-g a ḭn ya mbāth gírdee-g 'kreyh o.  Kər̄ɓē a ḭ ya mbāth kɔr̄ɓē 'kreyh 
o.  Adh dɔnang a yéy k' lo-g t o, ɓō a isō, nya 'k yéy dee-g o.  Nya-g'n noo i kәlagír kony 
ya koj.  
     9 Bani ī ngōmi rɔ ̄si sḭiko-g maj, tam a awhn sesi lo saria t, kadh a tәndān si k 
ɓɔrɓɔndɔ kem kúj kán naa ya Juip-g t o, a reen sesi no ngéko̰ɓē-g t o, no mbangh-g t o, 
tam rīm t, kadh i najh 'k kum t k' rɔ ̄d t. 10 Ba sɔɔ kadh a ɔjn gírdee-g malang Najh 'k 
Maj kete tāa. 11 Lo'n a awhn sesi ya kәla si jī Sahedrḛ-g t ani, ī sōli kete al, ke ídai na i 
ri wa, ɔj́i lo kәda al, bani ā ídai i nya'n adhn si kummbang nәko'n noo t ni. Todo i sḭi-n 
ā ɔr̄hi najh ni al, bani i Ndíl 'k Tál.  
     12 Ngōkó̰ 'k dәngam a mēr tɔl̄ ngōkó̰n o.  Bәra a rā bee k ngōnn o.  Ngán-g a ḭn ya 
ngak ngékoj d-g o. Nin a rān tāa kadh tɔl̄n d. 13 Dee-g malang a imhn si tam rīm t, 
bani ngee'n uwa tɔg mbóng tangóyn t ani, a aj. 14 Bani lo'n sḭi áḭ nya 'k nāsmínd 'k 
nuj'n Daniyel ngekɔj ndū Nәɓa ɔrh najhn ni, ndi lo'n sɔɔ kadh ni ndi tū t al ni ani, adh 
ngee'n tóda najh'n too ni gerh o, ngé-g'n ndin gō nang 'k Jude t ni a̰an naa k' mbo̰o 

13 

mbalh-g t o. 15 Adh ngee'n ndi dɔ kúju ni ris al o, a ud kúj yan t kadh un nya 'kreyh al 
o, 16 adh ngee'n i ndɔrhɔ ni a tél ɓēe tam kun kūb yan al o. 17 Bani rɔn̄doo i dɔ kókem-
g t o, ngé-g'n ngán kas-g a iln mba d ndɔ-̄g'n noo t o ni. 18 Ī ndɔȳi tam kadh nya'n noo 
ugh i nā kūl t ale. 19 Todo urkɔl'n a ree ndɔ'̄n noo t ni, nge 'k tit'n noo goto ɓay, ila gír 
dɔ nya-g'n Nәɓa ub t ni mbóng ngɔlaa'n too t, tāa nya 'k tit'n noo a ree al bát. 20 Ba re 
Kɔɔ́ɓē gāng ndɔ-̄g ni adh gind al ani, dee 'k a aj goto. Bani i tam ya 'k gər̄a-g'n Nәɓa 
nәko gər̄a d ni, ni gāng ndɔ-̄g ni ngɔr. 21 Ba ndɔ ̄ngee'n noo t ni, lo'n dee 'kreyh ida si 
na:Á̰i, Mesi i laa, ake, ni i nú ani, ī taai kem ale. 22 Todo kris 'k mbáy-g o, ngékɔjndū 'k 
mbáy-go, a ḭ rān nya 'k kɔrh kum-g o, nya 'k yáa-g o, ya gól'n 'k gər̄a-g ni. 23 Bani ī 
ngōmi maj. Á̰I, m'ída si nya-g malang kete kɔɔ̄.  
 

Ngōn Dee a ree k kɔrtaa 
(Mt.  24:29-31 Lu.  21:25-28) 

 
     24 Bani dan ndɔ-̄g'n noo t, gō ndɔ ̄ya urkɔl t ni,  

mbang a ndul o, nā a nda al o,  
25 tínyo-g 'k dɔrā ̰t a tósōn nang t o,  
tɔǵ-g 'k dɔrā-̰g t a yéyn o.  

 (Ejai 13:10 ) 
 
     26 Tāani, a an̰ Ngōn Dee a ree dan kilh manh t k tɔǵ 'k ngany o, k kɔrtaa o. 
27 Tāani, ni a ila ngékәla-g yan kadh kánn 'k gər̄a-g yan k nél 'k dām sɔ,́ kūm dɔnang t 
mbóng k' gír dɔrā ̰t.  
 

Rən̄a ya kāg kót 
(Mt.  24:32-36   Lu.  21:29-34) 

 
     28 Ngɔlaa'n too, ī ndói rən̄a ya kāg kót ni.  Lo'n tajīn-g ton mbōl, adh mbīn a sit ani, 
ī gerhi adh ɓār i ngɔr. 29 Sḭi i bee uo, lo'n sḭi áḭ nya-g'n noo a ughn ani, ī gerhi Ngōn 
Dee i ngɔr k' ta rób t. 30 Rɔk̄um, m'ída si, ngé'n koni'n too a mānn al mbóng, kadh a 
rān nya-g'n noo malang. 31 Dɔrā ̰k dɔnang a mānn, bani najh-g yam a mān al bát. 
32 Bani najh 'k ndɔ'̄n noo t o, kummbang'n noo t o ni, dee kogum 'k gerh goto, ngékәla-
g 'k dɔrā ̰t gige, ake i  Ngōn, bani i Bәra tāa ngóy.  

Kɔjh tam ya ngōm o, ndɔȳ o 

(Mt.  24:37-51   Lu.  21:35-38) 
 
     33 Ī ngōmi maj, ī ndii jáj̰a ̰k ndɔȳɔ o, todo i gerhi kummbangn ale. 34 To i tit dee'n 
a inya dɔnang yan, ba awh mbā t ni, ni adh ɓәlo-g yan ndūn.  Ni gáng kәlā k dɔ d ge o, 
ni indā dɔ ngengōm ta kúj t kadh ndi já̰ja ̰o ni. 35  I bee ni, ī ndii jáj̰a,̰ tam ī gerhi 
kummbang'n kɔɔ́ kúj a téln ni al.  Ni tél i lo tíbi, ake i dan ndɔ ̄tɔyhɔ, ake i kónjā nō t, 
ake dәloy. 36 Na sōgh ni tee rét ani, a inge si dɔ ɓī t. 37 Ba nya'n m'ída si too, m'ída i 
dee-g malang.  Ī ndii jáj̰a.̰  
 
  

Ngébaa̰-g oon naa ya tɔl̄ Jeju 
(Mt.  26:1-5   Lu.  22:1-2) 

      
Na ndɔ ̄jōo ani, i nyakūjh Gəl̄adɔ'n rān k mápa 'k kanjh kan ni.  Ngégūgdɔ 'k bo-
g o, ngéndang ndūnajh-g o, sān Jeju k ngama ya kuwa tɔl̄n! 2 Todo nin idan na: 
Dan nyakūjh t al, na sōgh kɔl̄ naa a ḭ dɔdan dee-g t.  

 
Dinyá kogum ur yibh 'k kot bir dɔ Jeju t 

(Mt.  26:6-13   Ja̰ 12:1-8) 
 
     3 Jeju awh Betani kem kúj ya Simo̰ 'k ngebānj t. Dan'n ni ndi lo kәsa nya t ani, 
dinyá kogum ree rɔn̄ t k ku albatr k yibh ndum nard 'k kot bir 'k gātn i ngany. Ni tɔ ̄ku 
ni, ba ur yibh 'k kot bir ni dɔ Jeju t.  
     4 Bani ngé 'kreyh-g mbәnā d t noo, wōng rā d, idan na: I tam ri tāa ni nuj yibh 
ndum'n too bee? 5 Ign yibh ndum'n too ani, a ingen gúrsu deniye ɓú mәtá ya kadh 
ngendoo-g.  
     Ba nin tāmn k dinyá ni ngany. 6 Bani Jeju ida na: Ínyain.  I tam ri tāa ā ī njíbain?  
Ni rā i kәla 'k maj sem. 7 Todo ngéndoo-g i sesi k ndɔ-̄g.  Sḭi ási rā maj sed lo'n ī ndigi 
ni. Bani ma i sesi k ndɔ-̄g ale. 8 Ni rā i nya'n as kadh ni rā. Ni ur yibh rɔm̄ t kete tāa ya 
dubh nīnhm. 9 Rɔk̄um m'ída si na, lo malang'n a ɔjn Najh 'k Maj'n too tū t kem dunia t 
k taá ni, a ɔrhn najh ya nya'n dinyá rā too uo, kadh iga'n kem d dɔn t.  

14 

Judas indā dɔ najh naa t ya kig Jeju 

(Mt.  26:14-16   Lu.  22:3-6) 
 
     10 Judas Iskariot, i kogum ya 'k kut gid i jōo-g ni, ni awh rɔ ̄ngégūgdɔ 'k bo-g t kadh 
ila Jeju jī d t. 11 Lo'n oon bee ni, rɔ ̄d nelh d, ba inīn mínd d ya kadhn nar. Ba ni sā lo 
kadh ilan jī d t.  
 

Jeju nin k ngéndó-g yan isan nya Gəl̄adɔ 
(Mt.  26:17-25   Lu.  22:7-20   Ja ̰13:1-12) 

 
     12 Ndɔ ̄'k kete ya Mápa 'k kanjh kan, adh i ndɔ ̄kәja mínd dā ̰nyakūjh Gəl̄adɔ t, 
ngéndó-g yan dәjenn na: Ī ndig kadh j'awh ji rā lo kadh isa'n nya Gəl̄adɔ i ra?  
     13 Ni ila ngéndó-g yan jōo, ba ida d na: Āwhi kem ɓēe na ā ī ndɔd̄hi dee kogum itō 
jó manh ani, āwhi gon t, 14 ba lo'n ni a ud tū t ani, ídai kɔɔ́ kúj ni na i ngol ida na: Kúj 
mbā-g kadh m'ísa nya Gəl̄adɔ tū t k ngéndó-g yam i ra? 15 Ni ā ɔj si kem kúj 'k bo, 'k 
dɔɔ, 'k rān k nya-g malang oy kɔɔ̄. I lo'n noo t-n ā ī rāi lo nyakūjh Gəl̄adɔ tū t tam yaji t 
ni.  
     16 Ngéndó-g ni awhn, ughn kem ɓēe ani, ingen nya tit'n ni ida'n d ni, adh nin rān lo 
nya Gəl̄adɔ tū t.  
     17 Ba dan'n lo tíb kɔɔ̄ ani, ni ree k nge 'k kut gid i jōo ni. 18 Dan'n nin ndin ta tábl t 
a isan nya ani, Jeju ida na: M'ída si 'k rɔk̄um t, kogum yasi'n isa sem ni a ilam jī dee-g t.  
     19 Adh wōng ila gír rā d, ba dәjenn mbak idan na: I ma a?  
     20 Ni ida d na: I kogum ya 'k kut gid i jōo ni, ngee'n ila jīn kem tásaa sem ni. 21 
Ngōn Dee a awh tit'n ndangn maktubu idan'n dɔn t ni.  Bani rɔn̄doo i ya ngee'n ila 
Ngōn Dee jī dee-g t ni! I só t kadh ojnn dee'n noo ale.  
 

Jeju adh ngéndó-g mápa o, kop o 
(Mt.  26:26-35   Lu.  22:17-20, 31-34   Ja ̰13:36-38) 

 
     22 Dan'n isan nya ni, Jeju un mápa, ba lo'n ni tɔŕ tan dɔ t ani, ni tet naa t adh d, ba 
ida na: Ī taai, ngee'n too i rɔm̄.  
     23 Ni un kop, ni ndadh dɔ t ani, ni adh d, adh nin malang anyhn.  

     24 Ni ida d na: Ngee'n too i mósm, ya kinīmínd 'k kij'n anyh nang t tam ya dee-g 'k 
ngany-g t ni. 25 M'ída si 'k rɔk̄um t, m'ā m'ānyh manh kanh nduú ni to̰ al, mbóng kadh 
ndɔn̄ t m'ā m'ānyh 'k kij naa t sesi kem kɔr̄ɓē ya Nәɓa t.  
     26 Kuth gō ani, inīn pā, ba teen, awhn mbalh kāg Wára-̰g t.  
     27  Jeju ida d na: Ndɔɔ̄ ɓoolaa'n too m'ā m'íga si gīg t malang, todo ndangn kem 
Maktub ya Nәɓa t na: 

M'ā m'índa ngekulh bath-g,  
 ba bath-g a tīn̰ naa.  

 (Jakari 13:7) 
 

     28 Bani lo'n m'í ̰day ani, m'ā m'āwh Galile kete no si t.  
     29 Bani Piyer idan na: Dan'n re dee-g malang a iga d gīg t ani, ma a igam gīg t al 
bát.  
     30 Jeju idan na: Rɔk̄um m'ídai ndɔɔ̄ ɓoolaa nәko'n too, kete taa kónra kónjā nō 'k ko̰ 
jōo ani, ā ī nēj najh na ī gerhm al nja mәtá.  
     31Bani Piyer ida najh k tɔǵn ne ngany, ida na: Re sɔɔ kadh m'óy sei gige ani, m'ā 
m'nēj najh gerhi al bát.  
     Nin malang idan bee uo.  
 

Wōng rā Jeju Jetsemane t 
(Mt.  26:36-46   Lu.  22:39-46   Ja ̰18:1) 

 
     32 Ba nin awhn lo kogum'n a ɓārnn na i Jetsemane ni.  Jeju ida ngéndó-g yan na: 
Lo'n m'ndɔȳ ani, ī ndii laa.  
     33 Ni un Piyer nin k Jak o, Ja ̰o, sene, ni ila gír ndew adh sōl ngany. 34 Ni ida d na: 
Ngarā ̰kemm i k wōngō ngany ngɔr ya koy gige ba ī ndii laa, ī ndii jáj̰a.̰  
     35 Ni mān sény ani, isō nang t, ni ndɔȳ ida na: Re ī ̰ás rā ani, adh kummbang'n too 
mān kɔɔ̄, inyam.  
     36 Ni ida na: Aba, Bәra, ī ̰ás rā nya malang. Ún kop ni rɔm̄ t kɔɔ̄.  Ī rā nya'n m'ndig 
ni al, bani ī rā nya'n ī ndig ni tāa.  
     37 Ni tél ree rɔ ̄d t ani, a ̰d a ɓīn i mbe, ni ida Piyer na: Simo̰, ī ɓī a?  Ī ̰ás ndi jáj̰a ̰
kummbang kogum ala? 38 Ī ndii jáj̰a,̰ ī ndɔȳi ya kadh īsōi tū nā t al, todo ndíl ndig 
rɔk̄um, bani dār̰ɔ ̄i k ngangha ale.  

     39 Ni tél awh to̰.  Ni ndɔȳ ida najh tit 'k kete ɓay. 40 Ni tél ree to̰ ani, a ̰d a ɓīn. 
Todo kum d i k ɓī likiti, adh gerhn lo daln najh ale.  
     41 Ni tél 'k ko̰ mәtá ani, ida d na: Ī ɓīi ngɔlaa, ɔr̄hi koo. As ta.  Kummbang as ɓá. Á̰i, 
ilan Ngōn Dee jī ngérāmajal-g t. 42 Íḭ, j'awhi. Á̰i, ngekәlam jī dee-g t ni a ree ngɔr.  
 

Judas ila Jeju jī dee-g t 
(Mt.  26:47-56   Lu.  22:47-53   Ja̰ 18:2-11) 

 
     43 Ba k' tajī t noo, lo'n ni a ɔrh najh ɓay ani, Judas ugh. Ni i kogum ya 'k kut gid i 
jōo-g ni.  Ni ugh nin k kósdee-g'n i sene ni.  Nin i k kaskar-g o, rūngo-g o, jī d t. Adh i 
ngégūgdɔ 'k bo-g nin k ngéndang ndūnajh-g k kumkɔɔ-g-n ilan d ni.  
     44 Bani ngekәla Jeju jī dee-g t ni, ɔj d nyakɔj kete. Ni ida na: Ngee'n m'njíb tan ani, 
i ni.  Úwain, āwhi sene, ī ngōmin maj.  
     45 Ba k' tajī t noo Judas ugh.  Ni ree ngɔr rɔ ̄Jeju t, ida na: Ngekɔj nya, ba njíb tan.  
     46 Tāani dee-g igan jī d rɔ ̄Jeju t, uwann. 47 Ba dee kogum ya ngé-g'n ran kum t 
noo ni, ni ɔrh kaskar tóga'n ɓerh ya ngol ngégūgdɔ-g, gāng mbīn kogum.  
     48 Jeju un najh ida d na: Ī reei k kaskar-g k rūngo-g kuwam t, tit lo ree kuwa 
ngekumh rób t a? 49 Ma i dɔdan si t k ndɔ-̄g o.  M'ndó si kem Kúj ya Nәɓa t o ni, sḭi 
úwami ale.  Bani ngee'n too i ya kadh nya'n ndangn kem Maktub ya Nәɓa t ni ree nāj.  
     50 Tāani ngé yan-g malang inyan, ba aa̰n naa.  
     51 Dee 'k balsá kogum un gon.  Ni iga kūb 'k ndóle rɔn̄ t, ba nin uwann. 52 Bani ni 
inya kūb 'k ndíle ni, ba aa̰ rɔn̄ kari.  
 

Jeju ra lo saria t 
(Mt.  26:57-68   Ja ̰18:12-14, 19-24) 

 
     53 Tāani, awhn k Jeju rɔ ̄ngol ngégūgdɔ-g t o, lo'n ngégūgdɔ 'k bo-g o, kumkɔɔ-g o, 
ngéndang ndūnajh-g o, kánn naa tū t ni. 54 Piyer un gon dan sany awh mbóng gír gár 
ya ngol ngégūgdɔ-g t keme.  Ni ndi naa t k pajā-g ta hor t, a ndíb hor.  
     55 Ngégūgdɔ 'k bo-g, 'k lo koo naa ya Juip-g t sān najh 'k kum t rɔn̄ t ya tɔl̄n, ba nin 
ingen ale. 56 Todo dee-g ngany ɔrhn najh 'k mbáy-g dɔn t, ba najh-g 'k kum t yad isō 
naa t ale.  

     57 Ba ngé 'kreyh-g ḭn ɔyn najh 'k kum t 'k mbáy-g k' dɔn t, idan na: 58 Jḭ j'oo ni ida 
na: “M'ā m'déd Kúj ya Nәɓa 'k jī dee rā, ba kuth gō ndɔ ̄mәtá ani, m'rā 'krang 'k jī dee rā 
ale.” 59 I bee gige, ba najh 'k kum t yad isō naa t ale.  
     60 Tāani, ngol ngegūgdɔ-g ḭ ra dɔdan d t, dәje Jeju, ida na: Ā ī dal najh al bát a?  
Ngee'n too i ri-n dee-g indān dɔi t bee?  
     61 Bani Jeju ra tan mbó, dal al bát.  
     Ngol ngegūgdɔ-g tél dәjen ida na: Ī ̰i Mesi, Ngōn Nәɓa, ngee'n a tɔŕn ta d dɔn t ni a?  
     62 Jeju daln na: I ma.  Sḭi ā áḭ Ngōn Dee a ndi dɔ jī ko̰ t k tɔǵɔ o, a ree k kilh manh 
'k dɔɔ dɔrā ̰t o.  
     63 Tāani, ngol ngegūgdɔ-g rínya kūb yan, ba ida na: J'isāi najh 'k kum t 'krang to̰ i 
tam ri? 64  Ōoin n'ā gáng Nәɓa too.  Kem si t ni sḭi ídai na i ri?  
     Nin malang gāngn saria dɔn t, idan na: Nin sɔɔn naa k yo. 65 Ba ngé 'kreyh-g ilan 
gír tīb hōr rɔn̄ t o, ndemhn kumn o, ba tógan k jī d, ba idan na: Ída 'k loyā t.  
     Ba pajā-g tən̄dann k da jī d.  
 

Piyer nēj najh na n'gerh Jeju al nja mәtá 
(Mt.  26:69-75   Lu.  22:55-62   Ja ̰18:15-18, 25-27) 

 
     66 Dan'n Piyer ndi gír gára ani, ɓerh kogum 'k dinyá ya ngol ngégūgdɔ-g ree. 67 Ni 
a ̰Piyer a ndíb hor ani, ni indā kumn dɔn t ida na: Ī ̰i k Jeju 'k Najaret uo.  
     68 Ni nējn na: M'gerh al o, najh'n ī ̰ída too m'gerh lon al o.  
     Ni tee ndága gír gára ani, kónra kónjā nō.  
     69 Lo'n ɓerh 'k dinyá ni an̰ ani, ida ngé-g'n ran ngɔr ni to̰ na: Ngee'n too i kogum 
yad.  
     70 Ba ni tél nēj to̰.  Bani sény ani, nin'n ran ngɔr ni, idan Piyer to̰ na: Rɔk̄um, ī ̰i 'k 
kogum yad, todo ī ̰i dee 'k Galile o, najh kɔrhi to tit yad o.  
     71 Tāani, ni ila gír táj ndū o, túb o na: M'gerh dee'n ɔr̄hi najh yan noo ale.  
     72 Ba k' tajī t noo kónra kónjā nō 'k ko̰ jōo ani, iga kem Piyer dɔ najh'n Jeju idan t 
ni: Kete tāa kónra kónjā nō 'k ko̰ jōo ani, ā ī nēj najh na ī gerhm al nja mәtá.  
     Ba lo'n ni gír dɔ najh'n too t ani, ni nō wukwuk.  
 

Jeju ra no Pilat t 
(Mt.  27:1-2, 11-31   Lu.  23:1-7, 17-26   Ja̰ 18:28-39   19:1-15) 

K' tajī t noo dәloy ɓat, ngégūgdɔ 'k bo-g k kumkɔɔ-g k ngéndang ndūnajh-g k 
ngé 'k Lo koo naa ya Juip-g kánn naa, oon naa.  Kuth go'n nin do̰on Jeju oy ani, 
awhn sene ilann jī Pilat t ni.  

     2 Pilat dәjen na: Ī ̰i Mbangh ya Jwip-g a?  
     Jeju daln na: Ī ̰ída.  
     3 Ngégūgdɔ 'k bo-g səl̄an gírn ngany, ba ni dal d ale. 4 Pilat tél dәjen na: Ī ̰ī dal najh 
al bát a? Á̰ səl̄an gíri ngany too.  
     5 Ba Jeju dal najh kogum al, adh ɔr kum Pilat ngany.  
     6 K dɔ ndɔ-̄g ndɔ ̄nyakūjh t ani, ni a ɔrh dee dәngáy kogum adh d, dee'n nin gidenn 
ni. 7 Dee 'kreyh i dәngáya noo, rīn na i Barabas, uwan d k madhn-g, tam nin i ngéndūb 
rɔ-̄g adh tɔl̄n dee-g. 8 Kósdee-g alhn idan k ndū 'k bo giden kadh ni rā tit'n rā'n jó ni.  
     9 Pilat dal d na: Sḭi ī ndigi kadh m'ɔr̄h i Mbangh ya Jwip-g m'ādh si a?  
     10 Todo ni gerh adh ngégūgdɔ 'k bo-g rān ni k Jeju, i tam'n noo t-n nin ilann jīn t 
ni. 11 Bani ngégūgdɔ 'k bo-g səl̄an dee-g ni, ya kadh Pilat ɔrh Barnabas adh d kumgot 
Jeju.  
     12 Pilat un najh ida d to̰ na: Ī ndigi kadh m'rā i banyh k ngee'n sḭi ī ɓārin Mbangh 
ya Jwip-g ni?  
     13 Ba nin igan kɔrh to̰ idan na: Ī ɓērn kāgdesh t.  
     14 Bani Pilat ida d na: I majal ri-n ni rā?  
     Ba nin igan kɔrhk tɔǵ d to̰ idan na: Ī ɓērn kāgdesh t.  
     15 Ba Pilat ndig rā kadh kem kósdee-g sɔlh ni, ni ɔrh Barabas adh d, ba kuth gō ani, 
inda Jeju 'k ɓɔrɓɔndɔ, ba ilan jī d t kadh ɓērnn kāgdesh t.  
     16 Tāani áskar-g awhn sene gír gára kem ndogh ya mbangh t, lo'n a ɓārn na i 
Pretwar, ba kánn áskar madh d-g malang. 17 Nin ilan kūb 'k kerē gusgus rɔn̄ t o, sétn 
kōn jāka mbangh t ilan dɔn t o. 18 Tāani ilan gír rān lapia idan na: Lale, Mbangh ya 
Jwip-g! 
     19 Ba nin tən̄dan dɔn k kád bór o, kər̄an hōr rɔn̄ t o, tétn kej d non t rɔyhnn o. 
20 Kuth go'n lurnn oy ani, nin ɔrhn kūb 'k kerē gusgus ni, ba tél ilan kūb yan, tāa awhn 
sene tam ya ɓērn kāgdesh t.  
 

Ɓērn Jeju kāgdesh t 
(Mt.  27:32-56   Lu.  23:33-49   Ja ̰19:16-37) 

     21 Dee kogum 'k gō nang 'k Siren t, rīn na i Simo̰, bәra Alegjandr nin k Rupus ni, ḭ 
ndɔrhɔ a ree k' ɓēe ani, áskar-g ɔsn sene adh itō kāgdesh ya Jeju. 22 Nin awhn sene lo'n 
a ɓārn na i Golgota ni, ngee'n too kumn na: Lo Kən̄gō dɔ. 23 Nin unn manh nduú 'k gūr 
naa t k mír ya kadhn kadh anyh, bani taa ale. 24 Nin ɓērnn kāgdesh t o, kēgn kūb-g 
yan naa t o, nin túgn ják dɔ t ya ka ̰ke i ná-n a isa wa.  
     25 I kummbang 'k ndōhó11 t-n ɓērnn kāgdesh t ni. 26 Ndangn kum najh'n sékn'n ni 
maktubu indān dɔn t bee: Mbangh ya Jwip-g.  
     27 Nin ɓērn ngékum rób-g jōo naa t sene kāgdesh t o, kogum i dɔ jī ko̰n t o, 'kreyh i 
dɔ jī geln t o. 28 Adh tɔl̄ ta najh'n ndangn Maktub ya Nәɓa t'n ida na: 

A tódann naa t k ngékalh dɔ ndūnajha.  
 (Ejai 53:12) 

 
     29 Dee-g'n a mānn ni a tájnn o, tógan dɔ d niknik o, idan na: He! Ī ̰i ngee'n i nge 
déd Kúj ya Nәɓa, ba tél rā goto k ndɔ ̄'k mәtá ni. 30 Áj rɔī īko, ba ī ris tū kāgdesh t.  
     31 Ngégūgdɔ 'k bo-g, k ngéndang ndūnajh-g uo, lurnn dan d t, idan na: Ni aj dee 
'krang-g, ba ni as kaj rɔn̄ nәko al wa! 32 Ādh Mesi, Mbangh 'k Israyel t, ris tū kāgdesh t 
ngɔlaa, ya kadh j'a,̰ ba ji taa kem.  Ngé-g'n ɓērn d kāgdesh t sene ni gángnn uo.  
     33 Kummbang 'k mehḛ12 t ani, lo ris til uth dɔnang malang mbóng kummbang 'k 
ndoho13 t. 34 Ba dan'n kummbang 'k mәtá 'k losɔlhi t ani, Jeju ida k ndūn 'k boo na: 
Eloi, Eloi, lama sabaktani? Kumn na i: Nәɓa yam, Nәɓa yam, i tam ri tāa ī ̰ínyam kɔɔ̄ a?  
     35 Ngé 'kreyh-g'n ran ngɔr ni, oon bee ani, idan na:Á̰i, ni a ɓār i Eli.  
     36 Kogum yad aa̰ ngɔd̄, ila nya kum manh nduú k mās t, ila tāa kád bór t, indā ta 
Jeju t kadh anyh ani, idann na: Ínyain, ādh j'aḭ ke Eli a ree ya risn wa.  
     37 Ba Jeju rongh kәga kɔrhɔ k ndūn 'k boo ani, koon tee.  
     38 Kɔgh kūb 'k kem Kúj ya Nәɓa t 'k lo 'k tál tál t rínya naa t jōo, ḭ dɔɔ mbóng isō 
nang t. 39 Ba lo'n ngol áskar 'k ɓú-g'n ra sɔɔ no Jeju ni, a ̰Jeju iga kɔrh o, ila ndíln o 
ani, ida na: Dee'n too i Ngōn Nәɓa rɔk̄um.  

 

11 15:25 9H00 

12 15:33 12H00 dan kada 

13 15:33 15H00 

     40 Dinyá-g ra'n noo uo, nin ran sany a an̰ lo, ba dɔdan d t ni i Mari 'k Magdala o, 
Mari kó̰ Jak 'k dūu nin k Joses o, Salome o. 41 Dan'n ni ḭ Galile ni, dinyá-g'n too unn 
gon o, indān nya no d t o, ngé 'kreyh-g ngany alhn sene Jerujalem o.  
 

Jojep dubh nīnh Jeju 
(Mt.  27:57-61   Lu 23:50-56   Ja ̰19:38-42) 

 
     42 Lo tíb kɔɔ̄ ani, i ndɔ ̄kán gō nya kadh bínī i ndɔ ̄kɔrh koo. 43 Adh Jojep 'k 
Arimate ree.  Ni i ngekɔjh ɓē 'k dee-g ɔsn gonn ngany.  Nәko i ngengó kɔr̄ɓē ya Nәɓa 
uo.  Ni awh rɔ ̄Pilat t k urkili giden nīnh Jeju. 44 Lo'n Pilat oo na Jeju oy kɔɔ̄ ani, ɔr 
kumn ngany adh ni ɓār ngol  áskar 'k ɓú-g ni dәjen na ke Jeju oy jó kɔɔ̄ wa? 45 Lo'n ni 
oo najh ya ngol áskar-g ni ani, adh Jojep nīnh ni. 46 Jojep mang kūb 'k sɔlh lúmlúm.  
Ni ɔrh nīnh Jeju ɓīrnn k kūb 'k sɔlh lumlum ni, ba inīn kem bāa ɓád 'k rān kem mbalh 
t.  Ba ni ndūburu mbalh, indā ta bāa ɓád ni t. 47 Mari 'k Magdala o, Mari 'k ko̰ Joses o, 
an̰ lo'n inīnn tū t ni.  
 

Jeju ḭ day 
(Mt.  28:1-10   Lu.  24:1-12   Ja ̰20:1-10) 

    
Lo'n ndɔ ̄kɔrh koo mān kɔɔ̄ ani, Mari 'k Magdala o, Mari kó̰ Jak o, nin k Salome 
o, mangn nya-g 'k kot bir, reen'n ya kadh ɓōkhn rɔ ̄Jeju t. 2 Ndɔ ̄'k kete ya 
dәmas ani, dәloy ɓat nin ughn dɔ ɓád t.  I lo'n mbang iba ni. 3 Nin idan dan d t 

na: I ná-n a ndūbər̄ū mbalh ta bāa ɓád tya kadh ji a?  
     4 Ba lo'n nin ɔrhn kum d dɔɔ ani, an̰ mbalh i 'k ndūburu kɔɔ̄.  Ɔr kum d tam mbalh 
ni i 'k bo ngany. 5 Nin udn kem bāa ɓád ni t ani, an̰ balsá kogum ndi dɔ jī ko̰ t, o̰o kūb 
'k ngāl 'k nda adh ndíl d aa̰.  
     6 Ni ida d na: Ī lōi kadh ndíl si aa̰, todo m'gerh adh sḭiī sāi i Jeju 'k Najaret'n ɓērn 
kāgdesh t ni.  Ni ḭ day kɔɔ̄. Ni goto laa.Á̰i lo'n inīnn tū t ni. 7 Bani āwh ídai ngéndó-g 
yan o, Piyer o na: Ni awh kete no si t Galile, naká ā áḭn noo tit'n ni ida'n si ni.  
     8 Nin teen dɔ ɓád t k ngɔd̄ɔ, k rɔ ̄ndewe o, k ɓōlh-g o.  Bani nin idan dee kogum al 
bát tam ɓōlh rā d ngany.  
 

Jeju ugh no Mari t nin k ngéndó-g 

(Mt.  28:11-15   Lu.  24:13-45   Ja ̰20:11-23) 
 
     9 Ba Jeju ḭ day dәloy ɓat k ndɔ ̄'k kete ya dәmas, ni ugh rɔ ̄Mari 'k Magdala t kete, i 
ngee'n Jeju təb̄a ndíl-g ya Sú siri kemn t jó ni. 10 Dinyá ni awh ida ngé-g'n sene jó ni 
got najh ni dan'n nin ndin uwan ndoo o, nōn o ni. 11 Bani lo'n nin oon na Jeju i k 
kumu adh dinyá'n too an̰ ɓá ani, nin taan najh yan ni al bát.  
     12 Gō nya-g'n noo t, Jeju ɔj rɔn̄ 'k to rang takum dee-g 'k jōo-g yad 'k a njər̄an róbo 
awhn k' ngán ɓē ndɔrh-g t ni. 13 Nin awhn idan ngé 'kreyh-g uo, ba nin taan kem najh 
yad al to̰.  
     14 Go'n too t ni, dan'n nin ndin lo kәsa t ani, Jeju ɔj rɔn̄ ngé 'k kut gid i kogum-g.  
Ni ib d tam kem ngangh ngóroro yad t o, kem ngangh yad t o, todo nin oon najh ya 
ngé-g'n an̰ go'n ni ḭn day t ni ale.  
 

Jeju ila ngéndó-g koj Najh 'k Maj t 
(Mt.  28:16-20     Lu.  24:46-48   Ja ̰17:18     20:21   Kәla-g 1:8) 

 
     15 Ni ida d na: Āwhi dan dunia t malang, ba ɔj́i dee-g'n ni ub d malang ni Najh 'k 
Maj. 16 Dee'n taa kem o, īnīn manha o ani, a aj, bani dee'n taa kem al ani, saria a 
uwan. 17 Nyakɔj-g'n a un gō ngétaakem-g nin too: Nin a təb̄an ndíl-g ya Sú 'k rīm o, 
nin a ɔrhn najh k ta-g 'k kij-g o. 18 Nin a uwan lī-g o. Ba re nin a anyhn nya 'kreyh 'k 
ya tɔl̄ dee ani, a rā majal sed al o. Nin a indān jī d dɔ ngémɔny-g t ani, ngémɔny-g a 
ngáan o. 
 

Jeju tél awh dɔrā ̰t 
(Lu.  24:49-53   Kәla-g 1:9-11) 

 
     19 Kuth go'n Kɔɔ́ɓē Jeju ɔrh najh sed oy ani, unn k' dɔrā ̰t adh ni ndi dɔ jī ko̰ Nәɓa t. 
20 Ba nin awhn ɔjn najh k' lo-g t malang.  Adh Kɔɔ́ɓē rā kәla sed, adh najh ni isō gō 
naa t rɔk̄um k kul nyakɔj-g'n reen gō d t ni.  

Najh 'K Maj'n 
 LUK 

Rā Maktub t 
 

Najh 'k kete   1:1-4 
Luk ila k maktubu adh Teopil 

      
 Dee-g ngany, indān dɔ dana ɓá, ya ndang najh-g 'k dɔ nya-g'n rā nya dɔdan ji t ni. 
2 Nin rān tit'n ɓerh-g ya Najh ya Nәɓa ɔrhn'n got najh kete ni.  Nin i 'k kum t ya 
nya'n nin an̰ ni.  Ma m'ún gō d i tit nәko'n noo o. 3 Ma m'sā ta kәlagír najh ni, 

m'ínge k gōo maj malang ɓá.  I bee ni, maj takum t, kadh m'ndang najh 'k dɔ nya ni t, k 
gōo uo, tam yai t ngemaj, Teopil. 4 M'ādhi ya kadh ī gerh gír nya'n ndóin ni maj.  
 

Ngekәla ɔrh najh koj Ja ̰ngekinī dee-g manha 
 
     5 Dan'n Erɔd i mbangh 'k Jude t ni, ngegūgdɔ kogum ndi noo, rīn na i Jakari.  Ni i 
dee 'k gír  ya Abya t o.  Nīnyán i dan ngán 'k dinyá-g ya Aro̰ t o, rīn na i Elijabet. 6 Nin 
jōo mbak i gōth no Nәɓa t o, nin unn gō gomínd-g o, gō kadhndū-g ya Kɔɔ́ɓē o, kanjh 
najh dɔ d t. 7 Bani nin ojn ngōn al, tam Elijabet i kuj.  Ba nin jōo mbak ni, tɔgn ɓóga 
kɔɔ̄.  
     8 Ba Jakari a rā kәla gūgdɔ no Nәɓa t.  Ni awh kәla t 'k gō gír ɓūt yan t. 9 I k gō 
ják'n isō dɔ ngegūgdɔ t ni, i rɔn̄ t ya kadh ni ud kem kúj ya Kɔɔ́ɓē t lo 'k tál tál t, kadh 
ró yibh kot ni. 10 Ba kósdee-g malang a ndɔȳn ndága, k kummbang ró yibh kot t ni.  
     11 Tāani, ngekәla ya Kɔɔ́ɓē kogum tee hɔy k' rɔn̄ t, ra dɔ ko̰ rәngri yibh 'k kot ni t. 
12 Ba lo'n Jakari an̰ ani, ni sōl, adh ɓōlh asn nák. 13 Bani ngekәla idan na: Jakari, ī lō 
ɓōlh tam Nәɓa oo ndɔȳ yai ɓá.  Adh nīnyái Elijabet a oj ngōn 'k dәngam sei, ba ā īndā 
rīn na i Ja.̰ 14 Ī ̰ā ínge rɔn̄elh o, ā ī ndi k rɔn̄elhe ngany o.  Dee-g ngany a ingen rɔn̄elh 
tam kojn t o. 15 Todo ni a i 'k bo no Kɔɔ́ɓē t.  Ni a anyh manh nduú al o, kas 'k ngangh 
al o, bani ni a ros k Ndíl 'k Tál, kem kɔ kó̰n t. 16 Ni a ree k ngéya Israyel-g ngany rɔ ̄
Kɔɔ́ɓē Nәɓa yad t o. 17 Ni a njər̄a non t k Ndíli o, k tɔǵ ya Eli o.  Ni a tūr ngarā ̰kem 
bәra-g kadh téln k' rɔ ̄ngán-g t o.  Ni a tūr ngarā ̰kem ngédumh-g k' tū kumkedh ya dee-
g 'k gōth t o, ya kadh indā dɔ dee-g naa t tam ya Kɔɔ́ɓē t.  
     18 Jakari ida ngekәla na: Ma m'gerh nya'n too i banyh?  Todo ma i ɓóga o, ɓāl 
nīnyám mān kɔɔ̄ o ni.  

     19 Ngekәla dal idan na: Ma i Gabriyel, ngera no Nәɓa t.  Ni ilam, kadh m'ɔr̄h najh 
sei o, kadh m'ɔj́i Najh 'k Maj'n too o ni. 20 Ba á,̰ ā ī tél ngeta ndo̰ do̰o o, ā ɔr̄h najh al o, 
mbóng kadh nya'n too ugh tāa, tam ī ̰ī taa kem najh yam'n a tɔl̄ta k dɔkāglon ne ni ale.  
     21 Dan'n dee-g a ngón Jakari ni, ɔr kum d ngany tam ni na kem kúj ya Nәɓa t lo 'k 
tál tál t ni ngany. 22 Ba lo'n ni tee ani, ni as kɔrh najh sed ale.  Adh nin gerhn, adh nya 
ndɔb̄hn kem kúj ya Nәɓa lo 'k tál tál ni t.  Adh ni ɔj d k jīn ne, tam ta ndo̰n do̰o kɔɔ̄.  
     23 Ba lo'n ndɔ ̄kәla-g yan tәgā kɔɔ̄ ani, ni tél awh ɓē yan t. 24 Gō ndɔ-̄g'n noo t ani, 
nīnyán Elijabet ndān ngōn, adh ni iyā rɔn̄ nā mí, ba ida na: 25 I Kɔɔ́ɓē-n rā sem bee ni, 
tam ni ndig kɔrh rɔs̄ɔlh dɔm t, dan dee-g t kɔɔ̄.  
 

Ngekәla ɔrh najh koj Jeju 
 
     26 Kem nā 'k mehḛ t ani, Nәɓa ila ngekәla Gabriyel kem ɓē kogum 'k Galile t, rīn na 
i Najaret. 27 Rɔ ̄ngōmand kogum 'k dee kogum 'k gír ya Dabid t, rīn na i Jojep, uwa 
gātn.  Ba rī ngōmand ni na i Mari. 28 Ngekәla ni awh rɔn̄ t, idan na: M'rāi lapia, ī'̰n 
ínge maj o, Kɔɔ́ɓē i sei o ni, tɔŕta i k' dɔi t dan dinyá-g t.  
     29 Ni sōl tam najh ni t, ba dәjen na, ké i lapia ri 'k bee wa. 30 Ngekәla ni idan na: 
Mari, ī ɓōlh al,  Nәɓa raji. 31Á̰, ā ī ndān ngōn.  Ā ój ngōn 'k dәngam, kadh ā īndā rīn na 
i Jeju. 32 Ni a i 'k bo o, a ɓārn Ngōn Nge 'k Dɔɔ 'k Tɔyh-Malang o. Kɔɔ́ɓē Nәɓa a adhn 
parmbang ya Bәran Dabid o. 33  Ni a o̰ ɓē dɔ ngéya Jakop t, ngándang ngándang, ba 
tangóy kɔr̄ɓē yan a gōto.  
     34 Mari ida ngekәla na: Lo rān ngee'n noo i banyh?  Tam m'gerh dәngam al ɓay ni.  
     35 Bani ngekәla dal idan na: Ndíl 'k Tál a ree dɔi t o.  Tɔǵ ya Nge 'k Dɔɔ 'k Tɔyh-
Malang  uth dɔi k tiln ne. I tam'n too t-n Nge 'k Tál'n ī ̰ā ójn ni, ā ɓārn na i Ngōn Nәɓa 
ni. 36 Ba á ̰Elijabet, ngōkó̰i ndān ngōn 'k dәngam dɔ ɓógan t uo. Ngee'n a ɓārn na i kuj 
ni, ngee'n too i nān 'k ko̰ mehḛ. 37 Todo nya 'k Nәɓa as rā al goto.  
     38 Mari idan na:Á̰i, ma i ɓerh 'k dinyá ya Kɔɔ́ɓē.  Adh rā sem k gō najh yai.  
     Tāani, ngekәla ni inyan, ba awh.  
 

Mari awh go̰o Elijabet t o, ɔs gon Kɔɔ́ɓē o.  
 
     39 Kem ndɔ ̄nәko'n noo t, Mari ḭ awh láw gō nang 'k mbalha t, kem ɓē kogum 'k 
Juda t. 40 Ni ud  kúj ya Jakari t, rā Elijabet lapia. 41 Ba lo'n Elijabet oo lapia ya Mari 

ani, ngōn iba ringring kem kɔn t.  Adh Elijabet ros k Ndíl 'k Tál, 42 ni ida k ndūn 'k boo 
na: Tɔŕta i k' dɔi t dan dinyá madhi-g t o, tɔŕta i dɔ kanh 'k kem kɔi t o. 43 Adh'n too i 
banyh á kó̰ Kɔɔ́m ree rɔm̄ t? 44 Todo á ̰ta, lo'n lapia yai isō mbīm t ani, k' tajī t noo 
ngōn iba k rɔn̄elhe ringring kem kɔ t. 45 Ngee'n taa kem ni, rɔn̄ nelhn tam nya'n Kɔɔ́ɓē 
idan ni a ree nāj. 46 Tāani Mari ida na: 

Ngarā ̰kemm ɔs gon Kɔɔ́ɓē,  
47 Adh ndílm i k rɔn̄elhe kem Nәɓa Ngekajm t,  
48 Tam ni a̰ lo 'k yɔl ya ɓerh yan 'k dinyá.  
•, kuth gō ni, ngé'n koni malang a ɓārmn ngerɔn̄elh,  
49 Tam NgeTɔǵ 'k Tɔyh rā nya 'k bo, tam yam t.  
Adh rīn i 'k tál.  
50 Ba kumko̰ yan i dɔ ngé-g'n ɓōlhnn t ni mbóng k dɔkāglo-g kāglo-g.  
51 Ni ɔj tɔǵn k jīn ne.  
Ngé-g'n kem d ros i k tɔj̄ rɔɔ̄ ni, ī tən̄da ī tī ̰d kɔɔ̄ o.  
52 Ni róny ngéko̰ɓē-g dɔ parmbang yad t kɔɔ̄.  
Ni ɔs ngésɔlh dɔ-g k' dɔɔ.  
53 Ni rā adh ngéɓō-g ndānn k nya 'k maja o.  
Ba ni təb̄a nge nyakalhlo jīn kari.  
54 Ni dḭi ɓerh yan Israyel o,  
Ni iga kemn dɔ kumko̰ yan t.  
55 Ni rā tit'n ni ida'n ka ji-g o,  
Abraham k ngán kan-g k ndɔ-̄g ndɔ-̄g o ni. 
  56 Adh Mari ndi k Elijabet as nā mәtá ani, ni tél awh ɓē yan t.  

 
Koj Ja ̰nge kinī dee-g manha 

 
     57 Ndɔ ̄koj ya Elijabet as, adh oj ngōn 'k dәngam ani, 58 madh ɓēn-g o, ngén-g o, 
oon najh kumko̰ 'k ngany'n Kɔɔ́ɓē rā sene ni, adh rān rɔn̄elh sene uo.  
     59 Lo'n ndɔ ̄sɔśɔ ́as ani, nin reen kadh ijan ngōn ni rangh o, ndign ɓārn na i Jakari k 
rī bәran ne o. 60 Bani kó̰n dal ida na: Ho̰, a ɓārn na i Ja.̰  
     61 Ba nin idann na: Dan ngéi-g t ni, dee 'k rīn too tit'n noo goto.  
     62 Ba nin ilan jī d k' rɔ ̄bәran t, dәjenn ke rī ngōn ni na i ri wa. 63 Jakari gide bar, 
ba ndang tū t, ida na: Rīn na i Ja.̰  

     Adh ɔr kum d malang.  
     64 K' tajī t noo, tan tee adh kәla ndo̰n tút, adh ɔrh najh o, tɔŕ tan dɔ Nәɓa t o. 
65 Dee-g'n ndin nang'n gīrn dɔ d ni, ɓōlhn ngany o, ngé 'k dan mbalh-g 'k gō nang 'k 
Juda t malang ɔrhn najh nya-g'n noo o. 66 Ngé-g'n oon najh'n too malang ni, ngōmn 
ngarā ̰kem d t, ba idan na: Ngōn ni a to i banyh? Todo jī Kɔɔ́ɓē i naa t sene.  
 

Jakari ɔj najh 'k loyā t ya Nәɓa 
 
     67 Tāani bәran Jakari ros k Ndíl 'k Tál, adh ɔj ndū Nәɓa ida na: 

68 Tɔŕta i dɔ Kɔɔ́ɓē Nәɓa ya dee-g 'k Israyel t, tam ni rā maj k ngéyan-g o, gāng 
dɔ d o.  
69 Ni ila ngetɔg gír ya ɓerh yan Dabid t kadh aj dee-g.  
70 Ni rā tit'n ni ɔrh'n najh k ta ngékɔjndū yan 'k tál-g jó ni.  
71 Ngekaj ni, a aj ji jī ngébaa̰ ji-g t o, a aj ji jī ngé-g'n imhn ji t ni o.  
72 Kumn a o̰n k ka ji-g i bee, adh iga kemn dɔ kinīmínd 'k tál yan t.  
73 Kinīmínd k go'n ub'n rɔn̄, adh Abraham i bәra ji ni.  
74 Ni inī míndn ya kadh j'ingei'n lo tee jī ngébaa̰ ji-g t,  
Kadh ji rāi ɓerh sene kanjh ɓōlh,  
75 Kadh ji njər̄ai k kem 'k tál 'k gōth k' non t ndɔ ̄yaji-g malang.  
76 Ba ī,̰ ngōn kás ni, a ɓārin ngekɔjndū Nge 'k Dɔɔ 'k Tɔyh-Malang.  
Todo ā ī njər̄a no Kɔɔ́ɓē t kadh ī rā rób yan,  
77 Ya kadh ngéyan-g gerhn lo kinge kaj k kul mānyrɔ ̄dɔ majal-g yad t.  
78 Todo Nәɓa yaji ni, i nge kumko̰.  
Adh lokunjh ḭ dūnɓē t a ree go̰o ji t.  
79 Lokunjh ḭ ya kunjh dɔ ngé-g'n ndin kum til t o, kum til yo t o ni.  
Ni unjh ya kɔj nja ji rób kawh k' lɔm t.  

 
     80 Tāani, ngōn ni tɔg o, ni mbūs kem ndíl t o, ni ndi dәlalo-g t mbóng ndɔ'̄n ni tee 
hɔy k' no dee-g Israyel t o ni.  
 

Koj Jeju 
(Mt.  1:18-25) 

Kem ndɔ-̄g'n noo t ni, ngeko̰ɓē Sejar Ogus inī ndūn kadh dee-g malang 'k dɔnang t 
indān rī d maktubu. 2 Kәndā rī maktubu'n too i 'k takәgadɔ bang, lo'n Kirinis i 
ngeko̰ɓē 'k Siri ni. 3 Adh dee-g malang awhn kadh indān rī d maktubu, nin kogum 

kogum awhn k' gírɓē koj d t.  
     4 Jojep ḭ Najaret ɓē kogum 'k Galile t, kadh awh gō nang 'k Jude t, ɓēbo ya Dabid'n 
a ɓārn na i Betlehem ni.  Tam ni i dee 'k gírkoj ya Dabid t. 5 Ya kadh indā rīn maktubu, 
nin k Mari dinyá nung yan'n ndān ngōn kɔɔ̄ ni. 6 Dan'n nin i noo ani, ndɔ ̄koj ya Mari 
as. 7 Adh ni oj ngōn hágn 'k dәngam, ba ni ɓīrn k kūbu, inīn kem kɔr̄kāg kәsa nya ya 
mangh-g t, tam lo 'k tam yad t, goto kem kúj ɓī mbā-g t.  
     8 Ngékulh bath-g ndin nang ngee'n noo t.  Nin ndin i bembee, a ngōmn ɓūt bath-g 
yad ndɔɔ̄. 9 Tāani, ngekәla kogum ya Kɔɔ́ɓē tee hɔy k' rɔ ̄d t.  Adh kɔrta ya Kɔɔ́ɓē unjh 
gīr dɔ d.  Adh ɓōlh as d nák. 10 Bani ngekәla ni ida d na: Ī lōi ɓōlh.  Todo áḭ m'ree rɔ ̄si 
ti k Najh 'k Maj 'k to rɔn̄elh ngany tam ya dee-g t malang. 11 Todo ɓoolaa ojn Ngekaj 
kogum adhn si, kem ɓē ya Dabid t, ngee'n i Kris Kɔɔ́ɓē ni. 12 Ngee'n too i nyakɔj tam 
yasi t: Ā íngei ngōn kás kogum, 'k ɓīrn k kūbu, to kem kɔr̄kāg kәsa nya ya mangh-g t.  
     13 Ba k' tajī t noo, kós ngékәla-g 'k dɔrā ̰t, ɓon naa k ngekәla ngee'n noo, nin tɔȳn 
Nәɓa idan na: 
14 Kɔrta i dɔ Nәɓa kem lo-g 'k Dɔɔ 'k Tɔyh-Malang t o, lɔm i dɔ dɔnang t o, kem maj k' 
rɔ ̄dee-g t o.  
     15 Lo'n ngékәla-g inyan d, ba téln k' dɔrā ̰t ani, ngékulh bath-g idan naa dɔdan d t 
na: J'awhi mbóng Betlehem, kadh j'aḭ nya'n ree á Kɔɔ́ɓē ɔj ji ni.  
     16 Ba nin awhn k nāgha, awhn ingen Mari nin k Jojep o, ngōn kás ni to kem kɔr̄kāg 
kәsa nya ya mangh-g t o. 17 Lo'n nin an̰n ɓá ani, nin ɔjn got nya'n ngekәla ida d tam ya 
Ngōn t ni. 18 Nin malang'n oon najh'n ngékulh bath-g idan d ni ani, ɔrkum d ngany. 
19 Bani Mari ngōm nya-g'n noo malang, adh ni indā kemn dɔ t kekree. 20 Ba ngékulh 
bath-g téln, a ɔrn ta Nәɓa o, tɔȳnn o, tam nya-g malang'n oon o, an̰ o, tit'n ngekәla idan 
d ni.  
     21 Lo'n ndɔ ̄sɔśɔ ́as kadh ijann rangh ani, nin indān rīn na i Jeju, tit'n ngekәla indā'n 
rīn kete tāa kó̰n ndānn ni.  
     22 Ba lo'n ndɔ ̄tógo rɔ ̄yad as k gō ndūnajh ya Mowij ni ani, nin awhn sene 
Jerujalem, ya kadhn k Kɔɔ́ɓēe. 23 Tit'n ndangn'n tū ndūnajh ya Kɔɔ́ɓē t na: 

Ngán hág 'k dәngam malang'n teen kem kó̰ d t ni, 
 A ɔrhn kamh d tam ya Kɔɔ́ɓē t.  

2 

 (Teek'.  13:2-12) 
 

24 Tit'n ndangn'n tū Ndūnajh ya Kɔɔ́ɓē t ni: 
 

Kadh adhn dér nda jōo alani, dér dum jōo,  
tam nyagūg dɔ t.  

(NgéLeb.  12:8) 
 

Siminyo nin k Ann ɔrhn najh ya Jeju 
 

     25 Ba á,̰ dee kogum ndi Jerujalem noo, rīn na i Simnyo.  Ni i dee 'k gōth, 'k ngerā gō 
ya Nәɓa t.  Ni a ngó i ngee'n a sɔlh kem  Israyel ni.  Adh Ndíl 'k Tál ndi dɔn t. 26 Ndíl 'k 
Tál ɔjn jó na ni a oy al mbóng kadh a a ̰Mesi ya Kɔɔ́ɓē pátāa. 27 Ndíl ɔs sene kadh awh 
kem kúj ya Nәɓa t.  Ngékoj Jeju, reen k Ngōn 'k dūu ni, tāa kadh rān sene k gō 
ndūnajha. 28 Tāani, Simnyo taan jīn t, ba tɔȳ Nәɓa ida na: 

29 Ngɔlaa'n too Kɔɔ́ɓē, ādh ɓerh yai awh k lɔmɔ,  
Tit'n najh yai ida'n ni.  
30 Todo kumm a ̰kaj yai ɓá.  
31 Kaj'n ī ̰īndā dɔ dana k' no dee-g t malang ni.  
32 Lokunjh kadh unjh dɔ Ngégerh Nәɓa al t malang o.  
I kɔrta ya Israyel, dee-g yai o ni.  

 
     33 Adh nya'n ida dɔn t ni, ɔr kum Jojep nin k kó̰n ne. 34 Simnyo tɔŕ tan dɔ d t, ida 
kó̰n Mari na:Á̰, ngōn'n too i nyakәsō o, kḭ o, ya dee-g ngany 'k Israyel t, a i nyakɔj 'k 
dee-g a mbāthn o. 35 Kaskar a ɔs ngarā ̰kemi īko uo, ya kadh gír 'k ngarā ̰kem dee-g t 
ngany a tee ndága.  
     36 Ngekɔjndū Nәɓa 'k dinyá kogum i noo uo.  Rīn na i An. Ni i ngōn Panuwel 'k 
dinyá 'k gír ya Aser t, ba ni tɔg ɓóga ngany.  Tam ni taa dәngam k mandn ne, ba ni ndi 
jīn t ɓāl siri ngóy. 37 Ba ni ndi kәlāndoo mbóng adh ɓāln i kut sɔśɔ ́gid i sɔ.́  Ni inya kúj 
ya Nәɓa al o, bani ni rā ɓerh ya Nәɓa ndɔɔ̄ o, kada o, k ndɔȳɔ o, k kinya kәsaa o. 38 Ni 
ree ɔth kum mbang nәko'n noo t uo, ni ndadh Kɔɔ́ɓē o, ɔrh najh ya ngōn ni k ngé-g'n a 
ngón ndɔ ̄ya ngegāng dɔ Jerujalem o ni.  

     39 Ba lo'n rān nya-g'n noo malang ɔth ta k gō ndūnajh ya Kɔɔ́ɓē ani, nin tél awhn ɓē 
yad t, Najaret, nang 'k Galile t. 40 Tāani, ngōn ni tɔg kem ndíl t o, mbūs o.  Ni ros k 
kumkedhe o, adh raj ya Kɔɔ́ɓē i dɔn t.  
 

Jeju Ngōn ni i kem kúj ya Nәɓa t 
 
     41 Ngéyan-g awhn Jerujalem k dɔ ɓāl-g nyakūjh Gəl̄adɔ t. 42 Tāani, lo'n ɓāl Jeju i 
kut gid i jōo ani, nin awhn lo nyakūjh t k gō nya kāgɓē yad t. 43 Ba lo'n ndɔ ̄nyakūjh 
tәgā ɓá ani, nin téln.  Ba Jeju ngōn ni, na gogh Jerujalem.  Ba Jojep nin k kó̰n ne gerhn 
ale. 44 Bani nin ɔjn na ni i dɔdan ngénjər̄a róbo madh d-g t, adh rān ndɔ ̄kogum róbo 
ani, ilan gír sān dɔdan ngé d-g t o, madh ta d-g t o. 45 Ba lo'n ingen al ani, tél awhn 
gogh Jerujalem sān t. 46 Ndɔ ̄'k ko̰ mәtá ani, ingenn kem kúj ya Nәɓa t.  Ni ndi dɔdan 
ngol ngégūgdɔ-g t, a oo d o, a dәje d gír o. 47 Ba ngé-g'n oon najh yan malang ni, ɔr 
kum d ngany, k kumkedh yan ne o, najh-g'n ni dal d o ni. 48 Lo'n nin aa̰n ani, ɔr kum d 
ngany, adh kó̰n idan na: Ngōnm, tam ri tāa i rā ji bee? Á̰, bәrai o, ma o, kum ji sa piriri 
lo sāi t.  
     49 Ni ida d na: Ī sāmi i tam ri?  Sɔɔ kadh m'rā kәla ya Bәram ni, sḭi ī gerhi ala?  
     50 Bani nin gerhn gír najh'n ni ida ni ale.  
     51 Tāani ni awh sed Najaret, ba oo ta d.  Bani kó̰n ngōm najh-g'n noo malang ngarā ̰
kemn t. 52 Ba Jeju tɔg k kumkedhe o, k kadh rɔn̄ ne o, ni maj k' no Nәɓa t o, k' no dee-
g t uo.  
 

Kәla ya Ja ̰nge kinī dee-g manha 
(Mt.  3:1-12   Mk.  1:1-8   Ja ̰1:6-8  15-37 
      

Ja ̰ila gír kɔjh najh kem ɓāl 'k kut kogum gid i mәtá'n Tibere Sejar o̰'n ɓē ni. 
Dɔkāglo'n too t ni, Po̰s Pilat i ngeko̰ɓē 'k dɔnang 'k Jude t o. Erɔd i ngeko̰ɓē 'k Galile 
t o.  Ngōkó̰n Pilip i ngeko̰ɓē 'k Iture t o, 'k nang 'k Trakonit t o.  Lisanias i ngeko̰ɓē 

'k gō nang 'k Abilen t o. 2 An nin k Kaip i ngol ngégūgdɔ-g o. Adh dɔkāglo ngee'n noo t 
ni ani, najh ya Nәɓa ree dɔ Ja ̰ngōn Jakari t, kem dәlalo t. 3 Ni awh k gō nang malang'n 
gūgrun dɔ manh Jurdḛ ni.  Ba ni ɔjh najh ida na: Ī tūri hál si ya kinge'n mānyrɔ ̄dɔ 
majal-g t, tāani m'ā m'īnī si manha. 4 I tit najh-g'n Ejai, ngekɔjndū Nәɓa t ndang kem 
maktub yan t na: 

3 

Ī ndū ngekinī mbēr'n a ɓār dәlalo t na: 
Īndāi dɔ rób ya Kɔɔ́ɓē dana,  
Ī jɔr̄iyɔi rób yan kadh as naa jerere.  
5 Wól mbalh-g a rosn o,  
 a tógan dɔ mbalh 'k bo-g o, 'k dūu-g o.  
Lo 'k rúg-g a ndájn d k' dana o,  
Rób 'k rúg a jɔr̄iyɔn d kadh asn naa o.  
6 Dee-g malang a an̰ kaj ya Nәɓa o.  

 (Ejai 40:3-5) 
 
     7 Tāani, ni ida kósdee-g'n reen tam kadh ni inī d manha ni na: Sḭi ɓūt kakóm, i ná-n 
tā si kadh āa̰i urkath'n a ree ni? 8 Re sḭi ī ndigi kәsō manha, tāani ānhi kanh 'k ndet tūr 
hál.  Ba ī lōi gír kem si t kәda na: Abraham i bәra ji! Todo  m'ída si na, Nәɓa as tee k 
ngán-g tū mbalh-g'n too t, tam ya Abraham t. 9 Bani ngɔlaa'n too gige ni, kən̄ga i ngәra 
kāg-g t ɓá, i bee ni kāg mbak'n anh kanh 'k majal ani, a tógann, ya kinīn horo.  
     10 Dee-g ni dәjenn na: I bee ni, k ji rā i banyh?  
     11 Ni dal ida d na: Adh ngee'n i k kūb jōo ani, ni adh ngee'n nalh ni 'kreyh.  Ngee'n i 
k kәsaa ani, adh rā bee uo.  
     12 Ba ngétaa tīr 'kreyh-g reen tam kadh inī d manha uo, ba nin dәjenn na: Ngendō 
dee-g, k ji rā i banyh?  
     13 Ni ida d na: Ī lōi taa tɔyh dɔ nya'n ɔjn si ni.  
     14 Áskar-g dәjenn uo, idan na: Ba jḭ, k ji rā i banyh?  
     Ni ida d na: Ī lōi kər̄a dee o, ī teti najh dɔ dee t al o,  
      ba ī ndii maj k kәgā yasi.  
     15 Lo'n dee-g a ngóon kekree ni, nin malang ɔjn kem d t na: Majala ni, Ja ̰i Mesi. 
16 Ja ̰dal d malang ida na: Ma m'īnī si manha, ba ngee'n a ree ni, tɔǵn tɔyhm, adh 
m'ndet tút kәlā sākәra yan ale. Ni a ila si tū Ndíl 'k Tál t o, k horo o. 17 Nya tó tәsá i jīn 
t, ya kɔy gár yan kadh kán kō ni kem mɔn̄y yan t.  Bani ni a ró tәsán k hor 'k a oy al 
bát.  
     18 Lo'n Ja ̰ɔj dee-g 'k Israyel t Najh 'k Maj ani, ni ɔj d najh 'krang-g ngany o.  
     19 Bani Ja ̰ndáng Erɔd ngeko̰ɓē tam Erɔdiyas nīnyá ngōkó̰n Pilip t o.  Najh majal-g 
'krang-g malang'n Erɔd rā t o ni. 20 Dɔ nya-g 'k majal-g t malang'n ni rā ni, inī ngee'n 
noo dɔ t adh ilan Ja ̰dәngáya.  

Ja ̰inī Jeju manha 

(Mt.  3:13-17   Mk.  1:9-11) 
 
     21 Bani lo'n Ja ̰a inī dee-g manha malang ani, inī Jeju manha uo.  Ba lo'n a ndɔȳ 
ani, dɔrā ̰tee. 22 Adh Ndíl 'k Tál un kāgrɔ ̄'k tit dér jən̄ga, ndi dɔn t, adh ndū tee dɔrā ̰t 
ida na: Ī ̰i Ngōnm 'k kótár'n nelhm sei ngany ni.  
 

Najh ya gírka Jeju 
(• Mt.  1:1-16) 
 
     23 Jeju rā ɓāl as kut mәtá, tāa kadh ila gír kәla yan.  
     Adh dee-g an̰ ani, idan na: 
I ngōn Jojep, ngōn Heli,  
24 ngōn Matat, ngōn Lebi,  
 ngōn Melki, ngōn Janai,  
 ngōn Jojep, 25 ngōn Matatyas,  
 ngōn Amos, ngōn Nahum,  
 ngōn Esli, ngōn Nagai,  
26 ngōn Mat, ngōn Matatias,  
 ngōn Semei, ngōn Jojek,  
 ngōn Joda, 27 ngōn Joana,̰  
 ngōn Resa, ngōn Jorobabel,  
 ngōn Salatiel, ngōn Neri,  
28 ngōn Melki, ngōn Adi,  
 ngōn Kosam, ngōn Elmadam,  
 ngōn Er, 29 ngōn Jeju,  
 ngōn Elyejer, ngōn Jorim,  
 ngōn Matat, ngōn Lebi,  
30 ngōn Simnyo, ngōn Juda,  
 ngōn Jojep, ngōn Jonam,  
ngōn Elyakim, 31 ngōn Melea,  
 ngōn Mena, ngōn Matata,  

 ngōn Natan, ngōn Dabid,  
 32 ngōn Isai, ngōn Obed,  
 ngōn Bowaj, ngōn Salmo̰,  
 ngōn Naso̰, 33 ngōn Aminadab,  
 ngōn Admin, ngōn Arni,  
 ngōn Esrom, ngōn Pares,  
 ngōn Juda, 34 ngōn Jakop, 
 ngōn Ijak, ngōn Abraham,  
 ngōn Tara, ngōn Nakor,  
35 ngōn Seruk, ngōn Ragu,  
 ngōn Palek, ngōn Eber,  
 ngōn Sala, 36 ngōn Kainam,  
 ngōn Arpasad, ngōn Sem,  
 ngōn Nowe, ngōn Lamek,  
37 ngōn Matusala, ngōn Henɔk,  
 ngōn Jared, ngōn Mahalel,  
 ngōn Kainan, 38 ngōn Enos,  
ngōn Set, ngōn Adam, ngōn Nәɓa.  
 

Sú nā Jeju 
(Mt.  4:1-17   Mk.  1:12-15) 
      

Jeju ros k Ndíl 'k Tál, ni ḭ bā Jurdḛ t ya tél ani, Ndíl awh sene dәlalo t, rā ndɔ ̄kut sɔ.́ 
2 Adh Sú nā-n ndɔ-̄g'n noo t.  Ni isa nya al, ba lo'n ndɔ ̄ngee'n noo mānn ani, ɓō rān.  
     3 Adh Sú idan na: Re ī ̰i Ngōn Nәɓa ani, ída mbalh'n noo, kadh tél mápa.  

     4 Ba Jeju dal idan na: Maktub ya Nәɓa ida na: 
Dee a ndi k kumu i k kul mápa ngóy al,  
bani i k kul najh ya Nәɓa tāa.  

 (Rongh.  8:3) 
 
     5 Ba Sú awh sene dɔ mbalh 'k ngāl t, ɔjn kɔr̄ɓē-g 'k dunia t malang láw láw. 6 Ba 
idan na: Ma m'ādhi ndūko̰ɓē dɔ kɔr̄ɓē'n noo t malang, k kɔrta yad-g, todo adhmn ɓá, ba 
dee'n m'ndig kadhn ani, ma m'ādhn. 7 Tāani re ī rɔyhm ani, nya malang'n noo i yai t.  

4 

     8 Jeju daln ida na: Ī tél kɔɔ̄ gom t, Sata,̰ todo Maktub ya Nәɓa ida na: 
Ā ī rɔyh i Kɔɔ́ɓē Nәɓa yai o,  
 ā ī rā i ɓerh yan ngóy o.  

(Rongh.  6:13) 
 
     9 Sú awh sene Jerujalem indān jam kúj ya Nәɓa t idan na: Re ī ̰i Ngōn Nәɓa ani, isō 
nang t.  Todo Maktub ya Nәɓa ida na: 

10 Ni a adh ngékәla-g yan ndūn kadh ngōmin,  
11 ba ida to̰ na: 

Nin a láin jī d t,  
na sōgh njai tóga mbalh 

 (Pā-g 91:11-12) 
 
     12 Ba Jeju daln ida na: Maktub ya Nәɓa ida na: 

Ā ī nā Kɔɔ́ɓē Nәɓa yai ale.  
 

 (Rongh.  6:16) 
     13 Lo'n Sú nā-n k gír nya nā-g malang ani, ni inyan mbóng kadh ndɔ ̄'krang t taa.  
     14 Jeju tél awh gō nang 'k Galile t k tɔǵ ya Ndíli, adh ká ̰najh yan as gō nang 'k noo 
malang. 15 Ni ndó dee-g kem kúj kán naa ya Juip-g yad t, adh nin malang ɔrhn tan.  
 

Dee-g 'k Najaret ɔsn gon Jeju ale.  
 
     16 Ni ugh Najaret ɓē'n itōnn tū t ni.  Ba ni awh kem kúj kán naa ya Juip-g t k ndɔ ̄
kɔrh koo, adh i jībēl lo rān t k ndɔ-̄g.  Ni ḭ dɔɔ tam tóda maktub ani, 17 adhnn Maktub 
ya ngekɔjndū Nәɓa Ejai.  Ni tút maktub ni, ba inge lo'n ndangn na: 

18 Ndíl Kɔɔ́ɓē i dɔm t,  
tam ni urm yibh kadh m'ɔj́ ngéndoo-g Najh 'k Maj o.  
Ni ilam ya kadh m'ngáa ngé-g'n ngarā ̰kem d gāng manh ni o,  
19 Ya kadh m'ɔj́ ɓәlo-g lo tee dɔɔ o,  
kadh m'ída mundō-g na a an̰ lo o,  
Ya kadh m'kəj̄a ngé-g'n dee-g rān d nya 'k marinya ni o,  
Kadh m'ɔj́ najh k ɓāl'n isōn kum Kɔɔ́ɓē o ni.  

 (Ejai 61:1-2) 
 
     20 Ba ni ɓír maktub ni, adh ɓerh 'k kúj kán naa ya Juip-g t, ba ndi nang t, adh kum 
dee-g malang 'k kem kúj kán naa ya Juip-g t ni ra sikәm k' dɔn t. 21 Tāani ni ila gír 
kɔrh najh sed, ida na: Ɓoolaa ni, najh 'k kem Maktub ya Nәɓa'n too t ree nāj mbī si t ta.  
     22 Ba nin malang idan najh 'k kum t yan maj, adh ɔr kum d, todo najh'n tee tan t ni 
maj ngany, adh nin idan na: Ngee'n too i ngōn Jojep ala?  
     23 Jeju ida d na: Rɔk̄um ā ídami rən̄a'n too na: Ngekḭ, ī ngáa rɔī īko. Nya malang'n 
j'oo ādh ī rā ɓēbo 'k Kapernaum t ni, ī rā ɓē koji t laa uo.  
     24 Ni ida to̰ na: Rɔk̄um m'ída si, a uwan ngekɔjndū Nәɓa k' rɔ ̄d t ɓē kojn t ale. 25 I 
rɔk̄um m'ída si, ngékәlāndoo-g i ngany dɔnang 'k Israyel t ndɔ ̄ya Eli t, lo'n Nәɓa uth 
dɔrā ̰ɓāl mәtá k nā mehḛ, adh ɓō isō k' lo-g t ni. 26 Nәɓa ila Eli rɔ ̄'k kogum yad t al, 
bani i rɔ ̄ngekәlāndoo kogum 'k Sarepat t, dɔnang 'k Sido̰ t tāa ngóy o. 27 Ngébānj-g i 
ngany Israyel t ndɔ ̄ya ngekɔjndū Nәɓa Elije t, bani bānj ya Israyel 'k kogum yad urh al, 
ba i ya Nama ̰'k dɔnang 'k Siri t tāa ngóy o.  
     28 Adh nin malang'n ndin kúj kán naa ya Juip-g t ni, lo'n oon nya-g'n too ani, wōng 
as d nák. 29 Ba nin ḭn dɔɔ təb̄ann k' ndága gid ɓē t, ndɔŕn awhn sene mbóng jam mbalh 
t, lo'n indān ɓē yad tū t ni, tāa ya mbər̄e kinīn. 30 Bani Jeju mān dɔdan d t, awh lo yan.  
 

Jeju təb̄a ndíl-g ya Sú o, ngáa ngémɔny-g o.  
(Mk.  1:21-34   Mt.  8:14-17) 
 
     31 Ni ris awh gō nang 'k  Kapernaum t, ɓē 'k Galile t.  Ni ndó d ndɔ ̄kɔrh koo t. 
32 Adh ngәrandó yan ni, ɔr kum d ngany, todo najh yan i 'k ndū ko̰ɓēe.  
     33 Ba dee kogum ndi kem kúj kán naa ya Juip-g t noo, ndíl 'k nyer ya Sú i kemn t.  
Ni iga kɔrh k ndūn 'k boo, ida na: 34 Ái, ādh ji ndi! I ri-n us ji naa t sei wa?  Ī ̰Jeju 'k 
Najaret, ī ree ya nuj ji kɔɔ̄ a?  M'gerhi, ī ̰ī Nge 'k Tál ya Nәɓa.  
     35 Ba Jeju ndángn ida na: Ī kót tai, ī tee kemn t kɔɔ̄.  
     Lo'n ndíl ya Sú ni, mbər̄e dee ni, inīn dɔdan d t ani, tee kemn t kɔɔ̄, ba tōr rɔn̄ nyet 
ale.  
     36 Adh nin malang ni ɔr kum d ngany, ba idan na: Ī najh ri 'k bee-n too?  Ni ɔs k 
ndíl 'k nyer-g k ndūko̰ɓēe adh teen kɔɔ̄.  
     37 Adh ká̰ najh yan as gō lo malang'n gīr dɔ nang'n noo ni.  

     38 Ni ḭ kúj kán naa ya Juip-g t ud kúj ya Simo̰ t ani, mum Simo̰ ni to k mɔny gaj 'k 
ngany.  Ba nin rān ɓɔ ́tam yan t. 39 Ni ra nōr k' dɔn t, ndáng mɔny gaj ni, adh mɔny gaj 
inyan ani, k' tajī t noo, dinyá ni ḭ indā nya no d t.  
     40 Lo'n mbang a ud ani, nin malang'n i k ngémɔny-g 'k taya taya ni, reen sed rɔn̄ t.  
Adh ni indā jīn dɔ d t, kogum kogum mbak, adh ngáan. 41 Adh ndíl-g ya Sú ngany teen 
kem dee-g t uo, ba idan k ndū d 'k boo na: Ī ̰i Mesi Ngōn Nәɓa! Bani ni ndáng d, ɔgh d 
kɔrh najh, todo nin gerhn adh ni i Kris.  
     42 Lo'n lotī ɓá ani, ni tee awh lo 'k dee goto tū t, adh kósdee-g sān, awhn teen dɔn t, 
nin ɔghn kawh, ba k ndi sed. 43 Bani ni ida d na: Sɔɔ kadh m'ɔj́ Najh 'k Maj ya kɔr̄ɓē ya 
Nәɓa, ɓē-g 'krang t uo, todo ilamn i tam'n noo t.  
     44 Ba ni ɔj najh kem kúj kán naa ya Juip-g 'k taya taya-g 'k Galile t.  
 

Jeju rā nya 'k yáa kānja 
(Mt.  4:18-22   Mk.  1:16-20) 
      

Ndɔ ̄kogum t ani, lo'n Jeju ra kad dang 'k Jenesaret14 t ani, kósdee-g mbər̄en na rɔn̄ t 
ya koo Najh ya Nәɓa ani. 2 Ni a ̰to-g jōo ndin ta manh ni t, adh náw-g risn keme 
tam ya tógo bər̄a-g yad. 3 Ni alh kem to kogum'n i ya Simo̰ ni, ba mērn kadh sәla to 

ni, kadh inya ta góg sény, ba ni ndi kem too, a ndó kósdee-g.  
     4 Lo'n ni ɔrh najh gír gāng ani, ni ida Simo̰ na: Ī ndɔt́i k' dɔ ɓūl t, ī ɓōkhi bər̄a yasi, ī 
sāin kānj-g.  
     5 Simo̰ daln ida na: Ngol, ji rā kәla ndɔɔ̄ laa mbóng lotī, ba j'inge nya al, bani gō 
najh yai t ni, ma m'īnī bər̄a ni.  
     6 Lo'n nin ɓōkhn bər̄a ani, sán̰ dūb kānj 'k bo-g ngany, adh bər̄a yad rā lo gāng gige. 
7 Tāani nin kɔr̄yɔn madh d-g'n ndin kem to 'krang t ni, kadh reen rān sed.  Adh reen 
rosn to-g jōo mbak, k kānja mbóng adh to a rā ya jinh.  
     8 Bani lo'n Simo̰ Piyer a ̰bee ani, isō 'k nja Jeju t, ida na: Kɔɔ́ɓē, tél kɔɔ̄ rɔm̄ t, todo 
ma i ngerā majal.  
     9 Todo ɔr kumn o, ɔr kum ngé-g'n sene o ni, tam kānj-g 'k kalh ngandh'n sán̰ ni. 
10 Ba Jak nin k Ja ̰i ngán Jebede'n i náw-g madh Simo̰ ni, ɔr kum d uo.  
     Tāani Jeju ida Simo̰ na: Ī lō ɓōlh todo ngɔlaa'n too a uwa dee-g.   

 

14 5:1 Manh 'k Galile  

     11 Lo'n teen ta góg t k to-g yad ani, inyan nya-g malang, baa whn gon t.  
 

Jeju ngáa ngebānj 
(Mt.  8:2-4   Mk.  1:40-45) 
 
     12 Dan'n Jeju ndi kem ɓē kogum t ani, a ̰dee kogum 'k bānj taa rɔn̄ mbak.  Lo'n ni a ̰
Jeju ani, isō séb kumn nang t, rān ɓɔ,́ ida na: Re ī ndig ani, ī ̰ás rām kadh m'ūnjh.  
     13 Jeju ila jīn ɔdn, ba ida na: M'ndig kadh rɔī unjh, ani k' tajī t noo, bānj ni urh kɔɔ̄.  
     14 Jeju tān kadh ida dee kogum al, bani kadh awh ɔj ngegūgdɔ rɔn̄ o, adh nyagūg 'k 
tam tógo rɔ ̄t'n Mowij adh'n ndūn o ni, kadh ngee'n too i 'k kum t yad.  
     15 Adh ká̰ najh ya Jeju as gō lo-g mbak, adh kósdee-g 'k noo ngany kánn naa k' rɔn̄ 
t, kadh oon najh yan o, kadh ni ngáa ngémɔny-g o. 16 Bani ni ɔrh rɔn̄, awh dәlalo ya 
kadh ndɔȳ Nәɓa.  
 

Jeju ngáa ngelígәri 
(Mt.  9:2-8   Mk.  2:3-12) 
 
     17 Ndɔ ̄kogum t, Jeju a ndó dee-g ani, Pares-g nin k ngénajh dee-g jī ndūnajh t ndin 
noo.  Nin ḭn i ngán ɓē-g 'k Galile t o, Jude t o, Jerujalem o, adh tɔǵ ya Kɔɔ́ɓē i sene 
kadh ngáa dee-g. 18 Ba á,̰ itōn dee kogum 'k lígәri k kāgtēe.  Nin sān lo kud sene kúju, 
kadh inīn non t. 19 Lo'n nin sān tarób sét tam kósdee-g t ani, nin alhn sene dɔ kúju, 
tútn kum lo, ba ilann k kāgtēe inīn dan kósdee-g t no Jeju t.  
     20 Jeju a ̰kinīur yad ani, ida na: Dәngam, majal-g yai i 'k mānyrɔ ̄dɔ t kɔɔ̄.  
     21 Adh ngendang ndūnajh-g nin k Pares-g, ilan gír gír kem d t, idan na: I ná-n gáng 
Nәɓa bee?  I ná-n as māny rɔn̄ dɔ majal-g t?  I Nәɓa ngóy ala?  
     22 Bani Jeju gerh gír yad, adh dal d ida na: Ī gíri kem si t na i ri? 23 I 'k ra-n i 'k tōr 
tɔyh?  I kәda na: Majal-g yai i 'k mānyrɔ ̄dɔ t kɔɔ̄, ake i kәda na, í ̰dɔɔ, ī njər̄a a? 
24 Bani m'ndig kadh ī gerhi adh Ngōn Dee i k ndūko̰ɓēe dɔnang laa ya kadh māny rɔn̄ 
dɔ majal-g t.  
     Ni ida ngelígәri ni na: M'ídai, í ̰dɔɔ, ún kāgtē yai, ba āwh kúj yai t.  
     25 K' tajī t noo, ni ḭ dɔɔ takum d t, ni un kāgtē yan, ba awh kúj yan t o, ɔr ta Nәɓa o. 
26 Adh ɔr kum d malang, ba nin ɔrn ta Nәɓa o, ɓōlh as d nák o, ba idan na: J'a ̰nya 'k 
ják ɓoolaa.  

Jeju ɓār Lebi (Matyu), nge taa tīr 

(Mt.  9:9-13   Mk.  2:13-17) 
 
    27 Go'n noo t Jeju tee awh ani, ni a ̰ngetaa tīr kogum rīn na i Lebi, ndi lo taa tīr t 
ani, Jeju idan na: Ún gom.  
     28 Adh Lebi inya nya-g malang, ba ḭ un gon.  
     29 Lebi rā nyakūjh 'k bo tam ya Jeju t kem kúj yan t, adh ngétaa tīr 'k kós-g o, dee-g 
'krang-g o, ndin sed ta nyakәsa t. 30 Tāani, NgéPares-g nin k ngéndang ndūnajh-g 
nyúrn dɔn t, idan ngéndó-g yan na: I tam ri tāa sḭi ísai o, ānyhi o, naa t k ngétaa tīr-g o, 
ngérā majal-g o a?  
     31 Jeju dal d ida na: Ngérɔ ̄ngáa-g-n a ndign ngekḭ ni al, bani i ngémɔny-g tāa. 
32 M'ree i ya ɓār ngé 'k gōth-g al, bani i ngérā majal-g kadh tūrn hál d.  
 

Najh kinya kәsa 
(Mt.  9:14-17   Mk.  2:19-22) 
 
     33 Nin idann na: Ngéndó-g ya Ja ̰inyan kәsa k nja naa t o, nin ndɔȳn o. Ngéndó-g ya 
NgéPares-g rān bee uo. Bani ngéndó-g yai isan o, anyhn o.  
     34 Jeju ida d na: Lo'n nga dinyá kij i k balsá madhn-g ani, sḭi ási kɔs sed kadh inyan 
kәsa a? 35 Bani ndɔ-̄g a reen noo, ya kadh ɔrhn nga dinyá kij dan d t ani, a inyan kәsa 
ndɔ-̄g'n noo t.  
     36 Ni ida d k rən̄a to̰, ida na: Dee kogum a rínya ta kūb 'k kij ya kinīn kum ngis kūb 
ale.  Alani, a rínya ta kūb 'k kij ɓá ta, ba ta kūb 'k kij ni a ɓo naa k ngis kūb ni ale o. 
37 Dee a tūr manh nduú 'k kij i kem ngis ngong t al o. Alani manh nduú 'k kij ni a ndūb 
ngong ni, adh manh nduú ni a dīnya kɔɔ̄ o, ngong ni a nuj kɔɔ̄ o. 38 Bani sɔɔ kadh dee 
tūr manh nduú 'k kij i kem ngong 'k kij t. 39 Bani dee'n anyh kōrh manh nduú ni, a 
ndig manh nduú 'k kij al, tam ni ida na: Kōrh manh nduú ni maj ngany.  
 
 

Ngéngәrandó ya Pares-g o,  
Najh ndɔ ̄kɔrh koo o 

(Mt.  12:1-8     Mk.  2:23-28) 

Ndɔ ̄kɔrh koo k ko̰ jōo ani, Jeju gāng kem ndɔrh kō, adh ngéndó-g yan gángn dɔ kō 
ni, tóngn a isan. 2 Bani NgéPares-g 'kreyh-g idan na:I tam ri ta ī rāi nya'n ndūnajh 
ɔgh rā ndɔ ̄kɔrh koo t ni?  

     3 Jeju dal d ida na: Nya'n Dabid rā jó ni, ī tódai Maktubu ala?  Lo'n ɓō rān, nin k 
ngé-g'n sene ni ani, 4 ni ud kúj ya Nәɓa t, un mápa 'k tunh isa o, adh ngé-g'n sene uo ni 
mápa'n ndūnajh adh i ngégūgdɔ-g ngóy kadh isan ni.  
     5 Ba ni ida d na: Ngōn Dee i kɔɔ́ ndɔ ̄kɔrh koo t.  
 

De 'k nge jī tut 
(Mt.  12:9-13     Mk.  3:1-5) 
 
     6 Ndɔ ̄kɔrh koo 'kreyh t ani, Jeju ud kem kúj kán naa ya Juip-g t ya ndó dee-g ani, 
dee kogum 'k jī ko̰n tut ndi noo. 7 Adh ngéndang ndūnajh-g nin k Pares-g indān manyh 
Jeju ya ka ̰ke a ngáa dee ni ndɔ ̄kɔrh koo t  wa, kadh nin ingen'n lo səl̄a gírn. 8 Bani ni 
gerh gír yad, ba ida dee'n jīn tut ni na: “Í ̰dɔɔ, ī ra no d t” ani, ni ḭ ra no d t.  
     9 Jeju ida d na: M'dәje si: Ndūnajh adh kadh dee rā maj ndɔ ̄kɔrh koo t, ake i ya rā 
majal a? I ya kaj dee, ake i ya tɔl̄ dee a?  
     10 Ni a ̰ngé-g'n gírn dɔn ni malang, ba ida dee'n jīn tut ni na: Ī sóra jīi.  
     Ni rā bee ani, jīn ngáa kɔɔ̄. 11 Adh wōng as d nák, ba nin oon naa kadhn gerhn lo 
nya 'k ya rā k Jeju.  
 

Jeju ɓār ngéndó-g 'k kut gid i jōo 
(• Mt.  10:2-4   Mk.  3:13-19) 
 
     12 Ndɔ'̄n noo t ni, Jeju tee awh dɔ mbalha ya ndɔȳ Nәɓa, adh ni ndɔȳ Nәɓa ndɔɔ̄ 
mbóng lotī. 13 Lo'n lotī ani, ni ɓār ngéndó-g yan k' rɔn̄ t, ba ni gər̄a d kut gid i jōo 
dɔdan d t, indā rī d na i ngámbangkәla-g uo.  
14 Simo̰ nge'n ni indā rīn na i Piyer ni, nin k Andre ngōkó̰n o,  
 Jak nin k Ja ̰o,  
 Pilip nin k Batelemi o.  
15 Matyu nin k Tomas o,  
 Jak ngōn Alpe nin k Simo̰'n ɓārn na i Jelot ni o.  

6 

16 Jud ngōn Jak o, Judas Iskariot'n tél ngekәlan jī dee-g t o ni.  
     17 Ni ris sed, ra lo 'kreyh 'k gid as naa t, lo'n kós ngéndó-g yan ndin tū t ni.  Kósdee-
g 'k dām 'k nang 'k Jude t malang o, Jerujalem o, 'k dɔnang 'k kad ɓēbo 'k Tir t o, Sido̰ t 
o, reen kadh oon najh yan o, kadh ni ngáa d o. 18 Adh ngé-g'n ndíl 'k nyer-g njíban d 
ni, ngáan o. 19 Kósdee-g malang sān lo kɔdn tam tɔǵ tee rɔn̄ t kadh ngáa d malang.  
 

Dee 'k ngerɔn̄elh o, dee 'k nge rɔn̄doo o 
(Mt.  5:3-12) 
 
20 Tāani Jeju un kumn k' dɔ a ̰ngéndó-g yan ani, ni ida na: 
 Sḭi'n i ngéndoo-g ni, rɔ ̄si a nelh si,  
Todo kɔr̄ɓē ya Nәɓa i yasi! 
21 Sḭi'n ɓō rā si ngɔlaa ni, rɔ ̄si a nelh si, todo ā ī ndāni! 
Sḭi'n ī nōi ngɔlaa ni, rɔ ̄si a nelh si 
todo ā ī kәgōi k rɔn̄elhe! 
22 Sḭi'n dee-g a imhn si o, a təb̄an si dɔdan d t o,  
nin tájn si o, a mbāthn rī si tit nya 'k majal tam ya Ngōn Dee t o ni, rɔ ̄si a nelh si. 
 23 Ī ndii k rɔn̄elhe ndɔ'̄n noo t o, ī rāi wália k rɔn̄elhe o. Tam kәgā yasi a i ngany dɔrā ̰
t, todo ka d-g rān i bee k ngékɔjndū Nәɓa 'k jó-g.  
24 Bani rɔn̄doo i yasi sḭi ngé nyakalhlo, todo íngei nya 'k maj yasi ɓá! 
25 Rɔn̄doo i yasi, sḭi'n ī ndāni ngɔlaa ni, todo ɓō a rā si! 
Rɔn̄doo i yasi, sḭi'n ī kәgōi ngɔlaa ni, todo ā úwai ndoo o, ā ī nōi o! 
26 Rɔn̄doo i yasi sḭi lo'n dee-g a idan najh yasi adh maj ni, todo ka d-g rān i bee k 
ngékɔjndū 'k gōth al-g jó ni! 
 

Najh ya tár ngébaa̰-g 
 
     27 Bani ma m'ída si, sḭi'n ōomi ni, ī tári ngébaa̰ si-g o, ī rāi maj k ngé-g'n imhn si o 
ni. 28 Ī tɔŕi ta si dɔ ngé-g'n timbēn si t ni o, ī ndɔȳi tam ya ngé-g'n rān si ndoo t o ni. 
29 Nge'n inda mbɔŕi 'k dām kogum ani, ī tūr 'kreyh adhn to̰.  Ngee'n taa kūbjī yai ani, 
ɔḡhn al, ba ādhn ngōmáj yai dɔ t to̰. 30 Dee-g mbak'n gidein nya ni, ādh d o, ngee'n taa 
nya yai ani, ī lō dәje taa gogh o. 31 Nya'n sḭi ī ndigi kadh dee-g rān sesi ni, ī rāi sed bee 
uo.  

     32 Re ī tári i ngétár si-g ni ani, i ri-n ā íngei tū t ni?  Ngérāmajal-g gige tárn i ngétár 
d-g. 33 Lo'n ī rāi maj i k ngé-g'n rā maj sesi ani, i ri-n ā íngei tū t ni?  Ngérāmajal-g gige 
a rān i bee. 34 Re ādhi dee-g nya lo ndəm̄a t, ba i ngé-g'n ī ndigi kinge nya jī d t ni ani, 
i ri-n ā íngei tū t ni? Ngérāmajal-g gige ndəm̄an ngérāmajal-g nya ya kadh ingenn bee 
o. 35 Bani sḭi ī tári ngébaa̰ si-g o, ī rāi maj sed o, ādhi d nya lo ndəm̄a t ani, indā kum 
si t kadh ī téli íngei nya al o ani, kәgā yasi a i 'k bo o, sḭi ā ī ngán Nge 'k Dɔɔ 'k Tɔyh-
Malang o, todo ni rā kem maj k ngéndadh al-go, ngérāmajal-g o. 36 Ādhi kum si o̰ si 
tit'n kum Bәra si o̰n'n ni.  
     37  Ídai nya dɔ dee-g t al ani, a idan nya dɔ si t al o. Ī gāngi saria dɔ dee-g t al ani, a 
gāngn saria dɔ si t al o.  Ī mānyi rɔ ̄si dɔ dee-g t ani, a mānyn rɔ ̄d dɔ si t o. 38 Ādhi nya 
ani, a adhn si nya o. Kem kār tɔj́ 'k bo t, a ɔjn adh ros, a iren o, a yéyn o, adh hūr o, ā ī 
gɔli kem kūbu kad si t o.  Todo a tɔj́n nya ya kadh si, kadh asn naa tit'n sḭi tɔj́i'n nya 
ādhi d ni.  
 

Rən̄a ya bulh kāg 'k kum dee t 
 
     39 Ni ida d rən̄a uo na: Mundō as ndɔŕ mundō madhn tarób a?  Nin jōo mbak a isōn 
bәlo ala? 40 Ngendó tɔyh ngoln al, bani ngendó nәko'n as rep ni, a to i tit ngoln.  
     41 I tam ri tāa ī ̰á ̰bulh kāg kum ngōkó̰i t? Bani ī ̰īndā manyh sá kāg'n kumi t ni ala? 
42 Ake i banyh-n ī ̰ás kәda ngōkó̰i na: Ngōkó̰, ādh m'ɔr̄h bulh kāg kumi t, ba īko á ̰sá 
kāg'n kumi t ni ala?  Ī ̰Dee 'k ngégól lo, ɔrh sá kāg kumi t kete tāa, kuth gō ani, ī ̰ā á ̰lo 
unjh kadh ɔr̄h'n bulh kāg 'k kum ngōkó̰i t ni.  
 

Rən̄a ya kanh kāg 
(Mt.  7:24-27) 
 
     43 Kāg 'k maj a anh kanh 'k majal al o.  Kāg 'k majal aanh kanh 'k maj al o. 44 Todo 
a gerhn kāg mbak i kanhn t.  Ijan kót-g tū kōn-g t al o, ijan nduú-g tū ngarh-g t al o. 
45 Dee 'k maj tee i k nya ɓɔ-̄g 'k maj k ngarā ̰kemn t tū nya 'k maj yan t o. Dee 'k majal 
a tee i k nya ɓɔ-̄g 'k majal-g 'k ngarā ̰kemn t tū nya ɓɔ-̄g 'k majal yan t o. Todo ta dee a 
ida i nya'n ros ngarā ̰kemn ni.  
     46 I tam ri tāa ī ɓārmi Kɔɔ́ɓē, Kɔɔ́ɓē, ba ī rāi nya'n m'ída ni ala? 47 Dee mbak'n ree 
rɔm̄ t, ba ōo najh-g'n m'ída ni o, un gō d o ani, m'ā m'ɔj́ si ke ni to i banyh wa. 48 Ni to 



Luk  
 

 130 

i tit dee'n rā kúj, ba ni ndēr bәlo mbóng adh o, ba inda gír ngәra kúj ni dɔ ngonjh t.  
Lo'n manh kawh ta lo ani, manh un nja kúj ni, bani kúj ni yéy al tam rānn maj. 49 Ba 
dee'n oo bani ni ngōm najh ni al ani, ni to i tit dee'n rā kúj dɔnang 'k kari t kanjh kәnda 
ngәran ni.  Lo'n manh kawh ree ani, inda kúj ni adh isō, adh kúj ni nuj sásak.  
 

Kinīur ya go̰rɔ ̄'k Kapernaum 
(Mt.  8:5-13) 
      

Lo'n Jeju ɔj dee-g'n reen koon t ni najh malang ɓá ani, ni awh ɓē 'k Kapernaum t. 
2 Ba ngol áskar 'k ɓú kogum i k ɓәlo 'kreyh 'k ni tárn ngany. Ba ni i k mɔnyɔ, 'k ree 
ngɔr ya koy. 3 Ba lo'n ni oo najh ya Jeju ani, ni ila kumkɔɔ-g ya Jwip-g ya kadh 

mērnn kadh ni ree ngáa ɓәlo yan ni. 4 Nin reen rɔ ̄Jeju t, rānn ɓɔ,́ idan na: Ni ndet 
kadh ī rā sene, 5 todo ni tár gírdee-g yaji o, i ni-n rā kúj kán naa ya Juip-g adh ji o ni.  
     6 Jeju awh sed.  
     Lo'n ni ree ngɔr k' kúj ya ngol áskar 'k ɓú-g t ani, go̰rɔ ̄ni ila madhn-g rɔn̄ t kadh 
idann na: Kɔɔ́ɓē, ī lō njíba rɔī, todo m'ndet kadh i ree kúj yam t ale. 7 I tam'n too t-n 
m'gír adh m'ndet kadh m'āwh rɔī t al ni, bani ída najh kogum ngóy ani, ɓerh yam ni a 
ngáa. 8 Todo ma i dee 'k gír ndū ko̰ɓē t uo, ma i kaskar-g gír ndum t o, adh m'ída 
kogum na: Āwh ani, ni awh o. M'ída 'kreyh na: Ī ree ani, ni ree o, adh m'ída ɓerh yam 
na: Ī rā ngee'n too ani, ni a rā o.  
     9 Lo'n Jeju oo najh'n too ani ɔr kumn sene ngany, ba mbel k' rɔ ̄kósdee-g'n unn gon t 
ni, ida na: M'ída si dan dee-g 'k Israyel t gige, m'ínge kinīur 'k bo bee ale.  
     10 Ngé-g'n ngol áskar 'k ɓú-g ila d ni, téln ughn kúju ani, nin ingen ɓerh'n i k mɔnyɔ 
ni ndi k lapia.  
 

Balsá 'k Nain 
 
     11 gō ndɔ'̄n noo t ani, Jeju awh kem ɓē'n a ɓārn na i Nayin ni, adh ngéndó-g yan 
naa t k kósdee-g ngany dānn. 12 Ba lo'n ni ugh ngɔr ta bom ɓēbo t ani, á,̰ dee-g teen k 
nīnh dee kogum 'k ni i ngōn 'k kal kogum jī kó̰n t o, kó̰ni ngekәlāndoo o, adh kósdee-g 
'k kem ɓēe i ngany sene. 13 Lo'n Kɔɔ́ɓē an̰ ani, kumn aln tam yan t, ba ni ida na: Ī nō 
ale.  

7 

     14 Ba ni ndɔt́ k' ngɔr ɔd ta kāgtē ni, adh ngékәtō nīnh ni dәban.  Ni ida na: Balsá, 
m'ídai na: Í ̰dɔɔ! 
     15 Adh ngeyo ni ḭ, ndi dɔɔ, ila gír kɔrh najh.  Tāani, Jeju adhn k kó̰n ne.  
     16 Adh nin malang ɓōlh as d nák, ba ɔrn ta Nәɓa, idan na: Ngekɔjndū Nәɓa 'k bo tee 
hɔy dɔdan ji t o, Nәɓa ree go̰o dee-g yan Israyel t o.  
     17 Adh najh ya Jeju as gō lo-g ya Jwip-g t malang o, kem ɓē-g'n gīrn dɔ d malang o 
ni.  
 

Jeju ɔrh najh ya Ja ̰nge kinī dee-g manha 
(Mt.  11:1-19) 
 
     18 Ngéndó-g ya Ja ̰awhn ɔjnn najh ni malang ani, 19 Ja ̰ɓār ngéndó-g yan jōo ila d 
rɔ ̄Kɔɔ́ɓē t kadh dәjenn na: Ī ̰i ngee'n a ree ni, ake k ji ngó dee 'krang a?  
     20 Lo'n dee-g ni reen rɔ ̄Jeju t ani, idann na: Ja ̰ngekinī dee-g manha ila ji rɔī t kadh 
ji dәjei na: Ī ̰i ngee'n a ree ni? Ake k ji ngó dee 'krang wa?  
     21 Ba i kummbang nәko'n noo t-n ni ngáa ngémɔny-g ngany o, ngérɔ ̄tōr-g o, ni təb̄a 
ndíl-g 'k majal o, ni rā adh mundō-g ngany an̰ lo o noo. 22 Tāani Jeju dal d ida na: 
Āwh ídai Ja ̰nya-g'n áḭ o, ōoi o ni. Mundō-g a̰n lo o, mot-g njər̄an o, ngébānj-g unjhn o, 
mbíki-g oon lo o, ngékoy-g ḭn day o, ɔjn ngéndoo-g Najh 'k Maj o ni. 23 Ngee'n m'ígan 
gīg t al ni, rɔn̄ a nelhn.  
     24 Lo'n ngékәla-g ya Ja ̰awhn ani, Jeju ila gír kәda kósdee-g najh ya Ja,̰ ida na: 
Āwhi dәlalo t i ka̰ ri t? I kád bór'n nél yéyn ni a? 25 Bani āwhi, i ka̰ ri t?  I ka ̰ngeko̰ 
kūb 'k to ro̰ t a? Á̰i, ngéko̰ kūb 'k to ro̰-g ndin i kúj yan mbangh-g t. 26 Ba āwhi dәlalo t 
i ka ̰ri t?  I ka ̰ngekɔjndū Nәɓa t a?  A̰a, m'ída si, ni i k bo tɔyh ngekɔjndū Nәɓa. 27 I 
ngee'n too-n Maktub ya Nәɓa ida najh yan ni.  

Á̰, m'íla ngekәla yam kete noi t,  
 tam kadh a rā gō rób yai noi t.  

 (Malaji 3:1) 
 
28 M'ída si, dɔdan ngé-g'n dinyá-g ojn d ni, ngekɔjndū Nәɓa 'krang 'k bo tɔyh Ja ̰goto. 
Bani ngee'n i 'k dūurá kem kɔr̄ɓē ya Nәɓa t ani, i 'k bo tɔyhn.  

     29 Bani dee-g malang naa t k ngétaa tīr-g uo, lo'n nin oon najh ni ani, nin idan na: 
Nәɓa i 'k gōth, todo i Ja-̰n inī d manha. 30 Bani NgéPares-g nin k ngénajh dee-g jī 
ndūnajh t, mbāthn kɔj ya Nәɓa kɔɔ̄, todo nin ndign kinī manha ya Ja ̰ale.  
     31 Ba Kɔɔ́ɓē ida na: I ná-n teen naa k ngé'n koni'n too, ake k m'ɔj́ si nin ton i tit ri 
wa ani? 32 Nin ton i tit ngán-g'n ndin gāta ni, nin ɓārn naa dɔdan d t idan na: 
Ji ɓār nal, j'adh si ani, sḭi ī ndāmi al,  
 j'inī pā nō ani, sḭi ī nōi al o.  
     33 Todo Ja ̰ngekinī dee-g manha ree, ni isa mápa al o, anyh manh nduú al o ani, sḭi 
ídai na: “Ni i ngendíl ya Sú.” 34 Ngōn Dee ree, isa o, anyh o ani, sḭi ídai na: “•i dee 'k 
ngekәsa waa o, ngekanyh nya ngany o, ni i madh ngétaa tīr-g o, ngérāmajal-g o.” 35 Re 
dee a ̰kәla-g'n ngekumkedh rā ni ani, dee ni a gerh adh kumkedh yan ni i gōth.  
 

Jeju māny rɔn̄ dɔ dinyá 'k ngerāmajal t 
 
     36 Dee 'kreyh dɔdan NgéPares-g t mēr Jeju kәsa nyasene ani, Jeju awh kúj ya 
NgePares ni t ndi  ta kәsa t. 37 Dinyá kogum 'k ngerāmajal ndi kem ɓē'n noo t. Ba lo'n 
ni gerh adh Jeju ndi ta kәsa nya t kem kúj ya NgePares ni t ani, ni ree rét k ku albatr 'k 
yibh ndum rosn. 38 Ni ra gid Jeju t, ngɔr k' njan t, ni nō adh manh kumn nɔl̄ nja Jeju o, 
ni ɔlh manh kumn ni k nәnga dɔn ne o, ni njíb njan o, ɓēw k yibh ndum ni o.  
     39 Lo'n NgePares mērn kәsa nya ni, a ̰bee ani, ida kemn t na: Re dee'n too i 
ngekɔjndū Nәɓa ani, ni a gerh dinyá-n ɔdn ni i ná wa o, ni gerh háln i dinyá 'k banyh 
bee wa o, todo ni i ngerāmajal.  
     40 Jeju daln ida na: Simo̰, ma i k najha ya dәjei.  
     Ni ida na: Ngendó dee-g, ída ta.  
     41 Dee 'kreyh i k nge kər̄a-g jōo, kər̄a i dɔ 'kreyh t gúrsu deniye ɓú mí o, dɔ 'kreyh t 
gúrsu kut mí o. 42 Ba lo'n nin i k nya 'k ya kәgān kər̄a ni al ani, ni inya kər̄a ni jōo 
mbak kɔɔ̄ ni.  I ná-n a tárn tɔyh madhn?  
     43 Simo̰ daln ida na: Kemm ma t ni, i ngee'n kər̄a yan i ngany alh naa, ba ni inyan 
ni.  
     Jeju idan na: Ída najh ni i k gōo bang.  
     44 Kuth gō ani, ni mbel k' rɔ ̄dinyá ni t, ba ida Simo̰ na: Ī ̰á ̰dinyá'n too a?  Ma m'úd 
kem kúj yai t ni, adhm manh tógo njam al, bani ni nɔl njam k manh kumn ne o, wál k 
nәnga dɔn ne o. 45 Ī ̰ī njíbm al, bani lo'n m'úd kúju ni, ni lō njíb njam ale. 46 Ī ̰úr yibh 

dɔm t al, bani dinyá ni ur yibh ndum njam t. 47 I tam'n too t-n m'ídai na: Majal-g yan 'k 
ngany ni i 'k mānyrɔ ̄dɔ t kɔɔ̄ ni. Ni rā bee, todo ni tárm ngany.  Bani ngee'n mānyrɔ ̄dɔ 
majal yan t i sény bee ani, ni tár i sény bee o.  
     48 Ba Jeju ida dinyá ni na: Majal-g yai i k mānyrɔ ̄dɔ t kɔɔ̄.  
     49 Adh ngé-g'n ndin sene ta kәsa t ni, ila gír idan dɔdan d t na: Dee'n too i ná kadh 
māny rɔn̄ dɔ majal-g t bee?  
     50 Bani Jeju ida dinyá ni na: Kinīur yai aji kɔɔ̄ ni. Āwh k lɔmɔ.  
 

Jeju ɔj najh kem ɓē-g 'k nang 'k Galile t 
      

Kuth gō ndɔ ̄ngany al ani, Jeju awh k' ɓēbo-g t o, k' ngán ɓē-g t o, inī mbēr o, ɔj 
Najh 'k Maj ya kɔr̄ɓē ya Nәɓa o. Adh ngéndó-g 'k kut gid i jōo-g ni i sene. 2 Nin i 
naa t k dinyá 'kreyh-g'n aj d jī ndíl 'k majal-g t o, tū rɔt̄ōr-g t o ni. I Mari'n a ɓārn na 

i Magdala'n ndíl-g ya Sú siri teen kemn t ni o. 3 Jan̰ nīnyá Kuja, ngengōm nyakalhlo ya 
Erɔd o, Sujan k dinyá 'kreyh-g ngany'n rān sene k nya-g yad o ni.  
 

Rən̄a ya ngedubh kō 
(Mt.  13:1-23   Mk.  4:1-20) 
 
     4 Lo'n kósdee-g ngany 'k kem ɓē-g t tayataya kánn naa rɔ ̄Jeju t ani, ni ɔrh najh sed 
k rən̄a, ida na: 5 Ngedubh kō tee awh dubh kō yan t.  Ba lo'n ni a dubh kō ani, 'kreyh-g 
tóson bɔḡ rób t, adh dee-g tóban d nja d t o, yelh-g 'k dɔɔ isan kɔɔ̄ o. 6 'Kreyh-g tóson 
dɔ ngonjh t, adh lo'n ibann ani, ndólen kɔɔ̄ tam manh goto ngәra d t o. 7 'Kreyh-g tóson 
dan kōn-g t, adh kōn-g iban tɔǵn naa t sed ani, tíbn dɔ d kɔɔ̄ o. 8 'Kreyh-g tóson nang 'k 
maj t, adh lo'n iban tɔǵn ani, anhn i ɓú kogum.  
     gō najh'n too t ani, Jeju ida k ndūn 'k boo na: Ngee'n i k mbīn ya koo ani, ādh ōo! 
     9 Ngéndó-g yan dәjenn gír rən̄a ni ani, 10 ni ida na: Adhn si sḭi kumkedh kadh ī 
gerhi najh 'k lomundh t ya kɔr̄ɓē ya Nәɓa. Bani adhn got-g i k rən̄aa, ya kadh lo'n an̰ lo 
ani, nin an̰ nya al o.  

Lo'n ōon lo ani, nin oon nya al o, gerhn gír al o.  
 (Ejai 6:9) 

 

8 

     11 Gír rən̄a ngee-n too: Kum kō ni i Najh ya Nәɓa. 12 Kō 'k tóso bɔḡ rób t ni, i ngé-
g'n oon Najh ni.  Ba kuth gō ani, Sú ree róny Najh ni kem d t kɔɔ̄, na sōgh taan kem 
ani, a ajn. 13 Kō 'k tóso dɔ ngonjh t ni i ngé-g'n oon Najh ni o, nin taan Najh ni k 
rɔn̄elhe o.  Bani ngәra d tāa goto.  Adh taan kem i tam ndɔ ̄ngany al, ba ndɔ'̄n nya nā 
ree ani, nin inyan kɔɔ̄. 14 Kō 'k tóso dan kōn-g t ni i ngé-g'n oon Najh ni, ba lo'n awhn 
ani, sōlm nya-g o, nyakalhlo-g o, rɔn̄elh 'k dunia t o, ndemh d adh anhn ngár ale. 
15 Bani kō 'k tóso nang 'k maj t ni, i ngé-g'n oon Najh ni, ba ngōmnn k kem 'k gōth 'k 
maj o ni, adh nin na-n 'k lo kanh k kirekeme.  
 

Rən̄a ya lamba 
(Mt.  5:15-16   Mk.  4:21-23   Lu.  11:33-36) 
 
     16 Dee inda hor tū lámba t ani, séb jó dɔ t al o, indā gír tər̄a al o. Bani indān i dɔ 
rәra lámba t ya kadh ngé-g'n udn kem kúju ni, an̰ lokunjh ni. 17 Todo nya kogum 'k lo 
ɓɔ ̄t 'k ya kadh a tee ndága al goto o, najh 'k kekeke 'k ya gerh al goto o, kadh tee 
lokunjh t al goto o. 18 Tāani, nya'n sḭi ōoi ni, ī ngōmi maj.  Todo ngee'n i k nya ani, a 
adhn madh dɔ t. Bani ngee'n i k nya al ani, a ɔrhn nya'n ni gír adh na i nya yan ni gige.  
 

Ko̰ Jeju nin k ngákó̰n ne 
(Mt.  12:46-50   Mk.  3:31-35) 
 
     19 Kó̰ Jeju nin k ngákó̰n ne reen rɔn̄ t, bani nin asn kugh rɔn̄ t ngɔr al tam kósdee-g 
t. 20 Dee-g idan'n na: Kó̰i nin k ngákó̰i ran ndága noo, ndign kaḭ.  
     21 Bani ni dal d ida na: Kó̰m nin k ngákó̰m-g i ngé-g'n oon Najh ya Nәɓa, ba rān k 
gō ndig yan t ni.  
 

Jeju ndáng nél o, bәngálmanh o 
(Mt.  8:23-27   Mk.  4:35-41) 
 
     22 Ndɔ ̄kogum t, Jeju alh kem too naa t k ngéndó-g yan ne. Ni ida d na: Ji teei 
manh k' dām 'kreyh t.  
     Ba səl̄an to a awhn. 23 Bani lo'n nin nēln to ani, Jeju to, a ɓī.  Adh nél 'k bo isō kum 
manh 'k bo ni t, adh manh ros to adh nin reen ngɔr ya kud.  

     24 Nin reen rɔn̄ t ndóln, idan na: Ngol, ngol, j'a j'ud! 
     Tāani, ni ndól, ndáng nél o, bәngálmanh o ani, dәban adh lo to kúkúku. 25 Tāani, 
ni ida d na: Kinīur yasi i ra ta?  
     Adh ɓōlhn ngany o, ɔr kum d o, nin idan dɔdan d t na: Ngee'n too i dee 'k banyh-n 
adh ndūn k nél o, k manh o, adh oon tan bee?  
 

Jeju təb̄a ndíl-g ya Sú adh udn kem borh-g t 
(Mt.  8:28-34   Mk.  5:1-20) 
 
     26 Nin ughn nang 'k Gadara t'n sɔɔn ta naa k Galile ni. 27 Jeju tee kem too k' nang t 
ani, dee 'kreyh 'k kem ɓēbo ngee'n noo t ndɔd̄n. Dee ni i ngendíl ya Sú.  Ni o̰o kūb al i 
jó ngany o, ndi kem kúju al o, bani ni ndi i dɔ ɓád-g t. 28 Lo'n ni a ̰Jeju ani, iga kɔrh 
ngany, ba isō nang t k' no Jeju t, ida najh k ndūn 'k boo na: I ri-n us ji naa tsei, Jeju, 
Ngōn Nәɓa 'k Dɔɔ 'k Tɔyh-Malang?  M'nāi kadh ī rām nya 'k marinya ale.  
     29 Todo Jeju ɔs k ndíl ya Sú ni, kadh tee kem dee'n ni t kɔɔ̄.  Kete ni, ndíl ni uwan 
nja ngany, adh dee-g do̰on k súl-go, ráknn k kángәla-g k' njan t o, bani ni gáng súl-g ni 
malang kɔɔ̄, adh ndíl ya Sú ni təb̄an awh sene lo 'k sany t.  
     30 Jeju dәjen na: Rīi na i ri?  
     Ni ida na: Rīm na i Áskar-g dubú mehḛ, todo ndíl-g ya Sú i ngany kemn t.  
     31 Ba nin giden Jeju kadh ɔs sed ta kawh bāyaa ale.  
     32 Ɓūt borh-g ngany a isan nya dɔ mbalha noo.  Ba ndíl-g ya Sú ni, rān Jeju ɓɔ,́ 
kadh ni adh kadh n'udn kem borh-gni t ani, ni ndig. 33 Adh ndíl-g ya Sú ni, teen kem 
dee ni t kɔɔ̄, nin udn kem borh-g t.  Adh borh-g ni, bәngan naa kad mbalh t k ngɔd̄ɔ, 
tóson kum dang 'k bo t, adh oyn kɔɔ̄.  
     34 Lo'n ngéngōm borh-g an̰ nya'n rā borh-g ni ani, aa̰n awhn, ɔjn dee-g najh ni kem 
ɓēbo t o, ngán ɓē ndɔrh-g t o. 35 Adh dee-g teen awhn, ya ka ̰nya'n rā nya ni.  Nin reen 
rɔ ̄Jeju t ani, ingen dee'n ndíl-g ya Sú teen kemn t kɔɔ̄ ni. Ni ndi nang t no Jeju t, k 
kūbu rɔn̄ t o, kumn tet lɔm o, adh ɓōlh rā d. 36 Ngé-g'n an̰ nya'n rā ngendíl ya Sú'n 
kumn tet, adh ngáa ni ani, nin ɔjn dee-g got najh ni. 37 Kósdee-g 'k gō nang 'k Gadara t 
malang mērnn kadh inya dɔnang yad, todo ɓōlh rā d ngany.  Tāani, Jeju alh kem too, 
ba tél.  
     38 Bani dee'n ndíl-g ya Sú teen kemn t kɔɔ̄ ni, rā Jeju ɓɔ ́kadh n'awh sene.  Bani Jeju 
idan kadh awh, idan na: 39 Ī tél k' ɓē yai t, ī wál got nya 'k bo'n Nәɓa rā sei ni.  

     Tāani ni awh, inī mbēr nya 'k bo'n Jeju rā sene ni, kem ɓē-g'n noo  t malang.  
 

Ngōn Jairus o, dinyá 'k ngemɔny mós o 
(Mt.  9:18-26   Mk.  5:21-43) 
 
     40 Lo'n Jeju tél ugh ani, dee-g uwann k' rɔ ̄d k rɔn̄elhe, todo nin malang a ngón i 
mbe. 41 Ba á,̰ dee kogum rīn na i Jairus ree, ni i ngol kúj kán naa ya Juip-g.  Ni isō no 
Jeju t, rān ɓɔ,́ kadh awh kúj yan t. 42 Tam ngōnn 'k dinyá 'k kal kogum 'k ɓāln ree ngɔr 
kut gid i jōo ni, to i ngɔr k' ta yo t.  
     Bani lo'n Jeju awh ani, kósdee-g mbóren naa rɔn̄ t. 43 Dinyá kogum 'k mɔny mós 
rān ɓāl kut gid i jōo, adh ni ud nya-g yan malang rɔ ̄ngékḭ-g t, ba dee kogum 'k as 
ngáan goto. 44 Ni ndɔt́ k' gid Jeju t, ɔd ta kūb yan ani, k' tajī t noo mós ni dәba kɔɔ̄.  
     45 Adh Jeju ida na: I ná-n ɔdm?  
     Lo'n dee-g malang nējn ani, Piyer idan na: Ngol, kósdee-g'n gīrin o, mbóren naa dɔi 
t o ni.  
     46 Bani Jeju ida na: Dee 'kreyh ɔdm, todo m'gerh adh tɔǵ tee rɔm̄ t.  
     47 Lo'n dinyá ni gerh adh lo ɓɔ ̄rɔn̄ goto ani, ni ree k' rɔn̄ t, k rɔ ̄ndewe.  Ni isō no 
Jeju t, ida wáng takum dee-g 'k Israyel t malang lo kɔdn o, 48 lo'n mɔny yan dәba'n láw 
o ni. 48 Bani Jeju ida na: Ngōnm 'k dinyá kinīur yai ngáai kɔɔ̄, āwh k lɔmɔ.  
     49 Lo'n ni a ɔrh najh ɓay ani, dee 'kreyh 'k kem kúj ya ngol kúj kán naa ya Juip-g ni 
t, ree idan na: Ngōni 'k dinyá ni oy kɔɔ̄, ba ī lōi njíba Ngol to̰.  
     50 Bani lo'n Jeju oo najh ni ani, ni idan na: Ī lō ɓōlh, ba ī taa kem ngóy, na ni a aj.  
     51 Lo'n ni ugh kúju ani, ni adh dee kogum ud kúju sene al, ba i Piyer o, Ja ̰o, Jak o, 
bәra ngōn nin k kó̰n ne o, tāa ngóy. 52 Dee-g malang a nōn o, indan ur d o.  Bani Jeju 
ida na: Ī lōi nōn na ni oy al, bani ni ɓī i mbe.  
     53 Ba nin lurnn, todo nin gerhn adh ni oy kɔɔ̄. 54 Bani ni uwa ngōn ni ɓārn ida na: 
Ngōno, í ̰dɔɔ.  
     55 Ba ndíln tél, adh ni ḭ rét ani, Jeju ɔs sed kadh adhn kәsa. 56 Adh ɔr kum 
ngékojn-g, bani Jeju tā d kadh ida dee kogum nya'n ni rā ni ale.  
 

Jeju ila ngéndó-g 'k kut gid i jōo 
kɔj najha 

(Mt.  10:1-42) 

Jeju ɓār ngéndó-g yan 'k kut gid i jōo ni, adh d tɔǵ o, ndūko̰ɓē o, dɔ ndíl-g ya Sú t 
malang, ya kadh ngáan ngémɔny-g uo. 2 Ni ila d kadh ɔjn najh kɔr̄ɓē o, kadh ngáan 
ngémɔny-g o. 3 Ni ida d na: Úni nya tam ya rób t nyet al, kāgjī, ake ngong, ake i 

mápa, ake nar.  Āwhi k kūbu jōo al o. 4 Ba kúj'n údi tū t ni, ī ndii mbóng ya kadh íḭ 
āwhi'n. 5 Ɓē-g malang'n dee-g uwan si k' rɔ ̄d al ni, lo'n ā ī teei kem ɓē ngee'n noo t ani, 
ī gógi bumbúru 'k nja si kɔɔ̄, tam kadh i najh 'k kum t k' dɔ d t.  
     6 Nin ḭn awhn k' gō ngán ɓē-g t malang, nin ɔjn Najh 'k Maj o, nin ngáan ngémɔny-g 
k gō lo-g malang o. 
     7 Lo'n Erɔd ngeko̰ɓē oo kō nya-g malang'n Jeju rā ni ani, ni gír ngany kemn t.  Todo 
'kreyh-g idan na i Ja-̰n ḭ day dan ngékoy-g t ni o. 8 'Kreyh-g idan na i Eli-n tee hɔy o. 
'Kreyh-g idan na: I kogum ya ngékɔjndū Nәɓa-n ḭ day o ni.” 9 Erɔd ida na: M'gāng dɔ Ja ̰
kɔɔ̄, bani dee'n too i ná-n m'ōo najh yan bee?  
     Adh ni sā lo ka ̰Jeju.  
 

Jeju adh dee-g 'k dubu mí kәsa 
(Mt.  14:15-21   Mk.  6:32-44   Ja̰ 6:1-14) 
 
     10 Lo'n ngámbangkәla-g téln ani, nin ɔjn Jeju got nya-g malang'n nin rān ni.  Ni 
awh sed k kér d, dәlalo t ɓē'n a ɓārn na i Betsaida ni. 11 Bani kósdee-g'n gerhn ni, nin 
awhn gon t, adh Jeju uwa d k'rɔn̄ t k rɔn̄elhe.  Ni ɔrh najh kɔr̄ɓē ya Nәɓa sed o, dee-g'n 
ndign ngáa ni, ni ngáa d o.  
     12 Ba lo'n mbang ud ani, ngé 'k kut gid i jōo-g ni reen rɔn̄ t, idann na: Ída kósdee-
g'n too kadh awhn k' ɓē 'k ngɔr-g'n noo t o, k' ngán ɓē ndɔrh-g t o, kadh sān lo ɓī o, nya 
kәsa o, todo lo'n ji ndii tū t too i dәlalo. 13 Bani ni ida d na: Sḭiko-g ādhi d kәsa.  
     Ba nin idan na: Jḭ i k mápa mí ngóy o, kānj jōo o, ba iya kadh j'awh ji mang kәsa 
tam ya dee-g malang'n too t uo ta! 
     14 Todo dee-g'n ndin noo ni, dәngam-g asn dūbú mí.  
     Adh Jeju ida ngéndó-g na: Ādhi ndin kut mí ut mí.  
     15 Tāani nin rān bee, adh dee-g malang ndin. 16 Ni taa mápa 'k mí ni o, kānj 'k jōo 
ni o, ni inī kumn k' dɔɔ dɔrā ̰t, tɔŕ tan ani, ni tet naa t adh ngéndó-g yan, kadh nəb̄on 
kósdee-g ni. 17 Nin malang isan ndān d o, kánn got'n na ni as ros kee kut gid i jōo o.  
 

9 

Piyer ida na, Jeju i Kris adh i: Mesi 
(Mt.  16:13-16, 21-23   Mk.  8:27-33   Ja̰ 6:66-71) 
 
     18 Ndɔ ̄'kreyh t Jeju ndɔȳ k kérn ne, ba ngéndó-g yan i sene ani, ni dәje d na: 
Kósdee-g idan na ma i ná?  
     19 Nin dal idann na: Ī ̰i Ja ̰nge kinī dee-g manha o.  Ī ̰i Eli o. 'Kreyh-g na: Ī ̰i 
ngekɔjndū Nәɓa kogum 'k jó-n ḭ day o. 
     20 Ni ida d na: Ba sḭi ídai na, ma i ná ta?  
     Piyer dal ida na: Ī ̰i Mesi ya Nәɓa.  
     21 Bani Jeju tā d kadh idan dee kogum ale. 22 Ni ida na: I najh ya Ngōn Dee kadh a 
inge kony tū nya-g t ngany.  Sɔɔ kadh kumkɔɔ-g o, ngégūgdɔ 'k bo-g o, ngéndang 
ndūnajh-g o, a mbāthnn o, a tɔl̄nn o, ba ndɔ ̄'k ko̰ mәtá ani, adh ni a ḭ day.  
 

Jeju ɔj najh hál dee-g yan 
(Mt.  16:24-28   Mk.  8:34-38) 
 
     23 Ni ida d malang na: Re dee 'kreyh ndig kun gom ani, adh ni mbāth rɔn̄ nәko o, 
adh ni un kāgdesh yan k dɔ ndɔ-̄g o, tāa un gom. 24 Todo dee'n ndig kaj rɔn̄ ani, a tī ̰
tan, bani dee'n ndig tī ̰ta rɔn̄ tam yam t ani, a ajn. 25 Todo lo'n dee inge nya malang 'k 
dunia t, ba ni nuj, ake tī ̰ta rɔ ̄kɔɔ̄ ani, nya ni a rā maj sene i banyh? 26 Todo dee'n rɔn̄ 
sɔlhn tam yam t o, tam najh yam t o ani, rɔ ̄Ngōn Dee a sɔlhn tam ya dee'n noo uo.  Ba 
lo'n ni ree dan kɔrta yan t o, kɔrta ya Bәran t o, ya ngékәla-g 'k tál t o ni. 27 Bani m'ída 
si 'k rɔk̄um t, ngé 'kreyh-g rān dɔdan d t laa ni, nin a oyn al mbóng kadh a an̰ kɔr̄ɓē ya 
Nәɓa.  
 

Rɔ ̄Jeju tél 'krang no ngéndó-g 'k mәtá t 
(Mt.  17:1-8   Mk.  9:1-8) 
 
     28 Ree ngɔr ndɔ ̄sɔśɔ ́gō najh'n too t ani, Jeju un Piyer o, Ja ̰o, Jak o, alh sed dɔ 
mbalha kadh ndɔȳ. 29 Ba dan'n ni a ndɔȳ ani, kumn tél 'krang o, kūb yan ndɔb̄ nda 
ngóng ngong, adh ndóle ngany o. 30 Ba á,̰ dee-g jōo a ɔrhn najh sene, i Mowij o, Eli o. 
31 Nin teen hɔy dan kɔrta t ani, nin ɔrhn najh koy'n ni a oy Jerujalem ni. 32 Ɓī as Piyer 
nák, nin k ngé-g'n sene ni, ba lo'n nin ndóln ani, nin an̰ kɔrta ya Jeju o, dee-g 'k jōo-g'n 

ran sene oni. 33 Ba lo'n dee-g a tīn̰ naa rɔ ̄Jeju t ani, Piyer ida Jeju na: Ngol, maj kadh 
ji ndii laa.  Adh ji rā dab mәtá, kogum tam yai t o, kogum tam ya Mowij t o, kogum 
tam ya Eli t o.  
     Ba ni gerh najh'n ni ida noo ale.  
     34 Ba lo'n ni a ɔrh najh bee ani, kilh manh uth dɔ d, adh nin ɓōlhn, dan'n nin udn 
dan kilh manh t ni. 35 Ba ndū tee dan kilh manh ni t, ida na: Ngee'n too i Ngōn kótár 
yam, ba ōoin.  
     36 Lo'n oon ndū ni ɓá ani, nin an̰ i Jeju tāa ngóy.  Ndɔ'̄n noo t ni, ngéndó-g yan ndin 
ta d mbó, idan dee kogum nya'n an̰ ni ale.  
 

Jeju ngáa ngéndíl ya Sú 
(Mt.  17:14-21   Mk.  9:14-29) 
 
     37 Tee k kōrhn ne lo'n nin risn dɔ mbalha ani, kósdee-g ndɔd̄n Jeju. 38 Ba á,̰ dee 
'kreyh dan kósdee-g t, ida k ndūn 'k boo na: Ngol, m'rāi ɓɔ,́ kadh á ̰ngōnm, todo ni i 
ngōnm 'k kal kogum bee. 39Á̰ ndíl kogum uwan, adh k' tajī t noo ani, ni iga kɔrh.  Adh 
ndíl ni tūrn marara marara, mbóng tan iba húlu mbatmbat, ba ndíl ni inyan al mbóng, 
adh rɔn̄ rótio. 40 M'rā ngéndó-g yai ɓɔ,́ kadh təb̄an ndíl ni kɔɔ̄, bani ninasn ale.  
     41 Ba Jeju dal ida na: Ngé'n k ngétaakem al 'k ndūr-g, m'ndi sesi mbóng ningany t?  
Ake ma m'tóga tam sesi mbóng ningany t?  Ī ree k ngōni ni rɔm̄ t laa.  
     42 Dan'n ni a ndɔt́ k' ngɔr ɓay ani, ndíl ya Sú ni indān nang t, tūrn marara marara, 
ngany.  Bani Jeju ndáng ndíl 'k nyer ni o, ngáan ngōn ni o, ba adhn k bәran ne. 43 Adh 
ɔr kum d malang, todo tɔǵ Nәɓa i 'k bo tɔyh.  
 

Jeju ɔj najh koyn o, to̰ 
(Mt.  17:22-23   Mk.  9:30-32) 
 
     Bani lo'n ɔr kum d malang dɔ nya'n Jeju rā t ni ani, ni ida ngéndó-g yan na: 44 Ādhi 
najh'n too ud mbī si t, todo a ilan Ngōn Dee jī dee-g t.  
     45 Bani nin gerhn gír najh ni ale.  Uth d dɔ kɔɔ̄, ya kadh nin asn gerh gír al, adh nin 
ɓōlhn dәjen gír.  
 

Jeju ɔj ngéndó-g yan najh ya ngán 'k dūu-g 

(Mt.  18:1-6   Mk.  9:33-40) 
 
     46 Ba gák naa ḭ dɔdan d t kadh n'gerhn ke i ná-n i 'k bo dɔ madhn-g t wa. 47 Bani 
lo'n Jeju gerh gír 'k ngarā ̰kem d t ani, ni un ngōn 'k dūu indān kadn t. 48 Ni ida d na: 
Dee'n uwa ngōn 'k dūu'n too k' rɔn̄ t k rīm ani, ni uwam i ma.  Ba dee'n uwam k' rɔn̄ t 
ani, uwa i ngee'n ilam ni.  Todo ngee'n i 'k dūurá dɔdan si t malang ani, ni i 'k bo tɔyh.  
     49 Ja ̰daln ida na: Ngol, j'a ̰dee kogum təb̄a ndíl-g ya Sú k rīi.  Ba j'ɔghn, todo ni un 
gō ji ale.  
     50 Bani Jeju ida na: Ī lōi kɔghn, todo dee'n mbāth si al ani, ni i yasi.  
 

Jeju awh k' Jerujalem 
 

     51 Ba lo'n dɔkāglo kadh inya'n dunia, ba unn k' dɔrā ̰t as ani, Jeju awh k' Jerujalem. 
52 Ba ni ila ngékәla-g kete non t.  Adh dee-g ni, awhn ɓē kogum 'k Samari t, kadh rān 
lo tam yan t. 53 Bani nin uwann k' rɔ ̄d t al, todo ni awh k' Jerujalem. 54 Ba lo'n 
ngéndó-g yan Jak, nin k Ja ̰an̰ bee ani, idan na: Kɔɔ́ɓē, ī ndig kadh ji mēr hor 'k dɔrā ̰t 
adh jən̄ga, ród, tit'n Eli rā'n ni a?  
     55 Bani Jeju mbel k' gogh, ndáng d, ida na: Ndíl'n ila najh kem si t noo, ī gerhin ale. 
56 Todo Ngōn Dee ree i ya kud dee al, ba i ya kaj d tāa.  
     Ba nin awhn ɓē 'krang t.  
 

Jeju ɔj dee-g'n ndign kun gon ni.  
(Mt.  8:19-22) 
 
     57 Dan'n nin i róbo ani, dee kogum idan na: Kɔɔ́ɓē, lo malang'n ī ̰ā āwh k' tū t ni, 
ma m'ún goi.  
     58 Jeju idan na: Talh-g i k bәlo d o, yelh-g 'k dɔɔ i k ɓē d o, bani Ngōn Dee i k lo 'k 
ya kinī dɔn tū t ale.  
     59 Ba ni ida dee 'kreyh na: Ún gom.  
     Bani dee ni ida na: Kɔɔ́ɓē, ādh m'āwh m'dubh bәram pátāa.  
     60 Bani Jeju idan na: Ínya ngékoy-g adh dubhn naa.  Bani ī ̰āwh īnī mbēr kɔr̄ɓē ya 
Nәɓa.  

     61 Dee 'kreyh idan to̰ na: Kɔɔ́ɓē, ma m'ún goi.  Bani adh m'āwh m'rā ngém-g lapia 
pátāa.  
     62 Bani Jeju ida na: Dee'n indā jīn dɔ kɔsh mangh t, ba mbel k' gogh ani, ni ndet 
kud kɔr̄ɓē ya Nәɓa t ale.  
 

Jeju ila ngéndó-g kut siri kɔj najha 
(Mt.  11:20-24  ) 
      

Go nya-g'n noo t ani, Kɔɔ́ɓē indā ngéndó 'kreyh-g kut siri, ba ni ila d jōo jōo, 
kete non t, kadh awhn k' ɓē-g t o, lo malang'n nәko ndig kawh tū t o ni. 2 Ni ida 
d na: Kō 'k ya sā i ngany rɔk̄um, bani ngékәla-g i sény bee.  I tam'n too t ni, ī 

ndɔȳi Kɔɔ́ kō kadh ila ngékәla-g sā kō yan t. 3 Āwhi yasi. Á̰i m'íla si tit ngán bath-g bee 
dan soó-g t. 4 Āwhi k ngong nar, ake ngong, ake sākәra al o, ī rāi dee kogum lapia róbo 
al o.  
     5 Ba kúj'n údi tū t ni, ídai kete na: Ādh lɔm i k' dɔ kúj ni t! 6 Ba lo'n dee 'k ndig 
mbā-g k lɔmɔ ndi tū t ani, lɔm yasi a ndi dɔn t, bani re dee 'k ndig mbā-g k lɔmɔ goto 
ani, lɔm yasi a tél k' rɔ ̄si t. 7 Ba ī ndii kem kúj ni t, nya'n adh si ni, ísai o, ānyhi o. 
Todo ndet kadh ngekәla inge kәga yan.  Ba āwhi k' kem kúj-g t ale.  
     8 Ɓēbo'n sḭi údi tū t, á uwan si k' rɔ ̄d t ni, ísai nya'n adhn si ni o. 9 Ī ngáai 
ngémɔny-g'n keme ni o, ídai d na: Kɔr̄ɓē ya Nәɓa ree ngɔr rɔ ̄si t ɓá o. 10 Bani ɓē'n sḭi 
údi tū t, ba uwan si k' rɔ ̄d t al ani, lo'n ā ī teei kum bong t ani, ídai na: 11 Bumbúru 'k 
ɓē yasi t'n uwa nja ji too gige ni, ji gógh k' dɔ si t, bani ī gerhi adh kɔr̄ɓē ya Nәɓa ree 
ngɔr rɔ ̄si t ɓá. 12 M'ída si na, ndɔ ̄gāng saria t ani, saria 'k Sɔdɔm a i hɔliɔ tɔyh ya 
ɓēbo'n too.  
     13 Korajin, rɔn̄doo a ree dɔi t.  Betsaida, rɔn̄doo a ree dɔi t. Todo re nya 'k yáa-g'n 
rān dɔdan si t too, rān dɔdan Tir t o, Sido̰ t o, i bee ani, nin a tūrn hál d, kadh o̰on kūb 
ndoo o, ndin kum bū t o. 14 Bani ndɔ ̄gāng saria t ani, saria 'k Tir o, 'k Sido̰ o, i hɔliɔ 
tɔyh yasi ɓay. 15 Ba ī ̰Kapernaum'n, á ɔsin k' dɔɔ mbóng dɔrā ̰t ni?  A téln sei mbóng k' 
ɓáda.  
     16 Ngee'n oo si ani, oom i ma o, ngee'n mbāth si ani, mbāthm i ma o, ngee'n 
mbāthm ma ani, mbāth i ngee'n ilam ni o.  
     17 Ngé 'k kut siri-g ni, téln k rɔn̄elhe, idan na: Kɔɔ́ɓē ndíl-g ya Sú gige oon ta ji tam 
rīi t.  

10 

     18 Ba Jeju ida d na: M'á ̰Sata ̰ḭ dɔrā ̰t, isō k' nang t, tit telh manh bee. 19Á̰i, m'ādh si 
ndūko̰ɓē o, tɔǵ o, kadh ī tóbai dɔ lī-g o, kókәrang-g o, kadh ī dumhi ngebaa̰ si o, nya 
kogum a tōr rɔ ̄si ale. 20 I bee ni, ādhi rɔ ̄si nelh si tam ndíl-g'n oon si ni al. Bani ādhi 
rɔ ̄si nelh si tam rī si'n i 'k ndang kem maktub 'k dɔrā ̰t ni tāa.  
 

Najh ya Nәɓa Bәra nin k Ngōnn 
 
     21 Kummbang ngee'n noo t ni, rɔ ̄Jeju nelhn kem Ndíl 'k Tál t, ni ida na: M'ndadhi, 
Bәra Kɔɔ́ɓē 'k dɔrā ̰t o, 'k dɔnang t o, todo ī ̰ī mundh nya-g'n too rɔ ̄ngé kumkedh-g t o, 
ngeter-g t o, ba ī tḛe kum ādh ngán 'k dūu-g. A̰a, Bәram, todo i ngee'n too maj takumi t 
ni.  
     22 Bәram ila nya malang jīm t.  Ba dee kogum 'k gerh adh ma Ngōnn i ná wa goto, 
ba i Bәram tāa ngóy o.  Dee kogum 'k gerh adh Bәram i ná wa ni goto, bani i ma Ngōnn 
tāa ngóy o, ngee'n Ngōn ndig kɔjn k Bәran ne o ni tāa.  
     23 Tāani ni mbel k' rɔ ̄ngéndó-g t, ida d k kér d na: Rɔn̄elh i k kum'n a ̰nya'n sḭi áḭ 
too ni! 24 Todo m'ída si, ngékɔjndū Nәɓa ngany o, mbangh-g ngany o, ndign ka ̰nya-g'n 
sḭi áḭ ni.  Ba nin an̰ al, nin ndign koo nya-g'n sḭi ōoi ni, ba nin oon ale.  
 

Rən̄a ya dee 'k Samari 
   
   25Á̰, ngendó dee-g ndūnajh kogum ḭ nā Jeju ida na: Ngol, ma m'rā i banyh kadh 
m'ínge'n kumkaj 'k ngándang?  
     26 Jeju ida na: Ndangn kem ndūnajh t na i ri?  Ī tóda i ri keme?  
     27 Ni dal ida na: 

Sɔɔ kadh ī tár Kɔɔ́ɓē yai k ngarā ̰kemi mbak o, 
 k ndíli mbak o, k tɔǵi mbak o, k gír yai mbak o.  
Ba i tár madh ɓēi tit rɔ ̄īko bee o.  

 (Rongh.  6:5,28 NgéLeb.  19:18) 
 
     28 Jeju idan na: Ī dal i k gōo.  Ī rā bee ani, ā ī ndi k kumu.  
     29 Bani dee ni ndig kɔj kadh nәko i gōth, ida Jeju na: Madh ɓēm i ná?  
     30 Jeju daln ida na: Dee kogum ris Jerujalem awh k' Jeriko.  Ni ud dan ngékumh 
rób t, adh ngḭin kūb-g yan malang o, tən̄dann o.  Adh ni ree ngɔr ya koy ani, nin inyan, 

ba awhn. 31 Ba ngegūgdɔ kogum ris rób ngee'n noo t, tee dɔn t bus. Ba lo'n ni an̰ ani, 
ni tīln dām 'kreyh t. 32 Lebi kogum ree ugh lo ngee'n noo t uo, lo'n ni an̰ ani, ni tīl dām 
'kreyh t kɔɔ̄. 33 Bani dee 'k Samari kogum 'k ngekawh mbā ugh dɔn t.  Ba lo'n ni an̰ ani, 
kumn aln. 34 Ni awh rɔn̄ t, ba ur yibh o, manh nduú o, ta do-g ni t, ba ndemh ta.  
Tāani unn gid korō yan t, awh sene kem kúj ɓī mbā-g t, ngōmn tū t noo. 35 Ba tee k 
kōrhn ne ani, ni ɔrh gúrsu deniye ɓú jōo adh kɔɔ́ kúj ni, ba idan na: Ī ngōmn, ba lo'n 
nar yai tɔyh dɔ ngee'n too gige ani, lo'n m'tél ani, ma m'ā m'ādhi.  
     36 Dee-g'n mәtá noo, ī gír adh i ná-n rā tit madh ɓē dee'n ud dan ngékumh rób t ni?  
     37 Ni ida na: I ngee'n kum o̰on tam yan t ni. 
     Tāani Jeju daln na: Āwh, ba ī rā bee uo.  
 

Mata nin k Mari 
 
     38 Dan'n Jeju nin k ngéndó-g yan isōn róbo ughn ngōn ɓē 'kreyh t ani, dinyá kogum 
rīn na i Mata uwan k' rɔn̄ t, kúj yan t. 39 Ni i k ngōkó̰n 'k dinyá kogum rīn na i Mari, 
ngee'n ndi nang t, kad nja Kɔɔ́ɓē t, kadh oo najh yan ni. 40 Bani kәla 'k kem kúju tɔyh 
dɔ Mata ngany, adh ni ree rɔ ̄Jeju t idan na: Kɔɔ́ɓē, kadh ngōkó̰m inya kәla-g malang 
jīm t ni, i kari sei a?  Ídan ādh rā sem.  
     41 Bani Kɔɔ́ɓē daln ida na: Mata, Mata, ī sōl nya o, ī ndew todo nya o ngany. 
42 Bani nya'n  'k sɔɔ ni i kogum bee, adh Mari gər̄a i dām nya 'k maj 'k a ɔrhn jīn t ale.  
 

Jeju ɔj ngéndó-g lo ndɔȳ 
(• Mt.  6:9-15) 
      

Jeju a ndɔȳ lo 'kreyh t, ba lo'n ni ndɔȳ gír gāng ani, ngendó yan kogum idan na: 
Kɔɔ́ɓē ī ndó ji lo ndɔȳ tit'n Ja ̰ndó'n ngéndó-g yan lo ndɔȳ ni.  
     2 Ni ida d na: Lo'n ī ndɔȳi ani, ídai na: 

Bәra ji'n i kem dɔrā ̰t ni,  
 ādh rīi i 'k kɔrh kamhn.  
 Ādh kɔr̄ɓē yai ree o.  
 Ādh rān nya 'k gō ndig yai t dɔnang t, tit'n rān'n dɔrā ̰t ni o.  
3 Ādh ji kәsa yaji ɓoolaa kadh as k dɔ ndɔ-̄g o.  
4 Ī māny rɔī dɔ majal-g yaji t.  

11 

 Todo jḭ ji māny rɔ ̄ji dɔ ngékər̄a ji t uo.  
 Ādh j'isō tū nā t al o, bani ɔr̄h ji kɔɔ̄ jī kaya dee t. 
     5 Jeju ida d na: I ná 'k dɔdan si t-n, re kóra madhn awh rɔn̄ t dan ndɔɔ̄, idan na: 
Kóra madhm, ī tən̄am mápa t mәtá. 6 Todo kóra madhm 'kreyh ree mbā rɔm̄ t, ba nya 
'k kadh m'ādhn goto.  
     7 Nge 'k keme daln ida na: Ī lō jíbam, todo takúj i 'k kuth kɔɔ̄ o, jḭ k ngán-g i dɔ 
tər̄áa o.  Adh m'ás kḭ kadhi ale.  
     8 M'ída si ká ni ndig kḭ kadhn al gige, todo ni kóra madhn ni, ba tam ni na k' lo gide 
t ɓay ni, ni a ḭ ya kadhn nya'n ni ndig ni.  
     9 M'ída si, ī gidei na ā ādhn si.  Ī sāi, na ā íngei.  Ī gógi takúj na a tḛen ya kadh si. 
10 Todo dee-g mbak'n giden ni, a ingen, ngee'n sā ani, a inge o, ngee'n gógh takúj ni, a 
tḛen ya kadhn o.  
     11 I bәra 'k ra 'k dɔdan si t, re ngōnn giden mápa ani, a adhn mbalh a?  Ake giden 
kānj ani, a adhn lī kum got kānj a? 12 Ake giden kaw ani, a adhn kókәrang a? 
13 Tāani, re sḭi'n i ngérāmajal-g ni, ī gerhi lo kadh ngán si-g nya 'k maj ani, Bәra si 'k 
dɔrā ̰t ndig ngany alh naa kadh a adh ngé giden Ndíl 'k Tál ala?  
 

Jeju təb̄a ndíl-g ya Sú k tɔǵ Nәɓa.  
(Mt.  12:24-32  43-45   Mk.  3:22-30) 
 
     14 Jeju təb̄a ndíl ya Sú 'k mbíki kɔɔ̄.  Lo'n ndíl Sú ni tee kɔɔ̄ ani, dee 'k mbíki ni, ɔrh 
najh.  Adh ɔr kum dee-g. 15 Bani ngé 'kreyh-g dɔdan d t idan na: Ni təb̄a ndíl-g ya Sú i 
k kul Beljebul, ngol ndíl-g ya Sú. 16 Ba ngé 'kreyh-g nānn sān ka ̰nyakɔj 'k dɔrā ̰t.  
     17 Ni gerh gír yad ni, adh ni ida d na: Kɔr̄ɓē malang'n kēg naa ni, a nuj o, dām kúj'n 
kēg naa ni a isō o.  
     18 Ba re Sata ̰nәko kēg rɔn̄ naa t ani, kɔr̄ɓē yan ni a ra i banyh?  Todo sḭi ídai na: 
Ma m'təb̄a ndíl-g ya Sú na i kul Beljebul ni. 19 Ba re ma m'təb̄a ndíl-g ya Sú i k kul 
Beljebul ani, ngé yasi-g a təb̄an d i k kul ná ta? I tam'n too t-n ninko-g a gāngn saria dɔ 
si t ni. 20 Bani re i k ta ngōn jī Nәɓa-n m'təb̄a'n ndíl-g ya Sú ni ani, i kɔr̄ɓē ya Nәɓa-n 
ugh rɔ ̄si t too.  
     21 Lo'n dee 'k ngangh i k nya rɔ-̄g yan rɔn̄ t, adh ngōmn kúj yan t, nya-g yan ton 
lɔm. 22 Bani re dee 'kreyh 'k ngangh tɔyhn ree isō sene, do̰on ani, ni taa nya rɔ-̄g yan 
malang'n ni indā kemn dɔ t ni, ni nəb̄o nya-g ni kɔɔ̄.  

     23 Ngee'n i sem al ani, ni mbāthm i mbe o.  Ngee'n kán k' naa t sem al ani, ni tən̄da 
tī ̰i mbe o.  
     24 Lo'n ndíl 'k nyer tee kem dee t ani, awh dáy lo 'k mánga t sā lo kɔrh koo.  Ba ni 
inge lo ni al bát ani, ni ida na: Ma m'tél k' kúj yam t, lo'n m'tee tū t ni. 25 Ba lo'n ni ugh 
ani, ni a ̰lo i 'k kɔy kɔɔ̄ o, i 'k rák ɓá o. 26 Tāani, ni awh ɔy ndíl 'krang-g siri, 'k majal 
tɔyhnn, nin a udn kúj ni t, ndin tū t ani, tangóy dee ni majal tɔyh 'k kete.  
     27 Lo'n Jeju ɔrh najh'n too ani, dinyá kogum dɔdan kósdee-g t, ida k ndūn 'k boo, 
ida na: Rɔn̄elh i k kɔɔn ī tō tū t ni o, mba'n íl ni o.  
     28 Bani ni ida na: I rɔk̄um, bani ngé-g'n oon najh ya Nәɓa, ba ngōmn k gōo ni, rɔ ̄d 
nelh d uo.  
 

Nyakɔj ya Jonas 
(Mt.  12:38-41) 
 
     29 Ba lo'n kósdee-g kánn naa k' rɔn̄ t ani, ni ila gír kәda na: Ngé'n koni'n too i ngé'n 
koni 'k kem majal.  Nin sān nyakɔj, bani a adhn d nyakɔj 'krang al, ba i nyakɔj ya 
ngekɔjndū Nәɓa Jonas tāa. 30 Todo i tit'n Jonas tél nyakɔj tam ya dee-g 'k Ninib t ni, 
Ngōn Dee a tél nyakɔj ya ngé'n koni'n too uo. 31 Ndɔ ̄gāng saria t ani, ngar 'k dinyá 'k 
mbɔŕɓē 'k gele ta ḭ ya gāng saria dɔ ngé'n koni'n too t, a uwa d k saria. Todo ni ḭ i 
tangóy dɔnang t, ree ya ka ̰kumkedh yaSalomo̰.  Ba á,̰ nge 'k tɔyh Salomo̰ i laa. 32 Ndɔ ̄
gāng saria t ani, dee-g 'k Ninib a ḭn ya gāng saria dɔ ngé'n koni'n too t.  Todo dee-g 'k 
Ninib tūrn hál d kɔɔ̄, tam najh'n Jonas ɔj d ni.  Ba á,̰ nge 'k bo tɔyh Jonas i laa.  
 

Rən̄a ya lamba 
(Mt.  5:14-16  6:22-23   Mk.  4:21-23) 
 
     33 Dee inda hor tū lámba t ani, indān lo ɓɔ ̄nya t al o, a séb kee dɔ t al o.  Bani 
indān i dɔ rәra lámba t ya kadh ngé-g'n udn kem kúju ni, an̰ lokunjh ni. 34 Lámba ya 
rɔī i kumi.  Ba lo'n kumi maj ani, rɔī malang i 'k ngáa uo.  Bani lo'n kumi nuj ani, rɔī 
malang i k mɔnyɔ kum til t. 35 I bee ni, ī ngōm kadh lokunjh'n kemi t ni ris til ale. 36 I 
tam'n too t ni, re rɔī i 'k ngáa adh dām til goto ani, lokunjh a nujh dɔ rɔī t malang, tit'n 
lámba 'k unjh maj ādhin lokunjh ni.  

Wōng i dɔ ngé ngәrandó ya Pares-g o,  
i dɔ ngol ndūnajh-g t o.  

(Mt.  23:13-36) 
 
     37 Lo'n Jeju a ɔrh najh'n too ani, NgePares kogum mērn kәsa nyakūjh yan t, ba ni 
ud kúju, ndi ta kәsa t. 38 Ba lo'n NgePares ni a ̰bee ani, ɔr kumn, todo nī tógo jīn15 kete 
tāa isa nya ale.  
     39 Bani Kɔɔ́ɓē idan na: Sḭi ngéya Pares-g, ī tógoi gid kop o, tása o, bani kem si ros k 
kórā nya o, ndāngh o. 40 Sḭi mbó-g.  Ngee'n rā gid ni, ni rā kem uo ala? 41 Sɔɔ kadh 
ādhi nya 'k kem kúj yasi t, adh nəb̄o ngéndoo-g ani, nya malang ni a unjh tam yasi t.  
     42 Sḭi NgéPares-g, rɔn̄doo i yasi! Tam sḭi ādhi nya 'k kogum dan 'k kut t ya yír o, 
kára ̰o, góm malang o.  Ba sḭi ínyai kaj 'k gōth ya Nәɓa o, sḭi ínyai tár yan o. Bani i nya-
g noo-n sɔɔ kadh ī rāi kanjh kinya 'kreyh-g ni.  
     43 Sḭi Pares-g, rɔn̄doo i yasi! Tam ī ndigi i lo ndi 'k kete no dee-g t, kem kúj kán naa 
ya Juip-g t o, ī ndigi kad dee-g rān si lapia lo gāt t o.  
     44 Ngéndang ndūnajh-g o, Pares-g o, ngégólkum-g, rɔn̄doo i yasi! Tam sḭi ī toi tit dɔ 
ɓád-g 'k dee a ̰al, adh dee-g'n njər̄an dɔ t, gerhn kadh i dɔ ɓád al ni.  
     45 Ngéndó dee-g ndūnajh kogum dal ida na: Ngol, lo'n ī ̰ída bee ani, ī táj ji uo.  
     46 Ba Jeju ida na: Sḭi ngéndó dee-g ndūnajh-g uo, rɔn̄doo i yasi! Tam īndāi ndət̄o 'k 
kɔyh 'k dumh kәtō dɔ dee-g t, bani sḭiko-g ɔd́i ndət̄o ni k ta ngōn si ale.  
     47 Rɔn̄doo i yasi! Tam ī ɓathi dɔ ɓád ya ngékɔjndū Nәɓa'n ka si-g tɔl̄n d ni! 48 I bee 
ni, sḭi i 'k kum t tam kәla ya ka si-g t o, sḭi ī ndigi o.  Todo kadh nin tɔl̄n ngékɔjndū 
Nәɓa ni, ba i sḭi-n ī ɓathi dɔ ɓád d. 49 I tam'n too t-n kumkedh ya Nәɓa ida uo na: Ma 
m'íla ngékɔjndū Nәɓa o, ngámbangkәla-g o, m'ādh d.  Ba a tɔl̄n 'kreyh-g o, a rān 'kreyh-
g ndoo t o ni. 50 Ya kadh m'dәje mós ngékɔjndū Nәɓa'n anyh nang t, ta kәlagír dunia t 
mbóng ngɔlaa'n too ni, jī ngé'n koni'n too t. 51 Ba ila gír i dɔ mós Abel t mbóng mós 
Jakari'n oy mbәnā rәngri t, kem  kúj ya Nәɓa t, ‘k lo 'k tál tál t ni, isō dɔ si t. M'ída si 'k 
rɔk̄um t, Nәɓa a dәje ngé'n koni'n too najh yad ɓay! 
     52 Rɔn̄doo i yasi, sḭi ngéndó dee-g ndūnajh-g! Tam sḭi ɔr̄hi kélele ta kumkedh t ɓá, 
ba sḭiko-g údi keme al o, ɔḡhi ngé-g'n ndign kud keme o ni.  

 

15 11:38 Ni tógo jīn ɓá tāa, ba i k gō ya NgéPares-g ale.   

     53 Lo'n ni ida d nya-g'n too ani, ngéndang ndūnajh-g nin k NgéPares-g a sānn k 
najha ngany. 54 Todo nin sān kadh ingen najh 'kreyh tan t, ya səl̄a'n gírn.  
 

Ka mápa ya ngé ngәra ndó ya Pares-g 
      

Dan ngee'n noo t, lo'n dee-g 'k dubu ɓú kut kánn naa rɔn̄ t ani, lo iba d, adh 
tóban naa, ba kete bang ni, Jeju ila gír kәda ngéndó-g yan na: Ī ngōmi rɔ ̄si dɔ 
ka mápa ya NgéPares-g t'n i lo gól ni. 2 Bani nya kogum 'k lo ɓɔ ̄t 'k a tee al goto 

o, nya 'k to lomundh t 'k a tee al goto o. 3 I bee ni, najh malang-g'n ídai kum til t ni, a 
oon kum kunjh t o, najh-g'n ī kɔdhi k' mbī naa t kem kúju ni, a tee jam kúj t k mbēre o.  
     4 Ba m'ída si, sḭi kər̄a madhm-g.  Ī lōi ɓōlh ngé-g'n tɔl̄n rɔ ̄dee, ba kuth gō ani, nin 
asn rā nya 'krang al ni. 5 Bani m'ɔj́ si najh ya ngee'n sɔɔ kadh ī ɓōlhin ni.  Ī ɓōlhi ngee'n 
tɔl̄ dee-g, ba kuth gō ani, ni i k ndūko̰ɓēe ya ɓōkh d kum hor 'k ɓáda t ni.  A̰a, m'ída si, 
i ngee'n sɔɔ kadh ī ɓōlhin ni. 6 Ign kóle-g mí kum gúrs jōo ala?  Ba kogum dan d t dɔ 
Nәɓa ndíg naln ale. 7 Bani nәnga dɔ si gige i 'k tóda malang.  Ī lōi ɓōlh na, gāt si tɔyh 
ya kóle-g 'k ngany.  
     8 M'ída si, dee'n ida najh yam k' no dee-g t ani, Ngōn Dee a ida najh yan k' no 
ngékәla-g ya Nәɓa t o. 9 Bani ngee'n nēj najh yam no dee-g t ani, a nējn najh yan no 
ngékәla-g ya Nәɓa t o. 10 Dee'n ida najh ndɔl̄h'n Ngōn Dee ani, ni a inge mānyrɔ,̄ bani 
ngee'n gáng Ndíl 'k Tál ani, ni a inge mānyrɔ ̄al bát.  
     11Lo'n awhn sesi k' no dee-g 'k kúj kán naa ya Juip-g t o, no ngol ɓē-g t o, no 
ngéko̰ɓē-g t o ani, ī lōi sōl ke ā ɔr̄hi najh na i banyh wa, ake ā ídai na i ri wa. 12 Todo 
kummbang nәko'n noo t ni, Ndíl 'k Tál a ɔj si nya 'k sɔɔ kadh ídai.  
 

Rən̄a ya dee 'k nge nyakalhlo 
 

     13 Dee 'kreyh dan kósdee-g t ída Jeju na: Ngendó dee-g ída ngōkó̰m kadh kēg 
nyandәbā yam adhm.  
     14 Bani Jeju idan na: Dәngam, i ná-n indām ngegāng saria yasi, ake ngekēg si nya 
naa t?  
     15 Tāani Jeju ida d na: Ī ngōmi rɔ ̄si maj dɔ kumnda nya-g t malang.  Todo dee a 
ndi k kumu i tam nyakalhlo yan t ale.  

12 

     16 Ni ida rən̄a'n too ida na: Ndɔrh ya dee kogum 'k nge nyakalhlotee kō ngany. 
17 Ba ni a ɔj kemn t, ida na: Ma m'ā m'rā i banyh?  Todo mɔn̄y yam as kán kō-g yam 
malang ale.  
     18 Ba ni ida na: Ma m'rā tit'n too: M'ā m'rónyh mɔn̄y-g yam kɔɔ̄, ba ma m'rā 'krang 
'k bo tɔyh d, kadh m'kán kō-g k nya-g yam malang tū t. 19 Tāani, ma m'ā m'ída rɔm̄ 
mәko na: Ī ̰i k nya-g ngany, kem mɔn̄yɔ, kadh ā ngōmi ɓāl ngany ni. Ɔ̄rh koo o, ísa o, 
ānyh o, ī rā rɔn̄elh  o.  
     20 Bani Nәɓa idan na: Ī ̰mbó dee, dan ndɔɔ̄'n too a sān ndíli rɔī t.  Ba nya-g 
malang'n ī kán too a i ya ná t?  
     21 A to bee k dee'n kán nyakalhlo tam yan nәko t, bani ni i k nyakalhlo rɔ ̄Nәɓa t al 
ni.  
 

Sɔɔ kadh dee sōl dɔ ndi k kumu'n too t ale 
 
     22 Tāani Jeju ida ngéndó-g yan na: I tam najh'n too t-n m'ída si na, k ī lōi sōl tam rɔ ̄
si t, dɔ nya kәsa t, ake i dɔ nya ko̰o t. 23 Todo ndi k kumu ya dee tɔyh kәsa o, rɔ ̄dee 
tɔyh kūb o. 24 Īndāi manyh ká-̰g.  Nin ndɔrhn al o, sān kō al o, lo ɓōkh nya, ake mɔn̄y 
yad goto o.  Bani Nәɓa ɓá sed.  Gāt si tɔyh ya yelh-g nja ngany ala? 25 I ná 'k dan si t-n 
a sōl kemn kadh as kinī kíl kogum tarɔn̄ t, kadh ngāl k' kete ni? 26 Re sḭi ási rā nya 'k 
dūurá'n too al ani, i tam ri tāa ī sōli dɔ got-g t?  
     27 Indāi manyh lo tɔg ndója-g.  Nin rān kәla al o, sәran rɔ ̄d al uo.  Bani m'ída si, ká 
Salomo̰ dan kɔrta yan t gige ni, ni o̰o kūb 'k tit kogum yad ale. 28 Bani Nәɓa ila kūb 'k 
bee rɔ ̄mu 'k bembee t.  Ba i ɓoolaa, ba binī ani, ni inī mu ni horo kɔɔ̄ ni.  Re ni rā bee 
ani, ni a adh si sḭi ngékinīur 'k sény bee kūb tɔyh yad ala? 29 Ba ī lōi sā nya kәsa si o, 
nya kanyh si o, ī sōli al o. 30 Todo gírdee-g 'k dunia t sān nya-g'n noo malang.  Bani 
Bәra si ni gerh nya-g'n sḭi ī nalhi ni. 31 Bani ī sāi kɔr̄ɓē ya Nәɓa pátāa, náka a adhn si 
nya-g'n too malang dɔ t.  
     32 Ī ɓōlhi al, sḭi ɓūt 'k sény bee'n too, todo nelh Bәra si ngany, kadh adh si kɔr̄ɓē ni. 
33 Ígi nya-g yasi, ī nəb̄oi kari.  Ærhi ngong nar 'k ya kadh isō ngis al o, ba ī káni nya ɓɔ ̄
'k dɔrā ̰t'n a tәgā al ni. Adh i lo 'k ngeɓog a tee kad t al o, kíndir a nujn al o ni. 34 Todo 
lo'n nya ɓɔ ̄yasi i tū t ni, i lo'n noo t-n ngarā ̰kem si i tū t uo.  
 

Rən̄a tél Kɔɔ́ɓē 

(Mt.  24:36- 25:30) 
 
     35 Ī do̰oi ndārhmbío ɓōd si t o, adh lámba yasi unjh o. 36 Ba ī ndii tit dee-g'n ngón 
kɔɔ́ d lo tél t lo murh ngawh tni, lo'n ni ugh gógh ta kúj ani, nin tḛen ta láw adhnn. 
37 Ɓәlo-g'n kɔɔ́ d ree inge d ndin jáj̰a ̰ni, rɔ ̄d nelh d. Rɔk̄um, m'ída si, ni a do̰o ɓōdn o, 
adh ndin ta kәsa t o, ni a ree ya rā ɓerh yad o. 38 Lo'n ni ugh i kum mbang ya ngengōm 
lo 'k ndɔɔ̄ 'k ko̰ jōo t, ake i kummbangh 'k ko̰ mәtá t 'k tagírlo t, ba ingen d ndin jáj̰a ̰
ani, ɓerh-g'n too rɔ ̄d nelh d. 39 Bani sɔɔ kadh ī gerhi ngee'n too maj, re kɔɔ́ kúj gerh 
kummbang'n ngeɓog a ree'n ni ani, ni a ndi jáj̰a,̰ ba a inya ngeɓog kadh mbut kúj yan 
ale. 40 Ī ndii dɔ rɔ ̄si t uo, todo Ngōn Dee a ree i k kummbang'n sḭi ī gíri t al ni.  
 

Rən̄a ya ɓerh-g 
 
     41 Piyer idan na: Kɔɔ́ɓē, i jḭ-n ída ji rən̄a'n too, ake i dee-g malang?  
     42 Bani Kɔɔ́ɓē ida na: I ná-n i ngengōm nya 'k sew o, 'k kumkedh o ni?  Kadh kɔɔ́n a 
indān dɔ dee-g yan t, kadh dɔkāglo as ani, ni nəb̄o nya kәsa. 43 Ɓәlo'n too rɔn̄ nelhn 
lo'n kɔɔ́n ugh, ba ingen a rā bee ni. 44 M'ída si 'k rɔk̄um t, ni a indān dɔ nya-g yan t 
malang. 45 Bani majala ɓerh ngee'n noo ida kemn t na: Kɔɔ́m a ree láw ale.  Ba ni ila 
gír tən̄da ɓәlo 'k dәngam-g o, 'k dinyá-g o, isa o, anyh o, mbóng adh kas rān ta. 46 Re 
kɔɔ́ ɓerh ni ugh i k ndɔ'̄n ni ngóon al o, i k kummbang'n ni gerh al o ni ani, ni a gángn 
naa t o, a inīn dɔdan ngé 'k sew al-g t o.  
     47 Ɓerh'n gerh nya'n kɔɔ́n ndig, ba kán gō al o, rā gō ndig ya kɔɔ́n t al o ni, a tən̄dan 
ngany. 48 Bani ngee'n gerh nya al, ba rā 'k as kәndan ani, a tən̄dann sény bee.  Todo 
dee'n adhn nya ngany ani, a dәjenn nya ngany jīn t o.  Ngee'n inya nya ngany jīn t ani, 
a dәjenn ngany alh naa o.  
 

Jeju inī gāng naa dunia t 
 
     49 M'ree i todo kinī hor dɔnang t.  Ba m'ndig ngany kadh hor o̰ ngɔlaa'n too! 
50 Bani kinī manha to noo 'k sɔɔ kadh m'ínge, ba m'sōl dɔ t mbóng kadh m'íngen. 51 Ī 
gíri ādh m'ree i k lɔmɔ dɔnang t a?  Ho̰ i bee al, bani i gāng naa tāa. 52 Kәlagír ngɔlaa'n 
too ta 'k no ji t ni, re dee-g ton kem kúj 'k kogum t mí ani, gángn naa kadh 'k mәtá-ga 
mbāthn 'k jōo-g o, 'k jōo-g a mbāthn 'k mәtá-g o. 53 A gángn naa adh bәra a mbāth 

ngōnn 'k dәngam o, ngōn 'k dәngam a mbāth bәran o. Kó̰ a mbāth ngōnn 'k dinyá o, 
ngōn 'k dinyá a mbāth kó̰n o. Mum 'k dinyá a mbāth mumn 'k dinyá o, mum 'k dәngam 
a mbāth mumn 'k dәngam o.  
     54 Ni ida kósdee-g to̰ ida na: Lo'n sḭi áḭ kilh manh ḭ noɓē t ani, ídai láw na: Manh a 
ed, adh ā ree bee o. 55 Ba lo'n sḭi áḭ nél 'k mbɔŕɓē 'k gele t ila ani, ídai na: Lo a tәngā, 
adh ā ree bee o. 56 Sḭi dee-g 'k ngégól lo-g, ī gerhi kɔrh dɔninh nya-g 'k dɔnang t k 'k 
dɔrā ̰t naa t, bani sḭi ɔr̄hi dɔninh nya-g 'k dɔkāglo'n too t al i banyh?  
     57 I tam ri tāa sḭiko-g ī gíri kadh ī gerhi nya 'k gōth ala? 58 Lo'n āwhi k madh kɔl̄i k' 
rɔ ̄ngar ɓē t ɓay ani, ī nā kәndā najh naa t sene róbo kadh ī tee dɔɔ, alani a ɔri awh sei 
no ngegāng saria t, adh ngegāng saria a ilai jī pajā t, adh pajā ni inīi dәngáya. 
59 M'ídai, ā ī tee noo al mbóng kadh ā īga kíd nar 'k  tangóy t.  
 

Jeju ɔj dee-g kadh tūrn hál d 
      

Dɔkāglo nәko'n noo t, ngé 'kreyh-g ndin noo ɔrhn Jeju gír najh ya Galile-g'n Pilat 
gūr mós d naa t k nyagūg yad ni. 2 Ba Jeju dal d ida na: Sḭi ī gíri kadh Galile-g'n 
too ni, nin i ngérāmajal tɔyh got Galile-g tam nin ingen kony bee ni a? 3 Ho̰ i 

bee al, bani re sḭi ī tūri hál si ani, ā údi malang tit yad uo. 4 Ake sḭi ī gíri kadh dee-g 'k 
kut gid i sɔśɔ'́n kúj ngāl 'k Silwoe isō dɔ d t, tɔl̄ d ni, majal yad tɔyh ya got dee-g 
malang'n ndin Jerujalem ni a? 5 Ho̰, i bee al, bani re ī tūri hál si al ani, ā údi malang tit 
yad uo.  
 

Rən̄a ya kāg kót 
 
     6 Ni ida rən̄a'n too na: Dee kogum uwa kāg kót kem ndɔrh yan t, ni ree sā kanhn t 
ani, ni inge ale. 7 Tāani ni ida ngengōm nduú ni na:Á̰i, i ɓāl mәtá-n m'ree kan̰ kót'n too 
t, ba m'ínge al bát.  Ī tógain kɔɔ̄, i tam ri tāa ni ra uth dɔnang kari?  
     8 Ba ngengōm nduú daln ida na: Kɔɔ́ɓē ínyan kem ɓāl'n too ɓay, adh m'ndēr gírn t 
o, m'ɓōkh yedh nya tū t o, 9 maj ani, ā anh ɓay, ba re anh al ani, ā ī tógan kɔɔ̄.  
 

Jeju ngáa dinyá ndɔ ̄Kɔrh koo t 
 

13 

     10 Jeju ndó dee-g, kem kúj kán naa ya Juip-g kogum t ndɔ ̄Kɔrh koo t. 11 Ba á,̰ 
dinyá kogum 'k ndíl rān jó ɓāl kut gid i sɔsɔ adh ni rug ngany, adh ni a ̰lo ndáj k' dɔɔ al 
bát. 12 Lo'n Jeju an̰ ani, ɓārn, idan na: Dinyá, mɔny yai tee rɔī t kɔɔ̄.  
     13 Ba indā jīn dɔn t ani, k' tajī t noo, ni ndáj 'k dɔɔ láw kɔɔ̄, adh ni ɔr ta Nәɓa.  
     14 Bani ngol 'k kúj kán naa ya Juip-g t ni, wōng rān todo Jeju ngáan i ndɔ ̄Kɔrh koo 
t.  Ba ni ida kósdee-g na: Ndɔ ̄mehḛ-n sɔɔ kadh ya rā'n kәla ni.  I bee ni, ī  reei ndɔ-̄g'n 
noo t kadh ni ngáa si, ba ī reei ndɔ ̄Kɔrh koo t ale.  
     15 Bani Kɔɔ́ɓē daln ida na: Sḭi dee-g 'k ngégól dee-g, i ná 'k dan si t-n tút mang yan, 
ake korō yan dɔ bēl t, awh sene manha ndɔ ̄Kɔrh koo t ala? 16 Dinyá'n too i ngōn ka 
Abraham , ba Sata ̰do̰on ɓāl kut gid i sɔśɔ ́ni, sɔɔ kadh m'tút nya'n do̰onn ni, ndɔ ̄Kɔrh 
koo t ala?  
     17 Lo'n ni ida najh'n too ani, rɔ ̄ngébaa̰n-g sɔlh d malang adh rɔ ̄kósdee-g nelh d 
ngany, tam nya-g 'k kɔrta malang'n ni rā ni.  
 

Rən̄a ya kum mutard o, ka mápa o 
(Mt.  17:20) 
 
     18 Ni ida na: Kɔr̄ɓē ya Nәɓa teen naa i k ri?  Ake k m'ɔj́'n i ri? 19 Ni teen naa i k 
kum mutard lo'n dee 'kreyh un inda kem ndɔrh yan t, adh tɔg tél kāg 'k bo, adh yelh-g 
'k dɔɔ ndin tajīn-g t ni.  
     20 Ba ni ida to̰ na: Kɔr̄ɓē ya Nәɓa ni k m'ɔj́'n i ri? 21 Ni teen naa i k ka mápa'n 
dinyá un, ɓɔ ̄kem kār tɔŕ ndujh t mәtá, mbóng adh agh malang ni.  
 

Jeju ɔj dee-g kadh udn ta rób 'k meyeye t 
 
     22 Jeju gāng kem ɓēbo-g o, ngán ɓē-g o, ni ndó dee-g, bani un rób ta kawh 
Jerujalem. 23 Ba dee 'kreyh ida na: Kɔɔ́ɓē, i dee 'k ngany al-g-n ā íngen kaj ni a?  
     Ba ni dal d ida na: 24 Ī ngatórai kadh údi tarób 'k meyeye t. Todo m'ída si, dee-g 
ngany ā sān kud tū t, ba a asn kud ale. 25 Lo'n kɔɔ́ kúj ī ̰ā uth takúj ani, ā ī rai ndága, 
ba ā ílai gír gógh takúj ni, ídai na: Kɔɔ́ɓē, Kɔɔ́ɓē, ī tḛe takúj, ādh ji.  
     Bani k' keme ni a dal si ida na: M'gerh lo'n sḭi íḭ tū t ni ale.  
     26 Tāani sḭi ílai gír kәda na: J'isa o, j'anyh o, takumi t, ī ndó dee-g kum bong t lo ji 
o.  

     27 Ni a ida si na: M'ída si, m'gerh lo'n sḭi íḭ tū t ni al, ɔt́i kɔɔ̄ rɔm̄ t, sḭi malang i 
ngérāmajal-g.  
     28 I lo'n noo t-n ā ī nōi o, ā ī ngori gɔg si o ni, lo'n sḭi ā áḭ Abraham o, Ijak o, Jakop 
nin k ngékɔjndū Nәɓa kem kɔr̄ɓē ya Nәɓa t, bani inīn si ndága ni. 29 Nin a ḭn k' dūnɓē t 
o, k' noɓē t o, k' mbɔŕɓē 'k ko̰ t o, k' mbɔŕɓē 'k gele t o, a ndin takәsa t kem kɔr̄ɓē ya 
Nәɓa t. 30 Ba áḭ, dee 'kreyh-g 'k gogh ā téln 'k kete. Ba dee 'kreyh-g 'k kete ā téln 'k 
gogh.  
     31 Ndɔ ̄nәko'n noo t, NgéPares 'kreyh-g reen idan Jeju na: Ī ɔt́ laa kɔɔ̄, āwh, todo 
Erɔd a ndig tɔl̄i.  
     32 Ni ida d na: Āwh ídai talh'n noo na:Á̰, m'təb̄a ndíl-g ya Sú o, m'ngáa ngémɔny-g 
ɓoolaa o, bíni o. Ba ndɔ ̄mәtá ani, m'ā m'tɔl̄ ta. 33 Bani gár kadh m'njər̄a ɓoolaa o, bíni 
o, lotī o. Todo ngekɔjndū Nәɓa as kud lo 'krang t al, ba i Jerujalem ngóy.  
 

Jeju nō todo Jerujalem 
(Mt.  23:37-39   Lu.  19:41-44) 
 
     34 Jerujalem, Jerujalem, ī'̰n ī tɔl̄ ngékɔjndū Nәɓa o, ī tíni dee-g'n Nәɓa ilan adhi ni k 
mbalha o ni! Nja ngany m'ndig kán ngáni tit'n kó̰ kónjā kán'n ngánn-g gír bɔḡn t ni, ba 
sḭi ī ndigi ale! 35Á̰i, a inyan kúj yasi kari! Adh m'ída si, ā ám̰i al mbóng kadh ā ídai na: 
Tɔŕta i k' dɔ ngee'n ree k rī Kɔɔ́ɓē ni.  
 
 

Jeju ngáa ngemɔny ndɔ ̄kɔrh koo t 
      

Ndɔ ̄kɔrh koo kogum t, lo'n Jeju ud kúj ya ngol kogum ya NgéPares-g t kadh isa 
nya ani, NgéPares-g indān manyhn ngany. 2 Ba á,̰ dee kogum 'k hurh ndi non t. 
3 Jeju un najh ida ngéndó dee-g ndūnajh-g, nin k NgéPares-g na: Ndūnajh adh 

dee kadh ngáa ngemɔny ndɔ ̄kɔrh koo t a?  
     4 Bani nin ndin ta d mbó.  Tāani Jeju ila jīn uwan, ngáan, ba adh awh.  
     5 Ba ni ida d na: I ná 'k dan si t-n, re ngōnn ake mangh yan isō bәlo manha ani, ni a 
ɔrhn ndága láw ndɔ ̄kɔrh koo tala?  
     6 Ba nin asn dal ngee'n noo ale.  

Rən̄a ya dee-g'n ndign ndi lo 'k kete t ni 
 
     7 Lo'n Jeju indā manyh ngé-g'n mērn d lo kәsa nya t ni, nin sān i lo 'k kete ani, ni 
ida d rən̄a kogum na: 8 Lo'n dee 'kreyh ā mēri tū murh ngawh t ani, ī lō ndi lo 'k kete t. 
Na sōgh ni mēr dee 'k tɔyhi ɓay. 9 Ba ngee'n mēr si jōo mbak ni, ni ree idai na: Ādh 
dee'n too lo'n too.  
     Tāani ī ̰íla gír kuwa lo k' gogh gid t k rɔs̄ɔlhɔ. 10 Bani re mērin ani, āwh ī ndi gogh 
gid t, tāani ngee'n mēri ni ree idai na: Madh, í ̰āwh lo 'k kete t.  
     I bee tāani ā ínge kɔs gon no ngé-g'n ndin sei ta kәsa t malang ni. 11 Todo dee'n ɔs 
rɔn̄ k' dɔɔ ani, ā téln sene k' nang t. Ba ngee'n sɔlh dɔn ani, ā ɔsn k' dɔɔ.  
     12 Jeju ida ngee'n mērn ni uo na: Lo'n ī rā nyakәsa 'k kada, ake 'k lo tíbi ani, ī lō 
mēr kóra madhi-g o, ngákó̰i-go, ngéi-g o, madh ɓēi 'k nge nyakalhlo-g o, na sōgh nin tél 
mērin ani, ī ínge nya yai kum got. 13 Bani lo'n ī rā nyakūjh ani, ī mēr ngéndoo-g o, 
ngélígәri o, mot-g o, mundō-g o. 14 Tāani rɔī ā nelhi, todo nin i k nya 'k ya téln kadhi 
kumgot ale.  Todo a igain i ndɔ ̄kḭ day ya ngé 'k gōth-g t.  
 

Rən̄a ya nyakūjh 'k bo 
(• Mt.  22:1-14) 
 
     15 Ba lo'n dee kogum ya ngé-g'n ndin ta kәsa  t ni, oo najh'n too ani, ni idan na: 
Dee'n ā isa nya 'k kem kɔr̄ɓē ya Nәɓa tni, rɔn̄ ā nelhn! 
     16 Bani Jeju idan na: Dee kogum rā nyakәsa 'k lo tíbi o, mēr dee-g ngany o. 17 Ba 
lo'n kummbang kәsa nya ni as ani, ni ila ɓәlo yan kadh idan ngé-g'n mēr d ni na: Ī reei, 
todo nya malang ni i 'k rā oy.  
     18 Bani nin malang ɓon ta d naa t na n'asn kawh ale. Nge 'k kete idan na: M'mang 
ndɔrh ɓá, ba i ya kadh m'āwh m'á ̰gár ta.  Ī māny rɔī dɔm t na m'ás kawh ale.  
     19 Nge 'kreyh ida na: M'mang mangh-g kər̄a mí, adh m'āwh kadh m'nā d, ba ī māny 
rɔī dɔm t na m'ás kawh ale.  
     20 Nge 'kreyh ida na: M'taa dinyá ɓá, adh m'ás kawh ale.  
     21 Tāani ɓәlo ni tél awh ɔrh kɔɔ́n gír najh-g ni.  Tāani, kɔɔ́ kúj ni urn athn, ni ida 
ɓerh yan na: Āwh láw kum bong-g t o, ngán rób-g t o, ī ree k ngéndoo-g o, ngélígәri-g 
o, mundō-g o, mot-g o.  

     22 Tāani ɓәlo ni ida na: Kɔɔ́m, nya-g'n ī ̰ādhm ndūi kadh m'rā ni i 'k rā ɓá, bani lo 
na kari ɓay.  
     23 Ba kɔɔ́ ɓәlo ni ida na: Āwh kum rób-g 'k bo t o, rób 'k mbo̰o ndɔrh-g t o, ɔś k dee-
ge adh udn ya kadh kúj yam ros. 24 Todo m'ída si, dee-g'n m'mēr d ni, kogum yad 'k ya 
nā kәsa yam goto.  
 

Lo tél ngendó ya Jeju 
(• Mt.  10:37-39  5:13   Mk.  9:50) 
 
     25 Dan'n kósdee-g 'k noo ngany njər̄an róbo k Jeju ani, ni tūr rɔn̄, ida d na: 26 Dee'n 
ree rɔm̄ t, ba ni mbāth bәran, ake kó̰n, ake nīnyán, ake ngánn, ake ngákó̰n 'k dәngam, 
ake ngákó̰n 'k dinyá, ake rɔn̄ nәko gige al ani.  Ni as tél ngendó yam ale. 27 Ba dee'n itō 
kāgdesh yan dɔn t al o, un gom al o ani, ni as tél ngendó yam ale.  
     28 Todo i ná 'k dan si t'n ndig rā kúj 'k bo ani, ndi nang t ya tóda nya rān kete, a ̰
páa ke a ud nar i kondong tāa tәgā wa? 29 Na sōgh ni indā ngәra kúj ni, ba ni as tɔl̄ ta 
al ani, dee-g malang'n an̰n ni ā lurnn, 30 idan na: Dee'n too ila gír rā kúj, bani ni as tɔl̄ 
ta ale.  
     31 Ake i mbangh 'k ra-n awh ya rɔ ̄k mbangh 'kreyh ani, a ndi nang t kete ya gír ka ̰
re ni i k dee-g 'k dubu kut kogum as rɔ ̄k ngee'n i k dee-g dubu kut jōo'n ā reen ya rɔn̄ 
ni ala? 32 Ba lo'n ni as al ni, ngar madhn na sany ɓay ani, ā ila kәla kadh awh dәjen 
najh lɔm rɔn̄ t. 33 I tam'n too t-n ni, dee 'k dan si t'n mbāth nya-g yan malang al ani, ni 
as tél ngendó yam ale.  
     34 Kath i nya 'k maj, bani re mēra ̰kath ɔr kɔɔ̄ ani, ā ī tél k mēran̰ k' gogh i banyh? 
35 A maj tam ya ndɔrh t al o, tam ya dɔ bū lo t al o, ba iya ɓōkh ndága kɔɔ̄.  
     Adh ngee'n i k mbī ya koo ani, adh oo.  
 

Rən̄a ya bath 'k ndɔm̄h 
      

Ngétaa tīr-g k ngérāmajal-g reen rɔ ̄Jeju t ya koon. 2 Ba NgéPares-g k ngéndang 
ndūnajh-g nyúrn, idan na: Dee'n too uwa ngérāmajal-g k' rɔn̄ t o, isa nya sed o.  
     3 Jeju ida d rən̄a'n too ida na: 4 Dee 'k ra 'k dan si t-n re ni i k bath-g ɓú, ba 

kogum dan d t ndɔm̄h ani, a inya 'k kut ndōhó gid i ndōhó dәlalo t, ya kawh gō ngee'n 
ndɔm̄h t ni mbóng kadh ingen ala? 5 Lo'n ni ingen ani, igan bɔḡn t k rɔn̄elhe. 6 Ba lo'n 

ni ugh ɓē ani, ni ɓār kóra madhn-g o, madh ɓēn-g o, kán d ida d na: Ī rāi rɔn̄elh sem, 
todo m'ínge bath yam'n ndɔm̄h ni ɓá. 7 M'ída si ā rān rɔn̄elh dɔrā ̰t bee uo, tam 
ngerāmajal 'k kogum'n tūrn háln ni, tɔyh rɔn̄elh ya ngé 'k gōth-g kut ndōhó gid i 
ndōhó'n ton lo tūr hál al t ni.  
 

Rən̄a ya gúrsu 'k ta tḭ 
 
     8 Ake i dinyá 'k ra'n i k gúrsu drasm kut kogum, ba lo'n kogum ta tī ̰ani, ni indā hor 
lámba t ya kɔy lo, sān mbóng kadh ingen ala? 9 Ba lo'n ni ingen ɓá ani, ɓār kóra 
madhn-g o, madh ɓēn-g o, ni ida na: Ī rāi rɔn̄elh sem, todo m'ínge gúrsu'n ta tī ̰jīm t ni. 
10 I bee ni, m'ída si rɔn̄elh i no ngékәla-g ya Nәɓa t tam ngérāmajal kogum-n tūr háln 
ni.  
 

Rən̄a ya ngōn 'k kawh kaya 
 
     11 Jeju ida na: Dee kogum i k ngán 'k dәngam-g jōo. 12 Nge 'k gogh ida bәran na: 
Bәram, adhm kum nyandәbā yam, adh ni kēg d nya yan ni naa t.  
     13 Ba kuth gō ndɔ ̄ngany al ani, ngōn 'k gogh ni kán nya yan ni malang, ba awh 
dɔnang 'k sany t o, ni nuj nya yan ni noo malang lo kaya t o. 14 Lo'n nya yan malang 
tәgā kɔɔ̄ ani, ɓō isō dɔnang ngee'n noo t, adh ndoo ila gír rān. 15 Ni awh ndi k dee 
kogum 'k dɔnang ngee'n noo t. Dee ni ilan ndɔrh yan t kadh ulh borh-g. 16 Ni ndig 
kadh kemn ndān k kanh múrō-g'n borh-g a isan ni, ba dee kogum adhn nya ale.  
     17 Bani lo'n nәko gerh háln ani, ni ida na: Ngékәla-g ya bәram i kóndóng a isan nya 
dumh d, na ɓō ā tɔl̄m too? 18 M'ā m'í ̰ya kawh rɔ ̄bәram t, ba m'ā m'ídan na: “Bәram, 
m'rā majal 'k mbāth dɔrā ̰o, mbāthi ī ̰o. 19 M'ndet kadh ī ɓārm ngōni to̰ al, ba ī rām tit 
ngekәla kogum yai t.” 20 Ba ni ḭ awh k' rɔ ̄bәran t.  
     Bani lo'n ni na róbo sany ɓay ani, bәran an̰ adh kumn aln, aa̰ ngɔd̄ isō kɔɔ́n t, njíb 
tan.  
     21 Ba ngōn ni idan na: Bәram m'rā majal 'k mbāth dɔrā ̰o, mbāthi ī ̰o, m'ndet kadh ī 
ɓārm ngōni to̰ ale. 
     22 Bani bәran ida ɓәlo-g yan na: Ī reei k kūb 'k ngāl 'k maj párang láw, ílai rɔn̄ t o.  
Ī reei k kūlum ílai ta ngōn jīn t o, sākәra njan t o. 23 Ba ī reei k ngōn mangh 'k yemb, ī 

tɔl̄in.  Ādh j'isai o, ji rāi rɔn̄elh o. 24 Todo ngōnmn oy ni, tél k kumu ɓay o, tan tī ̰o, ba 
i 'k kingen.  
     Nin ilan gír rā rɔn̄elh.  
     25 Tāani, ngōn hágn i ndɔrhɔ.  Lo'n ni tél ugh ngɔr k' gid kúj tani, ni oo gōs-g k 
ndām naa-g. 26 Ni ɓār ɓerh ya bәran kogum, dәjen nya-g'n too. 27 Adh ɓerh ni idan 
na: Ngōkó̰i 'k dәngam ni tél kɔɔ̄, adh bәrai tɔl̄ ngōn mangh 'k yemb tam ni ingen lapia 
maj.  
     28 Bani urn athn adh ni ndig kud keme al, tāani bәran tee rān ɓɔ.́ 29 Bani ni dal 
bәran na:Á̰, m'rā sei ɓāl ngany, m'ālh dɔ míndi nyet al, bani ī ̰ādhm ngōn bīnya kadh 
m'rān rɔn̄elh k madhm-g nyet ale. 30 Bani ngōni too'n nuj nya-g yai lo kaya t ni, lo'n ni 
ree ani, ī tɔl̄ ngōn mangh 'k yemb tam yan t.  
     31 Bәran idan na: Ngōnm, ī ̰i sem k ndɔ-̄g adh nya yam malang i yai. 32 Bani maj 
kadh ji rāi rɔn̄elh o, ji ndii k rɔn̄elhe o, todo ngōkó̰i 'k dәngam'n oy ni, ni tél k kumu o, 
tan tī ̰ni, i 'k kingen o.  
 

Ngengōm nya 'k sew al 
      

Jeju ida ngéndó-g yan uo na: Dee 'k nge nyakalhlo kogum i k ngengōm nya adh 
dee-g səl̄an gírn rɔ ̄kɔɔ́n tidan na: Ni nuj nya-g ya kɔɔ́n kɔɔ̄. 2 Ni ɓārn ida na: I 
rí-g-n m'ōo dɔi t too?  Ī tóda kut nya-g 'k jīi t'n ī ngōm ni, todo as kadh ī ̰ī 

ngengōm nya yam to̰ ale.  
     3 Ngengōm nya ni ida kemn t na: M'ā m'rā i banyh?  Todo kɔɔ́m ā ɔrhm kem kәla 
ngōm nya'n jīm t ni kɔɔ̄ o, tɔǵm kadh m'ndɔrhn goto o, rɔm̄ sɔlhm lo gide nya t o ni. 
4 M'gerh nya'n m'ā m'rā ya kadh ā uwamn k' rɔ ̄d t kem kúj yad t lo'n ā ɔrhmn kem kәla 
ngōm nya'n jīm t too ni.  
     5 Ni ɓār ngékər̄a-g ya kɔɔ́n ni kogum kogum, ni ida ngekər̄a 'k kete na: Kər̄a ya 
kɔɔ́m i kondong dɔi t?  
     6 Ngekər̄a ni ida na: I ku yibh ɓú.  
     Tāani, ngengōm nya ni idan na: Ún maktub kər̄a yai, ī ndi nang t láw, ī ndang keme 
kut mí.  
     7 Kuth gō ani, ni ida ngekər̄a kogum na: Yai i kóndóng dɔi t?  
     Ngekər̄a ni ida na: Kee gemḛ ɓú.  
     Ngengōm nya ida na: Ún maktub kər̄a yai, ī ndang kee kut sɔśɔ.́  

     8 Kɔɔ́ ngengōm nya 'k gōth-al'n too tɔyhn tam ni rā i k kum ngangha.  Todo ngé 'k 
dɔkāglo'n too t tɔyhn ngé lokunjh-g k kum ngangha. 9 Ba m'ída si, ī rāi madh naa k 
dee-ge k nyakalhlo-g'n i 'k gōth-al ni, ya kadh lo'n sḭi ī nalhi nya ani, nin ā uwan si k' rɔ ̄
d t kem kúj 'k ngándang t.  
     10 Ngee'n i 'k sew tū nya 'k dūurá t ani, ni i 'k sew tū nya 'k bo t uo.  Ba ngee'n i 'k 
gōth-al tū nya 'k dūurá t ani, ni i 'k gōth al tū nya 'k bo t uo. 11 Re sḭi ī 'k sew al tū 
nyakalhlo 'k gōth-al ya dee 'krang t ani, i ná-n a adh si nyakalhlo 'k rɔ ̄ya kadh ī ngōmi? 
12 Re sḭi ī 'k sew al tū nya ya dee 'krang t ani, i ná-n a adh si nya yasi sḭiko-g?  
     13 Ɓerh kogum as rā k kɔɔ́n-g jōo al, tam ni a mbāth 'k kogum, ba ā tár 'kreyh. 
Alani, ni a uwa k 'k kogum, ba a kíd 'k 'kreyh.  Sḭi ási rā ɓerh ya Nәɓa naa t k nyakalhlo 
ale.  
 

Jeju ndáng NgéPares-g 
(Mt.  5:31-32  19:1-9   Mk.  10:2-12) 
 
     14 NgéPares-g'n i ngérā ta nar ni, oon najh-g'n too malang ani, lurnn. 15 Adh Jeju 
ida d na: Sḭi ī dee-g'n ī rāi rɔ ̄si 'k gōth t takum dee-g t, bani Nәɓa gerh ngarā ̰kem si.  
Todo nya'n dee-g ɔsn k' dɔɔ dɔdan d t ni, i nya 'k nāsmínd takum Nәɓa t.  
     16 Ndūnajh o, Maktub Ngékɔjndū Nәɓa o, ton mbóng Ja ̰ughn. Ba ila gír ndɔ'̄n noo t 
ni, dee-g ɔjn najh kɔr̄ɓē ya Nәɓa, ba dee-g mbak mbóren i k tɔǵɔ kadh n'udn tū t. 
17 Kadh dɔrā ̰k dɔnang ā mānn ni tōr al, bani ngán nya 'k nyet nyet 'k tɔś dɔ letr t 'k 
kogum ya ndūnajh a mānn al bát.  
     18 Dee'n inya nīnyán, ba taa 'krang ani, ni rāy i mbe o.  Ngee'n taa dinyá 'k ngan 
inyan kɔɔ̄ ni ani, ni rāy i mbe o.  
 

Najh ya dee 'k nge nyakalhlo nin k Lajar 
 
     19 Jó, dee 'k nge nyakalhlo kogum ndi noo.  Ni ila kūb 'k kerē worwor o, 'k sɔlh 
lumlum o, ni i k kәsa 'k maj o, k rɔn̄elhe k ndɔ-̄g o. 20 Ba dee 'k ndoo kogum, rīn na i 
Lajar, ndi noo o.  Rɔn̄ malang i k do-g, adh dee-g indānn ta kúj ya dee 'k nge nyakalhlo 
ni t. 21 Ni ndig kәsa buth kәsan tóso ta lo kәsa nya ya dee 'k nge nyakalhlo ni t.  Adh 
bís-g reen tɔnn ta don gige.  

     22 Bee tāani dee 'k ndoo ni oy, adh ngékәla-g awhn sene kad Abraham t.  Dee 'k nge 
nyakalhlo ni oy uo, adh dubhnn. 23 Dan'n ni to ɓáda ni, nya 'k marinya rān, adh ni un 
kumn k' dɔɔ ani, a ̰Abraham k' sany o, Lajar ndi kadn t o. 24 Ni iga kɔrh, ida na: Bәram 
Abraham á ̰kumtōndoo yam t.  ÍLa Lajar kadh ila ta ngōn jīn kum manh t kadh sɔlh'n 
ndo̰m.  Todo kony rām ta ndo̰ hor'n too t.  
     25 Bani Abraham ida na: Ngōnm, ādh īga kemi dɔ t na dan'n ī ndi k kumi ni, inge 
nya 'k maj-g yai, ba Lajar inge nya 'k majal-g bani ngɔlaa'n too, urn sɔlh ta, ba ī ̰i k 
konyo. 26 Bani k kalh naa ni, bāyaa 'k bo i dan ji t, adh ngé-g'n ndign kḭ laa ya kawh rɔ ̄
si t ni, asn al o.  Ngé-g'n ndign kḭ rɔ ̄si t ya ree laa ni, asn al o. 
     27 Nge nyakalhlo ni ida na: I bee ani, m'rāi ɓɔɔ́ Bәram, kadh íla Lajar kem kúj ya 
bәram t. 28 Todo ma i k ngákó̰m 'k dәngam-g mí ya kadh ni ɔjh d kadh nin reen tū lo 'k 
marinya'n too t uo ale.  
     29 Bani Abraham ida na: Nin i k Maktub ya Mowij o, maktub ngékɔjndū Nәɓa o, 
kadh nin oon d.  
     30 Ba ni ida na: Ho̰, bәram Abraham, bani re dee 'kreyh ḭ dan ngé'n ɓáda t awh rɔ ̄d 
t ani, ā tūrn hál d.  
     31 Abraham idan na: Lo'n nin oon Mowij al o, ngékɔjndū Nәɓa al o ani, nin ā oon 
kɔjh ni al o, re dee ḭ day dan ngé'n ɓáda t gige ni.  
 

Jeju ɔrh najh mānyrɔ ̄o, kinīur o, kәla o 
      

Jeju ida ngéndó-g yan na: Nya 'k iga gīg t kadh dee isō ni ā lō ree al, bani 
rɔn̄doo i ya ngee'n rā adh ree ni. 2 I só t kadh do̰on mbalh rii míndn t. Ba inīnn 
kum bā t ani, maj tɔyh kadh ni iga kogum 'k dūu-g'n too gīg t.  3 Ī ngōmi maj. 

Re ngōkó̰i rā majal ani, ī ndángn. Bani re ni tūr háln ani, ī māny rɔī dɔn t. 4 Ba re ni rā 
majal sei nja siri ndɔ ̄kogum, ba ni rongh ree rɔī t nja siri ida na: M'tūr hálm kɔɔ̄ ani, ī 
mānyrɔī dɔn t.  
     5 Ba ngámbangkәla-g idan Kɔɔ́ɓē na: Adh ji kinīur dɔ madh t.  
     6 Kɔɔ́ɓē ida na: Re sḭi ī k kinīur 'k tit kum mutard ani, sḭi ási kәda kāg kót'n too na: Ī 
ɓən̄ga k ngәrai, āwh ī dubh rɔī dan bā t kɔɔ̄ ani, kāg ni a oo si.  
     7 Re dee kogum dan si t i k ɓerh yan adh a ndɔrh ake a ulh  bath-g, ba lo'n ni tél 
ndɔrhɔ ani, ni a idan na: Ī ree láw, ī ndi ísa kәsa a? 8 Ni as kәdan bee al, bani ni a idan 
na: I rā lo'n nya kadh m'ísa, ī ō̰o kūb yai o, īndā nya nom t adh m'ísa o, m'ānyh o, 

pátāa. Kuth gō ani, ī ̰ísa o, ānyh o. 9 Ni a ndadh ɓәlo ni, todo nya'n ni ɔs sene adh rā ni 
a? 10 I bee ni, sḭi, lo'n sḭi ī rāi nya malang-g'n m'ɔś sesi uo ni ani, ā ídai na: Jḭ i ɓerh-g 'k 
too nya al, ba ji rā i nya nәko'n sɔɔ kadh ji rā ni ngóy.  
 

Ngébānj-g 'k kut kogum 
 
     11 Lo'n Jeju awh k' Jerujalem ani, ni gāng gō nang 'k Samari t o, Galile t o. 12 Lo'n 
ni ud kem ɓē kogum t ani, ngébānj-g kut kogum ndɔd̄hn, ba ran sany. 13 Unn ndū d k' 
dɔɔ, idan na: Jeju Ngol, ādh kum o̰oi todo ji t.  
     14 Ba lo'n ni a ̰d ani, ida na: Āwhi, ɔj́i rɔ ̄si ngégūgdɔ.  Lo'n nin ā āwhn ɓay ani, bānj 
yad urh kɔɔ̄.  
     15 Ba lo'n 'k kogum dan d t a ̰adh rɔn̄ ngáa ani, ni tél dɔ t, ɔr ta Nәɓa k ndūn 'k boo. 
16 Ni isō séb kumn nang t no Jeju t, ndadhn. Ba ni i dee 'k Samari.  
     17 Jeju dal najh ida na: Nin i kut kogum-n ngáan ni ala?  Ba 'k ndōhó-g, nin i ra? 
18 Ingen dee kogum 'krang 'k kadh tél ɔr ta Nәɓa al, i tər̄a'n too tāa ngóy a?  
     19 Jeju idan na: Í ̰āwh, na kinīur yai aji kɔɔ̄.  
 

Kɔr̄ɓē ya Nәɓa 'k ndɔ ̄ya Ngōn Dee t 
 

     20 Lo'n NgéPares-g dәjenn na ke kɔr̄ɓē ya Nәɓa a ree i ningay t wa ani, ni dal d ida 
na: Dee-g asn ka ̰lo ree kɔr̄ɓē ya Nәɓa ale. 21 Dee-g asn kәda na:Á̰i, i laa al o, ake i nú 
al o! Todo áḭ, kɔr̄ɓē ya Nәɓa i dan si t ɓá.  
     22 Ba ni ida ngéndó-g na: Ndɔ-̄g a ree'n noo, lo'n ī ndigi ka ̰ndɔ ̄kogum ya Ngōn Dee 
tū t ani, ā áḭ ndɔ ̄ni ale. 23 Nin a idan si na:Á̰i i laa, ake,Á̰i i nú ani! Íḭ al o, āwhi gō d t 
al o! 24 Todo to i tit'n manh'n telh pirim ani, ndóle dām dɔrā ̰'kreyh t mbóng dām 
'kreyh t ni.  Ndɔ ̄ya Ngōn Dee  a to i bee uo. 25 Bani kete ni sɔɔ kadh ni inge kɔny o, 
ngé'n koni'n too a mbāthn o.  
     26 To i tit'n ndɔ ̄ya Nowe t ni. Ndɔ ̄ya Ngōn Dee a to i bee uo. 27 Dee-g isan o, 
anyhn o, nin taan naa o, adh ngáan d-g ngawh t o, mbóng ndɔn̄ Nowe ud kem babir t 
ni ani, manh bɔkh ree, nuj d malang.  
     28 To i tit'n ndɔ ̄ya Lot t uo ni. Dee-g isan o, anyhn o, mangn o, ign o, ndɔrhn o, rān 
kúj-g o. 29 Bani ndɔ'̄n Lot tee Sodom t ni, hor bḛ 'k dɔrā ̰t, ed adh nuj d malang.  

     30 Ndɔ'̄n Ngōn Dee tee hɔy ani, a to i bee. 31 Ndɔ'̄n noo t ni, dee'n i dɔ kúju, ba nya 
yan i kem kúju ani, ni ris ya kun nya ni al, ngee'n i ndɔrhɔ ani, adh ni tél al uo. 32 Ādhi 
iga kem si dɔ nīnyá Lot t. 33 Ngee'n a sā kaj rɔn̄ ani, ta a tī,̰ bani ngee'n a tī ̰ta rɔn̄ ani, 
ā inge rɔn̄ ni. 34 M'ída si dan ndɔɔ̄ ngee'n noo t, dee-g jōo a ton dɔ tər̄á kogum t ani, ā 
unn kogum, ba ā inyan 'kreyh. 35 Dinyá-g jōo a urhn nya lo kogum ani, ā unn kogum, 
ba a inyan 'kreyh. 36 Dee-g jōo ndin ndɔrhɔ ani, ā unn kogum, ba ā inyan 'kreyh.  
     37 Ngéndó-g ngany daln na: I lo 'k ra t, Kɔɔ́ɓē?  
     Ni dal d ida na: Lo'n nīnh i tū t ani, māl-g a kánn naa tū t uo.  
 

Rən̄a ya ngegāng saria nin k ngekәlāndoo 
      

Jeju ida d najh k rən̄a ya kɔjn d na sɔɔ kadh nin ndɔȳn k ndɔ-̄g, ba kadh ɔrn ale. 
2 Ni ida na: Ngegāng saria kogum ndi kem ɓēbo kogum t.  Ni ɓōlh Nәɓa al o, ni 
ndet kum dee al o. 3 Ba dinyá kogum 'k ngekәlāndoo ndi kem ɓēbo ni  t uo, ni 

ree rɔn̄ t nja ngany, idan na: Ájm jī madh kɔl̄m'n too t.  
     4 Ba ni ndig al dan i ngany.  Bani kuth gō ani, nәko ida kemn t na: Káre m'ɓōlh 
Nәɓa al o, m'ndet kum dee al o gige, m'ā m'ájn. 5 Todo dinyá 'k ngekәlāndoo'n too ḭi 
nom k ndɔ-̄g ni, m'ā m'ájn. Alani m'ɔŕ tam reen t k ndɔ-̄g.  
     6 Kɔɔ́ɓē ida na: Ōoi najh'n ngegāng saria 'k gōth-al'n too ida ni. 7 Nәɓa a rā maj k 
ngé 'k gər̄a-g yan'n a nōn k' dɔn t ndɔɔ̄ o, kada o ni, ni ā ire kemn dɔ d t o ala? 8 M'ída 
si, ni ā gāng saria yad i láw. Bani lo'n Ngōn Dee a ree ani, a inge kinīur dɔnang t a?  

 
Rən̄a ya nge ngәra ndó ya Pares o,  

 ngetaa tīr o 
 
     9 Jeju ida rən̄a'n too k dee 'kreyh-g'n indān kem d i dɔ gōth yad ninko-g t, ba nin an̰ 
dee 'krang-g i nya 'k kari t ni, ida na: 10 Dee-g jōo awhn kem Kúj ya Nәɓa t ya ndɔȳ.  
Dee kogum i NgePares o, 'kreyh i ngetaa tīr o. 11 Tāani NgePares ni ra dɔɔ, ni ndɔȳ. 
Adh sɔɔn nәko, ida na: Ha Nәɓa, m'ndadhi, todo ma i tit got dee-g ale.  Nin'n i ngéɓog-g 
o, ngé 'k gōth-al-g o, ngérāy-g o, ake i tit ngetaa tīr'n too gige. 12 Dәmas kogum ani, 
m'ínya kәsa nja jōo o, m'ɔr̄h dɔ kogum dan 'k kut t tū nya malang'n m'ínge t ni o.  
     13 Bani ngétaa tīr ni ra sany, ni ndig kun kumn dɔɔ dɔrā ̰t al gige, ni indā kadn ida 
na: Ha, Nәɓa, adh kemi sɔlh sem, ma i ngerāmajal.  

18 

     14 M'ída si, dee'n too awh kúj yan t ani, tódann 'k gōth t, bani tódan NgePares ni 
bee ale.  Todo dee'n ɔs rɔn̄ k' dɔɔ ani, ā téln sene k' nang t, ba ngee'n sɔlh dɔn ani, ā 
ɔsnn k' dɔɔ.  
 

Jeju nin k ngán 'k dūu-g 
(Mt.  19:13-15   Mk.  10:13-16) 
 
     15 Reen k ngán kas-g rɔn̄ t ya kadh ni ɔd d, bani lo'n ngéndó-g an̰ bee ani, nin 
ndángn ngé ree sed ni. 16 Bani Jeju ɓār d kadh reen, ba ni ida d na: Ādhi ngán-green 
rɔm̄ t, ba ɔḡhi d al, todo kɔr̄ɓē ya Nәɓa i ya ngé 'k tit d bee. 17 M'ída si k rɔk̄um t, dee'n 
uwa kɔr̄ɓē ya Nәɓa tit ngōn 'k dūu al ani, ni a ud keme al bát.  
 

Jeju nin k nge nyakalhlo 
(Mt.  19:16-30   Mk.  10:17-31) 
 
     18 Ngol kogum dәje Jeju na: Ngol 'k maj, k m'rā i ri kadh m'ínge'n kumkaj 'k 
ngándang?  
     19 Jeju idan na: I tam ri tāa ī ɓārm 'k maj?  Dee kogum 'k maj goto, i Nәɓa ngóy. 
20 Ī gerh gomínd-g'n idan na: 
I rāy al bát o, ī tɔl̄ dee al bát o, ī ɓog al bát o,  
ī tet najh dɔ dee t al bát o, bani í bәrai k kó̰i.  

 (Teek' 20:12-16) 
 
     21 Ngar ni idan na: Kәlagír k balsám ni, m'ngōm gōmínd-g'n noo malang mbóng 
ngɔlaa'n too.  
     22 Lo'n Jeju oo najh'n too ani, idan na: I nalh nya kogum ɓay. Íg nya yai malang, ī 
nəb̄o ngéndoo-g ani, ī ̰a i  k nyakalhlo dɔrā ̰t, ba ī ree ún gom.  
     23 Bani lo'n ni oo najh'n too ani, kumn síndiri tam ni i k nyakalhlo ngany. 24 Lo'n 
Jeju an̰ ani, ida na: Lo kud kɔr̄ɓē ya Nәɓa t yange nyakalhlo ni ngangh ngany. 25 Lo 
kud kɔr̄ɓē ya Nәɓa t ya dee 'k nge nyakalhlo ni ngangh tɔyh tee bәlo líbr16 t ya lɔkum.  
     26 Ngé-g'n oon najh'n too ni, ida na: I bee ni, i ná-n as kaj a?  

 

16 18:25 Bәlo líbr i tabit ndogh bɔr 'k dūu seny bee. 

     27 Bani Jeju ida na: Nya'n dumh dee-g ni, dumh Nәɓa ale.  
     28 Piyer ida na: Á̰, j'inya nya-g yaji kɔɔ̄, ba j'un goi.  
     29 Jeju ida d na: Rɔk̄um, m'ída si, dee'n inya kúj yan, ake nīnyán, ake ngákó̰n, ake 
ngékojn-g, ake ngánn tam kɔr̄ɓē ya Nәɓa t ni. 30 Ni a inge nya 'k kalh naa ngany koni'n 
too t o, dɔkāglo'k ndɔn̄ t'n a ree ni o.  Ni a inge kumkaj 'k ngándang dɔ t o.  
 

Jeju ɔj najh koyn o, kḭn day o to̰ 
(Mt.  20:17-19   Mk.  10:32-34) 

 
     31 Jeju ɔy ngéndó-g 'k kut gid i jōo-g ni, ni idad na: Á̰i, j'alhi k' Jerujalem, ba ā rān 
Ngōn Dee nya- malang'n ngékɔjndū Nәɓa ndangn, ɔjn'n dɔm ni kadh ā ree nāj. 32 Ā 
ilamn jī ngé-g'n gerhn Nәɓa al t ni.  Nin a lurnn o, a ilan rɔs̄ɔlh dɔn t o, a tībn hōr rɔn̄ t 
o. 33 Nin a tən̄dann o, a tɔl̄nn o, ba ndɔ ̄'k ko̰ mәtá ani, a ḭ day.  
     34 Bani nin gerhn gír najh'n too al bát. Nin gerhn al, todo najh ni to lo ɓɔ ̄t adh 
gerhn kum najh'n ida ni ale.  
 

Jeju nin k mundō 'k Jeriko 
( Mk.  10:46-53) 
 
     35 Lo'n Jeju ree ngɔr k' Jeriko ani, mundō kogum ndi bɔḡ rób t, a gide nya. 36 Ba 
lo'n ni oo ká ̰kósdee-g a mānn ani, ni dәje na: I ri wa? 37 Nin idan na: I Jeju 'k Najaret 
na mān too.  
     38 Ba ni ida k ndūn 'k bo na: Jeju, Ngōn Dabid, á ̰kumtōndoo yam t.  
     39 Ngé-g'n njər̄an no Jeju t ni, ndángnn idann na: Āsi! Bani ni ida k ndūn 'k boo 
ngangh ngany ɓay: Jeju, Ngōn Dabid, á ̰kumtōndoo yam t.  
     40 Tāani Jeju dәba, ni mēr d kadh reen sene, ba lo'n ni ree ngɔr ani, Jeju dәjen na: 
41 Ī ndig kadh m'rā i ri sei?  
     Ni ida na: Kɔɔ́ɓē, m'ndig kadh m'á ̰lo.  
     42 Adh Jeju idan na: Í ̰á ̰lo, kinīur yai aji kɔɔ̄.  
     43 Tāani k' tajī t noo, ni a ̰lo, ba un gō Jeju o, ɔr ta Nәɓa o. Lo'n dee-g malang 'k 
Israyel t an̰ bee ni ani, nin tɔȳn Nәɓa.  
 

Jase inge kaj 

Jeju ud Jeriko t, a gāng kem ɓē. 2 Dee kogum, rīn na i Jase, sā lo rét ya ka ̰Jeju. 
Jase i ngol ya ngétaa tīr-g, adh ni i dee 'k nge nyakalhlo. 3 Ni sā lo ka ̰Jeju kadh 
n'gerh ke i dee 'k to banyh wa. Bani ni as kan̰ al tam kósdee-g t.  Ni as al, todo 

ni i dee 'k gind gérger. 4 Ni aa̰ ngɔd̄ awh kete, alh dɔ kóto tam kan̰, todo ni a mān i 
noo.  
     5 Ba lo'n Jeju ugh lo'n noo t ani, inī kumn k' dɔɔ, idan na: Jase, ī ris nang t láw, 
todo sɔɔ kadh m'ā m'ndi kúj yai t ɓoolaa.  
     6 Jase ris láw, uwan k' rɔn̄ t k rɔn̄elhe.  
     7 Lo'n dee-g an̰ bee ani, nin malang nyúrn, idan na: Ni awh ya ndi ɓē ya ngerāmajal 
t.  
     8 Jase ra no Kɔɔ́ɓē t ida na:Á̰, Kɔɔ́ɓē, m'ā m'ādh dōbh nya-g yam ngéndoo-g, ba re 
m'kər̄a nya ya dee 'kreyh ani, m'ā m'tél k nya yan ne ya kadhn nja sɔ.  
     9 Jeju idan na: Kaj ugh kem kúj'n too t ɓoolaa, todo ni i ngōn Abraham uo. 10 Todo 
Ngōn Dee ree ya sā o, kaj o, nya'n tan tī ̰ni.  
 

Rən̄a ya gúrsu ɓú ɓú nja kut kogum 
(Lu.  17:21) 
 
     11 Lo'n dee-g oon najh'n too ani, Jeju ida d rən̄a 'krang to̰, todo ni i ngɔr k' 
Jerujalem, tam nin ɔjnn na kɔr̄ɓē ya Nәɓa a tee hɔy k' tajī t noo. 12 I bee tāani, ni ida 
tit'n too: Dee 'kreyh 'k gírkan i mbangh ni awh dɔnang 'k sany t kadh taa ndū ko̰ɓē tāa 
ya tél. 13 Ni ɓār ɓәlo-g yan kut kogum, ni nəb̄o d gúrsu mín ɓú ɓú nja kut kogum, ba ni 
ida d na: Ī rāi'n gāt kadh íngei manhn dɔ t mbóng kadh m'tél'n.  
     14 Bani dee-g 'k nang yan t ni imhnn, ba ilan ngōmbangkәla gon t kadh idan na: Ji 
ndig kadh dee'n noo o̰ ɓē dɔ ji t ale.  
     15 I bee tāani, lo'n ni taa ndūko̰ɓē ɓá ni, ni tél ree, ni mēr kadh ɓārn ɓәlo-g'n nəb̄o d 
gúrsu mín  ni, adh reen rɔn̄ t, ya kadhn gerh ke nin kogum kogum ingen manhn dɔ t i 
kóndóng wa.  
     16 Ɓerh 'k kete ni ree non t, ida na: Kɔɔ́ɓē, gúrsu 'k ɓú yai ni tee manhn dɔ t nja kut.  
     17 Kɔɔ́ɓē idan na: Maj, ī ̰i ɓәlo 'k maj, tam ī ̰i 'k sew tū nya 'k sény bee t ni, ó̰ ɓē dɔ 
ɓē 'k kut t.  
     18 Ɓәlo 'k ko̰ jōo ni ree ida na: Kɔɔ́ɓē, á ̰gúrsu mín 'k ɓú ni, tee manhn dɔ t nja mí.  

19 

     19 Kɔɔ́ɓē idan uo na: M'ādhi kadh ó̰ ɓē dɔ ɓē 'k mí t uo.  
     20 Ɓәlo 'kreyh ree, ida na: Kɔɔ́ɓē, á ̰gúrsu mín 'k ɓú yai ngee-n too, m'ngōm kem 
mandíl t. 21 M'ɓōlhi, todo ī ̰i dee 'k tōr ngany.  Nya'n ī ̰īndā al ni, ā ún o, nya'n ī dubh 
al ni, ā íja o.  
     22 Kɔɔ́ɓē ni idan na: M'gāng saria dɔi t gō najh kɔrhi īko t, ī ̰i ɓerh 'k majal.  Ī gerh 
adh ma i dee 'k tōr ngany o, nya'n m'īndā al ni, m'ún o, nya'n m'dubh al ni, m'íja o. 23 I 
bee tāani, i tam ri tāa īndā mín yam'n too lo kadh kūl  t ala?  Ya kadh lo'n m'tél ani, 
m'ínge manhn dɔ t ni.  
     24 Ni ida ngé-g'n ran rɔn̄ t ni na: Ī taai gúrsu mín 'k ɓú'n jīn t ni, ādhi nge gúrsu 'k 
ɓú nja kut ni.  
     25 Nin idann na: Kɔɔ́ɓē, ni i k gúrsu mín 'k ɓú nja kut ɓá.  
     26 M'ída si, ngee'n i k nya ani, a adhn dɔ t. Bani ngee'n i k nya al ani, a taan nya'n 
jīn t ni gige. 27 Bani ngébaa̰m-g'n ndign kadh m'ó̰ ɓē dɔ d t al ni, ī reei sed, ī tɔl̄i d 
takumm t laa.  
 
  

Jeju ud Jerujalem 
(Mt.  21:1-11   Mk.  11:1-11   Ja ̰12:12-19) 
 
     28 Lo'n Jeju ida najh bee ani, ni mān kete no d t ta kawh Jerujalem. 29Lo'n ni ree 
ngɔr k' ɓē 'k Betpaje o, Betani o, kad mbalh'n ɓārn na i kāg Wára-̰g ni ani, ni ila 
ngéndó-g yan jōo, 30 ni ida na: Āwhi ɓē'n no si t noo, ba lo'n údi ɓē ni t ani, ā íngei 
ngōn korō 'k do̰on 'k dee kogum ndi gidn t al ɓay. Ī tútin, ī reei sene. 31 Re dee 'kreyh 
dәje si na: “Ke i tam ri tāa ī tútin wa” ani, ídai na: I Kɔɔ́ɓē-n ndign.  
     32 I bee ni ngé-g'n ni ila d ni, awhn ingen nya tit'n ni ida'n d ni. 33 Ba lo'n nin tútn 
ngōn korō ni ani, kɔɔ́n-g idan d na: I tam ri tāa ī túti ngōn korō?  
     34 Nin idan na: I Kɔɔ́ɓē-n ndign.  
     35 Ba nin ndɔŕnn reen sene rɔ ̄Jeju t. Nin ɓōkhn kūb-g yad gidn t, ba indān Jeju dɔ 
t. 36 Ba lo'n a awhn ani, dee-g lábn kūb-g yad róbo.  
     37 Lo'n ni ree ngɔr k' Jerujalem, ris k' wól mbalh kāg Wára-̰g t ani, kós ngéndó-g 
malang ilan gír rā rɔn̄elh o.  Nin tɔȳn Nәɓa k ndū d 'k boo tam nya 'k yáa-g'n nin an̰ ni. 
38 Nin idan na: Tɔŕta i dɔ Mbangh'n ree k rī Kɔɔ́ɓē ni o, lɔm i k' dɔrā ̰t o, kɔrta i k' dɔ 
Nge 'k Tɔyh Malang t o.  

     39 Ba NgéPares 'kreyh-g i dan kósdee-g t noo, nin idan Jeju na: Ngendó dee-g, ī 
ndáng ngéndó-g yai.  
     40 Ni dal ida na: M'ída si, re ngé-g'n too as d najh ani, mbalh-g a igan kɔrh.  
 

Jeju nō todo Jerujalem 
(• Mt.  23:37-39   Lu.  13:34-35) 
 
     41 Lo'n Jeju ree ngɔr k' kem ɓēbo t, ni a ̰Jerujalem ani, ni nō todon, ida na: 
42 Nóngay t ɓoolaa'n too ni, īko ī gerh nya-g'n adhin lɔm ni! Bani ngɔlaa'n too ɓɔ ̄rɔn̄ 
takumi t kɔɔ̄! 43 Todo ndɔ-̄g a reen k' dɔi t kadh ngébaa̰i-g a ijan bәlo gīrn'n dɔi o, a 
gūgәrun dɔi o, a uthin k' lo-g t malang o. 44 A dédin nang t naa t k ngáni-g 'k kemi t o, 
a inyan mbalh kogum kadh a ndi dɔ madh t al o. Todo ī gerh ndɔ'̄n Nәɓa ree'n go̰oi t ni 
ale.  
 

Jeju təb̄a ngékig nya kem Kúj ya Nәɓa t 
(Mt.  21:12-13   Mk.  11:15-18) 
 
     45 Jeju ud kem Kúj ya Nәɓa t ani, ila gír təb̄a ngékig nya o, ngémang nya o, k' 
ndága. 46 Ni ida d na: Maktub ya Nәɓa ida na: 

Kúj yam a i kúj ndɔȳ.  
 (Ejai 56:7) 

Bani sḭi, ī rāin gong ya ngéɓog-g t.  
 (Jer.  7:11) 

     47 Ni ndó dee-g 'k Israyel t, kem Kúj ya Nәɓa t k ndɔ-̄g.  Bani ngégūgdɔ'k bo-g o, 
ngéndang ndūnajh-g o, ngé 'k bo-g 'k dan dee-g ni t o, sān lo kudn. 48 Bani nin gerhn lo 
kuwan al, todo dee-g malang ndin sikәm ya koo najh yan.  
 

Dee 'k bo-g ya Jwip-g nējn na k Jeju 
(Mt.  21:23-27   Mk.  11:27-33) 
 
      

Ndɔ ̄kogum t dan'n Jeju a ndó dee-g 'k Israyel t, kem Kúj ya Nәɓa t o, ni ɔj d 
Najh 'k Maj o ani, ngégūgdɔ 'k bo-g o, ngéndang ndūnajh-g nin k kumkɔɔ-g reen 20 



Luk  
 

 166 

rɔn̄ t. 2 Nin idan na: Ída ji, ī rā nya-g'n too i k ndūk~±ɓē k ra? Ake i ná-n adhi ndūn 
kadh ī rā'n bee?  
    3 Ni dal d ida na: M'ā m'dәje si najh kogum kadh ídami uo. 4 Kinī manha ya Ja ̰ni ī ̰i 
dɔrā ̰t, ake ī ̰i rɔ ̄dee-g t a?  
     5 Nin oon naa dɔdan d t idan na: Re j'idai na, ḭ i dɔrā ̰t ani, ni a ida na: I tam ri tāa 
sḭi ī taai kem najh yan ale? 6 Bani re j'idai na, ḭ i rɔ ̄dee-g t ani, dee-g malang 'k Israyel 
t a tínīn ji k mbalha. Todo nin gerhn kem d t mámak adh Ja ̰ingekɔjndū Nәɓa.  
     7 Tāani nin idan na: Lo'n kinī manha ya Ja ̰ḭ tū t ni, ji gerh ale.  
     8 Jeju ida d na: M'ída si al uo, ke m'rā ngee'n too i k ndū ná wa.  
 

Rən̄a ndɔrh nduú 
(Mt.  21:33-46   Mk.  12:1-12) 
 
     9 Ni ida dee-g rən̄a'n too ida na: Dee kogum ndɔrh nduú. Ba ni adh ndɔrh nduú ni lo 
ndəm̄a t ani, ni awh dɔnang 'k sany t ya rā ndɔ ̄ngany. 10 Lo'n nā sā kanh nduú as ani, 
ni ila ɓәlo kogum rɔ ̄ngéndəm̄a ndɔrh t tam kadh adhnn kanh nduú t. Ba ngéndəm̄a 
ndɔrh-g ni tən̄dan o, adhn awh jīn kari o. 11 Ni tél ila ɓәlo 'krang ani, indann o, ilan 
rɔs̄ɔlh dɔn t o, ba adhn awh jīn kari. 12 Ba ni tél ila ɓәlo 'k ko̰ mәtá ani, nin adhn do o, 
təb̄an kɔɔ̄ o.  
     13 Kɔɔ́ ndɔrh nduú ni ida na: M'ā m'rā i banyh?  M'ā m'íla ngōn kótár yam na maj 
ani, a ɓōlhnn.  
     14 Bani lo'n ngéndəm̄a ndɔrh ni an̰ ani, oon naa dɔdan d t, idan na: Ngee'n too i 
ngōn ndәbā ni, adh ji tɔl̄in ya kadh nyandәbā ni tél yaji.  
     15 Nin ndɔŕnn k' ta ndɔrh nduú t ndága, tɔl̄nn.  
     I bee tāani, kɔɔ́ ndɔrh a rā i banyh sed?  16 Ni a ree kadh ud ngéndəm̄a ndɔrh-g ni, 
ba a adh dee 'krang-g ndɔrh nduú ni.  
     Ba lo'n nin oon najh'n too ani, nin idan na: Adh i bee al ta.  
     17 Jeju a ̰d ani, ni ida na: Najh'n Maktub ya Nәɓa ida ni kumn na i ri?  

 Mbalh'n ngérā kúj-g mbāthn kɔɔ̄ ni,  
 I mbalh nәko'n noo-n tél ndi kíl kúj t ni.  

 (Pā-g 118:22) 

18 Dee'n isō dɔ mbalh'n too t ani, a tet rárak. Ba ngee'n mbalh isō dɔn t ani, a rējn ráraj 
tit bumbúr nang.  
 

Nya ya Sejar o, nya ya Nәɓa o 
(Mt.  22:15-22   Mk.  12:13-17) 
 
     19 Kummbang nәko'n noo t, ngégūgdɔ 'k bo-g nin kngéndang ndūnajh-g sān kuwan, 
bani nin ɓōlhn dee-g, todo nin gerhn adh rən̄a'n ni ida too i k rī d.  
     20 Tāani nin gó̰on hál Jeju o, ilan ngékәnda manyh lo-g kadh rān rɔ ̄d tit dee 'k 
gōth-g bee, nin sān kuwann k najh 'k tan t ya kadh ilann jī ngé-g'n i k ndūko̰ɓēe o, jī 
ngéko̰ɓē-g t o. 21 Nin dәjenn idan na: Ngol, ji gerh najh kɔrhi o, nyandó yai o, i gōth, 
adh ī ndet kum dee al, bani ī ndó dee-g i rób ya Nәɓa k gō najh 'k rɔk̄um t. 22 Sɔɔ kadh 
j'iga Sejar tīr ake k j'iga ala?  
     23 Bani Jeju gerh ngam yad mbak, ni ida d na: 24 Ɔ́jmi gúrsu deniye ni kogum.  
Kumta rɔ ̄o, rī'n ndangn tū t o ni, i ya ná?  
     Nin idan na: I ya Sejar.  
     25 Ni ida d na: Nya'n i ya Sejar ni, ādhi Sejar o, nya'n iya Nәɓa ni, ādhi Nәɓa o.  
     26 Adh nin asn kuwan k najh 'k tan t no dee-g t ale. Tam najh'n dal d ni ɔr kum d, 
adh ndin ta d mbó.  
 

Najh kḭ day ya ngékoy-g 
(Mt.  22:23-33   Mk.  12:18-27) 
 
     27 NgéSaduk 'kreyh-g'n nējn na kḭ day na goto ni, nin reen rɔ ̄Jeju t dәjenn na: 
28 Ngendó dee-g, Mowij ndang maktubu adh ji, ida na: Re ngōkó̰ dee 'kreyh oy, adh ni 
inya nīnyán, ba ngōnn goto ani, ngōkó̰n taa dinyá ni kadh ojn ngōn kumgotn. 29 Jó 
ngákó̰ na 'k dәngam-g i siri. Adh 'k ngátɔǵ taa dinyá ani, ni oy, ba ngōnn goto. 30 'K ko̰ 
jōo taa dinyá ni ani, ni oy, ba ngōnn goto o. 31 'K ko̰ mәtá taa dinyá ni o, adh nin siri 
malang taann, ba ngōn d goto o, nin oyn o. 32 Ba kuth gō d malang ani, dinyá ni oy 
uo. 33 I bee ni, ndɔ ̄kḭ day t ani, dinyá ni i ya ná dan d t? Todo nin siri mbak taann 
dinyá t ni.  
     34 Jeju ida d na: Ngé 'k dɔkāglo'n too t nin a taan dinyá-g o, dinyá-g a taan dәngam-
g o. 35 Bani ngé-g'n Nәɓa a ̰d adh ndetn kugh dɔkāglo'n a ree t ni, adh i ndɔ ̄kḭ day ya 

ngékoy-g ni, nin a taan dinyá-g al o, dinyá-g a taan dәngam-g al o. 36 Nin asn koy to̰ 
al, tam nin asn naa k ngékәla-g o, nin i ngán Nәɓa o, ngé kḭ day o. 37 Lo'n Mowij i kad 
túp kámb t ni, ni ɔj lo kḭ day ya ngé'n ɓáda ni, lo'n ni ɓārn na Kɔɔ́ɓē i Nәɓa ya Abraham 
o, Nәɓa ya Ijak o, Nәɓa ya Jakop o ni. 38 Ni i Nәɓa ya ngékoy-g al, bani ni i Nәɓa ya 
ngé 'k k kumu-g, todo dee-g malang ni i k kumu takumn t.  
     39 Ngé 'kreyh-g dan ngéndang ndūnajh-g t daln ida na: Ngol, ngee'n ida'n noo i k 
gōo.  
     40 Tāani lo kadh iren kem d dәjenn najh to̰ goto.  
 

Kris i Ngōn o, i Kɔɔ́ Dabid o 
 

     41 Jeju ida d na: Nin idan na, Mesi i ngōn Dabid i lo ri t? 42 Todo Dabid nәko-n ida 
kem Maktub Pā-g t na: 

 Kɔɔ́ɓē ida Kɔɔ́ɓē yam na: 
 Ī ndi dɔ jī ko̰m t,  
43 mbóng kadh m'īndā ngébaa̰i-g kɔr̄kāg kәndā njai t.  

 (Pā-g 110:1) 
 
44 Dan'n re Dabid ɓārn na i Kɔɔ́n ani, ni i ngōnn i banyh?  
     45 Ba lo'n dee-g malang a oon najh ni ani, ni ida ngéndó-g yan na: 46 Ī ngōmi rɔ ̄si 
tam ngéndang ndūnajh-g t, ngé-g'n nelh d njər̄a k kūb-g 'k ngāl o, nin ndign kadh dee-g 
rān d lapia kem lo gāt-g t o, nin ndign lo ndi 'k kete kem kúj kán naa ya Juip-g t o, lo 
ndi 'k kete lo kәsa nya-g t o ni. 47 Nin taan kúj ya ngékәlāndoo-g o, nin ndɔȳn dan i 
ngany tam góln dee-g o ni.  Dee-g'n too a ingen saria 'k bo ngany.  
 

Nyakadh ya ngekәlāndoo 
(Mk.  12:41-44) 
      

Jeju un kumn ani, ni a ̰ngé nyakalhlo-g ɓōkhn kadhkari yad kem lo ngōm nar t. 
2 Ba ni a ̰ngekәlāndoo kogum ɓōkh kíd nar jōo kem longōm nar t. 3 Ni ida na: 
Rɔk̄um, m'ída si, ngekәlāndoo 'k ndoo'n too, ni ɓōkh nyakadh keme tɔyh d 

malang. 4 Ni ɓōkh tɔyh d todo nin malang ɓōkhn i kadhkari ngóy, adh i kari sed.  Bani 
dinyá'n too ɓōkh i nya ndoo-g yan k nya ngōm rɔ ̄yan malang keme.  

21 



Luk  
 

 169 

 
Najh ya dɔkāglo 'k tangóyn t'n too 

(Mt.  24:1-14   Mk.  13:3-13) 
 
     5 Ba lo'n ngé 'kreyh-g a ɔrhn najh Kúj ya Nәɓa k go'n rān k mbalh-g 'k to ro̰ o, k 
nyakadh-g'n súnn Kúj ya Nәɓa o ni ani, Jeju ida na: 6 Najh nya-g'n áḭ d too, ndɔn̄ a ree 
t ni, mbalh kogum 'k kadh a ndi dɔ naa t kadh a mbóre tínīn al a goto.  
     7 Nin dәjenn na: Ngol, nya-g'n too a reen i nóngay t? Ake i k gō nyakɔj ri-n nya-g'n 
too a reen'n ni?  
     8 Jeju ida na: Ī ngōmi maj tāa kadh góln si al, todo dee-g ngany a reen k rīm, idan 
na: “Ma i ni ani, ndɔ ̄i ngɔr.” Ba āwhi gō d t ale. 9 Bani lo'n sḭi ōoi najh rɔ-̄g o, ká ̰to̰o 
rɔ-̄g o ani, ī lōi kadh ndíl si aa̰.  Todo nya-g'n noo a reen kete gár, bani tangóyn i ngɔr 
al ɓay.  
     10Tāani ni ida d na: Gírdee-g 'kreyh a ḭn ya mbāth gírdee-g 'kreyh o, kɔr̄ɓē a ḭ ya 
mbāth kɔr̄ɓē 'kreyh o. 11 Dɔnang a yéy ngany o,  ɓō a isō o, ɓēkos a isō k' lo-g t o, adh 
nya 'k to ɓōlh 'k iga dee-g kən̄gasā t ngany o, nyakɔj-g 'k bo 'k dɔrā ̰t a reen o.  
     12  Bani kete tāa nya-g noo malang ughn ni, dee-g a uwan si o, a rān si ndoo t o. A 
ilan si jī ngol kúj kán naa ya Juip-g t kadh ailan si dәngáya o. A awhn sesi k' no ngar-g 
t o, k' no ngé ko̰ɓē-g t o, tam rīm t. 13 Ba nya-g'n a rān si ni, i ya kadh sḭi íngen lo kɔrh 
najh 'k kum t. 14 Tāani, ī lōi kәndā kem si t kete ke k ídai na i ri wa. 15 Todo m'ā 
m'ādh si najh o, kumkedh o, kadh ngébaa̰ si-g asn mbāth al o, ake a tɔśn al o. 16 Bani 
ngékoj si-g o, ngákó̰ si-g o, ngé si-g o, k madh ta si-g o, ngákó̰ si-g o, ngé si-g o, k madh 
tasi-g o, nin a ilan si jī dee-g t kadh a tɔl̄n 'kreyh-g dɔdan si t o. 17 Dee-g malang a 
imhin si tam rīm t. 18 Bani nәnga dɔ si kogum ta a tī ̰al bát. 19 Adh i gō kuwa tɔǵ yasi 
t-n ā ī ngōmi'n ndíl si ni.  
     20 Ba lo'n sḭi áḭ kós áskar-g gīrn dɔ Jerujalem ani, ī gerhi adh a tél ndәbā ɓē ngɔr. 
21 Tāani ādhi ngé-g'n ndin gō nang 'k Jude t ni, a aa̰n naa k' mbo̰o mbalh-g t o. Ādhi 
ngé-g'n ndin Jerujalem ni a teen o, ādhi ngé-g'n ndin ngán ɓē-g ndága t ni, kadh udn 
keme al o. 22 Todo i ndɔ ̄dal baa̰, tam ya tɔl̄'n ta nya malang'n Maktub ya Nәɓa ida ni. 
23 Rɔn̄doo i dɔ kókem-g t o, ngé-g'n ngán kas-g a iln mba d ndɔ-̄g'n noo t o ni! Todo 
wōng 'k bo ngany a ree dɔnang t o, urkath a ree dɔ dee-g'n too t o. 24 A tɔl̄n 'kreyh-g k 
kaskara o, a awhn k 'kreyh-g ɓәlo t k' dɔdan gírdee-g t malang o, adh ngé-g'n gerhn 

Nәɓa al a tóban Jerujalem nja d t mbóng kadh dɔkāglo ya ngé-g'n gerhn Nәɓa al ni ɔth 
ta.  
 

Ma Ngōn Dee m'ā m'ree k kɔrta 
(Mt.  24:29-31   Mk.  13:24-27) 
 
     25 Nyakɔj-g a ton i tū mbang t o, tū nā t o, tū tínyo-g t o, adh nya 'k wōng a ree dɔ 
gírdee-g 'k dɔnang t, adh gerhn nya 'k ya rā al, tam ká ̰bā kath t o, bәngál bā t o ni. 
26 Ɓōlh as dee-g nák tam nya-g'n a ree k' dɔ dɔnang t ni. Todo tɔǵ-g 'k dɔ dɔrā ̰t'n a 
yéyn ni. 27 Tāani a an̰ Ngōn Dee a ree dan kilh manh t k tɔǵɔ o, k kɔrta 'k ngany o. 
28 Lo'n nya-g'n too a ilan gír kugh ani, sḭi úni kum si k' dɔɔ, áḭ lo k' dɔɔ dɔ si t.  Todo 
ndɔ ̄gāng dɔ si i ngɔr.  
 

Rən̄a ya kāg kót 
(Mt.  24:32-51   Mk.  13:28-37) 
 
     29 Ni ida d rən̄a 'kreyh na:Á̰i kāg kót o, kāg-g malang o. 30 Lo'n nin a ilan gír sith 
ani, sḭiko-g ī gerhi adh ɓār i ngɔr. 31 Sḭi i bee uo, lo'n áḭ nya-g'n too ughn ani, ī gerhi 
adh kɔr̄ɓē ya Nәɓa i ngɔr.  
     32 Rɔk̄um m'ída si, ngé'n koni'n too a mānn al mbóng kadh a rān nya-g'n noo 
malang. 33 Dɔrā ̰k dɔnang a mānn, bani najh-g yam a mānn al bát.  
     34 Bani ī ngōmi maj na sōgh kem si a ɔyh k' dɔ kәsa waa t o, kanyh kas t o, sōl dɔ 
ndi k kumu'n too t o, ya kadh ndɔ ̄ni iba dɔ si tit gūmb bee al. 35 Todo ndɔ ̄ni a ree tit 
ya gūmb bee, k' dɔ dee-g malang'n ndin dɔnang t k taá ni. 36 Bani ī ndii jáj̰a,̰ ī ndɔȳi k 
dɔ kāglo-g malang ya kadh ī ndeti ka ̰nya-g malang'n a reen ni, kadh ī rai no Ngōn Dee 
t.  
     37 Kada ni, Jeju ndó dee-g kem kúj ya Nәɓa t, bani ndɔɔ̄ ani, ni awh ndi dɔ mbalh'n 
a ɓārn na, i Wára-̰g t ni. 38 Lo'n lo tī ani, dee-g 'k Israyel t malang reen rɔn̄ t, kem kúj 
ya Nәɓa t kadh oonn.  
 

Judas rā lo kәla Jeju jī dee-g t 
(Mt.  26:14-16   Mk.  14:1-2, 10-11) 

Tāani ndɔ ̄ya mápa 'k kanjh kan'n a ɓārn na i nyakūjh Gəl̄adɔ ni, i ngɔr. 2 Adh 
ngégūgdɔ 'k bo-g nin k ngéndang ndūnajh-g a sān lo kadh tɔl̄n Jeju, todo nin 
ɓōlhn dee-g 'k Israyel t. 3 Ba Sata ̰ud kem Judas'n rī ɓagn na i Iskariot ni, ni i 

kogum ya 'k kut gid i jōo-g ni. 4 Ni awh indā najh naa t k ngégūgdɔ 'k bo-g, nin k pajā-
g 'k kúj ya Nәɓa na, ke k n'ilan Jeju jī d t i banyh a? 5 Adh rɔ ̄d nelh d, ba inīn mínd d 
ya kadhn nar. 6 Judas ndig, ba sā lo kәlan jī d gid dee-g t. 
 

Jeju nin k ngéndó-g yan isan nya Gəl̄adɔ 
(Mt.  26:17-25   Mk.  14:12-21   Ja ̰13:1-12) 
 
     7 Ndɔ ̄nyakūjh ya mápa 'k kanjh kan ni ugh, adh sɔɔ kadh ijan nyakūjh Gəl̄adɔ ndɔ'̄n 
noo t. 8 Jeju ila Piyer nin k Ja,̰ ida d na: Āwhi, ī rāi lo nyakūjh Gəl̄adɔ tam yaji t, ya 
kadh j'isai.  
     9 Nin idan na: Ī ndig kadh ji rā lo ni, i ra?  
     10 Ni ida d na:Á̰i, lo'n ā údi kem ɓēe, ba ā ī ndɔd̄hi dee 'k itō jó manh ani, āwhi gon 
t, kem kúju lo'n ni ud tū t ni ani, 11 ídai kɔɔ́ kúj na: Ngol idai na ke kúj mbā-g kadh 
m'ísa nyakūjh Gəl̄adɔ keme k ngéndó-g yam i ra? 12 Tani ni a ɔj si kem kúj 'k bo, 'k 
dɔɔ, 'k rān k nya-g malang oy kɔɔ̄.  Ī rāi lo nyakūjh Gəl̄adɔ tū t noo.  
     13 Nin awhn ingen nya tit'n ida'n d ni, adh nin rān lo nya Gəl̄adɔ tū t.  
     14 Ba lo'n kummbang ugh ani, ni ndi ta nyakәsa t, adh ngámbangkәla 'k kut gid i 
jōo-g ni i sene o. 15 Ni ida d na: M'ndig ngany kadh m'ísa nyakūjh Gəl̄adɔ'n too sesi 
kete tāa m'ínge kony. 16 Todo m'ída si, ma m'ā m'ísa nya Gəl̄adɔ to̰ al mbóng kadh 
Najh ni ree nāj kem kɔr̄ɓē ya Nәɓa t.  
 

Jeju adh ngéndó-g mápa o, kop o 
(Mt.  26:26-29   Mk.  14:22-25) 
 
     17 Ni un kop, ba lo'n ni ndadh oy ani, ni ida na: Ī taai kop'n too, ī nəb̄oi naa dɔdan 
si t. 18 Todo m'ída si, ma m'ā m'ānyh kanh nduú to̰ al mbóng kadh kɔr̄ɓē ya Nәɓa a ree 
tāa.  
     19 Ni un mápa, ba lo'n ni ndadh dɔ t ani, ni tet naa t adh d, ba ida na: Ngee'n too i 
rɔm̄ 'k m'ādh si tam yasi t.  Ī rāi ngee'n too kadh inga'n kem si dɔm t.  

22 

     20 Ba kuth go'n nin isan nya oy ani, ni un kop tit'n noo to̰, adh d, ba ida na: Kop'n 
too i kinīmínd 'k kij tū mósm t'n, anyh nang t tam yasi t ni.  
 

Jeju ɔj kadh a mbāthn 
(Mt.  20:20-28  19:27-30   Mk.  9:33-37  10:28-31  10:35-45   Ja ̰13:1-17) 
 
     21 Bani áḭ jī ngee'n a ilam jī dee-g t ni, i sem ta nyakәsa t. 22 Todo Ngōn Dee a awh 
tit'n Nәɓa indān'n dɔn t kete ni.  Bani rɔn̄doo i ya ngee'n ilan jī dee-g t ni.  
     23 Adh nin ilan gír dәje na, ke i ná 'k dan d t-n a rā bee wa.  
 

Ngéndó-g gákn naa dɔ lo 'k bo t.  
(Mt.  20:20-28  19:27-30   Mk.  9:33-37  10:28-31, 35-45,   Ja ̰13:1-17) 
 
     24 Gák naa ḭ dɔdan ngámbangkәla-g t ya gerh ke i ná-n i 'k bo tɔyh dan d t wa. 
25 Adh Jeju ida d na: Ngar ya ngé-g'n gerhn Nәɓa al ni, a o̰ ɓē dɔ d t o, ngé-g'n i k ndū 
ko̰ɓē dɔ t ni, a ɓārn d ngérā maj o. 26 Bani sḭi i bee ale.  Bani ngee'n i 'k bo tɔyh dan si 
t ani, ādh ni tél 'k dūu o.  Ngee'n i ngol dɔdan si t ani, ni a tél ɓerh o. 27 Todo ná-n i 'k 
bo tɔyh?  I ngee'n ndi ta kәsa nya naa t ni, ake i ɓerh? I ngee'n ndi ta kәsa nya naa t ni 
ala?  Bani ma i dan si t, i tit ɓerh. 28 Bani sḭi i ngé-g'n úwai tɔg sem tū nya-g'n nām t 
ni. 29 Ma m'ā m'ādh si kɔr̄ɓē tit'n Bәram adhm'n ni. 30 I ya kadh ā ísai o, ā ānyh o, ta 
tabl yam t, kem kɔr̄ɓē yam t o, ā ī ndii dɔ parmbang t, kadh ā ī gāngi saria dɔ gír ya 
Israyel-g 'k kut gid i jōo-g t o.  
 

Jeju ɔj Piyer na ni a nēj na n'gerh al 
(Mt.  26:30-35   Mk.  14:26-31   Ja ̰13:36-38) 
 
     31 Kɔɔ́ɓē ida na: Simo̰, Simo̰, á ̰Sata ̰gide kadh n'sia si tit gemḛ bee. 32 Bani m'ndɔȳ 
tam yai t ɓá, ya kadh kinīur yai a dūu al. Ba ī ̰lo'n ā ī tél goto ani, ī mbūs ngákó̰i-g.  
     33 Simo̰ ida na: Kɔɔ́ɓē, m'rā kemm t ɓá, ya kawh dәngáya sei o, ya koy sei o.  
     34 Jeju ida na: Piyer, m'ídai, ɓoolaa ni, kete tāa kadh kónjā nō ani, ā ī nēj najh na ī 
gerhm ale nja mәtá.  
 

Nya'n sɔɔ kadh ngéndó-g rān tū yad'n a rān t ni 

     35 Ba ni ida d na: Lo'n m'íla si jó kanjh ngong nar o, kanjh ngong mbu o, kanjh 
sākәra o ni, sḭi ī nalhi nya a?  
     Nin daln na: Ji nalh nya ale.  
     36 Ni ida d na: Bani ngɔlaa ni, dee'n i k ngong nara ani, ādh un o, ngee'n i k ngong 
mbu ani, ādh un uo, ngee'n nalh kaskar ani, ādh ni ig kūb yan, bani mang kaskar o. 
37 Todo m'ída si na, gár kadh najh-g'n ndangn ni a ree nāj dɔm t, tit'n Maktub ya Nәɓa 
ida'n na: 

Tódann naa t k ngékalh dɔ ndūnajha.  
 (Ejai 53:12) 

 Todo najh-g'n ndangn ɔjn'n dɔm ni i ngɔr kadh ɔth ta.  
     38 Nin idan na: Kɔɔ́ɓē, á ̰kaskar to laa i jōo. Ni ida d na: Ngee'n too as. 
 

Wōng rā Jeju dɔ mbalh 'k Wára-̰g t 
(Mt.  26:36-46   Mk.  14:32-42   Ja ̰18:1) 
 
     39 Jeju tee awh dɔ mbalh 'k Wára-̰g t, adh i jī bel lo rān t, adh ngéndó-g awhn gon t 
uo. 40 Lo'n ni ugh lo ngee'n noo t ani, ni ida d na: Ī ndɔȳi tam kadh īsōi tū nā t ale. 
41 Ni inya d, ba awh dan as kad dee inī mbalh ani, isō tū t, ni tét kejn nang t ndɔȳ. 
42 Ni ida na: Bәra re ī ndig ani, ɔr̄h kop ni rɔm̄ t kɔɔ̄.  Bani ī rā nya'n m'ndig ni al, ba i 
nya'n ī ndig ni tāa.  
     43 Tāani ngekәla kogum 'k dɔrā ̰t, tee hɔy k' rɔn̄ t, adhn tɔǵ. 44 Adh wōng malían, 
adh ni ndɔȳ ngany alh naa, adh tūton ndḛ reny reny tit mós tósō k' nang t.  
     45 Ba lo'n ni ḭ lo ndɔȳ t ani, ni ree rɔ ̄ngéndó-g t ani, inge d a ɓīn k wōngo. 46 Ni 
ida d na: I tam ri tāa ī ɓōlhi?  Íḭ dɔɔ, ī ndɔȳi, tam kadh īsōi tū nā t ale.  
 

Judas ila Jeju jī dee-g t 
(Mt.  26:47-54   Mk.  14:43-47   Ja ̰18:2-11) 
 
     47 Lo'n ni a ɔrh najh ɓay ani, á ̰kósdee-g ughn, ngee'n rīn na i Judas ni, i 'k kogum 
ya 'k kut gid i jōo ni, njər̄a no d t, ni ndɔt́ k' rɔ ̄Jeju t, ya njíb tan. 48 Bani Jeju idan na: 
Judas, ādh ī ̰íla Ngōn Dee jī dee-g t k gō njíb tan ne a?  

     49 Ba ngé-g'n ran gūgәrun dɔn ni, an̰ nya'n a ree ni ani, nin idan na: Kɔɔ́ɓē, k ji jéng 
d k kaskara a? 50 Adh kogum yad, tóga ɓәlo ya ngol ngegūgdɔ 'k bo, gāng mbīn 'k ko̰o 
mbat.  
     51 Bani Jeju dal ida na: Ínyai, ādh m'rā ngee'n too.  Ni ɔd mbīn adh tél maj.  
     52 Tāani Jeju ida ngegūgdɔ 'k bo o, ngol pajā-g ngéngōm Kúj ya Nәɓa t o, kumkɔɔ-
g'n ree kuwan t o ni na: Ī reei k kaskar-g k rūngo-g kuwam t, tit lo kuwa ngekumh rób 
bee a? 53 Lo'n ma i sesi k ndɔ-̄g kem Kúj ya Nәɓa t ni, úwami al bát, bani kummbang'n 
too i yasi o, i ndūko̰ɓē ya til o.  
 

Piyer nēj najh na n'gerh Jeju al nja mәtá 
(Mt.  26:55-58, 67-75   Mk.  14:48-54, 65-72 Ja̰ 18:15-18, 22-27) 
 
     54 Uwan Jeju, ndɔŕn awhn sene kem kúj ya ngol ngégūgdɔ-g t, bani Piyer un gon 
dan sany. 55 Lo'n nin rān hor kem ndogho ta ndal t, ndin ta t ani, Piyer ndi dan d t. 
56 Adh ɓerh 'k dinyá kogum a ̰Piyer k gō horo ani, indā kum ndɔn t, ba ida na: Ngee'n 
too i sene uo.  
     57 Ba ni nēj ida na: Dinyá, m'gerhn ale.  
     58 Kuth gō sény ani, dee 'kreyh an̰, ba ida na: Ī ̰i kogum ya dee-g'n too uo.  
     Bani Piyer ida na: Dәngam, ma i dee yad ale.  
     59 Ba kuth go'n ree ngɔr kadh as kummbang kogum ani, dee 'kreyh uwa tan tɔg, ida 
na: Rɔk̄um, ngee'n too i sene uo, todo ni idee 'k Galile o.  
     60 Bani Piyer ida na: Dәngam, m'gerh najh'n ī ̰ída noo ale.  
     Adh k' ta jī t noo lo'n ni a ɔrh najh ɓay ani, kər̄a kónjā nō. 61 Adh Kɔɔ́ɓē mbel a ̰
Piyer ani, iga kem Piyer dɔ najh'n Kɔɔ́ɓē idan t na: Ɓoolaa kete tāa kóra kónjā nō ni, ā ī 
nēj najh na ī gerhm al nja mәtá.  
     62 Adh ni tee k' ndága, nō wukwuk k wōngo.  
 

Dee-g tájn Jeju o, tən̄dann o,  
(Mt.  26:67-68   Mk.  16:45   Ja ̰18:22-23) 
 
     63 Dee-g'n uwan Jeju ni, lurnn o, tən̄dann o. 64 Nin ndemhn kumn, ba idan na: Ída 
'k loyā t, i ná-n indai too.  
     65 Ba nin gángn k najh-g 'krang-g ngany uo.  

Jeju ra lo Saria t 

(Mt.  26:59-68  27:1   Mk.  14:55-65  15:1, Ja ̰18:19-24) 
 
     66 Ba lo'n lotī kɔɔ̄ ani, ɓūt kumkɔɔ-g ya dee-g 'k Israyel t o, ngégūgdɔ 'k bo-g o, 
ngéndang ndūnajh-g o, nin kánn naa awhn sene lo koo naa ya Juip-g yad t. Nin idan 
na: 67 Ī ̰i Kris ani, ída ji.  
     Bani ni ida d na: Re m'ída si ani, ā ī taai kem al o, 68 re m'dәje si ani, ā ī dalmi al o, 
ínyami kadh m'āwh al o. 69 Bani ila gír ɓoolaa ni, Ngōn Dee a ndi dɔ jī ko̰ Nәɓa 'k 
Ngetɔǵ t.  
     70 Nin malang idan na: Adh ī ̰i Ngōn Nәɓa ta a?  
     Ni ida d na: Ídai na ma i ni.  
     71 Tāani nin idan na: I tam ri tāa ji sāi najh 'k kum to̰w a?  Jḭiko-g, j'ooi najh 'k tan 
ɓá.  
 

Jeju ra no Pilat t o, no Erɔd t o.  
(Mt.  27:2,11-26   Mk.  15:1-15   Ja ̰18:28-19:15) 

      
Kósdee-g yad malang ḭn awhn sene no Pilat t. 2 Nin ilan gír səl̄a gírn idan na: 
J'inge dee'n too a tóla gírdee-g yaji-g naa t o, ɔgh d kәga tīr ya Sejar o, tāa ida 
na, nәko i Mesi o, mbangh o.  

     3 Adh Pilat dәjen na: Ī ̰i mbangh ya Jwip-g a?  
     Ba Jeju daln ida na: Ī ̰ída ɓá.  
     4 Pilat ida ngégūgdɔ 'k bo-g o, kósdee-g o na: M'ínge najh dɔ dee'n too t ale.  
     5 Bani nin uwan ta d tɔg idan na: Ni tóla dee-g 'k Israyel t naa t o, ni ndó dee-g gō 
nang Jude t malang o, ilagír dām 'k Galile t mbóng ugh'n laa too o.  
     6 Bani Pilat oo najh'n too ani, ni dәje na adh dee'n too i Galile a? 7 Lo'n ni gerh adh 
Jeju i dee 'k gō ɓē ko̰ ya Erɔd t ani, ni ila sene rɔ ̄Erɔd t, todo kem ndɔ ̄ngee'n noo t ni, 
Erɔd nәko Jerujalem noo.  
     8 Lo'n Erɔd a̰ Jeju ani, nelhn ngany, todo ni ndig kan̰ i jó ngany, tam ni oo najh yan 
ngany.  Adh indā kumn kadh n'an̰ lo rā nya 'k yáa 'kreyh t. 9 Ni dәjen najh-g ngany, 
bani Jeju daln al bát. 10 Ba ngégūgdɔ 'k bo-g k ngéndang ndūnajh-g ran, a səl̄an gírn k 
rɔ ̄katha. 11 Erɔd nin k áskar-g yan idinn o, lurnn o ani, ilan kūb 'k ndóle rɔn̄ t, ba Erɔd 

tél ila sene rɔ ̄Pilat t. 12 I ndɔ ̄nәko'n noo t-n Pilat nin k Erɔd téln madh naa ni, todo 
nin i ngébaa̰ naa jó.  
     13 Tāani Pilat ɓār ngégūgdɔ 'k bo-g o, ngar-g o, dee-g o, adh kánn naa. 14 Ni ida d 
na: Ī reei k dee'n too rɔm̄ t tit 'k ni i ngetóla dee-g 'k Israyel t naa t.  Ba áḭ m'dәjen 
takum si t ni, ba m'ínge najh kogum dɔn t tū najh'n ī səl̄ain gírn t ni al o. 15 Erɔd inge 
najh kogum dɔn t al o, todo ni tél ila sene adhji to̰.  Ba áḭ dee'n too rā nya 'k ndet yo 
ale. 16 I bee ni, ma m'tən̄dan, ba ma m'ínyan.  
     17 Ni ida bee tam k ndɔ ̄nyakūjh Gәladɔ ni, gár kadh ni ɔrh dee dәngáy kogum, adh 
d.  
     18 Bani nin worónn naa gid kogum idan na: Ī tɔl̄ dee'n noo, ba ɔrh Barabas ādh ji.  
     19 Barabas i dee 'k ilan dәngáya tam ni ndūbh rɔ ̄kem ɓēe o, tɔl̄ dee o.  
     20 Pilat ɔrh najh sed to̰, ida na n-ndig kinya Jeju. 21 Ba nin worón naa to̰ idan na: 
Ɓērn kāgdesh t! Ɓērn kāgdesh t! 
     22 Pilat ida d k ndūn 'k boo na: I majal ri-n dee'n too rā? M'ínge najh 'k as yo dɔn t 
ale.  I bee ni, ma m'tən̄dan ani, ma m'ínyan.  
     23 Bani nin uwan ta d tɔg, worón ngany kadh ɓērn kāgdesh t. Adh ta d alh ani, 
24 Pilat gāng saria dɔn t k go'n nin giden ni. 25 Ba ni ɔrh dee'n ilann dәngáya tam 
ndūbh rɔ ̄t o, tɔl̄ dee t o ni, i dee'n nin giden jī Pilat t ni.  Bani ni ila Jeju jī d t kadh 
rānn nya 'k gō kem d t.  
 

Ɓērn Jeju Kāgdesh t 
(Mt.  27:31-56   Mk.  15:20-21, 24-41   Ja ̰19:16-37) 

 
     26 Ba lo'n a awhn sene ani, nin uwan Simo̰ dee 'k gō nang 'k Siren t, 'k tél ndɔrhɔ, 
adhnn kāgdesh kadh  itō gō Jeju t. 27 Adh kósdee-g ngany awhn gon t o, dinyá-g ngany 
indan ur d o, nōn todon t o. 28 Bani Jeju mbel k' rɔ ̄d t ida na: Ngán 'k dinyá 'k 
Jerujalem, ī lōi nō todom t.  Bani ī nōi todo si sḭiko-g t o, ngán si-g t o. 29 Todo á̰i, ndɔ-̄
g a reen, ba ndɔ-̄g'n noo t ni dee-g a idan na: Dinyá-g 'k kuj-g o, kem 'k koj ngōn al o, 
mba'n ngōn il al o ni, rɔ ̄d a nelh d. 30 Tāani nin ilan gír kәda na: Mbalh-g, ī tósōi dɔ ji 
t o, ngán mbalh-g uthi dɔ ji o.17 31 Todo re rān nya-g'n too k kāg 'k mbōlo ani, a rān i 
banyh k kāg'n i 'k tut ni.  

 

17 23:30 (Oje 10:8)  

     32 Ba nin awhn k ngérāmajal 'kreyh-g jōo ya tɔl̄ d naa t k Jeju. 33 Nin ughn lo'n 
ɓārn na i Kən̄ga-Dɔ ni.  I lo'n noo t-n ɓērn Jeju kāgdesh t naa k ngérāmajal-g ni, kogum 
i dɔ ji ko̰n t o, 'kreyh i dɔ jī geln t o. 34 Lo'n nin ughn ani, Jeju ida na: Bәram ī māny 
rɔī dɔ d t, todo nin gerhn nya'n rān ni ale. Áskar-g túgn ják dɔ kūb-g yan t ya kēgn naa 
t.  
     35 Dee-g ngany ran noo ya ka,̰ bani ngar-g lurnn, idan na: Ni aj dee 'krang-g ni.  Re 
ni i Mesi 'k gər̄a ya Nәɓa ani, ādh aj rɔn̄ nәko! 
     36 Áskar-g lurnn uo, reen rɔn̄ t, adhnn manh nduú 'k mās. 37 Ba idan na: Re ī ̰i 
mbangh ya Jwip-g ani, áj rɔī īko.  
     38 Maktub 'k ndang ra dɔn t dɔɔ, i k ta Grek o, ta Rom o, ta Ebro o, idan na: Ngee'n 
too i Mbangh ya Jwip-g.   
     39 Ngerāmajal kogum'n ɓērnn dɔ kāgdesh t ni, gángn, ida na: Ī ̰i Kris ala?  Áj rɔī īko 
o, áj ji uo.  
     40 Bani 'kreyh ndángn ida na: Ī ̰i tū saria t uo ni, ī ɓōlh Nәɓa ala? 41 Saria'n gāngn 
dɔ ji t ni i gōth, todo j'ingei nya 'k as gō nya rā ji t.  Bani dee'n too rā nya 'k majal sény 
al bát.   
     42 Ba ni ida na: Jeju, ādh iga kemi dɔm t, lo'n ūgh kem kɔr̄ɓē yai t ni.  
     43 Jeju idan na: Rɔk̄um, m'ídai, ɓoolaa'n too ā ī ndi sem kem Paradis t.  
     44 Ba kummbang ree ngɔr k' dan kada ani, lo ris til uth dɔnang malang mbóng 
kummbang 'k ndōhó t, 45 adh mbang ndul. Adh kɔgh kūb 'k kem kúj ya Nәɓa t 'k lo 'k 
tál tál t, rínya naa t jōo. 46 Jeju ida k ndūn 'k boo na: Bәra, m'íla ndílm jīi t.  
      Ba lo'n ida najh'n too ani, adh koon tee.  
     47 Ba lo'n ngol  áskar ɓú-g a ̰nya'n too ani, ni ɔr ta Nәɓa, ida na: Dee'n too i dee 'k 
gōth rɔk̄um.  
     48 Ba kósdee-g malang kán naa ya ka ̰nya ni.  Lo'n nin an̰ nya-g'n too ɓá ani, nin 
téln k' ɓēe o, indan kad d o. 49 Ba nin malang'n gerhn Jeju ni, k dinyá-g'n ḭn sene 
Galile ni, ran sany a an̰ nya-g'n too.  
 

Jojep dubh nīnh Jeju 
(Mt.  27:57-61   Mk.  15:42-47   Ja ̰19:38-42) 
 
     50 Ngol kogum i noo.  Rīn na i Jojep.  Ni i dee 'k maj o, 'k gōth o. 51 Ni ɓo naa k 
kɔjh yad al o, k nya rā d al o.  Ni i dee 'k Arimate t, ɓē 'kreyh ya Jwip-g t.  Ni ngó i 

kɔr̄ɓē ya Nәɓa o. 52 Dee ni awh rɔ ̄Pilat t, giden nīnh Jeju. 53 I bee ni, ni ɔrh nīnhn ni, 
ɓīrn k kūb 'k sɔlh lúmlúm, inīn kem bāa ɓád yan 'k ndēr kem mbalh t. I lo 'k nīnh to tū 
t al ɓay. 54 Adh i ndɔ ̄kán gō nya t pátāa kadh kɔrh koo a ree.  
     55 Ba dinyá-g'n ḭn k Jeju Galile ni awhn k Jojep kad an̰ bәlo yo ni o, lo dubh nīnhn 
o. 56 Ba nin téln k' ɓēe awhn kán nya-g 'k kot bir o, yibh-g o. Kuth gō ani, nin ɔrhn koo 
ndɔ ̄kɔrh koo t, k gō gomínd. 
 

Jeju ḭ day 
(Mt.  28:1-15   Mk.  16:1-11   Ja ̰20:1-18) 
      

Bani ndɔ ̄'k kete ya dәmas ani, nin awhn k' dɔ ɓád t, dәloy ɓat. Nin reen k nya-g 
'k kot bir'n kánn ni, adh 'kreyh-g i sed. 2 Nin an̰ mbalh 'k bo ni i 'k ndūburu kɔɔ̄ 
ta bāa ɓád t. 3 Bani lo'n nin udn keme ani, nin ingen nīnh Kɔɔ́ɓē Jeju ale. 4 Lo'n 

nin gírn najh pasi dɔ nya-g'n too t ani, á ̰dee-g jōo ran rɔ ̄d t o, kūb 'k ndóle i rɔ ̄d t o. 
5 Adh dinyá-g ɓōlhn ngany, ba igan kum d k' nang t, bani dee-g ni, idan d na: I tam ri 
tāa ī sāi dee 'k kumu dan ngékoy-g t? 6 Ni goto, bani ni ḭ day kɔɔ̄.  Ādhi iga kem si dɔ 
najh-g'n ni ida si lo'n ni i Galile ɓay ni. 7 Ni ida na: Gár kadh a ilan Ngōn Dee jī 
ngérāmajal-g t, ya kadh a ɓērn kāgdesh t, ba ndɔ ̄mәtá ani, ni a ḭ day ni.  
     8 Adh nin igan kem d dɔ najh yan t.  
     9 Nin ɔtn dɔ ɓád t, téln, awhn ɔjn ngé 'k kut gid i kogum-g nya-g ni malang got dee-
g 'krang-g o. 10 Adh Mari 'k Magdala o, Jan̰ o, Mari 'k kó̰ Jak nin k dinyá 'kreyh-g'n i 
sed ni, nin ɔjn ngámbangkәla-g got nya-g ni. 11 Bani najh-g'n noo i tit najh 'k wál kari 
takum d t, adh ngámbangkәla-g taan kem najh yad ale. 12 Bani Piyer ḭ aa̰ ngɔd̄ awh dɔ 
ɓád t.  Ni rūd a ̰lo k' keme ani, ni á ̰i kūb ni ngóy, adh ni tél awh ɓē yan t, adh ɔr kumn 
nәko dɔ nya-g'n noo t.  
 

Ngéndó-g jōo awhn k' Emaus 
(Mk.  16:12-13) 
 
     13Á̰, ndɔ ̄nәko'n noo t, ngéndó-g jōo awhn k' ngōn ɓē kogum t, rīn na i Emaus, dan 
d k Jerujalem i ngɔr kilométr kut gid i jōo. 14 Nin a ɔrhn najh k naa dɔ nya-g malang'n 
mān t ni. 15 Dan'n nin a ɔrhn najh k naa o, a dәjenn naa o ani, Jeju nәko ndɔt́ k' rɔ ̄d t, 
a njər̄a sed. 16 Bani nya inī til kum d t, ɔgh d gerhn.  

24 

     17 Ni ida d na: Najh ri-n ā ɔr̄hi dan si t ā ī njər̄ai'n bee?  
     Ba dәban k wōngo. 18 Adh kogum yad, rīn na i Kleopas, daln ida na: Ādh ī ī ̰ngóy-n 
i mbā Jerujalem t, adh ī gerh nya-g'n rā nya kem ndɔ-̄g'n too t ni ala?  
     19 Ni ida d na: I nya ri?  
     Nin idann na: I nya-g'n ree dɔ Jeju 'k Najaret ni, ni ngee'n i ngekɔjndū Nәɓa k tɔǵɔ 
kem kәla t o, kem najh t k' no Nәɓa t o, k' no dee-g t malang o ni. 20 Adh ngégūgdɔ 'k 
bo-g, nin k ngar-g yaji ilan jī dee-g t, adh gāngn saria yo dɔn t o, ɓērn kāgdesh t o ni. 
21 Bani jḭ j'indā kem ji i dɔn t, kadh i ni ngee-n a gāng dɔ dee-g 'k Israyel-g ni, ba 'k 
tɔyh ngee'n too malang ni, i ndɔ ̄'k ko̰ mәtá-n nya-g'n too ughn'n ni. 22 Bani dinyá 
'kreyh-g dan ji t rān nya 'k ɔrh kum ji uo.  Nin awhn dɔ ɓád t dәloy ɓat, 23 bani nin 
ingen nīnhn al ani, reen idan na: Ngekәla 'kreyh-g ndɔb̄hn d, adh idan na, ni i k kumn 
ne. 24 Dee 'kreyh 'k seji awhn dɔ ɓád t ani, ingen nya-g i tit'n dinyá-g idan'n ni, bani an̰ 
ale.  
     25 Tāani Jeju ida d na:Á̰, sḭi dee-g 'k ngé terh al-g o, ī taai kem nya-g malang'n 
ngékɔjndū Nәɓa idan jó ni, al o ni. 26 Gár kadh Mesi inge kony tū nya-g'n too t, ta ud'n 
dan kɔrta yan t o ala?  
     27 Ba ila gír dɔ Mowij t o, ngékɔjndū Nәɓa t malang o. Ni ɔrh d gír najh-g 'k kem 
Maktub ya Nәɓa t'n sɔɔ dɔn ni.  
     28 Lo'n nin reen ngɔr gid ɓē'n awhn k tū t ni ani, ni rā tit 'k ya mān bee. 29 Bani nin 
ɔghn idan na: Ī ndi seji, todo lo sɔlh kɔɔ̄ o, mbang a ud ngɔr o.  
     Adh ni ud keme ya ndi sed.  
     30 Lo'n ni ndi sed ta kәsa nya t ani, un mápa, ba tɔŕ tan dɔ t pátāa ni tet naa t adh 
d. 31 Tāani kum d tḛe, adh gerhnn ani, ni hindh takum d t kɔɔ̄. 32 Nin idan dɔdan d t 
na: Lo'n ni ɔrh najh seji o, ɔrh ji gír najh 'k kem Maktub ya Nәɓa t róbo o ni, ngarā ̰kem 
ji tәngā ji ngany ala?  
 

Jeju ra dɔdan ngéndó-g yan t 
(Mk.  16:14   Ja ̰20:19-25) 
 
     33 Adh nin ḭn kummbang nәko'n noo t, téln awhn Jerujalem ani, ingen ngé 'k kut 
gid i kogum'n nin k ngé-g'n kánn naa sed ni. 34 Ba idan na: Kɔɔ́ɓē ḭ day rɔk̄um, adh ni 
ndɔb̄h Simo̰.  
     35 Ba nin ɔrhn got nya-g'n rā d róbo ni o, lo gerh'n nin gerhnn lo tet mápa t o ni.  

     36 Lo'n ɔrhn got nya-g'n too ɓay ani, nәko ra dɔdan d t, ida d na: Ādh lɔm i sesi.  
     37 Bani ndíl d aa̰, adh ɓōlhn ngany, nin ɔjnn na, n-an̰ i ndíl 'kreyh. 38 Ba ni ida d 
na: I tam ri tāa sḭi ī sōli?  ake i tam ri tāa gír 'k bee ḭ ngarā ̰kem si t? 39Á̰i jīm o, njam 
o, i ma nәko, ɔd́mi  áḭ, todo ndíl i k dān̰ ne, ake kən̄gan ne, tit'n ám̰i'n too ale.  
     40 Lo'n ni ida bee ani, ni ɔj d jīn o, njan o. 41 Ba lo'n nin oo najh yan k gōo al tam 
rɔn̄elh t o, ɔr kum d o ani, ni ida d na: Nya kәsa 'kreyh to laa a?  
     42 Nin adhn gáj gá ̰kānj 'k su o, mbar tej o. 43 Ni taa kānj ni, isa takum d t.  
 

Kris adh ngé 'k kut gid i kogum-g kәla kɔj Najh 'k Maj 
(Mt.  28:18-20   Mk.  16:15-18   Ja ̰17:18  20:21) 
 
     44 Adh ni ida d na: Ngee'n too i najh'n m'ída si jó lo'n ma-n i sesi ɓay ni.  Gár kadh 
najh malang'n ndangn kem maktub ya Mowij t  o, Maktub ya Ngékɔjndū Nәɓa t o, 
Maktub Pā-g t o, todom t ni, ree nāj.  
     45 Tāani ni tḛe hángal d, ya kadh nin gerhn gír Maktub ya Nәɓa. 46 Ba ni ida d na: 
Maktub ya Nәɓa ida i bee, ya kadh Mesi a inge kony, ba ndɔ ̄'k ko̰ mәtá ani, a ḭ day dan 
ngékoy-g t. 47 Ba ɔjn najh tūr hál o, najh mānyrɔ ̄dɔ majal-g t o, k rīn ne rɔ ̄gírdee-g t 
malang, ba a ilan gír Jerujalem. 48 Sḭi ī 'k kum t ya nya-g'n too. 49Á̰, m'íla k kinīmínd 
ya Bәram dɔ si t.  Bani ī ndii Jerujalem mbóng kadh ilan tɔǵ 'k dɔ rɔ ̄si t.  
 

Jeju tél awh dɔrā ̰t.  
(Mk.  16:19-20   Kәla-g 1:9-11) 
 
     50 I bee ni, awh sed mbóng ɓē 'k Betani t, ni ila jīn k' dɔɔ, tɔŕ tan dɔ d t. 51 Lo'n ni a 
tɔŕtan dɔ d t ɓay ani, ni ɔrh rɔn̄ yad t, adh unn k' dɔrā ̰t. 52 Adh nin téln awhn 
Jerujalem k rɔn̄elhe ngany. 53 Nin ndin kem kúj ya Nәɓa t k ndɔ-̄g a tɔyhn Nәɓa o, a 
tɔŕn ta d dɔn t o.  
     Amen.  

Najh 'K Maj'n 
 JA̰ 

Rā Maktubu 
 

Najh ni tél 'k dee t 
      

 Takәgadɔ sasak Najh to.  Najh ni i naa t k Nәɓa.  Najh ni i Nәɓa. 2 Takәgadɔ sasak,  
Nәko i naa t k Nәɓa. 
     3 Adh nya malang i  'k rā k kuln ne.  Nya kogum 'k tee 'k kanjh ni rā goto. 4 

Kumkaj i kemn t.  Kumkaj ngee'n noo i lokunjh ya dee-g. 5 Lokunjh ngee ndɔb̄ kum til 
t, ba til as gerh lon ale.  
     6 Dee kogum 'k Nәɓa ilan jó, rīn na i Ja.̰  7 Ni ree nge 'k kum t, ya kɔrh gír najh 'k 
kum t ya lokunjh ni, ya kadh dee-g malang taan kem k kuln ne. 8 Ni-n i lokunjh ni al, 
bani ni ree tam kɔrh gír najh 'k kum t ya lokunjh ni. 9 Lokunjh ngee'n noo i lokunjh 'k 
rɔ.̄  Ni unjh dɔ dee-g t mbak dan'n ree'n dunia t ni.  
     10 Ni i dunia t, adh dunia i 'k rā k kuln ne, bani dunia gerhn ale. 11 Ni ree rɔ ̄
ngéen-g t, ba ngéen-g uwann k' rɔ ̄d t ale. 12 Bani dee-g malang'n uwann k' rɔ ̄d t, ba 
taan rīn kem d t ni, ni adh d tɔǵ kadh téln ngán Nәɓa. 13 Nin i 'k koj d k móso al o, i 
gō ndig ya dār̰ɔ ̄t al o, i gō ndig ya dee t al o, bani i gō ndig ya Nәɓa t.  
     14 Najh ni tél dār̰ɔ.̄  Ni ndi dɔdan ji t, ni ros k raja o, najh 'k rɔk̄um o.  J'aḭ kɔrta 
yan.  Kɔrta yan i tit kɔrta ya Ngōn 'k kal kogum 'k kḭ rɔ ̄Bәra t.  
 

Najh 'k kum t 'k kete ya Ja ̰
(Mt.  3: 1-12   Mk.  1: 1-11   Lu.  3: 1-22) 

 
     15 Ja ̰ɔrh najh 'k kum t yan.  Ni ida k ndūn 'k boo na: I dee'n too,  ngee-n m'ída najh 
yan ni.  I  ngee'n a ree gom t ni, ni tɔyhm, todo ni i kete nom t. 16 Jḭi malang, ji taai 
nyakalhlo yan.  Ji taai raj k' dɔ raj t. 17 Todo adhn ndūnajh i k kul Mowij.  Raj o, najh 

'k rɔk̄um o, reen i k kul Jeju Kris. 18 Dee kogum 'k ka̰ Nәɓa nyet goto.  I Ngōn 'k kal 
kogum'n i kad Bәra t ni, i ni ngee-n rā adh dee-g gerhnn ni.  
     19 Ngee'n too i najh 'k kum t ya Ja.̰  Lo'n Jwip-g 'k Jerujalem ilan ngégūgdɔ 'kreyh-
g, k Lebi-g kadh dәjen na: Ī ̰i ná?  
     20 Ni ida wáng ni nēj al, ni ndig ida na: Ma i Mesi ale.  
     21 Nin dәjenn na: Ī ̰i ná ta?  Ī ̰i Eli a ?  
     Ni dal ida na: Ma i ni ale.  
     Ī ̰i ngekɔj ndū Nәɓa ni a?  
     Ni ida na: Hó̰o.  
     22 Tāani nin idann na: Ī ̰i ná?  Kadh ji tél k najha j'ida ngé-g'n ilan ji ni.  Ī ̰ída na i ri 
tam yai īko t ?  
     23 Ni ida na:  

Ma i ndū ngekinī mbēr 'k a ɓār: Dәlalo t ni, 
īndāi dɔ rób ya Kɔɔ́ɓē dana, 
 Ī jɔr̄iyɔin kadh as naa jerere.  

 (Ejai 40: 3) 
     Tit'n nge kɔj ndū Nәɓa Ejai ida'n ni.  
     24 Ngé-g'n ilan d ni, i 'k dan Parijinyḛ-g t. 25 Nin dәjenn na: Re ī ̰i Mesi al o, Eli al 
o, ake ngekɔj ndū Nәɓa al o ani, ī ̰inī dee-g manha i tam ri ?  
     26 Ja ̰dal d ida na: M'īnī dee-g manha, bani dee 'kreyh ra dan si t noo, ba sḭi ī gerhin 
ale. 27 Ni a ree gom t o, ni tɔyhm o, m'ás kadh m'tút kәla sākәra yan al o.  
     28 Rān nya-g'n noo i Betani t, gid bā Jurdḛ t, lo'n Ja ̰inī dee-g manha tū t ni.  
     29 Tee k korn ne ani, ni a ̰Jeju a ree k' rɔn̄ t, ni ida na: Á̰i Ngōn Bath ya Nәɓa, 
ngekɔrh majal 'k dunia t! 30 I ni ngee'n m'ída najh yan kete ni, m'ída na: Ni a ree gom 
t, ba ni tɔyhm, todo ni i kete nom t. 31 M'gerh kete al, bani m'ree m'īnī dee-g 'k Israyel 
t manha, tāa kadh ni tee hɔy takum d t.  
     32 Ja ̰ɔrh najh 'k kum t ida na: M'á ̰Ndíl jən̄ga dɔrā ̰t tit dér bee ndi dɔn  t. 33 
M'gerhn al ɓay, bani ngee'n ilam kinī dee-g manha t ni, ni idam na: Dee'n ī ̰á ̰Ndíl jən̄ga 
ndi dɔn t ani, i ni ngee'n a ila dee-g tū Ndíl 'k Tál t ni. 34 Ma m'á,̰ adh m'ɔr̄h najh 'k 
kum t, ni i Ngōn Nәɓa.  
 

Ngéndó-g ya Jeju 'k takәgadɔ 
(Mt.  4: 18-22   Mk.  1: 16-20   Lu.  5: 1-11) 

     35 Tee k kōrn ne ani, Ja ̰ra k ngéndó-g yan jōo. 36 Lo'n Ja ̰a ̰Jeju a mān ani, ni ida 
na: Á̰i Ngōn Bath ya Nәɓa.  
     37 Ngéndó 'k jōo-g'n oon najh'n ni ida ni ani, awhn gō Jeju t. 38 Jeju mbel, a ̰d a 
reen gon t ani, ni ida d na: Ī sāi i ri ?  
     Nin idann na: Rabi, ī ndi i ra?  
     Kum Rabi na i Ngendó dee-g.  
     39 Jeju ida d na: Ī reei, naká áḭ.   
     Nin awhn, an̰ lo'n ni ndi tū t ni.  Nin ndin sene ndɔ'̄n noo t, todo i ngɔr kummbangh 
'k sɔ ́'k losɔlhi t.  
     40  Andre, ngōkó̰ Simo̰ Piyer i 'k kogum ya 'k ko̰ jōo'n oon najh ya Ja,̰ adh awhn gō 
Jeju t ni. 41 Ni inge ngōkó̰n Simo̰ kete ani, ni idan na: J'inge Mesi ɓá.   
     Kum Mesi na i Kris.  
     42 Ni awh sene rɔ ̄Jeju t.  Lo'n Jeju indā kumn dɔn t ani, ni ida na: Ī ̰i Simo̰ ngōn 
Jonas.  Ā ɓārin na i Sepas.   
      Kum Sepas na i Piyer.  
     43 Tee k korn ne ani, Jeju ndig kawh Galile, ni ndɔd̄ Pilip ani, ni idan na: Ún gom.  
     44 Pilip i dee 'k Betsaida, ɓē ya Andre nin k Piyer. 45 Pilip ndɔd̄ Natanyel ani, idan 
na: J'ingen ɓá, ni ngee'n Mowij ida najh yan kem ndūnajh t o, ngékɔj ndū Nәɓa idan 
najh yan kem Maktub t uo ni.  I Jeju 'k Najaret t, ngōn Jojep.  
     46 Natanyel idan na: Nya kogum 'k maj as tee Najaret a?  
     Pilip idan na: Ī ree á.̰  
     47 Jeju a ̰ta ree Natanyel k' rɔn̄ t ani, ida najh yan na: Á̰, dee 'k Israyel 'k rɔr̄ɔ-g t'n 
ngam goto kemn t ni! 
     48 Natanyel idan na: Ī gerhm i ra?  
     Jeju daln ida na: Kete lo'n Pilip ɓāri al ɓay ni, lo'n ī ndi gír kóto ni, m'áḭ.  
     49 Natanyel daln ida na: Rabi, ī ̰i Ngōn Nәɓa, Mbangh  'k Israyel t! 
     50 Jeju daln ida na: Tam m'ídai na m'áḭ gír kóto ni-n ī taakem a?  Ī ̰ā á ̰nya-g 'k bo 
tɔyh ngee'n too.  
     51 Ni idan na: Rɔk̄um, rɔk̄um, m'ída si, sḭi ā áḭ dɔrā ̰a ra hoyo, kadh ngékәla-g ya 
Nәɓa a alhn o, a jən̄gan o, k' dɔ Ngōn Dee t. 
 

Murh ngawh 

 Ndɔ ̄'k ko̰ mәtá ani, murh ngawh i ɓē 'k Kana t, gō nang 'k Galile t.  Kó̰ Jeju i noo. 
2 Mērn  Jeju naa t k ngéndó-g yan ya kadh awhn lo murh ngawh t uo.  3 Lo'n manh 
nduú dūu kɔɔ̄ ani, kó̰ Jeju idan na: Manh nduú yad goto.  

     4 Jeju ida na: Dinyá, i ri-n us ji naa t sei?  Ndɔ ̄yam na ɓay.  
     5 Kó̰n ida ɓerh-g na: Ī rāi nya malang'n ni a ida si ni.  
     6 Lo ngee'n noo t jó mbalh-g i mehḛ 'k k rī manh tógo rɔ ̄ya Jwip-g i tū t.  Jó kogum 
as jó manh sɔ ́ala, i mehḛ.  
     7 Jeju ida d na: Ī rosi jó-g'n noo k manha.  
     Nin rosn d rérep. 8 Ni ida d na: Ī tūyi ngɔlaa, ādhi pajā ngenəb̄o nya.  
     Nin awhn'n adhnn. 9 Pajā ngenəb̄o nya gerh lo'n manh nduú ni ḭ tū t ni al, bani 
ɓerh-g'n uyn manh ni, gerhn.  Lo'n pajā ngenəb̄o nya nā manh'n tél manh nduú ni ani, 
ni ɓār nga dinyá kij ni. 10 Ba idan na: Dee-g mbak a nəb̄on manh nduú 'k maj kete adh 
dee-g anyhn ngany pátāa, 'k maj hɔliɔ i gō gogh.  Bani ī ̰ī ngōm manh nduú 'k maj 
ngany mbong lo 'k bee t.  
     11 Ngee'n too i nyakɔj 'k takәgadɔ'n Jeju rā ɓē 'k Kana 'k Galile t ni.  Ni ɔj kɔrta yan 
k' ndága, adh ngéndó-g yan taan kemn.  
     12 Go'n noo t ani, ni ris k' ɓē 'k Kapernaum t, nin k kó̰n o, ngákó̰n-g o, ngéndó-g 
yan uo.  Ba nin ndin noo ndɔ ̄ngany ale.  
 

Jeju təb̄a ngékig nya-g kem Kúj ya Nәɓa t.  
(• Mt.  21: 12-13   Mk.  11: 15-18   Lu.  19: 45-46) 

 
     13 Ndɔ ̄nyakūjh Gəl̄adɔ ya Jwip-g to ngɔr, adh Jeju alh awh ɓēbo 'k Jerujalem t. 14 
Ni inge ngékig mangh-g o, bath-g o, dér-g o, ngémbél nar-g o, ndin kem Kúj ya Nәɓa t. 
15 Ni sәre ngara kәlā, ba ni təb̄a d malang kem Kúj ya Nәɓa t, kum naa t k bath-g o, 
mangh-g o.  Ni tən̄da nar ya ngémbél nar-g tī ̰kɔɔ̄ o, mbóre tábl-g tínī kɔɔ̄ o. 16 Ni ida 
ngékig dér-g ni na: Ɔ̄rhi d laa kɔɔ̄.  Ī lōi rā Kúj ya Bәram kúj gāt t.  
     17 Adh iga kem ngéndó-g yan dɔ najh'n Maktub ya Nәɓa t ida na:  

Laa kúj yai ɔsm.  
 (Pā-g 69: 10) 

     18 Jwip-g dәjenn idan na: Nyakɔj ri-n ā ɔj́ ji, á ī rā nya'n too ni?  

     19 Jeju dal d ida na: Ī dédi Kúj ya Nәɓa'n too ani, ndɔ ̄mәtá, ma m'ā m'rongh kunu 
dɔɔ.  
     20 Tāani Jwip-g idann na: Rān Kúj ya Nәɓa'n too ɓāl kut sɔ ́gid i mehḛ, ɓá ī ̰ída na ī 
rongh kunu dɔɔ k ndɔ ̄mәtá a?  
     21 Bani ni ida i najh Kúj ya Nәɓa rɔn̄ nәko. 22 Tam'n too t-n, lo'n ni ḭ day dan 
ngékoy-g t ani, iga kem ngéndó-g yan dɔ najh'n ni ida t ni.  Adh nin taan kem najh 'k 
kem Maktub ya Nәɓa t o, najh'n Jeju ida d ni o.  
     23 Dan'n Jeju i Jerujalem nyakūjh Gəl̄adɔ t ani, dee-g ngany taan rīn kem d t, tam 
nin an̰ nyakɔj-g'n ni rā ni. 24 Bani Jeju inī kemn adh d al, tam ni gerh dee-g malang. 
25 Adh nelhn kadh dee ɔrh najh 'k kum t ya dee rɔn̄ t al, tam nәko gerh nya 'k kem dee 
t.  
 

Nikodem ngéngәrandó ya NgéPares-g 
awh ka ̰Jeju t.  

      
 Dee kogum 'k dan ngéngәrandó ya Pares-g t, rīn na i Nikodem. Ni i ngol Jwip-g. 2 
Ni ree rɔ ̄Jeju t ndɔɔ̄, idan na: Ngol, ji gerh adh ī ̰i ngendó dee-g 'k kḭ rɔ ̄Nәɓa t.  
Tam dee kogum 'k as rā nyakɔj-g'n ī rā noo goto, re Nәɓa i sene al ni.  

     3 Jeju daln ida na: Rɔk̄um, rɔk̄um, m'ídai, re ojn dee rang al ani, ni as ka ̰kɔr̄ɓē ya 
Nәɓa ale.  
     4 Nikodem idan na: Lo koj dee i banyh?  Lo'n ni tɔg ɓóga ani, ni as tél kawh kem 
kó̰n t gogh, kadh ojn rang a?  
     5 Jeju daln ida na: Rɔk̄um, rɔk̄um, m'ídai, re ojn dee k manha al o, k Ndíli al o ani, 
ni as kud kɔr̄ɓē ya Nәɓa t ale. 6 Nge 'k kojn k dār̰ɔɔ̄, i dār̰ɔ.̄  Nge 'k kojn k Ndíli i Ndíl. 7 
Adh ɔr kumi dɔ ngee'n m'ídai t noo ale.  Gár kadh ojn si rang. 8 Nél ila k gō kemn ne, 
ba ī ̰ōo i kán̰, bani ī gerh lo kḭn al o, ake lo kawhn al o.  A to i bee k dee-g mbak'n Ndíl 
oj d ni.  
     9 Nikodem idan na: Lo rā ngee'n noo i banyh ?  
     10 Jeju daln ida na: Ī ̰i ngol Israel-g, ba ī gerh nya'n too ala? 11 Rɔk̄um, rɔk̄um, 
m'ídai: J'idai i nya 'k ji gerh o, j'ɔrhi i najh 'k kum t 'k j'aḭ ɓá o.  Ba sḭi ī taai najh 'k kum 
t yaji ale. 12 M'ída si nya-g 'k nang t, ba ī taai kem ale. Re m'ā m'ída si nya-g 'k dɔrā ̰t 
ni ani, ā ī taai kem i banyh? 13 Dee kogum 'k alh dɔrā ̰t goto, ba i ngee'n jən̄ga dɔrā ̰t 
ni, adh i Ngōn Dee'n ndi dɔrā ̰t ni. 14 Tit'n Mowij ila lī dɔɔ dәlalo t ni, gár a ilan Ngōn 

Dee dɔɔ tit'n noo o,  15 ya kadh dee'n taa kemn ani, ni a ud al, bani ni i kumkaj 'k 
ngándang.   
 

Nәɓa tár dunia'n too 
 

     16 Todo Nәɓa tár dunia tit'n too, ni adh Ngōnn 'k kal kogum, ya kadh ná nәko'n taa 
kemn ani, ni a ud al, bani ni i k kumka 'k ngándang. 17 Todo Nәɓa ila Ngōnn dunia t, i 
tam gāng saria dɔ dunia tal, bani i tam kadh dunia aj k kuln ne. 18 Ngee'n taa kemn 
ani, gāngn saria dɔn t al.  Bani ngee'n taakemn al ani, gāngn saria dɔn t ɓá, tam ni taa 
kem k rī Ngōn Nәɓa 'k kal kogum ale. 19 Ba saria ngee'n too: Lokunjh ree dunia t, ba 
dee-g ndign til tɔyh lokunjh, tam kәla-g yad i 'k majal. 20 Ná nәko'n rā majal ni, imh 
lokunjh.  Ni ree tū lokunjh t al, na sōgh gír kәla-g yan 'k majal a teen. 21 Bani ngee'n rā 
k gō najh 'k rɔk̄um ani, ni tee tū lokunjh t, ya kadh kәla-g yan teen ndága wáng, tam rā 
d i kem Nәɓa t.  
 

Najh 'k kum t ya Ja ̰
 

     22 Go'n too t ani, Jeju nin k ngéndó-g yan awhn nang 'k Jude t.  Ni ndi noo sed, ni 
inī dee-g manha. 23 Ja ̰inī dee-g manha ɓē 'k Eno̰ t uo, ngɔr k' Salim t, tam manh i 
ngany tū t noo.  Adh dee-g reen tū t kadh ni inī d manha, 24 todo dɔkāglo'n noo t ni, 
ilan Ja ̰kúj dәngáya al ɓay.  
     25 Tāani gák naa ḭ dɔdan ngéndó-g ya Ja ̰t, k Jwip-g dɔ najh tógo rɔ ̄t. 26 Nin reen 
rɔ ̄Ja ̰t, idann na: Rabi, ni ngee'n i sei gid bā Jurdḛ t ni, dee'n ī ̰ɔr̄h najh 'k kum t yan ni, 
á ̰ni inī dee-g manha, adh dee-g malang awhn rɔn̄ t.  
     27 Ja ̰dal ida na: Dee as taa nya al, re dɔrā ̰adhn al ni. 28 Sḭiko-g i 'k kum t ya 
najh'n m'ída ni: Ma i Mesi al, bani i 'k kәlam kete non t. 29 Ngenung dinyá kij ni, i nga 
dinyá kij, bani balsá madh nga dinyá kij'n ra noo ni, i k rɔn̄elhe ngany noo lo koo ndūn 
t.  Rɔn̄elh'n too as naa k yam ɔth ta. 30 Sɔɔ kadh ni taa lo, bani ma m'īi.  
     31 Ngee'n ḭ dɔrā ̰t ni, ni i dɔ t malang.  Ngee'n i 'k dɔnang t ni, ni i 'k dɔnang t, ni 
ɔrh i najh 'k dɔnang t.  Ngee'n ḭ dɔrā ̰t ni, ni i dɔ t malang.  32 Ni ɔrh i najh 'k kum t k 
gō nya'n ni a ̰ni o, oo ni o.  Ba dee kogum 'k taa najh 'k kum t yan goto. 33  Ngee'n taa 
najh 'k kum t yan ani, ni isō gōth ida na: Nәɓa i rɔk̄um. 34 Ngee'n Nәɓa ilan ni, ni ida i 
najh ya Nәɓa, tam Nәɓa tɔj́ Ndíln adhn ale. 35 Nәɓa Bәra tár Ngōn, ba ni adhn nya-g 

malang jīn t. 36 Ngee'n taa kem Ngōn ani, i k kumkaj 'k ngándang.  Bani ngee'n mbāth 
Ngōn ani, a a ̰kumkaj al, bani urkath ya Nәɓa ndi dɔn t.   
 

Jeju nin k dinyá 'k Samari 
      

 Lo'n Kɔɔ́ɓē gerh adh Pares-g oon na Jeju rā ngéndó-g o, inī d manha o, tɔyh ya Ja ̰
ni, ni inya gō nang 'k Jude. 2 Ba i Jeju nәko-n inī dee-g manha ni al, bani i ngéndó-
g yan-n inīn dee-g manha ni.  L3 Jeju inya nang gō 'k Jude, ba tél k' gogh Galile t.  

     4 Lo kawh t ni, sɔɔ kadh ni gāng dan dɔnang 'k Samari. 5 Ni ugh ɓē kogum 'k 
Samari t, rīn na i Sikar.  I ngɔr kad dɔnang'n Jakop adh ngōnn Jojep ni. 6 Bәlo manh ya 
Jakop i tū t noo.  Tāani Jeju ɔr rób mbā t, adh ni ndi ta bәlo manh ni t, adh i ngɔr dan 
kada.  
     7 Dinyá kogum 'k Samari ree kuyh manha ani, Jeju idan na: Ādhm manh t, m'ānyh.  
     8 Ngéndó-g yan awhn kem ɓēe mang kәsaa.  
     9 Dinyá 'k Samari idan na: Ī ̰i Jwip o, ba i banyh á ī gidem ma, dinyá 'k Samari 
manh kanyh?  
     Ni ida bee, tam Jwip-g ɓon naa k Samari-g ale.  
     10 Jeju daln ida na: Ī gerh kadhkari ya Nәɓa ale.  Dee'n idai na: Ādhm manh t 
m'ānyh ni, ī gerhn ale.  Re ī gerhn ani, īko ā ī  giden 'k ya kanyh ani, ni a adhi manh 'k 
k kumu.  
     11 Dinyá ni idan na: Kɔɔ́ɓē, ī ̰i k nya kuyh manha al o, tāa bәlo manh i 'k o ngany o 
ni, ī ̰ā ínge manh 'k k kumu ni i ra? 12 Adh ī ̰i 'k bo tɔyh bәra ji Jakop'n adh ji bәlo 
manh'n too o, nәko anyh naa t k ngánn-g, k nyakulh-g yan o ni a ?  
     13 Jeju daln ida na: Dee'n anyh manh'n too ani, kәndā a rān ɓay. 14 Bani ngee'n 
anyh manh'n ma m'ādhn ni ani, kәndā a rān nyet al, bani manh'n ma m'ādhn ni tél 
kәba manh kemn t, kadh kər̄a tiriri bát k' kumkaj 'k ngándang t.  
     15 Dinyá ni idan na: Kɔɔ́ɓē, ādhm manh ngee'n noo t, ya kadh kәndā rām to̰ al o, 
m'ree laa kuyhu to̰ al o.  
     16 Jeju idan na: Āwh ī ɓār ngai tāa ī tél.  
     17 Dinyá ni daln na: Ngam goto.  
     Jeju idan na: Najh'n ī ̰ída ni i gōth.  Ngam goto, 18 todo ngai i mí ɓá, ba ngee'n ī 
ndi sene ngɔlaa'n too ni i ngai ale.  Najh'n ída noo i rɔ.̄  

     19 Dinyá ni, idan na: Kɔɔ́ɓē, m'á ̰ī ̰i ngekɔjndū Nәɓa. 20 Ka ji-g rɔyhn i dɔ mbalh'n 
too t.  Ba sḭi ídai na k lo rɔyh na i Jerujalem gár.  
     21 Jeju idan na: Dinyá, ī taa kem.  Ndɔ ̄a ree kadh ā ī rɔyh Bәrai dɔ mbalh'n too t al 
o, i Jerujalem al o. 22 Sḭi ī rɔyhi i nya 'k gerhi ale.  Ba jḭ ji rɔyhi i nya 'k ji gerh, todo 
kaj ḭ i rɔ ̄Jwip-g t. 23 Bani ndɔ ̄a ree, ugh ɓá, ndɔ'̄n noo t ni, ngérɔyh 'k rɔk̄um-g a rɔyhn 
Bәra k ndíli o, k rɔk̄um o.  Todo i ngérɔyh 'k tit'n too-g-n Bәra a sā d ni. 24 Nәɓa i Ndíl, 
gár kadh ngé-g'n rɔyhnn ni, a rɔyhnn k ndíli o, k najh 'k rɔk̄um o.  
     25 Dinyá ni idan na: M'gerh kadh Mesi a ree.  Ni  ngee'n ɓārnn na i Kris ni.  Lo'n ni 
ugh ani, ni a ɔj ji nya-g malang.  
     26 Jeju idan na: I ma ngee'n m'ɔr̄h najh sei too.  
     27 Dɔ najh'n too t ani, ngéndó-g yan ughn, adh ɔr kum d dɔ kɔrh'n ɔrh najh k 
dinyáa t  ni.  Ba dee kogum 'k kәda na: Ā ī dәje i ri,  ake ɔr̄h najh sene i lo ri t, gige ni 
goto.  
     28 Tāa dinyá ni inya jó yan, ba awh kem ɓēe, ida dee-g na: 29 Ī reei, áḭ dee'n ɔrhm 
gír nya rām-g malang too.  Ngee'n noo i Kris ala ?  
     30 Nin teen kem ɓēe, reen rɔn̄ t.  
31 Dan'n noo t ni, ngéndóg yan ɔsn sene ta kәsa nya idan na: Rabi, ísa nya.  
32 Bani ni ida d na: Ma i k kәsa 'k sḭi ī gerhi ale. 
33 Ngéndóg dәjen naa dɔdan d t na: Dee 'kreyh ree k nyakәsaa adhn a? 
     34 Jeju ida d na: Kәsa yam i ya rā k gō ndig ya ngee'n ilam ni, ya tɔl̄'n ta kәla yan. 
35 Sḭi ídai na: gō nā 'k sɔ ́t ani, i nā kәjā kō ala? Á̰i, m'ída si na, k úni kum si k' dɔɔ, áḭ 
ndɔrh-g ndan howu to kәja. 36 Ngee'n i ngekәja kō ani, a inge kәgā yan.  Ba ni kán 
kumkō ni tam ya kumkaj 'k ngándang t, ya kadh ngee'n i ngedubh o, ngekәja o ni, a rān 
rɔn̄elh naa t. 37 Todo najh'n too i rɔ:̄ Dee 'kreyh i ngedubh o, dee 'kreyh i ngekәja o. 38 
M'íla si kәjā kō 'k sḭi ī rāi kәlan t ale.  Dee 'krang-g rān kәlan, ba sḭi údi i got kәla yad t.  
     39 Samari-g ngany 'k ɓē ngee'n noo t, taan kemn tam najh 'k kum t'n dinyá ida na: 
Ni ɔrhm gír nya rām-g malang ni.  
     40 Tāani lo'n Samari-g reen rɔn̄ t ani, nin mērn kadh ndi sed. Adh ni ndi noo ndɔ ̄
jōo. 41 Dee-g 'k ngany tɔyhn d taan kem tam najh yan t.  
     42 Ba nin idan dinyá ni na: Jḭ ji taa kem i tam najh yai t al ta, bani i tam jḭko-g 
j'oon ɓá o, ji gerh adh ni i Mesi Ngekaj dunia 'k rɔr̄ɔ-́g t o.  
 

Jeju ngáa ngōn pajā ya ngar 

     43 gō ndɔ ̄'k jōo ni t ani, ni ḭ noo ya kawh k' Galile. 44 Ba Jeju nәko ida najh 'k kum 
t na: Dee-g a iin ngekɔj ndū Nәɓa dɔnang  kojn t ale. 45 Bani lo'n ni ugh Galile t ani, 
Galile-g uwann k' rɔ ̄d t maj, tam nin an̰ nya malang'n ni rā ndɔ ̄nyakūjh t Jerujalem ni.  
Todo nin awhn nyakūjh t uo.  
     46 Tāani Jeju rongh téle k' Kana 'k Galile t, lo'n ni tūr manh adh tél manh nduú tū t 
ni.  Ɓerh ya ngar kogum ndi Kapernaum noo, ngōnn 'k dәngam i k mɔnyɔ. 47 Lo'n 
dee'n too oo kadh Jeju ḭ gō nang 'k Jude t ree Galile ani, ni awh rɔn̄ t, rān ɓɔ,́ kadh ree 
ngáa ngōnn ni, todo ni to i ngɔr k' ta yo t.  
     48 Jeju idan na: Re sḭi áḭ nya 'k yáa-g k nya 'k kɔr kum-g alani, sḭi ā ī taai kem ale.  
     49 Pajā ya ngar ni, idan na: Kɔɔ́ɓē, ī ris, ī ree pátāa, na ngōnm a oy.  
     50 Jeju idan na: Āwh na ngōni i k kumn ne.  
     Dee ngee'n noo taa kem najh'n Jeju idan ni, ba ni awh. 51 Lo'n ni a ris ani, ɓәlo-g 
yan reen ndɔd̄n, idann na: Ngōni i k kumn ne. 52 I bee ni, ni dәje d na: I kum mbang 
banyh t-n ni ngáa'n ni.  
     Nin idann na: Taghbee, k kum mbang 'k tūr t-n, gaj inyan'n ni.  
     53 I bee ni, bәran gerh adh i kum mbang'n Jeju idan'n na: Ngōni i k kumn ne t ni. 
Ni taa kem, nin k ngé 'k kem kúj yan t malang.  
     54 Ngee'n too i nyakɔj  'k ko̰ jōo'n, Jeju rā lo'n ni ḭ gō nang 'k Jude t ree Galile ni.  
 

Jeju nin k dee 'k ngemɔny,  
gár manh 'k Betesda t 

      
 Go'n noo t ani, i nyakūjh ya Jwip-g, adh Jeju alh awh Jerujalem. 2 Tāani kem ɓē 
'k Jerujalem t ngɔr k' tarób ya bath-g t ni, gármanh 'kreyh to tū t noo.  Adh a ɓārn 
k ta Ebro na, i Betesda, gír tan-g i mí. 3 Ngémɔny 'k kós-g o, mundō-g o, ngetóso 
mot-g o, ngé 'k dām rɔ ̄d oy-g o, ton gír tan-g ni t, ton ngón i léng manh. 4 Todo 

ngekәla ya Nәɓa kogum a jən̄ga tū gármanh ni t dan 'kreyh-g t, kadh pūkutu manh ni.  
Ba ngee'n ris tū t kete, lo'n manh i 'k pūkutu ni ani, ká i mɔny ri gige ani, ni a ngáa. 5 
Dee kogum to noo k mɔnyɔ, ɓāl kut mәtá gid i sɔsɔ. 6 Dan'n Jeju an̰ to ani, ni gerh adh 
ni to i k mɔny 'k lokok, ni idan na: Ī ndig kadh rɔī ngáa a ?  
     7 Ngemɔny ni daln ida na: Kɔɔ́ɓē, ma i k dee 'kreyh 'k ya kinīm kum gármanh t al, 
lo'n manh i 'k pūkutu ni.  Bani lo'n m'āwh ani, dee 'kreyh jən̄ga nom t kɔɔ̄.  

     8 Jeju idan na: Í ̰dɔɔ, ún rag yai, ba ī njər̄a.  
     9 Ba k' tajī t noo, dee ni ngáa.  Ni un rag yan, ba njər̄a.  
 

Jeju dal Jwip-g'n səl̄an gírn ni 
 

 10 Adh i ndɔ ̄kɔrh koo t. Tāani Jwip-g idan ngee'n rɔn̄ ngáa ni na: I ndɔ ̄kɔrh koo, ba 
ndūnajh ida, kadh ún rag toi ale.  
     11 Bani dee ni dal d na: Ngee'n ngáam ni, i ni ngee'n idam na: Ún rag toi, ba ī njər̄a 
ni.  
     12 Nin dәjenn na: Dee'n idai na k ún rag yai, ba ī njər̄a ni i ná?  
     13 Bani dee'n rɔn̄ ngáa ni, gerh dee'n ngáan ni al.  Todo Jeju hindh dan kós dee-g t, 
lo ngee'n noo t.  
     14 Kuth go'n noo ani, Jeju ingen kem Kúj ya Nәɓa t idan na: Á̰ rɔī ngáa kɔɔ̄, ba ī lō 
rā majal to̰, na sōgh nya 'k majal tɔyh ngee'n noo rāi.  
     15 Dee ni, awh ida Jwip-g na i Jeju-n ngáan ni.  
     16 Tam najh'n too t-n Jwip-g ɓurn k Jeju ngany, sān tɔl̄n ni, tam ni rā nya-g'n too i 
ndɔ ̄kɔrh koo t. 17 Bani Jeju dal d ida na: Bәram rā mbong ngɔlaa'n too t ni, ma m'rā i 
bee uo.  
     18 I tam najh'n too t-n Jwip-g tél sānn 'k kalh naa ya tɔl̄n ni, tam kalh dɔ kɔrh koo 
ngóy al, bani i tam ni ida na,  Nәɓa i Bәran 'k mámak o, tāa ni rā rɔn̄ nәko, adh as naa 
k Nәɓa oni.  
     19 Tāani Jeju dal ida d na: Rɔk̄um, rɔk̄um, m'ída si,  Ngōn as rā nya k dɔn ne al bát.  
Ba ni rā i nya'n a ̰Bәra rā ni tāa ngóy, tam nya malang'n Bәra rā ni,  Ngōn a rā bee uo.  
20 Todo Bәra tár Ngōnn, adh ni ɔjn nya malang'n nәko rā ni o, ni a ɔj   kәla-g 'k bo 
tɔyh ngé-g'n too ya kadh a ɔr kum si. 21 Tit'n Bәra adh ngékoy-g ḭn day o, adh d 
kumkaj o ni, i bee ni, Ngōn a adh ngé-g'n ni ndig d ni kumkaj uo. 22 Bәra gāng saria ya 
dee kogum al, bani ni ila saria malang jī Ngōn t, 23 ya kadh dee-g malang iin Ngōn, 
tit'n iin'n Bәra ni.  Ngee'n i Ngōn al ani, ni i Bәra'n ilan ni al o.  
     24 Rɔk̄um, rɔk̄um, m'ída si, ngee'n oo najh yam, ba taa kem ngee'n ilam ni ani, ni i 
k kumkaj 'k ngándang.  Ni a ree lo saria t al, bani ni mān tū yo t kɔɔ̄, ugh tū kumkaj t. 
25 Rɔk̄um, rɔk̄um, m'ída si, ndɔ ̄a ree noo, ba ugh ɓá. Lo'n ngékoy-g a oon ndū Ngōn 
Nәɓa ani, ngé-g'n a oon ni a ndin k kumu. 26 Todo i tit'n Bәra i k kumkaja kemn nәko t 

ni, tit'n too-n ni adhm ma Ngōnn kumkaj'n too kemm mәko t uo ni. 27 Ba ni adhn 
ndūnko̰ɓē kadh gāng'n saria, tam ni i Ngōn Dee.  
     28 Ādhi ɔr kum si dɔ ngee'n too t al, todo ndɔ ̄a ree ya kadh ngé'n ɓáda malang a 
oon ndūn ani, a teen. 29 Ngé-g'n rān maj ni, a ḭn day kadh nin i k kumkaja.  Bani ngé-
g'n rān majal ni, a ḭn day tam ya saria t. 30 Ma m'ás rā nya 'kreyh k dɔm mәko al.  Ba i 
k gō koo'n m'ōo'n ngee-n m'gāng'n saria yam i gōth, tam m'sā i 'k gō ndig yam t al, bani 
i 'k gō ndig ya Bәram'n ilam t ni.  
 

Najh 'k kum t-g ya Jeju 
 

     31 Re mәko-n m'ɔr̄h najh 'k kum t yam ani, najh 'k kum t yam i rɔ ̄ale. 32 Dee 
'krang-n ɔrh najh 'k kum t yam, ba m'gerh adh najh 'k kum t'n ni ɔrh dɔm t ni i rɔ.̄  
     33 Sḭi ílai rɔ ̄Ja ̰t jó ni, ni ɔrh najh 'k kum t dɔ najh 'k rɔk̄um t. 34 Adh m'taa i najh 
'k kum t ya dee al.  Bani m'ída ngee'n too ya kadh a aj si. 35 Ja ̰i lámba'n o̰ o, unjh koo 
o ni, ba sḭi ī ndigi rā rɔn̄elh tū  kunjh yan t sény uo.  
     36 Bani ma i k najh 'k kum t 'k bo tɔyh ya Ja.̰  Todo kәla-g'n Bәram adhm kadh m'tɔl̄ 
ta ni, kәla-g'n m'rā ni, i nin-n ɔrhn najh 'k kum t yam, adh i Bәram-n ilam ni. 37 Bәram 
ngee'n ilam ni, nәko ɔrh najh 'k kum t yam ɓá.  Ba sḭi ōoi ndūn nyet al o, sḭi á̰i takumn 
al o. 38 Ba najh yan ndi kem si t al, tam ī taai kem ngee'n Bәra ilan ni ale. 39 Sḭi ī 
bériei kem Maktub-g ya Nәɓa, ba kem gír yasi t ni, kadh ā íngei kumkaj 'k ngándang i 
tū t.  I nin-n ɔrhn najh 'k kum t yam ni. 40 Bani sḭi ī ndigi ree rɔm̄ t, ya kinge'n kumkaj 
ale.  
     41 Ma m'taa kɔrta rɔ ̄dee-g t ale. 42 Bani m'gerh si, adh tár ya Nәɓa i kem si t al bat. 
43 M'ree k rī Bәram, ba sḭi ī taami k' rɔ ̄si t ale.  Re dee 'krang ree k rīn nәko ani, ā ī 
taain k' rɔ ̄si t. 44 Sḭi ási taa kem i banyh ?  Sḭi ngétaa kɔrta rɔ ̄naa t, ba ī sāi kɔrta'n ḭ rɔ ̄
Nәɓa 'k kogum bee t ngóy ni ale.  
     45 Ī lōi gír kәda na i ma-n m'ā m'səl̄a gír si rɔ ̄Bәra t.  Ngee'n səl̄a gír si ni, i Mowij'n 
sḭi īndāi kem si dɔn t ni. 46 Todo re ī taai kem najh ya Mowij ani, ā ī taai kemm uo, 
tam ni ndang i najh yam-n Maktubu ni. 47 Bani tit'n ī taai kem najh-g'n ni ndang kem 
maktub-g yan t ni al ani, ā ī taai kem najh yam-g i banyh ?  
 

Jeju adh dee-g 'k dubu mí kәsa 
(Mt.  14: 15-21   Mk.  6: 32-44   Lu.  9: 12-17) 

 Kuth gō nya'n noo ani, Jeju awh gid bā 'k Galile t, rīn na i dang 'k Tiberiad uo. 2 
Kós dee-g ngany unn gon, tam ka ̰nyakɔj-g'n ni rā dɔ ngémɔny-g t ni. 3 Jeju alh dɔ 
mbalha, ndi noo, k ngéndó-g yan. 4 Ba nyakūjh Gəl̄adɔ ya Jwip-g dɔ i ngɔr.  
     5 Tāani Jeju ɔrh kumn k' dɔɔ ani, ni a ̰kós dee-g ngany a reen k' rɔn̄ t, ni ida 

Pilip na: J'a ji mangi  mápa i ra, ya kadh dee-g 'k ráy-g'n too isan a ?  
     6 Ni ida bee ya nā'n Pilip, tam nәko gerh nya'n a rā ni.   
     7 Pilip daln ida na: Mápa 'k kum gúrsu deniye ɓú jōo a tɔś dɔ d malang al, ká i ya 
kadh a ingen sény sény gige.  
     8 Ngendó yan kogum, rīn na i Andre, ngōkó̰ Simo̰ Piyer ɔrh najh sene, idan na: 9 
Ngōsá kogum ndi laa k  mápa gɔj mí o, kānj jōo o.  Bani n'noo i banyh tam ya dee 'k 
ráy-g t ?  
     10 Jeju ida na: Ādh dee-g ndin nang t.  
     Ba lo ngee'n noo t ni, mu i ngany tū t.  Tāani dәngam-g'n ndin ni, nin asn dee-g 
dubu mí.  11 Ba Jeju taa  mápa-g ni.  Lo'n ni ndadh ani, ni adh ngéndó-g, adh ngéndó-g 
nəb̄on ngé-g'n ndin ni.  Ni adh d kānj-g uo, adh dee-g isan as gō ɓō d t.  
     12 Lo'n nin ndānn ɓá ani, ni ida ngéndó-g yan na: Ī káni got'n na ni, kadh ta tī ̰ale.  
     13 Kuth go'n isan malang ni ani, nin kánn got'n na ni, ros kee kut gid i jōo, adh i gá ̰ 
mápa gɔj 'k mí ni.  
     14 Lo'n dee-g'n too an̰ nyakɔj'n Jeju rā ni ani, nin idan na: Ngee'n too i ngekɔj ndū 
Nәɓa 'k rɔr̄ɔ-g t'n sɔɔ kadh a ree dunia t ni.   15 Tāani, lo'n Jeju gerh kadh nin a reen 
tam kәndān mbangh t ani, ni ɔrh rɔn̄ awh dɔ mbalha to̰ k kérn ne.  
 

Jeju njər̄a dɔ manh t.  
(Mt.  14: 22-33   Mk.  6: 45-52) 

 
     16 Dan'n lo tíb ani, ngéndó-g yan risn k' ta dang t. 17 Lo'n nin alhn kem too, a 
gāngn manh awhn k' Kapernaum t ani, lo ndul kɔɔ̄ o, Jeju ingen naa sed al ɓay o ani, 
18 nél 'k bo ila, adh bәngál manh  ḭ. 19 Kuth go'n nin nēln as kilometr mí ala i mehḛ 
ani, nin an̰ Jeju a njər̄a dɔ manh t, a ree ngɔr k' kad to t, adh ɓōlhn ngany. 20 Bani Jeju 
ida d na: I ma.  Ī ɓōlhi ale.  
     21 Tāani nin ndign kunn kem too ani, k' tajī t noo to ɔth kum kā̰a t kɔɔ̄, lo'n nin 
awhn k' tū t ni.  

Kósdee-g sān Jeju 

 
     22 Tee k kōrn ne ani, kós dee-g'n ran gid manh t ni, an̰ to 'krang al, ba i ngee'n 
ngéndó-g alhn keme ni o, Jeju alh to ni k ngéndó-g yan al o, bani i ninko-g-n awhn k 
kér d. 23 Bani tit'n to 'krang-g ḭn Tiberiad t reen, tam i ngɔr lo'n nin isan  mápa'n Kɔɔ́ɓē 
rā adh ndadh d t ni. 24 Tāani, lo'n kós dee-g an̰ Jeju ake ngéndó-g yan laa al ni, nin 
alhn kem to-g t awhn Kapernaum sān t.  
 

Jeju i nyakәsa kumkaj 
 

     25 Ba lo'n nin ingenn gid bā 'kreyh t ani, nin idann na: Rabi, ūgh laa i nóngay t ?  
     26 Jeju dal d ida na: Rɔk̄um, rɔk̄um, m'ída si, ī sāmi i tam ka ̰nyakɔj-g al, bani ī 
sāmi i tam kәsa  mápa kadh ndān si. 27 Ī lōi rā kәla tam kәsa'n a nuj ni, bani ī rāi kәla 
tam kәsa'n a to tam ya kumkaj 'k ngándang'n Ngōn Dee a adh si ni.  Todo i ni ngee'n 
Nәɓa Bәra ɔsn k mbō̰o yan ne ni.  
     28 Nin idann na: K ji rā i ri tam rā'n kәla-g ya Nәɓa kadh ɔth ta a?  
     29 Jeju dal d ida na: Kәla ya Nәɓa ni, i ya kadh ī taai kem ngee'n Nәɓa ilan ni.  
     30 Tāani nin idann na: Nya 'k yáa ri-n ī rā ya kadh j'a ̰tāa, ji taa'n kemi?  Ī rā i kәla 
ri?    31 Ka ji-g'n isan nyakәsa kem dәlalo t jó tit'n Maktub ya Nәɓa ida'n na:  

Ni adh d mán 'k kḭ dɔrā ̰t, adh isan.  
 (Pā-g 78: 24) 

     32 Tāani Jeju ida d na: Rɔk̄um, rɔk̄um, m'ída si, i Mowij-n adh si nyakәsa 'k kḭ dɔrā ̰
t ni al, bani i Bәram-n adh si kɔr̄kum nyakәsa 'k dɔrā ̰t ni. 33 Todo nyakәsa ya Nәɓa i 
ngee'n ḭ dɔrā ̰t jən̄ga nang t, adh i ni ngee'n i nge kadh dunia kumkaj ni.  
     34 Nin idann na: Kɔɔ́ɓē, adh ji nyakәsa ngee'n noo k ndɔ-̄g.  
     35 Jeju ida d na: Ma i nyakәsa kumkaj.  Ngee'n ree rɔm̄ t ani, ɓō a rān nyet al o.  
Ngee'n taa kemm ani, kәndā a rān nyet al o. 36 Bani m'ída si, sḭi ám̰i ɓá ta, bani ī taai 
kem ale. 37 Ngé-g'n Bәram adhm sed malang ni, a reen rɔm̄ t.  Bani ngee'n ree rɔm̄ t 
ani, ma m'ínyan ndága al bát. 38 Todo m'jən̄ga dɔrā ̰t, i tam rā 'k gō ndig yam t al, bani 
i 'k gō ndig ya ngee'n ilam t ni. 39 Ba 'k gō ndig ya Bәram'n ilam t ngee-n too, kadh 
ngé-g'n ni adhm sed malang ni, kadh m'tī ̰ta kogum al, bani i ya kadh m'a m'í ̰d day ndɔ ̄

'k tangóyn t. 40 Todo 'k gō ndig ya ngee'n ilam t ni, i kadh dee mbak'n am̰ ma ngōn, ba 
taa kemm ani, ni i k kumkaj 'k ngándang.  Tāani ma m'ín̰ day ndɔ ̄'k tangóyn t uo.  
     41 Tāani Jwip-g nyúrn dɔn t tam ni ida na: Ma i nyakәsa'n ḭ dɔrā ̰t jən̄ga ni.  
     42 Nin idan na: Ngee'n too i Jeju, ngōn Jojep ala ?  Ngee'n ji gerhi bәran o, kó̰n o, 
ni ala ?  I banyh-n ni ida na: M'í ̰i dɔrā ̰t-n m'jən̄ga nang t ?  
     43 Jeju dal d ida na: Ī lōi nyúr dɔdan si t. 44 Dee kogum 'k as ree rɔm̄ t goto, re i 
Bәram'n ilam ni-n ndɔŕn tāa.  Ba m'ā m'ín̰ day ndɔ ̄'k tangóyn t. 45 Ndangn kem Maktub 
ya ngekɔj ndū Nәɓa t na:  

Nәɓa a ndó d malang.  
 (Ejai 54: 13) 

Bee ni, dee'n oo Bәra, ba ndó rɔn̄ t ani, a ree rɔm̄ t. 46 Dee kogum 'k ka ̰Bәra goto, ba i 
ngee'n ḭ rɔ ̄Nәɓa t ni, ni ngee-n a ̰Bәram ngóy. 47 Rɔk̄um, rɔk̄um, m'ída si, ngee'n taa 
kemm ani, i k kumkaj 'kngándang. 48 Ma i nyakәsa kumkaj. 49 Ka si-g isan nyakәsa 
dәlalo t, ba oyn kɔɔ̄. 50 Ngee'n too i nyakәsa 'k ḭ dɔrā ̰t jən̄ga nang t ni, ya kadh ngee'n 
isa ani, a oy al bát. 51 Ma  i nyakәsa kumkaj'n jən̄ga dɔrā ̰t ni.  Re dee 'kreyh isa 
nyakәsa'n too ani, ni a ndi k kumu ngándang.  Ba nyakәsa'n ma m'ādhn ni, i dām̰'n ma 
m'ādh tam ya kumkaj ya dunia t ni.  
     52 Tāani Jwip-g gákn naa dɔdan d t, idan na: Lo kadh ni adh ji dān̰ kadh j'isai ni i 
banyh ?  
     53 Tāani Jeju ida d na: Rɔk̄um, rɔk̄um, m'ída si, re ísai dām̰ ma Ngōn Dee al o, 
ānyhi mósm al o ani, sḭi i k kumkaja kem si t ale. 54 Ngee'n isa dām̰ o, anyh mósm o 
ani, ni i k kumkaj 'k ngándnang.  Ba ma m'ín̰ day ndɔ ̄'k tangóyn t. 55 Todo dām̰ i rɔ ̄
nya kәsa o, mósm i rɔ ̄nya kanyh o. 56 Ngee'n isa dām̰ o, anyh mósm o ani, a ndi kemm 
t o, ma m'ndi kemn t o. 57 I tit'n Bәram 'k k kumu ilam adh m'ndi k kumu k kul Bәram 
ni, ngee'n isam ani, a ndi k kumu k kulm bee uo. 58 Nyakәsa'n ḭ dɔrā ̰t jən̄ga nang t ni 
ngee-n too.  I tit nyakәsa'n ka si-g isan dәlalo t, ba oyn ni ale.  Ngee'n isa nyakәsa'n too 
ani, a ndi k kumu ngándang.  
     59 Jeju ida nya-g'n too i kem kúj kán naa ya Juip t, lo'n ni ndó dee-g Kapernaum t 
ni.  
     60 Tāani, lo'n ngéndó-g yan ngany oon najh'n too ani, nin idan na: Ngee'n too i najh 
'k ngangh.  I ná-n as koon ?  
     61 Bani Jeju gerh kemn t, adh ngéndó-g yan nyúrn dɔ ngee'n noo t ani, ni ida d na: 
Ngee'n too iga si gīg t a?  62 Ba re sḭi áḭ  Ngōn Dee  alh awh lo ndin 'k kete t ani, ā ī rāi 

i banyh ? 63 I Ndíl-n adh kumkaj ni, dār̰ɔ ̄i nya ale.  Najh'n m'ída si ni, i ndíl o, i 
kumkaj o. 64 Bani dee 'kreyh-g dɔdan si t ni, taan kem ale.  
     Todo takәgadɔ ni, Jeju gerh ngé-g'n taan kem al ni o, ngee'n a ilan jī dee-g t ni o.  
     65 Ni ida na: Tam ngee'n too t-n m'ída si na,  dee kogum 'k as ree rɔm̄ t goto, re 
Bәram adhn tāa.   
 

Piyer ida na Jeju i Kris 
(• Mt.  16: 13-16   Mk.  8: 27-30   Lu.  9: 18-21) 

 
     66 Dan ngee'n noo t ni, ngéndó-g yan ngany tél ɔrhn rɔ ̄d kɔɔ̄, ba njər̄an sene to̰ ale.  
     67 Tāani, Jeju ida ngé 'k kut gid i jōo-g ni na: Ī ndigi kawh uo a ?  
     68 Simo̰ Piyer daln ida na: Kɔɔ́ɓē, i ná-n k j'awh lon ne ? Ī ̰i k najh kumkaj 'k 
ngándang o. 69 Ji taa kem ɓá o, adh ji gerh ī ̰i Mesi, Ngōn Nәɓa 'k k kumu o.  
     70 Jeju dal d ida na: Ma-n gər̄a si m'ādh sḭi i kut gid i jōo ni ala ?  Dee kogum yasi i 
Sú.  
     71 Ni ɔrh i najh ya Judas Iskariot, ngōn Simo̰, todo i ngee'n a ilan jī dee-g t ni, ni i 
gid d 'k ko̰ jōo.  
 

Ngákó̰ Jeju taan kem ale 
      

 Go'n noo t ani, Jeju njər̄a gō nang 'k Galile t, todo ni ndig njər̄a gō nang 'k Jude t 
ale. Tam Jwip-g a sānn ya tɔl̄n. 2 Nyakūjh ya Jwip-g, adh i nyakūjh ya kúj kūb i 
ngɔr. 3 Ngákó̰n-g idann na: Í ̰kɔɔ̄ laa, āwh Jude ya kadh ngéndó-g yai an̰ kәla-g 
yai'n ā ī rā ni uo. 4 Todo dee kogum a rā nya lomundh t al, lo'n ni ndig kadh rīn 

ɓār ni.  Re ī rā nya'n noo ani, ī ̰ɔj́ rɔī īko takum dunia t.  
     5 Todo'n noo ngákó̰n-g taan kem al gige.  
     6 Tāani Jeju ida na: Ndɔ ̄yam ugh al ɓay, bani ndɔ ̄yasi to k ndɔ-̄g. 7 Dunia as kimh 
si al, bani a imhm. Tam m'ɔr̄h najh 'k kum t yad adh kәla-g yad i 'k majal. 8 Sḭi ālh 
āwhi nyakūjh'n noo t.  Ba ma m'ālh m'āwh nyakūjh'n noo t al ɓay, tam ndɔ ̄yam ugh al 
ɓay.  
     9 Lo'n ni ida d nya-g'n too ani, ni na Galile.  
     10 Bani lo'n ngákó̰n-g alh awhn nyakūjh ni t ani, nәko alh awh tū t uo.  Bani kawhn 
i ndága njóynjoy al, ba i kekeke. 11 Jwip-g sānn lo nyakūjh ni t idan na: Ni i ra wa?  

7 

     12 Kósdee-g kɔdhn naa hɔy hɔy dɔdan d t dɔn t.  Ngé 'kreyh-g idan na: Ni i dee 'k 
maj.  
     Ba ngé 'kreyh-g idan na: I tit'n noo al, ni gól i kósdee-g.  
     13 Bani dee kogum noo 'k kәda najhn k' ndága gige goto, tam ɓōlhn Jwip-g.  
 

Jeju ɔj najh ndɔ ̄nyakūjh t 
kem Kúj ya Nәɓa t.  

 
     14 Lo'n dan bo nyakūjh t ani, Jeju alh awh kem Kúj ya Nәɓa t, ni ndó dee-g. 15 
Tāani nyandó yan ni ɔr kum Jwip-g, adh idan na: Ni ndó gír nya al o, bani gerh Maktub 
'k ndang  
ya Nәɓa ni i banyh bee?  
     16 Jeju dal d ida na: Ngәrandó yam ni i yam al, bani i ya ngee'n ilam ni. 17 Re dee 
'kreyh ndig rā gō ndig ya Nәɓa t ani, ni a gerh ngәrandó'n m'ndó dee-g ni, i ya Nәɓa, 
ake m'ɔr̄h i najh k dɔm mәko. 18 Ngee'n ɔrh i najh yan nәko ani, a ɔr i ta rɔn̄ nәko.  
Bani ngee'n sā kɔrta ngee'n ilan ni ani, ni i dee 'k rɔ,̄ adh nya 'k gōth al goto kemn t. 19 
I Mowij-n adh si ndūnajh ni ala ?  Bani dee kogum yasi 'k ngōm ndūnajh ni goto.  I tam 
ri tāa ī sāi lo tɔl̄m ?  
     20 Kósdee-g dalnn idan na: Ī ̰i k ndíl ya Sú! I ná-n sā tɔl̄i?  
     21 Jeju dal d ida na: I tam m'rā kәla kogum, 'k ɔr kum si malang. 22 Mowij-n adh si 
kәjarangh ni, adh sḭi íjai dee rangh ndɔ ̄kɔrh koo t. Ba i Mowij k dɔn ne al, ba i k gō ka-
g. 23 Re íjai dee rangh ndɔ ̄kɔrh koo  t ya kadh ālhi'n dɔ ndūnajh ya Mowij al ani, i tam 
ri tāa, kum si síndiri dɔm t tam m'ādh dee ngáa síriri ndɔ ̄kɔrh koo t? 24 Ī lōi gāng saria 
'k gō ndet kum dee t, bani ī gāngi saria 'k gōth tāa.  
     25 Tāani ngé 'kreyh-g 'k Jerujalem idan na: I ngee'n a sān ya tɔl̄n ni ala? 26Á̰, ni ɔrh 
najh ndandat, ba nin idann najh kogum ale! Ngol-g gerhn adh ni i Mesi 'k rɔr̄ɔ-g t a? 27 
Bani ngee'n too ji gerhi lo'n ni ḭ tū t ni.  Bani Mesi lo'n ni ree ani, dee kogum a gerh lo'n 
ni ḭ tū t ni ale.  
     28 Lo'n Jeju a ndó dee-g kem Kúj ya Nәɓa t ani, ni ida k ndūn 'k boo na: Sḭi ī gerhmi 
o, ī gerhi lo'n m'í ̰tū t o ni.  M'ree i k dɔm mәko al, bani ngee'n ilam ni, ni i Nәɓa 'k rɔ.̄  
Ni ngee'n sḭi ī gerhin al ni. 29 Ma m'gerhn tam m'í ̰i rɔn̄ t o, i ni-n ilam o ni.  

     30 Tāani nin sān lo kuwan, bani dee kogum 'k kәndā jīn dɔn t goto, tam ndɔ ̄yan na 
ɓay.  31 Bani dee-g ngany dɔdan kós dee-g t ni, taann kem d t, nin idan na: Lo'n Mesi 
ree ani, a rā nyakɔj-g tɔyh ya ngee'n too a ?  
     32 NgéPares-g oon adh kós dee-g a nyúrn tam yan t ani, ngégūgdɔ 'k bo-g k 
NgéPares-g ilan pajā-g kuwan t.  
     33 Tāani Jeju ida na: M'ndi sesi sény ɓay, tāa m'āwh rɔ ̄ngee'n ilam t ni. 34 Ā ī 
sāmi, ba ā íngemi al o, sḭi ási kugh lo'n m'ndi tū t ni al o.  
     35 Tāani Jwip-g idan naa dɔdan d t na: Ni awh i k' ra ya kadh j'ingein ala? Ni a awh 
i k' dan Juip-g'n tīn̰ naa k' ɓē Grek-g t ni, ya ndó Grek-g a? 36 Kum najh'n ni ida noo na 
i ri?  Sḭi ā ī sāmi, ba ā íngemi al, lo'n m'ndi tū t ni, sḭi ási kugh tū t ale.  
 

Hāl manh-g 'k k kumu 
 

     37 Ndɔ ̄tɔl̄ta nyakūjh t, adh i ndɔ ̄dan bo nyakūjh t, Jeju ra k njan 'k dɔɔ, ida k ndūn 
'k boo na: Re dee 'kreyh kәndā rān ani, adh ni ree k' rɔm̄ t anyh. 38 Ngee'n taa kemn 
ani, hāl manh-g 'k k kumu nūgh kemn t, nūgh i tit'n Maktub ya Nәɓa ida'n ni.  
     39 Ni ida bee i tam Ndíl'n ngé-g'n taan kemn ani, a ingen gō gogh ni, todo Nәɓa adh 
Ndíl na ɓay, tam i 'k kɔrta Jeju al ɓay.  
 

Nya nā ḭ dɔdan dee-g t  
najh ya Jeju t 

 
     40 Lo'n nin oon najh-g'n too ani, 'kreyh-g dɔdan kós dee-g t, idan na: Ni'n too i 
ngekɔjndū Nәɓa 'k rɔr̄ɔ-́g t o.  
     41 'Kreyh-g idan na: Dee'n too i Mesi o.  
     Ba 'kreyh-g idan na: Adh Mesi a tee i Galile a? 42 Maktub ya Nәɓa ida ala ?  Mesi i 
gírkoj ya Dabid t ni, ni tee i Betlehem ɓē'n Dabid ndi tū t ni.18 
     43 Tāani kēg naa ḭ dɔdan kós dee-g t tam yan t. 44 Adh 'kreyh-g dɔdan d t ndign 
kuwan, bani dee kogum 'k kәndā jīn dɔn t goto.  
 

Dee 'k ɔrh najh tit dee'n noo nyet goto 
 

18 7: 42 (Mise 5:1) 

     45 Bee tāani pajā-g tél awhn rɔ ̄ngégūgdɔ 'k bo-g t, k NgéPares-g, nin dәjen pajā-g ni 
na: I tam ri tāa ī reei sene ala?  
     46 Pajā-g daln d idan na: Dee 'k kɔrh najh tit dee'n noo nyet goto.  
     47 NgéPares-g daln d idan na: Sḭi ínyain adh gól si uo a ? 48 Dee 'kreyh 'k dan ngol-
g t ake dan Parijinyḛ-g t taan kemn a ? 49 Bani kós dee-g'n gerhn ndūnajh al ni, nin i 'k 
timbē d.  
     50 Nikodem, ngee'n ree rɔ ̄Jeju t ndɔɔ̄ ni, i kogum yad, ni ida d na: 51 Ndūnajh yaji 
gāng saria dɔ dee t, kete tāa a oo najh yan, tāa gerh nya'n ni rā ni a ?  
     52 Nin daln idan na: Adh ī ̰i Galile uom?  Ī sā naká á,̰ ngekɔj ndū Nәɓa tee dām 'k 
Galile t ale.  
     53 Tāani nin kogum kogum malang téln k' kúj yad-g t.  

Najh ya dinyá 'k rāy 
      

 Jeju awh dɔ mbalh Wára-̰g t. 2 Bani dәloy ɓat ani, ni tél awh kem Kúj ya Nәɓa t, 
adh dee-g malang reen rɔn̄ t.  Ni ndi ndó d. 3 Ngéndang ndūnajh-g k Parijinyḛ-g 
reen k dinyá kogum 'k uwann dɔ rāy t bang.  Nin indānn dɔdan d t. 4 Nin idan 
Jeju na: Ngol, dinyá'n too uwann i dɔ rāy t bang. 5 Tāani Mowij, ida ji tū 
ndūnajh t, kadh ji tínī dinyá 'k bee-g k mbalha.  Bani ī ̰ā ída na i ri?  

     6 Nin idann bee i ya nān'n, ya kadh ingen lo səl̄a gírn.  
     Bani Jeju rūdh ndang dɔnang k ta ngōn jīn ne. 7 Ba lo'n nin dәjenn gárgar ani, ni 
ɔrh tan dɔɔ, ida d na: Nge 'k kanjh rā majal yasi ndi noo ani, ādhi inī dinyá ni k mbalha 
kete.  
     8 Ni rūdh to̰ a ndang dɔnang.  
     9 Lo'n nin oon najh'n too ni ani, ndíl 'k gerh yad uwa d k najha ādh nin ɔrhn rɔ ̄d 
kogum kogum, ngátɔǵ-g kete tāa, got-g tīn̰ naa.  Ba na i Jeju k kérn ne, nin k dinyá'n 
ndi dɔdan d t ni. 10 Tāani ɔrh tan dɔɔ ani, a ̰i dinyá kogum bee, Jeju idan na: Dinyá 
ngésəl̄a gíri-g i ra ?  Dee kogum gāng saria dɔi t ala ?  
     11 Dinyá ni idan na: Kɔɔ́ɓē, dee kogum al bát.  
     Jeju idan na: M'gāng saria yai al uo. Āwh, ba ī rā majal to̰ ale.  

      
 

Jeju i lokunjh 'k dunia t 

8 



Ja ̰ 

 

 199 

 
     12 Jeju ɔrh najh sed to̰, ida d na: Ma i lokunjh ya dee-g 'k dunia t.  Ngee'n ree gom t 
ani, ni a njər̄a kum til t al, bani a inge lokunjh tū ndi k kumu yan t.  
     13 Tāani NgéPares-g idann na: Ī ̰ɔr̄h ī najh 'k kum t yai īko.  Ba najh 'k kum t yai i rɔ ̄
ale.   
     14 Jeju dal d ida na: Re m'ɔr̄h i najh 'k kum t yam mәko gige ani, najh 'k kum t yam 
i rɔ.̄  Tam m'gerh lo'n m'í ̰tū t ni o, lo'n m'āwh k' tū t ni o.  Bani sḭi, ī gerhi lo'n m'í ̰tū t 
ni, ake lo'n m'āwh k' tū t ni ale. 15 Sḭi ídai nya dɔm t i k gō dār̰ɔɔ̄. Ba ma m'ída nya dɔ 
dee kogum t ale. 16 Bani re m'ída nya ani, nya'n m'ída ni i rɔ,̄ tam ma i k kérm al, bani 
Bәra'n ilam ni i sem. 17 Ndangn kem ndūnajh yasi t na: Najh 'k kum t ya dee-g 'k jōo ni 
i rɔ.̄19 18 Ma m'ɔr̄h i najh 'k kum t yam mәko o, Bәram'n ilam ni ɔrh najh 'k kum t yam 
o.  
     19 Tāani nin idann na: Bәrai i ra ?  
     Jeju ida d na: Ī gerhmi al o, ī gerhi Bәram al o.  Re ī gerhmi ani, ī gerhi Bәram uo.  
     20 Jeju ɔrh najh'n too, dan'n ndó dee-g kem Kúj ya Nәɓa t, lo ngōm nar t ni.  Ba dee 
kogum uwan al, tam ndɔ ̄yan ugh al ɓay.  
     21 Tāani Jeju ida d to̰ na: M'ā m'āwh, ba ā ī sāmi, ba ā óyi kum majal yasi t.  Ba lo'n 
m'āwh k' tū t ni, sḭi ási kugh tū t ale.  
     22 Tāani Jwip-g idan na: A tɔl̄ i rɔn̄ a?  Tam ni ida na: Lo'n m'āwh k' tū t ni sḭi ási 
kugh tū t ale.  
     23 Ni ida d na: Sḭi i 'k nang t, ba ma i 'k dɔɔ.  Sḭi i 'k dunia'n too t, ba ma i 'k dunia'n 
too t ale.  24 I tam'n too t-n m'ída si m'ída na ā óyi kum majal-g yasi t ni, re sḭi ī taai 
kem adh ma i ma al ani, sḭi ā óyi kum majal-g yasi t.   
     25 I bee ni, nin idann na: Ī ̰i ná ?  
     Jeju ida d na: Ni ngee'n m'ída si takәlagír t ni. 26 Ma i k nya yasi-g ngany ya kәda si 
o, ya gāng'n saria dɔ si t o, bani ngee'n ilam ni i 'k rɔ,̄ adh nya'n m'ōo rɔn̄ t ni, m'ída 
dunia t.  
     27 Nin gerhn kadh ni ɔrh i najh ya Bәran-n sed ni al. 28 Tāani Jeju ida d na: Lo'n sḭi 
ílai Ngōn Dee  dɔɔ ani, ā īgerhi kadh ma i ni.  Ma m'rā nya 'kreyh k dɔm mәko al, bani 
m'ɔr̄h najh i k gō nәko'n Bәram ndóm'n ni. 29 Ngee'n ilam ni i sem, tam Bәram inyam k 
kérm al, tam m'rā nya 'k isō kumn k ndɔ-̄g.  

 

19 8:17  (Rongh.  19:15) 

     30 Lo'n ni ɔrh najh bee ani, dee-g ngany taan kemn.  
 

Najh 'k rɔk̄um a kәjā si dɔɔ 
 
     31 Tāani Jeju ida Jwip-g'n taan kemn ni na: Re ī ndii kem najh yam t ani, sḭi i 
ngéndó-g yam 'k rɔr̄ɔ-́g t. 32 Sḭi ā ī gerhi najh 'k rɔk̄um o, najh 'k rɔk̄um a kәjā si dɔɔ o.  
     33 Nin daln ida na: Jḭ i ngán ka Abraham o, ji rā ɓәlo ya dee nja kogum nyet al o.  Ī ̰
ída na i ri?  A kәjā si dɔɔ a?  
     34 Jeju dal d ida na: Rɔk̄um, rɔk̄um, m'ída si, ná nәko'n rā majal ni, ni i ɓәlo ya 
majal. 35 Ɓәlo ni a ndi kúju ngándang ngándang al, bani Ngōn a ndi ngándang. 36 
Tāani re Ngōn ni kәjā si dɔɔ ani, sḭi i kɔɔ́ rɔ ̄si rɔk̄um. 37 M'gerh adh sḭi i ngán ka 
Abraham. Bani ī sāi tɔl̄m, tam najh yam inge lo kem si t ale. 38 M'ída si nya'n m'á ̰rɔ ̄
Bәram t ni o.  Sḭi ī rāi nya'n ōoi ta Bәra si t ni o.  
     39 Nin dalnn idan na: Bәra ji i Abraham.  
     Jeju ida d na: Re sḭi i ngán Abraham ani, ā ī rāi kәla-g ya Abraham. 40 Bani 
ngɔlaa'n too ī sāi tɔl̄m, ma ngee'n m'ída si najh 'k rɔk̄um'n m'ōo ta Nәɓa t ni.  Abraham 
rā bee ale. 41 Sḭi ī rāi i kәla-g ya bәra si.  
     Nin idann na: Jḭ i ngán 'k lo kaya t ale.  Bәra ji i kogum bee, i Nәɓa.  
     42 Jeju dal d ida na: Re Bәra si i Nәɓa ani, ā ī tármi, tam m'tee i rɔ ̄Nәɓa t-n m'ree 
too.  M'ree i k dɔm al, bani i ni-n ilam ni. 43 I tam ri tāa ī gerhi gír najh yam ala?  Tam 
sḭi ási koo najh yam ale.  44 Sḭi i ya bәra si Sú, ba ī ndigi ī rā nya'n i 'k gō ndig ya bәra 
si t ni.  Ni ngee'n i ngesiwūri takәgadɔ. Adh usn tū najh 'k rɔ ̄t al, tam najh 'k rɔ ̄i kemn 
t ale.  Lo'n ni a tóda najh 'k sorh-g ni, ɔrh i najh yan nәko. Todo ni i ngesorh o, i bәra 
sorh o. 45 Bani tam m'ída najh 'k rɔk̄um ani, sḭi ōomi ale. 46 I ná yasi-n uwam k majal?  
Re m'ída si najh 'k rɔk̄um ani, i tam ri tāa ī taai kemm ala? 47 Ngee'n i ya Nәɓa ani, oo 
najh ya Nәɓa. Ba sḭi ōoi al, tam sḭi i ya Nәɓa ale.  
     48 Jwip-g dalnn na: J'idai na ī ̰i dee 'k Samari o, ī ̰i k ndíl ya Sú o ni, i gōth ala ?  
     49 Jeju dal ida na: Ma i k ndíl ya Sú al, bani m'í i Bәra, ba sḭi ílai rɔs̄ɔlh dɔ t. 50 
M'sā kɔrta yam al, bani i Bәra-n a sān tam yam t o, i ngegāng saria o ni. 51 Rɔk̄um, 
rɔk̄um, m'ída si, re dee 'kreyh ngōm najh yam ani, a a ̰yo nyet ale.  
     52 Jwip-g idann na: Ngɔlaa'n too ji gerhi ī ̰i k ndíl ya Sú. Abraham oy kɔɔ̄ o, ngékɔj 
ndū Nәɓa oyn uo. Ba ī ̰ída na: Re dee 'kreyh ngōm najh yam ani, a a ̰yo nyet ale. 53 Ī ̰i 
'k bo tɔyh bәra ji Abraham'n oy ni a?  Ngékɔj ndū Nәɓa oyn uo. Ī rā rɔī i ri t?  

     54 Jeju dal d ida na: Re m'ɔŕ ta rɔm̄ mәko ani, kɔrta rɔ ̄yam i kari.  Ba i Bәram-n ɔr 
tam ni, ni ngé'n sḭi ídai na i Nәɓa yasi ni. 55 Ba ī gerhin ale.  Bani ma m'gerhn. Re 
m'ída na,  m'gerhn al, ma i ngesorh tit yasi.  Bani m'gerhn o, m'ngōm najh yan o. 56 
Abraham bәra si, rā rɔn̄elh tam ni a a ̰ndɔ ̄yam. Ni a,̰ ba ni rā rɔn̄elh.  
     57 Tāani Jwip-g idann na: Ɓāli i kut mí al ɓay ani, ī á ̰Abraham uo a?  
     58 Jeju ida d na: Rɔk̄um, rɔk̄um, m'ída si, kete tāa ojn Abraham ni, m'ndi.  
     59 Tāani, nin ɔyn mbalh-g ya tínīnn. Bani Jeju iyā rɔn̄, tee Kúj ya Nәɓa t, mān dan 
d t, awh.  
 

Jeju ngáa dee 'k ojnn mundō 
      

 Jeju a mān ani, ni a ̰dee kogum 'k ojnn mundō. 2 Ngéndó-g yan dәjenn na: Ngol, 
i ná-n rā majal? I dee'n too ake, i ngékojn-g tāa kadh ojnn mundō too a?  
     3 Jeju dal d ida na: Dee'n too-n rā majal al o, i ngékojn-g al o. Bani i ya kadh 
kәla-g ya Nәɓa teen ndága tūn t. 4 Gár kadh m'rā kәla-g ya ngee'n ilam ni kada 
na lo a tíb ani, dee kogum 'k ya rā kәla goto. 5 Dan'n ma i dunia t too, ma i 

lokunjh ya dee-g 'k dunia t.  
     6 Lo'n ni ida bee ani, ni tīb hōr nang t.  Lóny bɔr k hōr ni ani, tínya bɔr ni kum dee 
'k mundō ni t, 7 ba idan na: Āwh, ī tógo kumi gármanh 'k Silwe t.  
(Kum Silwe na ilan ɓá.)  
     Ni awh tū t, tógo, ba ta téln ani, a ̰lo.  
     8 Tāani madh ɓēn-g o, ngén-g'n gerhn kete adh ni i mundō ni, idan na: Ngee'n noo i 
ngee'n ndi a gide nya ni ala?  
     9 Ngé 'kreyh-g idan na: I ni.  
     Ba ngé 'kreyh-g idan na: Hó̰o, teen i naa.  
     Nәko ida na: I ma.  
     10 Tāani nin dәjenn na: Lo tḛe'n kumi tḛe ni i banyh ?  
     11 Ni dal d ida na: Dee'n a ɓārn na i Jeju ni, ni rā bɔr, tínya kum t, ba idam na: 
Āwh gármanh 'k Silwe t, ī tógo.  Tāani m'āwh tū t, m'tógo ani, m'íla gír ka ̰lo.  
     12 Nin dәjenn na: Dee ni i ra ?  
     Ni ida na: M'gerh ale.   

 
 Parijinyḛ-g dәjenn  

dee 'k mundō ni najh. 
 

     13 Nin awhn k ngee'n i mundō kete ni rɔ ̄Parijinyḛ-g t. 14 Adh i ndɔ ̄kɔrh koo t-n 
Jeju rā bɔr tḛe'n kumn ni. 15 NgéPares-g tél dәjenn to̰ na: Ke á ̰lo i banyh wa?  
     Ba ni ida d na: I ni ngee-n tínya bɔr kum t tāa m'tógo ani, m'á̰ lo.  
     16 Tāani ngé 'kreyh-g dɔdan NgéPares-g t idan na: Dee'n too ḭ i rɔ ̄Nәɓa t al, todo ni 
ngōm ndɔ ̄kɔrh koo ale.  
     Bani 'kreyh-g idan na: Ngerāmajal as rā nyakɔj 'k bee i banyh?  
     Adh kēg naa ḭ dɔdan d t.  
     17 Nin idan dee 'k mundō ni to̰ na: Ī ̰ída na i ri dɔ ngee'n tḛe kumi t ni ?  
     Ni dal na: I ngekɔjndū Nәɓa 'kreyh.  
     18 Tāani Jwip-g taan kem kadh dee'n too i mundō jó tāa tél a ̰lo ni al, mbong adh 
ɓārn ngékoj dee ngee'n a ̰lo ni. 19 Nin dәjen d na: Ngee'n too i ngōn si'n ídai na ojin 
mundō ni a?  Ba a ̰lo ngɔlaa i banyh ta ?  
     20 Ngékojn-g daln idan na: Ji gerh adh i ngōn ji 'k j'ojn mundō. 21 Bani lo ka'̰n ni a ̰
lo ngɔlaa'n too ni, ji gerh al, ake i ná-n tḛe kumn ani, ji gerh al o.  Sḭi ī dәjein nәko gír 
na ni i dee 'k ngátɔǵ. Nәko a ida najh dɔ rɔn̄ t.  
     22 Ngékojn-g idan bee tam ɓōlhn Jwip-g, todo Jwip-g oon naa kadh re dee 'kreyh 
ida na: Jeju i Mesi ani, a təb̄ann kɔɔ̄ kúj kán naa ya Juip t. 23 I tam najh'n too t-n 
ngékojn-g idan na: Ni i dee 'k ngátɔǵ, ba ī dәjein nәko gír ni.  
     24 Tāani Parijinyḛ-g ɓārn dee 'k mundō ni 'k ko̰ jōo, idann na: Ɔ́r ta Nәɓa. Ji gerh 
adh dee'n too i ngerāmajal.  
     25 Ni dal d ida na: Re ni i ngérāmajal ani, m'gerh ale.  Ma m'gerh i nya 'k kogum 
bee'n too, adh jó ni, ma i mundō, bani ngɔlaa m'á ̰lo.  
     26 Nin idann na: Rā sei i banyh ?  Ni tḛe kumi i banyh ?  
     27 Ni dal d na: M'ída si ɓá, ba ōoi ale.  I tam ri tāa ī ndigi koo ɓay a ?  Ī ndigi tél 
ngéndó-g yan uo a?  
     28 Nin tájnn, ba idann na: Īko i ngendó yan, bani jḭ i ngéndó-g ya Mowij. 29 Ji gerh 
adh Nәɓa ɔrh najh k Mowij. Bani dee'n too, ji gerh lo'n ni ḭ tū t ni ale.  
     30 Dee ni dal d ida na: Ngee'n too i nya 'k ják, sḭi ī gerhi lo'n ni ḭ tū t ni al, ba ni tḛe 
kumm! 31 Ji gerhi kadh Nәɓa oo ngerāmajal ale.  Bani re dee 'kreyh ɓōlh Nәɓa o, rā 'k 
gō ndig yan t o ani, Nәɓa a oon. 32 I jó mbong ngɔlaa'n too kadh dee oo na dee 'kreyh 

tḛe kum dee 'k kojn mundō nyet goto. 33 Re dee'n noo ḭ i rɔ ̄Nәɓa t al ani, ni as rā nya 
kogum ale.  
     34 Nin dalnn na: Ojin i kum majal-g t ani, ī ndig ndó ji a ?  
     Ba nin təb̄ann ndága. 35 Jeju oo kadh təb̄ann ndága kɔɔ̄, ba lo'n ni ndɔd̄n ani, ni 
idan na: Ī taa kem Ngōn Nәɓa a?  
     36 Ni dal ida na: Kɔɔ́ɓē, ni i ná  á kadh m'taa kemn ?  
     37 Jeju idan na: Ī ̰ án̰ ɓá, ba i ni ngee'n a ɔrh najh sei too.  
     38 Ni ida na: Kɔɔ́ɓē, m'taa kem.  
     Ba ni rɔyhn.  
     39 Tāani Jeju ida na: M'ree dunia t tam gāng saria, ya kadh ngé-g'n an̰ lo al ni, a an̰ 
lo, ba kadh ngé-g'n an̰ lo ni, téln mundō.  
     40 NgéPares-g 'kreyh-g'n ndin sene ni oon najh'n too ani, idan na: Jḭ i mundō-g uo 
a?   
     41 Jeju ida d na: Re sḭi i mundō-g ani, majal yasi goto.  Bani ngɔlaa sḭi ídai na: “Jḭ 
j'a ̰lo.” I tam'n too t-n majal yasi na sesi ni.  
 

Jeju i Ngekulh 'k maj 
      

 Rɔk̄um, rɔk̄um, m'ída si, ngee'n ud ta gong bath-g t al, bani alh awh keme k 
rób 'kranga ani, dee ni i ngeɓog o, ngekumh rób o. 2 Bani ngee'n ud i ta t ani, 
i ngekulh bath-g. 3 Ngengōm a tḛe ta adh bath-g oon ndūn.  Ni a ɓār bath-g 
yan k rī d o, ni ɔr d tarób o. 4 Lo'n ni tee k bath-g yan ndága malang o ani, ni 

njər̄a no d t o, bath-g unn gon o, tam nin gerhn ndūn. 5 Nin unn gō tər̄a al, bani aa̰n 
kɔɔ̄, tam nin gerhn ndū tər̄a-g ni ale.  
     6 Jeju ida d i k rən̄a. Bani nin gerhn kum najh'n ni ida ni ale.  
     7 Tāani Jeju ida d to̰: Rɔk̄um, rɔk̄um, m'ída si, ma i ta gong bath-g. 8 Ngé-g'n reen 
kete nom t malang ni, i ngéɓog-g o, ngékumh rób-g o.  Bani bath-g oon ta d ale. 9 Ma i 
ta gong.  Re dee 'kreyh ud keme k kulm ani, ni a inge kaj 'k ngándang.  Ni a ud keme o, 
a tee o, ni a inge nyakәsa o.  10 Ngeɓog ree i ɓogo o, tɔl̄ɔ o, nuj'n o ngóy.  Ma m'ree ya 
kadh nin ingen kumkaj o, kumkaj nge ni i butbut o.  
     11 Ma i ngekulh 'k maj.  Ngekulh 'k maj adh rɔn̄ tam ya bath-g t. 12 Bani ngekәla ni 
i ngekulh al o, ni i kɔɔ́ bath-g al o. Ni a ̰soó a ree ani, tī ̰bath-g inya d, ba aa̰ kɔɔ̄,  adh 

soó túr d tən̄da tīḭ d naa t kɔɔ̄. 13 Ni tee aa̰ tam ni i ngekәla, ba ni ndig njíba rɔn̄ gō 
bathg t ale.     
14 Ma i ngekulh 'k maj.  Adh m'gerh bath-g yam o, nin gerhmn uo. 15 I tit'n Bәram 
gerhm o, m'gerh'n Bәram o ni. M'ādh rɔm̄ tam ya bath-g t. 16 Ma i k bath 'krang-g 'k 
gong'n too t ale.  Gár kadh m'ree sed uo, nin a oon ndūm kadh reen ɓūt kogum o, 
ngekulh kogum o. 17 I tam najh'n too t-n Bәram tárm'n ni, tam m'ādh rɔm̄ ya kadh 
m'rongh taa. 18 Dee kogum 'k ya kɔrh rɔm̄ ni goto. Bani m'ādh rɔm̄ ni i k gō kem mәko.  
Ma i k ndūko̰ɓēe kadh m'ādhn o, ma i k tɔǵɔ kadh m'rongh taa o.  Ngee'n too i 
kadhndū'n Bәram'n adhm ni.  
     19 Kēg naa ḭ dɔdan Jwip-g t to̰ tam najh'n too t. 20 Dee-g ngany dɔdan d t idan na: 
Ni i k ndíl ya Sú o, i kɔr̄-n rān o.  I tam ri tāa ōoin?  
     21 Ngé 'kreyh-g idan na: Najh'n too i najh ya ngendíl ya Sú ale.  Ngendíl ya Sú as 
tḛe kum mundō a?  
 

Jeju ida na nin k Bәran ne i kogum 
 

     22 Nyakūjh ya Tée Kúj ya Nәɓa i Jerujalem.  Adh i kūlí. 23 Jeju a njər̄a kem Kúj ya 
Nәɓa t, gír gar ya Salomo̰ t. 24 Tāani Jwip-g reen gīrnn idann na: Mbong níngáy t tāa 
kadh ndíl ji tet k' rɔ ̄ji t?  Re ī ̰i Mesi ani, ída ji wáng.  
     25 Jeju dal d na: M'ída si ɓá, ba ī taai kem ale. Kәla-g'n m'rā k rī Bәra too, i nin-n 
ɔrhn najh 'k kum t yam ni. 26 Bani sḭi ī taai kem al, tam sḭi i bath-g yam al tit'n m'ída'n 
si ni. 27 Bath-g yam oon ndūm. M'gerh d o, nin unn gom o. 28 M'ādh d kumkaj 'k 
ngándang o, nin a udn nyet al o, dee kogum 'k ya nār d jīm t goto o. 29 Bәram'n adhm 
sed ni, ni i 'k bo tɔyh malang. Adh dee kogum 'k ya nār d jī Bәram t goto. 30 Ma o, 
Bәram o, jḭ i kogum bee.  
 

Jwip-g ndign tɔl̄ Jeju 
 

     31 Tāani Jwip-g ɔyn kɔkәrɔ-g ya tínīn'n to̰. 32 Jeju ida d na: M'ɔj́ si kәla-g ngany 'k 
maj 'k kḭ rɔ ̄Bәra t. Ba ī ndigi tínīm k kɔkәrɔɔ i tam kәla ri t?  
     33 Jwip-g dalnn idan na: I tam kәla 'k maj t-n ji ndig'n tínīi k kɔkәrɔɔ ni al, bani i 
tam gáng Nәɓa t, tam ī ̰i dee, ba ī rā rɔī Nәɓa t.  
     34 Jeju dal d ida na: I 'k ndang kem ndūnajh yasi t, m'ída na:  



Ja ̰ 

 

 205 

 Sḭi ī nәɓa-g ala?  
 (Pā-g 82: 6) 

35 Re ɓārn ngé-g'n adhn d ndūnajh ni nәɓa-g ani, Maktub ya Nәɓa as kud ale. 36 
Ngee'n Bәra ɔrh kamhn, ba ilan dunia t ni, sḭi ídain na: Ī gáng Nәɓa!  I tam m'ída na, 
ma i Ngōn Nәɓa? 37 Re m'rā kәla-g ya Bәram al ani, ī lōi taa kem. 38 Bani re m'rā kәla-
g ni ani, káre sḭi ī taai kem najh yam al ani, ī taai kem kәla-g'n too, ya kadh ī gerhi 
kadh Bәra i kemm t o, ma i kem Bәra t o.  
     39 Tāani nin sān lo kuwan to̰, ba ni tee jī d t.  
     40 Jeju tél awh gid bā Jurdḛ t, lo kinī dee-g manha ya Ja ̰'k kete t.  Ni ndi tū t noo. 
41 Dee-g ngany reen rɔn̄ t, nin idan na: Ja ̰rā nyakɔj al ta. Bani najh malang'n Ja ̰ida dɔ 
dee'n too t ni i rɔ.̄  
     42 Adh dee-g ngany taan kemn lo'n noo t.  
 
 

Jeju ḭ Lajar day 
      

 Dee kogum i k mɔnyɔ rīn i Lajar.  Ni i dee 'k Betani, ɓē ya Mari k ngōkó̰n 
Mata t.   I Mari'n ur yibh ndum 'k kot bir dɔ Kɔɔ́ɓē t, ba ɔlh njan k nәnga dɔn 
ne ni. I ngōkó̰n 'k dәngam Lajar-n i k mɔnyɔ ni. 3 Tāani ngákó̰n 'k dinyá-g ni 
ilan rɔ ̄Jeju t, idan na: Kɔɔ́ɓē, á,̰ ngee'n ī ̰ī tárn ni i mɔny ! 

     4 Lo'n Jeju oo bee ani, ni ida na: Mɔny'n noo i 'k ya koy'n al, bani i ya kɔr'n ta Nәɓa, 
ya kadh Ngōn Nәɓa inge kɔrta tū t.  
     5 Jeju tár Mata o, ngōkó̰n 'k dinyá o, Lajar o. 6 Tāani lo'n ni oo na Lajar i mɔny ani, 
ni na ndɔ ̄jōo lo'n ni ndi tū t ni. 7 Kuth gō ani, ni ida ngéndó-g yan na: Ji téli k' Jude.  
     8 Ngéndó-g idann na: Rabi, kum i sany al ɓay-n Jwip-g sān tínīi k mbalha ani, ī 
rongh téle k' Jude t a?  
     9 Jeju dal ida na: Ndɔ ̄kogum i kummbang kut gid i jōo ala ?  Re dee njər̄a kada ani, 
bīde igan al, tam ni a ̰lokunjh 'k dunia t'n too. 10 Bani re dee njər̄a dan ndɔɔ̄ ani, bīde 
igan, tam  lokunjh i kemn t ale.  
     11 gō najh'n too t ani, ni ida d na: Madh ji Lajar ni ɓī i mbe, bani m'āwh ya ndóln.  
     12 Tāani ngéndó-g idann na: Kɔɔ́ɓē, re ni ɓī i mbe ani, rɔn̄ ngáa ta.  
     13 Jeju ɔrh i najh koyn, bani nin ɔjhn na ni ɔrh i najh ɓī kɔrh koo.  

     14 Tāani Jeju ida d wáng na: Lajar oy. 15 Ma i k rɔn̄elhe tam yasi t, tam ma i nú al, 
ya kadh ī taai kemm. Ba j'awhi rɔn̄ t ta.  
     16 Tāani Tomas'n ɓārn na i Ndәngā ni, ida ngéndó madhn-g na: J'awhi kadh j'oyi 
sene uo.  
     17 Tāani lo'n Jeju ugh ani, inge Lajar to bāa ɓád t ndɔ ̄i sɔ ́kɔɔ̄. 18 Betani i ngɔr k' 
Jerujalem as kilometr mәtá, 19 adh Jwip-g ngany reen rɔ ̄Mata nin k Mari t ya sɔlh 
kem d tam yo ngōkó̰ d t. 20 Tāani, lo'n Mata oo kadh Jeju ugh ani, ni awh tínī tan t, ba 
Mari tāa ndi kúju.  
     21 Tāani Mata ida Jeju na: Kɔɔ́ɓē, nínge t ī ̰i laa ani, ngōkó̰m ni oy ale. 22 Bani 
ngɔlaa'n too m'gerh káre i ri gige-n ī gide Nәɓa ani, Nәɓa a ādhi.  
     23 Jeju idan na: Ngōkó̰i ni a ḭ day.  
     24 Mata daln ida na: M'gerh ni a ḭ day ndɔ ̄kḭ day 'k tangóyn t.  
     25 Jeju idan na: Ma i ngekḭ ngé'n ɓáda day o, kumkaj o.  Ngee'n taa kemm ani, káre 
ni oy gige ani, ni a ndi k kumu. 26 Dee'n i k kumn ne, ba ni taa kemm ani, ni a oy nyet 
ale. Ī taa kem bee a ?  
     27 Mata idan na:Á̰a, Kɔɔ́ɓē, m'taa kem adh ī ̰i Mesi, Ngōn Nәɓa, ngee'n sɔɔ kadh ree 
dunia t ni.  
     28 Kuth gō najh'n too ani, ni awh ɓār Mari ngōkó̰n kekeke, idan na: Ngendó dee-g 
ugh laa, ba a ɓāri.  
     29 Lo'n Mari oo bee ani, ḭ gandang awh k' rɔn̄ t. 30 Todo Jeju na róbo, ba ugh kem 
ɓēe al ɓay.  Bani na i lo'n Mata ndɔd̄n tū t ni. 31 Jwip-g'n ndin k Mari kúju ya sɔlh 
kemn ni.  Lo'n nin an̰n ḭ gandang tee ani, nin awhn gon t, todo idann na: Ni awh k' dɔ 
ɓád t nú ya nō.  
     32 Lo'n Mari ugh lo'n Jeju i tū t ni, an̰ ani, ni isō njan t, ba idan na: Kɔɔ́ɓē nínge t ī ̰i 
laa ani, ngōkó̰m ni a oy al. 
     33 Tāani lo'n Jeju an̰ a nō o, Jwip-g'n reen sene ni nōn o ani, ni sík nō ndíln t o, sōl 
o.  
34 Ni dәje na: Īnīi nīnhn i ra?  
     Nin idann na: Kɔɔ́ɓē, ī ree á.̰  
     35 Adh Jeju nō.  
     36 I bee ni Jwip-g idan na:Á̰i, ni tárn i tit ri bee ?  
     37 Bani 'kreyh-g dɔdan d t idan na: Dee'n too-n tḛe kum mundō ni, ni as rā tāa kadh 
dee'n too oy al uo ala ?  

     38 Jeju sík nō kemn t to̰, ba ree k' dɔ ɓád t.  Adh i bāa mbalh, 'k kuth ta k mbalha. 
39 Jeju ida na: Úni mbalh ni kɔɔ̄.  
     Mata, ngōkó̰ ngeyo idan na: Kɔɔ́ɓē, nīnh ni ot kɔɔ̄ tam to noo i ndɔ ̄sɔ.́  
     40 Jeju ida na: M'ídai kete ala ?  Re ī taa kem ani, ā á ̰kɔrta ya Nәɓa.  
     41 I bee ni, nin unn mbalh lo'n nīnh to tū t ni.  Ba Jeju inī kumn k' dɔɔ, ida na: 
Bәram, m'ndadhi dɔ koo'n oom t ni.  42 Ma m'gerh adh ī ̰ ōom k ndɔ-̄g, bani m'ɔr̄h najh 
ni i tam kós dee-g'n gīrmn too tāa kadh nin taan kem adh i ī-̰n ílam ni.  
     43 Lo'n ni ida bee ani, ni ida najh k ndūn 'k boo na: Lajar, ī tee k' ndága.  
     44 Adh ngeyo ni tee, k kūb nīnh'n ɓír njan o, jīn o, mandíl ɓír kumn o.  
     Jeju ida d na: Ī tútin, ba ínyain ādhi awh.  
     45 Tāani 'k ngany-g dɔdan Jwip-g t'n reen rɔ ̄Mari t ni, nin an̰ nya'n Jeju rā ni ani, 
taan kemn. 46 Bani 'kreyh-g dɔdan d t awhn rɔ ̄NgéPares-g t, idan d nya'n Jeju rā ni.  
 

Ngébāa̰ Jeju oon naa ya tɔl̄n 
 

     47 Tāani ngégūgdɔ 'k bo-g k NgéPares kánn naa, oon naa, idan na: J'a ji rāi i banyh?  
Tam dee'n too rā nyakɔj-g ngany ni. 48 Re j'inyain bee ani, dee-g malang a taan kemn 
ani, Rom-g a reen ya taa lo 'k tál yaji k gírdee-g yaji-g.  
     49 Bani dee kogum dan d t rīn i Kaip, ni i ngol ngégūgdɔ-g ɓāl'n noo t, ni ida d na: 
Sḭi ī gerhi nya al bát. 50 Sḭi ī gerhi al ni 'k só t tam yasi t ni, kadh dee kogum oy tam ya 
dee-g t, kadh gír yaji malang udn ale.  
     51 Ngee'n ni ida noo i k dɔn nәko al, bani tam ni i ngol ngégūgdɔ-g ɓāl'n noo t.  
Adh ni ɔj i najh 'k loyā t kadh Jeju a oy tam ya gírdee-g yad t.  I tam ya gírdee-g yad t 
ngóy al, bani i ya kán'n ngán Nәɓa'n gángn naa k' lo-g t ni, k rɔ ̄'k kogum uo. 53 I bee 
ni, ndɔ'̄n noo t ni, nin ɔsn kem d ya tɔl̄n.  
     54 Tāani Jeju njər̄a dan Jwip-g t to̰ al,  bani ni ɔrh rɔn̄ awh nang 'k kad dәlalo t, 
kem ɓēbo'n a ɓārn na i Eprayim t ni.  Ni ndi tū t noo k ngéndó-g yan ne.  
     55 Nyakūjh Gəl̄adɔ ya Jwip-g to ngɔr.  Adh dee-g ngany 'k ngán ɓē-g t, awhn 
Jerujalem, kete no ndɔ ̄nyakūjh Gəl̄adɔ t, tam tógo rɔ ̄d t. 56 Tāani nin sān Jeju o, 
dәjenn naa kem Kúj ya Nәɓa t o na: Kem si t ni ídai na i ri?  Ni a ree nyakūjh t ala?  
     57 Ngégūgdɔ 'k bo-g, nin k NgéPares-g adhn ndū d kete na, re dee 'kreyh gerh lo 
ndin ani, k ɔj gon kadh n'uwann.  

Mari ur yibh ndum nja Jeju t 
(Mt.  26: 6-13   Mk.  14: 3-9) 

      
 Ndɔ ̄mehḛ no nyakūjh Gəl̄adɔ t ani, Jeju ree Betani t, lo'n Lajar oy tū t, ḭn 
day dan ngékoy-g t ni. 2 Adh nin rān kәsa 'k lo tíbi, tam yan t noo.  Mata-n 
indā nya no d t ni, ba Lajar i kogum ya ngé-g'n ndin sene ta kәsa t ni. 3 
Tāani Mari un yibh ndum nard 'k gātn i ngany as dōb kilo, ur nja Jeju t, ba 
ni ɔlh njan ni k nәnga dɔn ne. Adh us yibh 'k kot bir ni taa kem kúj.  

     4 Ngendó yan kogum, adh i Judas Iskariot 'k ngōn Simo̰, ngee'n a ilan jī dee-g t ni, 
ida na: 5 I tam ri tāa i 'k kig yibh ndum'n too kum gúrsu deniye ɓú mәtá, tam kadh 
ngéndoo-g ala?  
     6 Ni ida ngee'n noo i tam ni ndig i ngéndoo-g al, bani tam ni i ngeɓog o, ni i 
ngengōm ngong nar o.  Kadh ɔrh nar'n ɓōkhn keme ni.  
     7 Tāani Jeju ida na: Ínyan adh ngōm yibh ni, tam ndɔ ̄dubhm t. 8 Todo ngéndoo-g i 
sesi k ndɔ-̄g, bani ma i sesi k ndɔ-̄g ale.  
     9 Tāani kós Jwip-g ngany oon kadh Jeju i noo ani, nin reen, ba i tam ya ka ̰Jeju 
ngóy al, bani i tam ya ka ̰Lajar'n ḭn day dan ngékoy-g t uo ni. 10 Bani ngégūgdɔ 'k bo-g, 
ɔsn kem d ya tɔl̄ Lajar uo. 11 Todo Jwip-g ngany inyan d, ba taan kem Jeju tam najh ya 
Lajar t.   
 
 

Jeju ud Jerujalem  
(Mt.  21: 1-11   Mk.  11: 1-11   Lu.  19: 28-40) 

 
     12 Kós dee-g 'k kalh ngandh-g-n reen nyakūjh t ni.  Tee k korn ne, lo'n oon kadh 
Jeju ree k'  Jerujalem ani, 13 ɔyn tajī túmbur-g, awh tínīn tan, nin idan k ndū d 'k boo 
na:  
 

Hojana. Tɔŕta i dɔ ngee'n ree k rī Kɔɔ́ɓēe ni, Mbangh Israyel! 
 (Pā-g 118: 25-26) 

14 Jeju inge ngōn korō, ndi gidn t, tit'n ndangn'n ni:  
15 Ī ɓōlh al, ngōn 'k dinyá 'k Sinyo! 
Á̰ mbangh yai a ree, ndi gid ngōn korō t! 

12 



Ja ̰ 

 

 209 

 (Ejai 40: 9 Jakari 9: 9) 
 
     16 Ngéndó-g yan gerhn nya-g'n too kete al, bani lo'n Jeju inge kɔrta ɓá ani, iga kem 
d adh ndangn kem Maktub ya Nәɓa t i tam yan t o, tɔl̄n ta i dɔn t o.  
     17 I bee ni, kós dee-g'n i k Jeju lo'n ni ɓār'n Lajar bāa ɓáda ḭn'n day dan ngékoy-g t 
ni, nin ɔrhn najh 'k kum t yan o. 18 Kós dee-g tínīn tan i tam nin a̰n nyakɔj-g'n ni rā ni. 
19 Tāani Pares-g idan naa dɔdan d t na: Á̰i ta a, ī rāi sét, ba á,̰ dee-g 'k dunia t malang 
awh gon t.  
 

Jeju ɔj najh koyn 
 

     20 Grek 'kreyh-g i dan ngé-g'n awhn k' rɔyhɔ nyakūjh t ni. 21 Dee-g ni reen rɔ ̄Pilip 
'k Betsaida 'k Galile t, dәjenn na: Dәngam, ji ndig ka ̰Jeju.  
     22 Pilip, awh ida Andre.  Kuth gō ani, Andre nin k Pilip idan Jeju.  
     23 Jeju dal d ida na: Kummbang ugh ɓá, ya kadh Ngōn Dee inge kɔrta. 24 Rɔk̄um 
rɔk̄um, m'ída si, re njár gemḛ isō nang t, ba oy alani, ni to i kogum ngóy.  Bani re oy 
ani, a anh ngany. 25 Ngee'n tár ndi k kumu yan ani, ta a tī.̰  Bani ngee'n imh ndi k 
kumu 'k dunia t'n too ani, ni a ngōmn i tam ya kumkaj 'k ngándang t. 26 Re dee 'kreyh 
rā ɓerh yam ani, adh un gom, kadh lo'n m'ndi tū t ni, ɓerh yam ni a ndi tū t uo.  Re dee 
'kreyh rā ɓerh yam ani, Bәram a iin.  
     27 Ngɔlaa'n too ndílm sōl sélele ni, k m'ída na i ri?  K m'ída na: Bәram ɔr̄hm 
kummbang'n too t a?  Bani tam ya ngee'n too t bang-n m'ree'n kummbang'n too t ni. 28 
Bәra, ɔŕ ta rīi.  
     Tāani ndū tee dɔrā ̰t ida na: M'ɔŕ tan ɓá, ba ma m'ɔŕ tan to̰.  
     29 Tāani kós dee-g'n ran noo ni, oon ani, idan na: I manh-n ndang.  
     'Kreyh-g idan na: I ngekәla-n ɔrh najh sene.  
     30 Jeju dal d ida na: I tam yam ma t-n ōoi'n ndū'n too ni al. Bani i tam yasi t. 31 
Ngɔlaa'n too saria ya dee-g 'k dunia t i 'k gāng kɔɔ̄.  Ngɔlaa'n too inīn ngar ya dee-g 'k 
dunia t ndága kɔɔ̄. 32 Ba ma, lo'n ilamn dɔɔ dɔ dɔnang t ani, ma m'ndɔŕ dee-g malang 
k' rɔm̄ t.  
     33 Najh'n ni ɔrh bee ni, ni ɔj i kāgyo'n a oy ni.  

     34 Tāani kós dee-g dalnn idan na: J'oo tū ndūnajh t, adh Mesi a ndi ngándang.20 Ba 
i tam ri tāa ída na: Gár kadh ilan Ngōn Dee dɔɔ ni,  Ngōn Dee ni i ná?  
     35 Tāani Jeju ida d na: Lokunjh na sesi sény ɓay ni.  Ī njər̄ai dan'n lokunjh i sesi 
too, ya kadh til tee busәru k' rɔ ̄si t al.  Todo dee'n njər̄a tili ni a gerh lo'n ni awh k' tū t 
ni ale. 36 Dan'n lokunjh i sesi too, ī taai kem lokunjh ya kadh ī téli dee-g 'k lokunjh t.  
Lo'n Jeju ida najh'n too ani, ni ɔt ta d t, awh iyā rɔn̄ sany kɔɔ̄. 

 
Jwip-g mbāthn koo najh ya Jeju 

 
     37 Káre ni rā nyakɔj-g ngany takum d t noo gige ani, nin taan kemn al, 38 ya kadh 
najh'n Ejai ngekɔj ndū Nәɓa ida ni ree nāj:  

Kɔɔ́ɓē i ná-n taa kem najh'n j'ɔjh ni?  
 Jī Kɔɔ́ɓē tḛe kum ɔj i ná?  

 (Ejai 53: 1) 
     39 Tam najh'n too t-n nin asn taa kem al ni. 40 Ejai ida to̰ na:  

Ni ndemh kum d o, ni rā adh kem d ngangh ngóroro o,  
adh an̰ k kum d al o,  ya kadh gerhn gír 'k kem d t al o.  
Na sōgh nin tūrn hál d.  
Kadh m'ngáa mɔny yad.  

 (Ejai 6: 10) 
41 Ejai ida nya-g'n too, i tam ni a ̰kɔrta yan, adh ni ɔrh i najh yan.  
     42 Adh 'k dɔdan ngol-g t gige 'k ngany-g taan kemn.  Bani nin idan wáng al, tam 
ɓōlhn Pares-g t.  Tam ɓōlhn i təb̄a d kɔɔ̄ kúj kán naa ya Juip-g t. 43 Adh nin ndign 
kɔrta ya dee-g tɔyh kɔrta ya Nәɓa.  
     44 Jeju ida k ndūn 'k boo na: Ngee'n taa kemm ani, ni taa i kemm ma ngóy al, bani 
ni taa i kem ngee'n ilam ni. 45 Ngee'n am̰ ani, a ̰i ngee'n ilam ni. 46 M'ree dunia t i tit 
lokunjh ya kadh dee'n taa kemm ma ani, ni ndi k kum til t ale.  
     47 Re dee 'kreyh oo najh yam, ba taa kem al ani, i ma-n m'gāng saria dɔn t ale.  Adh 
m'ree i tam ya gāng saria 'k dunia t al, bani i ya kaj dunia. 48 Ngee'n mbāthm, ba oo 
najh yam  al ani, ni i k ngegāng saria yan ne.  Najh'n m'ɔr̄h i ni ngee'n a gāng saria dɔn 

 

20  12:34 (Pā-g 89:4-5) 

t ndɔ ̄'k tangóy t ni. 49 Todo m'ɔr̄h najh i k dɔm mәko al.  Bani i Bәram'n ilam ni, i ni 
ngee-n adhm míndn 'k sɔɔ kadh m'ída o, m'ɔr̄h o ni. 50 Ba m'gerh kadh gomíndn i 
kumkaj 'k ngádang, nya-g'n m'ɔr̄h ni, m'ɔr̄h i tit'n Bәra idam'n ni.  
  

Jeju tógo nja ngéndó-g yan 
(• Mt.  26: 20-24   Mk.  14: 14-17   Lu.  22: 14, 21-23) 

      
 Kete no nyakūjh Gəl̄adɔ t ni, Jeju gerh ndɔ ̄yan 'k ya kinya'n dunia, ba ya 
kawh rɔ ̄Bәra t ni ugh ɓá.  Ni tár ngé yan-g'n dunia t ni, adh ni tár d mbong 
tangóyn t.  
     2 Dan kәsa nya 'k lo tíbi t ani, Sú indā kem Judas Iskariot, ngōn Simo̰ t, 
kete ya kadh ilan jī dee-g t. 3 Jeju gerh adh Bәran adhn nya-g malang jīn t 

ɓá, tam ni ḭ i rɔ ̄Nәɓa t o, ni tél ya kawh rɔ ̄Nәɓa t o. 4 Ni ḭ ta nyakәsa t, tɔŕ kūb-g yan, 
ba un kūb kɔlh rɔ ̄kogum do̰o ɓōdn t. 5 Kuth gō ani, ni ɓōkh manh kem baya, ni ila gír 
tógo nja ngéndó-g o, ɔlh k kūb kɔlh rɔ'̄n do̰o ɓōdn t ni o.  
     6 I bee ni, ni ugh dɔ Simo̰ Piyer t ani, Piyer idan na: Kɔɔ́ɓē, k ī tógo njam a?  
     7 Jeju daln ida na: Nya'n m'rā too ā ī gerh ngɔlaa al, bani ā ī gerh i 'k ɓay t.  
     8 Piyer idan na: Hó̰o, ā ī tógo njam nyet ale! 
     Jeju daln  ida na: Re m'tógoi al ani, ā ī nalh kum yai rɔm̄ t.  
     9 Simo̰ Piyer idan na: Kɔɔ́ɓē, i njam ngóy al, bani i jīm o, dɔm o! 
     10 Jeju idan na: Ngee'n ndogh ɓá ani, nelhn i tógo njan ngóy, tam got rɔn̄ malang ni 
i 'k unjh njáynjay.  Sḭi ūnjhi ɓá, bani i malang ale.  
     11 Todo ni gerh ngee'n a ilan jī dee-g t ni.  I tam najh'n too t-n ni ida na: Sḭi ūnjhi 
ɓá, bani i malang al ni.  
     12 Kuth gō nja d'n tógo ni ani, ni ɔy kūb-g yan, ba ni tél ndi lo kәsa nya t to̰, ba ida 
d na: Ī gerhi kum nya'n m'rā sesi too a? 13 Sḭi ī ɓārmi, Ngol o, Kɔɔ́ɓē o.  Ngee'n ídai 
noo maj, tam ma i ngee'n noo. 14 Lo'n ma'n i Ngendó dee-g o, Kɔɔ́ɓē o, ba m'tógo nja si 
ani, sɔɔ kadh ī tógoi nja naa uo. 15 Todo m'ādh si i nyandáj, kadh ī rāi tit'n m'rā'n sesi 
ni. 16 Rɔk̄um, rɔk̄um, m'ída si, ɓәlo tɔyh kɔɔ́n al o, ngōmbang kәla a tɔyh nge kәlan al 
o. 17 Re ī gerhi nya-g'n too o, ī rāi bee o ani, rɔ ̄si a nelh si.  
     18 M'ɔr̄h i najh yasi malang ale.  M'gerh ngé-g'n m'gər̄a d ni. Bani ya kadh najh 'k 
kem Maktub ya Nәɓa t a ree nāj ni: 

Ngee'n isa nya sem ni, ibam k gándn ne.  

13 

 (Pā-g 41: 10) 
     19 Ba 'k ngɔr'n too t ni, m'ída si nya kete tāa nya ni a ree, ya kadh lo'n ree ɓá ani, sḭi 
ī taai kem, adh i ma. 20 Rɔk̄um, rɔk̄um, m'ída si, ngee'n uwa ngee'n m'ílan ni k' rɔn̄ t 
ani, uwam i ma.  Bani ngee'n uwam k' rɔn̄ t ani, uwa i ngee'n ilam ni.  
 

Jeju ɔj kadh a ilann jī dee-g t.  
(Mt.  26: 21-25   Mk.  14: 18-21   Lu.  22: 21-23 

 
     21 Lo'n Jeju ida bee ani, ndíln ndi k gōo al, ni ida na: Rɔk̄um, rɔk̄um, m'ída si, 
kogum yasi a ilam jī dee-g t.  
     22 Adh ngéndó-g mbeln an̰ takum naa, ba idan na: Najh'n ni ida too i k rī ná? 23 
Ngendó kogum'n Jeju tárn ni, ni ndən̄a rɔn̄ kad Jeju t. 24 Tāani Simo̰ Piyer iren k kumn 
ne, kadh dәje Jeju ke ɔrh i najh ya ná wa?  
     25 Ngendó'n ndən̄a rɔn̄ kad Jeju t ni, dәjen na: Kɔɔ́ɓē i ná?  
     26 Tāani Jeju dal ida na: I ngee'n ma m'íla gāj kәsa kum tá ̰t, ba m'ādhn ni.  
     Ba lo'n ni ila gāj kәsa kum tá ̰t ani, ni adh Judas 'k ngōn Simo̰ Iskariot. 27 Lo'n adhn 
gāj kәsa ni ani, Sata ̰ud kem Judas t.  
     Tāani Jeju idan na: Nya'n ā ī rā ni, ī rā láw.  
     28 Nin'n ndin lo kәsa t ni, dee kogum 'k gerh kum najh'n ida noo goto. 29 Todo 
'kreyh-g gírn idan na, tam Judas'n i ngengōm nar ni ngee-n Jeju idan na, k mang nya'n 
ji ndig ni tam ya nyakūjh t, alani kadh adh ngéndoo-g nya. 30 Lo'n Judas taa gáj kәsa 
ni ani, ni tee gandang.  I ndɔɔ̄ kɔɔ̄.  
 

Gomínd 'k kij tam ya tár t 
 

     31 Lo'n Judas tee ani, Jeju ida na: Ngɔlaa ni Ngōn Dee  inge kɔrta ɓá o, Nәɓa inge 
kɔrta kemn t o. 32 Re Nәɓa inge kɔrta kemm t o, Nәɓa ɔr tam kemn nәko t uo ani, ni a 
ɔrh tam gandang.  
     33 Ngánm 'k dūu-g, ma i sesi sény, ba ā ī sāmi, ba i tit'n m'ída'n Jwip-g na: Sḭi ási 
kugh lo'n m'āwh k' tū t al ni, m'ída si ngɔlaa'n too uo.  
     34 M'ādh si gomíndm 'k kij: Ī tári naa, i tit'n m'tár'n si ni, sɔɔ kadh ī tári naa uo. 35 I 
ngee'n too-n dee-g malang a gerhn, kadh sḭi i ngéndó-g yam ni, re sḭi i k tára dan si t ni.  

Jeju ɔj adh Piyer a nēj gerhn 
(Mt.  26: 30-35   Mk.  14: 26-31   Lu.  22: 31-34 

 
     36 Simo̰ Piyer idan na: Kɔɔ́ɓē, āwh i k' ra?  
     Jeju daln ida na: Lo'n m'āwh k' tū t ni, ī ̰ás kun gom ngɔlaa al, ya kawh lo'n m'āwh k' 
tū t ni.  Bani gō gogh ani, ā ún gom.  
     37 Piyer idan na: Kɔɔ́ɓē ! I tam ri tāa m'ás kun goi ngɔlaa ala?  Ma m'ādh rɔm̄ tam 
yai t.  
     38 Jeju daln ida na: Ī ̰ ādh rɔī tam yam t a?  Rɔk̄um, rɔk̄um, m'ídai kete tāa kóra 
kən̄já nō ani, ā ī nēj najh na ī gerhm al nja mәtá.  
 

Jeju awh rā loo tam dee-g yan t.  
      

 Ādhi kem si sōl ale.  Ī taai kem Nәɓa o, ī taai kemm ma uo. 2 Lo ndi i ngany 
kem kúj ya Bәram t.  Nínge t i bee al ani, m'ída si kɔɔ̄.  Todo ma m'āwh ya rā 
gō lo tam yasi t. 3 Ba lo'n m'āwh m'rā gō lo tam yasi t ani, ma m'rongh téle, 
kadh m'ɔý si k' rɔm̄ t, ya kadh lo'n ma i tū t ani, sḭi i tū t uo. 4 Ī gerhi lo'n 

m'āwh k' tū t ni o, ī gerhi róbn o.  
     5 Tomas idan na: Kɔɔ́ɓē, ji gerh lo'n ī ̰awh k' tū t ni al. Lo kadh ji gerh róbn i 
banyh ?  
     6 Jeju idan na: Ma i rób o, najh 'k rɔk̄um o, kumkaj o.  Dee kogum 'k as ree rɔ ̄Bәra t 
goto, ba i k kulm tāa. 7 Re sḭi ī gerhmi ani, ī gerhi Bәram uo.  Ba 'k ngɔr'n too t ni, sḭi ī 
gerhin o, sḭi áḭn ɓá o.  
     8 Pilip idan na: Kɔɔ́ɓē, ɔj́ ji k Bәra ani, n'noo as ji.  
     9 Jeju idan na: M'ndi sesi dan i ngany ni, ī gerhmi ala, Pilip?  Ngee'n am̰ ani, a ̰Bәra 
uo.  Ba i banyh tāa ī ̰ída na: “Ɔ́j ji k Bәra?” 10 Ī taa kem kadh ma i kem Bәra t o, Bәra i 
kem ma t o ala? Najh-g'n m'ída si ni i k dɔm mәko al.  Bani i Bәra'n ndi kemm t ni, i ni-
n rā kәla-g yan ni. 11 Ī taai kemm, adh ma i kem Bәram t o, Bәram i kemm ma t o, ake 
ī taai kemm, i tam kәla-g'n m'rā t ni. 12 Rɔk̄um, rɔk̄um, m'ída si, ngee'n taa kemm ani, 
kәla-g'n m'rāni, ni a rā uo.  Ba ni a rā 'k bo tɔyh ngé-g'n too, tam ma m'āwh k' rɔ ̄Bәra t. 
13 Nya-g malang'n ī gidei k rīm ni, ma m'ā m'rā nya ni, ya kadh Bәram inge'n kɔrta 
kem Ngōn t. 14 Re ī gidei nya 'kreyh k rīm ani, ma m'ā m'rā nya ni.  

Jeju inī míndn tam ya Ndíl 'k Tál t 
 
     15 Re ī tármi ani, ā ī ngōmi gomíndm-g. 16 A ma m'ā m'gide Bәra ani, ni a adh si 
Ngesɔlh kem, 'kreyh kadh ni a ndi sesi ngándang. 17 Ndíl 'k rɔk̄um'n dee-g 'k dunia t as 
taa'n al ni.  Tam ni an̰ al o, gerhn al o.  Ba sḭi ī gerhin, tam ni ndi sesi o, ni a ndi kem si 
t uo. 18 Ma m'ā m'ínya si hal ale.  Ma m'ā m'tél ya ree rɔ ̄si t. 19 Na kum i sany al, 
kadh dee-g t 'k dunia a an̰ al.  Bani sḭi ā ám̰i, todo m'ndi k kumu ni, sḭi ā ī ndii k kumu 
uo. 20 Kem ndɔ'̄n noo t ni, ā ī gerhi kadh ma i kem Bәra t o, sḭi i kem ma t o, ma i kem 
si t o. 21 Ngee'n i k gomíndm-g o, ngōm d o ani, ni i ngee'n tárm ni. Ba ngee'n tárm 
ani, Bәram a tárn o, ma m'ā m'tárn o, ma m'ɔj́n sem mәko o.  
     22 Judas 'k Iskariot al idan na: Kɔɔ́ɓē, i tam ri tāa ī ̰ɔj́ ji rɔī, ba ɔj́ dee-g 'k dunia t rɔī 
ala?  
     23 Jeju daln ida na: Re dee'n tárm o, ni ngōm najh yam o ani, Bәram a tárn.  Ba j'a 
ji ree rɔn̄ t o, j'a ji rā lo ndi ji lon ne o. 24 Ngee'n tárm al ani, ni ngōm najh yam ale.  
Ba najh'n ōoi ni i yam al, bani i ya Bәram'n ilam ni.  
     25 M'ída si nya-g'n too, i dan'n m'ndi'n sesi too. 26 Bani Ngesɔlh kem, Ndíl 'k Tál'n 
Bәra a ila'n k rīm ni, ni a ndó si nya-g malang o, ni a terh si kum nya-g malang'n m'ída 
si o ni. 27 M'ínya lɔm sesi.  M'ādh si lɔm yam.  M'ādh si i tit'n dunia adh'n ni ale.  Ādhi 
kem si sōl al o, ādhi ɓōlh rā si al o.  
     28 Ōoi najh'n m'ída si kete ni.  Ma m'ā m'āwh, ba ma m'rongh téle ya ree rɔ ̄si t.  Re 
ī tármi ani, rɔ ̄si a nelh si, tam mída na m'āwh k' rɔ ̄Bәra t.  Adh Bәra i 'k bo tɔyhm. 29 
Ba ngɔlaa ni, m'ída si nya'n too kete tāa ni ugh, ya kadh lo'n ni ugh ani, ā ī taai kem. 30 
Ma m'ɔr̄h najh sesi ngany to̰ al, todo ngar 'k dunia t a ree. Ba nya yan i kemm t nyet al. 
31 Bani i ya kadh dee-g 'k dunia gerhn adh m'tár Bәra o, m'rā i k gomínd Bәra'n adhm 
o ni.   Íḭ laa kɔɔ̄, j'awhi.  
 

Jeju i kɔr̄ kum nduú 
      

 Ma i kɔr̄ kum nduú o, Bәram i nge ndɔrhn o. 2 Tajī-g malang'n i kemm t, ba 
anhn al ni, ni ɔy d dɔɔ, ba tajī-g malang'n anhn ni, ni tɔŕ d, ya kadh anhnn 
ngany mān dɔ. 3 Sḭi ūnjhi njáynjay tam najh'n m'ída si t ni. 4 Ī ndii kemm t 
ani, ma m'ā m'ndi kem si t uo.  Tit'n tajī aanh k dɔn ne al ni, re ni na i tū gír 

gis t tāa, bee ni, re ī ndii kemm t al ani, sḭi ási kanh ale.  

     5 Ma i nduú o, sḭi i tajī-g o.  Ngee'n ndi kemm t o, m'ndi kemn t o ani, a anhn 
ngany.  Todo i kanjhm ani, sḭi ási rā nya kogum ale. 6 Re dee ndi kemm t al ani, ni i tit 
tajī'n a inīn kɔɔ̄, kadh ni tut ni.  Kuth gō ani, kánn tajī-g ni, ɓōkhn d horo, kadh rón. 7 
Re ī ndii kemm t o, najh yam ndi kem si t o ani, ī gidei nya'n ī ndigi ni ani, a rān tam 
yasi t. 8 Lo'n sḭi ānhi ngany ani, ni ngee'n too-n a ɔr ta Bәram ni o, sḭi a i ngéndó-g yam 
o ni.  
     9 Tit'n Bәram tárm ni, m'tár si bee uo.  Ī ndii kem tár yam t. 10 Re ī ngōmi 
gomíndm-g ani, ā ī ndii kem tár yam t, tit'n m'ngōm'n gomínd Bәram, adh m'ndi'n kem 
tár yan t ni. 11 M'ída si nya-g'n too, ya kadh rɔn̄elh yam i kem si t, tāa kadh rɔn̄elh yasi 
ɔth ta.  
 

Gomínd 'k tam ya tár t.  
 

     12 Gomíndm n-too: Ī tári naa, tit'n m'tár'n si ni. 13 Tár 'k tɔyh ngee'n too goto, kadh 
dee adh rɔn̄ tam ya kóra madhn-g t. 14 Re ī rāi k gomíndm-g ani, sḭi i kóra madhm-g. 
15 Ba m'ɓār si ɓerh-g to̰ al, tam ɓerh gerh nya'n kɔɔ́n rā ni ale.  Bani m'ɓār si madhm-g, 
tam m'ɔj́ si nya malang'n m'ōo rɔ ̄Bәra t ni. 16  Sḭi-n ī gər̄ami al, bani i ma-n m'gər̄a si 
ni.  Ba m'īndā dɔ si t, ya kadh āwhi ānhi kadh kanh si a na.   Ya kadh nya'n sḭi ī gidei 
Bәra k rīm ani, ni a adh si. 17 Gomíndm n-too kadh ī tári naa.  
 

Dunia a imh ngétaakem-g 
 

     18 Re dunia imh si ani, ī gerhi adh ni imhm kete no si t. 19 Re sḭi i 'k dunia t ani, 
dunia a tár i ngé yan-g. Bani sḭi i 'k dunia t al, ba m'gər̄a si dan dunia t ɓá, i tam'n too t-
n dunia imh si ni.  20 Iga kem si dɔ najh'n m'ída si t ni.  Ɓerh tɔyh kɔɔ́n ale. Re rāmn 
ndoo t ani, a rān si ndoo t uo.  Re nin ngōmn najh yam ani, a ngōmn najh yasi uo. 21 
Bani nin a rān si nya-g'n too malang tam rīm t, tam nin gerhn ngee'n ilam ni ale. 22 
Nínge t m'ree, m'ɔr̄h najh sed al ani, majal yad goto.  Bani ngɔlaa ni, najh 'k ya kadh 
nin idan tam majal yad t goto. 23 Ngee'n imhm ani, imh i Bәra uo. 24 Kәla-g 'k dee 
'krang as rā al'n m'rā dɔdan d t ni, nínge t m'rā al ani, majal yad goto.  Bani ngɔlaa ni, 
nin an̰ ɓá, bani nin imhn ji jḭ k Bәram mbak. 25 Bani nya'n too i ya kadh najh'n ndangn 
kem Ndūnajh yad t ni ree nāj:  

Nin imhmn kari.  
 (Pā-g 69: 5  35: 19) 

     26 Bani lo'n Ngesɔlh kem a ugh ani, ni a ɔrh najh 'k kum t yam. Ngesɔlh kem i 
ngee'n ma m'ā m'ílan rɔ ̄si t ni, i ni ngee'n a ḭ rɔ ̄Bәra t ni.  Ni i Ndíl 'k rɔk̄um'n ḭ rɔ ̄Bәra 
t ni. 27 Sɔɔ kadh ā ɔr̄hi najh 'k kum t yam uo, tam sḭi i sem takәlagír t.  
 

Dee-g a rān ngéndó-g ndoo t.  
      

 M'ída si nya-g'n too ya kadh nin igan si gīg t al. 2 Nin a təb̄a si kem kúj kán 
naa ya Juip-g t kɔɔ̄.  Ndɔ ̄a ree ya kadh a tɔl̄n si ani, ɔjn na n'rān i kәla ya 
Nәɓa. 3 Nin a rān bee i tam nin gerhn Bәram al o, ma al o. 4 Bani m'ída si 
nya-g'n too ni, i ya kadh lo'n ndɔ ̄ugh ani, a iga kem si dɔ t, adh m'ída si ɓá.  

M'ɔr̄h najh yad sesi takәlagír t al, tam ma i sesi ɓay.  
 

Kәla ya Ndíl 'k Tál 
 
     5 Bani ngɔlaa m'āwh k' rɔ ̄ngee'n ilam t ni, ba dee kogum yasi 'k ya dәjem na: Āwh i 
k' ra wa? ni goto. 6 Bani tam m'ída si nya-g'n m'ída si too ni, wōng a ros kem si. 7 Bani 
m'ída si i najh 'k rɔ,̄ 'k só t tam yasi t ni,  maj kadh m'āwh. Tam re m'āwh al ani, 
Ngesɔlh kem a ree rɔ ̄si t al o.  Bani re m'āwh ani, ma m'ā m'íla'n rɔ ̄si t o. 8 Lo'n ni ugh 
ani, ni a ndáng dee-g 'k dunia dɔ majal t o, dɔ nya 'k gōth t o, dɔ saria t o. 9 Dɔ majal t 
ni, i tam nin taan kemm ale. 10 Dɔ nya 'k gōth t ni, i tam m'āwh k' rɔ ̄Bәram t, ba sḭi ā 
ám̰i al bat. 11 Dɔ saria t ni, i tam gāngn saria dɔ ngar 'k dunia'n too t ɓá.  
     12 Ma i k nya-g ngany kadh m'ída si ɓay, bani sḭi ási koo d ngɔlaa'n too ale. 13 Bani 
lo'n ni ugh ani, Ndíl 'k rɔk̄um'n ni a ɔrh si k' tū najh 'k rɔk̄um t malang ni.  Todo a ɔrh i 
najh yan nәko al, bani ni a ida i nya malang'n ni oo ni o, ni a ndáj i nya-g'n a reen ɓay 
o ni. 14 Ni a ɔr tam, todo ni a taa i nya yam ya ndáj si. 15 Nya malang ya Bәram i yam.  
I tam'n too t-n m'ída si na: Ni a taa nya yam ya ndáj si ni.  
 

Jeju ɔj najh koyn o, kḭn day o 
 

     16 Na sény to̰ ani, sḭi a ám̰i al, ba kuth gō sény ani, ā ám̰i tam m'āwh k' rɔ ̄Bәram t.  

     17 Dɔ najh'n too t ni ngéndó yan 'kreyh-g dәjen naa dɔdan d t na: Ngee'n ida ji noo 
kumn na i ri?  Na sény to̰ ani, ā ám̰i al o, ba kuth gō sény to̰ ani, ā ám̰i o, tam m'āwh k' 
rɔ ̄Bәram t. 
     18 Tāani nin dәjenn na: Na sény'n ida noo kumn na i ri?  Ji gerhi najh'n ni ɔrh noo 
ale.  
     19 Jeju gerh kadh a ndurn gír, ba ni ida d na: Sḭi ī dәjei naa dɔ najh ngee'n m'ída si 
t na: Na sény ani, ā ám̰i to̰ al o, kuth gō sény ani, ā ám̰i o ni a? 20 Rɔk̄um, rɔk̄um, 
m'ída si, sḭi ā ī nōi o, ā ī sōmhi uo, bani dee-g 'k dunia t a rān rɔn̄elh.  Sḭi i kum wōng t, 
ba wōng yasi a tél rɔn̄elh. 21 Lo'n dinyá rā kem ani, ni i k wōngo tam ndɔ ̄yan ugh. 
Bani lo'n ni oj dee ani, ni iga kemn dɔ kony yan t al, todo rɔn̄elh dee'n ni ojn dunia t ni. 
22 I bee ni wōng a rā si ngɔlaa, bani m'ā m'rongh ka ̰si t ani, kem si a i k rɔn̄elhe o, dee 
kogum 'k ya taa rɔn̄elh yasi ni a goto o. 23 Ndɔ'̄n noo t ni, sḭi ā ī dәjemi gír nya 'kreyh 
to̰ ale.  Rɔk̄um, rɔk̄um, m'ída si, re ī gidei nya 'kreyh jī Bәram t k rīm ani, ni a adh si. 
24 Mbong ngɔlaa'n too ni, ī gidei nya k rīm al ɓay.  Ī gidei na ā íngei, ya kadh rɔn̄elh 
yasi ɔth ta.  
     25 M'ída si nya-g'n too i k rən̄a.  Ba ndɔ'̄n a ree ni, m'ā m'ɔr̄h najh sesi i k rən̄a to̰ al, 
bani m'ā m'ɔr̄h najh ya Bәram sesi i wáng. 26 Ndɔ'̄n noo t ni, ā ī gidei nya k rīm, ba 
m'ída si na m'ā m'ndɔȳ Bәram tam yasi t al, 27 todo Bәram nәko tár si tam sḭi ī tármi o, 
ī taai kem adh m'tee i rɔ ̄Nәɓa t o ni. 28 M'tee i rɔ ̄Bәram t-n m'ree dunia t.  Ngɔlaa ni, 
m'ā m'ínya dunia ni, ba m'ā m'āwh k' rɔ ̄Bәram t gogh.  
     29 Ngéndó-g yan idan na:Á̰, ngɔlaa ni, ī ̰ɔr̄h najh i wáng ta, ba ída i k rən̄aa to̰ ale. 
30 Ngɔlaa ni, ji gerh adh ī gerh nya malang, adh nelhi kadh dee kogum dәjei najh ale.  
I tam'n noo t-n ji taa kem adh ī tee i rɔ ̄Nәɓa t ni.  
     31 Jeju dal d ida na: Ī taai kem ngɔlaa a? Á̰i, ndɔ ̄a ree, ugh ɓá, ndɔ'̄n sḭi malang ā ī 
gángi naa k' lo yasi-g t.  Ba ā ínyami k kérm.  Bani ma i k kérm al, todo Bәram i sem.  
     33 M'ída si nya-g'n too, ya kadh sḭi i k lɔmɔ kemm t.  Ur si a ɔl si dunia t, bani írei 
ur si na m'dumh dunia ɓá.  
 

Ndɔȳ ya Jeju tam ya dee-g yan t 

 Lo'n Jeju ida bee ani, ni inī kumn k' dɔɔ dɔrā̰ t ida na: Bәram, kummbang 
ugh ɓá ni, ɔŕ ta Ngōni ya kadh Ngōni ɔr tai. 2 Ba i k gō kadh'n adhn ndūi dɔ 
dee-g t malang ni, ya kadh ni adh ngé-g'n ī ̰ādhn sed malang ni kumkaj 'k 
ngándang. 3 Kumkaj 'k ngándang ngee'n too, ya kadh nin gerhin ī ̰i Nәɓa 'k rɔ ̄

ngóy o, Jeju Kris ngee'n ī ̰ílan o ni. 4 M'ɔŕ tai dɔnang t laa tam kәla'n ādhm k m'rā ni, 
m'tɔl̄ ta. 5 Ngɔlaa'n too, Bәram, ɔŕ tam kadi īko t tit kɔrta'n m'ndi'n sei kete tāa dunia to 
ni.  
     6 M'ɔj́ dee-g'n ādhm sed dɔdan dunia t ni rīi.  Nin i yai, adh ī ̰ādhm sed ɓá, ba 
ngōmn najh yai. 7 Ngɔlaa nin gerhn nya malang'n ī ̰ādhm ni, ḭ i rɔī t. 8 Todo m'ādh d 
najh-g yai'n ādhm ni o.  Nin taan ɓá o.  Nin gerhn 'k rɔr̄ɔ-g t adh m'tee i rɔī t o.  Nin 
taan kem adh i ī-̰n ílam o ni.              9 M'ndɔȳ i tam yad t.  M'ndɔȳ i tam ya dee-g 'k 
dunia t al, bani i tam ya ngé-g'n ī  ādhm sed ni, tam nin i yai. 10 Nya malang yam i yai 
o, nya malang yai i yam o.  M'ínge kɔrta kem d t. 11 Ma i dunia t laa to̰ al, bani nin i 
dunia t laa, ba m'ā m'āwh k' rɔī t.  Bәra 'k Tál, ngé-g'n ādhm ni, ī ngōm d k rīi, kadh nin 
i kogum tit ji. 12 Lo'n ma i sed dunia t ni, m'ngōm d k rīi.  M'ngōm ngé-g'n ī ̰ādhm ni, 
adh kogum yad 'k ud goto, ká i ngekud kɔɔ̄ ni tāa ngóy, ya kadh najh 'k kem Maktub ya 
Nәɓa t ree nāj ni tāa.  
     13 Ba ngɔlaa'n too, m'ā m'āwh k' rɔī t.  Ba m'ída nya-g'n too dan dunia t, ya kadh 
rɔn̄elh yam ree ɔth ta kem d t. 14 M'ādh d najh yai, adh dee-g 'k dunia t imhn d, tam 
nin i ya dunia al, tit'n ma i ya dunia al ni. 15 M'ndɔȳi i ya kadh ɔrh d dunia t al, bani i 
ya kadh ī ngōm d ya kadh nge majal uwa d ale. 16 Nin i ya dunia al, tit'n ma i ya dunia 
al ni. 17 Ī ̰ɔr̄h kamh d tū dunia t k kul najh 'k rɔk̄um yai. Najh yai i najh 'k rɔk̄um. 18 
Tit'n ī ̰ílam dunia t ni, m'íla d dunia t uo. 19 M'ɔr̄h kamhm mәko tam yad t, ya kadh 
nin ɔrhn kamh d k kul najh 'k rɔk̄umu.  
     20 M'ndɔȳi i tam yad t ngóy al, bani i tam ya ngé-g'n ndɔ'̄n t a taan kemm k kul 
najh 'k ta d t uo ni, 21 ya kadh nin malang reen kogum.  Tit'n ī ̰Bәram ī ̰i kemm t o, ma 
i kemi t o ni, ya kadh nin reen kogum kem ji t, ya kadh dee-g 'k dunia t taan kem kadh 
i ī-̰n ílam. 22 M'ādh d kɔrta'n ādhm ni, ya kadh nin i kogum tit'n jḭ i kogum bee ni. 23 
Ma i kem d t o, ī ̰i kemm t o, ya kadh nin reen kogum mámak, kadh dunia gerh adh i ī-̰
n ílam o, ī tár d tit'n ī tárm'n ni o.  
     24 Bәra, m'ndig kadh lo'n ma i tū t ni, ngé-g'n ādhm sed ni, nin i tū t sem uo, ya 
kadh nin an̰ kɔrta yam. Kɔrta'n ī ̰ādhm ni, tam ī tárm kete ta kәla gír dunia t.  

     25 Bәram 'k gōth, dunia gerhi al, bani ma m'gerhi o, ngé-g'n too gerhn adh i ī-̰n ílam 
o ni. 26 M'ɔj́ d rīi ɓá, ba m'ā m'ādh d to̰ kadh nin gerhin, ya kadh tár'n ī tárm ni i kem d 
t o, ma i kem d t o.  
 
    

Judas ila Jeju jī dee-g t 
(Mt.  26: 36-56   Mk.  14: 32-50   Luk  22: 39-54 

      
 

 Jeju ida najh-g'n too ani, nin k ngéndó-g yan awhn gid wól bā Kedro̰ t.  
Ndɔrh i lo ngee'n noo t, adh ni ud tū t k ngéndó-g yan ne.  
     2 Judas nge kәlan jī dee-g t ni gerh lo ni uo. Tam Jeju nin k ngéndó-g yan 
kánn naa tū t i k' nja naa t. 3 Tāani, lo'n Judas tā ɓūt áskar-g o, pajā-g'n 

ngégūgdɔ 'k bo-g o, Parijinyḛ-g o, ilan d ni, adh nin reen k lámba-g, k hor ngelh-g, k 
nya rɔ-̄g.  
     4 Jeju gerh nya malang'n a ree k' dɔn t ni, ndɔt́ k' ngɔr, ida d na: Ī sāi i ná ?  
     5 Nin dalnn idan na: I Jeju 'k Najaret.  
     Jeju ida d na: I ma-n too.  
     Judas ngekәlan jī dee-g t ni i sed uo. 6 Tāani lo'n Jeju ida d na, i ma-n too ani, nin 
dóbān k gō d, tóson nang t.  
     7 Ni dәje d to̰ na: Ī sāi i ná?  
     Nin idan na: Jeju 'k Najaret.  
     8 Jeju dal ida na: M'ída si na i ma-n too.  Tāani re i ma-n ā ī sāmi ani, ínyai ngé-g'n 
too adh awhn.  
     9 Ni ida bee ya tɔl̄'n ta najh'n ni ida ni: Ngé-g'n ī ̰ādhm ni, m'tī ̰ta dee kogum ale.21 
     10 Tāani Simo̰ Piyer i k kaskara ni, ɔrh kaskar ni, tóga'n ɓәlo ya ngol ngégūgdɔ-g, 
tóga mbīn 'k ko̰o mbat.  Ɓәlo ni, rīn na i Malkus.  
     11 Tāani Jeju ida Piyer na: Ī tél íla kaskar yai hɔp̄n t. Kop'n Bәra adhm ni k m'ānyh 
ala?  
 

Awhn k Jeju rɔ ̄An t 

 

21 18:9 (Jn. 17:2) 

18 

(Mt.  26:57-68   Mk.  14:53-65   Luk  22:63-71 
 
     12 Ɓūt áskar-g o, ngol ngérɔ-̄g o, pajā ya Jwip-g o, uwan Jeju do̰onn. 13 Nin awhn 
sene rɔ ̄An t pátāa, todo ni i mum Kaip, ni i ngol ngégūgdɔ-g ɓāl'n noo t. 14 Kaip i 
ngee'n ɔjh Jwip-g na: I só t kadh dee kogum a oy tam ya gírdee-g t ni.   
 

Piyer nēj najh na n'gerh Jeju al nja mәtá 
(Mt.  26: 69-75 Mk.  14: 66-72   Luk  22: 54-62) 

 
     15 Simo̰ Piyer nin k ngendó 'kreyh awhn gō Jeju t.  Ngol ngégūgdɔ-g ni gerh 
ngendó'n too.  Adh ud k Jeju gír gar ya ngol ngégūgdɔ-g t keme. 16 Bani Piyer ra ndága 
ta t ani, ngendó 'kreyh'n ngol ngégūgdɔ-g gerhn ni, ni tee ɔrh najh k ngengōm tarób 'k 
dinyá ni, kadh Piyer ud.  
     17 Tāani ɓerh 'k dinyá'n a ngōm tarób ni, ida Piyer na: Ī ̰i ngendó ya dee'n too uo 
ala?  
     Ni ida na: Hó̰o, ma i ngendó yan ale.  
     18 Ɓәlo-g nin k pajā-g'n ran noo ta hor'n nin rān tam kūl t, a ndíbn ni,  Piyer ra sed 
a ndíb hor uo.  
     19 I bee ni, ngol ngégūgdɔ-g dәje Jeju najh ya ngéndó-g yan o, ngәrandó yan o.  
     20 Jeju daln ida na: M'ɔr̄h najh dunia t i wáng o, m'ɔj́h najh k ndɔ-̄g kem kúj kán 
naa ya Juip-g t, lo'n Jwip-g malang kánn naa tū t ni o. M'ɔr̄h najh wáng kem Kúj ya 
Nәɓa t o, m'ɔr̄h najh lomundh t ale. 21 Ī dәjem i tam ri?  Ī dәje ngé-g'n ōomn dɔ najh'n 
m'ɔr̄h t ni. Á̰, ngé-g'n gerhn nya'n m'ída ni.  
     22  Dɔ najh'n too t ani, pajā kogum ra noo inda Jeju k da jīn ne, ba ida na: Ī dal 
ngol ngégūgdɔ-g bee a?  
     23 Jeju daln ida na: Re m'ɔr̄h i najh 'k majal ani, ɔj́m najh 'k majal'n m'ída ni. Bani 
re m'ɔr̄h i najh 'k maj ani,  índam i lo ri t ?  
     24 An ilan k jī do̰on ne bee rɔ ̄Kaip, ngol ngégūgdɔ-g t.  
     25 Simo̰ Piyer ra noo, a ndíb hor.  Tāani nin idann na: Ī ̰i ngendó yan uo ala?  
     Ni nēj kɔɔ̄, ba ida na: Hó̰o, ma i ngendó yan ale.  
     26 Ɓәlo kogum ya ngol ngégūgdɔ-g, ni i k ngé-g'n Piyer gāng mbīn ni, ni ida na: 
M'áḭ sene ndɔrhɔ o ala?  
     27 Piyer nēj to̰ ani, k' tajī t noo kóra kónjā nō.   

Jeju ra no Pilat t 

(Mt.  27: 2-21   Mk.  15: 1-11   Luk  23: 1-19) 
 

     28 Nin ḭn k Jeju rɔ ̄Kaip t, awhn sene kem ndogh ya mangh t lo gāng saria t ani, lo 
tī kɔɔ̄, adh ninko-g udn lo saria ni t al, na sōgh majal ták d, adh ɔgh d kәsa nyakūjh 
Gəl̄adɔ. 29 Tāani Pilat tee, awh rɔ ̄d t ndága, ni ida d na: Kum sekh dee'n too na i ri?  
     30 Nin dalnn na: Re dee'n too i ngerāmajal al ani, j'ilan jīi t ale.  
     31 Pilat ida d na: Sḭiko-g ī taain ī gāngi saria dɔn t k gō ndūnajh yasi.  
     Jwip-g idann na: Ndūnajh yasi adh ji kadh ji tɔl̄ dee al, 32 ya kadh najh'n Jeju ida 
ni ree nāj, ni ɔj i kāgyo'n a oy ni.  
     33 Pilat rongh kudu kem ndogh ya mbangh t, ba ɓār Jeju idan na: Ī ̰i Mbangh ya 
Jwip-g a?  
     34 Jeju dal ida na: Īko-n ída too, ake i dee 'kreyh-g-n idan dɔm t a?  
     35 Pilat daln ida na: Ma i Jwip a?  I gír ɓē yai, k ngégūgdɔ 'k bo-g'n ilain jīm t ni.  Ī 
rā i ri?  
     36 Jeju dal ida na: Kɔr̄ɓē yam i dunia t ale.  Nínge t kɔr̄ɓē yam i dunia t ani, ɓerh-g 
yam a rɔn̄ dɔm t, ya kadh ilamn jī Jwip-g t ale.  Bani ngɔlaa ni, kɔr̄ɓē yam i nang t laa 
ale.  
     37 Pilat idan na: I bee ni, ī ̰i mbangh a?  
     Jeju daln ida na: Ī ̰ída na, ma i Mbangh.  Ojmn i tam najh'n too t, ba m'ree dunia t i 
tam najh'n noo t, ya kadh m'ɔr̄h najh 'k kum t ya najh 'k rɔk̄um.  Dee-g mbak'n i 'k 
rɔk̄um ni a oon ndūm.  
     38 Pilat idan na: Najh 'k rɔk̄um i ri?  
     Lo'n ni ida bee ani, ni tee awh rɔ ̄Jwip-g t ɓay, ida d na: M'ínge najh kogum dɔn t 
ale. 39 Bani gō nyakāgɓē yasi'n to dɔdan si t ni, kadh m'ɔr̄h dee kogum m'ādh si tam 
ndɔ ̄nyakūjh Gəl̄adɔ t ni,  ī ndigi kadh m'ɔr̄h mbangh ya Jwip-g m'ādh si a?  
     40 Tāani nin malang idan k ndū d 'k boo to̰ na: Dee'n noo al, bani i Barabas tāa! 
     Ba Barabas i ngekumh rób.  
 

Ilan jāka kōn dɔ Jeju t 
(Mt.  27: 27-30   Mk.  15: 16-18   Lu.  23: 20-25 

 Tāani Pilat uwa Jeju, indan k ndéye. 2 Áskar-g sétn kōn jāka mbangh t, ilan 
dɔn t o, ilann kūb 'k bo 'k kerē gusgus rɔn̄ t o. 3 Ba nin ndɔt́n k' rɔn̄ t, idann 
na: Lapia Mbangh  ya Jwip-g! 
     Ba nin tən̄dann k da jī d.  

 
Pilat ndig kinya Jeju dɔɔ 

(Mt.  27: 22-26   Mk.  15: 12-15   Lu.  23: 20-25 
 

     4 Pilat tee to̰, ida Jwip-g na:Á̰i, m'tee sene rɔ ̄si t ya kadh ī gerhi, adh m'ínge najh 
kogum dɔn t ale. 5 Tāani Jeju tee k jāka kōn ni dɔn t o, ni o̰o kūb 'k bo 'k kerē gusgus 
ni o.  Ba Pilat ida d na:Á̰i, dee ni! 
     6 Tāani lo'n ngégūgdɔ 'k bo-g o, pajā-g o, an̰n ani, nin idan k ndū d 'k boo, idan na: 
Ɓērin kāgdesh t, ɓērin kāgdesh t! 
     Pilat ida d na: Sḭiko-g ī taain, ī ɓērin kāgdesh t, todo ma m'ínge najh kogum dɔn t 
ale.  
     7 Jwip-g dalnn idan na: Jḭ i k ndūnajha, ba k gō ndūnajh yaji ni, sɔɔ kadh ni oy, tam 
ni rā rɔn̄ Ngōn Nәɓa t.  
     8 Lo'n Pilat oo najh'n too ani, ɓōlh alh naa.  9  Ni rongh kudu kem ndogh ya 
mbangh t, ba dәje Jeju na: Ī ̰í ̰i ra?  
     Bani Jeju daln ale. 10 Pilat idan na: Ɔ̄rh najh sem ala?  Ī gerh kadh ma i k tɔǵɔ ya 
ɓēri kāgdesh t o, ma i k tɔǵɔ ya kinyai o ala?  
     11 Jeju dal idan na: Ī ̰i k ndūko̰ɓēe ya rā nya kogum sem al, re Nәɓa 'k dɔrā ̰t adhi 
tɔǵ al ni. I tam najh'n too t ni, ngee'n ilam jīi t ni, i k majal 'k kalhngandh.  
     12 gō najh'n too t ani, Pilat sā lo kinyan.  Bani Jwip-g idan k ndū d 'k boo na: Re 
ínya dee'n noo ani, ī ̰i madh Sejar ale.  Dee'n rā rɔn̄ mangh t ni, mbāth i Sejar wáng.  
     13 Lo'n Pilat oo najh-g'n too ani, ni ree k Jeju ndága, ni ndi lo saria t, lo'n a ɓārn na 
i Rәngri, bani k ta Ebro na i Gabata ni. 14 I ndɔ ̄ka ̰gō nyakūjh Gəl̄adɔ t, adh i ngɔr dan 
kada.  Pilat ida Jwip-g na:Á̰i mbangh yasi! 
     15 Tāani nin idan k ndū d 'k boo na.  Ɔ́t sene, ɔt́ sene, ī ɓērn kāgdesh t! 
     Pilat ida d na: K m'ɓēr mbangh yasi kāgdesh t a?  
     Adh ngégūgdɔ 'k bo-g daln idan na: Jḭ i k mbangha al, bani i Sejar ngóy! 
 

Ɓērn Jeju kāgdesh t 

(Mt.  27: 31-56   Mk.  15: 19-41   Luk  23: 26-49) 
 

     16 Tāani ni ilan jī d t kadh ɓērn kāgdesh t, ba nin taan Jeju awhn sene.  
     17 Tāani nin taan Jeju, awhn sene, adh ni itō kāgdesh yan, ugh Lo Kən̄ga Dɔ'n a 
ɓārn k ta Ebro na i Golgota ni. 18 Lo'n noo t-n ɓērnn kāgdesh t ni, nin k dee 'kreyh-g 
jōo sene dām jōo, ba Jeju i dana.  
     19 Pilat ndang maktub, ila dɔ kāgdesh ni t.  Kumnajh-g'n ndang ni ida na: Jeju 'k 
Najaret, Mbangh ya Jwip-g.  20 Jwip-g ngany tódan maktub ni, tam lo'n ɓērn Jeju 
kāgdesh t ni i ngɔr kad ɓē t.  Adh ndangn maktub ni i k ta Ebro o, k ta Rom o, k ta 
Grek o. 21 Ngégūgdɔ 'k bo-g ya Jwip-g idan Pilat na: Ī lō ndang kәda na: I mbangh ya 
Jwip-g. Bani ī ndang ída na: Ni i Mbangh ya Jwip-g. 
     22 Pilat dal ida na: Nya'n m'ndang maktubu ni, m'ndang kɔɔ̄.  
     23 Tāani, lo'n áskar-g ɓērn Jeju kāgdesh t ani, nin ɔyn kūb-g yan, nin kēgn naa t sɔ ́
k dɔ áskar-g malang o, kūb 'k kem madh t o.  Nin unn kūb jī yan uo, k kanjh kәlā 
kurhn, kәjōn i kogum dɔɔ mbong k' nang t.  
     24 Ba idan naa dɔdan d t na: Ādh ji rínyai al, bani ji túgi ják dɔ t ke i ná-n isa wa.  
Nya'n too ugh ya kadh najh 'k kem ya Maktub ya Nәɓa ree nāj:  

 Nin kēgn kūb-g yam naa t dɔdan d t o, 
 túgn ják dɔ kūb jī yam t o.  

 (Pā-g 22: 19) 
I bee-n, áskar-g rān'n nya-g'n too ni.  
     25 Kó̰ Jeju ra kad kāgdesh t, nin k ngōkó̰n 'k dinyá o, Mari 'k nīnyá Klopas o, Mari 
'k Magdala o. 26 Lo'n Jeju a ̰kó̰n kad naa t k ngendó'n ni tárn ni ani, ida kó̰n na: Dinyá, 
á ̰ngōni! 27 Kuth gō ani, ni ida ngendó ni na:Á̰ kó̰i.  
     I kummbang ngee'n noo t-n ngendó ni awh sene rɔn̄ t ni.  
     28 Kuth gō ani, Jeju gerh adh nya malang ni gír gāng ta, ni ida ya kadh najh 
malang 'k  kem Maktub ya Nәɓa t ree nāj, ida na: Kәndā rām.  
     29 Lo ngee'n noo t jó 'k k manh nduú 'k mās ros ndi tū t. Lo'n nin ilan nya tū manh 
nduú 'k mās ni t adh ros, lo'n nin ilan ta kāg hisop t ani, ilan tan t. 30 Lo'n Jeju taa 
manh nduú 'k mās ani, ni ida na: Gír gāng ta! Ba ni iga dɔn k' nang t, ila ndíln.  
     31 Tāani Jwip-g ni, tam i ndɔ ̄kán gō nyakūjh Gəl̄adɔ ni, i gōth kadh nīnh na dɔɔ 
kāgdesh t ndɔ ̄kɔrh koo t al. Todo ndɔ ̄kɔrh koo'n too i ndɔ ̄'k bo.  Nin giden Pilat kadh 
tétn nja d tāa k rónyn d.  32 I bee ni, áskar-g reen tétn nja dee 'k kete ni o, 'k gogh ani, 

dee 'kreyh'n ɓērn d sene kāgdesh t o ni. 33 Bani lo'n nin ndɔt́n k' rɔ ̄Jeju t ani, an̰ oy kɔɔ̄ 
ɓá, ba nin tétn njan al o. 34 Bani áskar, kogum ɔs kadn k nәngaa ani, k' tajī t noo mós 
tee naa t k manha. 35 Dee ni a ̰ani, ni ɔrh najh 'k kum t yan, adh najh 'k kum t yan i 'k 
rɔ.̄ Ni gerh adh ida i najh 'k rɔk̄um ya kadh sḭi ā ī taai kem uo. 36 Nya-g'n too ughn ya 
kadh najh 'k Maktub ya Nәɓa t ree nāj, ida na:  

 
Kən̄gan a tet kes ale.  

 (Teek'.  12: 46) 
 

37 Maktub ya Nәɓa ida lo 'kreyh t na:  
A an̰ ngee'n ɔsn kadn ni.  

 (Jakari 12: 10) 
 

Jojep nin k Nikodem dubhn nīnh Jeju 
(Mt.  27: 57-66   Mk.  15: 42-47   Luk  23: 50-56) 

 
     38 Kuth gō nya-g'n too ani, Jojep 'k Arimate'n i ngendó ya Jeju, bani i kekeke tam 
ɓōlh  Jwip-g t ni, ni gide Pilat kadh n'ɔrh nīnh Jeju. Adh Pilat ndig.  I bee ni, ni ree ɔrh 
nīnh Jeju.                39 Nikodem'n ree rɔ ̄Jeju t kete ndɔɔ̄ ni, ni ree uo, itō yibh 'k gúrn 
naa t k mír k alowe, kɔyhn ree ngɔr kilo kut sɔ ́gid i mí. 40 Tāani nin unn nīnh Jeju, 
ɓírnn k kūb 'k sɔlh lumlum o, nya-g 'k kot bir o ni, adh i k gō kāgɓē dubh naa ya Jwip-g 
t. 41 Ndɔrh to lo ngee'n ɓērn Jeju kāgdesh t tū t ni.  Ba kem ndɔrh ngee'n noo t ni, bāa 
ɓád 'k dee dubh nīnh tū t al ɓay to noo. 42 Tāani ndɔ ̄kán gō nya ya Jwip-g ree ngɔr 
kɔɔ̄, tam bāa ɓád ni i ngɔr adh nin inīn nīnh Jeju tū t.  
 
 

Jeju ḭ day 
(• Mt.  28: 1-15   Mk.  16: 1-14   Luk  24: 1-32) 

 K ndɔ ̄'k kete ya dәmas ani, Mari 'k Magdala awh k' dɔ ɓád t dәloy ɓat. Ni a ̰
mbalh i 'k kun kɔɔ̄ ta bāa ɓád t. 2 Ni āa̰ ngɔd̄ k' rɔ ̄Simo̰ Piyer t nin k 
ngendó 'kreyh'n Jeju tárn ni, ida d na: Nin ɔrhn Kɔɔ́ɓē bāa ɓáda kɔɔ̄, ba ji 
gerh lo'n inīnn tū t ni ale.  
     3 Tāani Piyer nin k ngendó 'kreyh ni teen, awhn k' dɔ bāa ɓád t. 4 Nin 

jōo mbak aa̰n ngɔd̄, bani ngendó 'kreyh ni ngɔd̄ tɔyh Piyer, ugh kete dɔ bāa ɓád t. 5 Ni 
rūdh a ̰lo k' keme ani, a ̰kūb to nang t, ba ni ud keme ale. 6 Simo̰ Piyer ree ugh gon t 
ani, mān ud kem bāa ɓád ni t ani, ni a ̰kūb 'k sɔlh lúmlum ni to nang t. 7 Ni a ̰kūb'n 
ɓírn'n dɔ Jeju ni, to naa t k kūb 'k sɔlh lúmlum ni al, bani ɓír to lo kogum taya o. 8 
Tāani ngendó 'kreyh'n ugh dɔ bāa ɓád t kete ni, ud keme uo. Ni a ̰ani, ni taa kem. 9 
Tam nin gerhn najh'n Maktub ya Nәɓa ida na, sɔɔ kadh Jeju a ḭ day dan ngékoy-g t ni, 
al ɓay.  
     10 Adh ngéndó-g tél awhn ɓē yad t.  
 

Jeju ɔrh najh k Mari 'k Magdala 
 

     11 Bani Mari ra dɔ bāa ɓád t, a nō.  Lo'n ni a nō ani, ni rūdh tam ka ̰kem bāa ɓád ni. 
12 Ni a ̰ngékәla-g jōo o̰on kūb 'k nda, ndin got lo'n nīnh Jeju to tū t ni, kogum i dɔ t o, 
kogum i nja t o.  
     13 Nin idann na: Dinyá, i tam ri tāa ī nō?  
     Ni dal d ida na: I tam nin ɔrhn Kɔɔ́ɓē yam kɔɔ̄, ba m'gerh lo'n inīn tū t ni ale.  
     14 Lo'n ni ida tit'n too ani, ni tūr rɔn̄, a ̰Jeju ra noo.  Bani ni gerh kadh i Jeju ale.  
     15 Jeju idan na: Dinyá, i tam ri tāa i nō ?  Ī sā i ná?  
     Ni ɔj'n na i ngendɔrh, ba idan na: Dәngam, re i ī-̰n únn ani, ídam lo'n īnīn tū t ni, 
kadh m'āwh m'únn.  
     16 Jeju idan na: Mari! 
     Ni tūr rɔn̄, idan k ta Ebro na: Raboni yam, kumn na i Ngolm.  
     17 Jeju idan na: Ɔ́dm al, todo m'ālh m'āwh rɔ ̄Bәram t al ɓay. Bani āwh ínge 
ngákó̰m-g, ída d na: M'ālh m'āwh rɔ ̄Bәram t o, i Bәra si o, rɔ ̄Nәɓa yam t o, i Nәɓa yasi 
o. 
     18 Mari 'k Magdala awh ndáj ngéndó-g na n'a ̰Kɔɔ́ɓē o, ida d nya-g'n Jeju idan o ni.  
 

Jeju ree ra dan ngéndó-g yan t 

20 

(Mk.  16: 14   Luk  24: 33-49) 
 

     19 Ndɔ'̄n noo t losɔlhi, i ndɔ ̄'k kete ya dәmas.  Adh lo'n ngéndó-g ndin tū t ni ta kúj-
g i 'k kuth kɔɔ̄, tam ɓōlhn Jwip-g.  Tāani, Jeju ree ra dan d t, ida d na: Lɔm i sesi! 
     20 Lo'n ni ida bee ani, ni ɔj d jīn o, kadn o.  Adh ngéndó-g rān rɔn̄elh ngany lo'n nin 
an̰ Kɔɔ́ɓē ni.  
     21 Jeju ida d to̰ na: Lɔm i sesi! Tit'n Bәram ilam ni, m'íla si uo.  
     22 gō najh'n too t ani, ni ila ngol dɔ d t, ida d na: Ī taai Ndíl 'k Tál. 23 Ngé-g'n ī 
mānyi rɔ ̄si dɔ majal-g yad t ni, a ingen mānyrɔ ̄o, ngé-g'n ī mānyi rɔ ̄si dɔ majal yad t 
al ani, majal yad a na sed o.  
 

Tomas tɔś najh kḭ day ya Jeju 
 
     24 Lo'n Jeju ree ni, Tomas i sed ale. Ni i 'k kogum ya 'k kut gid i jōo-g. Tomas'n 
ɓārnn  na i Ndәngā ni. 25 Tāani ngéndó 'kreyh-g idann na: J'a ̰Kɔɔ́ɓē ɓá.  
     Bani ni ida d na: Re m'á ̰tóra do mánya da jīn t al o, re m'íla ta ngōn jīm tū do 
mánya ni t al o, re m'íla jīm kadn t al o ani, m'ā m'taa kem al bát.  
     26 Kuth gō ndɔ ̄sɔśɔ ́ani, ngéndó-g yan ndin kúju to̰, ba Tomas i sed o. Ta kúj i 'k 
kuth o, bani Jeju ree ra dan d t, ida na: Lɔm i sesi! 
     27 Kuth gō ani, ni ida Tomas na: Íla ta ngōn jīi k' laa, ba á ̰jīm. Íla jīi īndā kadm t.  
Ba ī lō tɔś, bani, ī taa kem.  
     28 Tomas daln ida na: Kɔɔ́ɓē yam o, Nәɓa yam o! 
     29 Jeju idan na: Tomas, tam ám̰, á ī taa kem a?  Ngé-g'n am̰n al, bani taan kem ni rɔ ̄
d a nelh d.  
 

Ja ̰ndang maktub'n too ya kadh  
dee-g taan kem Jeju 

 
     30 Jeju rā nyakɔjh  'kreyh-g ngany takum ngéndó-g t, ba i 'k ndang d kem maktub'n 
too t ale. 31 Bani ndangn nya-g'n too kem maktubu ya kadh ī taai kem adh Jeju i Kris, 
Ngōn Nәɓa. Ba lo taa kem ngee'n too t-n sḭi íngei'n kumkaj kem rīn t ni.  

Jeju rā nya 'k yáa adh ngéndó-g ingen kānj-g 
      

 gō nya-g'n too t ani, Jeju ɔj rɔn̄ to̰ takum ngéndó-g t kad dang 'k Tiberiad 
t.  Ni ɔj rɔn̄ i bee.  
     2 Simo̰ Piyer o, Tomas'n a ɓārn Ndәngā ni o, Natanyel 'k Kana gō nang 
'k Galile t o, ngán Jebede o, ngéndó yan 'kreyh-g jōo o, ndin naa t lo kogum 
ani, 3 Simo̰ Piyer ida d na: M'āwh kānja.  

     Nin idann na: J'awh sei uo.  
     Nin teen láw, alhn kem too, bani uwan kānj kogum dan ndɔɔ̄ al bát.  
     4 Lotī ani, Jeju ra kad manh t. Bani ngéndó-g gerhn kadh i Jeju ale.  
     5 Tāani Jeju ida d na: Ngán-g, sḭi i k nyakәsa ala?  
     Nin dalnn idan na: Hó̰o.  
     6 Ni ida d na: Īnīi bər̄a k' dām to 'k ko̰o t ani, ā íngei kānj-g.  
     Tāani nin inīn bər̄a ni, ba nin asn ndɔŕ bər̄a ni al, todo kānj ni alh ngandh.  
     7 Tāani ngendó'n Jeju tárn ni, ida Simo̰ Piyer na: I Kɔɔ́ɓē ! 
     Lo'n Simo̰ Piyer oo na i Kɔɔ́ɓē ani, ni ila kūb yan rɔn̄ t tam rɔn̄ i kari, do̰o 
ndarhmbío ɓōdn t, ba isō kum manh t. 8 Bani ngéndó 'kreyh-g reen k too ɔrnn bər̄a'n 
kānj ros ni, tam nang i sany al as kíl ɓú jōo.    9 Lo'n nin jən̄gan nang t ani, nin an̰ hor 
mii to, ba kānj o,  mápa o, to dɔ t.  
     10 Jeju ida d na: Ī reei k kānj-g'n úwai d ngɔr ni.  
     11 Simo̰ Piyer alh kem too, ba ndɔŕ bər̄a k' nang t, adh bər̄a ni ros k kānj 'k bo-g ɓú 
k 'k kut mí k kaln 'k mәtá. Kānj-g i ngany gige, ba bər̄a ni gāng ale. 12 Jeju ida d na: Ī 
reei, ísai nya.  
     Bani dan ngéndó-g yan t ni, dee 'k ya kire urn dәjen kәda na, ī ̰i ná wa? ni goto, 
todo nin gerhn adh i Kɔɔ́ɓē. 13 Jeju ndɔt́ k' ngɔr, un  mápa, adh d o, adh d kānj uo. 14 
Ngee'n too i nja 'k ko̰ mәtá'n Jeju ɔj'n rɔn̄ takum ngéndó-g t gō kḭn day t dan ngékoy-g t 
ni.  
 

Jeju ɔjh Piyer 
 

     15 Kuth gō kәsa'n isan ni, Jeju dәje Simo̰ Piyer na: Simo̰ ngōn Jonas, ī tárm tɔyh 
ngé-g'n too a?  
     Ni idan na: Kɔɔ́ɓē, ī gerh adh m'ndigi.  

     Ni idan na: Ælh ngán bath-g yam.  
     16 Ni dәjen 'k ko̰ jōo na: Simo̰, ngōn Jonas, ī tárm a?  
     Piyer ida na: A̰a, Kɔɔ́ɓē, ī gerh adh m'ndigi.  
     Jeju idan na: Ælh ngán bath-g yam.  
     17 Ni idan 'k ko̰ mәtá na: Simo̰, ngōn Jonas, ī ndigm a?   
     Wōng rā Piyer, tam ni dәjen 'k ko̰ mәtá na: Ī tárm a? Ba ni daln na: Kɔɔ́ɓē, ī gerh 
nya malang, ī gerh adh m'ndigi.  
     Jeju idan na: Ælh bath-g yam. 18 Rɔk̄um, rɔk̄um, m'ídai, lo'n i na balsá ani, īko ī 
do̰o ɓōdi, ba ī njər̄a k gō kemi. Bani lo'n ī tɔg ɓóga ani, ā ī sóra jīi, ba dee 'krang a do̰o 
ɓōdi ani, a awh sei lo 'k gō kemi t ale.  
     19 Ni ida bee i tam ya kɔj'n Piyer kāgyon 'k kadh a ɔr'n ta Nәɓa.  Lo'n ni ida bee ani, 
ni idan na: Ún gom.  
     20 Lo'n Piyer mbel ani, a ̰ngendó'n Jeju tárn ni a ree gō d t.  I ni ngee'n ndən̄a rɔn̄ 
kad Jeju t lo kәsa 'k lo tíbi t ani, dәje Kɔɔ́ɓē na: I ná-n a ilai jī dee-g t ni?  
     21 Tāani lo'n Piyer an̰ ani, ni ida Jeju na: Kɔɔ́ɓē, ba dee'n too i ri-n a ree dɔn t?  
     22 Jeju idan na: Re m'ndig kadh ni ndi mbong télm t ani, usi i ri ?  Ī ̰ún gom! 
     23 Tāani ngákó̰-g idan dɔdan d t na ngendó ni a oy ale.  Bani Jeju ida Piyer na 
ngendó ni a oy al ale. Bani ni ida na: Re m'ndig kadh ni ndi mbong télm t ani, usi i ri?  
     24 I ngendó ni-n ɔrh najh 'k kum t ya nya-g'n too ni, ba ni ndang d maktubu, ba ji 
gerh adh najh 'k kum t yan i rɔ.̄  
     25 Jeju rā nya 'krang-g ngany uo. Bani re ndangn d kogum kogum malang ani, m'gír 
kadh lo 'k kem dunia t as tam kәndā tū t ale.  
     Amen.  

KƎLA-G 
 ya Ngámbangkәla-g 

 
 I.   Ngéndó-g ngón ree ndíl 'k tál   1 

Maktub 'k ko̰ jōo'n Luk ilan adh Teopil ni.  
 Teopil, m'ɔr̄h najh kem maktub 'k kete yam t, ya nya-g malang'n Jeju ila gír rā o, 
ndó dee-g o, 2 mbóng ndɔ'̄n unn k' dɔrā ̰t ni.  Kete tāa kadh ni awh ni, ni adh ndūn 
ngámbangkәla-g yan'n ni gər̄a d k kul Ndíl 'k Tál ni. 3 Lo'n ni inge kony ɓá ani, ni ɔj  

d k go nyakɔj-g 'k tayataya'n adh ni i k kumu ni.  Ni tee hɔy k' rɔ ̄dee-g t nja ngany kem 
ndɔ ̄'k kut sɔ ́t o.  Ni ɔrh najh 'k dɔ kɔr̄ɓē ya Nәɓa t o.  

Tangóy kɔjh ya Jeju 
     4 Ndɔ ̄kogum dan'n ni kán naa sed ani, ni tā d kadh inyan Jerujalem ale. Bani k 
ngón kinīmínd ya Bәra.  Ni ida na: Kinīmínd ni i nya'n sḭi ōoi tam t ni. 5 Ja ̰inī dee-g 
manha jó, bani na ndɔ ̄i ngany al, kadh m'ā m'íla si tū Ndíl 'k Tál t.  
     6 Tāani lo'n nin kánn naa ani, nin dәjenn na: Kɔɔ́ɓē, dɔkāglo'n too t ni, ā ī tél k 
kɔr̄ɓē k' 
Israyel t a?  
     7 Ni ida d na: I yasi kadh ī gerhi dɔkāglon, ake ndɔ'̄n Bәra indā d dɔ ndū ko̰ɓē yan t 
ni ale. 8 Bani sḭi ā íngei tɔǵ lo'n Ndíl 'k Tál a ree dɔ si t ni. Sḭi a i ngé 'k kum t-g yam, gō 
nang 'k Jerujalem t o, Jude t malang o, Samari t o, mbóng  tangóy dɔnang t.  
 

Kun Jeju k' dɔrā ̰t 
 
     9 Kuth go'n ni ida bee ni, lo'n nin a an̰n ɓay ani, unn k' dɔɔ.  Kilh manh unn takum 
d t.  
     10 Lo'n kum d ra k' dɔrā ̰t sew dan kawhn t ni ani, dee-g jōo teen rét k kūb 'k nda, 
ran rɔ ̄d t. 11 Nin idan d na: Sḭi Galile-g, i tam ri tāa ī rai, á̰i lo k' dɔrā ̰t bee?  Jeju'n 
unn dan si t k' dɔrā ̰t too, a tél tit'n sḭi á̰in awh'n k' dɔrā ̰t ni. 12 Tāani nin ḭn dɔ mbalh'n 
a ɓārn na i Wára-̰g t ni, téln k' Jerujalem. I ngɔr as k njər̄a 'k ndɔ ̄Kɔrh koo t. 13 Lo'n 
nin ughn ɓē ani, alhn awhn kem kúj 'k dɔɔ t, lo'n nin ndin tū t k ndɔ-̄g ni.  
 I Piyer o, Ja ̰o,   

1 

Jak o, Andre o,  
 Pilip nin k Tomas o,  
 Batelemi nin k Matyu o,  
 Jak ngōn Alpe, nin k Simo̰ Nge Mbāth Ko̰ɓē 'k Rom,  
 k Jud ngōn Jak o.  
     14 Nin malang kem d i go naa t.  Nin uwan tɔg k ndɔȳɔ o, k rā ɓɔɔ́ o.  Nin ndin naa 
t k dinyá-g o, k Mari 'k kó̰ Jeju o, ngákó̰n 'k dәngam-g o ni.  
 

Gər̄an Matias ngōmbangkәla t kadh un got Judas 
 

     15 Kem ndɔ'̄n noo t Piyer ḭ dɔɔ dɔdan ngámbangkәla-g t, kósdee-g 'k k rī d-g'n kánn 
naa ni reen ngɔr ɓú k 'k kut jōo.  Ni ḭ dɔɔ ba ni ida na: 16 Ngákó̰-g, gár kadh najh'n Ndíl 
'k Tál ɔj kem Maktub ya Nәɓa t kete k kul najh 'k ta Dabid t ni ree nāj.  I najh'n ɔj dɔ 
Judas'n i ngekɔr ngékuwa Jeju tarób ni. 17 Ni i 'k tódan naa t seji o, ni inge dām kәla 
ɓerh ni o.  
     18 Dee'n too mang nang kogum k kәga 'k gōth-al ni, ba isō ur dɔn nang t, adh kemn 
ndūb, adh tḭin kər̄a kɔɔ̄. 19 Nya'n too dee-g malang  'k Jerujalem gerhn, adh ɓārn nang 
ni k ta d na i Hakeldama.  Kumn na i Nang Mós. 20 Todo ndangn kem Maktub Pā-g t 
na: 

Ādh ɓē yan tél dәlalo o.  
 Ādh dee ndi tū t al o.  

(Pā-g 69:26) 
 Ba ida to̰: 

Ādh dee 'krang un ta kәla ngagәradɔ yan.  
(Pā-g 109:8) 

21 Tit'n too ni, maj kadh ji ngәra dee dɔdan ngé-g'n njər̄an seji t k ndɔ-̄g malang'n 
Kɔɔ́ɓē Jeju a awh o, a tél o, seji ni. 22 Sɔɔ kadh ni njər̄a seji ila gír dɔ kinī dee-g manha 
ya Ja ̰ t mbóng ndɔ'̄n ɔrhnn kɔɔ̄ dan ji t ni. Sɔɔ kadh i kogum 'k dan ngé-g'n i seji t ni.  
Sɔɔ kadh ni i nge 'k kum t ya kḭn day naa t seji.  
     23 Nin indān d jōo no d t. Kogum i Jojep'n ɓārn na i Barsabas'n rīn 'k ko̰ jōo na i 
Justus ni o. Kogum i Matias o. 24 Ba nin ndɔȳn idan na: Kɔɔ́ɓē, ī'̰n ī gerh kem dee-g 
mbak ni, dan d t jōo ni, ɔj́ ji ngee'n ī gər̄an ni, 25 ya kadh ni un kәla ɓerh'n Judas inya 
kɔɔ̄, ba awh lo yan ni.  

     26 Nin igan ják dɔ d t, adh ják isō dɔ Matias t.  Adh nin inīnn ta ngámbangkәla-g 'k 
kut kogum gid i kogum ni t.  
 

  
Ndíl 'k Tál jən̄ga ndɔ ̄nyakūjh 'k sɔɔ dɔ ndɔ ̄kut mí t 

      
Lo'n ndɔ ̄pan̰tekot ugh ɓá ni, nin malang ni, kem d i kogum o, kánn naa lo kogum o. 
2 Ba k' tajī t noo ká ̰nya tee dɔrā ̰t.  Kán̰ ni ɓār tit nél, adh tɔǵn taa kem kúj malang'n 
nin ndin tū t ni. 3 Ta ndo̰-g 'k tit ta ndo̰ hor-g teen hɔy k' rɔ ̄d t. Ta ndo̰ hor-g kēgn 

naa k' dɔ d-g t, ndi dɔ d t kogum kogum. 4 Adh nin malang rosn k Ndíl 'k Tál.  Nin ilan 
gír kɔrh najh k ta 'k tayataya, tit'n Ndíl adh'n d kadh ɔrhn ni.  
     5 Jwip 'kreyh-g k mbā-g'n, nin i ngérā go ya Nәɓa t ni, ndin Jerujalem.  Nin ḭn i dan 
gírdee-g t malang, 'k gír dɔrā ̰t. 6 Lo'n nin oon ká ̰nya'n too ani, kósdee-g ngany kánn 
naa. Adh nin sōln tam nin oon ta ɓē koj d-g ta d t. 7 Nin sitn sata, adh ɔr kum d 
malang.  Ba idan naa dɔdan d t na:Á̰i, dee-g'n ɔrhn najh malang ni, i Galile-g ala? 8 I 
banyh tāa jḭi j'ooi ta yaji-g'n ojn'n ji ni, kogum kogum ta d t? 9 Jḭi i Part-g o, Med-g o, 
Elam-g o.  Jḭi dee-g'n ndin nang 'k Mesopotami t ni o, Jude t o, Kapadok t o, Po̰ t o, Aji 
t o, 10 Priji t o, Pampili t o, Ejipt t o.  Jḭi dee-g 'k nang 'k Libi 'k madh ɓē Siren t o, k 
ngé-g'n ndin Rom t o ni.  Jḭi Jwip-g o, ngé-g'n téln Jwip-g o ni. 11 Kret-g o, Arap-g o ni.  
Jḭi malang j'ooi nin ɔrhn najh kәla 'k bo ya Nәɓa k ta yaji-g.  
     12 Adh ɔr kum d malang.  Nin gerhn gír nya ni ale.  Nin idan naa dɔdan d t na: 
Nya'n too, kumn na i ri?  
     13 Bani ngé 'kreyh-g lurn d idan na: Nin ndānn i k manh nduú 'k kij.  
 

Kɔj najh ya Piyer 
 
     14 Bani Piyer ḭ ran naa t k ngé 'k kut gid i kogum-g ni, ba ni ida d k ndūn 'k boo na: 
     Sḭi dee-g 'k Jude o, sḭi malang'n ī ndii Jerujalem ni, adh ī gerhi nya'n too maj.  Ba ī 
nēli mbī si, ōoi najh yam! 15 I manh nduú-n rā dee-g'n too, tit'n ī gírin ni ale. Todo 
ngee'n too i kummbang 'k mәtá ngɔlaa'n too. 16 Bani ngee'n too i najh'n Juwel 
ngekɔjndū Nәɓa ida ni.  
17 Nәɓa ida na: 

Ndɔ ̄'k gogh t ani, ma m'ā m'ɓōkh 

2 

ndílm dɔ dee-g t malang.  
Ngán si 'k dәngam-g k ngán si  
'k dinyá-g a ɔjn najh 'k loyā t.  
Ba nya a ndɔb̄ balsá-g yasi.  
Ɓóga-g yasi a an̰ nya-g k nīi o.  
18 Rɔk̄um, kem ndɔ-̄g'n noo t ni,  
ma m'ā m'ɓōkh Ndílm dɔ ɓerh yam 'k dәngam-g t o,  
dɔ ɓerh yam 'k dinyá-g t o.  
M'ām rā kadh nin a ɔjn najh 'k loyā t.  
19 Ma m'ā m'ɔj́ nya 'k kɔrkum-g dɔɔ dɔrā ̰t o,  
nyakɔj-g dɔnang t laa o, mós o, hor o, sa hor o.  
20 Mbang a tél til o, nā a tél mós, kete tāa ndɔ ̄'k bo,  
'k k kɔrtaa ya Kɔɔ́ɓē a ree.  
21 Tāani dee'n a ɓār rī Kɔɔ́ɓē ni, a aj.  

(Juwel 2:28-32) 
     22 Sḭi dee-g 'k Israyel t, ōoi najh'n too.  Jeju 'k Najaret i dee'n Nәɓa indān no si t, k 
kul nya 'k yáa-g o, nya 'k kɔrkum-g o, nyakɔj-g'n Nәɓa rā d k kuln ne dan si t. Sḭiko-g ī 
gerhi ngee'n too. 23 Ni ngee'n ílain jī dee-g t k kul núm o, gerh kete ya Nәɓa o ni. Sḭi 
ílain jī ngékalhdɔ ndūnajh t, nin ɓērn kāgdesh t, adh tɔl̄n. 24 Ba Nәɓa ḭn day kɔɔ̄ o, ni 
tút kәlā yo rɔn̄ t o, todo yo as kɔghn ale. 25 Dabid ida najh yan na: 

M'á ̰Kɔɔ́ɓē nom t k ndɔ-̄g,  
 tam ni i dɔ jī ko̰m t,  
 ya kadh nya yéym ale.  
26 I tam'n too t-n ngarā ̰kem nelhm ngany o,  
ta ndo̰m hɔlhɔ k rɔn̄elhe o ni.  
Rɔm̄ a ndi k kәndā kem dɔ t,  
27  Todo ā ínya ndílm kadh a na ɓáda al o.  
Ā ínya Nge 'k Tál yai kadh a na lo 'k nya ndum tū t al o.  
28 Ī ̰ɔj́m rób kumkaj o.  
Ā ī rā kadh rɔn̄elh ros kemm takumi t o.  

(Pā-g 16:8-11) 
     29 Ngákó̰m-g, adh m'ída si wáng, najh ya Dabid ka ji.  Ni oy o, dubhn o. Adh ɓádn i 
dan ji t mbóng ɓoolaa. 30 Ni i ngekɔjndū Nәɓa.  Ni gerh adh Nәɓa adh kinīndū go túb 

rɔ ̄t, kadh kanh 'k kemn t a ḭ k go dār̰ɔ ̄t kadh ndi dɔ parmbang yan t. Ngee'n noo i i 
Mesi. 31 Dabid a ̰najh'n too, kete adh ɔj najh kḭ day ya Mesi'n a inyan ɓáda al o, dār̰ɔ'̄n 
a ndum al o ni.22 32 Ngee'n too i Jeju'n Nәɓa ḭn day kɔɔ̄ ni.  Jḭi malang i 'k kum t. 
33 Nәɓa ɔsn k' dɔɔ, dɔ jḭ ko̰n t.  Ni inge kinīmínd ya Ndíl 'k Tál jī Bәra t o.  Ni ɓōkh 
nya'n áḭ o, ōoi o ni. 34 Dabid alh dɔrā ̰t ale.  Bani nәko idan na: 

Kɔɔ́ɓē ida Kɔɔ́ɓē yam na: 
Ī ndi dɔ jī ko̰m t,  
35 mbóng kadh m'rā ngébaa̰i-g,  
adh téln kɔr̄kāg kәndā njai.  

(Pā-g 110:1) 
     36 Adh Israyel malang gerhn kérker adh Nәɓa rā Jeju'n sḭi ī ɓērin kāgdesh t ni, 
Kɔɔ́ɓē t o, Mesi t o.  
 

Dee-g dubu mәtá taan kem 
 
     37 Lo'n nin oon najh'n too ani, ngarā ̰kem d tәngā d biting, ba idan Piyer nin k 
ngámbangkәla-g na: Ngákó̰-g, k ji rā i banyh?  
     38 Piyer ida d na: Ī tūri hál si, sḭi kogum kogum malang,  kadh j'inī si manha k rī 
Jeju Kris ya kadh Nәɓa māny rɔn̄ dɔ majal-g yasi t.  Kuth go ani, sḭi ā íngei Ndíl 'k Tál'n 
i kadhkari ni. 39 Kinīmínd'n too i tam yasi t o, i tam ya ngán si-g t o, tam ya ngé-g'n 
ndin sany malang o.  I tam ya dee-g malang'n Kɔɔ́ɓē Nәɓa yaji a ɓār d t ni.  
     40 Piyer ida najh 'k kum t, ni ɔj d k najh-g ngany o, ni ida d na: Ādhi Nәɓa aj si dan 
gírka 'k koni 'k ndūrn-g'n too t.  
     41 Tāani ngé-g'n taan najh yan ni.  Nin inīn d manha. Adh kem ndɔ'̄n noo t-n, dee-g 
reen k' dɔ naa t, dɔ naa t as dubu mәtá.  
 

Kem kas naa ya ngé 'k tál-g 
 

     42 Nin nan tū ngәrandó ya ngámbangkәla-g t o, tū kem kasnaa t o, tū tet mápa t o, 
kem ndɔȳ t o. 43 Ba dee-g mbak ɓōlhn malang.  Adh ngámbangkәla-g rān nya 'k 
kɔrkum-g o, nyakɔj-g ngany o. 44 Ngé-g'n taan kem malang ni, ndin naa t lo kogum o.  
Nin kánn nya-g yad lo kogum tam yad t malang o. 45 Nin ign nang yad-g o, nya yad-g 

 
22 2:31 (Pā-g 16:10) 

o, adh kēgn nya-g ni as dɔ d malang o. 46 Ba k ndɔ-̄g malang ni, nin nan k' lo ɓo naa t 
kem Kúj ya Nәɓa t o.  Nin tetn mápa kem kúj-g yad t o. Nin isan kәsa yad k rɔn̄elhe o, k 
kem kas naa o. 47 Nin tɔȳn Nәɓa o, majn takum dee-g t malang o.  Ngé-g'n ajn ni, 
Kɔɔ́ɓē adh reen k' dɔ naa t k dɔ ngékánnaa-g t k dɔ ndɔ-̄g.  
 

Piyer ngáa ngelígәri k rī Kris 
      

Piyer nin k Ja ̰alhn naa t mbak, awhn k' kem Kúj ya Nәɓa t kummbang ya ndɔȳ t.  I 
kummbang 'k mәtá 'k losɔlhi t. 2 Nin reen k dee kogum 'k lígәri 'k tee'n kem kó̰n t.  
Nin itōnn awhn sene k ndɔ-̄g, indānn ta Kúj ya Nәɓa'n a ɓārn na i 'k To Ro̰ t ni noo, 

ya kadh gide nya jī ngé-g'n udn kem Kúj ya Nәɓa  t ni. 3 Lo'n ni  a ̰Piyer nin k Ja ̰a 
awhn k' kem Kúj ya Nәɓa t ani, ni gide d nya. 4 Piyer nin k Ja ̰indān kum d dɔn t, 
idann na:Á̰ ji.  
     5 Ni indā manyh d, ɔj'n na n'inge nya jī d t.  
     6 Bani Piyer idan na: Nar nən̄gá mbel, ake nar lɔŕ goto jīm t, bani nya'n jīm t ni, 
m'ādhi.  Bani k rī Jeju 'k Najaret t ni, í ̰dɔɔ, ī njər̄a.  
     7 Piyer uwa jī ko̰n, unn k' dɔɔ ani, k' tajī t noo, njan o, ngәba njan o, tél ngangh. 
8 Ni ḭ bal, ra dɔɔ, ni ila gír njər̄a. Ni ud Kúj ya Nәɓa t sed, a njər̄a o, a tí ̰bal o, a tɔȳ 
Nәɓa o. 9 Dee-g malang'n an̰n a njər̄a o, a tɔȳ Nәɓa o ni. 10 Nin gerhn adh i ngee'n ndi 
ta Kúj ya Nәɓa'n a ɓārn na i 'k To Ro̰ t, tam gide nya t ni, adh yáa d o, ɔr kum d ngany 
dɔ nya'n rān t ni.  
 

Piyer ɔj najh kem Kúj ya Nәɓa t 
 

     11 Dan'n ngelígәri'n ngáa ni uwa jī Piyer k Ja ̰ani, dee-g aa̰n ngɔd̄ k' rɔ ̄d t, gír gar'n 
ɓārn na i ya Salomo̰ ni, adh ɔr kum d ngany. 12 Lo'n Piyer a ̰ngee'n too ani, ida dee-g ni 
na: Sḭi Israyel-g, i tam ri tāa ngee'n too ɔr kum si?  Ake i tam ri tāa īndāi manyh ji tit 'k 
i k kul tɔǵ ji jḭko-g, ake i k kul hál ji 'k maj yaji-n Nәɓa rā tāa kadh dee'n too njər̄a ni a? 
13 Nәɓa ya Abraham o, Ijak o, Jakop o, Nәɓa ya ka ji-g'n ɔr ta ɓerh yan Jeju.  I dee'n sḭi 
ílai jī dee-g t o, ī mbāthin takum Pilat'n ɔj kinyan t o ni. 14 Bani sḭi, ī nēji gerhn Ni 'k 
Tál o, 'k Gōth o.  Ba ī gidei Pilat kadh adh si ngetɔl̄ dee-g ni. 15 Sḭi ī tɔl̄i Mbangh 
Kumkaj'n Nәɓa ḭn day dan ngékoy-g t ni. Jḭ i 'k kum t. 16 Dee'n sḭi áḭn o, ī gerhin o'n 

too inge tɔǵ i k kul kinīuru kem rī Jeju t-n ni inge'n tɔǵ o, dee'n too rɔn̄ ngáa'n takum si 
t malang ni o.  
     17  Ngɔlaa'n too ni, ngákó̰-g, m'gerh adh ī rāi nya'n too i dāya naa t k ngol si-g uo. 
18 Bani Nәɓa tɔl̄ ta nya'n ni ɔj kete k kul ta ngékɔj ndūn malang ni., sɔɔ kadh Mesi yan 
a inge kony. 19 I tam'n too t ni, ī tūri hál si uo, ya kadh majal-g yasi i 'k kɔlh kɔɔ̄.  Ya 
kadh ndɔ ̄'k sɔlh a ḭ rɔ ̄Kɔɔ́ɓē t a ree. 20 Ya kadh ni ila Jeju Kris'n ɔjn si kete ni. 21 I 
ngee'n sɔɔ kadh dɔrā ̰taan mbóng ndɔ ̄tél nya-g t malang k' goto ni.  I nya'n Nәɓa ɔrh 
najhn kete jó malang k kul ta ngékɔj ndūn 'k tál-g t ni. 22 Mowij ida ka si-g na: 

Kɔɔ́ɓē Nәɓa a ɔrh ngekɔjndū kogum dɔdan ngákó̰ si t,  
tam yasi t tit yam bee ni.  
Sɔɔ kadh sḭi ā ōoin dɔ nya-g t malang'n ni a ida si t ni.  
23 Bani dee mbak'n a oo ta ngekɔjndū Nәɓa'n too al ni,  
a ɔrhn kɔɔ̄ dɔdan dee-g t o, a nujnn o.  

(Rongh.  18:15-16,19) 
     24 Rɔk̄um, ngékɔjndū Nәɓa malang'n ɔrhn najh ni. Ila gír i dɔ Samyel t k ngé-g'n 
uthn gon ni, nin malang ɔjn najh ya ndɔ ̄ngee'n noo uo. 25 Sḭi i ngé ya ngékɔjndū Nәɓa 
o.  Ngé kinge nyadәbā ya kinīndū'n Nәɓa adh ka ji-g o ni. Ni ida Abraham na: 

Gírkoj 'k dɔnang t malang a ingen tɔŕta k kul ngōn kai.  
(Takәla.  22:18) 

26 Lo'n Nәɓa tee k ngōn ɓerh yan Jeju ilan rɔ ̄si t kete kadh tɔŕ tan dɔ si t ani, i ya kadh 
sḭi kogum kogum malang ī lōi gír hál 'k majal yasi-g t.  
 

Piyer nin k Ja ̰ran no ngégāng saria t.  
      

Dan'n Piyer nin k Ja ̰ɔrhn najh k dee-ge ni, ngégūgdɔ-g o, ngol ya pājā-g 'k Kúj ya 
Nәɓa o, Sadusḛ-g o, reen dɔ d t. 2 Todo tōr d tam nya'n ndón dee-g t ni o, tam kinī 
mbēr kḭ day dan ngékoy-g t k kul Jeju o. 3 Nin uwan d inīn d dәngáya mbóng kadh 

tee k kōrhn ne tāa, tam lo tíb kɔɔ̄. 4 Ba dee-g 'k ngany'n oon najh ni taan kem.  Adh kut 
dee-g ni ree ngɔr dubu mí.  
     5 Tee k kōrhn ne ani, ngol-g ya gírdee-g o, kumkɔɔ-g o, ngéndang ndūnajh-g o, kánn 
naa Jerujalem. 6 Nin kánn naa k An, ngol ngégūgdɔ-g o, Kaip o, Ja ̰o, Alegjandr o, nin 
k dee-g malang'n i gír ya ngégūgdɔ-g ni. 7 Lo'n nin indān Piyer nin k Ja ̰dɔdan d t ani, 
dәjen d na: Ī rāi nya'n too i k tɔǵ ri?  Ake i k rī ná?  

4 

     8 Tāani Piyer, ros k Ndíl 'k Tál, ida d na: Sḭi ngol Jwip-g, k kumkɔɔ-g ya dee-g 'k 
Israyel-g t ōo: 9 Ɓoolaa ji rā nya 'k maj-n dɔ dee kogum 'k mɔny'n too t ni. Lo'n sḭi ī 
dәjei ji gír nya'n too, ake lo'n ngáa'n ni i banyh wa ani, 10 ādh sḭi malang, ī gerhi maj.  
Dee-g 'k Israyel t malang ādh sḭi gerhi maj: I k kul rī Jeju Kris 'k Najaret'n ī ɓērin 
kāgdesh t, ba Nәɓa ḭn day dan ngékoy-g t ni.  I k kuln ne-n dee'n too ra k rɔn̄ 'k ngáa 
takum si t ni. 11 Jeju'n too i Mbalh'n sḭi ngékәndā kúj, ī mbāthin kɔɔ̄ ni:  

Ni i Mbalh nәko'n noo-n tél ndi kíl kúj t.  
(Pā-g 118:22) 

12 Kaj goto kem dee kogum 'krang t.  Todo rī kogum 'krang 'k gír dɔrā ̰t, 'k adhn dan 
dee-g t, 'k sɔɔ kadh j'ingein kaj k kuln ne goto.  
     13 Lo'n nin an̰ míse ya Piyer o, Ja ̰o, ba nin gerhn adh nin i dee-g 'k kari, kanjh ndó 
maktub ani, ɔr kum d.  Ba nin gerhn adh nin i naa t k Jeju jó. 14 Bani lo'n nin an̰ dee'n 
rɔn̄ ngáa ni ra ngɔr rɔ ̄d t ani, nin asn dal najh kogum ale. 15 Nin ɔsn sed kadh teen lo 
koo naa ya Jwip-g t kɔɔ̄.  Nin oon naa dɔdan d t, 16 ba idan na: K ji rāi i ri k dee-g'n 
too?  Todo dee-g malang'n ndin Jerujalem ni, gerhn wáng adh nin rān nyakɔj 'k bo. Ba 
jḭi j'asi nēj al o. 17 Bani ya kadh najh'n too awh k' lo-g t al ni, adh j'ibi d, j'ɔghi d kadh 
ɔrhn najh k dee 'kreyh k rī'n noo to̰ al o.  
     18 Tāani nin ɓārn d, ba tān d kadh ɔjn najh, ake ndón dee-g k rī Jeju to̰ al bát. 
19 Bani Piyer nin k Ja ̰daln d na: Re i gōth takum Nәɓa t, kadh j'oo ta si tɔyh ya Nәɓa 
ani, ī gāngi saria ni. 20 Bani jḭ j'as kәda nya 'krang al, i nya'n j'aa̰ o, j'oo o ni ngóy.  
     21 Tāani nin ibn d to̰, bani inyan d adh awhn.  Nin gerhn lo rā nya sed al, tam dee-g 
'k Israyel t.  Nin gerhn al todo dee-g malang ɔrn ta Nәɓa dɔ nya-g'n nin rān t ni. 
22 Todo dee'n rɔn̄ ngáa k kul nyakɔj ni, ɓāln tɔȳ kut sɔ.́  
 

Nәɓa oo ndɔȳ ya ngétaakem-g 
 

     23 Lo'n nin inyan d ɓá ani, nin awhn rɔ ̄madh d-g t. Nin idan d nya malang'n 
ngégūgdɔ 'k bo-g o, kumkɔɔ-g o, idan d ni. 24 Lo'n ngákó̰-g oon d oy ani, nin idan k 
ndū d 'k boo mbak, k kem 'k go naa t k' rɔ ̄Nәɓa t, idan na: Kɔɔ́ɓē, ī'̰n ī rā dɔrā ̰o, 
dɔnang o, bā kath, k nya-g malang 'k tū t o ni. 25 I ī-̰n ída k kul Ndíl 'k Tál ta ka ji 
Dabid, ɓerh yai t ni, ída na: 

I tam ri tāa gírdee-g 'k Israyel t,  
 kɔl̄n naa o, a gírn dɔ nya 'k kari t o?  

26 Mbangh-g 'k dɔnang t ran dɔɔ o.  
Ngol-g igan rɔ ̄d naa t o,  
ya mbāth Kɔɔ́ɓē o, ya mbāth Mesi yan o.  

(Pā-g 2:1-2) 
27 Najh ni i rɔk̄um.  Kem ɓēbo'n too t, Erɔd nin k Po̰s Pilat o, igan rɔ ̄d naa t k Ngé-g'n i 
Jwip-g al ni.  Nin k dee-g 'k Israyel t o, oon naa ya mbāthn Ngōni 'k Tál.  Nin mbāthn 
Jeju'n ī ̰úr yibh dɔn t ni. 28 Nin rān nya malang'n jīi o, núm yai o, indā kete kadh ree 
ni. 29 Ba ngɔlaa ni, Kɔɔ́ɓē, a ̰kib yad.  Ba ādh ɓerh-g yai tɔǵ, tam kɔj najh yai t k míse. 
30 Ī ̰íla jīi ya ngáa rɔ ̄dee-g.  Íla jī ya rā nyakɔj-g o, nya 'k kɔrkum-g o, k kul rī Ngōni 'k 
Tál Jeju ni.  
     31 Lo'n nin ndɔȳn oy ani, lo'n kánn naa tū t ni yéy.  Adh nin malang rosn k Ndíl 'k 
Tál o, ɔjn najh ya Nәɓa k míse o.  
 

Kem kas naa ya ngetaakem-g 
 
     32 Kósdee-g'n taan kem ni, kem d i kogum o, ndíl d i kogum o.  Dee 'k kәda na, nya 
yam i k dɔm ni goto.  Bani nya yad malang i dɔ naa t mbak. 33 Adh ngámbangkәla-g 
idan najh 'k kum t ya kḭ day ya Kɔɔ́ɓē Jeju k tɔǵɔ ngany. Adh raj 'k ngany i dɔ d t 
malang. 34 Dee kogum 'k nalh nya goto dan d t. Todo dee-g malang'n i k ndɔrh-g o, 
kúj-g o ni, ignn, ba reen k nar nya'n ignn ni, 35 ɓōkhn no ngámbangkәla-g t. Adh nin 
kēgn naa as dɔ d mbak, k go nya'n sɔɔ d ni.  
     36 Dee kogum rīn na i Jojep i noo. Ngámbangkәla-g ɓārn k rīn 'k ko̰ jōo na i 
Barnabas.  Kumn na i Nge Kɔjh.  Ni i Lebi 'k kojn i dɔnang 'k Sipr t. 37 Ni ig ndɔrh yan 
kogum.  Ni ree k narn ne, ɓōkh no ngámbangkәla-g t.  
 

Ananias nin k Sapira 
    

Bani dee kogum, rīn i Ananias, nin k nīnyán Sapira, ign ndɔrh yad 'kreyh. 2 Ba ni 
ngōm dām nar ni, adh nīnyán gerh go uo.  Ni ree k dāmn 'kreyh ni, ɓōkh no 
ngámbangkәla-g t.  

     3 Bani Piyer idan na: Ananias, i tam ri tāa Sata ̰ros kemi, kadh ī sorh Ndíl 'k Tál, ba 
ī ngōm dām nar ndɔrh ni? 4 Re ndɔrh ni na ani, i yai ala?  Ba kuth go'n ígn ni, narn ni i 
gír tɔǵ yai t ala?  I banyh tāa ī gír kemi t, kadh ī rā bee?  Ī sorh i dee-g al, bani i Nәɓa.  

     5 Ananias oo najh'n too ani, isō oy kɔɔ̄.  Adh dee-g'n oon najh'n too ni ɓōlhn ngany. 
6 Adh balsá-g ḭn unn, ɓírn, awhn sene ndága dubhnn.  
     7 Re ngɔr kummbang 'k mәtá t ani, nīnyán ud, ba ni gerh go nya ni ale. 8 Piyer idan 
na: Ídam, ngee'n too i gāt ndɔrh'n ígi'n ni a?  
     Ni daln na: Aye, gātn i bee.  
     9 Bani Piyer idan na: I banyh tāa, ī ɓoi ta si naa t ya nā'n Ndíl ya Kɔɔ́ɓē? Á̰, nja ngé-
g'n dubhn ngai ni, i ta kúj t, ba nin a unn nīnhi ya kawh sei ndága uo.  
     10 Ba k' tajī t noo, ni isō no Piyer t, oy.  Tāani balsá-g udn an̰n nīnhn ani, unn awhn 
sene ndága, dubhn kad ngan t. 11 Adh ɓōlh 'k ngany isō kem ngékánnaa t o, ngé-g'n 
oon nya-g'n too malang ni o.  
 

Nәɓa rā nya 'k yáa-g k kul jī ngámbangkәla-g 
 

     12 Nәɓa rā nya 'k kɔrh kum-g ngany, k nya 'k ják-g ngany dɔdan dee-g 'k Israyel t, k 
kul jī ngámbangkәla-g.  Adh nin malang ndin gír gar ya Salomo̰ t, k kem 'k go naa t. 
13 Got dee-g 'k Israyel t ni, ɓōlhn ɓo naa sed.  Bani nin tɔȳn d ngany. 14 Kut kósdee-g'n 
taan kem Kɔɔ́ɓē ni, dәngam-g k dinyá-g reen k' dɔ naa t. 15 I tam najh'n too t ni, nin 
reen k ngémɔny-g kum bong t, indān d dɔ tər̄á-g t o, kāgtē-g t o.  Nin rān bee ya kadh 
lo'n Piyer ree a mān ani, maj ani, ndíln isō dɔ kogum yad t. 16 Kósdee-g'n gīrn dɔ ɓēbo 
'k Jerujalem ni, kánn naa reen k ngémɔny-g o, ngé-g'n ndíl 'k nyer-g rān d ndoo t o ni, 
adh nin malang ngáan kɔɔ̄.  
 

Ngekәla ɔrh ngámbangkәla-g kúj dәngáya 
 

     17 Tāani ngol ngégūgdɔ-g, k ngé-g'n sene malang ni, adh nin i kok Sadusḛ-g, nin ḭn 
dɔɔ, ni as d nák. 18 Nin uwan ngámbangkәla-g, ilan d kúj dәngáya. 19 Bani dan ndɔɔ̄ 
ani, ngekәla kogum ya Kɔɔ́ɓē tḛe ta kúj dәngáy ni.  Ni tee sed, ida d na: 20 Āwhi, ī rai 
kem Kúj ya Nәɓa t, ídai dee-g 'k Israyel t najh kumkaj'n too malang.  
     21 Kuth go'n nin oon ngee'n too ni ani, nin udn kem Kúj ya Nәɓa t, dәloy ɓat o, ilan 
gír ndó dee-g o.  Tāani ngol ngégūgdɔ-g, nin k ngé-g'n sene ni, reen ɓārn lo koo naa ya 
Jwip-g t, k kumkɔɔ-g ya Israyel-g malang, kadh kánn naa. Lo'n kánn naa ani, ilan kúj 
dәngáya, kadh reen k ngámbangkәla-g ni. 22 Pajā-g awhn. Lo'n ughn ani, ingen d kem 
kúj dәngáya ale.  Nin téln ɔrhn got najh'n too, idan na: 23 J'inge ta kúj dәngáy ra k 

kuthu jerere o, ngéngōm takúj dәngáy ni, ran ta kúj t o, bani kuth go'n ji tḛe takúj ani, 
j'inge dee kogum keme ale.  
     24 Lo'n ngol ngégūgdɔ-g o, ngol ya pājā-g  'k kem kúj ya Nәɓa t, nin k ngégūgdɔ 'k 
bo-g o, oon najh'n too ani, gerhn lon ale.  Ba sōln najh ya ngámbangkәla-g, na ke nya'n 
too a to i banyh wa.  
     25 Tāani dee 'kreyh ree ida d na:Á̰i, dee-g'n ílai d kúj dәngáya ni, ran kem kúj ya 
Nәɓa t noo, a ndón dee-g noo.  
     26 Tāani go̰rɔ ̄awh naa t k pajā-g, reen sed kanjh rā d nya 'k tōr, todo nin ɓōlhn dee-
g na sōgh tínīn d k mbalha.  
     27 Lo'n nin reen sed ni, indān d lo koo naa ya Jwip-g t. Ngol ngégūgdɔ-g ndūr d gír, 
28 ida na: Ji tā si kadh ī ndói dee-g k rī'n too ale.  Ba áḭ, sḭi ási kem ɓē 'k Jerujalem nák 
k ngәrandó yasi o. Sḭi ī ndigi kadh mós dee'n too isō dɔ ji t o.  
     29 Bani Piyer nin k ngámbangkәla-g daln idan d na: Sɔɔ kadh j'oo ta Nәɓa tɔyh ya 
dee-g. 30 Nәɓa ya ka ji-g'n ḭ Jeju day kɔɔ̄.  Ni ngee'n ī tɔl̄in o, ígain dɔ kāg t o ni. 
31 Nәɓa ɔsn k' dɔɔ dɔ jī ko̰n t o, Ngol t o, Ngekaj t o, kadh rā adh Israyel tūr háln o, 
māny rɔ ̄dɔ majal-g t o. 32 Jḭ i ngé 'k kum t ya nya-g'n too o, Ndíl 'k Tál'n adh ngé-g'n 
oon tan ni uo.  
 

Kɔjh ya Gamaliyel 
 

     33 Dan'n nin oon najh'n too ani, ur d ath d ngany, adh nin ndign tɔl̄ d. 34 Bani nge 
ngәrandó ya Pares kogum, rīn na i Gamaliyel i dɔdan d t. Ni i ngendó dee-g ndūnajh, 
adh dee-g malang iin. Ni ḭ dɔdan ngékoo naa ya Jwip-g t, adh d ndūn kadh teen k 
ngámbangkәla-g ndága sény tāa. 35 Ni ida d na: Sḭi Israyel-g, ī ngōmi rɔ ̄si tam nya'n ā ī 
ndigi rā k dee-g'n noo ni. 36 Todo dan i ngany al ɓay-n Tudas ḭ.  Ni ida na, ni i dee 'k 
bo, adh dee-g reen ngɔr ɓú sɔ ́unn gon.  Bani tɔl̄n kɔɔ̄ ani, ngé-g'n oon tan malang ni, 
tīn̰ naa kɔɔ̄ uo. Adh téln nya 'k kari. 37 Kuth go ani, Judas 'k Galile ḭ kem ɓāl kәndā rī 
dee-g maktub t.  Ni ɔy dee-g gon t.  Ni ud uo ani, ngé-g'n oon tan malang ni, tīn̰ naa 
kɔɔ̄. 38 Ba ngɔlaa ni, m'ída si, ī lōi rā nya k dee-g'n too, ba ínyai d, adh awhn.  Re koo 
naa'n noo, ake i kәla'n noo i ya dee-g ani, a nuj. 39 Bani re ḭ i rɔ ̄Nәɓa t ani, sḭi ási nujn 
ale.  Ba majala ni, a an̰ si tit ngérɔ ̄k Nәɓaa! 
     40 Nin ndign najh yan.  Ba kuth go ani, ɓārn ngámbangkәla-g, tən̄dan d, ba tān d 
kadh ɔjn najh k rī Jeju al, ba inyan dadh awhn.  

     41 Ngámbangkәla-g ni, teen no Sanhedrḛ t, k rɔn̄elhe tam Nәɓa a ̰d, adh ndetn 
kinge kony 'k rɔs̄ɔlh tam rī Jeju t. 42 Adh k dɔ ndɔ-̄g malang kem Kúj ya Nәɓa t o, kem 
kúj-g t o, nin ndón dee-g o, ɔjn dee-g Najh 'k Maj o, na Jeju i Kris.  
 

Kәlagír kәndā ɓerh-g 
      

Kem ndɔ'̄n noo t lo'n ngéndó-g bәlan k dɔ naa t ani, Jwip-g 'k ɔrhn ta Grek nyúrn dɔ 
Jwip-g'n ɔrhn ta Ebro t.  Tam dinyá ngékәlāndoo-g yad ingen nya'n nəb̄on d k ndɔ-̄g 
ni ale.  

     2 Nin 'k kut gid i jōo-g ni ɓārn kós ngéndó-g, idan d na: I gōth kadh j'inya najh ya 
Nәɓa, tam rā ɓerh 'k nəb̄o nyakәsa t ale. 3 Ngákó̰-g, i tam'n too t ni, ī gər̄ai dee-g siri 
dɔdan si t. Ī gər̄ai ngé-g'n dee-g idan najh 'k kum t yad maj ni. Ī gər̄ai dee-g 'k rosn k 
Ndíl 'k Tál o, k kumkedhe o, kadh j'indā d dɔ kәla'n too t. 4 Bani kadh jḭ ji na, k' lo ndɔȳ 
t o, k' lo rā ɓerh kɔj najh t o.  
     5 Najh ni nelh kósdee-g malang.  Nin gər̄an Etiyen, dee 'k ros k kinīuru o, k Ndíl 'k 
Tál o, nin k Pilip o, Prokor o, Nikanor o, Timo̰ o, Parmenas o, Nikolas ngetél Jwip 'k 
Antios t o. 6 Indān d no ngámbangkәla-g t.  Lo'n nin ndɔȳn Nәɓa oy ani, indān jī d dɔ d 
t.  
     7 Adh najh ya Nәɓa taa lo ngany o.  Kut ngéndó-g bәla ngany Jerujalem o. Adh kós 
ngégūgdɔ-g taan kem o.  
 

Kuwa Etiyen 
 
     8 Etiyen ros k kinīuru o, k tɔǵ rā nya 'k ják-g o, nya 'k kɔr  kum-g o, dɔdan dee-g t. 9 
Ba ngé 'kreyh-g'n i 'k kúj kán naa ya Juip-g'n a ɓārn na i kúj kán naa ya Juip-g ya ngé 'k 
kɔɔ́rɔ-̄g dɔdan Siren t o, Alegjandri t o, dɔdan ngé-g'n i'k Silisi t o, Aji t o ni, ilan gír gák 
Etiyen. 10 Bani nin asn tɔyh kumkedh yan al o.  Nin asn tɔyh Ndíl'n ɔrh najh k kuln ne 
ni al o. 11 Tāani nin adhn d nar səl̄an'n dee-g kadh idan na: Jḭ j'oo,  ni ida najh 'k gáng 
Mowij o, Nәɓa o.  
     12 Nin tóngān kem dee-g o, kumkɔɔ-g o, ngéndang ndūnajh-g o, adh igan naa dɔn t, 
uwann, awhn sene lo koo naa ya Jwip-g t. 13 Nin indān ngé 'k kum t 'k mbáy-g, kadh 
idan na: Dee'n too lō kәda najh 'k majal dɔ lo 'k Tál'n too t al o, dɔ ndūnajh t al o. 

6 

14 Todo j'oo ni ida na: Jeju 'k Najaret a nuj lo'n too o, a tūr nya kāgɓē'n Mowij adh ji ni 
kɔɔ̄ o.  
     15 Ngé-g'n ndin lo koo naa ya Jwip-g t malang ni, indān kum d dɔ Etiyen t ani, an̰ 
takumn to tit kum ngekәla ya Nәɓa.  
 

Etiyen ɔrh najh no Sanhedrḛ t 
      

Ngol ngégūgdɔ-g ida na: Adh nya-g'n too i bee a?  
     2 Etiyen idan na: Ngákó̰m-g o, bәram-g o, ōoi! Nәɓa 'k ngekɔrta tee hɔy k' rɔ ̄ka ji 
Abraham t, lo'n ni ndi Mesopotami t ni.  Ni tee hɔy k' rɔn̄ t kete pátāa ni ndi Kara ̰t 

ɓáy. 3 Ni idan na: Ínya dɔnang yai, k ngéi-g kɔɔ̄, ba awh kem dɔnang'n ma m'ā m'ɔj́i t 
ni.23 
     4 Tāani ni tee kem dɔnang ya dee-g 'k Kalde t, awh ndi Kara ̰t. Kuth go'n bәran oy 
kɔɔ̄ ni, Nәɓa ɔrhn lo'n noo t, ni awh sene kem dɔnang'n ī ndii tū t ngɔlaa too. 5 Ni adhn 
nyandәbā kem dɔnang'n noo t nyet al o. Ni adhn lo 'k as kәndā njan al o.  Ni i k ngōno 
al gige ani, ni inī míndn ya kadhn yan t, k ngán kan 'k gon t. 6 Nәɓa ɔrh najh i bee ida 
na: 

Ngán kai-g a ndin dɔnang tər̄a t o,  
a rān d ɓәlo t o, a rān d ndoo t ɓāl ɓú sɔ ́o.  

(Takәla.  15:13) 
7 Nәɓa ida na: 

 Gírdee-g'n rān d ɓәlo t ni, ma m'gāng saria dɔ d t.   
Kuth go ani, nin a teen ya rā ɓerh yam lo'n too t laa.  

(Takәla.  15:14) 
8 Tāani Nәɓa adh Abraham kinīndū ya kәjarangh.  I bee ni, Abraham oj Ijak ani, ijan 
rangh k ndɔ ̄'k sɔśɔ ́o.  Ijak oj Jakop o, Jakop oj ka-g'n kut gid i jōo o ni. 9 Ka-g ni rān 
ni k Jojep.  Nin ignn adh awhn sene Ejipt t. 10 Adh Nәɓa i sene.  Ni ɔrhn tū nya 'k 
urkɔl-g yan t malang.  Ni adhn kumkedh o, rān adh maj takum Paro̰, mbangh 'k Ejipt t. 
Paro̰ indān, ngeko̰ɓē 'k Ejipt t o, kem kúj yan t malang o.  
     11 Tāani ɓō isō kem dɔnang 'k Ejipt t malang o, kem dɔnang 'k Kana t uo. Urkɔl i 
ngany, adh bәra ji-g ingen nyakәsa sény ale.  

 
23 (Takәla.  12 :1) 

     12 Ba lo'n Jakop oo adh kō i dɔnang 'k Ejipt t ani, ni ila gírkәla ka ji-g kete nja 
kogum. 13 Ba nja 'k ko̰ jōo ani, Jojep rā adh ngáko̰n-g gerhn o, adh Paro̰ gerh ngén-g o. 
14 Tāani Jojep ila go bәran Jakop t, nin k ngén-g malang.  Ni ni dee kut siri gid i mí. 
15 Jakop ris awh Ejipt t, adh ni oy noo, nin k ka ji-g uo. 16 Adh ɔyn d, awhn sed Sisem 
t, dubhn d bāa ɓád'n Abraham mang k nar nən̄gá mbel jī ngán Hamor t, Sisem t ni.  
     17 Bani lo'n dɔkāglo kinīmínd'n Nәɓa adh Abraham ni, ree ngɔr ani, gírdee-g bәlan 
alh naa ngany kem dɔnang 'k Ejipt t. 18 Nin bәlan mbóng adh mbangh 'krang'n gerh 
Jojep al ni, ḭ o̰ ɓē 'k Ejipt t.24 19 Mbangh'n too rā k gírdee-g yaji-g k ngama.  Ni rā ka ji-
g nya 'k tōr, adh ɓōkhn ngán d-g kɔɔ̄, kadh nin ndin k kumu ale.  
     20 Dɔkāglo ngee'n noo t-n ojn Mowij, adh ni to ro̰ ngany, takum Nәɓa t.  Nin itōnn 
nā mәtá kem kúj ya bәran t. 21 Ba lo'n inīn kɔɔ̄ ani, ngōn Paro̰ 'k dinyá unn, itōn tit 
ngōnn bee. 22 Ndón Mowij kumkedh malang 'k Ejipt t, adh ni i k tɔǵɔ lo kɔrh najh t o, 
tū kәla-g t o.  
     23 Lo'n ɓāln i kut sɔ ́ani, ni iga kemn dɔ kawh go̰o ngé yan Israyel-g t. 24 Ba lo'n ni 
a ̰adh a rān nge 'kreyh k gōo al ani, ni ree iga gírn yan t.  Ni rā baa̰ k ngee'n rā ngōkó̰n 
majal ni, ni inda dee 'k Ejipt t ni.   
     25 Ni gír kadh ngákó̰n gerhn kadh Nәɓa a tee sed ɓәlo t i k kul jīn ne, bani nin 
gerhn ale. 26 Tee k kōrhn ne ani, ni ugh dɔdan d t ani, a ̰d a rɔn̄ naa, ba ni gɔríyɔ d 
kadh ndin lɔm k naa.  Ni ida na: Ōomi, sḭi ī ngákó̰ naa.  Ba i tam ri tāa ī rāi naa k gōo 
ala?  
     27 Bani ngee'n rā madh ɓēn k gōo al ni, mbәren, ba ida na: I ná-n indāi ngol o, 
ngegāng saria o, dɔ ji t ni? 28 Ī ndig tɔl̄m tit'n ī tɔl̄n dee 'k Ejipt t taghbee ni a? 29 I tam 
najh'n noo t-n Mowij a̰a kɔɔ̄ awh ndi dɔnang 'k Madnya t ni.  I lo'n noo t-n ni oj ngán 'k 
dәngam-g jōo tū t ni.25 
     30 Kuth go ɓāl kut sɔ ́ani, ngekәla ya Kɔɔ́ɓē tee hɔy k' rɔn̄ t, kem dәlalo 'k mbalh 'k 
Sinai t, ta ndo̰ hor 'k túp kámb t. 31 Lo'n Mowij a ̰nya'n too ani, ɔr kumn ngany.  Ba ni 
ndɔt́ k' ngɔr kadh indā manyhn ani, ni oo ndū Kɔɔ́ɓē ida na: 32 Ma i Nәɓa ya kai-g, 
Nәɓa ya Abraham o, ya Ijak o, ya Jakopo.26 
     Adh Mowij ɓōlh, adh rɔn̄ ndew jakjak, 'k to kadh a ̰ale! 

 

24 7:18 (Teek'.  1:8) 

25 7:27-29 (Teek'.  2:13-15) 

26 7:32 (Teek'.  3:6) 

     33 Kɔɔ́ɓē idan na: Ɔ̄rh sākәra 'k njai t kɔɔ̄, tam lo'n ī ra tū t too, i nang 'k tál. 
34 Rɔk̄um, m'á ̰nya 'k tōr'n rā gírdee-g yam'n ndin Ejipt t ni. M'ōo to̰o-g yad, ba m'ris 
tam kɔrh d.  Ngɔlaa ni, ī ree kadh m'ā m'ílai Ejipt t.27 
     35 I Mowij-n dee-g mbāthn jó ni.  Nin idan na: I ná-n indāi ngol o, ngegāng saria o 
ni?  I ni ngee'n Nәɓa ilan tit ngol o, tit ngekɔrh d o, k kul ngekәla'n tee hɔy tū túp kámb 
t ni. 36 Ni i dee'n tee sed dɔnang 'k Ejipt t kɔɔ̄ ni.  Ni tee sed k kul nya-g 'k ják o, nya 'k 
kɔr kum-g'n ni rā kem dɔnang 'k Ejipt t o, kum bā kath 'k kerē t o, kem dәlalo t, ɓāl kut 
sɔ ́ni. 
37 I Mowij ngee'n too-n ida Israyel-g na:  

Kɔɔ́ɓē Nәɓa yasia adh ngekɔj najh 'k loyā t kogum a tee dɔdan gírdee-g yasi t,  
tam yasi t, 'k titm bee ni, ōoin.  

(Rongh.  18:5) 
     38 Ni ngee'n i dan ngékánnaa t, kem dәlalo t ni, naa t k ngekәla'n ɔrh najh sene dɔ 
mbalh Sinai t o.  Ni i k ka ji-g uo.  Ni ngee'n Nәɓa adhn najh 'k k kumu kadh adh ji o 
ni.  
     39 Ba ka ji-g ndign koo tan ale. Nin mbāthn kɔɔ̄, ba tūrn ngarāk̰em d k' Ejipt t gogh. 
40 Nin idan Aro̰ na: 

Ī rā nәɓa-g tam yaji t, kadh nin njər̄an no ji t.   
Na Mowij'n tee seji dɔnang 'k Ejipt t ni, ji gerh nya'n rān ni ale.  

(Teek'.  32:1) 
     41 Ba k' ndɔ'̄n noo t, nin rān ngōn mangh o, nin reen k nyagūg adhn ɓesh ni o, rān 
rɔn̄elh dɔ kәla 'k jī d rā to ni. 42 Bani Nәɓa tūr gidn ta d t, ni inya d kadh rān ɓerh kós 
ngérɔ-̄g 'k dɔrā ̰t, k go'n ndangn kem maktub ya ngekɔjndū Nәɓa t na: 

A̰a, sḭi dee-g 'k Israyel t, dan'n sḭi i kem dәlalo t ɓāl kut sɔ ́ni,  
ī reei k nyagūg-g o, dā-̰g 'k kәja mínd d o, ādhmi a?  
43 Sḭi ītōi kúj ya Molok o.  
Sḭi úni go tínyo ya nәɓa Rempa ̰o.  
Nin i ɓesh-g'n ī rāi d ya rɔyh d o ni.  
Ma m'ínya si gid ɓē 'k Babilɔn t uo.  

 

27 7:33-34 (Teek'.  3:5, 7, 8, 10) 

     44 Ka ji-g i k kúj kūb lo ndi ya najh 'k kum t dәlalo t.  Nin rān tit'n nәko ɔj Mowij lo 
rā k go nyandáj'n ni a̰ ni. 45 Dan'n noo t ni, Jojwe nin k ka ji-g itōn kúj kūb lo ndi.  Nin 
reen nang ya ngé-g'n i Jwip-g al'n ka ji-g taan nang yad ni.  Nin i gírdee-g'n Nәɓa təb̄a d 
takum ka ji-g t ni.  Kúj kūb lo ndi ni, na mbóng ndɔ ̄ya Dabid t. 46 Dabid maj takum 
Nәɓa t, adh ni gide kadh n'inge kúj ndi tam ya Nәɓa ya Jakop t. 47 Bani i Salomo̰-n rā 
kúj tam yan t ni.  
     48 Bani Nge 'k Dɔɔ 'k Tɔyh-Malang ni a ndi kem kúj ya Nәɓa 'k dee rā k jīn ne t ale.  
I tit'n ngekɔjndū Nәɓa ida na: 

49 Dɔrā ̰i parmbang yam.  
Ba dɔnang i kɔr̄kāg kәndā njam o ni.  
Kɔɔ́ɓē ida na: Kúj 'k banyh-n ā ī rāi 
 tam yam t ni?  
 Ake i lo kɔrh koo yam i ra?  
50 I jīm ma-n rā 
 nya-g'n too malang ni ala?  

51 Sḭi i dee-g 'k nge dɔ ngangh.  Sḭi ī dee 'k ngé kәja ngarāk̰em si rangh al.  Sḭi i dee-g 'k 
ngé kәja mbī si rangh al. K ndɔ-̄g sḭi ī mbāthi Ndíl 'k Tál.  Sḭi ī rāi i tit'n ka si-g rānn uo 
ni. 52 Ngekɔjndū Nәɓa 'k ra-n ka si-g rānn ndoo t ale?  Nin tɔl̄n ngé-g'n ɔjn lo ree Nge 'k 
Sew kete ni.  Ni nge'n sḭi ílain jī dee-g t ngɔlaa o. Sḭi ī tɔl̄in o ni. 53 Sḭi íngei ndūnajh k 
kul ngékәla-g, bani ī ngōmi ndūnajh ni ale.  

 

 (Amos 5:25-27) 

 

 (Ejai 66:1-2) 

Tínīn Etiyen k mbalha 
 
     54 Dan'n oon najh'n too ni, ur d ath d ngany, ba ngorn gɔg d dɔn t. 55 Bani Etiyen 
ros k Ndíl 'k Tál.  Ni indā kumn k' dɔrā ̰tani, a̰ kɔrta ya Nәɓa adh Jeju ra dɔ jī ko̰ Nәɓa 
t. 56 Ba ni ida na:Á̰i, m'á ̰dɔrā ̰tḛe adh m'á ̰Ngōn Dee ra dɔ jī ko̰ Nәɓa t.  
     57 Bani nin igan kɔrh k ndū d 'k boo. Nin utn mbī d kɔɔ̄. Nin malang igan naa dɔn t, 
58 ndɔŕn k' gid ɓē t, tíninn k mbalha.  Ngé 'k kum t-g ɓōkhn kūb yad-g nja balsá 
kogum'n rīn na i Sol t ni.  
     59 Dan'n Etiyen a ndɔȳ ani, nin a tíninn k mbalha.  Ba ni ida na: Kɔɔ́ɓē Jeju, ī taa 
ndílm.  
     60 Ni tet kejn nang t, ida k ndūn 'k boo na: Kɔɔ́ɓē, ī tóda majal'n too dɔ d t ale.  
     Lo'n ni ida bee ani, ni ɓī ta.  
 

Sol ndig sed kadh tɔl̄n Etiyen.  Dɔkāglo'n noo t ni, dee-g rān ngékánnaa 'k Jerujalem 
ndoo t ngany. Adh nin malang tīḭn naa k' nang 'k Jude t o, Samari t o.  Ba na i 
ngámbangkәla-g ngóy Jerujalem t. 2 Dee-g 'k ngérā gō ya Nәɓa t dubhn Etiyen, ba 

nōnn gijgij. 3 Bani Sol nuj ngékánnaa sáksak.  Ni túd kem kúj-g t ndɔŕ dәngam-g o, 
dinyá-g o k' ndága, ila d dәngáya.  
 

Pilip ɔj najh Samari t 
 
     4 Tāani ngé-g'n tīḭn naa ni, awhn k' lo-g t inīn ɓerh Najh 'k Maj. 5 Adh Pilip awh ɓē 
kogum 'k Samari t.  Ni ɔj d najh ya Mesi. 6 Lo'n nin oon o, an̰ nyakɔj-g'n ni rā o ni ani, 
kósdee-g nelhn mbī d oon nya'n Pilip ida d ni maj. 7 Adh ndíl 'k nyer-g ngany teen kem 
dee-g t k kɔrhɔ. Ngé 'k rɔ ̄d koy-g ngany ngáan.  Ngétóso mot-g ngany ngáan. 8 Adh 
rɔn̄elh i ngany kem ɓē ngee'n noo t.  
 

Simo̰, ngerā mbōlí 
 

     9 Bani dee kogum ndi kem ɓēbo'n noo t, rīn na i Simo̰.  Ni i ngerā mbolí kete.  
Nya'n too ɔr kum gírdee-g 'k Samari t, adh nәko ida na ni na i dee 'k bo. 10 Dee-g 
malang 'k dūu-g mbóng k 'k tɔg-g nelhn mbī d ik' rɔn̄ t.  Nin idan na: Ngee'n too i tɔǵ 'k 
ngany ya Nәɓa.  

8 

     11 Nin nelhn mbī d k' rɔn̄ t, tam kәla mbōlí yan ɔr kum d i jó ngany. 12 Bani nin 
taan kem Najh 'k Maj'n Pilip ɔj d ni.  Ni ɔj d najh ya kɔr̄ɓē ya Nәɓa k rī Jeju Kris.  Lo'n 
nin taan kem ani, ni inī d manha.  Adh i dәngam-g o, dinyá-g o. 13 Simo̰ nәko taa kem 
uo.  Ba kuth gon Pilip inīn manha ɓá ni, ni inya Pilip al bát.  Ba lo'n ni a ̰nyakɔj-g k nya 
'k yáa-g'n Pilip rā ni ani, ɔr kumn.  
 

Piyer nin k Ja ̰awhn Samari t 
 

     14 Ngámbangkәla-g'n ndin Jerujalem, oon adh dee-g 'k Samari t taan Najh ya Nәɓa.  
Lo'n nin oon bee ani, ilan Piyer nin k Ja ̰rɔ ̄d t. 15 Lo'n ngé-g'n noo ughn Samari ani, 
nin ndɔȳn tam yad t tāa kadh nin ingen Ndíl 'k Tál. 16 Nin giden Ndíl 'k Tál todo ni 
jən̄ga dɔ dee kogum yad t al ɓay. Pilip inī d manha i k rī Kris Jeju ngóy. 17 Tāani Piyer 
nin k Ja ̰indān jī d dɔ d t, adh nin ingen Ndíl 'k Tál.  
     18 Lo'n Simo̰ a ̰adh Ndíl 'k Tál i 'k kadh k kul kindā jī dɔ t ya ngámbangkәla-g ani, 
ni ndig kadh d nar. 19 Adh ni ida na: Ādhmi tɔǵ'n too uo, ya kadh dee'n m'īndā jīm dɔ 
dee t ani, ni a inge Ndíl 'k Tál.  
     20 Bani Piyer ida na: Ā údi naa t k nar yai, tam ī gír kadh ī ̰ínge kadhkari ya Nәɓa i 
k nara! 21 Kum yai, ake lo yai goto dām najh'n too t.  Nya yai goto todo ngarā ̰kemi i 
dana takum Nәɓa t ale. 22 I bee ni, ī tūr hál kem ndul yai.  Ba ī ndɔȳ Nәɓa tāa maj ani, 
ni māny rɔn̄ dɔ nya'n ī gír kemi t ya rā ni, re ás. 23 M'á ̰gír yai i 'k ath o, kәlā 'k gōth-al 
do̰oi o.  
     24 Simo̰ dal ida na: Sḭiko-g, ī ndɔȳi Kɔɔ́ɓē tam yam t ya kadh nya-g'n ídai ni, ree 
dɔm t ale.  
     25 Kuth go'n nin ɔrhn najh 'k kum t o, ɔjn najh ya Kɔɔ́ɓē o ni, Piyer nin k Ja ̰ronghn 
téle k' Jerujalem, a ɔjn Najh 'k Maj k go ɓē-g 'k Samari t.  
 

Pilip nin k ajimbang 'k Etyopi 
 

     26 Bani ngekәla kogum ya Kɔɔ́ɓē ɔrh najh k Pilip ida na: Í ̰awh k' dām mbɔŕɓē 'k 
gele t rób'n ḭ Jerujalem, ris awh k' Gaja.  Āwh rób'n i dәlalo t ni.  
     27 Ni ḭ awh ani, a ̰dee kogum 'k Etiopi ree rɔyhɔ Jerujalem. Ni i ajimbang ya ngetɔǵ 
ya Kandas, mbangh 'k dinyá 'k Etiopi.  Ajimbang ni i ngengōm nyakalhlo-g malang ya 



Kðla-g ya Ngƒmbangkðla-g 
 

 247 

mbangh 'k dinyá ni. 28 Ba ta téln ani, ni ndi kem pús sónda yan t, a tóda najh ya 
ngekɔjndū Nәɓa Ejai. 29 Adh Ndíl ida Pilip na: Ī ndɔt́ k' ngɔr rɔ ̄pús'n noo t.  
     30 Pilip āa̰ ngɔd̄.  Ni awh rɔn̄ t ani, ni oo dee 'k Etiopi ni a tóda maktub ya 
ngekɔjndū Nәɓa Ejai.  Ni idan na: Ī gerh gír nya'n ī tóda ni a?  
     31 Ni ida na: Re dee ɔjm al ani, m'ás gerh i banyh?  
     Ba ni mēr Pilip kadh alh ndi kem púsu sene. 32 Lo Maktub ya Nәɓa'n a tóda ni 
ngee-n too: 

 Awhn sene tit lo kawh k bath lo k' tɔl̄n t o.  
 I tit'n ngōn bath ra tan mbó 
 no nge kәja bḭn t ni.  
 Ni tḛe tan al uo.  
33 Dan sɔlh dɔ yan t ni,  
 gāngn saria yan k gōo ale.  
 I ná'n as kɔj najh ya ngán kan'n too?  
 Todo ɔrhn ndi k kumu yan dɔnang t kɔɔ̄.  

(Ejai 53:7-8) 
     34 Ajimbang tél ida Pilip na: M'dәjei, ngekɔjndū Nәɓa ɔrh i najh ya ná bee?  I najh 
yan nәko, ake i najh ya dee 'krang a?  
     35 Tāani Pilip tḛe tan ila gír dɔ lo'n ni a tóda t ni, ni ɔjn Najh 'k Maj ya Jeju.  
     36 Lo'n nin unn rób ingen manh ani, ájimbang ni idan na:Á̰, manh-n too, ba i rí-n 
ɔghm kadh īnīm manha?  
     37 Pilip ida na: Re ī taa kem k ngarā ̰kemi malang ani, ī ̰ás.  
     Ni dal ida na: M'taa kem adh Jeju Kris i Ngōn Nәɓa.  
     38 Ni adh pús dәba, adh Pilip nin k ájimbang ni risn jōo mbak kum manh t. Adh 
Pilip inīn manha. 39 Lo'n nin teen manha ɓá ani, Ndíl ya Kɔɔ́ɓē un Pilip, adh ájimbang 
ni an̰ to̰ ale.  Ni un rób yan k rɔn̄elhe. 40 Bani ingen Pilip ɓēbo 'k Ajot t.  Ba kem ɓē-g'n 
ni mān tū t ni, ni ɔj Najh 'k Maj k go ɓē-g ni malang mbóng Sejare t.  
 

Sol taa kem Jeju 
      

Sol na k' lo kib t o, tɔl̄ ngéndó-g ya Kɔɔ́ɓē t o. Ni awh kúj ya ngol ngégūgdɔ-g t, 2 taa 
maktub tam ya kúj kán naa ya Juip-g 'k Damas t, ya kadh ree inge ngé-g'n i go rób'n 
too t ani, i 'k dәngam-g ake dinyá-g ni, kadhn do̰o d k kәlāa, awh sed Jerujalem. 

9 

3 Lo'n ni na róbo ɓay kadh ugh ngɔr k' Damas ani, k' tajī t noo lokunjh ḭ dɔrā ̰t, unjh gír 
dɔn. 4 Adh ni isō nang t ani, ni oo ndū idan na, Sol, Sol, i tam ri tāa ī rām ndoo t?  
     5 Sol ida na: Kɔɔ́ɓē, i ī ̰ná?  
     Kɔɔ́ɓē, ida na: I ma Jeju'n ī rām ndoo t ni, ngangh sei kadh íɓa ta kat balkāg'n a kēli 
ni.  
     6 Tāani ni ndew o, ɓōlh o, ida na: Kɔɔ́ɓē, ī ndig kadh m'rā i ri?  
     Adh Kɔɔ́ɓē ida na: Í ̰dɔɔ, āwh kem ɓēe ani, a idain nya'n sɔɔ kadh ā ī rā ni.  
     7 Dee-g'n njər̄an sene ni sitn sata.  Nin oon ndū ni maj, baan̰ dee kogum ale. 8 Ba 
Sol ḭ nang t, tḛe kumn ani, a ̰lo ale.  Adh nin uwan tajīn awhn sene Damas t. 9 Ni ndi 
ndɔ ̄mәtá kanjh ka ̰lo, isa nya al o, anyh manh al o.  
 

Kɔɔ́ɓē ila Ananias rɔ ̄Sol t 
 

     10 Ngendó kogum ndi Damas t noo, rīn na i Ananias. Kɔɔ́ɓē ndɔb̄n idan na: 
Ananias! 
     Ni dal ida na: A̰a Kɔɔ́ɓē, ma-n too! 
     11 Kɔɔ́ɓē idan na: Í ̰dɔɔ, awh bong'n a ɓārn na i Súmu ni, ī sā Sol 'k Tars kem kúj ya 
Judas t. 12 Ni a ndɔȳ ngɔlaa. Lo ndɔȳ yan t ani, ni a ̰dee kogum rīn na i Ananias ud 
kúju gon t, indā jīn dɔn t tāa kadh ni a ̰lo.  
     13 Ananias dal ida na: Kɔɔ́ɓē, m'ōo nya-g 'k goth-al malang'n dee'n too rā k ngé 'k 
tál-g yai Jerujalem ni ta dee-g t ngany. 14 Ba ni i laa, k tɔǵ 'k inge jī ngégūgdɔ 'k bo-g t, 
tam do̰o ngé-g'n ɓārn rīi malang ni.  
     15 Bani Kɔɔ́ɓē idan na: Āwh, todo dee'n too i jó 'k m'gər̄an kadh itō rīm k' no ngé-
g'n i Jwip-g al t ni o, no mbangh-g t o, no Israyel-g t o. 16 Ba m'ā m'ɔj́n nya-g malang'n 
sɔɔ kadh ni a inge kony tū t tam rīm t ni.  
     17 Ananias awh ud kúju ani, indā jīn dɔ Sol t.  Ni idan na: Ngōkó̰m Sol, Kɔɔ́ɓē Jeju'n 
tee hɔy k' rɔī t róbo ta reei ni, ilam ya kadh ī ̰á ̰lo o, kadh ī ros k Ndíl 'k Tál o.  
     18 Ba k' tajī t noo nya 'k tit ngɔ ́nya-g teen kumn t tósōn, adh ni a ̰lo. Tāani ni ḭ dɔɔ, 
inīn manha. 19 Ni isa nya o, tél inge ngangh o.  
 

Sol ɔj najh ya Kris k míse 

      Sol ndi ndɔ ̄oytam k ngéndó-g'n ndin Damas t ni. 20 Ba k' tajī t noo ni ɔj najh kem 
kúj kán naa ya Jwip-g t ida na: Jeju i Mesi ya Nәɓa. 21 Adh ngé-g'n oonn malang ni, ɔr 
kum d.  Ba idan na: Ni i ngerā ngé-g'n ɓārn rī'n too ndoo t Jerujalem ni ala? Ba ni ree 
laa i tam do̰o d kawh sed no ngégūgdɔ 'k bo-g t ala?  
     22 Bani Sol inge ngangh k' kete kete ɓay, adh ni tɔyh dɔ Jwip-g'n ndin Damas t ni k 
najha.  Ni ɔj d adh Jeju i Mesi.  
     23 Go ndɔ-̄g t ngany ani, Jwip-g oon naa ya tɔl̄ Sol. 24 Bani Sol oo najh koo naa yad 
ni.  Adh nin umhn ta rób ɓēbo kada o, ndɔɔ̄ o, ya tɔl̄n. 25 Bani dan ndɔɔ̄ ani, ngéndó-g 
unn kem jánga, ilan dɔ ndogh bɔr t, jən̄gann adh awh.  
 

Sol rā kem kas naa k ngétaakem-g 'k Jerujalem 
 

     26 Lo'n Sol ugh Jerujalem ani, ni sā lo ɓo naa k ngéndó-g, ba nin malang ɓōlhnn.  
Nin ɓōlhnn tam kem d t nin idan na, ni i ngendó ale. 27 Tāani Barnabas tan k' rɔn̄ t, 
awh sene rɔ ̄ngámbangkәla-g t.  Ni ɔj d got k gon Sol an̰ Kɔɔ́ɓē róbo o, Kɔɔ́ɓē ɔrhn najh 
sene o, k gon ni ɔj najh k míse k ri Jeju Damas t o ni. 28 Sol i sed Jerujalem, ni awh sed 
o, ni tél sed o. 29 Ni ɔj najh k míse k rī Kɔɔ́ɓē Jeju. Ni ɔrh najh o, a nēj Jwip-g 'k ɔrhn 
ta Grek uo, bani nin sān lo tɔl̄n. 30 Lo'n ngákó̰-g gerhn ngee'n too ani, awhn sene Sejare 
t, ba ilann sene Tars.  
     31 Tāani ngékánnaa-g ndin lɔm Jude t o, Galile t o, Samari t malang o. Nin mbūsn 
o, adh njər̄an kem ɓōlh Kɔɔ́ɓē t o. Nin bәlan k kul kɔjh ya Ndíl 'k Tál o.  
 

Piyer nga Ene 
 

     32 Dan'n Piyer njər̄a kem lo-g t malang ni, ni awh go̰o ngé 'k tál-g'n ndin ɓēbo 'k Lid 
t ni. 33 Ni inge dee kogum noo, rīn na i Ene.  Ni to dɔ tər̄a t ɓāl sɔśɔ ́tam ni i ngelígәri. 
34 Piyer idan na: Ene, Jeju Kris ngáai. Ba í ̰dɔɔ, ī kán tər̄á yai.  
     Tāani, k' tajī t noo, ni ḭ dɔɔ. 35 Adh dee-g malang'n ndin Lid t o, Saro̰ o ni, an̰ ani, 
tūrn hál d, reen rɔ ̄Kɔɔ́ɓē t.  
 

Piyer rā adh Dorkas tél 'k k kumu 

     36 Dinyá kogum ndi dan ngéndó-g t Jope noo, rīn na i Dorkas k ta Grek o, Tabita, k 
ta Ebro o.28 Ni rā kәla 'k maj-g ngany o, adh ngéndoo-g kadhkari ngany o. 37 Ni isō 
mɔny ndɔ'̄n noo t o, ni oy o.  Lo'n nin ndoghnn ɓá ani, awhn sene inīnn kem kúj 'k dɔɔ 
t. 38 Adh Lid i ngɔr k' Jope t.  Ngéndó-g oon adh Piyer i noo ani, ilan dee-g jōo rɔn̄ t, 
rān ɓɔ ́kadh ree rɔ ̄d t láw.  
     39 Piyer ḭ awh k dee-g ni.  Lo'n ni ugh ani, awhn sene kem kúj 'k dɔɔ t.  
Ngékәlāndoo-g malang gīrin dɔn, a nōnn o, ɔjn ngōmáj-g k kūb-g'n Dorkas rā d dan'n ni 
ndi'n sed ni.  
     40 Piyer adh dee-g malang teen.  Nin awhn ani, ni tét kejn, ba ndɔȳ. Tāani ni tūr 
rɔn̄ k' rɔ ̄nīnh t, ida na: Tabita, í ̰dɔɔ! 
     Ni tḛe kumn, a ̰Piyer ani, ḭ ndi dɔɔ. 41 Ni ila jīn unn dɔɔ. Kuth go ani, ni ɓār ngé 'k 
tál-g k ngekәlāndoo-g ni, ɔj d sene 'k kumn ne. 42 Dee-g malang 'k Jope gerhn nya'n too 
adh dee-g ngany taan kem Kɔɔ́ɓē. 43 Piyer ndi Jope dan oytam kúj ya ngekɔrh gid 
ndārh 'kreyh t, 'k rīn na i Simo̰.  
 

Ngekәla ɔj Korney kadh ɓār Piyer 
      

Dee kogum ndi Sejare noo.  Rīn na i Korney.  Ni i ngol ɓūt áskar ɓú-g'n a ɓārn d 
na Itali-g ni. 2 Dee'n too i nge rā go ya Nәɓa t.  Ni ɓōlh Nәɓa naa t k ngé 'k kem 
kúj yan t malang.  Ni adh dee-g kadhkari ngany o, ndɔȳ Nәɓa k ndɔ-̄g o. 3 Ree 

ngɔr k' kummbang 'k mәtá 'k losɔlhi t ani, ni an̰gekәla ree kem kúj yan t, ndɔb̄n 
kanykany, ba idan na: Korney! 
     4 Ni indā kumn dɔn t adh ɓōlh ngany, ba dal ida na: I banyh, Kɔɔ́ɓē?  
     Ngekәla ni idan na: Ndɔȳ yai o, kadhkari yai o, ughn no Nәɓa t adh iga kemn dɔ d t. 
5 Ngɔlaa ni, íla dee-g Jope t go Simo̰'n rīn 'k ko̰ jōo na i Piyer ni, kadh ree. 6 Ni ndi i 
kem kúj ya Simo̰ 'kreyh 'k ngekɔrh gid ndārh. Kúj yan i ngɔr kad bā kath t.   
     7 Lo'n ngekәla'n ɔrh najh sene ni awh kɔɔ̄ ani, Korney ɓār ɓerh-g yan jōo o, áskar 
kogum 'k nge rā go ya Nәɓa t dan ngé-g'n rān t sene o ni. 8 Kuth go'n ni ɔj d got najh-
g'n too malang ani, ni ila d Jope.  
 

Nya'n Nәɓa ɔj Piyer dɔ kúj t ni 
 

28 9:36 Kumn na i kāl. 

     9 Tee 'k kōrhn ne ani, dan'n nin i róbo, ughn ngɔr gid ɓē t o ni, Piyer alh dɔ kúju.  
Adh i ngɔr kummbang 'k dan kada t ya ndɔȳ. 10 Ɓō rān adh ndig kәsa nya.  Ba dan'n a 
rān kәsa tam yan t ɓay ani, nya ndɔb̄n. 11 Ni a ̰dɔrā ̰tḛe adh nya 'k tit kūb 'k bo 'k do̰on 
kíl-g i sɔ,́ ris k' nang t. 12 Dā-̰g 'k nja sɔ ́'k tayataya o, nya-g 'k kag nang t o, yelh-g 'k 
dɔɔ o, i keme. 13 Ba ndū tee, idan na: Piyer, í ̰dɔɔ, ī tɔl̄, ísa.  
     14 Bani Piyer idan na: Kɔɔ́ɓē, i bee al, todo m'ísa nya 'k rim ake nya 'k nyer ale.  
     15 Ba ndū tee 'k ko̰ jōo idan to̰ na: Nya'n Nәɓa unjhn ni, ī lō ka̰ tit nya 'k rim.  
     16 Rā bee nja 'k ko̰ mәtá to̰ ani, k' tajī t noo, ɔrhn nya ni k' dɔrā ̰t kɔɔ̄.  
     17 Dan'n Piyer a gír nya'n ndɔb̄n ni kanjh gerh lo'n ɓay ani, dee-g'n Korney ila d ni, 
a dәjen kúj ya Simo̰, ba ran i ta kúj ni t bang. 18 Nin dәjen k ndū d 'k boo na ke lo'n too 
i lo ndi Simo̰'n rīn 'k ko̰ jōo na i Piyer ni wa.  
     19 Dan'n Piyer ndi a gír nya'n ndɔb̄n ni ani, Ndíl idan na:Á̰ dee-g mәtá a dәjen 
todoi. 20 Í ̰dɔɔ, ī ris āwh sed kanjh tɔś kemi, todo i ma-n m'íla d ni.  
     21 Piyer ris k' rɔ ̄dee-g'n Korney ila d ni t na:Á̰i, ma ngee'n ā ī sāmi ni. Ī reei i 
banyh?  
     22 Nin idan na: Korney 'k ngol áskar 'k ɓú-g'n i dee 'k gōth ni. Ni i ngeɓōlh Nәɓa. 
Gírdee-g ya Jwip-g malang idan najh 'k kum t yan maj. Nәɓa ɔjhn k kul ngekәla 'k tál 
kogum kadh ni ila goi t k ī ree kúj yan t kadh oo najh yai.  
     23 Tāani Piyer adh udn keme, ni adh d lo to.  Ba tee 'k kōrhn ne ani, ni ḭ awh sed o. 
Ngákó̰ 'kreyh-g 'k Jope awhn sene uo.  
 

Piyer awh ka ̰Korney t 
 

     24 Tee 'k kōrhn ne ani, Piyer awh ɓē Korney ugh Sejare t ani, Korney ndi a ngó d. 
Ni kán ngén-g o, kər̄a madhn-g o, k naa t. 25 Lo'n Piyer ud ani, Korney tínī tan isō njan 
t, a rɔyhn.  
     26 Bani Piyer unn dɔɔ, ba idan na: Í ̰dɔɔ, ma i dee uo.  
     27 Dan'n ni a ɔrh najh sene ani, ni ud kúju.  Ni inge dee-g ngany kánn naa. 28 Ni 
ida d na: Sḭiko-g, ī gerhi adh Ndūnajh ɔgh Jwip-g kadh ɓon naa k dee'n i tər̄a ni o, ake 
ya kud kúj yan t o.  Bani Nәɓa ɔjm kadh m'ɓār dee kogum tit nya 'k nyer ake 'k rim t 
ale. 29 I tam'n too t-n lo'n ílai gom t ani, m'ree, ba m'mbāth al ni. M'dәje si, ī ɓārmi i 
banyh?  

     30 Korney ida na: I ndɔ ̄sɔ ́ɓoolaa.  M'ínya kәsa mbóng kummbang'n too t'n ni. 
M'ngōm kummbang 'k mәtá 'k losɔlhi t, ya ndɔȳ kem kúj yam t o. Dee kogum o̰o kūb 'k 
ndíle, ra nom t rét. 31 Ni ida na: Korney, Nәɓa oo ndɔȳ yai ɓá, adh iga kemn dɔ 
kadhkari-g yai'n ādh dee-g ni. 32 I bee ni, íla dee Jope t go Simo̰'n rīn 'k ko̰ jōo na i 
Piyer.  Ni ndi kem kúj ya Simo̰, ngekɔrh gid ndārh t.  Kúj yan i kad bāa kath t ni.  Lo'n 
ni ugh ani, a ɔrh najh sei. 33 Ba k' tajī t noo m'íla goi t.  Bani ī rā i maja ā ī ree ni. I bee 
ni, jḭ malang ji ndi k' no Nәɓa t laa ya koo nya malang'n Kɔɔ́ɓē adhi ndūn kadh ida ni.  
 

Piyer ɔj najh adh ngé-g'n i Jwip-g al ni, taan kem 
 

     34 Tāani Piyer tḛe tan, ida na: Rɔk̄um, m'gerh adh Nәɓa ndet kum dee sény al bát. 
35 Bani dan gírdee-g t malang ni, ngee'n ɓōlhn o, rā nya gōth o ani, ni nelh kumn. 
36 Ni ila k Najh 'k Maja adh Israyel-g, kadh ɔj d lɔm k kul Jeju Kris'n i Kɔɔ́ɓē ya dee-g 
malang ni. 37 Ī gerhi nya'n ugh gō nang 'k Jude t malang ni, ila gír i Galile, go kinī 
manha'n Ja ̰ɔj najhn t ni. 38 Ī gerhi kadh Nәɓa ur Ndíl 'k Tál o, tɔǵ o, dɔ Jeju 'k Najaret.  
NI awh k' lo-g t a rā maj o, a ngáa dee-g malang'n Sú rā d ɓәlo t o ni, todo Nәɓa i sene.  
     39 Jḭ i 'k kum t tū nya-g malang'n ni rā dɔnang ya Jwip-g t o, kem ɓē 'k Jerujalem t 
o ni. Jḭ i 'k kum t adh nin ɓerhnn kāgdesh t, tɔl̄nn ni. 40 Ba k ndɔ ̄'k ko̰ mәtá ani, Nәɓa 
ḭn day. 41 Ba ni adhn kadh ɔj rɔn̄ no dee-g t malang al.  Bani i no ngé 'k kum t'n Nәɓa 
gər̄a d kete ni k' no ji t.  Adh i jḭ'n j'isa sene o, j'anyh sene o, go kḭn day t dan ngékoy-g t 
ni. 42 I Jeju'n mēr ji kadh j'ɔj dee-g najh o, j'ida 'k kum t yaji o.  Adh i ngee'n too-n 
Nәɓa indān ngegāng saria ya dee-g 'k k kumu o, ngékoy-g o ni. 43 Ngékɔjndū Nәɓa 
malang idan najh 'k kum t yan. Nin ɔjn kadh dee'n taa kemn ani, a inge māny rɔ ̄dɔ 
majal-g t k kul rīn ne.  
 

Ndíl 'k Tál jən̄ga dɔ ngé-g'n i Jwip-g al t ni 
 

     44 Dan'n Piyer a ida najh'n too ɓay ani, dee-g malang'n oon najh'n too ni, Ndíl 'k Tál 
jən̄ga dɔ d t. 45 Nge kәjarangh-g'n i ngétaakem-g'n reen k Piyer ni, ɔr kum d tam Nәɓa 
ɓōkh kadhkari ya Ndíl 'k Tál dɔ Ngé-g'n i Jwip-g al ni t uo. 46 Nin oon adh nin a ɔrhn 
najh k ta 'k taya-g o, a rɔyhn Nәɓa o.  
     47 Tāani Piyer ida na: Dee-g'n too ingen Ndíl 'k Tál tit'n j'ingei'n uo. Dee 'kreyh as 
kɔgh kadh j'inīi dee-g'n too manha?  

     48 Ni adh ndūn kadh inīn d manha k rī Kɔɔ́ɓē.  Dɔ najh'n too t ni, nin rānn ɓɔ ́kadh 
ni ndi sed ndɔ ̄oytam.  
 

Piyer dal nge kәjarangh-g najh 
      

Ngámbangkәla-g k ngákó̰-g'n ndin gō nang 'k Jude t ni, oon adh ngé-g'n i Jwip-g 
al ni, na ingen najh ya Nәɓa uo. 2 Dan'n Piyer alh, awh Jerujalem ni, nge 
kәjarangh-g gáknn. 3 Nin idan na: Ī ̰úd kúj ya nge kәjarangh-al-g t o, ísa sed o ni 

a?  
     4 Bani Piyer ila gír kɔj d nya'n ree ni k goge, ida d na: 5 M'ndɔȳ kem ɓēbo 'k Jope t.  
Ba dan'n m'ndɔȳ ani, nya ndɔb̄m adh nya 'k tit kūb 'k bo 'k do̰on kíln sɔ ́ḭ dɔrā ̰t, jən̄ga 
nom t. 6 M'īndā kumm dɔ kūb'n too t, m'īndā manyhn ani, m'á ̰dā-̰g 'k nja sɔ ́'k nang t o, 
dā-̰g 'k bembe o, nya-g 'k kag nang t o, yelh-g 'k dɔɔ o.  M'á ̰d ani, m'ōo ndū idam na: 
Piyer, í ̰dɔɔ, ī tɔl̄, ísa! 
     8 Bani m'ída na: I bee al, Kɔɔ́ɓē, todo nya 'k rim ake nya 'k nyer ɔd tam nyet ale.  
     9 M'ōo ndū tee dɔrā ̰t nja 'k ko̰ jōo idam na: Nya'n Nәɓa unjhn ni, ī lō ka ̰tit nya 'k 
rim. 10 Rā bee nja 'k ko̰ mәtá ani, k' tajī t noo ɔrn nya ni k' dɔrā ̰t. 11 Ba áḭ, k' tajī t noo 
dee-g mәtá-n ilan d ḭn Sejare t reen rɔm̄ t ni, ran ta kújn m'ndi tū t ni. 12 Ndíl idam 
kadh m'āwh sed kanjh tɔś.  Ngákó̰-g 'k mehḛ'n awhn sem uo.  J'ud kúj ya Korney t. 
13 Korney ida ji k go'n ni an̰ ngekәla ra non t kem kúj yan t. Ngekәla ni idan na: Íla 
Jope.  
Ī ɓār Simo̰'n rīn'k ko̰ jōo na i Piyer ni, adh ree. 14 Ni ree ani, ni a idai najh'n sɔɔ kadh ā 
áji k kuln ne ni, īko o, dee-g 'k kúj yai t malang o.  
     15 Dan'n m'íla gír kɔrh najh ani, Ndíl 'k Tál jən̄ga dɔ d t, tit'n jən̄ga'n dɔ ji t kete o 
ni. 16 Adh iga kemm dɔ najh'n Kɔɔ́ɓē ida na: Ja ̰inī dee-g manha, bani m'ā m'íla si tū 
Ndíl 'k Tál t. 17 Jḭi ji taai kem Kɔɔ́ɓē Jeju Kris t, tāani re Nәɓa adh d kadhkari tit'n ni 
adh ji ani, ma i ná kadh m'mbāth ta Nәɓa?  
     18 Kuth go'n nin oon ngee'n too ani, ndin ta d mbó, ba ɔrn ta Nәɓa.  Nin idan na: 
Nәɓa adh ngé-g'n Jwip al kadh tūrn hál d, ya kadh nin ingen kumkaj uo.  
 

Barnabas nin k Sol ɔjn najh Antios t 

     19 Ngé-g'n tīn̰ naa tam urkɔl'n isō dɔ Etiyen t ni, nin awhn mbóng Penisi, dan dorh 
'k Sipr t o, Antios t, ɔjn i Jwip-g najh ngóy. 20 Bani dɔdan d ni, dee 'kreyh-g 'k Sipr o, 'k 
gō nang 'k Siren t o, reen Antios t.  Nin ɔrhn najh k Jwip-g 'k ɔrhn ta Grek-g uo. Nin ɔjn 
d Najh 'k Maj ya Kɔɔ́ɓē Jeju o ani, 21 jī Kɔɔ́ɓē i sed.  Adh dee-g'n taan kem, ba tūrn hál 
d k' rɔ ̄Kɔɔ́ɓē t ni i ngany.  
     22 Kō najh ni ud mbī ngékánnaa 'k Jerujalem t, adh ilan Barnabas mbóng Antios t. 
23 Dan'n ni ugh ɓá ani, ni a ̰raj ya Nәɓa k rɔn̄elhe.  Adh ni ɔj d malang kadh nin ndin k 
kem 'k tínya naa k Kɔɔ́ɓē kogum bee. 24 Nin taan kɔjh yan todo ni i dee 'k maj 'k ros k 
Ndíl 'k Tál o, kinīuru o. Adh kósdee-g ngany ɓon rɔ ̄d ya Kɔɔ́ɓē t.  
     25 Ba Barnabas awh Tars sā Sol t. 26 Ba lo'n ni ingen ɓá ani, ni ree sene Antios.  
Kem ɓāl kogum t, nin ɓon naa k ngékánnaa-g o.  Nin ndón kósdee-g 'k ngany o.  Ba i 
kem ɓē 'k Antios t-n nin ɓārn ngéndó-g na i ngéya Kris takәgadɔ ni.  
 

Ngékánnaa-g 'k Antios ilan k nya Jude t 
 

     27 Dan ndɔ-̄g ngee'n noo t ni, ngékɔjndū Nәɓa 'kreyh-g ḭn Jerujalem, awhn Antios. 
28 Dee yad kogum, rīn na i Agabus, ḭ dɔɔ.  Ni ida d k kul Ndíli na: Ɓō 'k ngany a isō 
dɔnang t malang.  Ba ɓō ni a ugh dɔkāglo ya ngeko̰ɓē 'k bo Klod t. 29 Tāani ngéndó-g 
oon naa dɔdan d t, ba ilan k nya 'k as go mәla d t, tam ya kәla ɓerh ya ngákó̰-g'n ndin 
gō nang 'k Jude t ni. 30 Ilan k nya ni jī Barnabas nin k Sol t kadh adhn kumkɔɔ-g.  
 

Erɔd tɔl̄ Jak o, ni uwa Piyer o 
      

Dan ngee'n noo t ni, mbangh Erɔd ila gír tóla jīn dɔ ngékánnaa 'kreyh-g t, kadh 
rā d nya 'k tōr. 2 Ni tɔl̄ Jak ngōkó̰ Ja ̰k kaskara. 3 Ba ni a ̰nge'n too adh Jwip-g 
rɔn̄elh ani, ni tél uwa Piyer uo.  Ni rā nya'n too k ndɔ ̄ya mápa 'k kanjh kan t. 

4 Lo'n ni uwa Piyer ani, inīn dәngáya, ba indā áskar-g sɔśɔ ́gír sɔ ́kadh ngōmn.  Ni 
ngōmn maj tam ni ndig tee sene no dee-g t, gō nyakūjh Gəl̄adɔ t.  
     5 Tāani ngōmn Piyer dәngáya, bani ngékánnaa ndɔȳn Nәɓa tam yan t.  
 

Ngekәla ɔrh Piyer dәngáya 

     6 Kem ndɔɔ̄'n Erɔd ndig tee sene ni, Piyer to ɓī mbәnā áskar-g t jōo, do̰on k súl jōo.  
Ngengōm lo-g ran takúj t a ngōmn ta kúj dәngáy o. 7 Ba ngekәla kogum ya Kɔɔ́ɓē ree 
rét adh lo unjh kem kúj dәngáy t.  Ngekәla ni góg Piyer ndóln idan na: Í ̰dɔɔ, láw! 
     Tāani súl-g 'k jīn t tósōn kɔɔ̄. 8 Ba ngekәla ni ida na: Ī do̰o ɓōdi k ndārh o, íla sākәra 
yai njai t o. 
     Ni rā bee.  Ngekәla ni, idan to̰ na: Íla kūb jī yai, ba ún gom.  
     9 Piyer tee, un gon.  Ba ni gerh adh nya'n ngekәla rā ni, i 'k rɔk̄um al, bani ni ɔjn na 
i nya'n ndɔb̄n. 10 Nin mānn ngéngōm lo 'k kete o, 'k ko̰ jōo uo, nin ughn tarób gindh'n 
awh k' kem ɓēe t ni.  Lo'n nin ughn ani, ta rób tḛe dɔ rɔn̄ nәko no d t.  Nin teen awhn 
kum bongh t.  Ba k' tajī t noo ngekәla ni inyan.  
     11 Piyer gerh adh i nәko'n too ani, ni ida na: Ngɔlaa ni m'gerh 'k rɔr̄ɔ-́g t, adh Kɔɔ́ɓē 
ila Ngekәla yan kadh ɔrhm jī Erɔd t o, tū nya malang'n Jwip-g a ngón t o ni.  
     12 Lo'n ni gír go nya-g'n noo t ɓá ani, ni awh kúj ya Mari. Mari i kó̰ Ja.̰  Rī Ja ̰'k ko̰ 
jōo na i Mark.  Kúj ya Mari i lo'n dee-g ngany kánn naa tū t a ndɔȳn ni. 13 Lo'n Piyer 
góg lo ndága ani, ɓerh 'k dinyá kogum, rīn na i Rod, ndɔt́ k' ngɔr ya koo. 14 Ni gerh 
ndū Piyer, ba ni tḛe ta lo ni al, tam rɔn̄elh asn nák, bani ni aa̰ ngɔd̄ ud kúju, ida d na: 
Piyer ra ta lo t noo.  
     15 Nin idann na: Ī ̰i mbó i mbe.  
     Bani ni uwa ngangh, ida na i bee.  Ba nin idann na: I ngekәla yan.  
     16 Bani Piyer na k' lo góg t. Adh nin tḛen ta lo ni, nin an̰n adh ɔr kum d. 17 Bani 
Piyer ire d k jīn ne, kadh ndin jeke.  Ni ida d kgo'n Kɔɔ́ɓē teen sene dәngáya ni ani, ni 
ida d na: Ídai Jak o, ngákó̰-g o. Tāani ni tee, awh lo 'krang t.  
     18 Lotī ani, áskar-g kɔl̄n naa ngany tam kadhn gerhn ke Piyer awh i ra wa. 19 Lo'n 
Erɔd sān, ba ingen al ani, ni ndur ngéngōm lo gír najh ni, ba adh ndūn kadh awhn sed 
tɔl̄ d t.  
     Kuth go ani, ni ḭ Jude ni ris awh Sejare t kadh ndi noo.  
 

Gāng saria dɔ Erɔd t 
 

     20 Mbangh Erɔd uwa ngé 'k ɓē 'k Tir t o, Sido̰ t o, kemn t.  Bani nin reen rɔn̄ t k kem 
d 'k kogum, adh tūrn kem pajā ya mbangh Blast. Ni tūrn kemn kadh ree madh naa sed.  
Nin sān kinge lɔm tam dɔnang yad'n ɓá i kem dɔnang ya mbangh t ni. 21 Ndɔ'̄n 
mbangh Erɔd gāng ni ugh ani, ni ila kūb mbangh yan, bani ndi dɔ pārmbang yan t.  Ni 



Kðla-g ya Ngƒmbangkðla-g 
 

 256 

ɔrh najh sed ɓo ɓo ani, 22 kósdee-g wōrәn naa idan na: Ngee'n too i ndū nәɓa 'kreyh, 
ba i ndū dee ale! 
     23 Ba k' tajī t noo ngekәla kogum ya Kɔɔ́ɓē indan todo ni adh Nәɓa kɔrta'n too ale.  
Adh kele-g isann adh oy.  
     24 Dan'n noo t ni, najh ya Kɔɔ́ɓē ta lo ngany alh naa, adh kut ngéndó-g bәla k' dɔ 
naa t.  
     25 Lo'n Barnabas nin k Sol tɔl̄n ta kәla ɓerh yad ɓá ani, nin ḭn Jerujalem.  Nin téln 
Antios t.  Nin unn Ja'̰n rīn 'k ko̰ jōo na i Mark ni sed.  
 
 

Ndíl 'k Tál ɓār Barnabas nin k Sol 
      

Ngékɔjndū Nәɓa o, ngéndó dee-g o, ndin dan ngékánnaa-g 'k Antios t.  I 
Barnabas o, Simnyo'n ɓārn na i Nijer ni o, Lusius 'k nang 'k Siren t o, Manahe'n 
itōn d naa t k Erɔd 'k ngeko̰ɓē ni o Sol o. 2 Dan'n nin rān kәla ya Kɔɔ́ɓē o, nin 

ndɔȳn kanjh kәsa nya o ani, Ndíl 'k Tál ida na: Ɔ̄rhi kamh Barnabas nin k Sol tam yam 
t, tam kәla'n m'ɓārn d ni. 3 Kuth go'n nin lōn kәsa o, ndɔȳn o ni ani, nin indān jī d dɔ d 
t, ba inyan d adh awhn.  
 

Kawh kɔj najha ya Pol 'k kete 
 

     4 Ndíl 'k Tál ila Barnabas nin k Sol, adh ris awhn nang 'k Selesi t. Ba lo'n noo t-n nin 
alhn kem babiri tam ya kawh dorh 'k Sipr t ni. 5 Lo'n nin ughn ɓē 'k Salamin t ani, nin 
ɔjn najh ya Nәɓa kem kúj kán naa ya Jwip-g t.  Ba Ja ̰i sed kadh rā sed.  
 

Elimas ndig kɔgh kәla ya Nәɓa 
 

     6 Nin gāngn dan dorh mbóng ughn ɓēbo 'k Papos t.  Nin ughn ani, nin ingen mbolí 
kogum, 'k ni i Jwip.  I ngekɔjndū 'k mbáy rīn na i Bar-Jeju. 7 Ni ndi k Sergius Polus, 
ngeko̰ɓē o, i dee 'k ngeter o.  Ni ɓār Barnabas nin k Sol ida d na n'ndig koo najh ya 
Nәɓa. 8 Bani Elimas ngembolí ni, ɔgh d.  (Gír rīn ni na i ngembōlí. ) Elimas sā tūr kem 
ngeko̰ɓē kɔɔ̄ dɔ kinīur t. 9 Tāani Sol'n a ɓārn na Pol uo ni, ros k Ndíl 'k Tál, ba dɔb́n. 
10 Ni ida na: Dee 'k ros k gólo o, ngam 'k tayataya-g o, nge ya Sú o, ngebaa̰ nya-g 'k 

gōth malang o, ā ī lō tūr rób 'k súmu ya Kɔɔ́ɓē i nóngay t? 11 Ngɔlaa ni, jī Kɔɔ́ɓē i dɔi t, 
ā ī tél mundō rét, ā á ̰mbang dɔkāglo 'kreyh t ale.  
     Adh k' tajī t noo lo 'k ndul o, til o, isō dɔn t.  Ni inī girhgindh k' lo-g t, a sā dee ya 
kadh ndɔŕn. 12 Tāani ngeko̰ɓē a ̰nya'n too ani, ni taa kem.  Adh ɔr kumn ngany, tam 
ngәrandó ya Kɔɔ́ɓē t.  
 

Pol ɔj najh Antios 'k Pisidi t 
 

     13 Pol nin k ngé dānn-g alhn kem babiri ɓēbo 'k Papos t, ughn ɓēbo 'k Perj, 'k nang 
'k Pampili t.  Nin ughn ani, Ja ̰inya d, ba tél awh Jerujalem gogh. 14 Bani nin mānn k 
rób 'k Perj, awhn mbóng ughn Antios 'k nang 'k Pisidi t.  Nin udn ndin kem kúj kán naa 
ya Juip-g t ndɔ ̄Kɔrh koo t. 15 Lo'n tódan maktub ndūnajh o, maktub ya ngekɔjndū 
Nәɓa o, ɓá ani, ngol-g 'k kúj kán naa ya Juip-g t ilan rɔ ̄d t idan d na: Ngákó̰-g, re sḭi ī k 
najh 'k ya kɔj dee-g ani, ídai.  
     16 Pol ḭ dɔɔ, wél jīn, ba ida na: Dee-g 'k Israyel t, sḭi'n ī ɓōlhi Nәɓa ni, ōoi! 17 Nәɓa 
ya dee-g 'k Israyel'n too gər̄a ka ji-g o.  Ni ɔs d k' dɔɔ dan'n nin ndin dɔnang 'k Ejipt t ni.  
Ni tee sed k kul tɔǵ jīn ne. 18 Ni adh d nya kәsa ree ngɔr ɓāl kut sɔ ́dan dәlalo t. 19 Ba 
lo'n ni nuj gírdee-g 'k siri dɔnang 'k Kana t kɔɔ̄ ani, ni adh ngéya Israyel nang yad ni 
nyandәbā t. 20 Nang ni tél nya ndәbā yad as ɓāl ɓú sɔ,́ k 'k kut mí. Ni adh d ngékɔrh ta 
rób-g mbóng ugh dɔ ngekɔj najh 'k loyā t Samyel. 21 Kuth go ani, nin giden kadh n'inge 
mbangh. Tāani Nәɓa adh d Sawul ngōn Kis.  Ni i gírka ya Benjamḛ t, adh ni o̰ ɓē ɓāl 
kut sɔ.́ 22 Lo'n ni ɔrh Saul kɔɔ̄ ani, ni un Dabid indān mbangh t.  Ba ni ida najh yan 'k 
kum t na: M'ínge Dabid ngōn Isai, dee 'k go kemm t'n a rā nya malang 'k go kem ndig 
yam t ni.29 
     23 Ba i go gírkoj ya Dabid t-n Nәɓa adh Israyel Ngekaj ni. Ni adh Ngekaj 'k go 
kinīmínd yan t. Ni i Jeju. 24 Kete no reen t ni, Ja ̰ɔj najh.  Ni ɔj dee-g 'k Israyel t 
malang kadh tūr hál d ya kadh ni inī d manha. 25 Ba dan'n Ja ̰a ɔj najh yan ni, ni ida 
na: Ī gíri ma i ná? Ma i ngee'n noo ale.  Nyet al. Ngee'n noo a ree gom t ni. M'ndet kadh 
m'ɔr̄h sākәra njan t ale! 
     26 Ngákó̰-g, ngán ka Abraham o, sḭi'n ī ɓōlhi Nәɓa o ni, i sḭi'n Nәɓa ila najh kaj'n 
too rɔ ̄si t ni. 27 Nge-g'n ndin Jerujalem nin k ngol yad-g ni, gerhn Jeju al. Nin gerhn 

 

29 13:22 (Pā-g 89:21 I Sam.  13:14 Ejai 44:28) 

najh ya ngekɔjndū Nәɓa'n tódan k ndɔ ̄Kɔrh koo-g malang nial uo. Adh nin gāngn saria 
dɔn t, tɔl̄nn ta najh ni. 28 Nin ingen nya dɔn t 'k ndet koyn al gige, ba mērn Pilat kadh 
tɔl̄n. 29 Ba lo'n tɔl̄n ta nya-g malang'n maktub ya Nәɓa ida dɔn t kete ni ani, ɔrhn 
kāgdesh t, dubhn bāa ɓád t. 30 Bani kuth go ani, Nәɓa ḭn day dan ngékoy-g t. 31 Ba 
nge-g'n ḭn Galile alhn awhn njər̄an sene Jerujalem ni, nin an̰n nja ngany.  Adh nin i 'k 
kum t yan k' no dee-g t ngɔlaa'n too.   
     32 Ba jḭ ni j'ɔji si Najh 'k Maj'n too.  I k kinīmínd 'k kij'n Nәɓa adh ka ji-g ni. 
33 Nәɓa tɔl̄ ta kinīmínd ni i tam yaji jḭi ngán d-g t.  I k tɔl̄ ta todo ni adh Jeju ḭ day k 
go'n ndang'n kem Maktub Pā-g 'k ko̰ jōo t'n ida na: 

Ī ̰i Ngōnm, m'óji ɓoolaa.  
(Pā-g 2:7) 

     34 Nәɓa ḭn day dan ngékoy-g t, kadh ni a tél tū nya 'k ndum t to̰ al.  Nya'n ni ida ni 
i rɔ:̄ 

M'ā m'ādh si nya-g 'k maj'n m'īnīn ndūm m'ādh Dabid ni.  
(Ejai 55:3) 

35 I tam'n too t-n, ni ida lo 'krang t to̰ na: 
Ma m'ādh Nge 'k Tál yai kadh a ndum al ni.  

(Pā-g 16:10) 
     36 Tāani kuth go'n Dabid rā k go ndū Nәɓa t o, 'k dɔkāglo yan t o ani, ni oy awh go 
kan-g t o ni, ndum kɔɔ̄. 37 Bani nge'n Nәɓa ḭn day ni, ni ndum ale. 38 Tāani ngákó̰-g, 
sɔɔ kadh ī gerhi maj, i k kul Jeju'n ɔjnsi najh māny rɔ ̄dɔ majal-g t ni. 39 Ndūnajh ya 
Mowij as kɔrh saria 'kreyh-g ale. Adh i k kul Jeju ni, adh dee'n taa kemn ani, ɔrhn 
saria-g ni malang dɔn t kɔɔ̄. 40 I bee ni, ī ngōmi rɔ ̄si kadh nya'n ngékɔj ndū Nәɓa idan 
ni, ree dɔ si t ale.  Ni ida na: 

41Á̰i, sḭi ngé kíd lo, sɔɔ kadh ɔr kum si, ba ī sindi kɔɔ̄,  
todo m'rā kәla kogum 'k ndɔ ̄yasi t.  
I kәla kogum 'k sḭi gíri dɔ t al,  
káre dee ida si gige ni.  

(Abakuk 1:5) 
     42 Lo'n Jwip-g teen kúj kán naa ya Jwip-g t ani, ngé-g'n oj d Jwip al ni dәjenn kadh 
ɔrh najh ni ɓay ndɔ ̄Kɔrh koo 'k gogh t. 43 Jwip-g ngany o, ngé tél Jwip-g ngany o'n 
rɔyhn Nәɓa ni, lo'n ngékánnaa 'k kem kúj kán naa ya Jwip-g t tīn̰ naa ani, 'kreyh-g 

dɔdan d t unn go Pol nin k Barnabas. Nin ɔrhn najh k dee-g'n too o, ɔjn d kadh uwan 
tɔg tū raj ya Nәɓa t o.  
 

Jwip-g mbāthn najh ya Pol 
 

     44 Ndɔ ̄kɔrh koo 'k gogh t ani, na sény bee kadh dee-g malang 'k kem ɓēe kánn naa 
tam koo najh ya Nәɓa. 45 Bani lo'n Jwip-g an̰ kósdee-g ani, ni as d nák.  Adh nin a nējn 
Pol najh'n ni ida ni o, gángnn o.  
     46 Pol nin k Barnabas idan Jwip-g najh k míse, idan na: Sɔɔ kadh sḭi'n j'ɔj si najh ya 
Nәɓa kete.  Bani todo sḭi ī mbāthi kɔɔ̄ o, sḭiko-g ídai na: Sḭi ī ndeti kumkaj 'k ngándang 
al o ni”, i tam'n too t-n, ji tūr gid ji ta si t, ba j'awh rɔ ̄Ngé-g'n i Jwip-g al t ni. 47 Todo 
Kɔɔ́ɓē indā dɔ ji t i bee, ni ida na: 

M'īndāi kadh ī ̰i lokunjh ya Ngé-g'n i Jwip-g al,  
 tam kadh ī ̰ītō kaj ni mbóng tangóy dɔnang t.  

(Ejai 49:6) 
     48 Lo'n Ngé-g'n i Jwip-g al ni, oon najh'n too ni, rɔ ̄d nelh d. Adh nin ɔrn ta najh ya 
Nәɓa.  I bee'n ngé-g'n malang Nәɓa tóda d kete kadh ingen kumkaj 'k ngándang ni, nin 
taan kem.  
     49 Adh najh ya Kɔɔ́ɓē taa lo k' kem dɔnang'n noo t malang. 50 Bani Jwip-g səl̄an 
dinyá kómōlo-g 'k ngé rɔyh Nәɓa o, dee 'k bo-g 'k kem ɓēe o, kadh rān Pol nin k 
Barnabas ndoo t. Nin rān kadh təb̄an d kɔɔ̄ nang yad t kɔɔ̄. 51 Pol nin k Barnabas, gógn 
bumbúru 'k nja d t dɔ dee-g 'k kem ɓē ni t.  Nin awhn k ɓēbo 'k Ikon t. 52 Rɔn̄elh as 
ngéndó-g nák o, rosn k Ndíl 'k Tál o.  
 

Pol nin k Barnabas ɔjn najh Ikon t 
      

Pol nin k Barnabas ughn Ikon t ani, udn mbak kem kúj kán naa ya Juip-g ya 
Jwip-g t.  Nin ɔrhn najh mbóng adh kós Jwip-g o, Grek-g o ngany, taan kem. 
2 Bani Jwip-g'n taan kem ni, səl̄an ngé-g'n i Jwip-g al ni, adh gákn ngákó̰-g. 

3 Nin ndin Ikon t dan oytam.  Nin ɔjn najh kem Kɔɔ́ɓē t k míse. Kɔɔ́ɓē rā nya 'k kɔr 
kum-g o, nya 'k ják-g o, k kul jī d. Adh i najh 'k kum t ya najh raj yan ni. 4 Kósdee-g 'k 
kem ɓēbo t kēgn naa.  Adh 'kreyh-g i k Jwip-g o, 'kreyh-g i k ngámbangkәla-g o. 5 Ngé-
g'n i Jwip-g al ni o, Jwip-g o, oon naa k ngol yad-g o, ya táj d rā d nya 'k rɔs̄ɔlh o, ya 

14 

tínī d k mbalha o. 6 Lo'n Pol nin k Barnabas gerhn go nya ni ani, nin aa̰n.  Nin awhn 
kem ɓē-g 'k Likwani o, Listr o, Derb o, awhn kem nang'n gīr dɔ o ni. 7 Adh nin ɔjn Najh 
'k Maj tū t.  
 

Pol rā ngelígәri 'k Listr adh njər̄a 
 
     8 Dee kogum ndi Listr noo.  Njan ngangh al, todo ni lígәrii kem kó̰n t.  Ni njər̄a nyet 
ale. 9 Ni oo najh ya Pol.  Ba Pol indā kumn dɔn t, an̰ adh kinīur yan as kadh ngáan. 
10 Pol a ̰bee ani, ida k ndūn 'k boo na: Í,̰ ī ra súmu k njai dɔɔ.  
     Ni ḭ bal ra dɔɔ, ba njər̄a.  
 

Dee-g ndign kadh Pol nin k Barnabas nyagūg 
 

     11 Lo'n kósdee-g an̰ nya'n Pol rā ni ani, idan k ndū d 'k boo k ta Likwani idan na: 
Nәɓa-g risnn 'k dee t dan ji t.  
     12 Nin ɓārn Barnabas na i ɓesh Jus ya Rom-g.  Ba ɓārn Pol na i Ermes, todo ni i 
ngol najh ni. 13 Kúj ɓesh Jus ya Rom-g i ta gong ɓē t. Ngégūg ni ree k mangh 'k bәra-g 
'k rákn d k hút kāg-g k' takúj ya ɓesh t.  Ngégūg nin k kósdee-g ndign kadh d nyagūg.  
     14  Bani lo'n ngámbangkәla-g Barnabas nin k Pol oon najh'n too ani, nin rínyan kūb-
g yad.  Nin aa̰n udn dan kósdee-g t, 15 idan k ndū d 'k boo na: Ōomi, i tam rí tāa ī rāi 
nya 'k bee?  Jḭ i dee-g tit si uo.  Ji ree rɔ ̄si t i k Najh 'k Maja o. J'ɔj si i kadh ínyai nya-g 
'k kari'n too kadh i tūri rɔ ̄si k' rɔ ̄Nәɓa 'k k kumu t.  Ni i Nәɓa'n rā dɔrā ̰o, dɔnang o, bā 
kath k nya-g malang 'k tū t o ni. 16 Dɔkāglo ya ngé'n tagh t ni, Nәɓa inya gírdee-g 
malang kadh rān k go kem d ninko-g. 17 Bani ni ɔrh gír najh 'k kum t yan 'k ndɔ-̄g k kul 
nya-g 'k maj'n ni rā ni.  Adh ni adh si manh ndī o, nā kanh kō-g o, kәsa o.  Adh kem si 
ndān k kәsaa o, k rɔn̄elhe o ni.  
     18 K kul najh'n too ni, na sény ani, nin asn kɔgh kósdee-g ni kadh adhn d nyagūg 
ale.  
 

Dee-g tínin Pol k mbalha 
 

     19 Tāani Jwip-g ḭn ɓēbo 'k Antios t o, Ikon t o, ughn.  Nin səl̄an kósdee-g adh tínīn 
Pol k mbalha, ba ndɔŕn k' gid ɓē t.  Nin ndɔŕn tam nin ɔjn na ni oy kɔɔ̄. 20 Bani lo'n 

ngéndó-g gīrn dɔn ani, ni ḭ dɔɔ, ud kem ɓēe. Tee 'k kōrhn ne ani, Pol nin k Barnabas ḭn 
awhn k' Derb. 21 Nin ɔjn Najh 'k Maj kem ɓē'n noo t.  Nin rān ngé 'kreyh-g ngany adh 
téln ngéndó-g.  Tāani nin téln k' ɓēbo 'k Listr t o, Ikon t o, Antios t o. 22 Nin adhn 
ngarā ̰kem ngéndó-g mbūs o, ɔjhn d kadh uwan tɔg tū kinīur t, idan d na: J'a j'udi kɔr̄ɓē 
ya Nәɓa t i k kul urkɔl-g 'k ngany.  
     23 Pol nin k Barnabas indān kumkɔɔ-g dan ngékánnaa-g t kogum kogum mbak. Nin 
ndɔȳn o, inyan kәsa o.  Tāani, nin inyan d jī Kɔɔ́ɓē'n taan kemn t ni. 24 Nin gāngn nang 
'k Pisidi, ughn nang 'k Pampili. 25 Lo'n nin ɔjn najh kem ɓē 'k Perj t ɓá ani, nin awhn 
ɓē 'k Atali kad bā t.  
     26 Nin ḭn noo, awhn k babiri Antios t.  I lo'n inya d tū raj ya Nәɓa t tam kәlan nin 
tɔl̄n ta ni. 27 Lo'n nin ughn ani, nin ɓārn ngékán naa.  Nin ɔrhn got nya malang'n Nәɓa 
rā sed ni o, lo tḛen ni tḛe ta rób kinīur adh Ngé-g'n i Jwip-g al o ni. 28 Ba nin ndin k 
ngéndó-g ni dan oytam.  
  

Taakem ya ngé-g'n i Jwip-g al-g ni o,  
Ndūnajh ya Mowij o.  

      
Dee 'kreyh-g ḭn nang 'k Jude t, reen Antios t ndón ngákó̰-g, idan d na: Re ijan si 
rangh k go nya kāgɓē ya Mowij al ani, a asi kinge kaj ale. 2 Lo'n Pol nin k 
Barnabas nējn naa sed o, gákn d o ani, ngákó̰-g ilan Pol nin k Barnabas o, ngé 

'kreyh-g yad o, ya kadh awhn Jerujalem.  Nin ilan d rɔ ̄ngámbangkәla-g t o, kumkɔɔ-g 
o, kadh ɔrhn najh sed dɔ najh'n too t. 3 Tāani, ngékánnaa indān d róbo ani, nin awhn.  
Nin gāngn nang 'k Penisi o, 'k Samari o.  Nin ɔrhn got tūr hál ya ngé-g'n i Jwip-g al ni, 
adh rɔ ̄ngákó̰-g malang nelh d ngany. 4 Lo'n nin ughn Jerujalem ani, ngékánnaa o, 
ngámbangkәla-g o, kumkɔɔ-g o, uwann d k' rɔ ̄d t.  Adh nin ɔrhn d got nya-g malang'n 
Nәɓa rā sed ni.  
     5 Bani ngé 'kreyh-g 'k dām ya Parijinyḛ-g t'n taan kem ni, ḭn idan na: Gár kadh ngé-
g'n i Jwip-g al ni, ijan rangh tāa o, tān d kadh ngōmn ndūnajh ya Mowij tāa o.  
 

Ngékánnaa-g kánn naa tam kɔrh 
najh ya ngé-g'n i Jwip-g al ni 

 

15 

     6 Ngámbangkәla-g o, kumkɔɔ-g o, kánn naa ya kәndā māny najh ni. 7 Kuth go'n nin 
uwan naa najh ni t ngany dɔdan d t ani, Piyer ḭ dɔɔ ida d na: Ngákó̰-g, ī gerhi adh kete 
ta kәlagír t ni, Nәɓa gәra dan ji t kadh i k kul najh 'k tam t-n ngé-g'n i Jwip-g al ni oon 
Najh 'k Maj o, taan kem o ni. 8 Nәɓa'n gerh ngarā ̰kem dee-g ni.  Ni ɔrh najh 'k kum t 
sed. Ni adh d Ndíl 'k Tál tit'n ni adhn ji uo ni. 9 Nәɓa a̰ ji o, nin o, i taya al.  Ba ni unjh 
ngarā ̰kem d njáynjay i k kul kinīuru. 10 Tāani ngɔlaa ni, i tam ri tāa i nāi Nәɓa k go 
kinī juk mínd ngéndó-g t?  Juk'n bәra ji-g o, jḭi o, j'asi kәtō al ni. 11 Bani ji taai kem 
adh j'aji i k kul raj ya Kɔɔ́ɓē Jeju Kris t, k go'n ajn d uo ni.  
     12 Kósdee-g malang ndin ta d mbó, a oon Barnabas nin k Pol. Nin ɔjn got nya 'k kɔr 
kum-g, k nya 'k ják-g malang'n Nәɓa rā k kul d dɔdan ngé-g'n i Jwip-g al t ni. 13 Lo'n as 
d kɔrh najh ani, Jak un najh ida na: Ngákó̰-g, ōomi. 14 Simo̰ ɔrh got lo ree'n Nәɓa ree 
go̰o ngé-g'n i Jwip-g al t kete kadh gər̄a dee-g dan d t tam ya rīn t ni. 15 Adh najh ya 
ngekɔj nanjh 'k loyā t ya Nәɓa ni isō naa t k najh'n too. I tit'n Maktub ya Nәɓa ida na: 

16 Go'n too t ani, ma m'ā m'tél m'ā m'ún lo ndi ya Dabid'n isō ni dɔɔ o.  
Nya'n nuj ni, ma m'rā 'k kij o.  
Ba ma m'ā m'únn dɔɔ o.  
17 Ya kadh got dee-g ingen lo sā Kɔɔ́ɓē o,  
ngé-g'n i Jwip-g al malang ɓārn rīm dɔ d t o.  
Kɔɔ́ɓē'n rā nya-g'n too ni ida bee.  
18 Ni gerh d k dɔkāglo-g mbak.  

(Amos 9:11-12) 
     19 I tam najh'n too t ni, m'gír ni maj kadh ji rāi ngangh k ngé-g'n i Jwip-g al'n téln 
k' rɔ ̄Nәɓa t too ale. 20 Bani sɔɔ, kadh j'ilai k maktubu j'adhi d kadh ɔghn rɔ ̄d nya'k 
nyer ya ɓesh-g o, sā naa lo kaya t o, dā-̰g 'k tūr mínd d o, mós dā̰ o. 21 Todo ila gír dɔ 
ngé'n tagh t ni, dee-g ya Mowij ndin kem ɓē bo-g t malang nin ɔjn najh yan. Nin tódan 
maktub yan k ndɔ ̄kɔrh koo malang kem kúj kán naa ya Juip-g t.  
 

Kɔjhn ilan adhn ngé-g'n i Jwip-g al ni 
taan kem ni 

 
     22 Tāani maj takum ngámbangkәla-g t o, kumkɔɔ-g o, naa t k ngékánnaa malang o, 
kadh gər̄an dee-g dɔdan d t, ya kәla d Antios naa t k Pol nin k Barnabas. Nin gər̄an Jud-



Kðla-g ya Ngƒmbangkðla-g 
 

 263 

n ɓārn na Barsabas ni, nin k Silas'n i ngol-g dɔdan ngákó̰-g t ni. 23 Nin ndangn maktub 
i bee adhn d idan na: 

Jḭ ngámbangkәla-g o, kumkɔɔ-g o, ngákó̰-g o, j'ila maktub'n too k' rɔ ̄si 
ngákó̰-g'n dan ngé-g'n i Jwip-g al ni.  J'ilan rɔ ̄si sḭi'n ī ndii ɓē 'k Antios o, 
nang 'k Siri o, nang 'k Silisi o ni.  Ji rā si lapia! 24 Jḭ j'oo adh dee 'kreyh-g 
ḭn dɔdan ji t laa, awhn hóyn si k kul najh yad adh yéyn ngarā ̰kem si, idan 
na: Sɔɔ kadh íjai rangh o, ī ngōmi ndūnajh ya Mowij o.  Adh i nya 'k j'ɔj d 
lorā nyet ale. 25 Lo'n ji kán naa ɓá ni, maj takum ji t kadh ji gər̄a dee-g 
j'ila d rɔ ̄si t naa t k Barnabas k Pol.  Nin i kótár-g yaji. 26 Nin i ngé-g'n 
inīn rɔ ̄d kɔɔ̄ tam ri Kɔɔ́ ji Jeju Kris t ni. 27 Tāani j'ila Jud nin k Silas rɔ ̄si 
t, kadh a idan si nya-g 'k tit'n noo k ta d. 28 Todo maj takum Ndíl 'k Tál t 
o, jḭ o, kadh j'indā ndət̄o 'krang dɔ si t al, ba i 'k as lon t ngóy ta. 29 Sɔɔ 
kadh sḭi ɔghi rɔ ̄si dā-̰g 'k gūg'n ɓesh-g o, mós o, dā-̰g 'k tūr mínd d o, kaya 
o. Re ī ngōmi rɔ ̄si dɔ nya-g'n noo t ani, ā ī rāi maj.  
 Ji rā si lapia! 

     30 Tāani, lo'n nin inyan d adh awhn ani, nin ɔtn Jerujalem awhn Antios t.  Lo'n nin 
kánn kósdee-g naa t ani, nin adhn maktub. 31 Lo'n nin  tódan maktub ni oy ani, rɔ ̄d 
nelh d tam ur sɔlh'n ingen ni. 32 Jud, nin k Silas-n i ngékɔjndū Nәɓa uo ni, nin ɔjhn 
ngákó̰-g ngany, adh mbūsn k kul najh yad. 33 Lo'n nin ndin dan oytam ani, ḭn rɔ ̄ngákó̰-
g t adh téln k lɔmɔ k' rɔ ̄ngámbangkәla-g t. 34 Bani maj takum Silas t kadh ni ndi noo. 
35 Adh Pol nin k Barnabas nan Antios t, ndón dee-g o, ɔjn Najh 'k Maj ya Kɔɔ́ɓē o.  Dee 
'krang-g ngany i sed uo.  
 

Kawh kɔj najha ya Pol 'k ko̰ jōo 
 
     36 Go'n noo t ndɔ ̄oytam ani, Pol ida Barnabas na: Ādh ji tél, ji go̰o ngákó̰ 'k kem ɓē 
bo-g t malang'n j'ɔj najh ya Kɔɔ́ɓē tū t kete ni, kadh j'a ̰d ke ndin i banyh wa. 
37 Barnabas ndig kadh Ja'̰n rīn 'k ko̰ jōo na i Mark ni, awh sed uo. 38 Bani maj takum 
Pol t kadh ni awh sed al, tam Ja ̰Mark inya d Pampili t, ba awh sed lo kәla yad t al ni. 
39 Tit'n too, gák naa ḭ dɔdan d t adh kēgn naa.  Barnabas un Mark sene, awhn dorh 'k 
Sipr t. 40 Bani Pol gər̄a Silas.  Lo'n ngákó̰-g inyan tū raj ya Nәɓa t ani, ni awh. 41 Ni 
mān kem nang 'k Siri t o, Silisi t o, adhn ngékánnaa-g mbūsn.  
 



Kðla-g ya Ngƒmbangkðla-g 
 

 264 

Pol inge Timote Listr t 
      

Pol ugh Derb o, kuth go ani, ni ugh ɓēbo 'k Listr t uo.  Ba ngendó kogum ndi 
noo, rīn na i Timote.  Ni i ngōn dinyá Jwip 'k ngetaakem, bani bәran i Grek. 
2 Ngákó̰-g 'k Listr o, Ikon o, idan najh 'k kum t yan maj. 3 Adh Pol ndig kadh 

Timote awh sene.  Ni tan ijan rangh tam ya Jwip-g'n ndin lo'n noo t ni, todo nin 
malang gerhn adh bәran i Grek. 4 Lo'n nin mānn k go ɓē bo-g ani, adhn d ndūnajh ya 
ngámbangkәla-g k kumkɔɔ-g 'k Jerujalem, kadh ngōmn. 5 Ngékánnaa-g mbūsn tū 
kinīur t adh kut d ree k' dɔ naa t k ndɔ-̄g ndɔ-̄g.  
 

Ndíl 'k Tál ɔj Pol kadh awh Masedwan t 
 

     6 Nin gāngn nang 'k Priji o, nang 'k Galat t o, todo Ndíl 'k Tál ɔgh d kɔj najh kem 
nang 'k Aji t. 7 Nin ughn ngɔr ɓē 'k Misi t ani, ndign kud kem ɓē 'k Bitini t, bani Ndíl 
ɔgh d. 8 Nin gāngn Misi t, risn awhn Trowas. 9 Dan ndɔɔ̄ ani, nya ndɔb̄ Pol.  Adh dee 
kogum 'k Masedwan ra, rān ɓɔ ́idan na: Ī ree Masedwan, ī dīḭ ji.  
     10 Go nya'n ndɔb̄ Pol t ni, k' tajī t noo ji sā kadh j'awh Masedwan t.  J'awh láw tam 
ji gerh adh i Kɔɔ́ɓē-n ɓār ji kadh j'ɔj d Najh 'k Maj noo ni.  
 

Pol awh Pilip t o, Lidi taa kem o 
 

     11 Tāani j'ḭ Trowas, j'awh k babiri ji sɔɔ Samotras.  Ba tee 'k korhn ne ani, j'ugh 
ɓēbo 'k   Neapolis t. 12 J'ḭ noo j'awh Pilip t, ngee'n i ɓē 'k kete 'k Masedwan ni, adh ni i 
ɓēko̰ 'k Rom.  Adh ji ndi i ndɔ ̄oytam kem ɓēbo ni t.  
     13 Ndɔ ̄kɔrh koo t ani, ji tee gid ɓēbo t ngɔr k' kad bā kogum t, ji gír adh lo'n too i 
lo ndɔȳ Nәɓa.  Lo'n ji ndi nang t ani, j'ɔrh najh k dinyá-g'n kánn naa ni. 14 Adh dinyá 
kogum dan d t, rīn na i Lidi nelh mbīn k' rɔ ̄ji t. Ni i dinyá 'k Tiatir t. Ni i ngekig kūb 'k 
kerē worwor o. Ni i dinyá 'k ngerɔyh Nәɓa o. Adh Kɔɔ́ɓē tḛe ngarā ̰kemn kadh oo najh'n 
Pol ida ni. 15 Dan'n inīn d manha ɓá k ngén-g uo ani, ni rā ji ɓɔ,́ ida na: Re ám̰ i tit dee 
'k sew ya Kɔɔ́ɓē ani, ī reei kúj yam t, ī ndii noo.  
     Ni ɔs seji kadh j'awh lon ne.  
 

Pol təb̄a ndíl 'k nyer kem ɓerh 'k dinyá t 

16 

     16 Dan'n j'awh k' lo ndɔȳ t ani, j'inge naa k ngōn 'k dinyá kogum i ɓerh ndíl kɔd sā.  
Adh ni i kɔd sā 'k inge nar ngany adh kɔɔ́n-g, adh ni ɔj no ji, ba tél un go ji k Pol o. 
17 Ni ida k ndūn  'k boo na: Dee-g'n too i ɓerh-g ya Nәɓa 'k Dɔɔ 'k Tɔyh-Malang. Ba nin 
a ɔjn si i rób kaj.  
     18 Ni rā bee ndɔ ̄ngany.  Tāani wōng rā Pol adh tūr rɔn̄ ida ndíl ni na: M'ɔś sei k rī 
Jeju Kris kadh ī tee kemn t kɔɔ̄.  
     Ba ndíl ni tee kummbang nәko'n noo t.  
 

Pol nin k Silas i kúj dәngáya 
 

     19 Bani lo'n kɔɔ́n-g an̰ lo kinge nar yad goto ani, nin uwan Pol nin k Silas, ndɔŕn d 
awhn sed ndága no ngol-g t. 20 Lo'n nin reen sed no ngé saria-g t ani, nin idan na: Dee-
g'n too i Jwip-g, ba njíban ɓē yaji ngany. 21 Nin ɔjn nyakāgɓē 'k sɔɔ kadh ji taa al o, ji 
ngōm al o, todo jḭ i Rom-g.  
     22 Adh kósdee-g ḭn mbāthn d uo, adh ngar ɓē-g rínyan kūb rɔ ̄d t, ɔrhn o, mērn 
kәnda d k ndéye o. 23 Lo'n tən̄dan d ngany ɓá ani, inīn d kúj dәngáya, batān ngengōm 
dәngáy-g ni, kadh ngōm d maj. 24 Lo'n ngengōm dәngáy-g oo najh ni ani, inī d kúj 
dәngáya gile t o, inī hōr nja d t o.  
 

Ngengōm dәngáy-g taa kem 
 
     25 Bani ree ngɔr k' dan lo t ani, Pol nin k Silas, ndɔȳno, inīn pā rɔyh Nәɓa o, adh 
dәngáy-g oon d. 26 Ba k' tajī t noo nang yéy o, ngәra kúj dәngáy yéy o. Ba k' tajī t noo 
ta kúj-g malang tḛen. Ba k' tajī t noo o, nya-g malang'n do̰on d ni, tút kɔɔ̄. 27 Ngengōm 
dәngáy-g ni ndól, ba lo'n ni a ̰ta kúj dәngáy-g tḛen kɔɔ̄ ani, ni ɔrh kaskar yan ya tɔl̄ rɔn̄, 
todo ni gír adh dәngáy-g ni aa̰n kɔɔ̄. 28 Bani Pol ida k ndūn 'k boo na: Ī lō nuj rɔī na, jḭ 
malang ji ndi laa.  
     29 Tāani ngengōm dәngáy-g ni, gide hor, ba ud kúj dәngáy t láw.  Ni isō no Pol t 
nin k Silas k rɔ ̄ndewe. 30 Ni tee sed ndága ba ida na: Dәngam-g sɔɔ kadh m'rā i ri tāa 
m'ínge'n kaj?  
     31 Ba nin idann na: Ī taa kem Kɔɔ́ɓē Jeju ani, ā ínge kaj, ī,̰ sḭi k ngéi-g.  

     32 Tāani nin ɔjnn najh ya Kɔɔ́ɓē naa t k ngé-g'n ndin kúj yan t malang ni. 33 Ndɔɔ̄, 
kummbang nәko'n noo t, ngengōm dәngáy-g ni awh sed, tógo do-g yad o. Ba k' tajī t 
noo nin inīn d manha, nin k ngén-g o. 34 Ni awh sed kem kúj yan t inda kәsa no d t o, 
rɔn̄ nelhn ngany naa t k ngén-g o, tam nin taan kem Nәɓa o.  
     35 Bani lo'n lotī ani, ngérā saria-g ilan pajā yad-g kadh ida pājā ngengōm takúj 
dәngáy-g ni na: Ɔ̄rh dee-g'n noo kadh awhn.  
     36 Ba ngengōm dәngáy-g ɔj Pol najh ni, ida na: Ngérā saria-g ilan, idan na: K m'ɔr̄h 
si. I bee ni, ī teei ngɔlaa, āwhi k lɔmɔ.  
     37 Bani Pol ida d na: Jḭ'n i Rom-g ni, nin tindān ji k ndéye takum dee-g t kanjh najh 
o, inīn ji kúj dәngáya o. Ba ngɔlaa nin sān kɔr ji kekeke?  A i bee ale.  Bani ādh ninko-g 
reen, ɔrhn ji.  
     38 Pājā-g ngéngōm takúj dәngany-g ni awhn k najh'n too idan ngérā saria-g ni, lo'n 
oon naa nin i Rom-g ani, ɓōlhn ngany. 39 Ba nin reen rān d ɓɔ ́o, ɔrhn d o ani, mērn d 
kadh inyan ɓē ni o. 40 Tāani Pol nin k Silas teen kúj dәngáya ani, awhn kúj ya Lidi t. 
Ba lo'n nin an̰ ngákó̰-g o, ɔjhn d o ɓá ani, nin awhn.  
 

Pol nin k Silas ɔjn Tesalonik t najh 
      

Pol nin k Silas gāngn dɔnang 'k Ampipolis o, Apoloni o, ughn Tesalonik t, lo'n 
kúj kán naa ya Juip-g ya Jwip-g i tū t ni. 2 Pol ud kúj kán naa ya Juip-g t k jībel 
rān ne k ndɔ-̄g.  Ba k ndɔ ̄kɔrh koo-g mәtá, ni ɔrh najh sed k go Maktub ya Nәɓa. 

3 Ni ɔrh gír najh ni, ida na: Sɔɔ kadh Kris inge kony o, ḭ day dan ngékoy-g t o. Ni ida 
na: Jeju'n m'ɔj́ si najh yan ni, ni i Mesi.  
     4 Adh Jwip 'kreyh-g dɔdan d t ndign najh yan, adh ɓon naa k Pol nin k Silas naa t k 
kós Grek-g'n rɔyhn Nәɓa ni o. Dinyá kómulo-g ngany ɓon naa sed o.  
     5 Bani ni rā Jwip-g'n taan kem al ni ngany, adh nin ɔyn dee 'kreyh-g 'k kem majal-g 
dɔdan kósdee-g t sed.  Nin səl̄an dee-g ngany o, adh ndūbn kɔl̄ kem ɓēboo o. Nin uthn 
kúj ya Jaso̰, sān Pol nin k Silas kadh awhn sed ndága no dee-g t. 6 Lo'n nin ingen d al 
ani, nin ndɔŕn Jaso̰ k ngákó̰ 'kreyh-g awhn sed no kumkɔɔ-g 'k kem ɓē t.  Nin idan k 
ndū d 'k boo na: Dee-g'n too tūrn gír nya malang 'k kem dɔnang t, ba ughn laa uo. 
7 Adh Jaso̰ uwa d k rɔn̄ t. Nin səl̄an dee-g malang kadh mbāthn go ndū Sejar o, nin 
idan na: Mbangh  'krang ndi noo, rīn na i Jeju o. 

     8 Adh najh'n too njíba kósdee-g naa t k kumkɔɔ-g 'k kem ɓē t. 9 Bani nin taan nar jī 
Jaso̰ t k madhn 'kreyh-g pátāa inyan d adh awhn.  
 

Pol nin k Silas ɔjn najh Bere t 
 

     10 Ba k' tajī t noo ngákó̰-g adhn Pol nin k Silas awhn Bere t ndɔɔ̄.  Lo'n nin ughn 
noo ani, nin udn kúj kán naa ya Jwip-g t. 11 Dee-g'n too i só t tɔyh nge 'k Tesalonik t. 
Nin taan najh ni láw ngany.  Nin indān manyh Maktub ya Nәɓa k ndɔ-̄g mbak tam ka ̰
najh ni ke i rɔ ̄bang wa. 12 Adh 'k ngany-g dɔdan d t taan kem naa t k dinyá Grek-g 'k 
kómolo-g 'k dee-g ɔsn gon d ngany o, dәngam-g ngany uo.  
     13 Bani lo'n Jwip-g 'k Tesalonik t gerhn adh Pol ɔj najh ya Nәɓa Bere t uo ani, nin 
reen səl̄an kósdee-g o. 14 Tāani k' tajī t noo ngákó̰-g ilan Pol kadh awh mbóng bā kath 
t. Bani Silas nin k Timote nan noo. 15 Bani ngé-g'n dānn Pol ni,  awhn sene mbóng 
ɓēbo 'k Aten t noo.  Ba lo'n ni tā d kadh idan Silas nin k Timote kadh reen ingenn láw 
ani, nin téln.  
 

Pol ɔjh dee-g 'k Aten t 
 

     16 Lo'n Pol a ngoo d Aten t ni, ni a ̰ɓesh-g taan lo kem ɓē ni t adh ndíln ndi majal. 
17 Ni ɔrh najh k Jwip-g o, ngérɔyh Nәɓa o, kem kúj kán naa ya Juip-g t. Ni ɔrh najh k 
ngé-g'n ni inge d ndága k dɔ ndɔ-̄g ni. 18 Ngéndó ter 'kreyh-g ya Epikur-g o, Sitois-g o, 
ilan gír kɔrh najh sene.  Ngé 'kreyh-g idan na: Ngee najh uwa'n too ndig kәda najh ri?  
     Ba 'krang-g'n oon adh ni ɔj i Najh 'k Msaj ya Jeju o, kḭn day o ni, nin idan na: Ni to 
tit ngekɔjnajh ya nәɓa-g 'k tər̄a-g bee.  
     19 Nin uwann, awhn sene Areopaj t, idan na: Ji ndig gerh ngәrandó 'k kij'n ī ndó 
dee-g'n too ni i ri? 20 Todo ī ree k najh 'k taya mbī ji t.  Tāani ji ndig gerh ngee'n too ke 
i ri uwa.  
     21 Nin idan bee tam Aten-g malang nin k mbā-g'n ndin Aten ni, nin rān nya 'krang 
al, i kәda najh o, i koo najh 'k kij o ngóy.  
 

Pol ɔj najh ya Nәɓa 'k rɔn̄ dee-g gerhn al ni 

     22 Pol ḭ ra dɔɔ dɔ mbalh Areopaj t, ida na: Sḭi dee-g 'k Aten, m'á ̰si adh sḭi ī ngéɓōlh 
ɓesh-g ngany. 23 M'gerh bee todo lo'n m'njər̄a m'īndā manyh nya ndɔȳ yasi-g ani, m'á ̰
rәngri gūg 'k īndāi maktub dɔ t ida na: Tam Nәɓa 'k ji gerhn ale.  Tāani nya'n ī ndɔȳin 
o, ī ná ī gerhin al o ni, ni ngee'n m'ɔj́ si najh yan ni.  
     24 Nәɓa'n rā dɔnang k nya malang 'k tū t ni, ni ngee'n i Kɔɔ́ɓē 'k dɔrā ̰t o, 'k dɔnang t 
o.  Ni ndi kem Kúj ya Nәɓa 'k dee rā k jīn ne al o ni. 25 Nәɓa ndig nya al ani, jī dee rā 
nya sene ale.  I ni ngee'n adh nya-g malang ndi k kumu o, adh nya-g malang taa koo o 
ni. 26 Ni rā gírdee-g malang i k mós 'k kogum ya kadh ndin dɔnang t laa malang o.  Ni 
indā dɔkāglo-g yad kete o, rā dɔninh lo ndi d tayataya o. 27 Ni rā bee ya kadh nin sān 
Kɔɔ́ɓē, na maj ani, ingenn lo mám lo t.  Bani ni i sany rɔ ̄ji t kogum kogum mbak ale. 
28 Todo i kemn t'n jḭ i k kumu o, ji rāi rɔ ̄ji o, ji ndii'n o ni.  I tit'n gōs pā yasi 'kreyh-g 
idan na: Jḭ i ngán kan-g uo ni.  
     29 I bee ni, todo jḭ i ngán ka Nәɓa ani, sɔɔ kadh ji gíri na Nәɓa i tit ri wanh 'kreyh 'k 
tit lɔŕ, ake nən̄gá mbel, ake mbalh 'k dee tɔś k jīn ne k go kumkedh ya dee t ale. 
30 Dɔkāglo ya gerh nya-al t ni, Nәɓa uwa gír al, bani ngɔlaa'n too, ni taa dee-g malang 
k' lo-g t malang kadh tūrn hál d. 31 Todo ni gāng ndɔ'̄n a gāng'n saria dɔ dee-g 'k dunia 
t, k go nya 'k gōth k kul dee'n ni indān kete ni.  I rɔk̄um todo ni ɔj dee-g malang najhn 
k kul kḭ day dan ngékoy-g t ni.  
     32 Dan'n nin oon najh kḭ day ya ngékoy-g ani, 'kreyh-g lurn. Bani ngé 'kreyh-g idan 
na: J'a j'oo najh yai'n too gogh ɓay.  
     33 Bee tāani Pol tee dan d t, awh. 34 Bani nge 'kreyh-g'n ɓon naa sene ni, taan kem. 
Dɔdan d t ni, i Denis 'k Areopaj o, dinyá kogum rīn na i Damaris o, dee 'kreyh-g i sed o.  
 

Pol ɔj najh Korḛnt t 
      

Go'n noo t, Pol ḭ ɓēbo 'k Aten t, awh Korḛnt t. 2 Ni inge Jwip kogum noo rīn na i 
Akilas.  Ni i dee 'k ɓē kojn i Po̰ t.  Pol ingen nin k nīnyán Prisil.  Nin ḭn dɔnang 'k 
Itali t reen Korḛnt t ngɔr ngɔr, todo Klod adh ndūn kadh Jwip-g malang teen 

Rom t kɔɔ̄.  Adh Pol awh go̰o d t. 3 Ba ni ndi sed o, rā kәla sed o, todo kәla yad i 
kogum mbak, tam nin i ngérā kúj kūb. 4 Pol ɔj najh kem kúj kán naa ya Juip-g t, k dɔ 
ndɔ ̄kɔrh koo-g.  Ni ɔjh Jwip-g k Grek-g.  
     5 Bani lo'n Silas nin k Timote ḭn Masedwan t ughn ani, Ndíl ɔs k Pol adh ɔrh najh 'k 
kum t k Jwip-g ida na: Jeju i Mesi.  6 Bani lo'n Jwip-g mbāthnn o, gángn o ani, Pol yéy 

kūb yan yakyak, ba ida d na: Ādh mós si isō dɔ si sḭiko-g t. Ba najh i dɔm t ale.  
Ngɔlaa'n too m'āwh k' rɔ ̄ngé-g'n i Jwip-g al t ni.  
     7 Ni tee lo'n noo t ani, ud kúj ya dee kogum t, rīn na i Justus.  Ni i dee 'k ngerɔyh 
Nәɓa'n kúj yan i kad kúj kán naa ya Juip-g t ni. 8 Krispus ngol kúj kán naa ya Juip-g, 
taa kem Kɔɔ́ɓē, nin k ngéen-g malang. Ba lo'n dee-g 'k Korḛnt ngany-n oon najh ya Pol 
ni, nin taan kem uo, adh inīn d manha o.  
     9 Kɔɔ́ɓē ndɔb̄ Pol ndɔɔ̄, idan na: Ī ɓōlh al, bani ɔrh najh, i lō ndi tai mbó, 10 todo 
ma i sei.  Dee kogum 'k as kәndā jīn dɔi t ya rāi ndoo t  goto. Todo dee-g yam i ngany 
kem ɓē'n too t.  
     11 Adh ni ndi noo, ɓāl kogum k nā mehḛ dɔdan d t ndó d Najh ya Nәɓa.  
 

Galio̰ mbāth koo najh ya Jwip-g 
 
     12 Bani dɔkāglo'n Galnyo i nge ko̰ɓē 'k Akayi ni, Jwip-g malang ḭn ɓon naa ya gákn 
Pol.  Nin reen sene lo saria t. 13 Nin idan na: Dee'n too səl̄a dee-g kadh rɔyhn Nәɓa k 
go mbāth ndūnajh t.  
     14 Bani lo'n Pol ndig tḛe tan ani, Galnyo ida Jwip-g na: Re i najh nya 'kreyh 'k gōth-
al, ake nya 'kreyh 'k majal ani, sḭi Jwip-g, m'ā m'ōo si tit najh 'k rɔk̄um. 15 Bani re ī nēj 
naa dɔ najh t, ake i dɔ ri 'kreyh-g t, ake i dɔ najh ndūnajh yasi t ani, ngee'n too i najh 
yasi sḭiko-g.  Adh m'ndig gāng saria dɔ nya-g'n noo t ale.  
     16 Ba ni təb̄a d kɔɔ̄ lo saria t. 17 Tāani Grek-g malang uwan Sosten ngol kúj kán naa 
ya Juip-g, tən̄dann no lo saria t, bani us Galnyo tū t ale.  
 

Pol tél k' Antios t 
 
     18 Lo'n Pol ndi dan oytam Korḛnt t ani, ni rā ngákó̰-g lapia, ni al babiri awh Siri t 
nin k Prisil o, Akәlas o. Ni dәsā dɔn kem ɓē 'k Sak̰re t, tam kinīmíndn 'k inī t.  
     19 Nin ughn Epej ani, Pol inya madhn-g lo'n noo t. Bani nәko ud kúj kán naa ya 
Juip-g t, ɔjh Jwip-g. 20 Ba lo'n nin mērnn kadh ni ndi sed dan oytam to̰ ani, ni ɔd ale. 
21 Bani lo'n ni inya d ani, ida d na: Re Nәɓa ndig ani, m'ā m'rongh téle k' rɔ ̄si t.  Sɔɔ 
kadh m'rā nyakūjh'n a ree too Jerujalem gár.  
     Ni ḭ Epej awh k babiri.  

     22 Lo'n ni jən̄ga ɓēbo 'k Sejare t ni, ni alh awh Jerujalem rā ngékánnaa-g lapia, ba 
ɔtn Jerujalem awh Antios t.  
     23 Kuth go'n Pol ndi Antios t noo, ndɔ ̄oytam ani, ni awh njər̄a k go dɔnang 'k Galat 
t o, 'k Priji t o, a mbūs ngéndó-g.  
 

Apolos ɔj najh k míse 
 

     24 Jwip kogum rīn na i Apolos ojn i ɓēbo 'k Alegjandri t.  Ni i dee 'k ngegōs najh o, 
'k gerh Maktub ya Nәɓa ngany o.  Ni ree pej. 25 Adh ndónn go rób ya Kɔɔ́ɓē kete adh 
kemn tәngān ngany.  Ni ɔj najh o.  Ni ndó dee-g i nya 'k sɔɔ Jeju bang o, ba ni gerh i 
kinī manha ya Ja ̰ngóy. 26 Ni ila gír kɔrh najh k míse kem kúj kán naa ya Juip-g t.  
Bani Akilas nin k Prisil uwann k' rɔ ̄d t, ɔjn rób ya Nәɓa k gōo bang.  
     27 Lo'n Apolos ndig mān kawh Akay ani, ngákó̰-g ndign bee uo. Nin ndangn maktub 
ilann adhn ngéndó-g, idan d kadh uwann k' rɔ ̄d t maj. Lo'n ni ugh ani, ni rā maj ngany 
k ngé-g'n taan kem ni k kul raj ya Nәɓa. 28 Ni rā maj todo ni gír Jwip-g lo ngany k 
najha takum dee-g t malang o, ɔj d k kul Maktub ya Nәɓa na Jeju i Mesi o.  
 

Pol inge ngéndó-g ya Ja ̰Epej t 
      

Dan'n Apolos ndi Korḛnt ni, kuth gon Pol njər̄a k go nang 'k Aji t, ni ugh Epej ni.  
Ni inge ngéndó 'kreyh-g noo. 2 Ni dәje d na: Lo'n ī taai kem ni, sḭi íngei Ndíl 'k 
Tál a?  

     Nin dalnn idan na: Re Ndíl 'k Tál to noo gige ani, jḭ j'oo al bát.  
     3 Ni ida na: Tāani sḭi íngei i kinī manha 'k rá?  
     Nin idan na: I kinī manha ya Ja.̰  
     4 Tāani Pol ida d na: Ja ̰inī dee-g manha i kinī manha ya tūr hál. Ni ida dee-g na 
kadh taan kem ngee'n a ree gon t ni, ngee'n too ida na i Mesi.  
     5 Dɔ najh'n too t ani, ni inī d manha k rī Kɔɔ́ɓē Jeju. 6 Lo'n Pol indā jīn dɔ d t ani, 
Ndíl 'k Tál ree dɔ d tadh nin ɔrhn najh k ta dee-g 'k tayataya o, ɔjn najh 'k loyā t o. 
7 Adh nin malang ni asn kut gid i jōo.  
 

Nәɓa rā nya 'k yáa k kul Pol 

     8 Pol ud kem kúj kán naa ya Juip-g t, ɔrh najh k míse. Ni ɔjnajh dɔ nya-g 'k kɔr̄ɓē ya 
Nәɓa t mbóng as nā mәtá adh nin ndign najh ni. 9 Bani kem nge 'kreyh-g ngangh 
ngóroro.  Nin mbāthn koo najh ni, ba idan najh 'k majal dɔ rób ya Kɔɔ́ɓē t no kósdee-g 
t.  Lo'n nin rān bee ani, Pol inya d, ba ni ɔrh ngéndó-g taya. Ni ndó d k ndɔ-̄g kem kúj 
ndó ya dee kogum t rīn na i Tiranus. 10 Ni rā bee ɓāl jōo mbóng adh ngé-g'n ndin Aji t 
malang ni, Jwip-g o, Grek-g o, oon najh ya Kɔɔ́ɓē Jeju.  
     11 Nәɓa rā nya 'k yáa-g 'k to ják k kul jī Pol. 12 Adh dee-g unn mandíl ake i tablye k 
ɔd rɔ ̄Pol, awhnn rɔ ̄ngémɔny-g t ani, mɔny inya d o, ndíl 'k majal-g teen kɔɔ̄ o.  
     13 Bani Jwip 'kreyh-g 'k ngé dáy dɔɔ, nin'n i ngékәga təb̄a ndíl-g 'k majal-g ni. Nin 
ɓārn rī Kɔɔ́ɓē Jeju dɔ ngéndíl 'k majal-g t ni, idan na: M'īndā dɔ si t k rī Jeju'n Pol ɔj 
najh yan ni.  
     14 Ngé-g'n rān bee ni, i ngán Seba siri.  Ni i Jwip, ngegūgdɔ 'k bo. 15 Ndíl 'k majal 
ni dal d ida na: M'gerh Jeju o, m'gerh Pol o, bani sḭi i ná-g?  
     16 Dee'n ndíl 'k majal ndi kemn t ni, ni isō sed, rā d majal.  Adh tɔǵn tɔyh yad 
mbóng nin teen kúju k ngɔd̄ɔ, rɔ ̄d i kari o, do-g i rɔ ̄d t o.  
     17 Jwip-g k Grek-g malang'n ndin Epej t ni gerhn nya'n too adh ɓōlh rā d malang, 
adh rɔyhn rī Kɔɔ́ɓē Jeju. 18 Ngé 'kreyh-g ngany'n taan kem ni, reen idan majal yad-g'n 
mān ni k' ndága. 19 Ngé 'kreyh-g ngany dɔdan ngérā kәga t reen k maktub yad-g. Nin 
rón kɔɔ̄ no dee-g t malang.  Nin tódan gāt maktub-g ni as nar nən̄gá mbel dubu kut mí. 
20 Tāani Najh ya Nәɓa taa lo alh naa k tɔǵɔ.  
     21 Go nya-g'n noo t ani, Pol ɔj kemn t ya gāng nang 'k Masedwan t o, nang 'k Akayi 
t o, ya kawh Jerujalem, ni ida na: Lo'n m'ūgh noo ɓá ani, sɔɔ kadh m'á ̰Rom uo. 22 Ni 
ila ɓerh yan-g jōo, Timote nin k Erast, adh awhn Masedwan t.  Bani ni nәko ndi Aji t 
ndɔ ̄kóndong wanh.  
 

Kɔl̄ ḭ Epej 
 

     23 Dɔkāglo ngee'n noo t kɔl̄ 'k ngany ḭ dɔ rób najh ya Kɔɔ́ɓē t. 24 Dee kogum rīn na 
i Demetrius.  Ni i kɔdh nge hēl nən̄gá mbel.  Ni hēl nən̄gá mbel tam ya kúj ya ɓesh 
Artemis t, adh kɔdh-g yan ingen kәla ngany. 25 Ni kán d naa t k ngé-g'n kәla yad i tit 
yan ni, ni ida na: Ōomi.  Ī gerhi adh j'ingei nyakalhlo yaji i go kәla'n too t. 26 Sḭi á̰i o, 
ōoi o, adh i kem ɓē 'k Epej t ngóy al, bani na sény bee kadh i kem ɓē 'k Aji t malang ni, 
Pol'n too tūr kem  kósdee-g.  Ni ida na: Nәɓa-g 'k rā k jī ni, nin i nәɓa-gale. 27 Nya 'k 

ngangh'n a ree ni, i kәla yaji-n a nuj ngóy al, bani kúj ya ɓesh 'k bo yaji a tél nya 'k kari 
o.  Kɔrta yan'n dee-g rɔyhn Aji t malang ni o, kem dunia t malang uo ni, a nuj.  
     28 Lo'n nin oon najh'n too ani, ur d ath d ngany, ba nin ilan gír kәda k ndū d 'k boo 
na: Diyan ya Epej-g i 'k bo.  
     29 Kem ɓēbo malang i k kɔl̄ɔ.  Nin malang aa̰n ngɔd̄, k kem 'k gō naa t, awhn kúj ka ̰
lo kóg naa t.  Nin ndɔŕn Gayus nin k Aristark awhn sed. Gayus nin k Aristark i dee-g 'k 
Masedwan.  Nin i madh mbā Pol. 30 Lo'n Pol ndig kawh dan kósdee-g t ani, ngéndó-g 
ɔghnn. 31 Ngol 'kreyh-g 'k Aji t i madh Pol-g uo ni, ilan rɔn̄ t, rān ɓɔ,́ kadh awh kúj ka ̰
lo kóg naa t ale.  
     32 Ngé 'kreyh-g idan nya kogum k ndū d 'k boo o, ngé 'kreyh-g idan i nya 'k taya o, 
todo kɔl̄ ya kósdee-g ni. I ngany, adh 'k ngany-g gerhn kum kán naa ni ale. 33 Tāani 
Jwip-g ɔrhn Alegjandr dan kósdee-g t, indann no dee-g t, ba Alegjandr ire d k jīn ne.  
Ni ndig kɔrh najh 'k dɔ rɔn̄ t k dee-g ni. 34 Ba lo'n nin gerhn adh Alegjandr i Jwip ani, 
nin malang igan kɔrh k ndū d 'k kogum bee as kummbang jōo, idan na: Artimis ya Epej-
g i 'k boo.  
     35 Lo'n ngendang maktub 'k kem ɓēe sɔlh kem dee-g ani, ida na: Epej-g, i ná-n gerh 
adh ɓēbo 'k Epej i ngengōm kúj Diyan, nәɓa 'k dinyá 'k bo o, kumta yan 'k ḭ dɔrā ̰t isō 
nang t o ni ala? 36 Ngee'n noo i nya 'k ya kadh dee nēj ale.  I bee ni, ādhi kem si sɔlh, 
ba ī rāi nya láw ale. 37 Todo ī reei k dee-g'n too laa, nin i ngeɓog-g kúj ɓesh tal, ake 
ngégāng nәɓa yasi 'k dinyá al o. 38 Tāani re Demetrius nin k kɔdh-g yan ni, nin i k nya 
ya səl̄an gír ngé 'kreyh-g ani, ndɔ ̄gāng saria to laa o, ngéko̰ɓē-g i laa uo, adh nin səl̄an 
gír d k najh ni. 39 Re sḭi i k nya 'kreyh 'k ya dәje ani, kadh indān naa t lo kán naa t k 
gōo. 40 Todo j'asi kinge najh tam ndūbh kɔl̄'n ree t ɓoolaa ni, tam nya kogum goto tū 
nya'n ji rāi t ni. 41 Lo'n ni ida najh'n too ɓá ani, ni inya dee-g'n kánn naa ni, adh awhn.  
 

Pol ɔjh ngétaakem-g 'k Masedwan o, 'k Grek t o.  
      

Lo'n gír ndūb kɔl̄ ni gāng ani, Pol ila ɓār ngéndó-g k' rɔn̄ t, ɔjh d o, rā d lapia o 
ani, inya d, ba awh Masedwan.  
     2 Ni njər̄a go nang'n noo t, ɔjh ngéndó-g ngany.  Ba kuth go ani, ni ugh 

dɔnang 'k Grek t. 3 Ni ndi noo nā mәtá.  Lo'n ni ḭ kadh awh kem babiri tam kawh Siri 
ani, Jwip-g oon naa kadh uwann.  Tāani ni indā kemn t, kadh tél n'un rób 'k Masedwan 
t. 4 Adh ngé-g'n awhn sene mbóng Aji t ni, i Sopater 'k Bere t ngōn Pirus o, Aristark o, 

Sekondus 'k Tesalonik t o, Gayus 'k Derb t o, Timote nin k Tisik o, Tropim'n ojn d i Aji t 
ni o. 5 Ngé-g'n awhn kete ni, a ngón ji Trowas o. 6 Go ndɔ ̄mápa 'k kanjh kan t ni, j'ḭ 
Pilip t, j'awh k babiri ndɔɔ̄ ni ani, j'inge d ɓēbo 'k Trowas t, adh ji rā ndɔ ̄siri noo.  
 

Pol ɔjh dee-g 'k Troas o, kәsō ya Etikus o.  
 
     7 Ba k ndɔ ̄'k kete ya dәmas ani, ji kán naa ya tet mápa. Tam Pol ndig kawh bíni, 
adh ni ɔrh najh k ngéndó-g mbóng dan ndɔ ̄tɔyhɔ ni. 8 Lamba-g i ngany kem kúj 'k dɔɔ 
t'n ji kán naa tū t ni. 9 Tāani balsá kogum rīn na Etikus ndi penétr t, adh tún ɓī ngany 
dan'n Pol ɔrh najh ni.  Ni ɓī ngany, adh tee isō kúj 'k dɔɔ 'k nge 'k ko̰ mәtá t, mbóng 
nang t, ba lo'n unn ani, oy kɔɔ̄. 10 Bani Pol ris nang t, rud unn kadn t, ba ida na: Ī nōi 
al, todo ni na k kumn ne ɓay.  
     11 Lo'n ni tél alh awh dɔɔ ani, ni tet mápa o, isa o.  Kuth go ani, ni ɔrh najh dan 
ngāl ɓay to̰, mbóng lotī ani, ni awh. 12 Reen k balsá ni k kumn ne, adh kem d sɔlh kɔɔ̄.  
     13 Jḭ j'awh kete no Pol t k babiri mbóng ɓēbo 'k Asos t.  I lo'n ji ndig kun Pol tū t ni, 
tam ni ɔj ji lo'n na ni ndig njər̄a k njan ne. 14 Lo'n ni inge ji Asos t ni, j'unn kem babiri, 
ba j'awh ɓēbo 'k Mitilen t. 15 J'ḭ Mitilen t, j'awh k babiri, tee k kōrhn ne ani, j'ugh Kiyos 
t.  Tee k kōrhn 'k ko̰ jōo ani, j'ugh Samos t, adh ji toTrogil t.  Ba lotī ani, j'awh Mile t, 
16 todo Pol indā kemn dɔ mān Epej t kanjh dәba, kadh n'ɔrbā ̰Aji t al.  Todo re i gōth 
kadh ugh Jerujalem ndɔ ̄nyakūjh 'k sɔɔ dɔ ndɔ ̄Pat̰ekot t ani, kadh n'ugh.  
 

Pol rā kumkɔɔ-g 'k Epej lapia 
 

     17 Dan'n Pol na Mile t ani, ni ila Epej t adh ɓārn kumkɔɔ-g ya ngékánnaa. 18 Lo'n 
nin ughn rɔn̄ t ani, ni ida d na: Ndɔ ̄'k ta kәlagír t'n m'úd'n Aji t mbóng ngɔlaa ni, sḭi ī 
gerhi go nya-g'n m'rā dɔdan si t k ndɔ-̄g ni. 19 M'rā k Kɔɔ́ɓē k sɔlh dɔm o, k manh 
kumm o, dan nya nā-g'n rāmn k kul koo naa ya Jwip-g ni o. 20 Ī gerhi nya kogum 'k as 
rā maj sesi ni m'ɔḡh si al o, m'ɓōlh kɔj si al o, m'ndó si i ndága o, kem kúj-g t o. 21 M'ɔj́ 
Jwip-g o, Grek-g o, najh 'k kum t ya tūr hál d k' rɔ ̄Nәɓa t o, ya kinīur kem Kɔɔ́ɓē yaji, 
Jeju Kris t o.  
     22  Ba ngɔlaa ni, ōoi maj.  Ndíl uwam ta kawh k' Jerujalem, ba m'gerh nya'n a rām 
noo ni ale. 23 Ba i ngee'n too ngóy-n Ndíl 'k Tál idam najh 'k kum t k ɓēbo-g ɓēbo-g 
malang ni, ni idan na: “Kәla do̰om o, urkɔl-g o, a ngómn noo.” 24 Bani m'á ̰ndi k kumu 

yam tit nya 'k maj ngany takumm t ale. M'ndig tam kadh m'tɔl̄ ta ngɔd̄ yam o, kәla 
ɓerh'n m'ínge jī Kɔɔ́ɓē Jeju t ni o, k rɔn̄elhe.  Kɔɔ́ɓē adhm kәla ɓerh kɔj najh 'k kum t ya 
Najh 'k Maj ndɔ ̄ya raj ya Nәɓa t.  
     25 Ba ngɔlaa'n too ni, áḭ, m'gerh adh sḭi ā áḭ kum to̰ al, sḭi malang'n m'njər̄a dɔdan si 
t ya kɔj si najh ya kɔr̄ɓē ya Nәɓa ni. 26 I tam'n too  t ni, m'ída si wáng ɓoolaa, mós dee 
kogum i dɔm t ale. 27 Todo m'ɔj́ si najh ya Nәɓa malang kanjh mundh najh kogum. 
28 Sḭiko-g ī ngōmi maj.  Ī ngōmi ɓūt-g'n Ndíl 'k Tál indā si ngāngәradɔ dan d t ni, kadh 
ūlhi Eglij ya Kɔɔ́ɓē'n mang k mósn ne ni. 29 M'gerh adh go kawhm t ani, soó 'k majal-g 
a reen dɔdan si t, a inyan ɓūt-g ni ale. 30 Todo dee-g a ḭn dɔdan si t a ɔjn najh-g 'k ndūr 
tam ndɔŕn ngéndó-g go d t. 31 Tāani ī ndii já̰ja.̰  Ādhi iga kem si dɔ ɓāl mәtá'n ndɔɔ̄ o, 
kada o, m'lō kɔj si kogum kogum al k manh kumm ni.  
     32 Ba ngɔlaa'n too ni, m'ínya si jī Nәɓa t o, tū najh raj yan'n as mbūs si o, adh si 
nyandәbā naa t k ngé-g'n Nәɓa ɔrh kamh d malang o ni. 33 Kumnda rām tam nar nən̄gá 
mbel, ake i nar lɔŕ, ake i kūb ya dee ale. 34 Sḭiko-g ī gerhi, adh i k kul jīm mәko-n 
m'ínge'n nya'n m'ndig ni o, nya'n ngé-g'n i sem ndign o ni. 35 Tū nya-g'n too t malang 
ni, m'ɔj́ si kadh ī rāi kәla.  Beeni sɔɔ kadh ī rāi k ngé-g'n tɔǵ d goto ni o, adhi iga kemsi 
dɔ najh ya Kɔɔ́ɓē nәko'n ida na: Ngee'n adh nya ni rɔn̄ nelhn tɔyh nge taa nya.  
     36 Kuth go'n ni ɔrh najh bee ani, tét kejn, ndɔȳ Nәɓa naa t sed mbak. 37 Adh nin 
malang nōn k wōngo ngany, tósōn mínd Pol t, njíbn tan o. 38 Wōng rā d tam najh'n ni 
ida d na: Nin a an̰ kumn to̰ al oni.  Go'n noo t ani, indānn róbo mbóng ughn ta babir t.  
 

Ngákó̰-g sān kɔgh Pol kawh Jerujalem 
      

Lo'n j'inya d ani, babir ḭ noo awh sɔ ́Kos.  Ba tee k kōrhn ne ani, j'ugh dorh 'k 
Rod t.  J'ḭ noo j'awh ɓēbo 'k Patara t. 2 Lo'n j'inge babir 'k kawh k' Penisi t ani, 
j'alh keme j'awh. 3 Lo'n j'a ̰dorh  'k Sipr t ani, j'inyan k' dām 'k gele t, ba ji mān 

dām 'k Siri t ani, ji dәba ɓēbo 'k Tir t.  I lo'n noo t-n ɔyn ndət̄o-g kem babiri k' ndága ni. 
4 Lo'n j'inge ngéndó-g noo adh ji ndi sed ndɔ ̄siri ani, nin ngee'n noo idan Pol k kul Ndíl 
na, k awh Jerujalem ale. 5 Bani dan'n ndɔ ̄siri as ni, j'isō róbo ani, nin malang indān ji 
róbo naa t k nīnyá d-g, k ngán d-g o, mbóng ji tee gid ɓē t.  Ji tee ani, ji tét kej ji nang 
t, kadh manh t, ji ndɔȳ Nәɓa. 6 Ji rā naa lapia o ani, j'alh babiri, ba nin téln k' ɓē yad t.  
     7 Lo'n ji tɔl̄ ta njər̄a ji k babiri Tir t ani, j'ugh ɓēbo 'k Ptolemais t, adh ji rā ngákó̰-g 
lapia tū t noo o, ba ji ndi sed ndɔ ̄kogum. 8 Tee k kōrhn ne ani, j'awh j'ugh ɓēbo 'k 

21 



Kðla-g ya Ngƒmbangkðla-g 
 

 275 

Sejare t.  J'ud kúj ya Pilip'n i ngekɔj Najh 'k Maj ni.  Ni i dee kogum ya Ngé 'k Siri-g adh 
ji ndi sene. 9 Ni i k ngánn 'k mand-g sɔ,́ 'k a ɔjn nya 'k loyā t.  
     10 Dan'n ji ndi noo ndɔ ̄ngany ani, ngekɔjndū Nәɓa kogum, rīn na i Agabus ḭ nang 'k 
Jude t.  Ni ree inge ji ani, 11 ni un ndārh mbío ya Pol do̰on njan o, jīn o, ba ida na:Á̰i, 
Ndíl 'k Tál idai bee na: Dee'n ndārh mbío'n too iyan ani, Jwip-g a do̰on bee Jerujalem 
uo, a ilan jī Ngé-g'n i Jwip-g al ni t o.  
     12 Kuth go'n j'oo najh'n too ni, j'ḭ naa t k ngé-g'n lo'n noo t ni, ji rā Pol ɓɔ ́kadh awh 
Jerujalem ale. 13 Tāani ni dal ida na: I tam ri tāa, ī nōi bee kadh kemm gāng manh a?  
Todo m'īndā dɔ dana i tam do̰om ngóy al, ba kadh m'óy Jerujalem tam rī Kɔɔ́ɓē Jeju t 
uo.  
     14 Dan'n j'as kɔghn al ani, j'inyan ta, ba j'ida na: Adh Kɔɔ́ɓē rā k go ndig yan ne.  
     15 Go ndɔ-̄g'n noo t ani, ji kán go ndət̄o-g yaji, ba j'awh k' Jerujalem. 16 J'awh ani, 
ngéndó 'kreyh-g 'k ɓēbo 'k Sejare awhn seji mbóng kúj ya dee kogum t, rīn na i Mәnaso̰.  
Ni i dee 'k Siren t.  Ni i ngendó 'k takәgadɔ'n too kadh ji ndi sene ni.  
     17 Lo'n j'ugh Jerujalem ani, ngákó̰-g uwan ji k' rɔ ̄d t k rɔn̄elhe. 18 Tee k kōrhn ne 
ani, Pol awh seji kúj ya Jak t.  Adh kumkɔɔ-g malang kánn naa noo uo. 19 Kuth go'n ni 
rā d lapia ani, ɔj d got nya-g malang'n Nәɓa rā dɔdan Ngé-g'n i Jwip-g al ni, k kul kәla 
ɓerh yan ne ni.  
     20 Lo'n nin oon najh'n too ani, ɔrn ta Nәɓa.  Nin idann na:Á̰ta, ngōkó̰, dee-g dubu 
ngany dɔdan Jwip-g t, taan kem adh nin malang ni, laa rā d tam ndūnajh t. 21 Ba nin 
oon adh ī ̰ī ndó Jwip-g malang'n ndin dɔdan Ngé-g'n i Jwip-g al t ni, kadh mbāthn 
Mowij o.  Nin oon adh ī ̰ída d na k ijan ngán d-g rangh al o, kadh unn go nya kāgɓē al 
o. 22 Tāani k ji rā i banyh?  Todo nin a gerhn adh ī ̰ī ree ɓáni, kósdee-g a kánn naa. 
23 Tam'n too t ni, ī rā nya'n j'idai too.  Dee-g sɔ ́i dɔdan ji t laa, 'k inīn mínd d ni. 24 Ɔ́y 
d, ī tógo rɔī naa t sed o, íga nya tam yad t ya kadh nin dәsān dɔ d o.  I bee tāani dee-g 
malang a gerhn adh nya'n oon dɔi t ni, i rɔk̄um al.  Bani adh iko ī njər̄a k gōo o, ī ngōm 
ndūnajh uo. 25 Bani najh ya Ngé-g'n i Jwip-g al'n taan kem ɓá ni, najh nya'n j'indā dɔ 
dana kadh ngōmn al ni, ji ndang maktub j'adh d ɓá.  J'ida d na sɔɔ kadh nin inyan nya-
g 'k gūg'n ɓesh-g o, mós o, dā-̰g 'k tūr mínd d kadh oyn o, rāy o.  
     26 Tee k kōrhn ne ani, Pol ɔy dee-g ni, ni tógo rɔn̄ naa t sed. Ni ud kem Kúj ya Nәɓa 
t sed tam kɔj adh ndɔ ̄tógo rɔ ̄ni as kɔɔ̄.  Ndɔ ̄ngee'n noo t, ni adh kadhkari tam yad t 
kogum kogum mbak.  

Jwip-g uwan Pol kem kúj ya Nәɓa t 
 

     27 Ndɔ ̄'k ko̰ siri ni, ree ngɔr ya tәgā ani, Jwip-g 'k Aji t an̰ Pol kem kúj ya Nәɓa t, 
nin səl̄an kósdee-g malang adh uwan Pol. 28 Nin idan k ndū d 'k boo na: Israyel-g ī dīḭ 
ji! Á̰i, dee'n ndó dee-g malang k' lo-g t, kadh mbāthn Jwip-g o, mbāthn ndūnajh ya 
Mowij o, mbāthn lo'n too o ni.  Ba 'k kalh naa ni, ni ud k Grek-g kem kúj ya Nәɓa t uo, 
adh lo 'k Tál'n too ni, tél 'k nyer kɔɔ̄.  
     29 Nin idan bee todo nin an̰ Tropim 'k Epej t sene kem ɓēboo, adh nin ɔjn na Pol ud 
sene kem kúj ya Nәɓa t.  
     30 Adh kem ɓē malang dәga sow, adh dee-g aa̰n ngɔd̄ k' lo-g t malang.  Nin uwan 
Pol, ndɔŕn teen sene kem kúj ya Nәɓa t.  Ba k' tajī t noo ni, uthn ta kúj ya Nәɓa kɔɔ̄. 
31 Dan'n sān lo tɔl̄n ani, kәla ugh rɔ ̄ngol ɓūt áskar 'k dubú-g t, idan na: Jerujalem 
malang i k kɔr̄hɔ. 32 Ba k' tajī t noo ni, ngol áskar 'k dubú-g, k pajā-g, aa̰n ngɔd̄ k dɔ d 
t.  Tāani lo'n nin an̰ go̰rɔ ̄'k bo nin k áskar-g ni ani, lōn tən̄da Pol.  
     33 Tāani ngol ɓūt áskar  'k dubú-g ni, awh rɔn̄ t uwan o, ni mēr d kadh do̰on k súl-g 
jōo o.  Ba ni dәje d, ke ni i ná wa, ake ni rā i ri wa. 34 Dɔdan kósdee-g t ni, 'kreyh-g iga 
kɔrh, idan najh 'k go naa t, ba 'kreyh-g idan i nya 'k taya.  Adh lo'n ni as gerh nya 
kogum k gōo al, tam kɔl̄ ni t ani, ni mēr d kadh awhn sene gérgere. 35 Ba lo'n Pol ugh 
ta gérger t ani, sɔɔ kadh áskar-g itōn, tamya kósdee-g'n awhn sene katәra katәra ni. 
36 Todo kósdee-g unn go d, idan k ndū d 'k boo na: Ī tɔl̄in kɔɔ̄.  
 

Áar-g do̰on Pol 
 

     37 Dan'n Pol ud gérgere ani, ida ngol ɓūt áskar 'k dubú-g na: M'ás kәdai nya kogum 
a?  
    Ngol ɓūt áskar 'k dubú-g ni, dal idan na: Ī gerh ta Grek a? 38 Ī ̰i dee 'k Ejipt t ala?  
Ngee'n ndūb rɔ ̄kete o, awh k ngétɔl̄ dee-g dubu sɔ ́kem dәlalo t o ni.  
     39 Bani ni dal idan na: Ma i Jwip 'k ɓēbo 'k Tars, 'k nang 'k Silisi t. Ma i ngōn ɓē 'k 
kem ɓēbo t o.  Ba m'rāi ɓɔ ́kadh adh m'ɔr̄h najh k dee-g ni.  
     40 Ba lo'n go̰rɔ ̄ni ndig ani, ni adh Pol ḭ ra dɔɔ ta gérger t ire dee-g k jīn ne.  Adh lo 
to kúkúku ani, Pol ɔrh najh sed k ta Ebro ida na: 
 

Pol ida Jwip-g najh 'k kum t yan 

Ngákó̰m-g o, bәram-g o, ōoi nya'n m'ndig kәda si ngɔlaa ya kɔrh'n najh dɔm t ni. 
2 Lo'n nin oon adh ni ɔrh najh i k ta Ebro ani, lo to kúkúkú tɔyh 'k kete ɓay.  
     3 Tāani Pol ida d na: Ma i Jwip.  Ojmn i Tars 'k Silisi t.  Bani itōmn i kem 

ɓē'n too t o, m'ndó i rɔ ̄Gamaliyel t, adh m'gerh ndūnajh ya ka ji-g k gōo o.  Laa rām 
tam Nәɓa t, tit'n laa rān si malang ɓoolaa too o ni. 4 M'rā ngé-g'n rób'n too t ni ndoo t, 
mbóng adh oyn o, m'do̰o dәngam-g o, dinyá-g o, m'íla d dәngáya o. 5 Ngol ngegūgdɔ k 
kumkɔɔ-g malang, nin i 'k kum t yam. M'taa maktub jī d t tam ya ngákó̰-g t ndin Damas 
t uo. M'āwh Damas t kadh m'do̰o ngé-g'n ndin noo ni.  M'ndig do̰o d kadh m'ree sed 
Jerujalem o, ya kadh m'rā d nya 'k tōr-g o.  
     6 Lo'n ma i róbo m'ūgh Damas ngɔr ani, ree ngɔr k' dan kada ani, k' tajī t noo 
lokunjh 'k bo ḭ dɔrā ̰t unjh gīr dɔm. 7 Adh m'īsō nang t ani, m'ōo ndū idam na: Sol, Sol, 
i tam ri tāa ī rām ndoo t?  
     8 M'dal m'ída na: Ī ̰i ná, Kɔɔ́ɓē?  
     Ni idam na: I ma, Jeju 'k Najaret'n ī rān ndoo t ni.  
     9 Adh ngé-g'n i sem ni, an̰ lokunjh ni, ɓōlhn ngany, bani nin oon ndū ngee'n ɔrh 
najh sem ni ale.  
     10 Tāani m'ída na: K m'rā i banyh, Kɔɔ́ɓē?  
     Ba Kɔɔ́ɓē idam na: Í ̰dɔɔ, awh Damas.  I lo'n noo t-n aidain nya malang'n indān dɔi t 
kadh ā ī rā ni.  
     11 M'ás ka̰ lo al, tam nyár lokunjh ni t, adh ngé-g'n i sem ni, taa uwan jīm, adh 
m'ūgh Damas t.  
     12 Dee 'kreyh rīn na i Ananias i noo.  Ni i ngerā go ya Nәɓa t, 'k go ndūnajh t.  Adh 
Jwip-g malang'n ndin Damas ni, idan najh 'k kum t yan maj. 13 Ni ree ra rɔm̄ t, idam 
na: Ngōkó̰m, Sol, á̰ lo.  
     Tāani, kummbang nәko'n noo t ni, m'án̰.  
     14 Ni ida na: Nәɓa ya ka ji-g indāi kete kadh ī gerh go ndig yan o, kadh ī á ̰Nge 'k 
Gōth o, kadh ī ̰oo najh 'k tan t oni. 15 Ā ī tél nge 'k kum t yan no dee-g t malang. Ā ī tél 
nge 'k kum t yan dɔ nya-g'n á ̰t o, nya-g'n ōo t o ni. 16 Ba ngɔlaa ni, ī ngó i ri?  Í ̰dɔɔ, 
m'īnīi manha o, ī tógo majal-g yai k kul ɓār rī Kɔɔ́ɓē o.  
     17 Lo'n m'tél k' Jerujalem, m'ndɔȳ kem kúj ya Nәɓa t ani, nya ndɔb̄m, 18 adh m'á ̰
Kɔɔ́ɓē idam na: Ī ̰i gandang.  Ī tee Jerujalem láw kɔɔ̄, todo nin a taan najh 'k kum t yai'n 
a ida k rīm ni ale.  

22 

     19 Ba m'ída na: Kɔɔ́ɓē, ninko-g gerhn adh m'íla ngé-g'n taan kemi ni dәngáya o, 
m'tən̄da d kem kúj kán naa ya Juip-g t malang o. 20 Ba lo'n ɓōkhn mós Etiyen, nge 'k 
kum t yai ni, ma i tū to, m'ndig sed uo, adh m'ngōm kūb-g ya ngé tɔl̄n o.  
     21 Tāani ni idam na: Āwh, todo ma m'ā m'ílai sany k' rɔ ̄ngé-g'n i Jwip-g al t ni.  
 

Pol ida na ni i dee 'k ɓē 'k Rom 
 
     22 Nin oonn mbóng ugh dɔ najh'n too t. Tāani nin idan k ndū d'k boo na: Ɔ̄rhi dee 'k 
bee dɔnang t kɔɔ̄, ndet kadh ni ndi k kumu ale.  
     23 Nin igan kɔrh tɔŕn kūb-g yad, ɔyn bumbúru tən̄da tīḭn k ɓōd lo t. 24 Adh ngol 
áskar 'k dubú-g ni adh d ndūn kadh awhn k Pol kem gérgere, ba kadh dәjenn k ndéye, 
kadh ni gerh ke i tam rí-n igan kɔrh dɔn t bee wa. 25 Dan'n do̰on k kәlaa, ba ndɔŕn ani, 
Pol ida ngol áskar ɓú-g'n ndi tū t ni na: Adhn si kadh índai dee'n i ngōn 'k Rom ni, 
kanjh gāng saria dɔn t a?  
     26 Lo'n ngol áskar 'k ɓú-g oo najh'n too ni,  awh rɔ ̄ngol áskar 'k dubú-g t, idan na: Ā 
ī rā i banyh?  Todo dee ni i Rom.  
     27 Ngol  áskar 'k dubú-g ni re ida Pol na: Ídam, ī ̰i Rom a?  
     Ni daln ida na: A̰a.  
     28 Ngol  áskar 'k dubú-g ni, dal ida na: M'íga k nara ngany kadh m'tél Rom.  
     Ba Pol idan na: Bani ma i Rom 'k kojm'n.  
     29 Tāani k' tajī noo ngé dәjen gír najh ni ɔthn.  Adh ngol  áskar 'k dubú-g ni, lo'n ni 
gerh adh Pol i Rom ani, ɓōlh rān uo. Ɓōlh rān tam i ni-n adh do̰on k kәlaa ni.  
     30 Tee k kōrhn ne ani, ni ndig gerh 'k rɔk̄um t, i rí-n Jwip-g səl̄ann gírn ni wa.  
Tāani ni ɔrhn, ba adh ndūn ngégūgdɔ 'k bo-g o, ngé koo naa ya Jwip-g t o, kadh kánn 
naa, kuth go ani, risn k Pol indānn no d t.  
 

Pol i no ngégāng saria t 
      

Pol indā kumn dɔ ngékoo naa ya Jwip-g t, ba ida na: Ngákó̰-g, ma i k ndíl 'k gerh 
'k maja no Nәɓa t, mbóng ɓoolaa'n too.  
     2 Ba ngol ngégūg dɔ-g Ananiyas, adh ndūn ngé-g'n ndin ngɔr rɔn̄ t ni kadh 

indan tan. 3 Tāani Pol idan na: Nәɓa a indai, ī ̰kad bɔr 'k rā ho̰ro̰ tū t.  Ī ndi i tam gāng 
saria dɔm t k go ndūnajha o, ī mēr d kәndam, adh i kalhdɔ ndūnajh o ni a?  

23 

     4 Ngé-g'n ran rɔn̄ t ni, idann na: Ī táj ngol ngégūgdɔ-g ya Nәɓa a?  
     5 Ba Pol ida na: Ngákó̰-g, m'gerh al i mbe, adh ni i ngol ngégūgdɔ-g a. Todo ndangn 
na: 

Sɔɔ kadh ā ída nya 'k majal dɔ ngar ya gírdee-g yai t ale.  
(Teek'.  22:28) 

     6 Bani lo'n Pol a ̰adh dām ngé kán naa 'kreyh-g i Sadusḛ-g o, 'kreyh-g i Parijinyḛ-g o 
ani, ni ida k ndūn 'k boo dɔdan d t na: Ngákó̰-g, ma i Parijinyḛ, 'k ngém-g i Parijinyḛ-g.  
I najh ya kәndā kem dɔ t o, kḭ day dan ngékoy-g t o-n, nin ɓārmn lo saria t too.  
     7 Lo'n ni ida bee ani, gák naa ḭ dɔdan ngé ngәrandó ya Parijinyḛ-g t, nin k Sadusḛ-g, 
adh najh kēg naa ḭ dɔdan kósdee-g t. 8 Todo Sadusḛ-g idan na: Kḭ day na goto o, 
ngekәla, ake ndíl na goto uo, bani Parijinyḛ-g idan na: Kḭ day o, ngekәla, ake ndíl ton o.  
     9 Adh kɔl̄ ḭ ngany, ngendang maktub 'kreyh-g dām Parijinyḛ-g t ḭn dɔɔ, gákn idan 
na: J'inge nya 'k goth-al kogum dɔ dee'n too al bát, ba re i ndíl ake i ngekәlan ɔrh najh 
sene ani, a i rɔyhi i Nәɓa.  
     10 Lo'n gák naa ḭ ngany ani, ngol áskar 'k dubú-g ni ɓōlh na sōgh dee-g a rínyan Pol 
naa t, ba ni adh áskar-g ndūn kadh ris nārnn dan d t, kadh awhn sene kem gérgere.  
     11 Kuth go ndɔɔ̄ ani, Kɔɔ́ɓē ra rɔ ̄Pol t ida na: Íre uri. Tit'n ída najh 'k kum t yam 
Jerujalem ni, sɔɔ kadh ā ī ída najh 'k kum t Rom bee uo.  
 

Jwip-g túbn k rɔ ̄d ya tɔl̄ Pol 
 

     12 Lo'n lotī ani, Jwip-g kánn naa.  Nin túbn k rɔ ̄d kadh isan al o, anyhn al o, 
mbóng kadh reen tɔl̄n Pol tāa. 13 Ngé-g'n túbn k rɔ ̄d ni, tɔyhn dee-g kut sɔ.́ 14 Nin 
awhn ingen ngégūgdɔ 'k bo-g o, kumkɔɔ-g o, idan d na: Jḭ ji túb k rɔ ̄ji kadh j'isa nya al 
bát mbóng kadh re ji tɔl̄ Pol tāa. 15 Tāani sḭi k ngékoo naa ya Jwip-g ílai rɔ ̄ngol áskar  
'k dubú-g t, tam kadh risn sene rɔ ̄si t, ídain na: Ī ndigi kɔrh gír saria yan ni k gōo bang, 
ba kete tāa ni ugh ani, ji rāi rɔ ̄ji k' naa t ya tɔl̄n.  
     16 Bani nan Pol 'k dәngam oo najh kumh'n a umhnn ni ani, ni awh kem gérgere ida 
Pol.  
     17 Pol ɓār kogum ya ngol áskar 'k ɓú-g, idan na: Āwh k balsá'n too rɔ ̄ngol áskar 'k 
dubú-g t, todo ni i k najha ya kәdan.  
     18 Adh ni ree k balsá ni rɔ ̄ngol áskar 'k dubú-g t, idan na: Pol 'k dәngáy ni ɓārm 
mērm kadh m'ree k balsá'n too rɔī t, todo ni i k najha ya kәdai.  

     19 Adh ngol áskar 'k dubú-g ni, uwa jī balsá ni, awh sene k kérn ne, dәjen na: I najh 
ri-n ā ídam?  
     20 Ni ida na: Jwip-g ɓon ta d naa t kadh ḭ awh k Pol bíni no ngékoo naa ya Jwip-g t 
tit 'k nin ndign i kɔrh gír najh yan kgōo bang tɔyh 'k kete ni. 21 Bani i lō koo najh yad, 
todo dee-g'n umhnn ni, tɔyhn dee-g kut sɔ ́dɔdan d t, nin'n túbn k rɔ ̄d kadh isan alo, 
anyhn al o, mbóng ya kadh tɔl̄n ni. Ba ngɔlaa nin rān rɔ ̄dɓá, ba a ngón i tai kadh ī 
ndig.  
     22  Tāani ngol áskar 'k dubú-g ni, tā balsá ni idan na: Najh'n idam too, ī lō kәda dee, 
bani ínyan adh awh.  
     23 Kuth go ani, ni ɓār ngol áskar 'k ɓú-g jōo, ida d na: Īndāi dɔ áskar-g naa t ɓú jōo, 
ngé sónda-g kut siri o, ngé nәnga-g ɓú jōo o, kadh awhn ɓēbo 'k Sejare t, kummbang 'k 
ndōhó 'k ndɔɔ̄ t. 24 Ī reei k nya kalh-g ya kәndā Pol dɔ t uo, kadh awhn sene k rɔ ̄'k nga 
rɔ ̄ngeko̰ɓē Peliks t.  
     25 Bani ni ndang maktub i bee: 

     26 Klod Lisias rā nge ko̰ɓē Peliks ngemaj 'k tɔyh lapia. 27 Dee'n too Jwip-g 
uwann, adh reen ngɔr ya tɔl̄n.  Tāani m'ūgh tū t k ɓūt áskar-g m'ɔr̄hn jī d t, tam 
m'ōo kadh ni i Rom. 28 M'ndig gerh najh'n səl̄an gírn ni, adh m'āwh sene no 
ngékoo naa ya Jwip-g yad t ni. 29 M'ōo adh səl̄an gírn i tam ndūnajh yad t, bani 
ni rā nya 'k ndet yo ake dәngáy ale. 30 M'ōo kadh Jwip-g umhn dee'n too ya 
tɔl̄n. Adh k' tajī t noo ni m'íla sene rɔī t, ba m'tā ngésəl̄a gírn ni, kadh awhn səl̄an 
gírn rɔī t noo.  Lapia.  

     31 Tāani áskar-g rān k go ndūn adhn d ni, awhn k Pol dan ndɔɔ̄ mbóng ɓēbo 'k 
Antipatris t. 32 Tee 'k kōrhn ne ani, nin inyan ngésónda-g kadh awhn sene, ba nin 
ronghn téle k' gérgere. 33 Lo'n nin ughn Sejare ani, adhn ngeko̰ɓē maktub ni o, indān 
Pol non t uo. 34 Lo'n ngeko̰ɓē tóda maktub'n too ani, ni dәje Pol na ke ni i dee 'k nang 
'k rá t uwa.  Ba lo'n ni gerh adh ni i 'k Silisi tani, 35 ni ida na: Lo'n ngésəl̄a gíri ughn 
ani, m'ā m'ōo najh yai ɓay.  
     Ba ni adh ndūn kadh ngōmn kúj ya ngar Erɔd t.  
 

Pol i no Peliks t kadh ɔrh gír najh yan 

Kuth go ndɔ ̄mí ani, Ananias ngol ngégūgdɔ-g ugh k kumkɔɔ 'kreyh-g o, ngenajh 
dee-g kogum rīn na i Tertul o. Nin səl̄an gír Pol rɔ ̄nge ko̰ɓē t.  
     2 Tāani lo'n ɓārn Pol ani, Tertul ila gír səl̄a gírn, ida na: 
     3 Peliks, ngemaj 'k tɔyh, j'inge lɔm i k kuli. Gírdee-g'n too ingen nya-g 'k maj 
k kul gerh kete yai k' lo-g t malang, adh j'a ̰nya'n too k ndadha. 4 Bani tam ji 
ndig njíbai ngany al ni, m'rāi ɓɔ ́kadh o ji dɔkāglo 'k sény bee'n too t go kem maj 
yai t.  

     5 Ji gerh dee'n too i ngesā tam o, ni i nge sók lo o, adh gák naa ḭ dɔdan Jwip-g t 
malang 'k dɔnang t.  Ni i ngol kok ya Najaret-g o. 6 Ba ni na nyer Kúj ya Nәɓa gige, adh 
j'uwan.  (Ji ndig gāng saria dɔn t k go ndūnajh yaji. 7 Bani ngol áskar 'k dubú-g, Lisias 
ree nārn jī ji t k ngangha o. 8 Ni adh ndūn kadh ngésəl̄a gírn reen noi t.) Īko ā īdәjen 
ani, ā ī gerh nya malang'n ji səl̄an gírn ni.  
     9 Jwip-g ɓon ta d naa t sene idan na: Nya-g ni i bee.  
     10 Kuth go ani, nge ko̰ɓē kɔriɔ Pol kadh ɔrh najh ani, Pol dal ida na: 
     M'gerh adh i ɓāl ngany ḭ i ngegāng saria ya gírdee-g'n too ni. I bee ni, kemm nelhm 
kadh m'ɔr̄h najh 'k ya kɔrhn najh dɔm t kɔɔ̄. 11 Kemm nelhm todo ī ̰ás gerh tam mān 
ndɔ ̄kut gid i jōo al ɓay-n m'ālh m'āwh Jerujalem tam rɔyh Nәɓa ni. 12 Nin ingemn lo 
nēj najh t kem Kúj ya Nәɓa t al o, kem kúj kán naa ya Juip-g t al o, kem ɓēe al o, ake 
m'sók kósdee-g kadh kɔl̄ ḭ al o. 13 Ba ngɔlaa ni nin asn kinge nya'n səl̄ann gírm ni ale. 
14 Bani m'ída najh'n too k' noi t, adh m'rā i k Nәɓa ya kam-g k go rób'n nin ɓārn na kok 
ni o, adh m'taa kem nya malang'n ndangn kem ndūnajh t o, kem Maktub ya ngékɔj ndū 
Nәɓa t o ni. 15 M'īndā kemm i dɔ Nәɓa t, tit'n ninko-g indān kem d dɔn t o ni.  Nin 
indān kem d dɔn t adh dee 'k gōth-g o, dee 'k gōth-al-g uo mbak, a ḭn day o. 16 I tam'n 
too t-n m'úwa rɔm̄ tɔg uo kadh m'ndi k ndíl 'k gerhe kanjh najh dɔ t no Nәɓa t o, no 
dee-g t o ni.  
     17 Kuth go'n ɓāl ngany ta, m'ree kadh m'ādh kadhkari gírdee-g yam-g o, nyandej-g 
o. 18 I lo'n noo t ni, Jwip 'kreyh-g 'k Aji t ingemn kem Kúj ya Nәɓa t adh m'tógo rɔm̄ ni, 
kósdee-g kánn naa rɔm̄ t al o, kɔl̄ naa goto o. 19 Ba re nin i k nya 'k ya səl̄an gírm ani, i 
najh yad kadh awhn rɔī t kadh səl̄an gírm. 20 Alani, i nya ri 'k gōth-al'n nin ingen dɔm 
t dan'n m'ra'n no ngékoo naa ya Jwip-g t to adh nin idan. 21 Majalani i go najh'n m'ída 
k ndum 'k bo dan'n m'ra dɔdan d t ni tāa ngóy, ngee'n m'ída na: I tam kḭ day ya ngékoy-
g t'n sḭi ī gāngin saria dɔm t ɓoolaa to ni.  

24 

     22 Bani Peliks gerh najh rób'n too maj, ni adh d ndɔ ̄ida dna: Lo'n ngol áskar 'k 
dubú-g Lisias ree ani, m'ā m'gāng saria yasi.  
     23 Ni adh ngol áskar 'k ɓú-g ndūn kadh ngōm Pol, bani 'k inyan dɔ rɔn̄, ba kadh ɔgh 
ngéyan-g rā sene ale.  
     24 Kuth go ndɔ ̄kóndong wanh ani, Peliks ree nin k nīnyán Drujil'n i Jwip ni, ba ni 
ila go Pol t.  Ni oo najh'n Polɔj dɔ najh ya kinīur 'k kem Kris t ni. 25 Ba Pol ɔj najh dɔ 
nya 'k gōth t o, dɔ kuwa rɔ ̄tɔg t o, dɔ saria'n a ree t o ni.  Lo'n Pol ɔj najh bee ani, ɓōlh 
rā Peliks ngany, ni dal ida na: Ngɔlaa ni awh, ba lo'n m'ínge lo ani, m'ā m'ɓāri ɓay.  
     26 Ni indā kemn dɔ Pol t na sōgh a adhn nar kadh inyan dɔɔ. I tam'n noo t-n ni ila 
ɓārn t nja ngany tam kɔrh najh sene ni.  
     27 Bani lo'n ɓāl jōo mān ani, dee'n un got Peliks ni, i Porkius Pestus todo Peliks rā 
kadh nelh Jwip-g sene ni, ni inya Pol adh na kúj dәngáya.  
 

Pol ra no Pestus t 
     

Lo'n Pestus ugh go ɓēko̰ yan t ni, ndɔ ̄mәtá ani, ni ḭ Sejare, alh awh Jerujalem. 
2 Ngégūgdɔ 'k bo-g k dee 'k bo-g dɔdan Jwip-g t səl̄an gír Pol no Pestus t kadh 
mbāthn. 3 Nin mērnn kadh ni rā kem maj sed kadh reen k Pol Jerujalem.  Nin 

ilan ta d nang t kadhn tɔl̄n róbo. 4 Tāani Pestus dal d ida na: Kadh ngōmn Pol Sejare t, 
na ndɔ ̄ngany al ani, Pestus nәko a awh Sejare t. 5 Ni ida na: Adh dee 'k bo-g dɔdan si t 
risn awhn sem, ba ree najh i dɔn t ani, adh nin səl̄an gír'n noo.  
     6 Pestus ndi dɔdan d t ndɔ ̄sɔsɔ ake i ndɔ ̄kut wanh ani, ni ris awh Sejare t.  Lotī ani, 
ni ndi lo saria t ba adh ndūn kadh reen k Pol. 7 Lo'n ni ugh ɓá ani, Jwip-g'n ḭn 
Jerujalem ni, gírn dɔn səl̄an gírn k najh-g ngany, ba nin asn kinge kum najh ni ale.  
     8 Tāani Pol ɔrh najh 'k ya kɔrhn najh dɔn t kɔɔ̄, ida na: M'rā nya 'k majal al, 'k alh 
dɔ ndūnajh ya Jwip-g al o. M'rā nya 'k mbāth Kúj ya Nәɓa al o, 'k mbāth Sejar al o.  
 

Pol inya najh yan jī Sejar t 
 
     9 Ba Pestus ndig rā kadh nelh Jwip-g ani, ni dal Pol ida na: Ī ndig kalh kawh 
Jerujalem kadh gāngn saria dɔ nya-g'n noo t takumm t a?  
     10 Bani Pol ida na: M'ra i no lo saria ya Ngeko̰ɓē t, ba sɔɔ kadh gāngn saria yam laa.  
M'rā nya kogum 'k k gōo al k Jwip-g al, adh iko ī gerh'n too maj o. 11 Re m'rā nya 'k k 

gōo al, ake nya 'k ndet yo ani, m'mbāth yo ale. Bani ree nya'n nin səl̄ann gírm ni i 
rɔk̄um al ani, dee 'k as kәlam jī d t goto.  M'namh ngeko̰ɓē.  
     12 Tāani lo'n Pestus oon naa k ngékoo na ya Jwip-g ani, ni dal ida na: Ī namh Sejar 
ɓá ani, ā awh rɔ ̄Sejar t.  
 

Pestus ɔj najh ya Pol no Agripa t 
 

     13 Kuth go ndɔ ̄'k kóndong wanh t ani, mbangh Agripa nin k Berenis ughn Sejare t 
tam ya rā Pestus lapia. 14 Adh nin ndi'n noo ndɔ ̄oytam ani, Pestus ɔj mbangh najh 'k 
dɔ Pol t ni, ida na: Peliks inya dee kogum dәngáya laa. 15 Adh dan'n ma i Jerujalem 
ɓay ni, ngégūgdɔ 'k bo-gk kumkɔɔ-g ya Jwip-g səl̄an gírn, nin mērmn kadh m'gāng saria 
dɔn t.  
     16 Bani m'dal, m'ída d na: I go nyakāgɓē ya Rom-g t kadh ilan dee jī ngésəl̄a gír t 
kete kadh tɔl̄n al mbóng kadh ā īndān d ta naa t kadh ɔrhn najh k' dɔn t tāa. 17 Tāani, 
lo'n nin kánn naa ani, m'ngó al, bani tee 'k korhn ne ani, m'ndi lo saria t, ba m'ādh 
ndum kadh reen k dee ni o. 18 Ba lo'n ngésəl̄a gírn-g ḭn ɔrhn najh'n nin səl̄an gírn ni 
ani, i k nya 'k bo 'k tit'n m'gírn ni ale. 19 Nin ɔrhn i najh 'k sɔɔ dɔ najh ndɔȳ Nәɓa yad 
sene o, sɔɔ i dɔ dee 'kreyh adh i Jeju'n oy kɔɔ̄, ta Pol ida na: Ni i k kumu o ni. 20 Todo 
najh səl̄a gír yad ni, m'gerh lo gāngn ale.  I bee ni, m'dәje Pol ree ni ndig ani, kadh awh 
Jerujalem adh gāngn saria dɔ nya-g'n too t nú. 21 Bani lo'n Pol namhm kadh m'ngōmn 
ya kadh Ogus tāa gāng saria yan ni, m'ādh ndūm kadh ngōmn mbóng tāa m'íla sene rɔ ̄
ngeko̰ɓē t.  
     22 Bani Agripa ida Pestus na: M'ndig koo dee'n too uo.  
     Ni ida na: Bíni ani, ī ̰ā ōon.  
     23 Tee 'k kōrhn ne ani, Agripa nin k Berenis o̰on kūb ngar, ba reen udn lo koo najh t 
nin k ngol áskar 'k dubú-g o, dee 'k bo 'k kem ɓēe-g o. Tāani Pestus adh ndūn kadh reen 
k Pol o ani, nin reen sene.  
     24 Tāani Pestus ida na: Mbangh Agripa o, sḭi malang'n ī ndii seji o ni, áḭ dee'n too 
kósdee-g malang ya Jwip-g ɔrhn najh sem Jerujalem o, laa uo. Nin idan k ndū 'k boo 
na, k ni ndi k kumu to̰ ale. 25 Bani lo'n m'gerh adh ni rā nya 'k ndet yo al o, nәko namh 
ngeko̰ɓē o ni, m'ndig kadh m'íla sene. 26 Bani ma i k najh 'k rɔ ̄ya ndang kәndā dɔn t 
kadh kɔɔ́m ale.  I tam'n too t-n m'ree sene no si t, bani mandang ni i k' noi, ī ̰mbangh 

Agripa t, ya kadh ī ndurin gír oy ani, m'ā m'gerh najh 'k ya ndang ni. 27 Todo m'á ̰ni, i 
nya 'k to mbó ya kәla k dee dәngáy kanjh kɔj kum najh'n səl̄an gírn ni.  
 

Pol ɔrh gír najh no Agripa t 
      

Agripa ida Pol na: M'ādhi lo kɔrh najh kadh ɔrh'n najh dɔi t.  Ba Pol ila jīn ani, 
ɔrh najh'n dɔn t ni ida na: 2 Mbangh Agripa, rɔm̄ nelhm tam m'ás kadh m'ɔr̄h 
najh 'k dɔm t ɓoolaa k' noi t dɔ nya-g t malang'n Jwip-g səl̄an'n gírm ni. 3 Todo ī 

gerhi nyakāgɓē ya Jwip-g mbak o, najh-g'n dɔdan d t o ni.  I bee ni, m'rāi ɓɔ ́kadh íre 
uri, ba ōom.  
     4  Adh k balsám mbóng ɓoolaa'n too ni, Jwip-g malang gerhn hálm 'k dɔdan gír dee-
g yam t o, hálm 'k Jerujalem t o. 5 Nin gerhmn i kete jó.  Re nin ndign kәda najh 'k 
kum t yam 'k go ndɔȳ Nәɓa yaji t ani, nin asn.  Ma i Parijinyḛ 'k go gír kok 'k ngangh 
ngany t. 6 Ba ngɔlaa ni, nin gāngn saria dɔm t tam kәndā kem dɔ kinīmínd ya Nәɓa t'n 
adh ka ji-g ni. 7 I kinīmínd nge'n too-n gírka yaji 'k kut gid i jōo'n indān kem d dɔ t ni, 
ninn rān k Nәɓa ndɔɔ̄ o, kada o ni.  Aa mbangh Agripa! I tam kәndā kem dɔ t'n too-n 
Jwip-g səl̄an'n gírm ni. 8 Nәɓa ḭ ngékoy-g day.  I tam rí tāa ī gíri kadh i nya kas taa 
kem al a?  
     9 Rɔk̄um, ma mәko, m'gír kadh m'rā nya ngany ya mbāthn rī Jeju 'k Najaret jó. 10 I 
nya'n m'rā Jerujalem uo ngee'n too, lo'n m'ínge tɔǵ m'īnī dee 'k tál-g ngany kúj dәngáya 
o, jī ngégūgdɔ 'k bo-g t ni. Lo'n nin ndign tɔl̄ d ani, m'ndig sed uo. 11 M'rā d nya 'k tōr 
nja ngany kem kúj kán naa ya Juip-g t malang o. M'ɔś sed kadh nin gángn rī Nәɓa o, 
tam urm athm sed ngany o.  M'rā d ndoo t mbóng kem ɓē ya tər̄a-g t gige.  
     12 I bee ni, m'āwh k' Damas k tɔǵɔ k go ndū ngégūgdɔ 'k bo-g t ani, 13 ha mbangh, 
lo'n ma i róbo dan kada ni ani, m'á ̰lokunjh 'k nyar tɔyh mbang ḭ dɔrā ̰t unjh gīr dɔm o, 
gīr dɔ ngé-g'n sem o ni. 14 Ba lo'n jḭ malang j'isō nang t ani, m'ōo ndū idam k ta Ebro 
na: Sol, Sol, i tam rí tāa ī rām ndoo t?  Ngangh sei kadh íɓa ta kat balkāg'n a kēli ni.  
     15 Tāani m'ída na: Ī ̰i ná Kɔɔ́ɓē?  
     Ba Kɔɔ́ɓē ida na: I ma Jeju'n ī rām ndoo t ni. 16 Bani ī ̰ī ra k njai dɔɔ. M'tee hɔy k' 
rɔī t i tam najh'n too t, kadh m'īndāi ɓerh o, nge 'k kum  t, ya nya-g'n ī á ̰ɓá o, nya-g'n 
m'ā m'ɔj́ o ni. 17 M'ā m'ɔr̄hi jī Jwip-g t o, jī ngé-g'n i Jwip-g al t o'n m'ā m'ílai k' rɔ ̄d t 
ni. 18 M'ílai rɔ ̄d t kadh i tḛe kum d kadh teen kum til t awhn k' lokunjh t o. M'ílai rɔ ̄d 
t kadh teen kɔɔ̄ tū tɔǵ ya Sata ̰t awhn k' rɔ ̄Nәɓa t o, kadh ingen mānyrɔ ̄dɔ majal-g t o. 

M'ílai rɔ ̄d t kadh ingen nyandәbā naa t k nge 'k kɔrhkamh d-g o, k kul kinīurn kemm 
ma t o ni.  
     19 Aa mbangh Agripa, i bee ni, m'mbāth koo ta nya'n ndɔb̄m dɔrā ̰t ni kɔɔ̄ ale. 
20 Bani m'ɔj́ najh'n too Damas t kete o.  Kuth go ani, i Jerujalem uo, dɔnang 'k Jude t 
malang o, ngé-g'n i Jwip-g al t ni uo. M'ɔj́ d najh kadh nin tūrn hál d o, téln k' rɔ ̄Nәɓa t 
o, kadh rān kәla-g 'k ndet tūr hál. 21 I tam najh'n too t'n Jwip-g uwamn kem Kúj ya 
Nәɓa t, rān lo tɔl̄m ni. 22 Bani Nәɓa rā sem mbóng ɓoolaa'n too t adh m'ra m'ída najh 'k 
kum t no dee 'k dūu-g t o, k' no dee 'k bo-g t o, kanjh kinī najh 'krang dɔ t.  Bani m'ída 
najh'n ngékɔjndū Nәɓa o, Mowij o, idan na a ree ni tangóy. 23 Nin idan na, sɔɔ kadh 
Mesi a inge kony o, kadh ni ingekḭ day 'k kete dan ngékoy-g t o, ya kadh ni a ɔj Jwip-g 
o, Jwip-g al uo lokunjh.  
     24 Lo'n ni ɔrh najh 'k dɔn t bee ani, Pestus ida najh k ndūn 'k boo na: Pol, dɔi ndi 
majal, todo gerh nya 'k ngany yai'n too rāi kɔr̄ t.  
     25 Bani Pol ida na: Pestus, ngemaj 'k tɔyh, i kɔr̄-n rām al, bani m'ɔr̄h i najh 'k rɔk̄um 
o, i najh 'k ngáa o. 26 Ī ̰mbangh, ī gerh nya-g'n too malang, adh m'ɔr̄h najh sei k míse.  
M'gerh kadh nya 'k ī gerh al goto, todo m'rā nge'n too i kekeke ale. 27 Mbangh Agripa, 
ī taa kem najh ya ngékɔjndū Nәɓa a? M'gerh adh ī taa kem.  
     28 Ba Agripa ida Pol na: Na sény ani, ī tūr kemm kadh m'tél nge ya Kris.  
     29 Pol ida na: Lo'n na i sény bee ake i ngany ani, m'ndɔȳ Nәɓa kadh i ī ̰kogum ngóy 
al, bani i ngé-g'n ōomn ɓoolaa malang to uo, kadh sḭi ī téli titm ma, ba i tū súl t ale.  
     30 Lo'n Pol ida bee ani, mbangh o, ngeko̰ɓē o, Berenis o, k ngé-g'n ndin sed ni, ḭn 
dɔɔ. 31 Ba lo'n teen ani, idan dɔdan d t na: Dee'n too rā nya kogum 'k ndet yo al o, 
dәngáy al o.  
     32 Ba Agripa ida Pestus na: Re dee'n too namh ngeko̰ɓē al ani, j'as kinyan.  
 

Kawh Pol k' Rom t 
      

Lo'n gír najh gāng ani, nin ndign kәla seji kem babir 'k kawh k' dɔnang 'k Itali t.  
Nin ilan Pol nin k dәngáy madhn-g jī ngol áskar 'k ɓú-g kogum rīn na i Julius ni. 
Ni i dan ɓūt ngérɔ-̄g ya Ogus t. 2 J'awh kem babir 'k ḭ Adramit t.  Babir ni a un 

kad manh 'k nang 'k Aji t.  Ba kawh ji ni, Aristark dee 'k Masedwan 'k Tesalonik t i seji.  
     3 Tee 'k kōrhn ne ani, ji dәba ɓēbo 'k Sido̰ t. Adh Julius rā maj k Pol inyan kadh 
awh rɔ ̄madhn-g t kadh nin rān sene. 4 J'ḭ Sido̰, j'ɔrh kad dorh 'k Sipr t, todo nél ɔgh ji. 

27 



Kðla-g ya Ngƒmbangkðla-g 
 

 286 

5 Lo'n ji gāng bā bo'n ɔrh kad ɓē 'k Silisi o, Pampili oni, j'ugh Mira nang 'k Lisi t. 6 Ba 
ngol áskar 'k ɓú-g ni inge babir 'k bo noo 'k ḭ Alegjandri t'n awh k' dɔnang 'k Itali t ni 
ani, adh j'awh keme. 7 Kem ndɔ ̄ngany babir 'k bo ni njər̄a seji jeke jeke, todo ji njíba 
ngany kadh j'ughn Sәnid.  Bani nél ɔgh ji lo kawh yaji, adh ji mān kad dorh 'k Kret t, 
mbóng dām mba mbanh 'k Salmone t. 8 J'ɔrh kad lo 'k Kret t k njíba ngany, bani j'ugh 
lo'n ɓārn na i Kumkā ̰'k Maj ni.  I ngɔr kad ɓē 'k Lase t.  
     9 Dɔkāglo mān ngany adh njər̄a ya babir 'k bo ni, i nya 'k to yo, todo ndɔ ̄kinya kәsa 
mān kɔɔ̄.  10 I tam'n too t-n Pol ɔj d, ida na: Ōomi, m'á ̰njər̄a k babiri ni i kanjh nya 
'ktōr al o, i kanjh nya nuj al o, i ndət̄o ngóy-n a nuj al, bani i rɔ ̄ji uo.  
     11 Bani ngol áskar 'k ɓú-g oo najh ya ngénēl babir nin k kɔɔ́ babir o, tɔyh najh ya 
Pol. 12 Bani todo kumkā ̰ni maj ndi tū t kūlí al, adh dee-g ngany ndign kḭ noo ya kawh 
ke sōgh n'ughn Peniks wa, kadhn ndi'n noo kūlí.  Peniks i kumkā̰ 'k Kret t.  Ni sɔɔ lo k' 
mbɔŕɓē 'k gele t o, mbɔŕɓē 'k ko̰o t o ni.  
 

Nél 'k bo yéy babir 
 
     13 Lo'n nél 'k mbɔŕɓē 'k gele t ila hɔliɔ ni, nin gírn kadh n'awhn maj tāa, adh ɔrhn 
belh, mānn ngɔr kad dorh 'k Kret t. 14 Bani kuth go sény ani, nél balway'n a ɓārn 
Urakilo̰ ni, isō dorh ni t. 15 Nél ree uwa babir ni, adh j'as nēl babir ni ale.  Ba j'inya adh 
nél səl̄a ji awhn. 16 Ji mān kad dorh 'k dūun rīn na i Klod ni.  Ba lo kuwa babir ni, tōr 
rɔ ̄ji ngany. 17 Kuth gon nin unn babir 'k dūu dɔ do̰on k kәlā adh ngangh.  Tāani nin 
ɓōlhn tam majalani nél awh sed kad dɔnang 'k Sirtә t, adh nin tútn kūb dɔ babir nang t.  
I bee ni, nél awh seji. 18 Nél ni bí ̰ji ngany, ba lo'n loti ani, nin ilan gír ɓōkh ndət̄o 
manha. 19 Ndɔ ̄'k ko̰ mәtá t ni, nin ɓōkhn nya'n babiri ni manha kjī d. 20 Ba lo'n 
mbang ake tínyo-g ndan al ndɔ ̄ngany o, adh bәngál manh inda babir ngany o ni, j'ɔrh 
kem ji dɔ kaj t kɔɔ̄.  
     21 Lo'n nin isan nya al i ndɔ ̄ngany ani, Pol ra dɔdan d t, ni ida d na: Ōomi, nóngey 
t ōomi jó ani, j'ḭi Kret t al o, j'ingei nya 'k tōr o, nya 'k nuj'n too o ale. 22 Ngɔlaa ni 
m'ɔj̄h si to̰ kadh írei ur si. Írei ur si na, dee kogum yasi a ud al.  I babir ngóy tāa a ud. 
23 M'gerh bee todo ngekәla kogum ya Nәɓa'n ma i yan o, m'rā sene o ni, ni ra rɔm̄ t 
ndɔɔ̄ laa. 24 Ni ida na: Pol, ī ɓōlh ale. Gár kadh ā ī ra no ngeko̰ɓē t, ba á ̰ngé-g'n kem 
babiri malang sei to, Nәɓa ādhi sed. 25 I tam najh'n too t ni, sḭi írei ur si todo m'taa 
kem Nәɓa adh nya'n ni idam ni a ree bee. 26 Bani sɔɔ kadh ɓōkhn ji dɔ dorh 'kreyh t.  

     27 I kem ndɔ ̄'k kut gid i sɔ ́t'n nél a dáy seji k' yó k' laa o, dɔ bā kath 'k Adriatik t ni.  
Ngɔr k' dan ndɔɔ̄ tɔyhɔɔ ani, ngébabir-g ɔjn na nang 'kreyh i ngɔr. 28 Nin ilan kәlā 'k ya 
nā'n nang, ba ingen i kíl kut mәtá gid i siri. Mānn sény ani, nān to̰, ba ingen kíl kut jōo 
gid i sɔśɔ.́ 29 Adh ɓōlhn na sōgh a ɓōkhn ji dɔ mbalh-g t.  I bee ni, nin ɓōkhn gōgər̄o 'k 
kíl-g t sɔ ́manha, nin ndign kadh lo gáng láw. 30 Bani lo'n ngébabir-g sān lo kaa̰ na ya 
kinya babir ani, nin inī'n too kum manh t, ba rān tit 'k ya kinī bēl-g no babir t. 31 Pol 
ida ngol áskar 'k ɓú-g na: Re dee-g'n too ndin kem babiri al ani, sḭi a áji ale.  
     32 Tāani áskar-g gāngn kәlā to ni, ba inyann adh isō.  
     33 Kete tāa kadh lotī ni, Pol ɔj dee-g malang kadh isan nya.  Ni ida na: Ɓoolaa i ndɔ ̄
'k ko̰ kut gid i sɔ'n ī ngói'n nya'n ugh dɔ si t ni, ī mbāthi kәsa adh ísai nya kogum al o 
ni. 34 M'rā si ɓɔ ́kadh ísai nya tam kadh isó si t, tam nәnga dɔ si kogum ta a tī ̰ale.  
     35 Ni ida bee ani, ni ta mápa o, ndadh Nәɓa takum d t malang o, ta ni tet ila gír 
kәsa. 36 Adh nin malang kem d isō k' nang t o, isan nya uo. 37 Jḭ malang'n kem babiri 
ni, i dee ɓú jōo k dɔ 'k kut siri gid i mehḛ. 38 Lo'n nin isan nya as d ni, ɓōkhn got gemḛ 
kum bā kath t, adh babir hɔlhɔ pul.  
 

Babir tɔ ̄bani dee-g risn nang t 
 

     39 Lo'n loti ani, nin gerhn dɔnang ni al.  Bani nin an̰ go manh 'krug k' nang 'k maj t 
ani, nin ndign kawh k babir ni tū t, ke nin asn kugh tū t uwa. 40 Nin gángn kәlā bēl-g 
ni, inyan d adh tósōn kum bā kath t, ba tútn kәlā jáma-g, inyan dɔɔ o, ba do̰on kūb ni 
dɔɔ k go néle kadh babir ni awh kad nang t ngɔr. 41 Bani ta babir 'k kete ud dan sinyak 
t dɔ rinya t, adh babir ni dәba. Ba bәngal manh 'k ngany ni tet kəl̄á babir ni naa t, tam 
dɔ rinya manh i ngangh ngany.  
     42 Áskar-g ndign tɔl̄ dәngáy-g, tam ɓōlhn na 'kreyh-g aaln manh ya kaa̰ naa. 
43 Bani ngol áskar 'k ɓú-g ni, ndig kaj Pol, adh ni ɔgh d rā bee. Ba ni adh ndūn kadh 
ngé-g'n gerhn kal manh ni, tóson manha kete kadh ughn ndága. 44 Ba ni mēr 'kreyh-g 
kadh ndin dɔ kāg-g t, ake i ta gaj babir t.  I bee ni, nin malang ughn nang t, kanjh nya 
'k tōr rā d.  
 

Pol rā nya 'k yáa dorh 'k Malt t 

Lo'n jḭ j'aj ɓá ni, ji gerh adh i dorh'n ɓārn na i Malt ni. 2 Adh tər̄a kɔrh-g'n dɔ 
dorh'n noo t ni rān maj seji ngany.  Nin uwan ji k' rɔ ̄d t, rān hor adh ji ndíb tam 
manh ed adh kūl i ngany. 3 Pol ɔy dɔ do̰o ngōkīr ɓōkh horo ani, kakóm tee keme 

tam kən̄ga hor ni t, ɓír jīn t. 4 Lo'n tər̄a kɔrh-g 'k dorh ni t an̰ kur'n na jīn t ani, nin idan 
dɔdan d t na: Rɔk̄um, dee'n too i ngetɔl̄ dee-g. Todo kɔɔ́ ɓesh 'k dinyá 'k gōth ndig kadh 
ni ndi 'k kumu al, ká ni aj kum bā kath t gige.  
     5 Bani Pol tus kur ni kum hor t kɔɔ̄ ba nya 'k tōr rān sény ale. 6 Bani dee-g ni ngón 
kadh an̰ a tág, ake a isō ya koy k' tajī t noo uwa. Bani lo'n nin ngón dan oytam o, nin 
an̰nya 'k tōr rān sény al bát o ani, nin tūrn gír najh yad.  Nin idan na: Ni i nәɓa kogum.  
     7 Ngɔr k' lo'n noo t ni, nang ya dee 'k bo 'k dorh'n noo t ni, rīn na i Publius, ni uwa 
ji k' rɔn̄ t adh ji lo ɓī ndɔ ̄mәtá o, rā maj seji o. 8 Ba bәra Publius to dɔ tər̄á k mɔny gaja 
o, ndengh mós o. Pol ud gon t.  Ba lo'n ni ndɔȳ Nәɓa oy ani, indā jīn dɔn t, ngáan. 
9 Go'n noo t ni, got ngémɔny-g 'k dorh ni t reen o ani, nin ngáan. 10 Adh nin in ji 
ngany o, ba ta kawh ji ani, nin adhn ji nya-g'n ji nalh o ni.  
     11 Kuth go'n ji ndi noo nā mәtá ni, j'alh kem babir 'k ɓēbo 'k Alegjandri t'n ndi 
dorh'n noo t nā kūl t ni.  Ndangn dɔ t na i Tínyo sәndru nai. 12 Ji dәba ɓē 'k Sirakuj t, ji 
ndi noo ndɔ ̄mәtá. 13 J'ḭ lo'n noo t, j'un kad bā, j'ugh ɓēbo 'k Rejiyu t. Ji tee 'k kōrhn ne 
ani, nél 'k mbɔŕɓē 'k gele t ila adh ji rā ndɔ ̄jōo ani, j'ugh ɓēbo 'k Pujol t. 14 J'inge 
ngákó̰-g lo'n noo t, adh nin mērn ji ndi sed ndɔ ̄siri.  I bee'n j'awhn Rom ni. 15 Ngákó̰-
g'n ɓē'n noo t ni, oon najh yaji ani, ḭn Rom reen ɔjn no ji mbóng lo gātn ɓārn na i Apis 
'k Otel Mәtá ni.  Lo'n Pol a ̰d ani, ndadh Nәɓa o, kemn isō k'nang t o. 16 Kuth go'n j'ugh 
Rom ni, ngol áskar 'k ɓú-g, ila dәngáya-g jī ngol ya pājā ngéngōm ngar t.  Ba ni inya 
Pol kadh ndi kúj 'kreyh t k kérn ne, ba áskar kogum tāa ngōmn.  
 

Pol oj Jwip-g 'k Rom najh 
 
     17 Kuth go ndɔ ̄mәtá ani, Pol ɓār dee-g 'k bo-g ya Jwip-g, ba lo'n nin kánn naa oy 
ani, ni ida d na: Ngákó̰-g, kadh m'rā nya kogum 'k mbāth Jwip al o, nyakāgɓē ya ka ji-g 
al o, bani nin inīmn dәngáya Jerujalem, ilamn jī Rom-g t. 18 Kuth go'n nin ndurmn gír 
ani, ndign kinyam todo najh'k as koy goto dɔm t. 19 Bani Jwip-g mbāthn kɔɔ̄, ɔsn sem 
kadh m'namh ngeko̰ɓē, ba m'ndig səl̄a gír dee-g yam ale. 20 I tam najh'n too t'n m'ɓār si 
kadh m'á ̰si o, m'ɔr̄h najh sesi o ni, todo do̰omn k súlú i najh ngee'n Israyel-g indān kem 
d t ni.  

     21 Nin dalnn idan na: J'inge maktub 'k kḭ nang 'k Jude dɔi t al o, ngōkó̰ 'kreyh 'k ree 
ida najh 'k majal dɔi t goto o. 22 Bani ji ndig i 'k tai t nya'n iko ī gír ni, todo ji gerh adh 
kok'n too ni dee-g mbāthn i k' lo-g t malang.  
     23 Lo'n nin gāngnn ndɔ ̄kogum, adh dee-g ngany reen rɔn̄ t, ingen kem kúj yan t.  
Pol ɔrh gír najh.  Ni ɔj d najh 'k kum t ya kɔr̄ɓē ya Nәɓa o.  Ni ɔj d k go ndūnajh ya 
Mowij o, ngékɔj najh 'k loyā t o.  Ni ɔj d adh oon najh ya Jeju ni. Ni ila gír dәloy 
mbóng lotíbi. 24 Adh 'kreyh-g taan kem najh'n ni ida d ni o, 'kreyh-g taan kem al o. 
25 Lo'n nin awhn adh najh yad isō naa t al ni, Pol ida najh 'k kogum'n too ngóy na: 
Najh'n Ndíl 'k Tál ida ka ji-g k kul ngekɔjndū Nәɓa Ejai ni, i rɔk̄um, ni ida na: 

26 Ī ̰awh rɔ ̄dee-g'n too t, ida d na: 
 Sḭi ā ōoi lo rɔk̄um, bani ā ī gerhi gír al bát o.  
27 Todo ngarā ̰kem dee-g'n too ngangh ngóroro o,  
 nin utn mbī d kɔɔ̄ o, kot'n kum d o.  
 Na sōgh an̰ k kum d, ake oon k mbī d,  
 ake kadh gerhn ngarā ̰kem d t ani,  
 kadh tūrn rɔ ̄d k' rɔm̄ t, tāa kadh m'ngáa d.  

(Ejai 6:9-10) 
     28 Tāani sɔɔ kadh ī gerhi najh'n too: Nәɓa ila k kaj yan'n too rɔ ̄ngé-g'n Jwip-g al t 
ni o. Ba nin a oon uo. 29 Lo'n ni ida bee ani, Jwip-g awhn, ba gákn naa ngany dɔdan d 
t.  
     30 Pol ndi ɓāl jōo kem kúj'n ndəm̄a t ni.  Ngé-g'n reen kan̰ t malang ni, ni uwa d k' 
rɔn̄ t. 31 Ni ɔj d najh kɔr̄ɓē ya Nәɓa o, ni ndó d najh ya Kɔɔ́ɓē Jeju Kris k míse o, adh 
dee kogum ɔghn ale. 



Maktub ya Pol 'K Adh  
 ROM-G 

Najh 'k kete o, kó̰ Najh o   1:1-17 
Najh lapia 

      
 Ma Pol, ma i ɓerh ya Jeju Kris.  Nәɓa ɓārm kadh m'tél ngōmbangkәla.  Ni ɔrh 
kamhm ɓá tam ya kɔj Najh 'k Maj ya Nәɓa t.  2  Najh 'k Maj'n too i Najh 'k Maj'n 
Nәɓa inīn míndn  kete k kul ngékɔjndū yan kem Maktub ya Nәɓa 'k tál t ni. 3 I Najh 

'k Maj 'k sɔɔ dɔ Ngōn'n  ojn gír ya Dabid 'k go koj t. 4 Ndíl 'k Tál'n rā dee 'k tál t ni, ida 
wáng na: Ni ingōn Nәɓa.  Nya'n ni ndi dɔ t ni, i tɔǵ kḭ day ya Kris dan ngékoy-g t kɔɔ̄.  
5 I k kuln ne-n j'ingei raj o, kәla ngōmbangkәla o.  J'ingei kәla-g'n too tāa ya kadh ji 
ɓāri ngé-g'n i Jwip-g al ni, tū koo ta t'n i k kul kinīuru ni.  I tam ya rīn t. 6 Nәɓa ɓār si 
dan d t k' ndága, tam kadh sḭi i ya Jeju Kris.  
     7 M'íla k maktubu m'ādh si, sḭi-g'n ī ndii Rom malang ni. Sḭi kótár-g ya Nәɓa'n ɓārn 
d 'k tál-g ni.  Adh raj o, lɔm o, i sesi dām ya Nәɓa Bәra ji t o, ya Kɔɔ́ɓē Jeju Kris o.  
 

Pol ndig kawh Rom 
 
     8 Kete ni, m'ndadh Nәɓa yam tam yasi t mbak k kul Jeju Kris. Todo najh kinīur yasi 
ɓār dan dunia t k taá. 9 M'rā kәla ya Nәɓa kem ndílm t o, kem kɔj Najh 'k Maj ya 
Ngōnn t o.  Nәɓa i 'k kum t yam, adh m'ɓār rī si k ndɔ-̄g kem ndɔȳ yam t. 10 M'gide 
Nәɓa kadh re ni ndig ani, m'ínge tarób kawh lo si ndɔ ̄'kreyh t.  
     11 Ngur ka ̰si rām ngany, kadh m'ādh si kadhkari 'k go Ndíl t ya mbūsn si. 12 
Ngee'n too kumn na i ya kadh ji mbūsi naa k kul kinīur'n j'igai naa dɔ t ni, yasi o, yam 
o ni. 13 Ngáké-g, m'ndig kadh ī gerhi, m'sā lo kadh m'āwh m'á ̰si k nja naa t.  Bani nya 
ɔghm mbóng ngɔlaa'n too. M'ndig ree ya kadh m'ínge kanh 'kreyh-g dɔdan si t uo, tit'n 
m'íngen dɔdan ngé-g'n i Jwip-g al ni.   
     14 Kər̄a ya Grek o, ya tər̄a kɔr̄-g o i dɔm t.  Kər̄a  ya ngéterh-g o, ya ngégerh nya al-
g o, i dɔm t uo. 15 I bee tāani, sḭi'n ī ndii Rom ni, ngur kɔj si Najh 'k Maj rām ngany uo.  
 

Kaj i k kul kinīuru 

     16 Rɔm̄ sɔlhm tam ya Najh 'k Maj t ale, tam i tɔǵ ya Nәɓa kadh aj dee-g malang'n 
taan kem ni.  I tam ya Jwip-g kete tāa, i tam ya Grek-g uo. 17 Kem Najh 'k Maj t ni, 
Nәɓa tḛe kum ɔj adh rā dee-g 'k gōth t, ila gír i dɔ  kinīur t o, awh k' kete i k kul kinīuru 
o.  I tit'n ndangn ne kem Maktub ya Nәɓa t ni: 

I k kul kinīuru-n dee 'k gōth a ndi'n k kumu ni.  
(Abak.  2:4) 

Majal ya gírdee-g 'k dunia t.  
 

     18 Nәɓa tḛe kum urkath yan 'k dɔrā ̰t ya kadh jən̄ga dɔ hál 'k majal malang'n mbāth 
Nәɓa t ni o, jən̄ga dɔ nya 'k gōth-al-g t malang.  Tū kem majal yad t ni, nin mujúrun ta 
najh 'k rɔk̄um.  19 Todo  nya ya Nәɓa'n as kadh dee-g gerhn Nәɓa ni to i k' ndága wáng, 
todo Nәɓa ɔj d ɓá. 20 Kәlagír'n Nәɓa ub nya 'k dɔnang t ni, dee-g gerhn nya 'k dumh ka ̰
ya Nәɓa.  Nin gerhn maj mbak dan nya-g'n Nәɓa ub d t ni.  Nya'n dee-g an̰ ni i tɔǵ 'k 
ngándang ya Nәɓa.  Nin gerhn adh ni i Nәɓa.  I bee ni, nin i k najha ya kәda ale.   
     21 Káre nin gerhn Nәɓa gige, nin ɔrhn tan tit ni Nәɓa al o, nin ndadhnn al o.  Bani 
nin ndɔm̄hn tū  gír yad t o, ngarā ̰kem d i kanjh terh, adh nin udn kum til t o. 22 Káre 
nin idan na nin i ngékumkedh-g, nin téln mbó-g. 23 Nin mbéln gír kɔrta ya Nәɓa 'k 
dumh ndum. Nin mbéln k kumta rɔ ̄'k tit dee 'k ngendum o, yelh-g o, dā ̰'k nja sɔ-g o, k 
nya-g 'k kag nang t o.  
     24 I tam'n too t-n Nәɓa inya d kadh rān nya 'k rɔs̄ɔlh-g k go ngur 'k ngarā ̰kem d t 
ni.  Tāani nin rān nya 'k rɔs̄ɔlh k rɔ ̄d ninko-g dɔdan d t.  25 Nin mbéln gír najh 'k 
rɔk̄um ya Nәɓa k najh 'k sorho o. Nin ndɔȳn nyakub o, nin rān ɓerh ya nyakub ni.  Ba 
ndɔȳn Nәɓa Ngekub nya ni ale.  Nin rān ɓerh yan ale.  Ni i ngee'n inge tɔŕta 'k 
ngándang ni. Amen.  
     26 I tam najh'n too t-n Nәɓa inya d dan ngur nya 'k rɔs̄ɔlh-g t ni.   Adh nīnyá d-g  
mbéln hál kәndā d adh to rang.  27 I bee uo, dәngam-g inyan hál kәndā d k dinyá-g 'k 
go nya rā d t.  Ngur 'k tәngā piling yad rā d adh dәngam-g rān nya 'k rɔs̄ɔlh k dәngam-
g. Adh nin ingen kәgan rɔ ̄d t as go ngur 'k rim yad t ni.  
     28 I kari sed ya gerh Nәɓa.  Bee tāani Nәɓa inya d kadh rān nya 'k k go gír yad-g 'k 
adhn rɔn̄elh  al t. Ni inya d kadh rān nya 'k sɔɔ kadh dәngam-g rān al ni.  29 Ngarā ̰kem 
d ros k nya 'k gōth-al-g malang. Adh i kaa o, kum nda o, ndāngh o.  Ngarā ̰kem d ros k 



Rom-g  

 
 

 292 

nii o, k tɔl̄ dee o, k kɔl̄n naa o, k ngama o, k kem ndulu o. 30 Nin i ngé ha lo o, ngé tām 
k dee-ge o, ngérāmajal o, ngémbāth Nәɓa o, ngé dɔngangh o, ngétɔj̄ rɔ ̄o, ngékumkedh 
rā majal o, ngékoo ta ngékoj d-g al o.  31 Nin i ngé kanjh terh o, ngémbāth kinīmínd o, 
ngéndig ngenaa al o, ngé kumko̰ al o. 32 Nin gerhn adh Nәɓa gāng saria dɔ ngé-g'n rān 
nya-g'n noo t ni i k ??gōo??.  Káre nin gerhn'n noo kem d t gige ni, nin rān nya-g'n too 
malang.  Ba 'k tɔyh'n too ni, nin ndign go ngé-g'n rān nya-g'n noo t uo ni.  
 

Jwip-g i dan majal t uo 
      

Bee tāani, ḭ dee 'k ra nәko'n ida nya dɔ madhi t ni, úwa i rɔī ḭ nәko k najha, ba ī ̰i k 
najha ya kәda ale.  Ī'̰n ī gāng saria ni, ī gāng saria dɔi ī ̰nәko t, tam ī rā i tit yad uo. 2 
Bani ji gerhi lo'n Nәɓa gāng saria dɔ ngé-g'n rān nya 'k tit'n noo t ni, ni gāng saria i k 

go nya 'k rɔk̄um. 3 Ī ̰dee 'k nge kәda nya dɔ ngé-g'n rān nya 'k tit'n noo t ni, ba īk̰o ī rā 
bee o ni, ī gír ida na: Ā ī tee kum saria ya Nәɓa t a? 4 Ke ī kíd nyakalhlo ya kem maj 
yan a, ke ī kíd ndi dɔ t yan o, kirekem yan o a?   Adh i kem maj ya Nәɓa-n rā tāa kadh ī 
tūr háli ni, ī gerh ala?  
     5 Bani go ngarā ̰kem 'k ngangh ngóroro yai t'n ī ndign tūr háli al ni, ā ī kán i urkath 
tam yai īko t ndɔ ̄urkath t. Ndɔ'̄n noo t ni, Nәɓa a tḛe kum saria yan 'k gōth ni. 6 Todo 
ni a igā dee-g kogum kogum kadh as k go kәla-g yad t. 7 Ni a adh kumkaj ngé-g'n sān 
kɔrta o, kɔs gon o, rɔ ̄'k ndum al o, k kul kuwa tɔg kem rā maj yad t ni. 8 Bani ni a adh 
urkath o, kumkil kóroro o, k' dɔ ngénēj t.  Ngémbāth najh 'k rɔk̄um t, ba oon i najh 'k 
gōth-al-g tāa ni.  Ni a adh urkath o, kumkil kóroro o. 9 Kony o, rɔ ̄kath kárara o, i tam 
ya ngarā ̰kem dee-g mbak'n rān gōth al t ni.  Jwip-g kete tāa i Grek-g uo.  10 Bani kɔrta 
o, kɔs gon o, lɔm o, i tam ya dee-g mbak'n rān maj ni, Jwip-g kete tāa, i Grek-g uo.  11 
Todo Nәɓa a ndet kum dee ale.  
 

Nәɓa gāng saria i gōth  
 
     12 Dee-g mbak'n rān majal kanjh ndūnajh ni, Nәɓa a ud d i kanjh ndūnajh uo.   
Dee-g mbak'n rān majal gír ndūnajh t ni, Nәɓa a gāng saria dɔ d t i kul ndūnajha o. 13 
Todo ngé-g'n oon ndūnajh kari ni, i nin-n a rānn d 'k gōth t k' no Nәɓa t ni ale.  Bani i 
ngé-g'n ngōmn ndūnajh ni, i nin-n Nәɓa a tódan d 'k gōth t ni. 14 Ba ngé-g'n i Jwip-g al 

ni, nin i k ndūnajha ale.  Káre nini k ndūnajha al ni, nin  rān nya 'k go ndūnajh t 'k go 
lo kәndā d t.  Ká ndūnajh yad goto gige, nin i k ndūnajh 'k sɔɔ dɔ d. 15 Nin-n ɔjn nya'n 
ndūnajh ndig a i 'k ndang dan ngarā ̰kem d t ni, adh ndíl 'k gerh yad ida d najh 'k kum t 
o, gír yad ɔj d majal yad, ake maj yad k' ndága o.  16 Nәɓa a gāng saria dɔ nya 'k 
lomundh t ya dee-g'n rān ni, k kul Jeju Kris kadh as go Najh 'k Maj yam t. A to bee 
ndɔ'̄n noo t.   
 

Jwip-g gerhn Ndūnajh bani ngōmn ale 
 
     17 Bani ī'̰n ī ɓār rɔī na i Jwip o.  Ī ̰īndā kemi dɔ ndūnajh t.  Ī hít rɔī kem Nәɓa t.  18 
Ī gerh nya 'k go ndig yan t.  Ī gerh nya-g'n i 'k maj tɔyh ni, todo ī ndó tū ndūnajh t.  19 
Ī ̰ída kemi t na, ī ̰i ngekɔj mundō-g rób.  Ī ̰i lokunjh tam ngé-g'n ndin dan til t ni. 20 Ī ̰i 
ngol ya mbó dee-g.  Ī ̰i ngendó ngán-g ngóy.  Ī ̰i k ndūnajha adh i lo gerh nya o, najh 'k 
rɔk̄um o, i tū t ni. 21 I bee ni, ī'̰n ī ndó dee 'krang ni, ī ndó rɔī iko ala? Ī'̰n  ɔj́ najh ida 
na k dee ɓog al ni, ī ɓog a? 22 Ī'̰n ída na: Sɔɔ kadh dee rāy al ni, ī rāy a?   Ī'̰n ī mbāth 
ɓesh-g ni, ī ɓog nya 'k kúj ɓesh-g t a? 23 Ī'̰n ī hít rɔī tū ndūnajh t ni, íla rɔs̄ɔlh dɔ Nәɓa t 
k kul kalhdɔ ndūnajh yai a? 24 Todo ndangn Maktub ya Nәɓa na: 

Nin gángn rī Nәɓa dɔdan ngé-g'n i Jwip-g al ni t, todo si t.  
(Ejai 52:5 Ejek.  36:22) 

     25 Re ī ngōm go ndūnajh ni ani, Kәjarangh rā sei maj.  Bani re ī ̰ālh dɔ ndūnajh ani, 
kәjarangh yai tél kәjarangh-al.  26 Tāani, re nge kәjarangh-al ngōm go ndūnajh ani, 
kәjarangh-al yan ni a tódan tit rangh 'k kәja ala? 27 Re nge kәjarangh-al 'k go dār̰ɔ ̄t a 
ngōm go ndūnajh mbak ni ani, a gāng saria dɔn t ala?   Ī ̰ālh dɔ ndūnajh, ba ī ̰i k 
maktub ndūnajh o, kәjarangh o ni.  
     28 I kәjarangh 'k rɔ ̄dee t-n a rān  Jwip t ni ale.  Kәjarangh 'k rɔk̄um i 'k rɔ ̄dee t al. 
29 Bani Jwip 'k rɔk̄um i nge'n i Jwip 'k keme ni o.  Kәjarangh 'k rɔk̄um i 'k ngarā ̰kem t 
o, i 'k gō Ndíl t, ba i 'k gō ndūnajh t ale.  Dee 'k tit'n too, dee-g tɔȳn al, bani Nәɓaa tɔȳn.  

      
Jwip-g tɔyhn dee 'krang-g i k ri?   I ri-n dee a inge tū kәjarangh t.  2 Nin majn jōo 
mbak.  Kete ni, Nәɓa ila najh 'k tan t jī d t.  
     3 Bani i ri tāa? Re Jwip 'kreyh-g taan kem al ani, taakem-al yad ni a rā sew ya 

Nәɓa nya 'k kari t a? 4 Nyet al! Adh Nәɓa i 'k rɔk̄um, ba dee-g mbak i ngésorh-g, tit'n 
maktub ya Nәɓa ida na: 

Tam an̰ gōth yai i go najh kɔrhi t o,  
lo saria t ani, ā ī dumh d k najha o.   

(Pā-g 51:6) 
     5 Bani re nya 'k gōth-al yaji ɔj nya 'k gōth ya Nәɓa k' ndága ani, k j'idai na i ri?   
J'idai na Nәɓa i 'k gōth-al lo'n ni adh urkath yan ree dɔ ji t ni a?  M'ɔr̄h najh i tit dee 
bee. 6 Nyet al! Ala ni, Nәɓa a gāng saria dɔ dee 'k dunia t i banyh? 7 Ba re i kul najh 'k 
sorh yam t-n najh 'k rɔk̄um ya Nәɓa bәlan tam kɔrta yam t ani, i tam ri tāa a gāngn 
saria dɔm t tit ngérāmajal-g to̰ a? 8 Ba maj kadh j'idai na: Ji rāi gōth al ya kadh nya 'k 
maj ree'n a. Ngé 'kreyh-g mbáyn dɔ ji t, ba idan na: I jḭ-nj'ida bee ni.  Dee 'kreyh-g idan 
na: Rɔk̄um i jḭ-n j'ida ni.  Lo'n Nәɓa gāng saria dɔ d t ani, i gōth.   
 

Dee-g malang i ngérāmajal-g 
 
     9 K j'idai na i ri?   Ji maji ji tɔyhi d a?  Nyet al! Todo j'ɔj najh k' dɔ Jwip-g t o, Grek-
g t o ɓá, adh nin malang i gír tɔǵ ya majal t. 10 Tit'n Maktub ya Nәɓa ida na: 

Dee 'k gōth goto.  Kogum goto.  
11 Dee 'k gerh gír nya kogum goto.  
Dee 'k sā Nәɓa kogum goto.  
12 Nin malang tɔn̄ rób kɔɔ̄,  
adh nin mbak teen nya ale.   
 Dee kogum 'k rā maj goto.  Kogum goto.  
13 Hōr mínd d i dɔ ɓád 'k ra hoyo,  
adh ndo̰ d i nya gól dee-g 
kongh hīr i gír ndo̰ d t.  
14 Ta d ros k ndɔl̄h o,  
k najh 'k kath kárara o.  
15 Nja d hɔlhɔ lo ɓōkh mós t o,  
16 nya 'k nuj o, rɔn̄doo o i tū d t.  
17 Ba nin gerhn rób 'k lɔm al o,  
18 ɓōlh Nәɓa goto takum d t o.  

(Pā-g 14:1-3   Pā-g 5:10) 

 (Pā-g 140:4  10:7   Ejai 59:7-8   Pā-g 36:2) 

 
     19 Ji gerhi nya malang'n ndūnajh ida ni, ni ida i tam ya ngé-g'n ndin gír ndūnajh t 
ni.  Ndūnajh ɔrh najh, ya kadh ta-g mbak a uthn, ba kadh dunia malang reen gír saria 
ya Nәɓa t. 20 I bee ni, Nәɓa a tóda dee kogum 'k gōth t i kul koo ta ndūnajha takum 
Nәɓa t ale.   Todo i k kul ndūnajh-n dee-g gerhnn majal ni.  
 

Nәɓa tóda ngé-g'n taan kem ni 'k gōth t.  
 
     21 Bani ngɔlaa ni, nya 'k gōth ya Nәɓa tee hɔy ɓá.  Nya 'k gōth ni tee i kanjh 
ndūnajh.  Maktub ndūnajh o, maktub ya ngékɔj ndū Nәɓa o, idan najh 'k kum t ya 
nya'n too. 22 Nya 'k gōth ya Nәɓa i k kul kinīuru kem Jeju Kris, tam ya dee-g t 
malang'n taan kem ni.  Dee kogum i taya ale. 23 Todo dee-g malang rān majal ɓá, adh 
nin asn tū kɔrta ya Nәɓa t ale. 24 Ba Nәɓa tóda d 'k gōth t i k kul raj yan'n ni adh ji kari 
ni.  I k kul gāng dɔ'n i kem Kris Jeju t ni.  25 Nәɓa adh Jeju nyagūg t tam māyn rɔ ̄dɔ 
majal-g t,  k kul kinīuru tū mósn t.  Ni rā'n noo i ya kɔjn gōth yan, ya kadh ni asn māny 
rɔn̄ dɔ majal-g 'k jó t.  Tū ndi dɔ t ya Nәɓa'n, ni inyan go majal-g 'k jó kɔɔ̄ ni.  26 Ba ni 
rā nya'n too i tam kɔj'n nya 'k gōth yan k' ndága dɔkāglo'n too t.  I bee ani, ni nәko i 'k 
gōth o, ni tóda ngé-g'n inīn ur d adhn Jeju ni 'k gōth t o.  
     27 Tāani, najh hít rɔ ̄i ra?  Uthn ta róbn kɔɔ̄.   A to k kul ndūnajh ri?   I k kul koo ta 
ndūnajh t a?  Ho̰o! Bani i kul ndūnajh ya kinīuru. 28 I bee ani, ji gerhi adh Nәɓa tóda 
dee-g 'k gōth t i kul kinīuru, ba i k kul koo ta ndūnajh t ale. 29 Adh Nәɓa  i ya Jwip-g 
ngóy a?   Ni i Nәɓa ya ngé-g'n i Jwip-g al ni uo ala?  A̰a, ni i Nәɓa ya dee-g 'k dunia t 
uo.  30 Todo i Nәɓa 'k kogum'n a tóda nge kәjarangh dee 'k gōth  t k kul kinīuru o ni, ni 
a tóda nge kәjarangh-al dee 'k gōth t k kul kinīuru o. 31 Tāani, ji rāi tāa kadh ndūnajh 
tél nya 'k kari k kul kinīuru a?  Nyet al! Bani ji rāi kadh ndūnajh tél najh 'k rɔ ̄tāa.  
 

Abraham inge nya k kul kinīuru o 
ni i bәra ngétaakem-g malang o 

      
     Tāani j'a j'idai na Abraham, ka ji 'k go dār̰ɔ ̄t ni, inge i ri?   2 Todo re Nәɓa tóda 
Abraham dee 'k gōth t i kul kәla-g ani, ni i k nya hít rɔn̄ ne.   Bani a hít rɔn̄ i takum 
Nәɓa t ale. 3 Maktub ya Nәɓa ida na i ri?  Ida na: 

Abraham taa kem Nәɓa, adh Nәɓa tóda kinīur yan tit nya 'k gōth.   
(Takәla.  15:6) 

     4 Bani nge'n rā kәla ni, tódan nya yan i tit kadhkari raj al, bani i tit kәgā yan. 5 
Tāani, i Nәɓa'n tóda dee-g 'k ngé hál majal-g, dee-g 'k gōth  t.  Re dee rā kәla 'k ya téln 
dee 'k gōth t al, bani ni taakem Nәɓa ani, Nәɓa a tóda taa kem yan ni, nya 'k gōth t. 6 I 
bee-n Dabid ɔrh najh uo ni, ida na:  

Dee'n Nәɓa tódan 'k gōth t ni, rɔn̄ a nelhn. Ba i k kul kәla-g al! 
7 Ngé-g'n Nәɓa māny rɔn̄ dɔ kalhdɔ ndūnajh yad t o, uth dɔ majal-g yad kɔɔ̄ o ni, 
rɔ ̄d nelh d.  
8 Ngee'n Kɔɔ́ɓē tóda majal yan dɔn t al ni, rɔn̄ nelhn.  

(Pā-g 32:1-2) 
     9 Rɔn̄elh'n too i tam ya nge kәjarangh t ngóy a?  Ake i tam yange kәjarangh-al t uo 
a?  J'idai na: Nәɓa tóda kinīur ya Abraham i tit nya 'k gōth t.30 10 Tāani, ni tóda nya ni 
tam yan t i banyh?  Adh i gogh  got-n, nin ijan rangh Abraham, ake i kete no t-n ijann 
rangh a?  I gogh got'n ijann rangh ni al, bani i kete no kәjarangh t ale.  11 Ni inge 
kәjarangh i nyakɔj t.  I tit mbō̰ 'k kәndā dɔ nya 'k gōth'n ni inge k kul kinīuru ni.  I urn 
ni inī dan'n ni na kanjh kәjarangh ɓay ni. Tāani ni i bәra ngé-g'n taan kem, ba ijan 
rangh al ni gige, tāa kadh tódan d nge 'k gōth t. 12 Ba ni i bәra ngé kәjarangh-g'n ingen 
kәjarangh ngóy ni al, bani i nin'n njər̄an go kinīur'n i kem bәra ji Abraham t jó. I 
kinīur'n i kemn t ni, dan'n ni na'n kanjh kәjarangh ɓay ni.  
     13 Nәɓa inī míndn adh Abraham k gírkoj yan-g kadh dunia tél nyandәbā yad.  Ni 
adh d kinīmínd i k kul ndūnajha al, bani i k kul nya 'k gōth ya kinīur t. 14 Re ngé-g'n 
ingen nyandәbā ni i k kul ndūnajha ani, kinīur tél nya 'k ndāngh o, kinīmínd ni gō goto 
o. 15 Ndūnajh tee i k urkatha, todo  lo'n ndūnajh goto tū t ni, kalhdɔ ndūnajh goto uo.  
     16 Kinīmínd ni i k kul kinīuru tāa as kadh ree k go raja. I tam najh'n too t'n 
kinīmínd ni tél nya 'k k tɔǵ tam ya gírkoj yan-g t malang ni.  Ba i tam ya nge ndūnajh t 
ngóy al, bani itam ya ngé-g'n i k kinīur ya Abraham uo ni.  Ni ngee'n i bәra ji malang 
ni. 17 I tit'n Maktub ya Nәɓa ida na: 

 M'īndāi kadh ī tél bәra gírdee-g 'k kós-g.  
(Takәla.  17:5) 

 

30 4:9 (Takәla.  15:6) 

Ni i bәra ji k' no Nәɓa'n ni taa kemn t ni.  Nәɓa i ngee'n adh ndi k kumu ngékoy-g o, ni 
ɓār nya-g'n goton ni, tit nya 'k to bee o ni.  
     18 Abraham i k nya kәndā kem dɔ t al gige, ni ngó k taakeme tāa kadh ni tél bәra 
gírdee-g 'k kós-g, k go nya'n idan na: 

Ngán kai a ton i bee ni.  
(Takәla.  15:5) 

19 Ba ni a ̰rɔn̄ tit dee 'k oy kɔɔ̄, todo ɓāln ree ngɔr ɓú.  Ni gerh adh kem Sara ndәlə ̄kɔɔ̄, 
ba kinīur yan ɔr ale. 20 Bani ni indā kemn dɔ kinīmínd ya Nәɓa t, ni tɔś ale.  Bani ni 
mbūs tū kinīur t o, ni ɔr ta Nәɓa o. 21 Ba ni gerh mamak adh nya'n Nәɓa inīn míndn ni, 
ni as rā. 22 I tam najh'n too t-n Nәɓa tóda kinīur yan tit nya 'k gōth ni.  
     23 Dan'n Maktub ida na: Nәɓa tóda kinīur yan.31 Ba rā ngee'n too maktubu i tam 
yan t ngóy al, 24 bani i tam yaji t o.  Re jḭi'n ji taai kem ngee'n adh Kɔɔ́ɓē yaji  Jeju ḭ 
day dan ngékoy-g t ni ani, Nәɓa a tóda kinīur yaji tit nya 'k gōth o. 25 I Jeju'n Nәɓa 
adhn tam kadh wōng-g yaji t ni, ba ḭn day, kadh tóda'n ji 'k gōth t ni.  
 

Nya'n Nәɓa adh ngé-g'n ni tóda d 'k gōth t ni 
      

Tāani, Nәɓa tóda ji 'k gōth t ɓá,  k kul kinīuru.  I bee ni ji ndii lɔm k Nәɓa k kul Kɔɔ́ 
ji Jeju Kris. 2 Ji ndii k kuln ne o, k kul kinīuru o ni, jḭi j'asi kugh tū raj'n ji ndii tū t 
too. Adh jḭi i k rɔn̄elhe tam j'indāi kem ji i dɔ kɔrta ya Nәɓa t. 3 Ba i ngee'n noo 

ngóy al, bani ji híti rɔ ̄ji tū kony yaji t. Todo ji gerhi adh kony a rā tāa adh ji kirekem.  
4 Ba kirekem adh ji gerhi nya.  Gerh nya a adh kәndā kem dɔ t. 5 Kәndā kem dɔ t adh 
ji rɔs̄ɔlh ale.  Tam Nәɓa ɓōkh tár yan ngarā ̰kem ji t i k kul Ndíl 'k Tál'n ni adh ji ni.  
     6 I rɔk̄um.  Dan'n jḭi i k tɔǵɔ al ɓay ni, dɔkāglo as ani, Kris oy ɓá tam ya ngé-g'n hál i 
'k majal k' no Nәɓa t ni. 7 Todo ngangh ngany kadh dee oy tam ya dee 'k gōth t. Ba 
majala ni dee 'kreyh a ire urn ya koy tam ya dee 'k maj t. 8 Bani Nәɓa ɔj i tár yan 'k 
tam yaji t, káre jḭi i ngérāmajal-g ɓay gige, Kris oy ɓá tam yaji t.  
     9 Ba 'k tɔyhn'n too ni, Nәɓa tóda ji 'k gōth  t i k kul mós Jeju ngɔlaa ni.  Ba 'k tɔyh'n 
too ni, ni a aj ji tū urkath t k kuln ne. 10 Dan'n jḭi i ngébaa̰-g jó ni, j'isōi naa t k Nәɓa i 
k kul koy ya ngōnn ne.  Ba 'k tɔyh'n too ni, re j'isōi naa t ani, a aj ji i k kul ndi k kumu 

 

31 4:23 (Takәla.  4:9) 

yan ne o. 11 Ba i ngee'n noo ngóy al, bani jḭ i k rɔn̄elhe kem Nәɓa t i k kul Kɔɔ́ ji Jeju 
Kris.  J'isōi naa t k kul ne ngɔlaa ni.  
 

Majal o, raj o, Adam o, Kris o 
 

     12 I tam'n too t ni, majal ree dunia t i k kul dee 'k kogum.  Adh yo ree i k kul majal  
ni.  I bee-n yo ɔrh'n go dee-g t malang ni, todo dee-g malang rān majal. 13 Todo majal i 
dunia t jó kete tāa ndūnajh ree.  Bani dan'n ndūnajh goto ɓay ni, a tódan majal ale. 14 
Bani yo o̰ ɓ' i jó, ila gír dɔ Adam t mbóng dɔ Mowij t ni.  Ni o̰ ɓē i dɔ ngé-g'n rān majal 
t ni.  Ni o̰ ɓē dɔ ngé-g'n rān majal 'k as k kalhdɔ ndūnajh ya Adam al gige ni.  Adam i 
kumta ngee'n a ree ni.  
     15 Bani kadhkari i tit ya kadh wōng (offense voir comité) ale.  Dee-g ngany oyn i k 
kul kadh wōng ya dee 'k kogum bee t.  Kadhkari ya Nәɓa bәla ngany, tam ya dee-g 'k 
ngany t. Kadhkari ni ree i k kul raja.  Kadhkari ya Nәɓa ree i k kul dee 'k kogum bee, 
adh i Jeju Kris. 16 Bani kadhkari ni i tit majal ya dee 'k kogum'n too ale.  I tam kadh 
wōng ya dee 'k kogum t-n saria uwan dee-g ni, bani kadhkari'n ree i k go kadh wōng 'k 
ngany t ni.  Ni rā tāa kadh ni tóda dee-g ni, dee-g 'k gōth t. 17 Todo i k kul kadh wōng 
ya dee 'k kogum t'n yo o̰n ɓē i k kul dee'n too.  Ba 'k tɔyh'n too ni, ngé-g'n ingen raj 'k 
butbut o, kadhkari ya nya 'k gōth o ni, a o̰n ɓē kem ndi k kumu t i k kul dee 'k kogum'n 
too t adh i Jeju Kris.  
     18 Tāani, i k kul kadh wōng ya dee 'k kogum t-n saria uwan dee-g malang ni.  I bee 
uo, nya 'k gōth adh dee-g malang kumkaj ni, ree i k kul kәla ya dee 'k gōth 'k kogum'n 
too to. 19 Todo to i tit'n dee-g ngany téln ngérāmajal i k kul koo ta al ya dee 'k 
kogum'n too ni.  I bee uo, dee-g ngany a téln'k gōth i k kul koo ta ya dee 'k kogum'n too 
uo.  
     20 Ndūnajh ree tāa kadh kadh wōng bәla ngany. Bani lo'n majal bәla tū t ngany ni, 
raj i butbut ngany uo. 21 Majal o̰ ɓē i k kul yoo ni.  I bee uo, raj o̰ ɓē i k kul nya 'k gōth 
ya kadh kumkaj 'k ngándang ree, k kul Kɔɔ́ ji, Jeju Kris.  
 

Raj ɔrh dee-g tū ɓәlo majal t 

Tāani, k j'idai na i ri?  Kadh ji nai k' lo rā majal ttāa kadh raj bәlan a? 2 Nyet al! 
Jḭi'n j'oyi kɔɔ̄ tam kinya majal t ni, j'a ji nai tū majal t to̰ i banyh? 3 Ī gerhi ala?  Jḭi 
malang'n ilan ji tū Kris Jeju t ɓá ni, ilan ji i kem yon t. 4 I bee ni, kinī manha ɔj, adh 

dubh ji naa t sene o, i k kul kәla ji tū yon t.  Bәra ḭ Kris day dan ngékoy-g t i k kul kɔrta 
yan t.  I bee uo, sɔɔ kadh ji njər̄ai kum rób 'k kij ya kumkaj t uo.  
     5 Todo re ji ɓoi naa sene dɔ yo 'k tit yan t ani, j'aji ɓoi naa sene dɔ kḭ day 'k tit yan t 
uo. 6 Ji gerhi ngee'n too, adh ɓērn dee 'k lōkok yaji sene kāgdesh t ɓá, tāa kadh ɔrh tɔǵ 
ya rɔ ̄'k majal'n too kɔɔ̄.  Tāani jḭi i ɓәlo-g ya majal to̰ ale. 7 Jḭi i ɓәlo-g ya majal to̰ al, 
todo ngee'n oy ɓá ni, saria majal i dɔn t to̰ ale.  
     8 Bani re j'oyi naa t k Kris ani, ji taai kem adh j'a ji ndii k kumu naa t sene uo. 9 Ji 
gerhi adh Nәɓa ḭ Kris day dan ngékoy-g t ni. Ni oy to̰ al bát o. Yo o̰ ɓē dɔn t to̰ al bát o. 
10 Todo koyn ni oy ni i nja kogum bee tam majal t. Bani ndi k kumun ni ndi ni, i tam 
ya Nәɓa t.  
     11 I bee uo ni, sḭi á̰i rɔ ̄si tit dee-g 'k koy kɔɔ̄ tam majal t, bani i tit dee-g 'k ndin k 
kumu tam ya Nәɓa t kem Kris Jeju Kɔɔ́ ji t. 12 Ī lōi kadh majal o̰ ɓē dɔ rɔ ̄si 'k nuj'n too 
t. Ī lōi kadh ni rā tāa sḭi ōoi ta ngur nya yasi'n too ale. 13 Ī lōi kadh ngán rɔ ̄si-g tit nya 
rā kәla 'k gōth al t.  Bani ādhi Nәɓa rɔ ̄si tit dee-g 'k kḭ day dan ngékoy-g t o, ādhi Nәɓa 
ngán rɔ ̄si-g tit nya rā kәla 'k gōth tam ya Nәɓa t o. 14 Todo majal as ko̰ ɓē dɔ si t al, 
todo sḭi i gír ndūnajh t al, bani sḭi i gír raj t.  
     15 Tāani, i ri ta?  J'a ji rāi majal todo jḭi i gír ndūnajh t al, bani i gír raj t a? Nyet al! 
16 Sḭi ī gerhi ala?  Ngee'n sḭi ādhin rɔ ̄si ɓәlo t ya kadh ōoi tan ni, sḭi i ɓәlo-g ya ngee'n 
ōoi tan ni. Sḭi i ɓәlo-g ya majal 'k ya kugh tū yo t. Ake sḭi i ɓәlo-g ya koo ta 'k ya kugh 
tū nya 'k gōth t. 17 Sḭi i ɓәlo-g ya majal kete.  Ba ngɔlaa ni sḭi ī ndigi ngarā ̰kem si t, 
adh ōoi ta ngәrandó'n adhn si ni. M'ndadh Nәɓa tam'n too t. 18 Bani tam kәjān si i tū 
majal t ni, ī téli ɓәlo-g 'k gōth.   
     19 M'ɔr̄h najh 'k go ya dee-g t tam rɔ ̄si ngangh ale. Kete ni sḭi ādhi ngán rɔ ̄si-g tit 
ɓәlo-g tam ya rān nya 'k nyer o, ya ngōm'n ndūnajh al o.  I bee ni, ngɔlaa'n too sɔɔ kadh 
sḭi ādhi ngán rɔ ̄si-g tit ɓәlo-g tam ya nya 'k gōth t bee o, kadh ɔrhi kamh si tam ya 
Nәɓa t o. 20 Dan'n sḭi ī rāi i ɓәlo-g ya majal kete ni, sḭi i kɔɔ́ rɔ ̄si tam ya nya 'k gōth.  
21 Nya-g'n too adh si rɔs̄ɔlh ngɔlaa ni.  Teen i ri.  I ri-n sḭi íngei tū t ni?  Todo tangóy 
nya-g'n too i yo. 22 Bani ngɔlaa ni, todo kәjān si tū majal t ɓá.  Ī téli ɓәlo-g ya Nәɓa ni.  
Nya kinge yan ni, i tam ni rā si adh ī téli 'k tál-g, adh tangóyn i kumkaj 'k ngándang. 23 

Todo kәgā ya rā majal i yo. Bani kadhkari ya Nәɓa i kumkaj 'k ngándang kem Kris Jeju 
Kɔɔ́ɓē yaji t.  
 

Kris ɔrh ji i gír Ndūnajh t 
      
Ngákó̰-g  ī gerhi ni'n noo ala?  Ndūnajh o̰ ɓē dɔ dee t i dan'n ni ndi k kumn ne ni. 
M'ɔr̄h najh i k dee-g'n gerhn ndūnajh ni.  2 I bee ni, dinyá i k ngan ne ani, ndūnajh 
do̰o dnaa t dan'n ngan i k kumn ne ni. Bani re ngan oy ani, nii 'k tee dɔɔ tū ndūnajh 

ya ngan t. 3 Tāani, re dinyá taa dәngam 'krang dan'n ngan i k kumn ne ani, a ɓārn 
dinyá 'k rāy. Bani ree ngan oy ani, ɔrhn tū ndūnajh t kɔɔ̄, adh re ni taa dәngam ani, ni 
rāy i mbe ale.  
     4 I bee ni, ngákó̰m-g, sḭi óyi tū ndūnajh t k kul rɔ ̄Kris ɓá, ya kadh sḭi ī téli ngán ya 
dee 'krang.  Ī téli ngán ngee'n ḭ day dan ngékoy-g t ni, tāa kadh j'anhi kanh 'k tam ya 
Nәɓa t. 5 Dan'n dār̰ɔ ̄ji o̰ ɓē dɔ ji t ɓay ni, ngur rā majal-n ree k kul ndūnajha ni, rā kәla 
kem ngán rɔ ̄ji-g t tāa kadh j'anhi kanhn 'k tam ya yo t. 6 Bani ngɔlaa'n too, j'oyi ɓá adh 
ɔrhn ji tū ndūnajh'n do̰o ji kete t ni. I bee ni, Nәɓa gāng dɔ ji tū ndūnajh t, tāa kadh ji 
rāi kәla ɓerh yan, k lo rā sene 'k kij t.  I k lo rā 'k go Ndíl  'k Tál t.  I k lo rā sene 'k 
lōkok, ake i k go nya'n kem majtu ndūnajh t ni ale.   
 

Ndūnajh ɔj majal k' ndága 
 
     7 Tāani, j'a j'idai na i ri?  Ndūnajh i majal a?  Nyet al! Bani re ndūnajh ɔjm majal al 
ani, m'gerh majal ale. Todo re ndūnajh ida na:  

Ī lō rā kumnda nya,  
(Teek'.  20:17) 

re ndūnajh ida bee al ani, m'gerh najh ya kumnda nya ale. 8 Bani i k kul gomíndn 
majal ingen lo rā kumnda nya 'k tayataya kemm t ni. Todo kanjh ndūnajh ani, majal i 
'k koy. 9 Jó ni, m'ndi k kumu kanjh ndūnajh.   Bani gomínd ree ɓá ni, majal tɔś ndól, ba 
ma tāa, m'óy. 10 Ba gomíndn i nya 'k adh kumkaj ni, tél nya 'k adhm yo. 11 Todo i k 
kul gomínd-n majal ingen lo gólm o, lo tɔl̄m o ni. 12 I tam najh'n too t ni, ndūnajh i 'k 
tál o, gomínd i 'k tál o, i 'k gōth o, i 'k maj o.  

     13 Tāani, nya'n i 'k maj ni, k tél nya yom a?  Nyet al! Bani i majal-n rā nya'n too, 
todo ni rā tāa adh m'óy k kul nya'n i 'k maj ni, tāa kadh k kul gomínd ni, majal tél nya 
'k majal ngany párang.  
 

Ndíl nin k dār̰ɔ ̄rɔn̄ naa 
 
     14 Ji gerhi adh ndūnajh i nya ya Ndíl. Bani ma i nge njər̄a k go 'k dār̰ɔ.̄  Dār̰ɔ ̄igm 
ɓәlo t jī majal t. 15 Nya'n m'rā ni, m'gerh ale.  Nya'n m'ndig rā ni m'rā ale, bani nya'n 
m'mbāth ni ta, m'rā. 16 Bani re m'rā nya'n m'ndig rā al ni ani, m'ndig i go ndūnajh t, 
adh ndūnajh i 'k maj. 17 Tāani tit'n too ni, i ma-n m'rā nya ni to̰ al, bani i majal'n ndi 
kemm t ni. 18 M'gerh adh nya kogum 'k maj ndi kemm t ale.  Adh'n too ni i kem dār̰ɔm̄ 
t. M'ndig rā maj, bani tɔǵ 'k ya rān maj goto. 19 Todo maj'n m'ndig rā ni, m'rā al, bani 
gōth al'n m'ndig rā al ni tāa m'rā. 20 Bani re m'rā nya'n m'ndig rā al ni ani, i ma-n m'rā 
nya ni to̰ al, bani i majal'n kemm t ni.  
     21 Tāani, m'ínge ndūnajh'n too: Lo'n m'ndig rā maj ani, gōth al ndi sem k ndɔ-̄g. 22 
Todo dee yam 'k keme ni rā rɔn̄elh dɔ koo ta ndūnajh ya Nәɓa t. 23 Bani m'á ̰ndūnajh 
'krang kem ngán rɔm̄-g t'n rɔn̄ k ndūnajh ya gír yam ni.  Ba ndūnajh'n too rā tāa adh 
m'tél ɓәlo ya ndūnajh ya majal'n ndi kem ngán rɔm̄-g t ni. 24 Ma i ngerɔn̄doo! Ba i ná'n 
a ɔrhm tū rɔ ̄'k koy'n too t ni? 25 M'ndadh Nәɓa ngany, todo ni a ɔrhm tū t, k kul Jeju 
Kris, Kɔɔ́ ji.   
     I bee ni, ma nәko m'rā ɓerh ya ndūnajh ya Nәɓa k gír yam o! Bani m'rā i ɓerh ya 
ndūnajh ya majal k dā̰rɔm̄ o.  
 

Saria i dɔ ngé-g'n i kem Kris t ni al 
 
Tāani, ngɔlaa'n too ngé-g'n i kem Kris Jeju t ni, saria uwa d ale. 2 Todo ndūnajh ya 
Ndíl'n adh kumkaj ngé-g'n kem Kris Jeju t ni, ɔrhm tū ndūnajh ya majal t o, ya yo t 
o. 3 Todo Nәɓa rā nya'n ndūnajh as rā al ni, tam dār̰ɔ ̄ɔrh tɔǵn kɔɔ̄.  Nәɓa ila Ngōnn 

nәko kem dār̰ɔ ̄'k teen naa  k dār̰ɔ ̄'k majal ni.  Ni ilan tam nya gāng dɔ majal t adh ni 
gāng saria dɔ majal t kem dār̰ɔ ̄t, 4 ya kadh nya 'k gōth ya Ndūnajh ni ɔth ta kem ji t.  
Ngɔlaa'n too jḭi ji rāi i go dār̰ɔ ̄t al, bani i go Ndíl t ni.  

     5 Todo ngé-g'n ndin i go dār̰ɔ ̄t ni, indān kem d i dɔ nya ya dār̰ɔ ̄t. Bani ngé-g-n ndin 
i go Ndíl t ni, indān kem d i dɔ nya ya Ndíl t. 6 Kәndā kem k go dār̰ɔ ̄t i yo. Bani kәndā 
kem dɔ nya ya Ndíl t i kumkaj o, lɔm o. 7 Dee'n indā kemn k' go dār̰ɔ ̄t ni, ni i ngébaa̰ 
Nәɓa. Tam dār̰ɔ ̄a ila dɔn gír ndūnajh ya Nәɓa t ale.  Ni as rā al gige, 8 adh ngé-g'n i 
kem dār̰ɔ ̄t ni, nin asn kadh Nәɓa rɔn̄elh ale.  
     9 Tam yasi t ni i bee ale, re Ndíl ya Nәɓa ndi kem si t, dār̰ɔ ̄o̰ ɓē dɔ si t al, bani Ndíl 
o̰ ɓē dɔ si t.  Re dee i k Ndíl ya Kris alani, ni i dee ya Kris  ale. 10 Ba re Kris i kem si t 
ani, rɔ ̄ni oy tam majal t gige, bani Ndíl ndi k kumu tam nya 'k gōth t. 11 I Nәɓa'n ḭ 
Jeju day dan ngékoy-g t.  Re Ndíl yan ndi kem si t ani, nge'n ḭ Kris Jeju day dan 
ngékoy-g t ni, ni a adh rɔ ̄si 'k nuj ni kumkaj uo.  Nәɓa a rān k kul Ndílnn ndi kem si t 
ni.  
     12 Tāani, ngáké-g, jḭi i ngékər̄a-g.  Kər̄a yaji i rɔ ̄dār̰ɔ ̄al kadh ji ndii go ya dār̰ɔ ̄t. 13 
Re sḭi ī ndii go ya dār̰ɔ ̄t ani, ā óyi. Bani ree sḭi ī tɔl̄i kәla-g 'k majal ya dār̰ɔ ̄k kul Ndíli 
ani, sḭi ā ī ndii k kumu.  
     14 Todo ngé-g'n Ndíl ya Nәɓa ɔrh d ta rób malang ni, nin i ngán Nәɓa. 15 Todo 
Nәɓa adh si i ndíl 'k ɓәlo, kadh i ndi k ɓōlho to̰ ale.  Bani ni adh si i Ndíl'n rā tāa kadh 
íngei kumgot ngōnn, adh j'idai k tɔǵɔ k ndū ji 'k boo na: Aba! Bәra! 16 Ndíl nәko ɔrh 
najh 'k kum t k ndíl ji o, ni ida na: Jḭi i ngán Nәɓa ni. 17 Re jḭi i ngán-g ani, jḭi i ngán 
ndәbā uo.  Jḭi i ngán ndәbā ya Nәɓa nәko. Re j'ingei kony naa t sene ya kadh j'ingei 
kɔrta naa t sene uo ani, jḭi i ngán ndәbā naa t k Kris o.  
 

Kәndā kem dɔ t ya ngán Nәɓa o,  
nyakub-g malang o 

 
     18 Tāani m'ída kemm t na: Kony-g 'k ngɔlaa'n too a ndetn naa k kɔrta 'k ndɔn̄ t'n 
Nәɓa a tee hɔy tam yaji t ni ale. 19 Tam nyakub-g a ngón ndɔ ̄tee hɔy ya ngán Nәɓa sḛ 
ngany. 20 Nәɓa rā tāa adh nya kūb tél to pasi, i k go ndig yan nәko Nәɓa t ale.  Bani i 
go ndig ya ngee'n  o̰ ɓē dɔn t ni.  21 Nyakub ngó kadh Nәɓa ree sene tū kɔɔ́rɔ ̄'k k 
kɔrta'n ngán Nәɓa ingen t ni.  
     22 Todo ji gerhi adh nyakub malang to̰on rusrus naa t k kem kony ya koj mbóng 
ngɔlaa. 23 Ba i nya'n too ngóy al, bani jḭ uo, jḭ'n i k kanh 'k kete ya Ndíl ni.  Ji to̰oi kem 
ji jḭiko-g t.  Ji to̰oi ji ngói kadh j'ingei kumgot ngōn.  Ni'n noo-n ida na, ji ngói gāng dɔ 

rɔ ̄ji.  24 Todo Nәɓa aj ji i k kul kәndā kem dɔ t'n too. Bani kәndā kem dɔ t'n dee a̰ k 
kumn ne ni, i kәndā kem dɔ t to̰ ale.  Todo nya'n dee inge  ɓá ni, i tam ri tāa ni a indā 
kemn dɔ t ɓay? 25 Bani re ji ngói nya'n j'aḭ al ɓay ni ani, adh ji ngói k kirekeme.  
     26 I bee uo, Ndíl a rā seji tū ngangh al yaji t. Ndíl rā seji, todo ji gerhi lo ndɔȳ k gōo 
al, bani Ndíl nәko a ɔrh najh ji k to̰o rusrus 'k dumh kәda ni. 27 Ba ngee'n i ngebérie 
ngarā ̰kem dee-g ni, ni gerh nya'n Ndíl ndig ni.  Todo Ndíl a ɔrh najh ngé 'k kɔrh kamh-
g, k go'n Nәɓa ndig ni.  
     28 Ji gerhi adh nya malang kán naa ya rā maj k ngé-g'n tárn Nәɓa ni, ngé-g'n ni ɓār 
d k go'n ni ndig ni. 29 Todo ngé-g'n ni gerh d kete ni, ni tóda d kete uo, kadh asn k 
kumta Ngōnn ne.  Nәɓa rā bee ya kadh Kris i hág kḭ day dɔdan ngákó̰-g 'k ngany t. 30 
Ba ngé-g'n Nәɓa tóda d kete ni, ni ɓār d uo. Ngé-g'n ni ɓār d ni, ni tóda d 'k gōth t uo. 
Ngé-g'n ni tóda d 'k gōth t ni, ni adh d kɔrta uo.  
 

Nya kogum as k'g ji naa t k tár ya Nәɓa ale 
 
     31 Tāani j'a j'idai na i ri tū najh ya nya-g'n too t ni?  Re Nәɓa i seji ani, i ná-n a 
mbāth ji? 32 Nәɓa ɔgh ji Ngōnn al, bani adhn tam yaji t malang.  Ni a adh ji nya-g 
malang kari naa t sene uo ala? 33 I ná'n a səl̄a gír ngé-g'n ni gər̄a d ni?  I Nәɓa'n tóda d 
dee-g 'k gōth t ni! 34 I ná'n a gāng saria dɔ d t ni?  I Kris Jeju'n oy ni.  Ba 'k tɔyh ngee'n 
noo ni, ni ḭ day dan ngékoy-g t o, ni idɔ jī ko̰ Nәɓa t o, ni ɔrh najh ji o ni! 35 I ná-n a 
k'g ji naa t k tár ya Kris?  Kony, ake i wōng, ake i nya 'k rā ndoo t, ake i ɓō kәsō, ake i 
rɔ ̄kari, ake i nya 'k tɔl̄ dee, ake i kaskar a? 36 I tit'n Maktub ya Nәɓa ida na: 

 Tɔl̄n ji mbóng mbang ud tam rīi t o ni,  
 dee-g an̰ ji tit ya bath-g'n awhn sed k' lo kәja kɔ ́d t bee.  

(Pā-g 44:23) 
37 Bani, ji dumhi nya-g'n too malang i k kul nge'n tár ji ni. 38 Todo m'gerh kemm t 
mámak adh yo, ake i ndi k kumu, ake i ngékәla-g, ake i ngéko̰ɓē-g, ake i nya-g 'k 
ngɔlaa, ake i nya-g'n a reen ni, ake i tɔǵ-g, asn kēg ji naa t k tár ya Nәɓa ale. 39 M'gerh 
kemm t mámak, kadh i ngāln 'k dɔɔ, ake i rún 'k k' nang t, ake i nyakub 'krang a as kēg 
ji naa t k tár ya Nәɓa'n i kem Kris Jeju Kɔɔ́ ji t ni ale.  
 

 Taakem-al  ya Israyel   9-11 

Wōng rā Pol tam ya Jwip-g t 
      

M'ída najh 'k rɔk̄um kem Kris t.  M'sorh ale.  Ndíl 'k Tál ɔj ndíl 'k gerh yam najh 'k 
kum t.  2 Adh ma i k wōngo ngany ngarā ̰kem t o, kumm o̰m k ndɔ-̄g o. 3 Todo na 
sény bee kadh m'ndig tél, nya 'k timbē 'k kēg naa k Kris tam ya ngákém-g t, nin i 

ngéem-g 'k go dār̰ɔ ̄t.  4 Nin i dee 'k Israyel t.  Kumgot ngōn i yad o.  Kɔrta i yad o.  
Najh kuwa nge i yad o, ndūnajh i yad o.  Kәla 'k Kúj ya Nәɓa t iyad o, kinīmínd-g i yad 
o. 5 Gírka ji-g teen i lo d.  Kris ree  gírkoj yad t o.  Nәɓa i dɔ nya-g t malang.  Ni ndet 
kinge tɔŕta 'k ngándang! Amen! 
 

Nәɓa rā i go ndig yan t 
 

     6 Bani najh ya Nәɓa a to kari ale.  Todo ngé-g'n i gír ya Israyel t malang ni, nin i 
Israyel 'k rɔ-̄g t ale. 7 Ngé-g'n nin i gírkoj ya  Abraham t malang ni, nin malang i ngán  
'k rɔk̄um-g malang ale.  Bani  najh ni'n too: 

I go ya Ijak t ni tāa, nin-n a ɓārn d i ngán kai ni.  
(Takәla.  21:12) 

8 Ngee'n too kumn na i ngé-g'n i ngán 'k go koj t ni, nin i ngán Nәɓa ngóy al, bani i 
ngé-g'n i ngán kinīmínd ni, nin'n an̰ d tit ngán ka Abraham ni. 9 Najh'n too i najh 
kinīmínd'n ida na: 

M'ā m'tél ya ree rɔī t dɔkāglo nәko'n noo t, ba Sara a oj ngōn 'k dәngam ni.  
(Takәla.  18:10,14) 

     10 Ba i najh'n too ngóy ale.  Rebeka ndān ngōn k bәra ji Ijak.  11 Ba lo'n ni ojn 
ngán-g ni al ɓay o, ngán-g ni rān nya 'k maj, ake i 'k gōth al ɓay o, Nәɓa ɔrh najh sene.  
Tāani, nya'n Nәɓa ida sɔɔ'n dɔ d k go nya'n ni ɔj kemn t ni.  I tam kәla-g t al, bani i k 
gon nәko ɓārn d ni. 12 Ni ida Rebeka na: 

Ngōn hág a rā ɓerh ya gidn.  
(Takәla.  25:23) 

13 Titn Maktub ya Nәɓa ida na: 
 M'tár Jakop ba m'īmh Esaɔ.  

(Malaji 1:2-3) 
     14 Tāani j'a j'idai na i ri?  Adh nya 'k gōth-al i kem Nәɓa ta?  Nyet al! 15 Todo ni 
ida Mowij na: 

9 

M'ā m'raj ngee'n m'ndig rajn ni o.  
M'ā m'rā kumko̰ yam k nge'n m'ā m'ndig kadhn kumko̰ ni o.  

(Teek'.  33:19) 
16 I bee tāani, nya'n too i go ndig ya dee t al o. I go dee'n ngɔd̄ t ni al o, bani i go ya 
Nәɓa'n kumn o̰n ni. 17 Todo Maktub ya Nәɓa ida Paro̰ na:  

M'ɔśi k' dɔɔ tam kɔj tɔǵm k kuli, tāa kadh dee-g ɓārn rīm dɔnang t malang.  
(Teek'.  9:16) 

     18 Tāani, Nәɓa ɔj kumko̰ k nge'n ni ndign ni o, ni rātāa kadh kem ngee'n ni ndign al 
ni, adh kemn ngangh ngóroro o.  
     19  Tāani dee a idam na: I tam ri tāa Nәɓa na k' lo kinī najh dɔ ji t ni?  I ná-n mbāth 
nya'n go ndig yan t ni? 20 Bani ī ̰dee, ī ̰i ná tāa kadh ī nēj Nәɓa najh a? Nya'n dee iɓa 
ni, a n'j najh k ngee'n iɓan ni na: Ī íbam bee i tam ri wa? 21 Kɔdh jó i k tɔǵ dɔ nánj t 
kadh rān nya'n ni ndig ni ala?  Kadh kēg sīl nánj iɓa jó 'k ya rɔȳh t o, jó 'k ya rɔȳh al t o 
ala?  
     22 Nәɓa ndig kɔj urkath yan tāa kadh dee-g a gerhn tɔǵn.  Ni ire tan nják k ngé-g'n 
urn athn sed ni, k ndi dɔ t 'k ngany.  Ngé-g'n noo, ni indā dɔ dana ya nuj d kɔɔ̄.  23 Ya 
kɔj'n nyakalhlo ya kɔrta yan, dɔ ngé-g'n a ̰kumtōndoo yad ni.  Ni indā dɔ d dana ɓá, 
tam ya kɔrta t. 24 Jḭi i ngé-g'n too.  Ni ɓār ji, i dɔdan Jwip-g t ngóy al gige, bani i 
dɔdan ngé-g'n i Jwip-g al t uo. 25 Ni rā tit'n ni ida kem Maktub Oje t uo na: 

 Dee-g'n i yam jó al ni, m'ā m'ɓār d ngé yam-g.  
 Ba dee'n m'tárn al ni,  m'ā m'ɓārn kótár yam.  

(Oje 2:25) 
26 A to i bee, lo'n ida d tū t na: 

 Sḭi'n i dee yam-g al ni! 
 Lo'n noo t a ɓārn d ngán Nәɓa 'k k kumu.  

(Oje 2:1) 
27 Ejai ida najh ya Israyel k tɔǵɔ o, k ndūn 'k boo, ida na: 

Re Israyel-g a ton tit sínyak  'k kad bāa kath t gige ani,  
i got-g ngóy-n a ajn ni.  
28 Todo Kɔɔ́ɓē a tɔl̄ ta kәla o,  
a gāng saria  dɔ d t láw,  
tam Kɔɔ́ɓē a gāng ta kәla ni dɔ dɔnang t.  

(Ejai 10:22-23) 

29 I tit'n ngékɔj najh 'k loyā t, Ejai ida'n kete na: 
 Re Kɔɔ́ɓē ya go̰rɔ-̄g 
 inya ngán ka 'kreyh-g adh ji al ani,  
 j'a ji tél ji toi tit Sodom o.  
 Ji toi tit Gomor o.  

(Ejai 1:9) 
Ngé-g'n i Jwip-g al ni, ingen nya 'k gōth'n  

Jwip-g a sān ni 
 
     30 Tāani, j'a j'idai na i ri?  Ngé-g'n i Jwip-g al'n sān nya 'k gōth-al ni, nin ingen nya 
'k gōth ni.  I nya 'k gōth'n ree  k kul kinīuru ni.  31 Bani Israyel-g'n sān ndūnajh-n adh i 
nya 'k gōth ni, nin ingen ndūnajh ale. 32 I tam ri t wa ni?  Todo Israyel-g sān i go 
kinīur t al, bani i go koo ta ndūnajh t.  Adh nin igan nja d tū Mbalh tóga nja t, 33 tit'n 
Maktub ya Nәɓa ida na: 

Á̰i, m'īndā Mbalh tóga nja ɓēbo 'k Sinyo t.  
 I Mbalh'n rā tāa adh tóson ni.  
 Ba ngee'n taa kemn ani,  
 rɔn̄ a sɔln al.  

(Ejai 28:16  8:14)      
Ngákó̰-g, kemm ndig kadh dee-g 'k Israyel ingen kaj, adh m'rā Nәɓa ɓɔ ́tam yad 
t. 2 Todo m'ída najh 'k kum t yad na: Laa Nәɓa rā d.  Bani laa ni  i go gerh al t. 3 
Nin gerhn nya 'k gōth ya Nәɓa al, ba sān rā i k go nya 'k gōth yad ninko-g t.  Adh 

nin ilan dɔ d gír nya'k gōth ya Nәɓa t ale. 4 Kris i tangóy ndūnajh.  Ni rā tāa adh ngé-
g'n taan kem malang ni téln dee 'k gōth.   
 

Nya 'k gōth ree i k kul kinīur ni  
i tam ya dee-g t malang 

 
     5 Todo Mowij rā Maktub 'k sɔɔ dɔ nya 'k gōth'n ree k kul ndūnajha ni.  Ni ida na:  

Dee'n rā nya 'k gōth ya ndūnajh ni, ni a ndi k kumu k kul ne.  
(NgéLeb.  18:5) 

6 Bani nya 'k gōth'n ree k kul kinīur ni ida i bee.  Ī lō kәda kemi t na:32 
I ná-n a alh dɔɔ dɔrā ̰t?  
 Ngee'n too kumn na i ya kuwa Kris ris'n.  
7 Ake i ná-n a ris bayáa 'k tangóyn goto t ni? 
Ngee'n too ida na: Tam ya kun Kris dɔdan ngékoy-g t.  
8 Bani Maktub ida na, i ri?  
Najh ni i ngɔr rɔī t o.  I tam tai t o, i ngarā ̰kemi t o. 
 Ngee'n too i najh kinīur'n j'ɔj ni.   
     9 Re ída tai t na: Jeju i Kɔɔ́ɓē o, ī taa kem ngarāk̰emi t adh Nәɓa ḭn day dan ngékoy-
g t o ani, ā áji.  10 Todo i k kul taakem 'k ngarā ̰kem t'n Nәɓa a tódan dee 'k gōth t ni.  
Ba i k kul kәda ta t'n Nәɓa a ajn dee o ni. 11 I k go'n Maktub ya Nәɓa ida na: 

Ná nәko'n taa kemn ani, rɔn̄ a sɔlhn al ni.  
(Ejai 28:16) 

12 Jwip-g o, Grek-g o, i taya ale. Todo i Kɔɔ́ɓē 'k kogum bee-n, o̰ ɓē dɔ d t mbak ni.  Ni 
i k nyakalhlo tam ya ngé-g'n ɓārn rīn t malang ni. 13 Todo ná nәko'n a ɓār rī Kɔɔ́ɓē ani, 
a aj.  
     14 Lo'n nin taan kemn al ani, a ɓārn rīn i banyh?  Lo'n nin oon najh yan al ani, a 
taan kemn i banyh?  Ba lo'n ngékɔj najh goto ani, nin a oon rīn i banyh? 15 Lo'n ilan d 
al ani, a ɔjn najh i banyh?  Tit'n Maktub ya Nәɓa ida na: 

Nja ngé-g'n reen k Najh 'k Maj 'k sɔɔ dɔ lɔm ni, nja d to ro̰ ngany! 
(Ejai 52:7) 

     16 Ba nin malang oon ta Najh 'k Maj ni ale.  Todo Ejai ida na: 
Kɔɔ́ɓē, i ná-n a taa kem najhn j'ɔji ni?  

(Ejai 53:1) 
17 I bee ni, kinīur ree i k kul koo najha.  Ba koo najh ree i k kul najh ya Nәɓa. 18 Bani 
m'ída na:  

Nin oon ala?  Nin oon rɔk̄um! 
 Ndū d ugh k' dɔnang t malang k taá o,  
 Najh yad awh mbóng gír dunia t malang o.  

(Pā-g 19:5) 
19 Bani m'dәje na, Israyel-g gerhn ala?  Mowij ida kete na: 

 
32 (Rongh.  9:4   30:12-14) 

 I k kul ngé-g'n i gírdee-g al ni,  
m'ā m'rā tāa kadh ni  rā si.  
 M'ā m'rā tāa kadh ur si  
ath si k kul gírdee-g 'k mbó-g ni.  

(Rongh.  32:21) 
20 Ba Ejai ida kanjh ɓōlh na: 

 Ngé-g'n sāmn al ni, a ingemn.  
 Ngé-g'n dәjen todom al ni,  
 m'tee hɔy k' rɔ ̄d t.  

(Ejai 65:1) 
21 Bani ni ɔrh najh k Israyel-g i bee, ni ida na: 

 K ndɔ-̄g'n m'sóra jīm k' rɔ ̄ngé dumhnaa-g t o,  
 k' rɔ ̄dee-g 'k ngé nēj najh t o.  

(Ejai 65:2) 
Nәɓa mbāth Israyel-g malang ale 

      
Tāani m'dәje i mbe ni: Nәɓa mbāth dee-g yan 'k Israyel t kɔɔ̄ a?  Nyet al! Todo 
ma i dee 'k Israyel t uo.  Ma i ngōn ka Abraham o, gírkoj ya Benjamḛ t o. 2 Nәɓa 
mbāth dee-g yan 'k Israyel t ale.  Ngé-g'n ni gerh d kete ni, ni mbāth d ale. Ake ī 

gerhi najh'n Maktub ya Nәɓa ida dɔ Eli t ni ala?  Ni inī najh dɔ Israyel-g t k' no Nәɓa t, 
ida na: 

3 Kɔɔ́ɓē, nin tɔl̄n ngékɔjndū-g yai o,  
nin dédn rәngri-g yai o.  
Ba i ma ngóy-n m'na,  
ba nin sāmn ya tɔl̄m o.  

(1 Ngar-g 19:10,14) 
4 Bani Nәɓa daln na i ri?  Ni idan na:  

M'ngōm dee-g dubu siri tam yam t 
'k tétn kej d k' no Baal t al ɓay.  

(1 Ngar-g 19:18) 
5 I bee to̰ dɔkāglo 'k ngɔlaa'n too t ni, Nәɓa gər̄a got-g k kul raja.  Got-g'n too nan ɓay 
ni. 6 Ba Nәɓa gər̄a  d i k kul raja ɓá ni, i k kul kәla-g to̰ ale.  Alani raj ni i raj to̰ al o, ba 
re i k kul kәla-g ani, i k kul raja ale.  Alani kәla-g ni i kәla to̰ al o.  

11 

     7 Tāani, i ri ta?  Nya'n Israyel-g sān ni ingen al, bani ngé-g'n Nәɓa gər̄a d ni, nin'n 
ingen nya ni.  Ba got-g kem d ngangh, 8 k go'n ndangn'n kem Maktub ya Nәɓa t ni:  

Nәɓa adh d ndíl ndɔm̄h, adh nin ndɔm̄hn o, 
ni adh d kum 'k ya ka'̰n lo al o,  
ni adh d mbī ya koo'n lo al o,  
mbóng ɓoolaa.  

(Ejai 29:10 Rongh.  29:4) 
9 Ba Dabid idan na: 

 Ādh lo kóra nya yad tél mbarh tam yad t o,  
 Gūmb tam yad t o, gīg tam yad t o,  
 Adh tél nya dal baa̰ yad t o! 
10 Adh kum d ris til kadh an̰ lo al o,  
 Adh dūn d rug k ndɔ-̄g o.  

(Pā-g 69:23-24) 
Kaj ree rɔ ̄ngé-g'n i Jwip-g al ni,  

i k kul kәsō ya Israyel-g 
 

     11  Tāani m'dәje na: Iga d gīg t kadh isōn njóm a?  Nyet al! Bani i k kul kadh wōng 
yad-n kaj ree'n rɔ ̄ngé-g'n i Jwip-g al t ni, ya kadh ni rā Israyel-g. 12 Re kadh wōng yad 
adh dee-g 'k dunia t nyakalhlo o, tī ̰ta nyakalhlo yad adh ngé-g'n i Jwip-g al ni 
nyakalhloo ani, ros dánydany yad a adh nyakalhlo ngany párang o ala?  
     13 Bani m'ɔr̄h najh sesi, sḭi'n i Jwip-g al ni.  Todo ma i ngōmbangkәla ya Ngé-g'n i 
Jwip-g al ni, m'ɔŕ ta kәla ɓerh yam.  14 M'rā tāa kadh ni rā ngém-g ya kadh maj ani, 
m'áj 'kreyh-g dɔdan d t. 15 Todo re najh mbāth d tél i najh kәsō naa t k Nәɓa ya dunia 
ani, najh tél d k' rɔn̄ t ni to i tit kumkaj dan ngékoy-g t ala? 16 Re dɔ mapa 'k kete i 'k 
tál ani, gotn malang i bee uo. Re ngәra kāg i 'k tál ani, tajī-g i bee uo.  
     17 Nәɓa tója ta jī kāg 'kreyh-g kɔɔ̄, ba ni uwai ī ̰wára ̰'k bembe got d t.  Ī ̰i tajī kāg 
wára ̰'k bembee, bani ngɔlaa ni, ī ̰ún goton 'k ngәran t o, nyakalhlo ya kāg wára ̰'k 
rɔk̄um o.  18 Ī hít rɔī dɔ tajī kāg ni t ale.  Bani re ī hít rɔī ani, adh dɔi ndígnal al, i ī'̰n 
itō ngәra ni al, bani i ngәran itōi ni. 19 Tāani ī ̰ā ída na: Nәɓa gāng tajī kāg ni tāa ni 
uwam got d t. 20 Rɔk̄um! Ni gāng d todo taakem-al yad t.  Ba ī ra i k kul kinīur yai ni, ī 

tɔj̄ rɔī al, bani adh ɓōlh rāi. 21 Re Nәɓa ngōm kɔr̄kum ta jī kāg 'k kete al, ba gāng d kɔɔ̄ 
ani, ni a ngōmi al o.  
     22 Tāani, ī ̰á ̰kem maj ya Nәɓa o, kath kárara yan o.  Kath kárara yan i k' dɔ ngé-g'n 
isōn t ni.  Re ī ̰ī na k' tū kem maj yan t ni ani, kem maj ya Nәɓa i k' dɔi t.  I bee al ani, a 
gāngi kɔɔ̄ uo. 23 Ba ninko, re nin nan k tū mbāth taakem t al, ba taan kem ani, Nәɓa a 
uwa d tū kāg ni t.  Todo Nәɓa as kuwa dgogh rang. 24 Nәɓa ɔrhi i tū kāg wára ̰'k 
bembe t, ba ni uwai tū kɔrkum kāg wára ̰t.  I k go'n dee a rā k kāga ni ale.  'K tɔyh'n too 
nin'n ni ɔr kɔrkum ta jī kāg ni a uwa d tū kāg wára ̰yad'n i k' sɔɔ d ni kari ala?  
 

Israyel-g a ingen kaj  Kumko̰ ya Nәɓa i tam ya 
dee-g t malang 

 
     25 Ngáké-g, m'ndig kadh ī gerhi najh 'k lomundh t'n too.   Alani īndāi kem si dɔ 
kumkedh yasi, sḭiko-g t.  Nya 'k lomundh t ni'n too: Nәɓa rā adh kem Israyel 'kreyh-g 
ngangh ngóroro, mbóng kadh kut ngé-g'n i Jwip-g al ni, ɔth ta tāa. 26 I bee ni,  Israyel-
g malang a ingen kaj, k go'n Maktub ya Nәɓa idan na: 

 Ngekɔrh a ḭ Sinyo ya ree.   
 Ni a ɔrh hál 'k majal 'k mbāth Nәɓa dɔdan dee-g ya Jakop t.  
27 Lo'n ma m'ɔr̄h majal-g yad kɔɔ̄ ni ani,  
 ngee'n too i gāng mínd yam sed.  

(Ejai 59:20-21   27:9) 
28 Ba 'k tam Najh 'k Maj t ni, nin i ngébaa̰ Nәɓa tam ya maj  yasi t.  Nәɓa gər̄a d jó 'k 
tam ya gər̄a t'n nin i kótár-g ya Nәɓa tam ni tár ka d-g. 29 Todo kadhkari-g ya Nәɓa as 
tūr al bát.  Ɓār'n ni ɓār dee-g ni, as tūr al bát uo. 30 Jó ni sḭi ōoi ta Nәɓa ale.  Bani 
ngɔlaa'n too kum Nәɓa o̰n tam yasi t, todo nin oon ta Nәɓa ale.  31 Ninko Jwip-g 
mbāthn koo ta Nәɓa uo, ba kum Nәɓa o̰n tam yad t.  Kumn o̰n tam yad t, tit'n kumn 
o̰n'n tam yasi t ni.  32 Todo Nәɓa uth dee-g malang tū koo ta al t, tāa kadh ni rā kumko̰ 
sed malang.  
     33 Nyakalhlo ya Nәɓa o, kumkedh yan o, nya gerh yan o, i 'k bo ngany! Dee as gerh 
gír kɔj ta rób yan al o, dee as gerh lo njər̄a yan al o! 

34 I ná-n gerh gír ya Kɔɔ́ɓē?  Ake i ná-n i ngekɔjhn a? 35 Ake i ná-n adhn nya 
kete tāa kadh a tél igan a?  

(Ejai 40:13 Job 41:2) 
36 Todo nya malang ḭn i rɔn̄ t o,  i k kul ne o, i tam yan t o!  
Adhn kɔrta mbóng k' non t.  Amen! 
 

Ādhi rɔ ̄si Nәɓa.   Ni adh si kәla tayataya 
      

Tāani, ngákó̰-g, m'rā si ɓɔ,́ k kul kumko̰ ya Nәɓa ni, ādhi rɔ ̄si Nәɓa tit nyagūg 'k 
k kumu, 'k tál o, 'k nelh kum Nәɓa o.  Ngee'n too-n i kәla 'k sɔɔ si ni. 2 Ādhi nya 
rā si tee naa k nya 'k dɔkāglo'n too t ale.  Bani ī téli 'k kij i k kul nya rā si 'k go 

gír 'k kij t.  Ī rāi tāa kadh ī gerhi nya'n i 'k go ndig ya Nәɓa t ni.  I 'k maj o, i 'k nelh 
kumn ɔth ta o.   
     3 Ba i k kul raj'n adhm ni, m'ída si kogum kogum malang kadh ī gíri kem si t na sḭi i 
'k bo tɔyh al, bani ī gíri kem si t kadh ke ási go kinīur'n Nәɓa adh dee kogum kogum 
malang ni uwa. 4 Todo i tit'n jḭi i k ngán rɔ-̄g ngany kem rɔ ̄'k kogum t, ba ngán rɔ-̄g 
malang kәla yad i kogum al ni. 5 I bee ni, jḭi'n i ngany ni, jḭi i rɔ ̄'k kogum kem Kris t.  
Adh jḭi malang i ngán rɔ ̄naa. 6 Ba jḭi i k kadhkari-g 'k tayataya k go rajn Nәɓa adhn ji 
ni.  Adh ngee'n Nәɓa adhn kadhkari ya kɔj najh 'k loyā tani, sɔɔ kadh ni ɔj najh 'k loyā t 
ni, as go kinīur yan t. 7 Ake nge'n Nәɓa adhn kәla ɓerh ani, ādh ni indā kemn dɔ kәla 
ɓerh yan t. Ake ngee'n a ndó dee-g ani, ādh ni indā kemn dɔ ndó dee-g t. 8 Ake ngee'n 
a ɔjh dee-g ani, ādh ni indā kemn dɔ kɔjh dee-g t.  Ake ngee'n adh nya ani, ādh ni adh k 
kem nda. Ake ngee'n i ngekɔrh tarób ani, ādh ni indā rɔn̄ ta t.  Ake ngee'n rā kumko̰ 
ani, ādh kumn o̰n k rɔn̄elhe.  
 

Hál njər̄a ngétaakem-g k' no ngétaakem madh-g t 
 
     9 Ādhi tár yasi i 'k kanjh gólkum.  Īmhi nya 'k majal kɔɔ̄, ba ī ɓoi naa k nya 'k maja.  
10 Ī tári naa dɔdan si t tit ngákó̰-g.  Najh ya kɔs gon ni, ɔśi gon ngákó̰-g kadh tɔyh yasi. 
11 Īndāi rɔ ̄si ta kәla t, ī yayi ale. Ī tәngāi kem ndíl si t, ī rāi ɓerh k Kɔɔ́ɓē. 12 Ī rāi 
rɔn̄elh naa t k ngé-g'n rān rɔn̄elh ni o.  Ī nōi naa t k ngé-g'n nōn o ni.  Ī ndii k rɔn̄elhe tū 
kәndā kem dɔ t t.  Úwai tɔg tū kony t o, ī lōi ndɔȳ al o. 13 Ādhi ngé 'k tál-g nya'n nalhn 
ni o, úwai mbā-g k' rɔ ̄si t maj o.  

12 

     14 Ī tɔŕi ta si dɔ ngé-g'n rān si ndoo t ni. Ī tɔŕi ta si, ba ī timbēi d ale. 15 Ī rāi rɔn̄elh 
k ngé-g'n rān rɔn̄elh ni.  Ī nōi k ngé-g'n nōn  ni. 16 Ādhi gír yasi i kogum go naa t.  Ī 
gíri dɔ lo 'k bo tal, bani ī njər̄ai k ngég'n i k hɔlyɔ ni. Á̰i rɔ ̄si tit ngékumkedh-g ale.  
 

Hál njər̄a ngétaakem-g k' no dee-g t malang 
 

     17 Ī téli ī rāi majal k dee'n rā si majal ni ale.  Ī sāi lo rā nya 'k maj k' no dee-g t 
malang. 18 Re as lon t adh najh ni i jī si t ani, ī ndii lɔm k dee-g malang. 19 Kótár-g, ī 
dali baa̰ si sḭiko-g al, bani ínyai lo ādhi urkath ya Nәɓa. Ī dal baa̰ si al, todo Maktub ya 
Nәɓa ida na:  

Dal baa̰ i yam. I ma-n m'ā m'īgā kər̄a ni, Kɔɔ́ɓē ida.  
(Rongh.  32:35) 

20 Bani re ɓō rā ngebaa̰i ani, adhn nyakәsa, adh isa. Re kәndā rān ani, adhn 
manh, adh anyh. Bee ani, ī ɓōkh i nyāl hor-n dɔn t.  

(Kūjhnajh  25:21-22) 
21 Ādh majal teti al, bani ī tet majal k maja.  
 

Hál njər̄a ngétaakem-g k' no ngéko̰ɓē-g t 
      

Adh dee-g mbak ilan dɔ d gír ndū ngéko̰ɓē-g t. Adh dee-g malang ilan dɔ d gíri 
todo ndū ko̰ɓē malang ḭ i rɔ ̄Nәɓa t. Adh ngéko̰ɓē-g ni i Nәɓa-n indā d. 2 I tam'n 
too t ni ngee'n mbāth ndū ko̰ɓē ani, ni mbāth i ndū Nәɓa.  Ba ngé-g'n mbāthn ni, 

a ingen saria. 3 Ngé-g'n o̰n ɓē ni, i nya 'k to ɓōlh tam kәla-g 'k maj t al, bani to ɓōlh i 
tam kәla-g 'k majal t.  Re ī ndig kadh ɓōlh ngeko̰ɓē rāi al ani, ī rā maj ani, ni a tɔȳi o.  4 
Todo ni i ɓerh ya Nәɓa kadh rā sei maj. Bani re ī rā majal ani, ī ɓōlhn. Ni itō kaskar i 
kari al, todo ni i ɓerh ya Nәɓa.  Ni i ngekәgā kər̄a k urkath ya Nәɓa dɔ dee-g'n rān 
majal t ni. 5 I tam'n too t-n sɔɔ kadh sḭi ílai dɔ si gír ndūn t ni.  I tam ɓōlh urkath t ngóy 
al, bani i tam ndíl 'k gerh yasi t uo.  
     6 I tam najh'n too t ni, īgai tīr uo.  Ngé-g'n nin o̰n ɓē ni, nin i ɓerh-g ya Nәɓa kadh 
rān kәla yad'n too k ndūko̰ɓēe k ndɔ-̄g. 7 Ādhi d nya yad 'k sɔɔ d kogum kogum 
malang. Ādhi tīr ngé-g'n tīr sɔɔ d ni. Ādhi nya dɔnang ngé-g'n nya dɔnang sɔɔ d ni.  Sḭi 
íi ngé-g-n sɔɔ kadh íi d ni. Ɔ́si gon ngé-g'n sɔɔ kadh ī ̰ɔśi gon d ni.  

13 

Ī tár madh ɓēi 

 
     8 Ādhi kər̄a ya dee kogum to dɔ si t al, ba kadh i kər̄a tár naa tāa i dɔdan si t.  Todo 
ngee'n tár madh ɓēn ani, ni tɔl̄ i ta ndūnajh malang. 9 I rɔk̄um, gomínd i bee: 

Ā ī rāy al bat.  
Ā ī siwri k deee al bat.  
Ā ī ɓog al bat.  
Ā ī rā kumnda nya al bát.  

(Teek'.  20:13-15, 17) 
Ba got gōmínd 'krang-g kánn naa i kem najh'n too t:  

Ā ī tár madh ɓēi i tit īko bee.  
(NgéLeb.  19:18) 

10 Tár a rā majal k madh ɓēn ne al, i tam'n too t-n, tár tɔl̄ i ta gōmínd-g malang ni.  
 

Kaj yaji i ngɔr 
 
     11 I bee ni, ī gerhi dɔkāglo'n jḭi i tū t ni. Ji gerhi dɔkāglo ni, todo kummbang as 
kadh ji ndóli dɔ ɓī t. Tam ngɔlaa'n too kaj yaji i ngɔr rɔ ̄ji t, tɔyh ndɔ'̄n ji taai'n kem ni. 
12 Dan ndɔ ̄ree ngɔr ya tī, adh mbang i ngɔr ya kәba.  I tam'n too t-n ni, ādh ji ngīḭ  
kәla-g ya til, ba j'ilai nyarɔ-̄g ya lokunjh rɔ ̄ji t. 13 Ādh hál njər̄a ji sɔɔ lon, tit nge njər̄a 
kada bee.  Ba kadh i hál ndām naa k kas rā al o, ake rāy k kaya al o, ake kɔl̄ naa k rā ni 
al o. 14 Bani ílai Kɔɔ́ɓē Jeju Kris rɔ ̄si t.  Ī lōi gír kadh nelh rɔ ̄si o, ī lōi rā nya'n rɔ ̄si 
ndig o ni.  
 

Hál njər̄a ngétaakem-g k' no 
nge 'k mbūs al-g t 

      
Ngee'n mbūs kem kinīur t al ni, úwain k' rɔ ̄si t tit ngōkó̰.  Ba ídai nya dɔ tɔś kem 
yan t ale.  
     2 Dee 'kreyh i k kinīur 'k ya kәsa nya malang, bani ngee'n mbūs al ni, ni isa i 

kámb-g ngóy. 3 Adh ngee'n isa nya malang ni, lō kíd ngee'n isa al ni.  Ba ngee'n isa al 

ni, ni ida nya dɔ ngee'n isa nya malang t ni al, todo Nәɓa uwan k' rɔn̄ t ɓá. 4 Ī ̰i ná tāa 
kadh ída nya dɔ ɓerh ya dee 'krang t? Re ni ra dɔɔ, ake isō ani, i najh ya kɔɔ́n. Rɔk̄um, 
ni a ra dɔɔ, todo Nәɓa as rān kadh ra dɔɔ.  
     5 Dee kogum a ̰ndɔ ̄kogum maj tɔyh ndɔ ̄'kreyh. Ba takum dee 'kreyh t ni, ndɔ-̄g 
malang ton tit naa.  Adh dee kogum kogum mbak gerh maj kem gír yan t. 6 Ngee'n 
ngōm ndɔ ̄ani, ni ngōm i tam ya Kɔɔ́ɓē t o.  Nge'n ngōm al ni, ni ngōm al i tam ya 
Kɔɔ́ɓē t o.  Ngee'n isa nya ani, ni isa i tam ya Kɔɔ́ɓē t o, todo ni ndadh Nәɓa o. Ngee'n 
inya kәsa ani, inya kәsa i tam ya Kɔɔ́ɓē t tam ni ndadh Nәɓa uo. 7 Todo dee kogum 
dɔdan ji t 'k ndi k kumu tam yan nәko t goto o.  Dee kogum 'k oy tam yan nәko t goto 
o. 8 Todo re ji ndii k kumu ani, ji ndii k kumu i tam ya Kɔɔ́ɓē t. Ake re j'oyi ani, i tam 
ya Kɔɔ́ɓē t. I tam'n too t ni, re ji ndii k kumu, ake j'oyi ani, jḭi i ya Kɔɔ́ɓē.  
     9 Tam najh'n too t-n Kris  oy, ba ni tél k kumu, ya kadh ni i Kɔɔ́ɓē ya ngékoy-g o, ya 
ngé 'k k kumu-g mbak oni. 10 Bani ī,̰ i tam ri tāa ída nya dɔ ngōkó̰i t?  Ake i tam ri tāa 
ī kíd ngōkó̰i?  Todo jḭi malang, j'a ji rai no lo saria ya Kris t. 11 Todo Maktub ya Nәɓa 
ida na: 

Kɔɔ́ɓē ida na: Ma i k kumu.  
 Dee-g malang a tétn kej d k' nom t.  
 Ta ndo̰ dee-g kogum kogum mbak a tɔȳ Nәɓa o.   

12 Tāani, jḭ kogum kogum mbak j'a j'idai najh yaji 
jḭiko-g k' no Nәɓa t.   
     13 I tam'n too t ni, ji lōi kәda nya dɔ naa t to̰. 

Bani i só t kadh ī ída nya i bee, adh dee indā nya 'k iga gīg t, adh i nya 'kreyh no ngōkó̰ 
t kadh igan adh isō ale. 14 M'gerh kemm t mámak kem Kɔɔ́ɓē Jeju t ni, nya nәko 'k 
nyer ni goto.  Re dee a̰ nya 'kreyh adh i 'k nyer ani, tam yan t ni i 'k nyer.  15 Re wōng 
rā ngōkó̰i tam nyakәsa yai t ani, ī njər̄ai go tár t to̰ ale.  Ngee'n Kris oy tam yan t ni, ī 
nujn tam kәsa yai t ale. 16 I bee ni, ya kadh nya'n rā maj sesi ni, dee 'kreyh ida nya 'k 
majal dɔ t ale.  17 Ngé-g'n Nәɓa o̰ ɓē dɔ d t ni, sɔɔ kadh nin i tam ya kәsa t o, kanyh t o 
ale. Sɔɔ kadh nin i tam nya 'k gōth t tāa, ya kinge lɔm o, rɔn̄elh o, kem Ndíl 'k Tál t. 18 
Todo ngee'n rā ɓerh k Kris bee ani, ni nelh kum Nәɓa maj o, ni as takum dee-g t o.  
     19 I bee ni, ādhi j'uni go nya'n i 'k lɔm o, nya 'k ya kadh ji mbūsi'n naa o. 20 Ī lō nuj 
kәla ya Nәɓa tam ya nyakәsa t.  Rɔk̄um, nya malang i 'k kunjh njáynjay. Bani majal i 

 (Ejai 45:23) 

tam ya dee'n isa nya adh tél nya 'k iga dee gīg t ni. 21 Maj kәsa dā ̰al o, kanyh kas al o, 
rā nya 'k kadhiga ngōkéi gīg t al o.  Ī rā al, na sōgh ni iga gīg t o, rā adh sɔlh o.  
     22 Ī ̰i k kinīur'n  too a?  Ī ngōmn kemi t k' no Nәɓa t.  Ngee'n ida nya dɔn nәko t al, 
tū nya'n ni a ̰adh as takumn tni, rɔn̄ a nelhn. 23 Bani ngee'n isa k tɔś keme ni, ni gāng 
saria i dɔ nәko t, todo ni isa i kanjh kinīur.  Ba nya malang'n i k kanjh kinīur  ni i 
majal.  

      
Jḭi'n i k ngangha ni, sɔɔ kadh ji rāi k ngé-g'n nganghn al ni, tū mbūs-al yad t o, 
ba ji sāi rā kadh nelh ji ale. 2 Sɔɔ kadh dee kogum kogum sā rā kadh nelh  madh 
ɓēn, ya rā maj sed kadh mbūs d. 3 Todo Kris nәko sā rā kadh nelhn nәko al gige.  

I tit'n Maktub ya Nәɓa ida na: 
Najh táj ya ngé-g'n tájn ni isō dɔm t.  

(Pā-g 69:10) 
4 Todo najh malang'n ndangn kem Maktub ya Nәɓa t kete ni, ndangn i tam kadh ji 
ndói! Tāa kadh i kul kirekeme o, k kul najh 'k Maktub ya Nәɓa t'n sɔlh kem o ni, jḭi i k 
nya 'k ya kәndā kem dɔ t.  
     5 Adh Nәɓa rā adh j'ingei kirekem.  Ni sɔlh kem ji.  Adh Nәɓa rā tāa adh gír yasi i 
go  ya Kris Jeju t. 6 Adh ni rā tāa kadh sḭi ɔŕi ta Nәɓa Bәra Kɔɔ́ɓē yaji Jeju Kris k kem 'k 
kogum o, k ta 'k kogum o.  
     7 Úwain naa mbәnā si t, tit'n nәko Kris uwa'n si k' rɔn̄ t, tam  kɔrta ya Nәɓa t ni.   
 

Kris i Ngekaj Jwip-g o, Ngé-g'n i Jwip-g al ni o.  
 

     8 M'ída na: Jeju Kris tél ɓerh ya nge kәjarangh i tam kɔj najh 'k rɔk̄um ya Nәɓa t.  
Ni rā bee kadh tɔl̄ ta kinīmínd-g'n Nәɓa adh ka ji-g ni.   
     9 Ni rā bee tāa kadh Ngé-g'n i Jwip-g al ni, ɔrhn ta Nәɓa tam kumko̰  yan t, tit'n 
Maktub ya Nәɓa ida na:  

I tam'n too t-n ma m'tɔȳi dɔdan Ngé-g'n i Jwip-g al ni t o.   
Ma m'īnī pā kɔrta rīi o ni.  

(Pā-g 18:50) 
10 Ni ida to̰ na: 

Sḭi Ngé-g'n i Jwip-g al ni, ī rāi rɔn̄elh  

naa t k dee-g yan ne! 
(Rongh.  32:43) 

11 Ba ida to̰ na: 
Sḭi ngé-g'n i Jwip-g al ni, i tɔȳi Kɔɔ́ɓē.   
Ba kadh dee-g malang tɔȳnn.   

(Pā-g 117:1) 
12 Ejai ida to̰ na: 

Tū ngәra ya Isai t ni,  
ngee'n a ḭ tam ko̰ ɓē dɔ ngé-g'n i Jwip-g al t ni,  
ngé-g'n i Jwip-g al'n a indān kem d dɔn t.  

(Ejai 11:10) 
     13 Nәɓa as tam ya kәndā kem dɔ t yaji t.  Adh ni ros si k rɔn̄elhe o, lɔmɔ o, dan'n  
sḭi ī taai kemn ni.  Adh ni ros si, k kәndā kem dɔ t 'k bәla ngany, 'k tɔǵ ya Ndíl 'kTál.   
 

 
Pol nge rā ɓerh ya Ngé-g'n Jwip-g al ni 

 
     14 Ngákém-g, m'gerh kemm t rɔk̄um, sḭi ī rosi k kem maja o, ī rosi k gerh nya o.  
M'gerh kemm t rɔk̄um sḭi ási kɔjh naa dɔdan si t. 15 Bani ngákó̰-g, m'ndang najh 'kreyh-
g maktubu  kanjh ɓōlh m'ādh si.  I ya kadh m'íga'n kem si dɔ raj'n Nәɓa adhm t ni.  16 
Ni adhm raj ya kadh rām ɓerh ya Kris Jeju t, tam ya Ngé-g'n i Jwip-g al t ni.  Ni adhm 
raj ni, ya kadh m'rā kәlatit ngegūgdɔ ya Najh 'k Maj ya Nәɓa.  M'rā tāa kadh Ngé-g'n i 
Jwip-g al ni, téln nya kadhkari 'k nelh kum Nәɓa, tam Ndíl 'k Tál ɔrh kamh d tam ya 
Nәɓa t.  
     17 Tāani, i k kul Jeju Kris t ni, ma i k nya kadh m'hítn rɔm̄ k nya'n i ya Nәɓa ni. 18 
Todo m'ás kɔrh najh ya nya 'krang kogum al, ba i nya'n Kris rā k kulm ni tāa ngóy.  
Kәla ni i ya kadh Ngé-g'n i Jwip-g al ni, téln ngékoo ta Nәɓa ni.  Ni rā nya'n too i k kul 
najha o, kәlaa o.  19 Ni rān k kul tɔǵ ya nyakɔj o, nya 'k kɔrhkum o, k kul tɔǵ ya Ndíl 
Nәɓa o.  I bee ni, m'íla gír kɔj Najh 'k Maj Jerujalem o, go nang'n gīr dɔ ni o, mbóng 
m'tɔl̄ ta kɔj Najh 'k Maj ya Kris i gō nang 'k Iliri t. 20 Rɔk̄um, m'sā kadh m'ɔj́ Najh 'k Maj 
lo'n dee ɓār rī Kris tū t kete al ɓay ni.  M'sā'n too tāa kadh m'rā kúj dɔ ngәra kúj ya dee 
'krang t al.  21 Bani m'rā, tit'n Maktub ya Nәɓa ida na: 

Ngé-g'n oon najh yan al ni, a an̰n o.  

Ngé-g'n oon najh al ni, a gerhn gír o.  
(Ejai 52:15) 

Pol ndig kawh Rom 
 
     22 I tam'n too t-n ni ɔghm nja ngany adh m'ūgh rɔ ̄si t al ni. 23 Bani ngɔlaa'n too, 
m'ínge lo rā kәla laa to̰ al, todo ngur ka ̰si rām ɓāl i ngany. 24 Tāani lo'n ma m'mān 
kadh m'āwh Espany t ani, m'ndig ka ̰si kadh as lom t tāa kadh sḭi īndāmi róbo tam 
kawh t nú.  
 

Kadhkari tam ya ngéndoo-g 'k Jerujalem t 
 

     25 Ngɔlaa m'āwh Jerujalem tam kadh m'rā ɓerh ya ngé 'k tál-g. 26 Todo nelh 
ngétaakem-g 'k Masedwan t o, 'k Akayi t o, kadh ilan k kadhkarii tam ya ngéndoo-g'n 
ndin dɔdan ngé 'k tál-g t Jerujalem ni. 27 Unn kem d kadh rān bee, tam i kər̄a yad.  Re 
ngé-g'n i Jwip-g al téln ngé ɓo naa sed dɔ nya ya Ndíl t ani, sɔɔ kadh nin rān k Jwip-g, 
dɔ nya ya dār̰ɔ ̄t uo. 28 Tāani re m'tәgā kәla'n too adh m'íla kadhkari ni jī d t ɓá ani, ma 
m'ā m'mān lo si ya kawh Espany t. 29 Ba m'gerh adh kawhm rɔ ̄si t ni, m'āwh i k tɔŕta 
'k ngany ya Najh 'k Maj ya Kris.  
 

Pol ndig kadh nin ndɔȳn Nәɓa 
 

     30 Ngákó̰-g, m'rā si ɓɔɔ́ k kul Kɔɔ́ ji Jeju Kris o, k kul tár ya Ndíl o, kadh ī ngatórai 
sem k ndɔȳɔ k' rɔ ̄Nәɓa t tam yam t.  31 Ī ndɔȳi tāa kadh Nәɓa ɔrhm ji ngétaakem-al 'k 
gō nang 'k Jude t.  Ī ndɔȳi  kadh ngé 'k tál-g 'k Jerujalem taan kadhkari'n m'āwh'n ni, k 
rɔn̄elhe uo. 32 Tāani m'ás kugh rɔ ̄si t k rɔn̄elhe, lo'n i go ndig ya Nәɓa t ani, ma m'ɔr̄h 
koo dɔdan si t. 33 Adh Nәɓa 'k nge lɔm ndi sesi malang! Amen.   
 

Najh lapia 
      

M'ída si najh 'k maj ya Pebe, ngōkó̰ ji.  Ni i ɓerh 'k dinyá ya ngékánnaa 'k ɓēbo 'k 
Sak̰re t ni.  2 M'ndig kadh sḭi úwain k' rɔ ̄si t kem Kɔɔ́ɓē t tit ya ngé 'k tál-g'n 
uwan naa k' rɔ ̄d t ni.  Ī rāi sene dɔ nya-g malang'n sɔɔn ni, todo ni rā bee k dee-g 

ngany o, sem mәko o. 3 Ī rāi Priska nin k Akәlas lapia.  Nin i ngékәla madhm-g kem 
Kris Jeju t.  4 Na sény ani, nin ingen yo todom t.  I ma ngóy-n m'ndadh al, bani i 
ngékánnaa-g malang ya Ngé-g'n i Jwip-g alni, ndadhn d uo.  
     5 Ī rāi ngékánnaa kem kúj yad t ni lapia uo.  
     Ī rāi Epainet kótár yam lapia.  Ni ngee'n taa kem Kris  kete nang 'k Aji t ni.  
     6 Ī rāi Mari lapia.  Ni ngee'n rā kәla ngany tam yasi t ni.  
     7 Ī rāi Andronikus nin k Junias, ngéem-g o, madh dәngáym-g o, lapia.  Nin i 'k bo-g 
dɔdan ngámbangkәla-g t kem Kris t kete nom t.  
     8 Ī rāi Amplias, kótár yam kem Kɔɔ́ɓē t, lapia.  
     9 Ī rāi Urbḛ lapia.  Ni i madh kәla ji tū kәla ya Kris t.  
     Ī rāi Stakis, kótár yam lapia.   
     10 Ī rāi Apeles lapia.  Nәɓa nān adh ni as kem Kris t.   
     Ī rāi ngé 'k kúj ya Artistobul t lapia.  
     11 Ī rāi ngeem Erɔdnyo lapia.  
     Ī rāi ngé 'k kúj ya Narsis t'n i kem Kɔɔ́ɓē t ni lapia.  
     12 Ī rāi Tripen nin k Tripos lapia.  Nin rān kәla tam ya Kɔɔ́ɓē t ngany.   
     Ī rāi Persid kótár lapia.  Ni rā kәla ngany tam ya Kɔɔ́ɓē t o.   
     13 Ī rāi Rupus lapia.  Ni i 'k gәra kem Kɔɔ́ɓē t.  Ī rāi  kó̰n lapia.  Ni i kó̰m uo.   
     14 Ī rāi Asinkrit o, Plego̰ o, Ermes o, Patrobas o lapia. Ī rāi  Ermas k ngákó̰-g'n sene 
ni lapia.  
     15 Ī rāi Pilolog nin k Juli lapia.   
     Ī rāi Nere nin k ngōkó̰n 'k dinyá lapia o. Ī rāi Olimpә nin k ngé 'k tál-g'n i sed 
malang ni lapia o.  
     16 Ī rāi naa lapia k njíb ta naa 'k tál.  
     Ngékánnaa-g malang ya Kris rān si lapia.  
 

Ta tɔl̄ta kɔjh 
 
     17 Ngákó̰-g, m'ɔj́ si kadh īndāi kum si dɔ ngé-g'n i ngé kēg dee-g naa t ni.  Nin adhn 
dee-g wōng o, nējn ngәrandó'n ī ndói o ni.  Ɔ̄rhi rɔ ̄si rɔ ̄d t kɔɔ̄. 18 Todo dee-g 'k tit'n 
noo-g ni rān i k Kɔɔ́ɓē yaji Kris al, bani rān i k ngong kem d ninko-g.  I k kul ta maj o, 
najh hít dee-g o ni, nin góln ngarā ̰kem dee-g'n i 'k kum d i 'k ngár al ni. 19 Ī rāi bee 



Rom-g  

 
 

 319 

tam koo ta yasi ni, dee-g malang oon.  I tam'n too t-n, rɔm̄ nelhm dɔ si t ni.  Ba m'ndig 
kadh sḭi i ngékumkedh 'k ya gerh nya 'k maj o, 'k kunjh njáynjay dɔ nya-g 'k majal t o.  
     20 Nәɓa 'k Ngelɔm a rēj Sata ̰gír nja si t.  
     Adh raj ya Kɔɔ́ɓē yaji Jeju Kris ndi sesi.  
     21 Timote, ngekәla madhm rā si lapia.  Lusius o, Jaso̰ o, Sosipater o, ngéem-g rān si 
lapia.  
     22 Ma Tertius'n i ngendang maktub'n too ni, m'rā si lapia kem Kɔɔ́ɓē t o.  
     23 Gayus rā si lapia.  Ni i bәra mbām o, bәra mbā ngékánnaa-g malang.   
     Erast, ngengōm nar 'k kem ɓēe, nin k Kartus ngōkó̰, rān si lapia.  
     24 Adh raj ya Kɔɔ́ɓē yaji Jeju Kris ndi sesi malang! Amen.  
     25 Ɔ̄rhi ta Nәɓa.  Ni as rā si kadh ī mbūsi k kul Najh 'k Maj yam o, k kul kɔj najh 'k 
sɔɔ Jeju Kris o.  Ba'n noo i k go nya 'k lomundh t'n Nәɓa ɓɔ ̄ni.  Ni ɓɔn̄ i tū dɔkāglo 'k 
kete jó t. 26 Ba ni tḛe kum ɔj ji ngɔlaa.  Ni rā nya'n noo i tam ya dee-g t, i k kul najh'n 
ngékɔjndū Nәɓa ndangn, k go kadhndū-g ya Nәɓa 'KNgandang ni.  Nәɓa tḛe kum nya 'k 
lomundh t: Ni ndig kadh gírdee-g malang gerhn o, oon tan o. 27 Ni ngóy-n i Nәɓa 'k 
nge kumkedh.  Ɔ́ri tan k kul Jeju Kris, ngándang, ngándang.   
     Amen.  
 



Maktub 'k Kéte ya Pol 'k Adh 
 KORœNT-G 

 
 I.    Najh 'k kéte   1:1-9 

Najh lapia 
      
 

 Ma Pol, Nәɓa ɓārm kadh m'tél ngōmbangkәla ya Kris Jeju 'k go ndig yan t.  Ma o, 
ngōkó̰ ji Sosten o, 2 j'ila k maktub'n too rɔ ̄ngékánnaa ya Nәɓa'n ndin Korḛnt t ni.  
J'adh ngé 'k kɔrh kamh d kem Jeju Kris t'n ɓār d kadh téln 'k tál-g ni.  J'adh si naa t 

k nin malang'n ɓārn rī Kɔɔ́ɓē yaji Jeju Kris k' lo-g t malang ni.  Ni i Kɔɔ́ɓē yad o, yaji o.  
     3 Raj o, lɔm o, 'k dām ya Nәɓa Bәra ji t o, 'k dām ya Kɔɔ́ɓē Jeju Kris t o, ndi sesi.  
 

Pol ndadh Nәɓa tam yad t 
 
     4 M'ndadh Nәɓa k ndɔ-̄g tam yasi t, tam raj ya Nәɓa'n adh si kem Jeju Kris t ni. 
5 M'ndadhn todo kemn t ni, sḭi íngei nya-g malang.  Todo kem si as naa tū najh t 
malang o, tū gerh nya t malang o. 6 Najh 'k kum t ya Jeju Kris ree nāj dɔdan si t.  
7 Tit'n too ā ī nalhi kadhkari kogum al, dan'n sḭi ā ī ngói tee hɔy ya Kɔɔ́ɓē yaji Jeju Kris 
ni. 8 Ni a ngōm si mbóng tangóyn t, ya kadh sḭi i 'k kanjh najh dɔ si t ndɔ ̄ya Kɔɔ́ɓē yaji 
Jeju Kris t. 9 Nәɓa i 'k sew.  Ni ngee'n ɓār si kadh ī rāi kem kasnaa k Ngōnn Jeju Kris 
Kɔɔ́ ji ni.  
 

Ngékánnaa 'k Korḛnt kēgn naa 
adh Pol ndáng d 

 
     10 Ngákó̰m-g, m'ɔj̄h si k rī Kɔɔ́ɓē Jeju Kris, adh najh kɔrh si malang i go naa t, ba 
kadh najh kēg naa ḭ dɔdan si t ale.  Tāani gír yasi o, najh yasi o, ɓon naa kogum. 
11 Ngákó̰m-g, m'ōo najh yasi ta dee-g 'k Klowe t idan na kɔl̄ naa ḭ dan si t. 12 Nya'n 

too-n m'ndig kәda kumn i bee: Ngé 'kreyh-g idan na: Ma i ya Pol, ma i ya Apolos, ma i 
ya Sepas, ma i ya Kris.  
     13 Kris kēg naa  a? Ɓērn Pol kāgdesh t tam yasi t a? Ake inīn si manha i k rī Pol a? 
14 M'ndadh Nәɓa todo m'īnī dee kogum manha dɔdan si t ale.  Ba i Krispus alani i 
Gayus tāa. 15 Na sōgh dee 'kreyh ida na: Inīn si manha i k rīm. 16 M'īnī i ngé 'k kúj ya 
Sepanas t manha uo. Bani najh ya got-g ni, re m'īnī dee 'kreyh manha ani, m'gerh ale. 
17 Todo Kris ilam tam kinī dee manha ale.  Bani i tam kɔj Najh 'k Maj t.   M'ɔj́ najh k 
kumkedh najh 'k ta t al, na sōgh kāgdesh ya Kris tél nya 'k kari.  
 

Kumkedh 'k dunia t o, kumkedh ya Nәɓa o 
 

     18 Todo najh ya kāgdesh i najh 'k to mbó takum ngékud t. Bani i tɔǵ ya Nәɓa takum 
ji, jḭi'n j'aji t ni. 19 Maktub ya Nәɓa ida na: 

 M'ā m'nuj kumkedh ya ngékumkedh-g o.  
 M'ā m'rā kadh ter ya ngéter-g tél nya 'k kari o.  

(Ejai 29:14) 
     20  Ngekumkedh i ra?  Ngendang maktub i ra?  Ngetɔś 'k dɔkāglo'n too t i ra?  Nәɓa 
rā kumkedh 'k dunia t kadh tél mbó ala? 21 Dunia gerh Nәɓa al,  k kul kumkedh 'k 
dunia t'n too, todo i k kul kumkedh ya Nәɓa t ni, nelh Nәɓa kadh aj ngé-g'n taan kemn 
k kul najh 'k mbó'n dee ɔj d ni. 22 Jwip-g dәjen nyakɔjh-g o, Grek-g sān kumkedh o. 
23 Bani jḭ j'ɔj i najh ya Kris'n ɓērnn kāgdesh t ni. Adh takum Jwip-g t ni, i nya 'k iga d 
gīg t.  Bani takum Grek-g t ni, ni i najh 'k to mbó. 24 Bani takum ngé-g'n Nәɓa ɓār d t 
ni, Jwip-g ake Grek-g, j'ɔj i Kris.  Takum d t Kris i tɔǵ ya Nәɓa o, kumkedh ya Nәɓa o. 
25 Todo mbó najh ya Nәɓa tɔyh kumkedh ya dee-g o, ngangh al ya Nәɓa tɔyh ngangh 
ya dee-g o.  
     26 Ngákó̰-g, īndāi manyh ɓār'n Nәɓa ɓār si ni.  Ni ɓār ngékumkedh-g 'k go dār̰ɔ ̄t 
ngany al, ngétɔǵ-g ngany al, dee 'k bo-g i ngany ale. 27 Bani Nәɓa gər̄a i nya 'k to mbó 
'k dunia t ya kadh ila'n rɔs̄ɔlh dɔ ngekumkedh t o.  Nәɓa gər̄a i nya 'k ngangh al 'k 
dunia t ya rā tāa kadh ila'n rɔs̄ɔlh dɔ nya 'k ngangh t o. 28 Nәɓa gər̄a nya 'k ngár al 'k 
dunia t o, nya 'k dee-g kídn o, nya'n i nya al ni, ya kadh nya-g'n ton ni goton, 29 ya 
kadh dee kogum hít rɔn̄ no Nәɓa t ale. 30 Bani i k kuln ne-n sḭi i kem Jeju Kris t ni i 
ngee'n Nәɓa rā tāa kadh tél kumkedh yaji o, nya 'k gōth yaji o, kɔrh kamh yaji o, nya 
gāng dɔ ji o ni. 31 I tit'n Maktub ya Nәɓa ida na: 

 322 

 Ngee'n hít rɔn̄ ani,  adh hít rɔn̄ kem Kɔɔ́ɓē t.  
(Jer.  9:24) 

      
Ngákó̰-g, lo'n m'āwh rɔ ̄si t ni, m'āwh m'ɔj́ si najh 'k kum t ya Nәɓa i k gōs najha ake 
i k kumkedhe ale. 2 Todo m'īndā kemm t kadh m'gerh nya 'krang dɔdan si t al, ba i 
Jeju Kris ngóy, nge'n ɓērn kāgdesh t ni. 3 Lo'n m'ndi sesi ni, ma i k ngangh al, ma i k 

ɓōlho o, rɔm̄ ndew ngany o. 4 Adh najh yam k kɔj najh yam i k ngama al o, k kumkedh 
ya dee al o, ba ɔj k' ndága adh i kәla ya Ndíl o, tɔǵ ya Nәɓa o. 5 M'ɔj́ si ya kadh kinīur 
yasi i dɔ kumkedh ya dee-g t al, bani i dɔ tɔǵ ya Nәɓa t.  
     6 Ba j'ida i najh kumkedh 'k dɔdan dee-g'n i kumkɔɔ-g ni.  Bani kumkedh'n too i 'k 
dɔkāglo'n too t al o, i kumkedh ya ngeko̰ɓē 'k dɔkāglo'n too t al o, ngé-g'n too a goton. 
7 Bani j'idai i najh kumkedh ya Nәɓa.  J'idai najh 'k lomundh t'n iyā rɔn̄ jó ni, 'k'n Nәɓa 
tóda kete no dɔkāglo-g t malang tam kɔrta yaji t ni. 8 Dee kogum ya ngeko̰ɓē 'k 
dɔkāglo'n too t 'k gerh kumkedh'n too goto.  Nónge t nin gerhn kumkedh ni ani, nin 
ɓērn Kɔɔ́ɓē 'k ngekɔrta kāgdesh t ale. 9 Bani i tit'n Maktub ya Nәɓa ida na: 

 Nya'n kum dee a ̰al o, mbīn oo al o,  
 ugh ngarā ̰kem dee t al o ni.  
 Nya-g'n too malang Nәɓa indā dɔ dana 
 tam ya ngé-g'n tárnn ni.  

(Ejai 64:3) 
10 Ba Nәɓa tḛe kum nya ni ɔj ji i k kul Ndíl yan. Ndíl bérie gír nya-g malang, i gír nya-
g ya Nәɓa ni gige. 11 I bee ni dee 'k rá dɔdan dee-g t'n gerh nya 'k kem dee t?  I ndíl 
dee nәkon i kemn t ni ngóy ala?  Tit'n too ni, dee kogum 'k gerh nya-g ya Nәɓa goto.  I 
Ndíl ya Nәɓa ngóy tāa. 12 Bani, j'ingei i ndíl 'k dunia t al, ba i Ndíl-n ḭ rɔ ̄Nәɓa t ni.  
J'ingei Nd'il'n too ya kadh ji gerhi nya-g'n Nәɓa adh ji kari ni. 13 J'ida i najh nya-g'n 
too uo.  J'ida i najh ya kumkedh ya dee-g'n ndón ji ni al, bani i najh'n Ndíl 'k Tál ndó ji 
ni.  Ji taa i najh 'k ta Ndíl t kadh j'ɔj gír nya-g ya Ndíl. 14 Ba dee 'k nang t ni, as kinge 
nya-g ya Ndíl ya Nәɓa al, todo nin i nya 'k to mbó takumn t. Adh ni as gerh dal, tam i k 
go Ndíl-n dee gerhn nya-g'n too ni. 15 Dee 'k ngendíl ni, ni gerh nya malang, ba dee 
kogum 'k as gerh gír ya dee 'k ngendíl ni goto.  

16 Adh i ná-n gerh gír ya Kɔɔ́ɓē kadh ndón nya?   
Bani gír ya Kris i kem ji t.  

(Ejai 40:13) 

Najh kēg naa ḭ k kul dār̰ɔ ̄
      

Ngákó̰-g, m'ás kɔrh najh sesi tit dee-g 'k ngéndíl al, bani i tit dee-g 'k njər̄an 'k go 
dār̰ɔ ̄t, tit ngán kás-g kem Kris t. 2 M'ādh si i mba, ba i nyakәsa 'k ngangh al, todo sḭi 
ási kәsan al, ngɔr'n too t gige, sḭi ási al ɓay, ī nai i dee-g 'k njər̄an 'k go dār̰ɔ ̄t ɓay. 

3 Tam ni o, kɔl̄ naa o, kēg naa o, i dɔdan si t ani, sḭi i dee-g 'k njər̄an 'k go dār̰ɔ ̄t ala? Ī 
njər̄ai i go ya dee-g t ala? 4 Lo'n dee kogum ida na: Ma i ya Pol o, 'kreyh ida na: Ma i 
ya Apolos o ani, sḭi i dee-g 'k njər̄an 'k go dār̰ɔ ̄t ala?  
     5 Tit'n too Apolos i ná? Ake Pol i ná?  Nin i ɓerh-g'n ī taai kem k kul d k go kәlan 
Kɔɔ́ɓē adh d ni. 6 M'dubh o, Apolos rā manh dɔ t o. Bani i Nәɓa-n rā tāa adh iba o, tɔg 
o ni. 7 Ngedubh i nya al o, ngerā manh dɔ t i nya al o. Ba i Nәɓa-n rā tāa adh iba o, tɔg 
o ni tāa. 8 Ngedubh o, ngerā manh dɔ t o, nin i kogum.  Ba nin a ingen kegā yad kadh 
as k go kәla yad. 9 Jḭ i ngérā kәla-g naa t k Nәɓa. Sḭi i ndɔrh ya Nәɓa o, kúj ya Nәɓa o.  
 

A nān kәla-g ya dee-g 
ya Nәɓa malang k horo 

 
     10  Ba 'k go raj Nәɓa'n adhm ni, m'īndā ngәrā kúj tit ngekumkedh'n rā kúj ni.  Ba 
dee 'krang rā kúj dɔ t. I bee ani, sɔɔ kadh dee kogum kogum malang ngōm maj tāa 
kadh rā kúj ni dɔ t 'k gōo. 11 Todo dee kogum 'k as rā ngәra kúj 'krang goto. Ngәrā kúj 
'k kәndā ɓá ni i kogum bee ngóy, adh i Jeju Kris. 12 Bani re dee kogum rā kúj dɔ ngәra 
kúj ni t i 'k lɔŕ, ake i k nən̄gá mbel, ake i k mbalh 'k gātn i ngany, ake i k kāg, ake i k 
mu, ake i k káda ani, 13 Nәɓa a ɔj kәla ya dee kogum kogum k' ndága.  Adh i lo 'k 
kada-n a ɔj gír d ni.   Tam i kum hor-n a ɔjn gír kәla yan todo hor ni a nā kәla ya dee 
kogum kogum ya ka ̰ké kәla ni to i banyh wa. 14 Re kәla ya dee kogum'n rā dɔ ngәra t 
ni ra gas ani, ni a inge nya kәgā jī yan. 15 Bani re kәla ya dee 'kreyh'n rā ni hor ró kɔɔ̄ 
ani, ta nya yan a tī ̰kɔɔ̄.  Bani nәko a aj, ba to i tit 'k mān i kum hor t bee.  
 

Dee-g ya Nәɓa nin i Kúj ndi Nәɓa 
 

     16 Sḭi i Kúj ya Nәɓa.  Adh Ndíl ya Nәɓa ndi kem si t ni, ī gerhi ala? 17 Re dee 'kreyh 
nuj k Kúj ndi Nәɓa ani, Nәɓa a nujn, todo Kúj ndi Nәɓa i 'k tál, ba sḭi i Kúj Nәɓa ni.  

     18 Adh dee gól rɔn̄ nәko ale.  Re dee 'kreyh dɔdan si t gír kadh ni i ngekumkedh 'k 
dɔkāglo'n too t ani, adh ni tél mbó ya kadh ni tél ngekumkedh. 19 Todo kumkedh ya 
dee-g 'k dunia t'n too i nya 'k to mbó takum Nәɓa t.  I tit'n Maktub ya Nәɓa ida na: 

 Ni uwa ngékumkedh-g k ngam yad ni.  
(Job 5:13) 

20 Ba ida to̰ na: 
 Kɔɔ́ɓē gerh gír ya ngékumkedh-g,  
 Ni gerh adh i 'k to roo.  

(Pā-g 94:11) 
21 Tāani adh dee kogum ɔr ta rɔn̄ tam ya dee-g t al, todo nya malang i yasi. 22 Re i 
Pol, ake i Apolos, ake i Sepas, ake i dunia'n too, ake i ndi k kumu, ake i yo, ake i nya-g 
'k ngɔlaa'n too, ake i nya-g'n a reen ni, nya-g malang i yasi. 23 Ba sḭi i ya Kris o, Kris i 
ya Nәɓa o.  
 

I Kris'n a gāng saria dɔ ɓerh-g yan t 
      

Ādhi dee a ̰ji tit ngékun dɔ kәla ɓerh-g ya Kris o, ngéngōm najh 'k lomundh t ya 
Nәɓa o. 2 Sɔɔ kadh ngéngōm nya ni i 'k sew. 3 Bani lo'n i sḭi, ake i ngégāng saria ya 
dee-g'n gāngn saria dɔm t ani, i kari sem.  M'gāng saria dɔm mәko t ale.  4 M'gerh 

najh kogum dɔm t al, bani m'tél 'k gōth i tam najh'n too t ale.  Ngegāng saria dɔm t i 
Kɔɔ́ɓē. 5 I tam'n too t ni, ī gāngi saria kete ale.  Ī ngói mbóng Kɔɔ́ɓē ree tāa.  Kɔɔ́ɓē a ɔy 
nya-g 'k ɓɔ ̄kum til t ya ɓōkh d kum kunjh t o.  Ni ɔj gír 'k ngarā ̰kem dee-g t k' ndága o.  
Tāani dee kogum kogum malang a ingen tɔȳ rɔ ̄Nәɓa t kadh as k go kәla yad t.  

 
Dɔ bo ya Korḛnt-g o, kony ya ngámbangkәla-g o 

 
     6 Ngákó̰-g, m'ɔj́ si najh yam o, ya Apolos o, tit nyandáj tāa kadh sḭi ī ndói go ji t'n 
too: “Sɔɔ kadh ī rāi nya'n Maktub ya Nәɓa ida ni.” Tāani dee kogum a rā dɔ bo kadh 
ndig dee 'kreyh tɔyh madhn ale. 7  I ná-n rā i taya?  I nya ri-n adhin ale?  Bani re adhin 
ani, i tam ri ta ī hít rɔī najh nya'n ínge t ni.  
     8 Sḭi ī ndāni ɓá o. Sḭi i ngé nyakalhlo ɓá o. Sḭi ó̰i ɓē tit ya ngar o.  Nya'n too ree i 
kanjh ji! Ba m'ndig kadh ó̰i ɓē rɔk̄um ya kadh j'o̰ ɓē naa t sesi uo. 9 Todo m'gír, m'ída 

na: Nәɓa indā ji ngámbangkәla-g 'k tangóyn33 t, i tit dee-g 'k saria yo i dɔ d t.  Nәɓa rā ji 
kurh kәgō ya dunia t o, ya ngékәla-g t o, ya dee-g t o mbak. 10 Jḭ i mbó dee-g tam ya 
Kris t. Ba sḭi i ngékumkedh kem Kris t. Jḭi i k ngangha al, ba sḭi i k ngangha. Dee-g iin 
si, ba idn ji. 11 Bani mbóng ɓoolaa gige ni, ɓō o, kendā manh o rān ji, kūb goto rɔ ̄ji t 
o, tən̄dan ji o, lo ndi ji goto o. 
12 Ba ji rā kәla k jī ji jḭko-g o. Lo'n dee-g tájn ji ani, ji tɔŕ ta ji dɔ d t o. Lo'n dee-g rān ji 
ndoo t ani, ji tóga ta ji nják o, j'uwa tɔg o. 13 Lo'n tétn najh dɔ ji t ani, ji rā d ɓɔ ́o.  Adh 
ji to tit lo 'k nyer 'k dunia t o, tit nya'n dee-g ɓōkhn kɔɔ̄ ni mbóng ngɔlaa'n too t.  
 

Pol ɔjh ngánn-g 
 
     14 M'ndang nya-g'n too ya kadhn si rɔs̄ɔlh al, ba i ya kɔjhn si tit ngán kótár-g yam. 
15 Nónge t sḭi i k ngol ngéndó-g dubu kut kem Kris t gige ani, sḭi i k bәra-g ngany ale. 
Todo m'ój si k kul Najh 'k Maja kem Kris Jeju t. 16 Tit'n too m'mēr si, kadh ī ndájmi. 
17 Tam najh'n too t-n m'íla Timote rɔ ̄si t. Ni i ngōnm 'k sew'n m'tárn ngany kem Kɔɔ́ɓē 
t o.  Ni a iga kem si dɔ gotom-g t kem Kris t, go lo-g malang'n m'ndó dee-g dan 
ngékánnaa-g t malang ni.  
     18 Ngé 'kreyh-g dɔ d bo. Nin idan kem d t na: M'ā m'ree rɔ ̄si t to̰ ale. 19 I bee ale.  
M'ā m'āwh rɔ ̄si t ngɔr, re Kɔɔ́ɓē ndig ni. Ba 'k sɔɔ dɔ ngé-g'n dɔ d bo ni, m'ā m'gerh i 
najh yad ngóy al, bani m'ā m'á ̰tɔǵ d o. 20 Todo kɔr̄ɓē ya Nәɓa i tam najh t ngóy al, 
bani i k tɔǵɔ uo. 21 Ī ndigi i ri?  Sḭi ī ndigi kadh m'āwh rɔ ̄si t i k kāga? Ake ī ndigi kadh 
m'āwh rɔ ̄si t i k tára o, k ndíl k leme o a?  
 
 

Sɔɔ kadh ngékánnaa-g gāngn  
saria ya ngétaakem-g 

      
Dee-g idan na: Rāy i dɔdan si t, ba rāy 'k tit'n noo, dee ɓār rīn dɔdan ngé-g'n i Jwip-g 
al ni t al gige. Dee kogum taa nīnyá bәran. 2 Ba dɔ si bo! Maj kadh wōng rā si.  Sɔɔ 
kadh dee'n rā nya'n too ni, ɔrhin kɔɔ̄ dɔdan si t. 3 Tam m'goto sesi gige ani, kemm i 

sesi.  M'gāng saria dɔ dee'n rā nya'n too t ni ɓá, tit 'k ma i sesi. 4 Ī káni naa  k rī Kɔɔ́ɓē 
 

33  4:9  Ngé-g'n a tɔl̄n d ni i 'k go gogh lo depile t.  

yaji Jeju tāani ndílm a ndi  noo naa t sesi.  Tɔǵ ndūko̰ɓē ya Kɔɔ́ɓē yaji Jeju Kris a ndi 
naa t sesi o.  Ī rā bee ani, 5 sḭi ílai dee 'k tit noo jī Sata ̰t kadh nuj dār̰ɔn̄, ya kadh ndíln 
aj ndɔ ̄ya Kɔɔ́ɓē Jeju t.  
     6 Hít rɔ ̄yasi ni maj ale! Ka mápa 'k sény bee agh ndujh 'k lóny malang ni, ī gerhi 
ala? 7 Ɔ̄rhi ka mápa 'k lō kɔɔ̄, ya kadh ī téli mápa 'k lóny kij.  Sḭi i mápa 'k kanjh kan. 
Ɔ̄rhi ka mápa 'k lō kɔɔ̄, todo Kris i Ngōn bath nyakūjh Gəl̄adɔ'n tɔl̄n tam yaji t ɓá ni.34 
8 Tit'n too ni, sɔɔ kadh ji rāi nyakūjh k ka 'k lō al, ake i k kem ndulu al o, kem majal al 
o.   Bani ji rāi nyakūjh k mápa 'k kanjh kan, mápa ya najh 'k rɔk̄um'n i 'k kunjh 
njáynjay ni.  
     9 M'ndang kem maktub yam 'k kete t, kadh ī rāi madh naa k ngékaya-g ale. 10 Bani 
m'ída si na i ngékaya-g 'k dunia t'n too al, ake i ngekumnda nya, ake i ngékər̄a-g, ake i 
ngégūgɓesh-g al o. Re i bee ani, sɔɔ kadh ī teei dunia t kɔɔ̄. 11 Ba ngɔlaa'n too najh'n 
m'ndang m'ādh si ni ngé'n too: Re dee kogum 'k ɓārn na i ngōkó̰ kem Kris t, bani ni i 
ngekaya, ake i ngekumnda nya, ake i ngegūg ɓesh, ake i ngetáj ndū, ake i ngekas rā, 
ake ngekər̄a nya ani, ī rāi madhnaa sene al o, ísai nya k dee 'k tit'n noo al gige o.  
     12 I ri-n usm kadh m'gāng saria ya nge 'k ndága ni?  I ya kadhī gāngi saria ya nge 'k 
kem Eglij ala? 13 Bani ngé 'k ndága-g ni i Nәɓa'n a gāng saria dɔ d t ni. Ɔ̄rhi dee 'k kem 
majal'n too kɔɔ̄ dɔdan si t.  
 
      

Lo'n dee kogum  dɔdan si t i k najha k madhn ne ani, tam ri t ni awh knajh ni no 
dee-g 'k gōth-al-g t.  Sɔɔ kadh ni awh no ngé 'ktál-g t ala?  
 2 Ngé 'k tál-g a gāngn saria dɔ dee-g 'k dunia t ni, ī gerhi ala?  Ba re ási gāng ngán 

najh-g 'k dūurá'n too dɔdan si t al ani, ā ī gāngi saria dɔ dee-g 'k dunia t i banyh? 3 Ī 
gerhi kadh j'a ji gāngi saria dɔ ngékәla-g t ala?  Bee tāani, j'a j'indāi najh nya-g 'k nang t 
laa naa t ala? 4 Re bee tāani, sḭi i k najha tam nya-g 'k nang t laa, i tam ri t-n sḭi āwhi 
no ngé-g'n ngékánnaa-g an̰ d nya 'k tál ni? 5 M'ída bee i ya kәlan rɔs̄ɔlh dɔ si t.  
Ngekumkedh kogum dɔdan si t 'k as gāng saria ya ngákó̰n-g goto a? 6 Bani ngōkó̰ awh 
k ngōkó̰n ne lo saria t, ba ngee'n too i no ngétaakem-al-g t! 

 

34 5:7 Dɔ nyakūjh Gəl̄adɔ ani Jwip-g a isan mápa 'k kanjh kan. 

6 



Maktub ‘k kéte ya Kɔrḛt-g  

     7 I rɔk̄um, nónge t sḭi āwhi k ngōkó̰ si lo saria t ani, ī tīḭ ta nya ɓá.  Re dee rā si gōth 
al ani, ī ndii jeke al i tam ri? Kadh kər̄an si al i tam ri? 8 Ba sḭi ī rāi gōth-al k ngákó̰ si-g 
o, ī taai nya yad kari kanjh kәga o.  
 

Sɔɔ kadh ngétaakem-g mbāthn nya 'k majal 
 
     9 Ngé 'k gōth-al-g a o̰n ndәbā kɔr̄ɓē ya Nәɓa al ni, ī gerhi ala?  Ī lōi góli rɔ ̄si, todo  
ngékaya-g, ake i ngégūgɓesh-g, ake i ngérāy-g, ake i ngékәla rɔs̄ɔlh dɔ rɔ ̄d t dɔdan naa 
t, ake i dәngam'n ɓī k dәngam madhn ne ni, 10 ake i ngéɓog-g, ake i ngékumnda nya, 
ake i ngékas rā-g ake i ngétáj ndū-g, ake i ngékóra nya-g, dee-g 'k tit'n noo-g a o̰n ndәbā 
kɔr̄ɓē ya Nәɓa ale. 11 Ba nge 'kreyh-g dɔdan si t ton i bee jó.  Bani Nәɓa tógo si ɓá o, 
ɔr̄hi kamh si o, tódan si 'k gōth t k ri Kɔɔ́ɓē Jeju Kris o, k kul Ndíl ya Nәɓa yaji o.  
     12 Adhmn lo rā nya malang maj kadh m'rā, bani i nya  malang a rā maj sem ale.  
Adhmn lo rā nya malang, bani m'ndig kadh nya kogum ta dɔm ale. 13 Kәsa i tam ya 
ɓōng t o, ɓōng i tam ya kәsa t o, bani Nәɓa a nuj d mbak.  Bani rɔ ̄dee i tam ya kaya t 
al, ba rɔ ̄i tam ya Kɔɔ́ɓē t o, Kɔɔ́ɓē i tam ya rɔ ̄t o. 14 Ba Nәɓa'n adh Kɔɔ́ɓē ḭ day ni, ni a 
rā kadh j'a j'ḭi day k kul tɔǵ yan ne uo. 15 Rɔ ̄si i ngán rɔ ̄Kris ni, ī gerhi ala?  Bani maj 
kadh m'ún ngán rɔ ̄Kris ni, ya rā d ngán rɔ ̄dinyá 'k kaya t a?  Sény al bát! 16 Ngee'n ɓo 
naa k dinyá 'k kaya ni, ni tél rɔ ̄'k kogum sene ni, ī gerhi ala?  I bee todo Nәɓa ida na: 

Nin jōo a téln rɔ ̄'k kogum.  
(Takәla.  2:24) 

17 Bani ngee'n ɓo naa k Kɔɔ́ɓē ani, ndíl d téln 'k kogum bee.  
     18 Ī gōngi kaya! Majal 'krang-g'n dee rā ni i gid rɔn̄ t. Bani ngé'n rā kaya ni, ni rā 
majal i k rɔn̄ nәko. 19 Ī gerhi nya'n too ala?  Rɔ ̄si i Kúj ya Ndíl 'k Tál'n ndi kem si t ni.  
Ni i Ndíl'n Nәɓa adh si ni. Ba sḭi i kɔɔ́ rɔ ̄si al ni, ī gerhi ala? 20 Sḭi i kɔɔ́ rɔ ̄si al, todo 
Nәɓa mang si i k gāt 'k ngangh.  I tam'n too t ni, ɔŕi ta Nәɓa kem rɔ ̄si t o, kem ndíl si t 
o todo nin i ya Nәɓa ni.  
 

Najh taa naa 

Ngɔlaa'n too m'ɔr̄h najh k go nya-g'n ī ndangi maktubu, ādhmi ni.  Maj kadh dәngam 
ɔd dinyá ale.35 2 Ba todo kaya i ngany ni, sɔɔ kadh dәngam kogum kogum i k nīnyán 
nәko o, dinyá kogum kogum i k ngan nәko o. 3 Sɔɔ kadh dәngam adh nīnyán nya 

yan 'k sɔɔn, tit'n toodinyá adh ngan nya yan 'k sɔɔn o. 4 Dinyá o̰ ɓē dɔ rɔn̄ nәko t al, 
bani i ngaan tāa. Tit'n too uo, dәngam o̰ ɓē dɔ rɔn̄ nәko t al, bani i nīnyán tāa. 5 Ī lōi 
kɔgh naa rɔ ̄si.  Ba re ōoi naa tam dɔkāglo 'k sény bee t ya kinya kәsa o, ndɔȳn Nәɓa o, ī 
ási kɔgh naa rɔ ̄si tāa. Ba kuth go ani, ī tél ī ɓoi naa, na sōgh Sata ̰nā si, tam sḭi ási 
dumh ngur dār̰ɔ ̄si ale. 6 Najhn m'ída ni i ya kadh ī taai naa, ba i kadhndū ale. 7 M'ndig 
kadh dee-g malang i titm ma.  Bani dee kogum kogum i k kadhkari 'k Nәɓa adh d, ba 
kadhkari ni i tayataya.  

8 M'ída ngé-g'n taan naa al ɓay ni o, ngékәlāndoo-g o, maj kadh nin ndin titm. 
9 Ba re nin an̰ adh a asn dumh dār̰ɔ ̄al ani, ādh taan naa o. I só t kadh taan naa, todo 
taa naamaj tɔyh kadh ngur dār̰ɔ ̄ɓōkh d kum hor t.  
     10 M'ādh ndūm  ngé-g'n taan naa ni.  Bani i ma al, i Kɔɔ́ɓē-n adh ndūn na k dinyá lō 
kinya ngaan ni.  11 Re ni inya ngaan ani, ādh ni taa dәngam 'krang ale. Alani tél isōn 
naa t k ngaan ne o.  Ādh dәngam təb̄a nīnyán al bát o.  
     12 Ma m'ída got-g najh'n too. Ba i Kɔɔ́ɓē al i ma.  Re ngōkó̰ 'kreyh ik dinyá 'k 
taakem al, ba dinyá ni ndig ndi sene ani, ādh təb̄an ale.  13 Ba re dinyá 'kreyh i k 
ngaan 'k taakem al, ba ni ndig ndi sene ani, ādh dinyá ni inya ngaan al bát. 
14 Dәngam'n taa kem al ni, majala a taa kem todo ni a ̰njər̄a nīnyán. Dinyá'n taa kem al 
ni, majala a taa kem todo ni a̰ njər̄a ya ngan. Re i bee al ani, ngán si-g a téln nya 'k 
nyer.  Bani re sḭi ī ndii naa t ani, nin a taan kem d.  
     15 Bani re ngee'n taa kem al ni ndig kawh ani, ínyan adh awh.  Nya 'k tit'n noo do̰o 
ngōkó̰ 'k dinyá ake dәngam al, bani Nәɓa ɓār ji kadh ji ndi k lɔmɔ. 16 Tam ī ̰dinyá, ī 
gerh al adh ngaai a áj wanh. Ake ī ̰dәngam, ī gerh al adh nīnyái a áj wanh.  
     17 Ādh dee kogum kogum njər̄an k go dɔninh kәla rā-g'n Nәɓa adh d ni ngóy, adh 
nin ndin lo'n Kɔɔ́ɓē ɓār d tū t ni. I ngee'n too-n m'īndā dɔ  ngékánnaa-g t malang bee ni. 
18  Nónge t dee 'kreyh 'k ija rangh lo'n Nәɓa ɓārn ani, adh ni ndi k kәjarangh ni. Ba  
dee 'k ija rangh al lo'n Nәɓa ɓārn ani, adh ni ija rangh ale. 19 Kәjarangh i nya al bát o, 
kәjarangh al i nya al bát o. Bani i ya ngōm gomínd Nәɓa-n i nya malang ni. 20 Adh dee 
kogum kogum malang nan lo ndi d t tāa Nәɓa ɓār d ni. 21 Ī ̰i ɓәlo tāa Nәɓa ɓāri ni ani, 

 

35 7:1 Kumn na i: Maj kadh dәngam taa dinyá ale, 

 329 

ī sōl al.   Ba re ī ás tee dɔɔ ani, ī sā lo tee dɔɔ ta. 22 Todo dee'n i ɓәlo tāa Kɔɔ́ɓē  ɓārn 
ani, i dee 'k kɔɔ́ rɔn̄ tam ya Kɔɔ́ɓē t. I bee uo, ngé'n i kɔɔ́ rɔn̄ tāa Kɔɔ́ɓē ɓārn ani, ni i 
ɓәlo ya Kris. 23 Nәɓa mang si i k gāt 'k ngany. Ī téli ɓәlo-g ya dee-g ale. 24 Ngákó̰-g, 
adh dee kogum kogum malang ndin no Nәɓa t. Adh dee kogum kogum na tū lo ndi d t 
tāa Nәɓa ɓār d ni.  
     25 Ma i k gomínd ya Kɔɔ́ɓē dɔ najh ya ngámand-g ni ale. Bani m'ādh si i najh 'k 
kemm t.  Ma i dee kogum 'k sew tam kum Kɔɔ́ɓē o̰on todom t. 26 Tāani, tam nya 'k tōr-
g'n rān ji ngɔlaa'n too ni, maj takumm t kadh dee ndi lo ndin t. 27 Ī taa dinyá ɓá ani, ī 
sā lo kinya al o. Ī taa dinyá al ani, ī sā lo taa dinyá al o. 28 Bani re ī taa dinyá ɓá ani, ī 
rā i majal ale. Ba  ngōmand taa ngaa ani, ni rā i majal al o. Bani a ingen kony tū dār̰ɔ ̄t. 
Ba m'ndig kadh nya 'k tōr rā si ale.  
     29 Bani ngákó̰-g, nya'n m'ída ni'n too o, ndɔ ̄na i ngany ale. Ngé-g'n taan dinyá ni, a 
ndin tit 'k taan dinyá al o. 30 Ngé-g'n nōn ni, a ndin tit 'k nōn al o.  Ngé-g'n ndin 'k 
rɔn̄elhe ni, a ndin tit 'k rān rɔn̄elh al o. Ngé-g'n a mangn nya ni, a ndin tit nya ni i yad 
al o. 31 Ngé-g'n rān nya 'k dunia t ni, a rān nya'k dunia t ni alh naa ale.  Todo nya 'k 
dunia t a mān ngɔlaa i mbe.  
     32 Ba m'ndig kadh ī ndii kanjh sōl dɔ nya 'k dunia t. Ngee'n taa dinyá al ani, indā 
kemn dɔ nya-g ya Kɔɔ́ɓē t ya kadh nelh Kɔɔ́ɓē. 33 Bani ngee'n taa dinyá ani, ni indā 
kemn dɔ nya-g 'k dunia t kadh nelh nīnyán o, ni indā kemn dɔ nya t dām jōo o. 34 Bee 
tāani, dinyá 'k taa nga al o, ngōmand o ni, nin indān kem d dɔ nya-g ya Kɔɔ́ɓē t, tāa 
kadh nin téln 'k tál kem rɔ ̄t o, ndíl t o mbak.  Bani ngee'n taa nga ɓá ani, ni indā kemn 
dɔ nya-g 'k dunia t ya kadh nelh ngaan. 35 M'ída najh'n too i tam rā maj sesi. I tam ya 
kuwa si k gūmbu ale.  Ba m'ída si i nya 'k sɔɔ kadh īndāi kem si dɔ kәla ɓerh ya Kɔɔ́ɓē t, 
kadh ī sōli dɔ nya 'krang t al.  
     36 Re dee 'kreyh ida kemn t na n'rā maj k ngōnn 'k manda al, tam ɓāl mand yan 
mān kɔɔ̄ ani, sɔɔ kadh ni taa ngaa. Adh bәran rā nya'n kemn ndig ni. Ngee'n too i majal 
al, adh ni taa ngaa. 37 Bani ngee'n ire urn tɔg, ba nya 'kreyh ɔs sene al, adh ni as rā k 
go kemn ne, kadh ni ngōm ngōnn mand t ani, ni rā i maj. 38 I bee ni, ngee'n adhn 
ngōnn 'k mand taa ngaa ani, ni rā imaj.  Bani ngea'n adh ngōnn 'k mand taa ngaa al 
ani, ni rā i'k maj párang.  
     39 Ndūnajh do̰o dinyá nin k ngaan ne lo'n ngaan ndi k kumn ne ni. Bani re ngaan 
oy kɔɔ̄ ani, ni i dɔ rɔn̄ kadh taa ngaa 'k go kemn t.  Bani i ngaa 'k kem Kɔɔ́ɓē t ngóy. 

40 Ba takumm t ni, re ni ndi bee ani, rɔn̄ a nelhn párang. M'gír kadh ma i k Ndíl ya 
Nәɓa uo.  
 

Najh nyagūg ɓesh-g 
      

M'ɔr̄h najh k sɔɔ dɔ nya-g 'k gūg'n ɓesh-g.  Ji gerhi adh jḭi malang i ngégerh nya.  Ba 
gerh nya rā tāa adh dee dɔ bo, bani tár rā tāa adh dee mbūs. 2 Re dee  'kreyh ida 
kemn t na ni i ngegerh nya ani, ni gerh nya al ɓay tit'n sɔɔ kadh ni gerh ni. 3 Bani re 

dee 'kreyh tár Nәɓa ani, Nәɓa gerh dee'n noo.  
     4 Bani najh ya kәsa-g 'k gūg'n ɓesh-g ni, ji gerhi ɓesh-g i nya 'k rɔ ̄al dunia t.  Adh ji 
gerhī Nәɓa i kogum bee ngóy. 5 Nya-g 'k dɔrā ̰t, ake i 'k dɔnang t'n dee-g ɓārn d nәɓa-g 
i ngany.  Ji gerhi adh nәɓa-g i ngany o, kɔɔ́ɓē-g i ngany o. 6 Ba tam yaji t ni, Nәɓa i 
kogum bee ngóy o.  Ni i Bәra ji.  Nya-g malang ḭn i rɔn̄ nәko'n t o, jḭi i yan o. Kɔɔ́ɓē i 
kogum bee ngóy, i Jeju Kris.    
Nya-g malang o, jḭi o, ji toi i k kuln ne o.  
     7 Ba dee-g malang gerhn nya'n too ale. Nge 'kreyh-g kem d na dɔ ɓesh-g t ni.  Nin 
isan kәsa 'k gūg'n ɓesh-g tam ndíl 'k gerh yad i 'k ngangh al, adh téln 'k nyer. 8 Ji téli 'k 
maj takum Nәɓa t k kul kәsa t ale.  Ba re j'isai nya al ani, ji maji al 'k tɔyh al o.  Re j'isai 
nya ani, ji maji 'k tɔyh al o.  
     9 Ī ngōmi maj na sōgh kɔɔ́rɔ ̄yasi tél mbalh tóga nja ngé'k ngangh al-g. 10 Kɔɔ́rɔ ̄yasi 
a tél bee todo dee 'kreyh 'k ndíl 'k gerh yan i k ngangh al ni, áḭ, ī ̰'k gerh nya ni ī ndi lo 
kәsa nya t kúj ɓesh-g t ani, ndíl 'k gerh yan ni i k ngangha al ni, ɔs sene kadh isa kәsa 'k 
gūg'n ɓesh-g ala? 11 Bee tāani, dee 'k ngangh al'n too a nuj k kul gerh nya yai.  Ni i 
ngōkó̰'n Kris oy tam yan t ni. 12 Bee tāani, re ī rāi majal k ngákó̰-g, kadh ādhi ndíl 
'kgerh ya nge 'k ngangh al ni do ani, ī rāi majal i k Kris. 13 I tam najh'n too t ni, re kәsa 
yam i nya 'k iga ngōkó̰m gīg t ani, ma m'ísa dā ̰nyet al.  Ma m'ísan al, na sōgh m'íga 
ngōkó̰m gīg t.  
 

Pol i ngōmbangkәla 'k rɔ ̄
      

Ma i kɔɔ́ rɔm̄ ala?  Ma i ngōmbangkәla ala?  M'á ̰Jeju Kris Kɔɔ́ɓē yaji jó ala?  Sḭi i 
kәla yam kem Kɔɔ́ɓē t ala? 2 Re ma  i ngōmbangkәla takum dee 'krang-g t al 
gigeani, ma i ngōmbangkәla tam yasi t. M'ída bee, todo sḭi i mbō̰ ya kәla rām'n adh 

8 

ma i ngōmbangkәla kem Kɔɔ́ɓē t ni.  
     3 Nge'n too i najh kɔrh najh dɔm t'n m'daln ngésəl̄a gírm ni. 4 Adhn ji kadh j'isai o, 
j'anyhi o ala? 5 Adhn ji kadh ji taa dinyá 'k taakem kadh awh seji uo ala? I tit'n 
ngámbangkәla 'kreyh-g o, ngákó̰ Kɔɔ́ɓē o, Sepas o, rān o ni. 6 Ake ma o, Barnabas o 
ngóy-n j'as kinya kәla 'k jī ji t ala?  
     7 Askar 'k rá-n awh rɔ ̄t ani, igā rɔn̄ k nar yan nәko a? I ná-n dubh nduú ani, isa 
kanhn ala?  Ake i ná-n ulh ɓūt bath-g ani, anyh mba d ala? 8 Nya-g'n m'ída too i go ya 
dee-g t a?  Maktub ndūnajh ida nya-g'n too uo ala? 9 Todo maktub ndūnajh ya Mowij 
ida na:  

Re mangh a sәbā kō ani,  
 íla bend tan t ale.   

(Rongh.  25:4) 
 Nәɓa indā kemn i dɔ mangh-g t ngóy a? 10 Ake ni ɔrh najh'n too i tam yaji t ala?  A̰a, 
Maktub ya Nәɓa ida najh ni i tam yaji t. Ngé'n rā ndɔrh ani, sɔɔ kadh indā kemn dɔ 
kinge kumkō t o.  Ngee'n sәbā kō ani, indā kemn dɔ kinge njárn t o. 11 Re ji dubh nya 
ya Ndíl dɔdan si t o, ji taa nya 'k nang t jī si t o ani, i najh 'k bo ngany a? 12 Re dee 
'kreyh-g rān bee sesi ani, j'as rā ngany tɔyh d ala?   
     Bani ji rā bee ale.  Ba j'ire kem ji ngangh dɔ nya-g t malang.  Ji ndig kadh j'uth rób 
Najh 'k Maj ya Kris ale. 13 Ngé-g'n rān kәla kem Kúj ya Nәɓa t ni, ingen nyakәsa yad i 
kem Kúj ya Nәɓa t o.  Ngé-g'n rān ɓerh dɔ rәngri t ni, ingen nya yad i tū rәngri t o ni, ī 
gerhi ala? 14 Kɔɔ́ɓē indā dɔ  ngé-g'n ɔjn Najh 'k Maj t ni, kadh a ingen nya yad i k kul 
Najh 'k Maja uo.  
 

Pol mbāth taa nya jī ngékánnaa 'k Korḛnt t 
 

     15 Bani m'rā tit'n noo kogum al o.  M'ndang maktub kadh m'giden nya sény al o. I 
só t kadh m'óy bani kadh dee kogum rā hít rɔ ̄yam adh tél nya 'k kari ale. 16 Re m'ɔj́ 
Najh 'k Maj ani, ma i k nya hít rɔ ̄ale. I bee todo i najh yam kadh m'ɔj́ Najh 'k Maj.  Ba 
re m'ɔj́ Najh 'k Maj al ani, rɔn̄doo i dɔm t. 17 Tāani re m'rā k go kemm ani, m'ínge 
kәgān. Bani ree m'rā i k go kemm al gige ani, m'rā bee i tam kәla'n i 'k ilan jīm t ni. 18 I 
bee ni, kәgā yam i ri?  Kәgā yam i kɔj Najh 'k Maj kari.  M'gide nya'n sɔɔm tam kɔj Najh 
'k Maj ya Kris t ni ale.  

Nya'n Pol rā tam ya Najh 'k Maj t ni 
 
     19 Ma i ɓәlo ya dee kogum al gige ani, m'tél ɓәlo ya dee-g malang, tāa kadh m'ínge 
dee-g ngany párang. 20 I dan Jwip-g t ani, ma i tit Jwip, tāa kadh m'ínge Jwip-g. I dan 
ngé-g'n ndin gír ndūnajh t ni ani, ma i tit ngee'n ndi gír ndūnajh t ni, tāa kadh m'ínge 
dee-g'n ndin gír ndūnajh t ni. 21 I dan ngé-g'n i kanjh ndūnajh t ni ani, ma i tit dee 'k 
kanjh ndūnajh.  Ba ma i kanjh ndūnajh ya Nәɓa al, bani ma i gír ndūnajh ya Kris t.  
M'rā bee tāa kadh m'ínge ngé-g'n ndin kanjh ndūnajh ni. 22 I dan dee-g 'k ngangh-al-g t 
ani, m'tél dee 'k ngangh-al tit yad tāa kadh m'ínge dee-g 'k ngangh-al-g ni.  M'to tit dee-
g malang dan d t, tāa kadh tū nya-g'n noo t malang ni kadh m'áj'n 'kreyh-g. 23 M'rā 
nya-g'n too malang i tam Najh 'k Maj t tāa kadh m'ínge kәgā yam tū t.  
 

Pol ngɔd̄ ya kinge nya kәgā nja 
 
     24 Ngé-g'n nējn naa ni, nin ngɔd̄n malang, bani i dee kogum bee-n a inge nya ni. Sḭi 
ī gerhi ala? Tāani ī ngɔd̄i k lon ne tāa kadh ā íngei nya ni. 25 Dee-g malang'n nējn naa 
ni, nin ɔghn rɔ ̄d dɔnya-g t malang 'k tayataya.  Ba nin rān nya-g'n noo i ya kadh 
ingen'n nya kәgā nja 'k a nuj. Bani jḭi ji rāi i tam ya kinge'n nya kәgā nja 'k a nuj al ni. 
26 I tit'n too-n m'āa̰'n ngɔd̄ ni.  Ba m'āa̰ ngɔd̄ i tit dee 'k gerh lo kawhn al ni ale.  M'tóga 
k jīm tit dee 'k tóga ɓod lo kari ale. 27 Bani m'īndā dɔ  rɔm̄ mәko t m'rān ɓәlo yam t. 
M'īndā dɔm mәko t, na sōgh m'ɔj́ dee-g 'krang-g najh ɓá tāa ba, a mbāthmn.  
 

Dee-g 'k Israyel t téln nyandáj yaji 
      

M'ndig kadh ī gerhi, ngákó̰-g, ka ji-g malang ndin gír kilh manh t o.  Nin malang 
gāngn bā kath o. 2 Nәɓa ila d malang manha kem Mowij t, kem kilh manh t o, 
kem bā kath t o. 3 Nin malang isan kәsa 'k kḭ dɔrā ̰t o. 4 Nin malang anyhn 

manh 'k kḭ dɔrā ̰t o, todo nin anyhn manh 'k tee tū Mbalh t'n ḭ dɔrā ̰t ni.  Mbalh ni ree 
go d t.  Mbalh ni i Kris. 5 Bani ngé 'kreyh-g ngany dɔdan d t nelhn kum Nәɓa al, adh 
nin tóson oyn dәlalo t.  
     6 Nya-g'n noo malang tél i nyandáj tam yaji t, tāa kadh ngurnya 'k majal rā ji tit'n 
rān d kete ni ale. 7 Maj kadh sḭi ī gūgi ɓesh-g tit'n 'kreyh-g dɔdan d t rānni ale.  Maktub 
ya Nәɓa ida na:  

10 

Dee-g ndin ya kәsa o, kanyh o, go t ani nin ḭn tam ya kóg naa o.  
(Teek'.  32:6) 

8 Ji lōi rā kaya, tit'n 'kreyh-g dɔdan d t rān.  Adh dee-g dubu kut jōo gid i mәtá, tóson 
oyn ndɔ ̄kogum ni. 9 Ji lōi nā Kris, tit'n 'kreyh-g dɔdan d t nānn adh lī-g tɔl̄n d ni. 10 Ī 
lōi nyúr, tit'n ngé 'kreyh-g dɔdan d t nyúrn, adh nin udn kɔɔ̄ jī ngekәla 'k ngekud dee t 
ni.  
     11 Nya-g'n noo malang reen dɔ d t ni, i tam nyandáj t.  Ba ndangn kem maktubu ya 
kɔjn ji, jḭi'n tangóy dɔkāglo-g i dɔ ji t ni. 12 Tam'n too ni, ngee'n gír adh ni ra gágaj ani, 
sɔɔ kadh ni ngōm maj, na sōgh ni isō. 13 I nā 'k taya-n rā si ni al, bani i ngee'n rā dee-g 
malang ni.  Bani Nәɓa i 'k sew, adh ni a inya nā ni kadh tɔyh tɔǵ si ale.  Bani tū nā t'n 
noo ni, ni a rā lo kadh ī teei'n tū t, kadh sḭi ási kuwa tɔg.  
 

Sɔɔ kadh dee-g ya Nәɓa rān kemkasnaa k ɓesh-g ale 
 
     14 Tam'n too t ni, kótár-g yam, ī gōngi gūg ɓesh-g. 15 M'ɔr̄h najh sesi tit ngéter-g, 
ba sḭiko-g ī sāi kum najh'n m'ída si ni. 16 Kop 'k tɔŕta dɔ t'n ji tɔŕi ta ji dɔ t ni, i kem 
kasnaa k mós Kris ala?  Mápa'n ji teti naa t ni, i kem kasnaa k rɔ ̄Kris ala? 17 Adh mápa 
i kogum bee, ba jḭi i ngany ni, jḭi i rɔ ̄'k kogum bee.  Ji i rɔ ̄kogum  todo jḭi malang j'isai 
i mápa 'k kogum bee.  
     18 Á̰i Israyel-g 'k go dār̰ɔ ̄t ni.36 Ngé-g'n isan nyagūg-g ni, nin rān kem kasnaa dɔ 
rәngri t ala? 19 I bee ni m'ída na i ri? Nya'n gūg'n ɓesh-g ni i nya 'kreyh a?  Ake ɓesh i 
nya 'kreyh a? 20 Bani nya'n Ngé-g'n i Jwip-g al, adhn nyagūg t ni, nin adhn i ndíl-g ya 
Sú, ba adhn i Nәɓa ale.  Todo m'ndig kadh sḭi ī rāi kem kasnaa k ndíl-g ya Sú ale. 21 Sḭi 
ási kanyh kop ya Kɔɔ́ɓē o, kop ya ndíl-g ya Sú o ale.  Sḭi ási kәsa nyakәsa ya Kɔɔ́ɓē t o, 
nyakәsa ya ndíl-g ya Sú t o ale. 22 Ji gúndi Kɔɔ́ɓē kadh wōng rān a?  Adh ngangh ji 
tɔyh yan a?  
 

Sɔɔ kadh dee-g ya Nәɓa rān nya malang 'k  
ya kɔrhn ta Nәɓa  

 

 

36 10:18 

      23 Ndūnajh adhm kadh m'rā nya malang, bani nya malang rā majk dee ale.  
Ndūnajh adhm kadh m'rā nya malang, ba nya malang'n rā tāa kadh dee mbūs ni ale. 
24 Adh dee kogum sā nya tam yan nәko t al, bani tam ya kadh madh ɓēn t o.  
     25 Ísai nya malang'n ignn lo gāt dā ̰t ni, kanjh dәje gír tam ndíl 'k gerh yasi t. 
26 Dɔnang i ya Kɔɔ́ɓē.  Nya malang 'k tū t i yan o.37 
     27 Re dee 'kreyh 'k taakem  al mēr si kәsa nya, ba ī ndigi kawh ani, ísai nya 
malang'n ni a adh si ni.  Ísai kanjh dәje gír tam ndíl 'k gerh yasi t. 28 Bani re dee 'kreyh 
ida si na: Nya'n too i 'k kadh nyagūg t ani, ísai al, tam ya ngee'n ida si t ni, i tam ndíl 'k 
gerh t.  Dɔnang i ya Kɔɔ́ɓē.   Nya malang 'k tū t i yan o.38 29 M'ɔr̄h i najh ndíl 'k gerh 
yai al, bani i tam ndíl 'k gerh ya dee 'krang.  Ndíl 'k gerh ya dee 'krang a gāng sariadɔ 
kɔɔ́rɔ ̄yam t i tam ri? 30 M'ndadh Nәɓa tāa m'ísa nya. M'rā bee ani, dee-g idan najh 'k 
majal dɔm t i tam ri, lo'n m'ndadh Nәɓa dɔ t ni?  
     31 Adh re ísai, ake ānyhi, ake ī rāi nya ani, ī rāi nya malang i tam kɔrhn ta Nәɓa. 
32 Ī lōi rā nya kogum 'k ya kadh Jwip-g, ake Grek-g, ake Eglij ya Nәɓa inge'n wōng.  
33 Tit'n mәko m'rā kadh nelh dee-g tū nya-g t malang o ni. M'sā nya tam yam mәko t 
al, bani m'sā nya i tam ya dee-g 'k ngany t, ya kadh nin ingen kaj uo.  

     I ndájmi, tit'n mәko, m'ndáj'n Kris uo ni.  
  

Kɔjh tam ya dinyá-g t 
 

    2 Ngákó̰-g, m'tɔȳ si tam iga kem si dɔm t tū nya-g t malang.  M'tɔȳ si tam sḭi ī ngōmi 
najh-g'n m'ɔj́ si ni.   
     3 Bani m'ndig kadh ī gerhi nya'n too: Kris i dɔmdɔ dәngam mbak o, dәngam i dɔmdɔ 
dinyá o, Nәɓa i Dɔmdɔ Kris o. 4 Dәngam-g'n ndɔȳ, ake ɔj najh 'k loyā t, ba ɓír dɔn ani, 
ni ila rɔs̄ɔlh i dɔ dɔm dɔn t. 5 Ba dinyá'n ndɔȳ, ake ɔj najh 'k loyā t, ba dɔn i 'k ɓir ale 
ani, ila rɔs̄ɔlh i dɔ dɔm dɔn t o, to i tit 'k dәsā i dɔn bee o. 6 Re dinyá ɓír dɔn al ani, ija 
nәnga dɔn, ake dәsā ani, sɔɔ kadh ni ɓír dɔn. 7 Sɔɔ kadh dәngam ɓír dɔn al, tam ni i 
kumta o, kɔrta ya Nәɓa o, ba dinyá i kɔrta ya dәngam. 8 Ji gerhi adh Nәɓa ɔrh dәngam 
i rɔ ̄dinyá t al, ba ni ɔrh dinyá i rɔ ̄dәngam t. 9 Nәɓa ubn dәngam i tam ya dinyá t al, 

 

37 10:26 Pā-g 24:1 

38 10:28 Pā-g 24:1 

bani ni ub dinyá i tam ya dәngam t. 10 I tam'n too t ni, sɔɔ kadh dinyá ndi k nyakɔj 'k 
gír tɔǵ 'k dɔn t tam ngékәla-g t.  
     11 Bani kem Kɔɔ́ɓē t ni, dinyá i kanjh dәngam  al o, ake dәngam i kanjh dinyá al o. 
12 Tit'n ɔrhn dinyá i rɔ ̄dәngam t ni, i bee ni, ojn dәngam i k kul dinyá uo, ba nya 
malang ḭ i rɔ ̄Nәɓa t. 13 Sḭiko-g ī seri najh'n too kem si t.  I só t kadh dinyá ndɔȳ Nәɓa 
kanjh ɓir dɔn a?  14 I hál nәko-n ndó si kadh re nәnga dɔ dәngam ngāl ani, ila rɔs̄ɔlh 
dɔn t ni ala?  15 Bani re nәnga dɔ dinyá ngāl ani, i kɔrta yan, tam adhn nәnga dɔ i tam 
nya kuth dɔn t. 16 Bani re dee 'kreyh ndig gák ani, jḭi i k nya kāgɓē 'k bee al o, ake 
ngékánnaa-g ya Nәɓa al o.  
 

Najh kәsa ya Kɔɔ́ɓē  
 
     17 Kem najh'n m'ɔj́ si t too, m'tɔȳ si ale.  Lo'n ī káni naa ani, i ya kadh ī téli 'k maj 
párang al, ba kadh ī téli 'k majal párang. 18 Nya 'k kete i ni'n too: M'ōo adh kēg naa ḭ 
dɔdan si t, lo'n sḭi káni naa ni. Ba m'taa kem kadh najh m'ōo ni i mbáy malang ale. 
19 M'gerh adh kәndā ɓūt-g 'k tayataya ḭn dɔdan si t. Sḭi ī ndigi gerh ngé-g'n i 'k ndet 
dan si t ni. 20 Tāani, lo'n sḭi ī káni naa ani,  i tam kadh ísai kәsa ya Kɔɔ́ɓē ale. 21 Adh 
lo kәsa t ni, ngé 'kreyh-g isan yad kete, adh ngé 'kreyh-g nan k ɓōo o, 'kreyh-g anyhn 
ngany o. 22 Sḭi i k kúj-g kadh ísai o, ānyh o, tū t ala?  Ake sḭi ídii Eglij ya Nәɓa a?  Ílai 
rɔs̄ɔlh i dɔ ngé-g'n nya yad goto t ni a?  
K m'ída na i ri?   K m'tɔȳ si a?  Ma m'tɔȳ si tū tal bát! 
     23 Nya'n m'ādh si kete ni, m'íngen i rɔ ̄Kɔɔ́ɓē t.  Kem ndɔ'̄n nәko nin ilan Kɔɔ́ɓē Jeju 
jī dee-g t ni, ni un mápa. 24 Lo'n ni ndadh ɓá ani, ni tet naa t, ba ida na: Ī taai ísai. 
Ngee'n too i rɔm̄'n gāng naa t tam yasi t ni.  Ī rāi ngee'n too kadh igan kem si dɔm t. 
25 Kuth go'n nin isan ɓá ni, ni un kop, ba ida na: Kop'n too i kinīmínd 'k kij tū mósm t. 
Ī rāi ngee'n too kadh iga'n kem si dɔm t, k dɔ ndɔ ̄kanyh si-g malang. 26 Lo'n malang 
ísai mápa'n too o, ānyhi kop'n too o ani, sḭi ɔj́i i koy Kɔɔ́ɓē mbóng ni ree.  
     27 Tam najh'n too t ni, nge'n isa mápa'n too, ake anyh kop ya Kɔɔ́ɓē, k go 'k ndet al 
t ani, ni a i k saria dɔn t.   I saria rɔ ̄Kɔɔ́ɓē o, saria mósn o. 28 Bani sɔɔ kadh dee gír 
kemn nәko t, tāa isa mápa ni o, anyh kop ni o.  29 Todo ngee'n isa o, anyh o, kanjh gir 
kemn t adh i rɔ ̄Kɔɔ́ɓē ani, isa o anyh o, i saria dɔn nәko t. 30 I tam najh'n too t-n dee-g 
ngany dɔdan si t i k ngangha al o, mɔny rā d o, 'kreyh-g ngany ɓīn o ni. 31 Bani re ji 

gāngi saria dɔ ji jḭiko-g t ani, j'a j'ingei saria ale. 32 Bani lo'n Kɔɔ́ɓē gāng saria dɔ ji t 
ani, ni inda ji i mbe, tāa kadh saria uwa ji naa t k dee-g 'k  dunia t ale.  
     33 I bee ni, ngákó̰-g, lo'n ī káni naa ya kәsa ani, ī ngói naa. 34 Re dee 'kreyh ɓō rān 
ani, ādh ni isa nya kúj yan t, tāa kadh sḭi íngei saria dɔ kán naa yasi t ale.  
     Lo'n m'ūgh ani, ma m'ā m'īndā got najh ni naa t.  
 

Ndíl 'k Tál adh kadhkari tayataya 
      
Ngákó̰-g, m'ndig kadh sḭi ī gerhi kadhkari 'k tayataya ya Ndíl. 2 Dan'n sḭi i dee-g 
'k gerh Nәɓa al ɓay ni, sḭi āwhi mbit mbit go ɓesh-g 'k mbíki-g t. 3 I bee ni, m'ɔj́ 
si wáng, dee'n ida na: Timbē i dɔ Jeju t ani, dee'n too ɔrh najh i kem Ndíl ya 

Nәɓa ale.  I kul Ndíl 'k Tál-n dee as kәda na: Jeju i Kɔɔ́ɓē ni.  
     4 Kadhkari i tayataya, ba Ndíl i kogum bee o.  5 Kәla-g i tayataya, bani Kɔɔ́ɓē i 
kogum bee o. 6 Lo rā nya-g i tayataya, ba Nәɓa i kogum bee.  Ni nәko rānya-g malang 
kem d t malang.  
     7 Bani Nәɓa adh nya ya Ndíl, adh dee kogum kogum malang, kadh rā maj k dee-g 
malang. I nya'n dee as ka ̰ni. 8 I k kul Ndíli-n Nәɓa adh dee 'kreyh kumkedh o, ni adh 
dee 'kreyh najh gerh nya o.  I k kul Ndíl 'k kogum. 9 Ni adh dee 'kreyh kinīur i k kul 
Ndíl 'k kogum o.  Ni adh dee 'kreyh-g kadhkari 'k tayataya ya ngáa ngémɔny-g, i kul 
Ndíl 'k kogum o.  10 Ni adh dee tɔǵ ya rā nya 'k yáa-g o.  Ni adh dee 'kreyh kadhkari ya 
kɔj Najh 'k loyā t o.  Ni adh dee 'kreyh kumkedh kadh gerh gír ndíl-g 'k tayataya o.  Ni 
adh dee 'kreyh tɔǵ kɔrh najh k ta-g 'k tayataya o.  Ni adh dee 'kreyh kadh ɔrh gír ta-g 'k 
tayataya o. 11 Bani i Ndíl 'k kogum nәko'n rā nya-g'n too malang ni. Ba ni nəb̄o dee-g 
kadhkari tayataya kogum kogum malang k go ndig yan ne.  
     12 Tit'n rɔ ̄i kogum bee, bani ngán rɔ-̄g i ngany ni, bani ngán rɔ-̄g malang i rɔ ̄'k 
kogum ni, Kris i tit'n too uo. 13 Ndíl inī ji malang tū Ndíl t, adh ji télin rɔ ̄'k kogum ni. I 
k kul Ndíl 'k kogum bee t-n, re i Jwip-g, ake i Grek-g, ɓәlo-g, ake i  kɔɔ́rɔ-̄g. Adh jḭ 
malang, j'anyhi k Ndíl 'k kogum bee.  
     14 Rɔ ̄i ngōn rɔ ̄kogum ngóy al, bani i ngán rɔ-̄g ngany.  15 Re nja ida na: Tam ma i 
jī al, ma i rɔ ̄ale. Tit'n too ni jī tél nya ya rɔ ̄to̰ al a? 16 Ba re mbī ida na: Tam ma i kum 
al, ma i rɔ ̄ale. Tit'n too ni, mbī tél nya ya  rɔ ̄to̰ al a? 17 Re rɔ ̄malang i kum ani, lo koo 
lo i ra?  Re rɔ ̄malang i mbī ani, lo kot nya i ra?  18 Bani Nәɓa indā ngán rɔ-̄g kogum 

kogum kem rɔ ̄t, k go ndig yan ne. 19 Re rɔ-̄g malang i ngán rɔ ̄'k kogum bee ani, rɔ ̄i 
ra?  20 Ngɔlaa'n too ngán rɔ-̄g i ngany, ba rɔ ̄i kogum bee.  
     21 Kum as kәda jī na: “M'ɔd́i al” ale. Ake dɔ as kәda nja na: M'ɔd́i al ale. 22 I bee al, 
bani ngán rɔ-̄g'n áḭ d tit nya 'k ngangh al ni, i nya 'k as lon t. 23 Ba ngán rɔ-̄g ya rɔ ̄ji-g'n 
j'aḭ d i tit nya 'k rɔyh al ni, ji rɔyhi d ngany alh naa. Ngán rɔ-̄g'n j'aḭ d tit nya 'k rɔs̄ɔlh 
ni, ji ngōm d maj ngany alh naa. 24 Bani ngán rɔ ̄ji-g'n to ron ni, nalhn nya ale.  Tāani i 
Nәɓa'n rā rɔ ̄ni.  Ngán rɔ-̄g'n nalhn nya ni, Nәɓa rɔyh d ngany párang. 25 Ni rā bee tāa 
kadh najh kēg naa goto dan rɔ ̄t, bani ngán rɔ-̄g rān todo naa malang. 26 Re ngōn rɔ ̄
kogum inge kony ani, ngán rɔ-̄g malang ingen koyn sene o. Re ngōn rɔ ̄kogum inge 
kɔrta ani, ngán rɔ ̄malang rān rɔn̄elh sene o.   
     27 Ngɔlaa ni, sḭi i rɔ ̄Kris.  Ba sḭi kogum kogum malang i ngán rɔn̄. 28 Ba Nәɓa'n 
inda ngé 'kreyh-g dan ngékánnaa t. Takәgadɔ i ngámbangkәla-g. 'K ko̰ jō i ngékɔjndū 
Nәɓa. 'K ko̰ mәtá i ngéndó dee-g o.  Kuth go ani, i ngérā nya 'k yáa-g o. Kuth go d ani, 
ni adh kadhkari ya ngáa ngémɔny-g o, ya rā kәla o, ya ko̰ ɓē o, ya kɔrh najh k ta-g 'k 
tayataya o. 29 Nin malang i ngámbangkәla-g a?  Nin malang i ngékɔjndū Nәɓa a?  Nin 
malang i ngéndó-g dee-g a?  Nin malang i ngérā nya 'k yáa-g a? 30 Nin malang ingen 
kadhkari ya ngáa ngémɔny-g a?  Nin malang ɔrhn najh k ta-g 'k tayataya a?  Nin 
malang i ngétūr najha?  31 Īndāi kem si dɔ kadhkari 'k maj párang t, ba m'ndig kɔj si 
rób 'k maj tɔyh d.   
 

Tár maj tɔyh kadhkari-g malang.  
      

Re m'ɔr̄h najh k ta dee-g 'k tayataya o, k ta ngékәla-g o, bani ma i k tára al ani, 
ma i tit nən̄gá kas 'k ɓār, ake gindh 'k kәnda naa t bee. 2 Ba re ma i k kadhkari 
ya kɔj najh 'k loyā t o, m'gerh gír najh 'k lomundh t malang o, m'gerh nya 

malang o, re mai k kinīur 'k as kɔrh mbalh-g lo yad o, bani ma i k tára al ani, ma i nya 
ale. 3 Re m'ādh nya yam malang ngéndoo-g kadh isan o, re m'ādh rɔm̄ kadh rón horo o, 
bani ma i k tára al ani, m'ínge nya tū t ale.  
     4 Tár a ire kemn o, a rā maj o.  Tár a rā ni alo, a tɔȳ rīn al o.  Tár a tɔj̄ rɔn̄ ale.  
5 Tár a rā rim rim al o, sā nya tam yan nәko t al o.  Wōng rān láw al o.  Ni tet kemn k 
majal al o.  6 Tár inge rɔn̄elh tū nya 'k gōth-al t al, bani i tū najh 'k rɔk̄um t tāa.  7 Tár 
tóga tan tū nya-g t malang o,  indā kemn dɔ nya-g t malang o, a ngó nya-g malang o, a 
ndi jeke tū nya-g t malang o.   

     8 Tár a tәgā nyet ale.  Bani re i najh 'k loyā t ani, a goto.  Re i ta-g 'k tayataya ani, 
gír a gāng.  Re i gerh nya ani, a goto.  9 Todo ji gerhi najh malang al, ba j'ɔji najh 'k 
loyā t, bani j'asi kɔj malang ale.  10 Ba lo'n nge 'k as malang ree ani, nya 'k as malang 
al, a goto.  11 Lo'n ma i ngōn ni, m'ɔr̄h najh i tit ngōn, m'gír i tit ngōn, kemm ɔjm i tit 
ngōn.  Bani lo'n m'tél dәngam ɓá ni, m'ínya nya rā ngán-g kɔɔ̄.  12 Ngɔlaa ni, j'aḭ i tiln, 
tit'n dee a ̰k kótәrama ni.  Ba ndɔ'̄n t ani, j'a j'aḭ naa k kum ji.  Ngɔlaa, m'gerh malang 
al, ba ndɔ'̄n t nú ma m'ā m'gerh tit'n Nәɓa gerhmn ni.  
     13 Ngɔlaa'n too na nya-g i mәtá: Kinīur o, kәndā kem dɔ t o, tár o.  Bani 'k bo tɔyh d 
malang i tár.  
 

Kɔj ndū Nәɓa tɔyh ta-g 'k tayataya 
      
Úni go tár, bani īndāi kem si dɔ kadhkari ya Ndíl t.  Ba 'k tɔyh kadhkari-g ni, 
īndāi kem si dɔ kɔj najha. 2 Todo ngekɔrh najh k ta 'k tayataya ni, ni ɔrh najh i k 
dee-ge al, ba i k Nәɓa.  

Todo dee kogum oo kum najh ni al, ni ida i najh 'k lomundh t kem Ndíl t.  3 Bani 
ngee'n ɔj najh ni, ni ida i dee-g, tāa kadh nin mbūsn o, ni ɔjh d o, ni sɔlh kem d o.  
4 Ngekɔrh najh k ta 'k tayataya ni mbūs i rɔn̄ nәko.  Bani ngee'n ɔj najh ni, mbūs i 
ngékánnaa-g.  5 M'ndig kadh sḭi malang ɔrhi najh k ta-g 'k tayataya, bani 'k tɔyh 
malang ni, m'ndig kadh sḭi ɔj́i najh.  Ngee'n ɔj najh ni, ni tɔyh ngee'n ɔrh najh k ta-g 'k 
tayataya, ba tūr najh ni ya kadh mbūs ngékánnaa-g al ni.  
     6 Bani, ngákó̰-g re m'ree rɔ ̄si t ni, m'ɔr̄h najh i kta-g 'k tayataya ani, íngei i ri tū t?  
Ā íngei nya i lo'n m'ɔj́ najh ya Nәɓa k kul tḛe kum ni ngóy, ake i k kul gerh nya, ake i k 
kul kɔj najha, ake i k kul ngәrandó tāa. 7 Nya-g'n i k kumu al ni, tit nal, ake i kende 
gige, ɓārn maj. Bani re ɓārn i k gōo al ani, i banyh-n dee a gerh ɓār nal, ake i kende ni 
a? 8 Ba re tōw nən̄gá ɓār i k gōo al ani, ná-n a rā rɔn̄ tam ya rɔ ̄t?  9 I bee ni, re najh 
kɔrh si i k gōo al ani, dee-g gerhn najh yasi i banyh?  Todo najh kɔrh si ni i k' ɓōd lo t 
kari. 10 Ta-g 'k tayataya i ngany dunia t laa, ba ta-g kogum kogum malang ni i k kum 
najha.  11 Tāani re m'gerh kum najh'n ɔr̄hn ni al ani, ma m'too i tit tər̄a kɔr̄ takum 
ngékɔrh najh t o, ngee'n ɔrh najh ni, a to i tit tər̄a takumm t uo. 12 Sḭi i bee uo.  Nónge 
t sḭi īndāi kem si dɔ kinge kadhkari 'k tayataya ya Ndíl t ani, ī sāi lo kinge kadhkari ya  
mbūs ngékánnaa-g o. 

 339 

13 Tam'm too t ni sɔɔ kadh ngee'n ɔrh najh k ta 'k tayataya ni, ni ndɔȳ tāa kadh ni as 
tūr najh ni. 14 Re m'ndɔȳ k ta 'k taya ani, ndílm-n ndɔȳ ni, bani gír yam rā nya ale.  
15 I bee ni, i banyh ta?  Ma m'ndɔȳ kem ndílm t, bani ma m'ndɔȳ k gerh nya yam uo.  
Ma m'īnī pā kem ndílm  t, ba ma m'īnī pā k gerh nya yam uo. 16 Alani, re i ndadh k kul 
ndíli ani, i banyh-n dee 'k kari'n ndi dɔdan si t ni a ida na: Amen, re ni gerh najh ndadh 
nyai al ni? 17 Ī ndadh maj ngany rɔk̄um, bani ndadh yai ni, mbūs dee 'krang ale.  
     18 M'ndadh Nәɓa tam m'ɔr̄h najh k ta-g 'k tayataya tɔyh si malang.  19 Bani dan 
ngékánnaa-g t ni, m'ndig kәda najh mí tū gerh nya yam t, tāa kadh m'áj dee 'kreyh-g 
najh tɔyh kәda najh dubu kut kogum k ta 'k tayataya.  
     20 Ngákó̰-g,  go gír yasi t ni ī lōi rā tit ngán-g al.  Najh nya 'k majal t ni, ī ndii tit 
ngán 'k dūu-g.  Bani go gír yasi t ni, ī toi tit dee 'k tɔg-g.  21 Ndangn kem maktub 
ndūnajh t na:  

Ma m'ɔr̄h najh k gírdee-g'n too k ta dee-g 'k tayataya.  
Ba m'ɔr̄h najh k ta tər̄a-g gige,  
bani nin a oon najh yam al, Kɔɔ́ɓē ida.   

(Ejai 28:11-12) 
     22 I tam najh'n too t ni, ta-g 'k tayataya i nyakɔj tam ngétaakem t al, bani i nyakɔj 
tam ya ngétaakem-al-g.  Bani kɔj najh t i nyakɔj tam ya ngétaakem-al t al, bani i tam ya 
ngétaakem t. 23 Tāani, re ngékánnaa-g malang kánn naa, bani sḭi malang ɔr̄hi najh k 
ta-g 'k tayataya, ba ngé 'kreyh-g 'k gerhn ta-g ni al, ake ngétaakem-al-g, reen kánn naa 
sesi ani, nin a idan na: “Sḭi ī mbó-g” ala? 24 Bani re sḭi malang ɔj́i najh 'k loyā t, ba dee 
'kreyh 'k taa kem al, ake i dee 'k gerh najh ya Nәɓa al, ree kán naa sesi ani, najh'n sḭi ɔj́i 
ni, rā tāa adh kemn ɔjn majal yan, adh najh ni gāng saria dɔn t.  25 Adh najh 'k ngarā ̰
kemn t ni, tee ndága ani, isō séb kumn nang t, rɔyh Nәɓa, ba a ida na: Nәɓa i dɔdan si t 
rɔk̄um.  
 

Sɔɔ kadh ngékánnaa-g malang  
rān nya malang k gōo tāa.  

 
     26 Ngákó̰-g, i ri 'k bee.  Ā ī rāi banyh?  Re i káni naa ani, dee kogum kogum i k Pā, 
dee 'kreyh i k najh 'k ni ndig ndó dee-g, dee 'kreyh i k najh 'k Nәɓa tḛe kum adhn, dee 
'kreyh i k ta 'k tayataya, dee 'kreyh i ngetūr najh yata 'k taya ni.  Sɔɔ kadh i 'k ya rā bee 
malang, ya kadh mbūs ngékánnaa-g.  27 Ba re dee 'kreyh ɔrh najh k ta 'k taya ani, dee-

g jōo ala i mәtá ɔrhn najh, bani tɔyh ngee'n noo al, adh nin ɔrhn najh kogum kogum k 
dɔ d-ge.  Ba sɔɔ kadh dee 'kreyh tūr najh ni.  28 Re ngetūr najh goto ani, ni ndi tan mbó 
dan ngékánnaa-g t, adh ni ɔrh najh k rɔn̄ nәko o, k Nәɓa o.  
     29 Adh ngékɔjndū Nәɓa jōo ala i mәtá, ɔrhn najh ba adh got-g sān go najh ni sed.  
30 Bani re Nәɓa ɔj dee 'kreyh 'k ndi dɔdan d t najh ni ani, adh dee 'k kete ni lō najh 
yan. 31 Todo sḭi malang ási kɔj najh k go naa kogum kogum ya kadh dee-g malang 
ndón o, nin malang oon kɔjh ni o.  32 Ndíl-g ya ngékɔj ndū Nәɓa ilan dɔ d gír tɔǵ ya 
ngékɔjndū Nәɓa t. 33 Todo Nәɓa i Nәɓa 'k rā mbit mbit ale.  Ba ni i Nәɓa 'k lɔm.  
     I tit'n rān dɔdan ngékánnaa-g 'k tál t malang ni.  34 Adh dinyá-g ndin ta d mbó dan 
ngékánnaa-g t, todo adhn d lo kɔrh najh ale.  Bani adh nin ilan dɔ d gír tɔǵ t, tit'n 
ndūnajh ida ni. 35 Re nin ndign ndó nya 'kreyh ani, adh nin dәjen nga d-g kem kúju.  
Todo to rɔs̄ɔlh kadh dinyá ɔrh najh dan ngékánnaa-g t. 36 Najh ya Nәɓa tee i dan si t 
kete a?  Ni ugh i dan si t ngóy a?   
     37 Re dee 'kreyh ida kemn t na, ni i ngekɔjndū Nәɓa, ake ni i ngendíl ani, sɔɔ kadh 
ni gerh nya'n m'ndang maktubu ni, i k go mínd Kɔɔ́ɓē. 38 Ba re dee 'kreyh gerh nya'n 
too al ani, ínyain adh ndi bee.   
     39 Ngákó̰-g, tam najh'n too t ni, indān kem si dɔ kɔj najha, ba ɔḡhi dee-g kɔrh najh 
k ta-g 'k tayataya ale.  40 Ba kadh ī rāi nya malang k lon ne k go-ge dana.  
 

Najh ya kḭ day ya ngékoy-g 
      
Ngákó̰-g, m'terh si kum dɔ Najh 'k Maj'n m'ɔj́ si t ni. I najh'n ī taai ni, ī ndii keme 
uo. 2 Re sḭi úai najh'n m'ɔj́ si ni sásap ani, sḭi íngei kaj k kul Najh 'k Maj'n too uo, 
alani taakem yasi i ndāngh.  

     3 Todo nya 'k takәgadɔ'n m'íla jī si t ni, i nya'n m'taa ni o.  Kris oy ɓá, tam ya majal-
g  yaji t, k go'n Maktub ya Nәɓa ida ni. 4 Nin dubhn, ba Nәɓa ḭn day k ndɔ ̄'k ko̰ mәtá.  
I k go'n Maktub ya Nәɓa idan ni.  5 Bani ni tee hɔy k' rɔ ̄Sepas t.  Kuth go ani, ni ugh rɔ ̄
ngé 'k kut gid i jōo-g t.  6 Kuth go ani, ni tee hɔy k' rɔ ̄ngákó̰-g 'k tɔyhn ɓú mí lo kogum, 
adh dām 'kreyh-g ndin k kum d laa ɓay, bani 'kreyh-g oyn kɔɔ̄. 7 Kuth go ani, ni tee hɔy 
k' rɔ ̄Jak t.  Kuth go ani, ni tee hɔy k' rɔ ̄ngámbangkәla-g t malang.  8 Go gogh malang 
ani, ni tee hɔy k' rɔm̄ t uo.  Ma i tit ngōn 'k ndɔ ̄kojn as al ɓay.  
     9 Ma i 'k dūurá go ngámbangkәla-g t malang.   M'ás kadh ɓārmn ngōmbangkәla al, 
tam m'rā Eglij ya Nәɓa ndoo t. 10 Bani i k kul raj ya Nәɓa t-n ma m'ndi'n ni.  Ba raj ya 

m'nadhmn ni i ndāngh al, bani m'rā kәla ngany tɔyh d malang. Ba i ma-n m'rā kәla al, 
bani i raj ya Nәɓa'n i sem ni.  11 I bee tāani, re i ma, ake i nin ani, najh'n j'ɔj si ni i bee 
o, sḭi ī taai kem si t ɓá o.  
     12 Nónge t j'ɔj najh ya Kris j'ida na, ni ḭ day dan ngékoy-g t ani, i banyh-n ngé 
'kreyh-g dɔdan si t idan na: “Kḭ dayya ngékoy-g na goto?” 13 Re kḭ day ya ngékoy-g 
goto ani, Kris ḭ day al o. 14 Ba re Kris ḭ day al ani, najh'n j'ɔj si ni i ndāngh o, kinīur 
yasi i ndāngh o. 15 Ba 'k kalh naa ni, dee-g a̰n ji tit ngékәda najh 'k kum t 'k mbáy dɔ 
Nәɓa t.  Todo j'idai najh 'k kum t dɔ Nәɓa t na: Ni ḭ Kris day ɓá. 16 Bani re ngékoy-g ḭn 
day al ani, Nәɓa ḭ Kris day al bát o. 17 Ba re Kris ḭ day al ani, kinīur yasi i ndāngh o, sḭi 
ī nai i tū majal-g yasi t ɓay o. 18 I bee uo ni, ngé-g'n ɓīn kem Kris t ni, gír yad gāng kɔɔ̄ 
o.  19 Re ji ngói nya ya Kris dan'n ji ndii k kumu too t ngóy ani, jḭi i ngérɔ ̄ndoo tɔyh 
dee-g malang.  
Rei ndi ji k kumu'n too-n ji ngói'n kәndā kem dɔ t yaji kem Kris t ni ani, jḭi i ngérɔ ̄ndoo 
tɔyh dee-g malang.   
     20 Bani ngɔlaa'n too t, adhn Kris ḭ day dan ngékoy-g t ɓá, ni i kanh 'k kete ya ngé-
g'n ɓīn ni.  21 Todo yo ree i kul dee 'k kogum bee ni, kḭ day ya ngékoy-gree i k kul dee 
'k kogum uo.  22 Tit'n dee-g malang oyn kem Adam t ni, i bee uo, nin malang aingen 
kumkaj kem Kris t o.  23 Bani nin kogum kogum malang reen k dɔkāglo-g yad ni.  Kris 
i kanh 'k kete, ba kut go ani, ngé-g'n i ya Kris ni, a ingen kumkaj ndɔ ̄reen t.  
24 Tangóyn a ugh, ndɔ'̄n ni ila kɔr̄ɓē jī Nәɓa Bәran nәko t.  Lo'n ni ɔrh gír kḭ ya 
ngéko̰ɓē-g o, ndū ngéko̰ɓē o, tɔǵ-g malang kɔɔ̄ ni, ni a ila kɔr̄ɓē jī Nәɓa t. 25 Todo gár 
kadh  ni a o̰ ɓē  mbóng kadh ni ila ngébaa̰-g malang gír njan t.  26 Ngebaa̰ 'k go gogh'n 
ni a ɔrhn ni i yo.   

27 Todo Nәɓa ila nya-g malang  gír njan t ɓá.   
(Pā-g 8:7) 

Bani lo'n ni ida na: “M'íla nya-g malang gírn t” ni, ni nәko i gírn t ale.  28 Ba lo'n ila 
nya-g malang gírn t ɓá ni, Ngōn nәko i gír Nәɓa'n ila nya-g malang gírn t ni uo, ya 
kadh Nәɓa i dɔ tmalang o, tū nya-g t malang o.   
     29 Alani, tam ya ngé-g'n inī d manha, tam ya ngékoy-g t ni, a rān i banyh?   Re ḭn 
ngékoy-g day al ani, i tam ri tāa inīn d manha a?  30 Ba i tam ri tāa ji ndii ngɔr rɔ ̄yo t 
k ndɔ-̄g?  31 M'óy k ndɔ-̄g ndɔ-̄g.  Ngákó̰-g, m'ída nya'n too, ya kɔr'n ta rɔm̄ i k kul si.  
Kɔrta rɔm̄ ni, m'ínge i kem Kris Jeju Kɔɔ́ɓē yaji t. 32 Re m'rɔ ̄k dā-̰g 'k Epej k go'n dee-g 
rānn ni, ma m'ínge i ri? 

 Re ngékoy-g ḭn day al ni,  
adh j'isai o, j'anyhi o, tam bíni ani, j'a j'oyi.  

(Ejai 22:13) 
33 Ī góli rɔ ̄si ale.  Rā madh naa k dee-g 'k kem majal ni, a nujn hál-g 'k maj. 34 Ī ndóli, 
ī rāi nya 'k gōth, ba ī lōi rā majal, todo dee 'kreyh-g dɔdan si t gerhn Nәɓa ale.  M'ída 
najh'n too kadh ílai rɔs̄ɔlh dɔ si t.   
     35 Bani dee 'kreyh dәje ida na: Ngékoy-g a ḭn day i banyh?  Lo'n nin a téln ani, rɔ ̄d 
a to i banyh? 36 I mbó.  Kum nya'n ī dubh ni, re ni oy al ani, a iba ale.  37 Nya'n i dubh 
ni, i rɔn̄ a iba ni al, ba i kumn 'k keme ni. Á̰i gemḛ, ake kumkō 'krang.  38 Bani Nәɓa 
adh rɔ ̄kumkō-g tit'n kemn ndig ni.  Ni adh rɔ ̄kumkō-g 'k tayataya k kum 'k tayataya. 
39 Dā-̰g malang ton tit naa al.  Bani dā ̰dee-g i taya.  Dā ̰dā-̰g i taya.  Dā ̰yelh-g i taya.  
Dā ̰ kānj-g i taya o. 40 Rɔ-̄g 'k dɔrā ̰t  ton uo.  'Kreyh-g 'k nang t ton o.  Bani kɔrta ya rɔ-̄
g 'k dɔrā ̰t i taya o, kɔrta ya rɔ-̄g 'k nang t i taya o.  41 Kunjh ya mbang mān kunjh ya 
nā.  Kunjh ya tínyo-g i taya o.  Todo kunjh ya tínyo-g 'kreyh-g mān madh-g tayataya.   
     42 Kḭ day ya ngékoy-g i bee uo.  Lo'n dubhn rɔ ̄i k rɔ ̄'k ndum.  Ba lo'n ni ḭn day ani, 
i k rɔ ̄'k ndum ale. 43 Dubhn rɔ ̄ni, i k rɔ ̄'k rɔs̄ɔlh.  Lo'n ni ḭn day ani, i k rɔ ̄'k kɔrta.  
Dubhn rɔ ̄ni, i rɔ ̄'k ngangh al, ba ḭn dayi k rɔ ̄'k ngangha.  44 Dubhn rɔ ̄ni, i k rɔ ̄'k nang 
t, ba ḭn i k rɔ ̄ndíli.  
     Tit'n rɔ ̄'k nang t to ni, rɔ ̄'k ndíl to uo. 45 I tam'n too t-n Maktub ya Nәɓa ida na:  

 Adam dee 'k kete ni, tél dee 'k k kumu.   
(Takәla.  2:7) 

 Adam 'k go gogh ni, ni i Ndíl 'k adh kumkaj.  46 Nya ya ndíl i kete al, bani i nya 'k 
dɔnang t-n i kete.  Nya ya ndíl i go gogh.  47 Dee 'k kete i 'k dɔnang t.  Ni i bumbúru 
nang.  Dee 'k ko̰ jōoni, ni i Kɔɔ́ɓē, adh i 'k dɔrā ̰t.  48 Dee-g'n i bumbúru nang ni, nin 
ton i tit nge'n i bumbúru nang ni.  Dee-g'n i 'k dɔrā ̰t ni, nin ton i tit 'k dɔrā ̰tni.  49 I 
tit'n jḭi i kumta nge'n i bumbúru nang ni, jḭi i kumta ngee'n i 'k dɔrā ̰t ni uo.   
     50 Ngákó̰-g, m'ída si, dee 'k nge dār̰ɔ ̄nin k mós asn ko̰ ndәbā kɔr̄ɓē ya Nәɓa al o.  
Nya 'k ndum as ko̰ ndәbā nya 'k ndum al o.  51Á̰i, m'ída si najh 'k lomundh t.  J'a ji ɓīi 
malang ale. Bani jḭi malang rɔ ̄ji a tūr láw, 52 tit belh kum 'k kәndā sap bee.  Lo'n tōw 
nən̄gá  'k go gogha ɓār ani, ngékoy-g a ḭn day k rɔ ̄'k kanjh ndum, ba jḭi ni, rɔ ̄ji a tūr. 
53 Todo gár kadh rɔ ̄'k ndum'n too, a un rɔ ̄'k ndum al o, rɔ ̄'k koy'n too, a un rɔ ̄'k a oy 
al o.  54 Bani lo'n rɔ ̄'k ndum'n too a o̰o 'k ndum al o, rɔ ̄'k koy'n too a o̰o rɔ ̄'k a oy al o 
ani, najh'n ndangn ni a ɔth ta.  

Tet rɔ ̄ur yo kɔɔ̄.   
55 Yo, tet rɔ ̄yai i ra?  
 Yo, kunghi i ra?   

(Ejai 25:8   Oje 13:14) 
56 Kungh yo i majal o, tɔǵ ya majal i ndūnajh o.  57 Bani ji ndadhi Nәɓa ngee'n adh ji 
tet rɔ ̄k kul Kɔɔ́ɓē yaji Jeju Kris ni.   
     58 Ngákó̰m kótár-g, i tam najh'n too t ni, ī rai gágaj. Adh nya yɔḱ si al, kanjh kɔrh 
koo.  Ī bәlai kem kәla yaKɔɔ́ɓē t k ndɔ-̄g, todo ī gerhi kәla yasi kem Kɔɔ́ɓē i ndāngh ale.  
 

Kadhkari tam ya ngéndoo-g 'k Jerujalem  
      
Najh ya nar'n ī káni tam ya ngé 'k tál-g t ni, ī rāi k gōo uo.  I rāi tit'n m'ādhn 
ndūm ngékánnaa-g 'k nang 'k Galat t ni.  2 Adh ndɔ ̄'k kete-g mbak ya 'k siri-g ni, 
adh dee kogum kogum malang ɔrh nya yan as k go'n inge ni, ngōm taya, ya 

kadh lo'n m'ree tāa, ī káni nya ale.  3 Ba lo'n m'ūgh ani, ma m'ā m'íla ngé-g'n sḭi áḭ d 
adh asn ni, kadh awhn k maktub o, kadhkari yasi o Jerujalem.  4 Ba re sɔɔ kadh m'āwh 
ani, nin a awhn sem.  

 
Pol ndig kawh nang ya Grek-g t 

 
     5 Bani lo'n m'ā m'mān nang 'k Masedwan t ani, m'ā m'āwh losi, todo m'ā m'mān i 
nang 'k Masedwan t.  6 Ba maj ani, m'ā m'ndi sesi, ake maj ani, m'ā m'ndi sesi i nā kūl t, 
ya kadh īndāmi róbo mbóng kadh m'āwh lo'n m'āwh k' tū t ni.  7 M'ndig ka ̰si k njam 
dɔɔ al, todo m'ndig ndi sesi sény, re Kɔɔ́ɓē ndig ni.  8 Bani m'ā m'ndi Epej mbóng ndɔ ̄
Nyakūjh 'k sɔɔ dɔ ndɔ ̄pat̰ekot t.  9 M'ā m'ndi Epej t todo ta rób tḛe bo ngany tam kәla 
yam t, ba ngébaa̰-g ingany.   
 

Najh ya ngékәla-g madh Pol 
 
     10 Re Timote ugh rɔ ̄si t ani, ādh ni ndi k ɓōlho dan si t al, todo ni rā i kәla ya 
Kɔɔ́ɓē tit yam uo.  11 Ādh dee kogum kídn ale.  Bani īndāin róbo k lɔmɔ, kadh ni ree 
rɔm̄ t, todo m'ngón naa t k ngákó̰-g.  

16 

     12  Ba najh ya ngōkó̰ji Apolos ni, m'mērn ngany kadh ni awh rɔ ̄si t, k ngákó̰-g.  
Rɔk̄um, ni ndig kawh ngɔlaa'n tooal, bani lo'n ni inge lo kawh ani, a awh.   
     13 Ī ndii jáj̰a.̰  Ī rai gágaj kem kinīur t.  Ī rāi tit ya dәngam-g, ī mbūsi.  14 Ī rāi nya 
malang dɔdan si t k tára.   
     15 Ngákó̰-g, m'rā si ɓɔ ́kadh ī gerhi ngé 'k kúj ya Sepanas taan kem kete nang 'k 
Akay t'n adhn rɔ ̄d tam kәla ɓerh ya ngé 'k tál-g t ni.  16 I bee ni, ílai dɔ si gír tɔǵ ya 
dee-g 'k tit'n noo-g t uo. Tit'n too nin malang'n uwan seji tū kәla t o, nin rān kәla o ni.  
17 Kemm nelhm tam kugh ya Sepanas o, Portunatus o, naa t k Akayikus o.  Nya'n sḭi ī 
nalhi ni, nin adhn kumgot si.  18 Adh nin téln adhn ndílm tɔǵ o, adhn ndíl yasi tɔǵ o.  
Sḭi íi dee 'k bee-g.   
 

Najh lapia 
 
     19 Ngékánnaa-g 'k Aji t rān si lapia.  Akәlas nin k Prisil naa t k ngékánnaa-g 'k kem 
kúj yad t rān si lapia kem Kɔɔ́ɓē t.  20 Ngákó̰-g malang rān si lapia.  Ī rāi naa lapia k 
njíb ta naa 'k tál.   
     21 Lapia 'k k jīm mәko Pol.  
     22 Re dee 'kreyh tár Kɔɔ́ɓē Jeju Kris al ani, sɔɔ kadh timbē isō dɔn t.  Kɔɔ́ɓē yaji a 
ree! 
     23 Ādh raj ya Kɔɔ́ɓē ndi sesi.   
     24 Tár yam i naa t sesi malang kem Kris Jeju t.   
     Amen.  
   



 

Maktub 'k ko ̰Jōo ya Pol 'k Adh 
 KORœNT-G 

 
 I.    Najh 'k kete   1:1-11 

Najh lapia 
 
 Ma Pol, ma i ngōmbangkәla ya Kris Jeju 'k go ndig ya Nәɓa t.  Ma o ngōkó̰ ji 
Timote o, j'ila k maktub'n too rɔ ̄si sḭi ngékánnaa ya Nәɓa'n ī ndii Korḛnt t ni.  J'ila 
maktub j'adhi ngé 'k tál malang'n ndin dɔnang 'k Akay t malang ni uo.  

     2 Raj o, lɔm o, 'k dām ya Nәɓa Bәra ji t o, 'k dām ya Kɔɔ́ji Jeju Kris t o ndi sesi.  
 

Nәɓa i Ngesɔlh kem 
 
     3 Tɔŕta i dɔ Nәɓa 'k Bәra Kɔɔ́ ji Jeju Kris t.  Ni i Bәra 'k ngekem maj o, Nәɓa 'k 
ngesɔlh kem malang o. 4 Ni sɔlh kem ji tū kony-g t malang, tāa kadh j'asi sɔlh kem ngé-
g'n ndin dan nya 'k tōr t ni o.  Ji sɔlhi kem d tit'n Nәɓa sɔlhn kem ji ni o. 5 I tit'n kony 
ya Kris rā ji ngany ni, najh'n sɔlh kem ji k kul Kris ni bәla ngany bee uo. 6 Bani re 
j'ingei nya 'k tōr ani, i tam sɔlh kem si o, i tam kaj yasi'n rā tū kony-g'n rān si tit'n rān ji 
o ni. Re j'ingei kem sɔlh ani, i tam sɔlh kem si o, i tam kaj yasi o. 7 Ba j'indā kem ji dɔ 
si t, todo ji gerh, re sḭi i madh kәla ji-g kem kony t ani, i bee ni, sḭi i ngéɓo naa seji dɔ 
najh sɔlh kem t uo. Nәɓa ngōm ɓerh-g yan 
     8 Ngákó̰-g, ji ndig kadh ī gerhi kony'n rā ji, dɔnang 'k Aji t ni tɔyh tɔǵ ji rɔk̄um.  Adh 
kem ji t ni, j'ida na: Ji na k kum ji to̰ ale. 9 Rɔk̄um, takum ji t ni, jḭ i 'k koy kɔɔ̄.  I bee ni 
j'indā kem ji dɔ rɔ ̄ji t to̰ ale.  Bani j'indā kem ji i dɔ Nәɓa'n adh ngékoy-g ḭn day ni. 
10 Ni ɔrh ji tū yo'n too t ni, ni a tél ya kɔrh ji o.  Adh j'indā kem ji i dɔn t, todo ji gerh 
adh ni a ɔrh ji to̰. 11 Bani ndɔȳ yasi rā seji uo.  I bee ni, dee-g ngany asn ndadh tam 
yaji t, todo raj'n j'ingei k kul ndɔȳ ya dee-g 'k ngany t ni.  

Kem 'k kunjh njáynjay ya Pol 
 

1 

     12 Kɔrta yaji i najh nya'n too t: Ndíl 'k gerh yaji ɔrh najh 'k kum t ya hál ji k' no dee-
g 'k dunia t, adh i hál 'k unjh njáynjay k' no Nәɓa t o.  Ba mandang ni, i k' no si t o, k 
kul raj ya Nәɓa. 13 Ji ndang i nya 'krang-n j'ilan j'adh si ni al, ba ī tódai o, ī gerhi o.  
M'ndig kadh sḭi ī gerh najh yaji 'k rɔk̄um t, 14 tit'n sḭi ī gerhi adh jḭ i nya kɔrta yasi ni.  
Sḭi a i nya kɔrta yaji ndɔ ̄ya Kɔɔ́ɓē yaji Jeju t uo.  

 
Pol awh Korḛnt ale 

 
     15 Tam m'gerh i bee, m'ndig kawh rɔ ̄si t kete ya kadh sḭi íngei nya 'k maj 'k ko̰ jōo. 
16 Ba m'ndig kadh m'mān rɔ ̄si t m'āwh Masedwan t.  Tāani m'tél Masedwan t k' rɔ ̄si t 
ani, īndāmi róbo kadh m'āwh go nang 'k Jude t. 17 Tāani re m'gír bee ani, ma i nge 
mínd jōo a?   Tam m'ída na: A̰a, ba gogh ani, m'ída na: Ho̰o, ho̰o.  
     18 Bani Nәɓa i dee 'k sew.  Najh'n j'ɔj si ni i aa̰ o, ho̰o o al. 19 Ma o, Silas o, Timote 
o, j'ɔj najh Ngōn Nәɓa, Kris Jeju  dɔdan si t.  Ni i aa̰ o, i ho̰o o al, bani aa̰ i kemn t. 
20 Ba kemn t ni, kinīmínd-g ya Nәɓa malang i aa̰.  Adh Amen i kemn t uo, tāa kadh 
Nәɓa inge kɔrta k kul ji. 21 Ba i Nәɓa'n mbūs ji naa t kem Kris t o, ur yibh dɔ ji t o ni. 
22 Ni ɔs ji k mbō̰o uo, ni adh ji Ndíln kem ji t ya kadh i nyakuwa gāt ji o.  
     23 Ba m'ɓār Nәɓa kadh i 'k kum t ya ndílm, m'lō kawh Korḛnt tam m'ndig kadh si 
wōng ale. 24 Ji rā i ngar dɔ kinīur yasi t al, ba ji ndig kәga naa sesi dɔ rɔn̄elh yasi t, 
tam sḭi rai gágaj dɔ kinīur t.  

      
Tāani m'ɔj́ kemm t kadh m'tél rɔ ̄si t k wōngo to̰ ale. 2 Todo re m'ādh si wōng ani, i 
ná-n a adhm rɔn̄elh?  I ngee'n m'ādhn wōng ni ngóy ala? 3 Bani m'ndang najh 
nәko'n too maktubu m'ādh si kete tāa kadh lo'n m'ūgh ani, m'ínge wōng jī ngé-g'n a 

adhmn rɔn̄elh t ni ale.  M'īndā kemm dɔ si t malang, adh m'gerh adh rɔn̄elh yam i yasi 
malang. 4 I tū kony 'k ngany t o, k kem ko̰o o, m'ndang maktub k manh kum m'ādh si.  
I ya kadh'n si wōng al, ba i kadh ī gerhin tár yan 'k ngany'n tam yasi t ni.  
 

Māny rɔ ̄tam ya dee'n mbāth majal ni 
 

     5 Bani re dee 'kreyh rā nya 'k to wōng jó ani, ni adhmi ma-n wōng ngóy al, bani i sḭi 
malang uo.  M'ndig jéjere si k najha ale. 6 Saria'n kósdee-g gāngn dɔ dee'n too t ni as. 
7 I bee ni, maj ngany kadh sḭi ī mānyi rɔ ̄si dɔn t o, ī sɔlhi kemn o, ya kadh wōng 'k 

ngany yan ni tɔyh tɔǵn ale. 8 I tam najh'n too t ni, m'gide si kadh ɔj́i tár yasi k' rɔm̄ t. 
9 I tam'n too t-n m'ndang maktub m'ādh si tam ya nān si o ni. Adh m'ndig ka ̰re sḭi ī rāi 
nya-g malang k gōo uo ni. 10 Ngee'n sḭi ī mānyi rɔ ̄si dɔn t ni ma m'māny rɔm̄ dɔn tuo.  
Re m'māny rɔm̄ dɔ nya 'kreyh t ani, i tam yasi t k' no Kris t, 11 tāa kadh Sata ̰dumh ji 
ale.  Todo ji gerhi gír nya rā Sata.̰  

 
Pol dumh nya k tɔǵɔ kem Kris t 

 
     12 Lo'n m'ūgh ɓē 'k Trowas tam kɔj Najh 'k Maj ya Kris t ni ani, tarób tḛe tam yam t 
kem Kɔɔ́ɓē t. 13 Ba ndílm ndi k gōo al, tam m'ínge ngōkó̰m Titә noo ale. Tāani m'rā d 
lapia, ba m'āwh Masedwan t.  
     14 M'ndadh Nәɓa adh ji tet rɔ ̄kem Kris t k ndɔ-̄g ni.  Lo gerh Nәɓa i us 'k kot maj. 
Ni ɓōkh us 'k maj'n too k' lo-g t k kul ji. 15 Adh jḭi i us 'k kot maj ya Kris k' no Nәɓa t 
dɔdan ngé-g'n ajn t ni o, dɔdan ngé-g'n a udn t ni o. 16 Kón ngé-g'n a udn t ni, jḭi i us 'k 
tam ya yo t, 'k adh yo. Ba kón ngé-g'n ajn t ni, jḭi i us kumkaj 'k tam ya kumkaj t.   I ná-
n as tū kәla'n too t a? 17 Dee 'krang-g ngany rān Najh ya Nәɓa nya gāt t.  Ji toi i tit d 
ale.  Bani j'ɔj najh ya Nәɓa kem Kris t k kem 'k rɔk̄um k' no Nәɓa t.  
 

Kinīmínd 'k kij i k kɔrtaa tɔyh kinīmínd 'k jó 
      
Ji tél j'ila gír kadh dee 'krang-g rān maktub ya kәdan najh 'k maj yaji a?   Ake ji ndig 
kadh sḭi i rāi maktub ídai'n najh 'k maj yaji a? 2 Sḭi ī maktub yaji 'k'n rā kem ji t ɓá 
ni.  Maktub ni dee-g malang tódan, nin gerhn. 3 Ba nin an̰ si tit maktub ya Kris'n ji 

rā ɓá ni.  Maktub ni i 'k rā k manh maktub al.  Bani i k Ndíl Nәɓa'n i k kumu ni, rān 
maktub ni i tū bar mbalh t ale.  Bani i tū bar ngarāk̰em dee-g t.  
     4 Bani i k' no Nәɓa t ni, ji gerh najh'n too i k kul Kris. 5 Todo jḭ j'as gerh nya kogum 
k kul kumkedh yaji jḭko-gal, bani kumkedh yaji ḭ i rɔ ̄Nәɓa t. 6 I nәko'n rā tāa kadh ji 
téli ɓerh-g ya kәla kinīmínd 'k kij ni, kinīmínd ni ree i kul Ndūnajha al, bani i kul Ndíli.  
Kinīmínd ree bee todo Ndūnajh a adh i yo, bani Ndíl a adh i kumkaj.  
     7 Bani Mowij rā najh kәla 'k adh yo ni  kem maktub'n rān i tū bar mbalh t ni.  Kәla 
ni ugh k kɔrtaa.  Adh ngéya Israyel-g asn ka ̰takum Mowij al, najh ya nyár kumn t.  Ba 
nyár kumn ni a mān sény sény. 8 Re kәla 'k kete i bee ani, kәla ya Ndíl i k kɔrta ngany 
alh naa ala? 9 Re kәla gāng saria i k kɔrta ani, kәla 'k ree 'k go t ni, i k kɔrta ngany alh 

naa! 10 Nya'n i k kɔrta jó ni, i k kɔrtaa to̰ al, todo kɔrta 'krang 'k bo tɔyh'n too. 11 Re 
nya'n a mān ni i k kɔrtaa ani, nya'n a na ni i k kɔrtaa ngany alh naa.  
     12 Tāani, todo jḭi i k nya kәndā kem dɔ t bee ni, j'ɔrh najh k ɓōlho ale. 13 Jḭi i tit 
Mowij'n do̰on kūb kumn t, tāa kadh ngéya Israyel-g indān kum d dɔ tangóy kɔrta'n a 
mān t ni ale. 14 Bani kem d ngangh ngóroro.  Lo'n nin tódan najh kinīmínd 'k jó ni ani, 
kūb ni na k' kuth kum d t mbong ɓoolaa'n too.  Todo i kem adh Kris t ngóy-n nya'n too 
i k kɔrh kɔɔ̄. 15 Bani mbong ɓoolaa'n too ni, lo'n nin tódan maktub ya Mowij ani, kūb 
ni, na k' kuth ngarāk̰em d t. 16 Bani re dee 'kreyh tūr rɔn̄ k' rɔ ̄Kɔɔ́ɓē t ani, a ɔrh kūb ni. 
17 Kɔɔ́ɓē i Ndíl, ba lo'n Ndíl Kɔɔ́ɓē i tū t ani, kɔɔ́rɔ ̄i tū t o. 18 Bani jḭi malang'n kūb 
goto kum ji t ni, j'aḭ i kɔrta ya Kɔɔ́ɓē tit'n dee an̰ nya k kótәrama ni.   Nәɓa a tūr kadh ji 
toi tit'n ya kadh j'ughi tū kɔrta t, k kɔrta 'k ngany alh naa, k kul Kɔɔ́ɓē kem Ndíl nәko t.  
 

Kәla kɔj Najh 'k Maj 
      
I tam najh'n too t-n jḭ i k kәla ɓerh'n too ni.  Adh kem ji ɔr al, todo j'inge kumko̰ ɓá 
o. 2 Ji mbāth nya 'k rɔs̄ɔlh 'k lomundh t ɓá o, adh ji njər̄a ik gól lo al, j'inī najh 
'krang dɔ Najh ya Nәɓa t al o. Bani k kul kɔj najh 'k rɔk̄um k' ndága ni, j'ɔrh Najh 'k 

Maj yaji jḭko-g k' no ndíl 'k gerh ya dee-g t malang o, k' takum Nәɓa t o. 3 Re Najh 'k 
Maj yaji i 'k kuth ani, uth i takum ngé-g'n a udn t ni. 4 Ba ngé-g'n taan kem al ni, nәɓa 
'k dɔkāglo'n too t rā tāa adh gír yad tél mundō o, kadh nin an̰ lokunjh ya Najh 'k Maj ya 
kɔrta ya Kris al o.  Ni ngee'n i kumta Nәɓa ni, 5 tam j'ɔj i najh yaji jḭko-g al, bani i ya 
Kris Jeju.  Ni i Kɔɔ́ɓē, ba jḭ i ɓerh-g yasi tam rī Jeju t. 6 I Nәɓa-n idan jó na: Lokunjh a 
unjh kum til t.  Ni unjh ngarāk̰em ji t ya kadh adh lokunjh 'k ya gerh kɔrta ya Nәɓa i 
takum Jeju Kris t ni.  
     7 Bani jḭ i nyakalhlo'n too kem jó 'k nang t, tāa kadh dee-g asn gerh tɔǵ 'k bo'n ḭ i rɔ ̄
Nәɓa t ni, ba ḭ i rɔ ̄ji t ale. 8 Nya 'k tōr rā ji k' dām-g t malang.  Bani  a ɔgh ji tarób ale.  
Ji sōl kem ji t.  Bani kem ji ɔr ale. 9 Nin rān ji ndoo t, ba Nәɓa inya ji ale.  Nin tən̄dan 
tīn̰ ji, bani nujn ji kɔɔ̄ al.  10 J'itō yo ya Kɔɔ́ɓē Jeju rɔ ̄ji k ndɔ-̄g, ya kadh dee-g an̰ 
kumkaj ya Jeju k kul rɔ ̄ji. 11 Todo jḭi'n i k kum ji ni, ilan ji jī yo t tam rī Jeju t k ndɔ-̄g, 
tāa kadh dee-g an̰ kumkaj ya Jeju k rɔ ̄ji'n as naa k yoo ni. 12 Tāani yo rā kәla kem ji jḭ 
t, ba kumkaj rā kәla kem si sḭi t.  
     13 Bani jḭi i k ndíl kinīur tit kinīur'n idan najhn kem Maktub ya Nәɓa t ni, idan na: 

M'taa kem ɓá, i tam'n too t-n m'ɔr̄h najh.  

 (Pā-g 116:10) 
 Ji taa kem uo.  I tam'n too t-n jḭ j'ɔrh najh uo ni. 14 Ji gerh adh ngee'n ḭ Kɔɔ́ɓē Jeju day 
jó ni, ni a ḭ ji day naa t k Jeju uo.  Ba ni rā tāa kadh sḭi o, jḭ o, ji teei hɔy k' non t. 
15 Nya malang'n too i tam maj yasi t.  Nәɓa rā tāa kadh najh raj'n too a bәla k rɔ ̄
kósdee-g ngany.  Tāani najh ndadh bәla ngany tam kɔrta ya Nәɓa t ni.  
 

Dee-g ya Nәɓa a o̰on rɔ ̄'k kij 
 

     16 I tam najh'n too t ni kem ji ɔr al, re rɔ ̄ji 'k ndága a nuj gige ani, dee 'k gíle t  a tél 
'k kij k dɔ ndɔ-̄g. 17 Kem ji ɔr ji al, todo kony yaji 'k sény bee 'k ngɔlaa'n too a rā tāa 
adh j'inge kɔrta 'k ngany 'k ngándang alh naa. 18 Tit'n too j'indā kum ji i dɔ nya 'k kum 
ka ̰t al, bani i dɔ nya 'k kum ka-̰al t. Nya 'k kum ka ̰t a mān, ba nya 'k kum ka-̰al t a to 
ngándang.  

      
J'indā kum ji bee tam ji gerhi, lo'n kúj yaji 'k dɔnang t'n too nuj ani, jḭi i k kúj 
'krang'n Nәɓa rā ni.  I kúj 'k jī dee rā ale.  I kúj 'k ngándang'n i dɔrā ̰t ni. 2 Ji to̰oi 
rusrus kem kúj 'k nang t'n too ni. Ba ji ndigi ngany kadh j'ilai kúj 'k dɔrā ̰t rɔ ̄ji t. 

3 Tāani lo'n j'ilai kúj'n too ani, a ingen ji k rɔ ̄'k kari ale. 4 I rɔk̄um jḭi'n ji ndii kem kúj'n 
too t ni, ji to̰oi rusrus tit nya 'k kɔy ji bee.  Ji to̰oi rusrus tam ji ndigi kinya rɔ ̄ni al, ba ji 
ndig kәla rɔ ̄'k kij ya kadh kumkaj ni a ur nya'n i yo ni kɔɔ̄. 5 Ngee'n iba ji tam nya'n 
too t ni, i Nәɓa.  Ni adh ji Ndíln kadh tél nya kuwa gāt ji.  
     6 Tāani kem ji na dɔ t k ndɔ-̄g, todo ji gerhi lo'n ji nai kem rɔ'̄n too t ani, jḭi i nú rɔ ̄
Kɔɔ́ɓē t ale. 7 I bee todo ji njər̄ai i k kul kinīuru, ba ji njər̄ai i k kul nya 'k kum a ̰t ale. 
8 M'ída na, kem ji na dɔ t.  Ji ndig kinya rɔ'̄n too ya kawh ndi rɔ ̄Kɔɔ́ɓē t i só t. 9 I tam 
najh'n too t ni, j'indā i kem ji i dɔ rā nya 'k kadh isō kumn t. Lo'n jḭi i kem kúj'n too t, 
ake jḭi i kem kúj'n too t al ani, ji rā bee. 10 Tit'n too, sɔɔ kadh jḭi malang j'a ji rai no lo 
saria ya Kris t, ya kadh dee kogum kogum malang a inge as go kәla rān 'k kem rɔn̄ t'n 
ni rā ni 'k maj, ake i 'k majal ni.  
 

Kәla kәla dee-g naa t 
 
     11 Tāani ji gerhi adh ɓōlh ya Kɔɔ́ɓē rā ji.  Tit'n too, j'ɔjh dee-g.  Ba Nәɓa gerh najh 'k 
kem ji t o, m'ndig kadh ndíl 'k gerh yasi gerh najh 'k kem ji t uo. 12 Ji tél j'ida si i najh 

'k maj yaji jḭko-g to̰ al, bani j'adh si lo kadh ī híti rɔ ̄si k kul ji. J'adh si lo hít rɔ ̄ya kadh 
sḭi ási dan ngé-g'n hítn rɔ ̄d tam nya 'k kum ka ̰t, bani i k kul nya 'k keme al ni. 13 Todo 
re jḭi i mbó-g ani, i tam ya Nәɓa t. Ake re ji ngáa ani, i tam yasi t. 14 Todo tár ya Kris'n 
ɔs seji o, ji gerh dɔ ji t i bee o, adh dee kogum oy tam ya dee-g t malang, tāani i dee-g 
malang-n oyn ni. 15 Ba ni oy i tam ya dee-g t malang ya kadh ngé-g'n ndin k kum d ni, 
ndin k kum d i dɔ rɔ ̄d to̰ ale.  Bani nin ndin i tam ya ngee'n oy, ba ḭ day tam yad t ni.  
     16 I tam najh'n too t ni, ngɔlaa'n too ji gerh dee kogum k kul dār̰ɔ ̄to̰ ale.  Káre ji 
gerh Kris k kul dār̰ɔ ̄jó gige ani, ngɔlaa'n too  ji gerhn tit'n too to̰ ale. 17 Tāani re dee 
'kreyh i kem Kris t ani, ni i nya 'k kūb kij.  Nya-g 'k lo kok malang mānn kɔɔ̄, ba a,̰ nya-
g malang téln 'k kij. 18 Ba nya malang ḭ i rɔ ̄Nәɓa'n rā tāa ila ji naa t sene k kul Jeju 
Kris ni.  Ni adh ji kәla ɓerh ya kәla dee-g naa t. 19 Adh'n too ida na: Nәɓa i kem Kris t 
ya rā tāa kadh ila dunia naa t sene.  Ni tóda kadh wōng yad al, ba ni adh ji najh kәla 
dee-g naa t sene. 20 Tāani jḭ i ngámbangkәla-g ya Kris, tit'n Nәɓa rā si ɓɔ ́k kul ji ni. Ji 
mēr si ngany k rī Kris kadh īsōi naa t k Nәɓa. 21 Kris gerh majal sény al bát. Ba Nәɓa 
rān adh tél nyagūg tam yaji t, tāa kadh kemn t ni, ji téli nya 'k gōth ya Nәɓa.  

      
Tam jḭi i ngérā kәla naa t k Nәɓa, ji rā si ɓɔ ́kadh ī taai raj ya Nәɓa ndāngh ale. 2 I 
bee todo ni ida na,  
Dɔkāglo 'k maj t ni, m'ōoi.  

 Ndɔ ̄kaj t ani, m'rā sei.  
 (Ejai 49:8) 

 Ōomi, ngɔlaa'n too i dɔkāglo 'k maj. Ōomi, ngɔlaa'n too i ndɔ ̄kaj.  
 

Kony ya ngámbangkәla-g 
 
     3 Ji rā nya kogum 'k ya kadh'n dee wōng, tāa kadh dee-g gāngn kәla ɓerh yaji ale. 
4 Bani tū nya-g t malang ni, j'ɔj adh jḭ i ɓerh-g ya Nәɓa.  Jḭ i ɓerh-g yan k kul kirekem 
tū kony-g t o, tū nalh nya t o, tū nya 'k wōng-g'n rān ji o. 5 Jḭ i ɓerh-g yan tū ndéy-g t 
o, tū dәngáy-g t'n j'inge o ni. Jḭ i ɓerh-g yan tū kɔl̄-g to, tū kәla-g t o, tū ndi jáj̰a-̰g t o, tū 
kinya kәsa-g t o. 6 Jḭ i ɓerh-g yan k kul kem 'k kunjh njáynjay, k kul gerhnya, k kul 
kirekem, k kul kem maj, k kul Ndíl 'k Tál, k kul tár 'k kanjh gól. 7 Jḭ i Ɓerh-g yan k kul 
najh 'k rɔk̄um, k kul tɔǵ ya Nәɓa, k kul nya rɔ-̄g 'k gōth 'k jī ko̰ t o, jī gel t o. 8 Jḭ i ɓerh-
g yan k kul nya-g'n dee-g rān kadh adh ji kɔrta ake rɔs̄ɔlh ni, k kul najh 'k maj, ake najh 

'k majal'n nin idan dɔ ji t ni.  Dee-g an̰ ji tit ngégól lo, bani jḭi i ngénajh 'k rɔk̄um. 
9 Dee-g an̰ ji tit 'k gerhn ji al bee, ba nin gerhn ji maj. Dee-g an̰ ji tit ngékoy-g bee, ba 
a,̰ jḭi i k kumu. Dee-g an̰ ji tit dee-g 'k ya tən̄da tɔl̄ d bee, ba tɔl̄n ji ale. 10 Dee-g an̰ ji tit 
ngéwōng-g, ba jḭi i k rɔn̄elhe ngándang. Dee-g an̰ ji tit dee 'k ndoo-g, ba j'adh dee-g nya 
ngany. Dee-g an̰ ji tit dee-g 'k nya yad goto, ba jḭi i k nya-g malang.  
     11 Sḭi Korḛnt-g, ji mundh si najh al.  Kem ji tár si ngany. 12 Jḭ i k tára ngany ngarā ̰
kem ji t tam yasi t, ba sḭi i k tára ngany tam yaji t ale. 13 M'ɔr̄h najh sesi tit ngánm-g 
bee.  Sɔɔ kadh sḭi ī tári ji ngany ngarā ̰kem si t tit'n ji tár'n si uo ni.  
 

Nya 'k gōth rā kemkasnaa k nya 'k majal ale 
 
     14 I lōi ɓo naa k ngétaakem-al-g,  todo nya 'k gōth nin k nya 'k mbāth ndūnajh ni, 
kem d as naa a?  Ake til nin k lokunjh, kem d as naa a? 15 Kris nin k Belial, kem d as 
naa a?  Ngétaakem nin k ngétaakem-al, kem d as naa? 16 Kúj ya Nәɓa nin k ɓesh-g, 
kem d as naa a?  Adh jḭi i Kúj ya Nәɓa 'k k kumu, tit'n Nәɓa ida na: 

Ma m'ā m'ndi dɔdan d t o, m'ā m'njər̄a dɔdan d t o,  
 ma a i Nәɓa  yad o, nin a i dee-g yam o ni.  

(NgéLeb.  26:11-12 Ejek.  37:27) 
     17 I tam najh'n too t ni,  

 Ī teei kɔɔ̄ dɔdan d t.  
 Ī ndii taya.  Kɔɔ́ɓē ida bee.  
 Ɔ́di nya 'k nyer sény al bát ani,  
 ma m'ā m'kán si k' rɔm̄ t.  

(Ejai 52:11) 
18 A ma i Bәra si o,  
 a sḭi i ngánm 'k dәngam-g o, ngánm 'k dinyá-g o,  
 Kɔɔ́ɓē 'k NgeTɔǵTɔyh-Malang ida bee.  

(2 Sam.  7:8,14) 
     
Tāani, kótár-g, tam jḭi i k kinīmínd-g'n too ni, adh j'unjhi rɔ ̄ji dɔ nyer-g t malang 'k 
dār̰ɔ ̄t o, 'k ndíl t o mbak. Adh j'awh k go ɓōlh Nәɓa t ni, kadh ji téli dee-g 'k tál-g 'k 
rɔk̄um.  

Ngékánnaa-g 'k Korḛnt t adhn Pol rɔn̄elh 
 

     2 Ādhi ji lo ngarāk̰em si t! Ji rā gōth-al k dee kogum alo, ji nuj hál dee kogum al o, 
ji ɓog nya ya dee kogum alo. 3 M'ída ngee'n too i ya kinīn najh dɔ si t ale.  Todo m'ída 
si kete na: Sḭi ī ngarāk̰em ji t, kadh j'oyi k naa o, ji ndii k kumu k naa o mbak. 4 M'ɔr̄h 
najh sesi k kem 'k míse, m'hít rɔm̄ ngany k kul si, adh kemm sɔlh tū kony-g yaji t 
malang, adh ma i k rɔn̄elhe ngany.  
     5 Lo'n j'ugh Masedwan t jó ni, dār̰ɔ ̄ji ndi jeke al bát. Kony-g rān ji k' dām-g t 
malang. Rɔ ̄i ndága, ba ɓōlh i keme. 6 Bani Nәɓa 'k Ngesɔlh kem ngéwōng-g ni, ni sɔlh 
kem ji k kul Titә'n ree ni. 7 I k kul reen ngóy al, bani i k kul nya'n ī rāi ya sɔlh'n kemn o 
ni. Titә nәko ida ji na: Ngur kam̰ rā si ngany o.  Ī nōi ngany tam yam t o.  Laa rā si 
ngany tam ngōm najh yam t o. I tam'n too t-n ma i k rɔn̄elhe alh naa ni.  
     8 Nónge t m'ādh si wōng tū maktub yam t gige ani, m'ndən̄ga rɔm̄ ale.  Ba m'ndən̄ga 
rɔm̄ ɓá ta.  Todo m'á̰ maktub yam adh si wōng, bani kum i sany ale. 9 Ngɔlaa'n too ma i 
k rɔn̄elhe, ba i tam wōng'n rā si nial, bani i ya kadh wōng rā si tāa ī tūri hál si. Wōng'n 
rāsi ni, i 'k go ya Nәɓa t, ya kadh nya'n ji rā ni nuj si ale. 10 Todo wōng 'k go ya Nәɓa t 
ni, a rā tāa adh dee-g tūrn hál d tāa kadh nin ingen kaj kanjh ndən̄ga rɔ.̄  Bani wōng 'k 
dunia t ni a adh yo. 11Á̰i, wōng 'k go ya Nәɓa t ni rā si tāa kadh īndāi kem si dɔ kɔrh 
gír najh yasi t. I rɔk̄um, wōng rā si o, ɓōlh rāsi o. Sḭi ī k ngur kam̰ o. Laa rā si ngany o. Ī 
gāngi saria dɔ nya 'k majal t o ni. I rɔk̄um.  Tū nya-g'n noo t malang ni, ɔj adh najh goto 
dɔ si t. 12 Tāani re m'ndang maktub m'ādh si gige ani, m'ndang i tam ngee'n rā gōth-al 
ni al o, ake i tam ngee'n rā nya 'k gōth-al sene ni al o.  Bani i tam kɔj laa yasi tam yaji t 
dɔdan si t, k' no Nәɓa t. 13 I tam'n too t-n jḭ i k kem sɔlhɔ ni.   
     Adh k go kem sɔlh yaji tni, ji rā rɔn̄elh párang k kul rɔn̄elh ya Titә ni, tam ndíln tél 
ndi jeke k kul si. 14 Re m'hít rɔm̄ sény noo tam yasi t ani, rɔm̄ sɔlhm al.   Bani i tit'n 
j'ɔrhn najh 'k rɔk̄um sesi k ndɔ-̄g ni.  I bee uo, najh'n m'ɔr̄h noTitә t m'hít'n si ni, i najh 
'k rɔk̄um o. 15 Tár yan 'k tam yasi t i ngany alh naa, lo'n ni iga kemn dɔ koo najh-g yasi 
t malang ni. Lo'n ni ugh lo si ani, sḭi úwain k' rɔ ̄si t k rɔ ̄ndewe o, k ɓōlho o ni. 16 Ma i 
k rɔn̄elhe tam m'īndā kemm dɔ si t tū nya-g t malang.  

Ngákó̰-g, j'ɔj si najh raj ya Nәɓa'n adh ngékánnaa-g 'k Masedwan ni. 2 Tū kony-g 'k 
ngany'n nā d t ni, rɔn̄elh yad i butbut o, ndoo 'k párang'n rā d ni, nin adhn nya 
ngany o. 3 M'ɔr̄h najh 'k kumm t yad.  Nin adhn as go lon yad t, ba adhn nya 'k alh 

dɔ gige, 4 ba nin rān ji ɓɔ ́ngany kadh j'adh d kadh rān kem kasnaa dɔ kәla ɓerh ya 
kadhkari t tam ya ngé 'k tál-g t. 5 Nin adhn tɔyh nya'n j'indā kem ji dɔ t ni, tam nin 
adhn rɔd̄ ninko-g Kɔɔ́ɓē kete tāa.  Kuth go ani, adhn ji rɔ ̄duo, i go ndig ya Nәɓa t. 
6 Tāani, j'ɔjh Titә ya kadh ni tɔl̄ ta kәla raj'n ni ila gír dɔdan si t ni. 7 Sḭi ī bәlai tū nya-g 
t malang ni. Sḭi ī bәlai tū kinīur t o, tū kɔrh najh t o, tū gerh nya t o, tū laa rā kәla-g t 
malang o, tū tár yasi 'k dām yaji t o.  Tit'n sḭi ī bәlai bee ni, sɔɔ kadh ī bәlai tū kәla raj'n 
too t uo.  
     8 Najh'n m'ída too m'ādh i ndūm ale.  Bani m'īndā go ngur rā kәla ya ngé 'kreyh-g t.  
M'ndig gerh ke tár yasi i 'k kanjh gól wa. 9 Adh sḭi ī gerhi raj ya Kɔɔ́ɓē yaji Jeju Kris. Ni 
i dee 'k nge nyakalhlo gige, ba ni tél dee 'k ndoo tam yasi t, tāa kadh sḭi íngei nyakalhlo 
k kul ndoo yan ne.  
     10 M'ādh si najh 'k kemm t tam ya nya'n too t, maj kadh ī rāi got kәla'n ílai gír rā 
kem ɓāl'n mān t kɔɔ̄ ni. Sḭi i dee-g 'k kete-g'n rān nya'n too ni o, sḭi i dee-g 'k kete'n 
ndign rā nya'n too o ni. 11 Ngɔlaa'n too maj kadh ī rāi nya'n ī ndigi rā ni. Ī rāi adh as 
go nya'n i sesi ni. 12 Re dee 'kreyh i k ngur kadh nya, ba ni adh nya'n as k go nya'n to 
rɔn̄ t ni ani, ngee'n too-n maj ni. I ya mērn kadh adh nya'n goto rɔn̄ t ni ale.  
     13 Todo m'ída najh'n too i ya kɔrhn ndət̄o dɔ dee 'kreyh-g t, ba kinyan ndət̄o dɔ si t 
ale. 14 Bani i ya rā tāa kadh ndət̄o yasi as naa.  I ya kadh nya 'k ngany yasi ɔrh ndoo 
yad ngɔlaa'n too o, nya 'k ngany yad a ɔrh ndoo yasi ndɔ ̄'kreyh t o. Tāani nya yasi 
malang as naa. 15 I tit'n Maktub ya Nәɓa ida na: 

Ngee'n kán nya ngany ni, got goto o,  
ngee'n kán nya ngany al ni, ni nalh nya al o.  

(Teek'.  16:18) 
     16 Bani i ya ndadh Nәɓa ngee'n indā ngur ngōm si ngarā ̰kem Titә t, tit'n ni indā 
ngur ni ngarā ̰kemm t o ni. 17 Rɔk̄um, Titә  oo kɔjh yaji, ba ni a ree rɔ ̄si t tam ngur si i 
kemn t ngany. Adh ni ḭ i k go kemn nәko ya kawh lo si ni. 18 Ba j'ila ngōkó̰ 'kreyh kadh 
awh sene, ngōkó̰n ngékánnaa-g malang tɔȳn k' lo-g t tam ni ɔj i Najh 'k Maj ni. 19 Ba i 
ngee'n too ngóy al, bani ngékánnaa-g malang gər̄ann kadh ni njər̄a seji tam kәla nəb̄o 
kadhkari ni, tam kɔrta ya Kɔɔ́ɓē t. I bee ni, j'ɔj kem maj yaji o. 20 Ba ji ngōm hál ji tāa 

kadh dee ida najh dɔ ji t al, tam kәla kadhkari 'k ngany'n ilan jī ji t kadh ji nəb̄o ni. 
21 Ji sā i rā nya 'k maj k' no Kɔɔ́ɓē t ngóy al, bani i k' no dee-g t uo.  
     22 J'ila ngōkó̰ ji kadh ni awh sed.  Ni ɔj 'k nja ngany, adh ni i k ngur rā nya ni, bani 
ngɔlaa'n too tɔyh 'k kete ɓay, tam ni indā kemn dɔ si t ngany. 23 Re dee 'kreyh a dәjen 
najh ya Titә ani, ni i madh kәlam o, ngerā kәla sem tam yasi t o. Ake re dee 'kreyh a 
dәje najh ya ngákó̰ ji-g ani, nin i ngékәla ya ngékánnaa-g o, nin i kɔrta ya Kris o. 
24 Tāani sḭi ɔj́i d tár yasi k' no ngékánnaa-g t o, ɔj́i d adh hítn j'ida tam yasi t ni i rɔ ̄uo.  

      
Najh kadhkari 'k tam ya ngé 'k tál-g t ni, i ya kadh m'ndang maktubu m'ādh si ale. 
2 Todo m'gerh adh sḭi īndāi dɔ dana ɓá.  Adh m'hít si takum dee-g 'k Masedwan t, 
m'ída na: Dee-g 'k Akayi t indān dɔ dana i ɓāl kogum. Adh laa rā nya'n ī rāi ni, rā 

ngé 'kreyh-g 'k Masedwan t ngany uo. 3 Bani m'íla ngákó̰-g'n too, tāa kadh hít si yaji ni 
tél nya 'k kari al, ya kadh  īndāi dɔ dana kete, tit'n m'ída'n si jó ni. 4 Na sōgh dee 
'kreyh-g 'k Masedwan reen sem, ba an̰ si īndāi dɔ dana kete al ani, jḭ o, sḭi o, rɔ ̄ji a sɔlh 
ji, todo j'indā kem ji dɔ si t k rɔn̄elhe. 5 Tāani maj takumm t kadh m'mēr ngákó̰-g'n too 
kadh awhn rɔs̄i t kete, ya kadh īndāi dɔ kadhkari ni dana kete.  I kadhkari'n inīn mínd 
si jó ni. I bee ni, sḭi ási kәndā dɔ kadhkari ni dana tit'n kem si ndig ni, tāa kadh tél nya 
'k kɔs sesi ale.  
     6 Bani i rɔk̄um, ngee'n dubh nya i sény bee ani, a sā i sény bee uo.  Ngee'n dubh nya 
i ngany ani, a sā i ngany o. 7 Ādhi dee-g kogum kogum mbak adhn nya k go kem d.  Ba 
i k wōngo al o, ake i 'k kɔs sed al o, todo Nәɓa tár ngee'n adh kadhkari k rɔn̄elhe ni. 
8 Ba Nәɓa as rā tāa kadh nya malang 'k maj yasi a bәla. Ni as rā tāa kadh sḭi i k nya 'k 
as si k ndɔ-̄g, ya kadh sḭi i knya-g ngany 'k ya rān kәla raj ni malang. 9 I tit'n Maktub ya 
Nәɓa idan na: 

 Ni nəb̄o nya yan, ni adh ngéndoo-g  
 Nya 'k gōth yan to ngándang.  

(Pā-g 112:9) 
10 Ba ngee'n adh ngedubh kō kumkō o, adhn mápa kadh tél nyakәsan o ni, ni adh si 
kumkō.  Ni rā tāa kadh kanhn a bәla ngany o.  Ni rā tāa kadh nya 'k gōth yasi a anh 
ngany o. 11 Ni rā tāa kadh nya yasi malang a bәla ngany tāa kadh sḭi ási kadh nya 
ngany dee 'krang-g k kul ji ya kadh nin ndadhn Nәɓa.  
     12 Kәla yasi i kadh kadhkari 'k ya kadh ngé 'k tál-g nya'n nin nalhn ni ngóy al, ba 'k 
tɔyh  ngee'n too ni.  Kәla yasi  a rā tāa kadh dee-g a ndadhn Nәɓa ngany. 13 Lo'n nin an̰ 

kәla rā si'n too ani, nin a ɔrn ta Nәɓa.  A ɔrn tan tam kәla yasi as naa k Najh 'k Maj ya 
Kris t'n sḭi ɔj́i k' no dee-g t ni.  A rā tāa kadh nin a ɔrn ta Nәɓa tam kadhkari 'k ngany'n 
ādhi dee-g malang o ni. 14 Lo'n nin ndɔȳn Nәɓa tam yasi t ani, nin i k ngur si ngany 
tam raj ya Nәɓa 'k bo'n i dɔ si t ni. 15 Ji ndadh Nәɓa tam kadhkari yan'n dee as kɔj gír 
malang al ni.  
 

Pol rā nya k kul dār̰ɔ ̄al 
      
Ma Pol, m'rā si ɓɔ ́k kul leme o, kem maj ya Kris o.  Ma i k sɔlh dɔ dɔdan si t, 
bani lo'n m'goto dan si t ani, ma i k urkíli. 2 Bani rɔk̄um m'mēr si kadh ɔsi sem 
ta rā ngangh sesi ale. M'ɔj́ kemm t ɓá, ya rā ngangh k dee 'kreyh-g'n idan kem d t 

na: Ji njər̄a i go dunia t ni. 3 Todo ji njər̄a kem dār̰ɔ ̄t gige ani, ji rɔ ̄i k go dār̰ɔ ̄al, 4 
todo nya rɔ ̄ni i 'k nang t laa al, bani nya rɔ ̄ni i tɔǵ ya Nәɓa.  Nya rɔ ̄ni i k tɔǵ  kadh a 
tet gérger rɔ.̄ 5 Ji ɓéngәle gír-g k nya-g'n sūlon rɔ ̄d ya mbāth'n nya-g'n i ya Nәɓa ni.  Ba 
ji rā tāa kadh gír ya dee-g malang tél ɓәlo koo ta Kris. 6 J'indā dɔ dana ɓá, ya kadh lo'n 
sḭi ōoi najh ɓá ani, j'a ji gāng saria dɔ ngékoo najh al-g t.  
     7 Jḭi j'aḭ i nya 'k ndága.  Lo'n dee 'kreyh gerh kemn tadh ni i ya Kris ani, adh nәko 
ida kemn t, tit'n ni i ya Kris ni, jḭi i ya Kris uo. 8 Tam m'hít rɔm̄ oytam sény gige k go 
ndū'n Kɔɔ́ɓē adh ji tam kadh ji mbūsn si, bani i tam ya nuj'n si al ni, rɔm̄ a sɔlhm ale. 
9 M'ndig kadh sḭi ám̰i tit dee 'k adh si ɓōlh k maktub yan ne ale. 10 Todo nin idan na: 
Maktub yan i 'k wakaka o, i 'k ngangh o, bani lo'n ni i rɔ ̄ji t laa ni, rɔn̄ ngangh al o, 
najh 'k tan t i kari bee o. 11 Sɔɔ kadh ngé-g'n idan bee ni gerhn ngee'n too: Lo'n jḭ goto 
rɔ ̄si t ani,  ji ndang si najha kem maktub t ni. Lo'n jḭ i dɔdan si t ani, j'a j'ida i kum najh 
'k kogum ni. Najh yaji i tit naa.  
 

Pol rā kәla i lo'n Nәɓa ilan tū t ni 
 
     12 Tam ji mbāth tóda rɔ ̄ji dɔdan dee-g'n idan najh 'k maj yad ninko-g t ni. Ji mbāth 
kɔj rɔ ̄ji yad t.  Nin i k tere al, todo ninko-g i nyandáj'n ɔjn naa t. Dɔdan d tni, ninko-g'n 
ɔjn naa t k ngákó̰ d-g. 13 Ba jḭ ji ndig hít rɔ ̄ji kadh tɔyh dɔ ale.  Bani ji hít rɔ ̄ji i dɔninh 
yaji'n Nәɓa adh ji kadh ji rā kәla tū t ningóy.  Dɔninh yaji awh mbóng rɔ ̄si t. 14 Ji mān 
dɔninh'n Nәɓa adh ji ni al.  Ba i jḭ-n j'ugh lo si, j'ɔj Najh 'k Maj ya Kris kete rɔ ̄si t. 15 Jḭi 
ji híti rɔ ̄ji kadh mān dɔninh yaji tam najh kәla-g ya dee-g 'krang-g t al.  Nya'n j'indā 

kem ji dɔ t ni'n too: Lo'n kinīur yasi mbūs ani, kәla yaji dɔdan si t a tél 'k bo ngany. 
16 Adh jḭ j'as kɔj Najh 'k Maj k' ɓē-g'n gō nang 'k Asi t uo ni.   Bani ji híti rɔ ̄ji tū kәla'n 
dee 'krang rā t ni ale! 17 Ngee'n hít rɔn̄ ani, ādh ni hít rɔn̄ kem Kɔɔ́ɓē t.39 18 Todo 
ngee'n ɔj najh 'k maj yan nәko ani, ni as al, bani i ngee'n Kɔɔ́ɓē ɔj najh 'k maj yan ni 
tāa, ni as.  
 

Pol mbāth kәla rā ngámbangkәla-g 'k sorh-g 
      
M'ndig kadh sḭi ōoi ngōn najh 'k mbó'n m'ída si too, ōomi k' no si t rɔk̄um. 
2 Ngur ngōm si rām.  Ba ngur ni ḭ rɔ ̄Nәɓa t. M'úwa gāt si m'ādh Kris ɓá, tit 
ngōmand 'k unjh njáynjay'n dee adh ngōnn ni bee! 3 Bani ɓōlh rām na sōgh nya 

'kreyh gól si tit'n lī góln Eb jó k ngam yan ne ni.  Ɓōlh rām na sōgh nuj gír yasi o, tūr 
gír yasi o, kadh inya i Kris. 4 Re dee 'kreyh ree ɔj najh ya Jeju 'krang, 'k j'ɔj najh yan al 
ani, sḭi i k rɔn̄elhe lo koo najh 'k bee t. Re ī taai ndíl 'krang 'k sḭi ī taai kete al ani, sḭi i k 
rɔn̄elhe lo koo najh 'k bee t. Re ī taai Najh 'k Maj 'krang 'k sḭi ī taai ete al ani, sḭi i k 
rɔn̄elhe lo koo najh 'k bee t. 5 Ba m'gerh adh ngámbangkәla 'k bo-g'n ɔjn bee ni, tɔyhmn 
k nya kogum ale. 6 Ka tam ɔrh najh tit gos najh al gige ani, gerh nya dumhm al, adh 
j'ɔj nya-g malang dɔdan si t.  
     7 Lo'n m'sɔlh dɔm ya kadh sḭi i 'k bo-g adh m'ɔj́ si Najh 'k Maj ya Nәɓa kari ni, m'rā i 
majal a? 8 M'taa nya ya ngékánnaa 'krang-g'n iyamn ni tāa m'rān kәla sesi. 9 Ba lo'n ma 
i sesi o, m'nalh nya o ni, m'ísa nya ya dee kogum al, todo ngákó̰-g'n ḭn nang 'k 
Masedwan t reen ni adhmn nya'n m'nalh ni.  Ba tū nya-g t malang ni, m'ngōm maj tāa 
kadh m'ísa nya yasi al o, m'na k' lo rā t bee o. 10 Lo'n najh 'k rɔk̄um ya Kris i kemm t 
ani, dee kogum 'krang 'k nang 'k Akay t a ɔgh hít rɔ ̄yam'n too ale. 11 I tam ri t?  I tam 
m'tár si al a?  Nәɓa gerh m'tár si. 12 Bani nya'n m'rā ni, m'na k' lo rā t, tāa kadh m'ūth 
rób ngé-g'n sāmn k najha ni.  M'rā bee  tāa kadh nin tél ton tit ji kem nya hít rɔ ̄d tū t 
ni.  
     13 M'ūth rób yad todo dee-g 'k tit'n noo-g ni i ngámbangkәla-g 'k rɔk̄um al.  Nin i 
ngékәla 'k gól-g o.   Nin tūrn rɔ ̄d adh dee-g a̰n d i tit ngámbangkәla ya Kris o. 14 Ba 
ngee'n noo i nya 'k kɔrkum al, todo Sata ̰nәko tūr rɔn̄ adh to tit ngekәla 'k lokunjh t. 

 

39 10:17 (Jer.  9:24) 

15 Tāani, i nya 'k bo párang al, re ɓerh-g ya Sata ̰tūrn rɔ ̄d tāa kadh dee-g an̰ d tit ɓerh-
g 'k gōth uo ani, tangóy da as naa k kәla rā d.  
     16 M'ída to̰, sɔɔ kadh dee 'kreyh am̰ tit dee 'k mbó ale.  Bani re ám̰i tit'n noo ani, ōoi 
mbó najh yam ni, tāa kadh ma m'ás hít rɔm̄ sény o. 17 Najh'n m'ída ni, i najh 'k ta 
Kɔɔ́ɓē t al, bani m'ída najh'n too i tit dee 'k mbó'n indā kemn dɔ kɔrta rɔn̄ tni. 18 Tam 
dee-g ngany hítn rɔ ̄d 'k go dār̰ɔ ̄t ni, ma m'hít rɔm̄ uo. 19 Sḭi ōoi najh ya mbó dee-g k 
kem 'k maja ni tāa sḭiko-g i ngékumkedh. 20 'K tɔyh ni'n too, re dee 'kreyh rā si ɓәlo 
tani, ī tógai ta si sene. Re ni ísa nya yasi ani, ī tógai ta si sene. Re ni ndúr nya yasi o, ɔs 
rɔn̄ k' dɔɔ o, tən̄da kum si o ani, ī tógai ta si sene. 21 Rɔm̄ sɔlhm lo kәda t, todo ji 
ngangh lo rā nya 'k tit'n noo t ale.  
      Re dee 'kreyh ɔr ta rɔn̄ tū najh 'kreyh t ani, m'ída tit mbó dee, ma m'ás kɔrta rɔm̄ k 
najh'n too uo. 22 Nin i Ebro-g ani, ma i bee uo.  Nin i Israyel-g ani, ma i bee uo.  Nin i 
gírkoj ya Abraham  ani, ma i bee uo. 23 Nin i ɓerh ya Kris ani, m'ɔr̄h najh tit mbó dee 
bee.  M'tɔyh d, m'rā kәla ngany alh naa.  M'āwh dәngáya ngany alh naa. Indamn ngany 
alh naa.  M'ree ngɔr ya koy k' nja naa t. 24 M'ínge ndéy jī  Jwip-g t, nja mí, adh indamn 
jī d kut mәtá gid i ndoho. 25 Dee-g tən̄damn k ɓɔrɓɔndɔ nja mәtá.  Dee-g tínīmn k 
mbalha nja kogum. Babir bɔ sem nja mәtá.   M'rā ndɔ ̄kogum o, kad kogum dan bā kath 
'k bo t. 26 M'njər̄a mbā ngany o.   Bā sā kudm o.  Ngékumh rób-g sān tɔl̄m o.  Dee-g 'k 
gír yam t ndign tɔl̄m o.  Ngé-g'n i Jwip-g al ndign tɔl̄m dәlalo t o.  Bā kath 'k bo sā 
kudm o.  Ngákó̰ 'k rɔk̄um al-g ndign tɔl̄m o. 27 M'rā kәla ngany o.  M'njíba ngany o.  
M'ɓī al nja ngany o. Ɓō o, kәndā o rāmn.   M'ínya kәsa k' nja naa t nja naa t o.  Kūl o̰m 
o.  M'nalh kūb o. 28 Kanjh kɔrh najh nya 'krang-g, bani 'k tɔyh nya-g'n too malang ni, 
najh ya ngékánnaa-g i dɔm t, adh m'sōl k ndɔ-̄g ndɔ-̄g. 29 I ná-n ngangh al ani, 
m'ngangh al sene ala?   I ná-n igan gīg t ani, tōrm ala?  
     30 Re sɔɔ kadh m'ɔŕ ta rɔm̄ ani, ma m'ɔŕ ta rɔm̄ i najh tɔǵ goto yam t. 31 Nәɓa'n i 
Bәra Kɔɔ́ɓē yaji Jeju Kris ni.  Ni gerh adh m'sorh ale. Ni ndet kinge tɔŕta k dɔkāglo-g 
kāglo-g.  32 Ngeko̰ɓē ya ngar Aretas 'k Damas ngōm ta ɓēbo 'k Damas tam kuwam. 
33 Bani dee 'kreyh-g ilamn jən̄gamn ɓәlo bɔr t, k jánga, adh m'tee jīn t m'āa̰ kɔɔ̄.  
 

Nәɓa ɔj Pol nya 'k dɔrā ̰t 

Sɔɔ kadh m'hít rɔm̄ bee, ba ngee'n noo i nya 'k majal.  Ma m'ɔj́ si nya'n ugh dɔm t 
tit nī ni o, najh'n Kɔɔ́ɓē tḛe kum ɔjm ni o. 2 M'gerh dee 'kreyh kem Kris t i ɓāl 
kut gid i sɔ ́ngɔlaa unn mbóng k' dɔrā ̰'k ko̰ mәtá t. Re ni i kem rɔ ̄t ani, m'gerh 

al.  Ake i inya rɔ ̄ani, m'gerh al.  Nәɓa gerh. 3 Ba m'gerh dee ni, unn k' Paradi t, Re ni i 
kem rɔ ̄t, ake inya rɔ ̄ani, m'gerh al.  Nәɓa gerh. 4 Nәɓa unn k' Paradi t, adh ni oo najh-
g 'k dumh kәda o, 'k ɔgh kɔrh dee gír o. 5 M'ndig hít dee 'k tit'n noo.  Bani m'ndig hít 
rɔm̄ mәko ale. Re i tū ngangh al yam t tāa, m'hít rɔm̄. 6 Bani re m'ndig hít rɔ ̄ani, ma i 
mbó al, todo m'ída i najh 'k rɔk̄um.  Ba m'lō na sōgh dee 'kreyh gír ida na, m'tɔȳ nyá'n 
m'á ̰ni o, nya'n m'ōo ni o.  
     7 Nya'n Nәɓa tḛe kum ɔjm ni i 'k bo ngany alh naa.  Ni ndig kadh m'ɔś rɔm̄ k' dɔɔ 
ale.  I bee-n ni adh kōn rɔm̄ t, kadh ngekәla ya Sú kogum tən̄dam tāa kadh m'ɔś rɔm̄ k' 
dɔɔ al ni. 8 M'rā Kɔɔ́ɓē ɓɔ ́nja mәtá kadh ɔrhn rɔm̄ t kɔɔ̄. 9 Ba ni idam na: Raj yam asi 
nák, todo tɔǵm ɔth ta tū ngangh al t.  
     Tāani m'hít rɔm̄ k rɔn̄elhe tū ngangh al-g yam t, ya kadh tɔǵ ya Kris tāa ndi dɔm t. 
10 I tam'n too t-n nelhm ngany tū ngangh al yam t ni. Nelhm ngany lo'n dee-g idan 
najh 'k majal dɔm t.  Nelhm ngany tū nalh nya t o, tū rām ndoo t o, tū kony-g t tam ya 
Kris t o ni. Nelhm todo lo'n ma i k ngangh al ani, ma i k ngangha.  
 

Nyakɔj ya ngámbangkәla-g 'k rɔ ̄
 

     11 M'tél mbó kem hít rɔ ̄yam t kɔɔ̄, bani i sḭi-n ɔśi sem kadh m'to tit'n noo ni.  Sɔɔ 
kadh sḭi ɔr̄hi najh 'k maj yam bee kete.  Ká ma i nya al gige ani, ngámbangkәla 'k bo-g 
tɔyhm k nya kogum ale. 12 I rɔk̄um, k kul kirekem ni, m'ādh si nyakɔj ya 
ngōmbangkәla 'k rɔk̄um ni jó.  A ī gerh ngōmbangkәla k kul nyakɔj-g 'k tayataya o, nya 
'k kɔrkum-g o, nya 'k yáa-g o. 13 Ngékánnaa 'krang-g tɔyhn si i k ri?  I nya'n too ngóy, i 
tam m'ísa nya yasi al ni.  Ī mānyi rɔ ̄si dɔ gōth-al yam t.  
     14 Á̰i ngee'n too i nja 'k ko̰ mәtá'n m'īndān dɔ dana kadh m'āwh lo si ni.  Ba ma 
m'ísa nya yasi ale.  M'sā i nya yasi al, bani m'ndig i sḭiko-g.  Sɔɔ kadh ngán-g kánn nya 
tam ya ngékoj d-g t al, bani sɔɔ kadh i ngékoj d-g t tāa kánn nya tam ya ngán d-g t. 
15 Ma i k rɔn̄elhe alh naa kadh m'ādh si nya yam o, m'ādh si rɔm̄ mәko tam ngarāk̰em 
si t o.   Ba lo'n m'tár si párang ani, sḭi ī tármi sény bee a? 16  Ī gerhi adh m'ísa nya yasi 
al gige ani, sḭi ídai na: M'rā na i k ngama ya taan nya yasi. 17 M'taa nya yasi 'kreyh k 
ɓogo k kul ngé-g'n m'íla d rɔ ̄si t ni a? 18 M'mēr Titә kadh awh rɔ ̄si t o, m'íla ngōkó̰ 

kogum sene o ni.   Titә taa nya yasi 'kreyh lo ɓog t a?  Ji njər̄a i k kul ndíl 'k kogum 
ala?   Ji njər̄a i go to 'k kogum t ala?  
 

Pol gír najh ya ngékánnaa-g 'k Korḛnt 
 

     19 Kem najh-g'n too t ni, ī gíri ídai na jḭ j'ɔrh gír najh yaji rɔ ̄si t a?  J'ɔrh najh i kem 
Kris t k' no Nәɓa t. Ngákó̰ 'k kótár-g, j'ɔrh najh-g'n too mbak tāa ī mbūsin. 20 J'ɔrh najh-
g'n too na sōgh lo'n m'ūgh ani, m'á ̰si i taya k nya'n m'ndig nio, sḭi á̰mi i taya k nya'n ī 
ndigi ni o.   J'ɔrh najh-g'n too na sōgh kɔl̄ o, nio, urkath o, sātam o, najh 'k majal o, 
najh kɔl̄naa o, dɔngangh o, gák naa o, ḭn. 21 Tāa lo'n m'ūgh to̰ ani, Nәɓa yam a ila 
rɔs̄ɔlh dɔ si t, adh m'nō ngany tam ya ngé-g'n rān majal ni. M'ām m'nō tam nin tūrn hál 
d tū nya 'k nyer-g t o. M'ām m'nō tam nin tūrn hál d tū rāy-g t o, tū kaya ya dee-g'n nin 
rān jó t ni ale.  
 

Pol ɔj ngékánnaa-g 'k Korḛnt 
      
Ngee'n too i nja 'k ko̰ mәtá'n m'āwh lo si ni.  I k kul najh 'k kum t 'k ta dee-g 'k 
jōo-g t, ake i mәtá-g t ni ani, najh malang a isō go naa t. 2 Dan'n ma i lo si 'k ko̰ 
jōo ni, m'ɔj́ si ɓá.  Ba ngɔlaa'n too lo'n ma i sesi al ni, m'tél m'tā si kete tāa kadh 

m'ree rɔ ̄si t.  M'ída ngé-g'n rān majal jó ni, k got-g malang 'k gogh-g uo ni, re 'krang 
ani, ma m'ínya dee kogum kari ale. 3 Tam sḭi ī sāi gerh ke i Kris-n ɔrh najh kemm t ni 
wa.  Ni ngee'n nalh tɔǵn ya rān sesi al ni.  Ni i k tɔǵɔ dɔdan si t. 4 Ká ɓērn kāgdesh t tit 
dee 'k ngangh-al gige ani, ni i k kumu k kul tɔǵ ya Nәɓa.  I rɔk̄um, jḭ i k ngangh-al tit 
yan uo.  Bani j'a ji ndi k kumu tit yan ya rā sesi k kul tɔǵ ya Nәɓa o.  
     5 I nāi rɔ ̄si sḭiko-g. Á̰i ke sḭi i kem kinīur t rɔk̄um wa.   Ake majala ni, sḭi ási takum 
Nәɓa t ale. 6 Bani m'ndig kadh sḭi ī gerhi jḭ j'as takum Nәɓa t. 7 Bani jḭ ji ndɔȳ Nәɓa tāa 
kadh sḭi ī rāi majal al.  Tāa kadh sḭi á̰i ji tit dee-g 'k asn takum Nәɓa t.  Bani i ya kadh 
sḭi ī rāi nya 'k maj.  Káre sḭi áḭ ji tit dee-g 'k asn takum Nәɓa t al gige ni. 8 Todo jḭ j'as rā 
nya kogum ya kadh mbāth najh 'k rɔk̄um al.  Bani ji rā i tam ya najh 'k rɔk̄um t. 9 Jḭ i k 
rɔn̄elh lo'n jḭ i k ngangha al.  Ba sḭi ī k ngangha ni, ji ndɔȳ tam yasi t, tāa kadh sḭi ī téli 
dee-g 'k ási malang. 10 I tam'n too t-n m'ndang najh'n too maktubu dan'n m'goto sesi ni.  
M'íla k maktubu m'ādh si ya kadh lo'n m'ūgh rɔ ̄si t ani, kadh m'rā si ngangh al, k go 
tɔǵ'n Kɔɔ́ɓē adhm ni.  I ya kadh m'mbūsin si, ba i ya tɔt́n si ale.  

Ta tɔl̄ta najh    

 
     11 Ngákó̰-g, got najh'n na ni, ī ndii k rɔn̄elhe.  Ī rāi tāa kadh ī téli dee-g 'k ási 
malang.  Ī sɔlhi kem naa, adh kem sii go naa t.  Ī ndii k lɔmɔ, náka Nәɓa 'k Ngetár o, 
Ngelɔm o, a ndi sesi.  
     12 Ī rāi naa lapia k njíb ta naa 'k tál.  
     13 Ngé 'k tál-g malang rān si lapia.  
     14 Raj ya Kɔɔ́ɓē Jeju Kris o, tár ya Nәɓa o, kem kasnaa ya Ndíl 'k Tál o, i naa t sesi 
malang.  
     Amen.  
 



 

Maktub ya Pol 'K Adh Dee-g 'K Dɔnang 'K 

GALAT T 
 

 I.    Najh 'k kéte   1:1-5 
Najh lapia 

      
Ma Pol, ma i ngōmbangkәla.  I dee-gn ilamn al o, i k kul dee al o, bani i k kul Jeju 
Kris o.  I k kul Nәɓa Bәra'n ḭn day dan ngékoy-g t ni uo. 2 Ma k ngákó̰-g malang'n i 
sem ni, j'ila maktub'n too k' rɔ ̄si sḭi, ngékánnaa-g 'k Galat t.  

     3 Nәɓa Bәra nin k Kɔɔ́ɓē yaji Jeju Kris adhn si raj o, lɔm o. 4 Todo Kris nәko'n adh 
rɔn̄ tam ya majal-g yaji t, ya kadh a ɔrh ji kum majal 'k dɔkāglo'n too t, go ndig ya Nәɓa 
Bәra ji t. 5 Ni ngee'n inge kɔrta k dɔkāglo-g kāglo-g ni.  Amen.  
 

Najh 'k Maj 'krang goto 
 
     6 Ɔrh kumm sesi, todo ī téli láw kɔɔ̄ go ngee'n ɓār si k kul raj ya Kris ni, tam ya 
mānn k' tū najh 'k maj 'krang t. 7 Ba najh 'k maj 'krang goto.  Bani i dee-g-n hóyn si, ba 
ndign ī tūr Najh 'k Maj ya Kris. 8 Bani re i jḭko-g gige, ake i ngekәla kogum 'k dɔrā ̰t-n 
ɔj si Najh 'k Maj 'k taya 'k mbāth ni ngee'n j'ɔj si kete ni ani, timbē i dɔn t. 9 Tit'n j'ida si 
kete ni, ba m'tél m'ída si ngɔlaa'n too t: Re dee 'kreyh ɔj si Najh 'k Maj 'k to rang k 
ngee'n íngei ɓá ni ani, timbē i dɔn t.  
     10 Ba ngɔlaa ni, m'sā k m'maj i kum dee-g t, ake i kum Nәɓa t a?  Re m'sā nelh dee-
g ani, ma i ɓerh ya Kris ale.  
 

Najh 'k kum t ya Pol 
 

     11 Ngákó̰-g, m'ída si wáng, Najh 'k Maj'n m'ɔj́ ni, i najh 'k dee un dɔn t ale. 12 Todo 
mәko m'ínge i jī dee t al o, ndómn al o, bani i Jeju Kris-n tḛe kum adhm ni.  
     13 Todo ōoi nya rām 'k kete jó 'k go ndɔȳ ya Jwip-g t ni. M'rā Eglij ya Nәɓa ndoo t 
alh naa párang.  M'sā tī ̰d kɔɔ̄. 14 K go ndɔȳ ya Jwip-g t ni, m'tɔyh madhm-g 'k ɓāl ji as 

naa sed dan gírdee-g yam t ni.  Todo laa rām ngany tam najh kāgɓē ya kam-g t. 15 Bani 
nelh ngee'n ɔrh kamhm kete dan'n ma i kem kó̰m t ni, ni ɓārm k kul raj yan ne. 
16 Nelhn kadh tḛe kum Ngōnn adhm kadh m'ɔj́n dɔdan ngé-g'n i Jwip-g al t ni.  K' tajī t 
noo m'dәje dee'n i k dā̰rɔ ̄ake mós to̰ ni ale. 17 Ba m'ālh m'āwh Jerujalem rɔ ̄
ngámbangkәla-g 'k kete nom t ale.   Bani m'āwh nang 'k Arabi t.  Kuth go ani, m'tél 
m'ree ɓē 'k Damas t gogh.  
     18 Kuth go ɓāl mәtá ani, m'ālh m'āwh Jerujalem tam kadh m'á ̰Piyer.  Adh m'ndi 
ndɔ ̄kut gid i mí sene. 19 Bani m'á ̰ngōmbangkәla 'krang kogum al, ba i Jak, ngōkó̰ 
Kɔɔ́ɓē tāa. 20 Nya-g'n m'ndang m'ādh si too ni, aḭ, k' no Nәɓa t, m'sorh ale.  
     21 M'āwh 'k ko̰ jōo i dām nang 'k Siri t o, k' nang 'k Silisi t o. 22 Bani ngékánnaa-g k 
nang 'k Jude t'n kem Kris t ni gerhn kumm al ɓay. 23 Bani nin oon i mbe ngóy na ni 
ngee'n rā ji ndoo t jó, ba ngɔlaa'n too, ni a ɔj najh kinīur'n nuj'n kete ni. 24 Adh nin ɔrn 
ta Nәɓa najh yam t.  
 

Ngámbangkәla 'kreyh-g adhn 
Pol jī ko̰ d dɔ kem kas naa t 

      
Kuth go ɓāl kut gid i sɔ ́ani, m'ālh m'āwh Jerujalem to̰, jḭ k Barnabas o.  M'ún Titә 
sem uo. 2 M'āwh noo i k go'n Nәɓa tḛe kum adhm kadh m'āwh ni.  M'āwh kadh 
m'ɔr̄h gír Najh 'k Maj'n m'ɔj́ dɔdan ngé-g'n i Jwip-g al t ni. M'ree no d t, bani m'ɔr̄h 

gír najh ni k' no 'k bo-g yad t, na sōgh ngɔd̄'n m'āa̰ ɓá, ake ngee'n m'ā m'āa̰ ɓay ni, a tél 
ngɔd̄ 'k kari rim. 3 Bani Titә i sem.  Ni i Grek, ba ɔsn sene ta kәjarangh ale. 4 Ba najh 
kәjarangh ngee'n too ḭ tam ngákó̰ 'k sorh-g.  Nin i ngékumh lo, ba gúryun dan ji t ya 
kadh gerhn gír kɔɔ́rɔ ̄yaji kem Jeju Kris, tam kadh a rān ji ɓәlo t ni. 5 Bani j'ɔd sény al 
tam j'ila dɔ ji tū t al bát, ya kadh Najh 'k Maj k' rɔk̄um to dɔdan si t.  
     6 Bani ngé-g'n dee-g rān d 'k bo-g t ni, lo 'k bo yad i kari sem. Todo Nәɓa a ndet dee 
tam kumn t al, nin'n noo ɔjmn nya 'kreyh nyet ale. 7 Bani lo'n nin an̰ adh Nәɓa adhm 
kәla kɔj Najh 'k Maj tam ya ngé-g'n i Jwip-g al t, tit'n ni adh Piyer kәla kɔj najh tam ya 
Jwip-g t ni. 8 Todo Nәɓa rā kem Piyer t kadh tél ngōmbangkәla ya Jwip-g ni.   Adh ni 
rā kemm t kadh m'tél ngōmbangkәla ya ngé-g'n i Jwip-g al ni uo. 9 Jak o, Sepas o, Ja ̰o, 
nin i ngé-g'n dee-g an̰ d tit ngadan-g ni.  Lo'n nin gerhn raj'n Nәɓa adhm jó ni ani, nin 
rān ji jḭ k Barnabas lapia 'k bo.  Ɔjn'n kem kas naa seji, ya kadh j'awh k' rɔ ̄ngé-g'n i 

Jwip-g al t n i, ba nin awhn k' rɔ ̄Jwip-g t. 10 Bani nin ndign kadh iga kem ji dɔ 
ngéndoo-g t o, i nya 'k m'ndig rā ngany uo.  
 

Pol ndáng Piyer ɓē 'k Antios t 
     11 Bani lo'n Piyer ree Antios ni, m'ndángn takumn t, todo najh uwan. 12 Kete ni, 
Piyer isa nya k ngé-g'n i Jwip-g al. Bani lo'n ngé-g'n Jak ila d t ni, ughn ani, Piyer ɔrh 
rɔn̄ kɔɔ̄ ndi taya, tam ni ɓōlh i Jwip-g. 13 Ba Jwip 'kreyh-g ɓoon naa sene dɔ gól lo yan 
t uo, adh Barnabas ɓo naa sed dɔ gól lo yad t o.  
     14 Bani lo'n m'á̰ hál d i dana k go Najh 'k rɔk̄um 'k Maj t al ni, m'ída Piyer k' takum 
d t malang na: Ī'̰n i Jwip ni, ī rā tit ya ngé-g'n i Jwip-g al ni, ba ī rā tit ya Jwip-g ale.  I 
banyh tāa ḭ ɔś k ngé-g'n i Jwip-g al ni, kadh unn go nya kāgɓē ya Jwip-g a?  
 

Jwip-g o, Jwip-g al o, ajn i k kul kinīuru 
 
     15 Jḭ i Jwip-g 'k koj, jḭ i tit ngé-g'n i Jwip-g al'n rān majal ni ale. 16 Ji gerhi Nәɓa 
tóda dee 'k gōth t i k kul koota ndūnajh yan t al, bani i k kul kinīuru kem Jeju Kris t. 
Jḭi'n ji taai kem Jeju Kris ɓá uo, ya kadh tódan ji 'k gōth t k kul kinīuru kem Kris t, ba i 
k kul koota ndūnajh t ale.  
     17 Bani re ji sāi kadh Nәɓa tóda ji 'k gōth t k kul Kris, ba dee-g a ingen ji i 
ngérāmajal uo ani, i bee ni adh Kris i ɓerh ngekɔs majal k' dɔɔ  a?  Nyet al. 18 Re m'tél 
m'ībā nya-g'n m'nuj'n ni ani, m'ɔj́ adh mәko i ngekalh dɔ ndūnajh. 19 Todo k kul 
ndūnajh ni m'óy tū ndūnajh t kɔɔ̄, ya kadh m'ndi k kumu i tam ya Nәɓa t. 20 Ɓērmn 
kāgdesh t naa t k Kris.    I mā-n m'ndi k kumu to̰ al, bani i Kris-n ndi k kumu kemm t 
ni.   Ba ndi k kumu yam kem dār̰ɔ ̄t ngɔlaa'n too ni, i kem kinīur 'k kem Ngōn Nәɓa t ni 
ngee'n tárm ni o ngé-g'n adh rɔn̄ tam yam t o ni. 21 Ma m'ɔś raj ya Nәɓa kɔɔ̄ al, todo re 
nya 'k gōth i k kul ndūnaja ani, Kris oy i ndāngh.  
 

 Tódan dee 'k gōth t i k kul kinīuru ngóy, 
 kanjh kәla-g ya ndūnajh     

 
O Galat-g, sḭi i mbó.  I ná-n tūr dɔ si kadh ōoi najh 'k rɔk̄um al ni?  I sḭi'n ɔjn Jeju 
Kris'n ɓērn kāgdesh t wáng takum si t ni. 2 Ngee'n too ngóy-n m'ndig koo rɔ ̄si t ni: Ī 
taai Ndíl jó i k kul koota ndūnajha, ake i k kul koota najh kinīur t a? 3 Ī mbói 

mámak a?  Sḭi'n ílai gír i kem Ndíl t ni, ngɔlaa ī tɔl̄i ta i k gō ya dee-ge a? 4 Sḭi íngei 
kony as bee i ndāngh a? Re íngei kony ani, ī ndāngh rɔk̄um. 5 Nәɓa adh si Ndíln.  Ni rā 
nya 'k yáa-g dɔdan si t. Ni rā nya'n too i k kul koota ndūnajha, ake i k kul koota najh 
kinīur t a?  
     6 Á̰i Abraham.  Ni taa kem Nәɓa, adh tódan taakem yan tit nya 'k gōth. 7 Ī gerhi go 
mbak, ngé-g'n i k kinīuru ni, nin i ngán Abraham. 8 Maktub ya Nәɓa 'k ndang a ̰kete 
kadh i k kul kinīur t-n Nәɓa a tódan ngé-g'n i Jwip-g al ni, dee-g 'k gōth t ni.  Adh ni ɔj 
Najh 'k Maj ni k Abraham kete idan na: 

Gírdee-g malang a ingen tɔŕta kemi t.  
 (Takәla.  12:3) 

9 I bee ni, ngé kinīur-g a ingen tɔŕta naa t k Abraham, ngetaakem ni.  
     10 Todo dee-g mbak'n indān kem d dɔ koota ndūnajh t ni, timbē i dɔ d t, todo 
Maktub ya Nәɓa ida na: 

Dee-g mbak'n ngōmn go nya-g malang'n ndangn kem maktub ndūnajh t al o,  
unn go d al o ni, timbē i dɔ d t.  

 (Rongh.  27:26,  3:6, Takәla.  16:6) 
 

11 Nya ni to i k' ndága wáng, Nәɓa a tóda dee 'k gōth t takumn t i k kul ndūnajha al, 
tam ni ida ɓá na: 

Dee 'k gōth a ndi k kumu i k kul kinīuru.  
 (Abakuk 2:4) 

12 Ba ndūnajh i dām ya kinīur t al, bani ni ida na: 
Ngee'n rā k go nya-g'n noo ni, a ndi k kumu i k kul d.  

 (NgéLeb.  18:5) 
 

13 Kris gāng dɔ ji ɓá tū ndɔl̄h ya ndūnajh t, tam ni tél 'k ndɔl̄h i kum got ji, todo 
ndangn na: 

Dee-g mbak'n igan d dɔ kāgdesh t ni, timbē i dɔ d t.  
 (Rongh.  21:23) 

 
14 I ya kadh kem Jeju Kris t ni, tɔŕta ya Abraham a ree dɔ ngé-g'n i Jwip-g al t, kadh 
j'ingei kinīmínd ya Ndíl i k kul kinīuru.  
 

Kinīmínd i kete tāa Ndūnajh ree 

     15 Ngákó̰-g, m'ɔr̄h i najh 'k go najh kɔrh dee-g t.  Ká i gāngmínd ya dee'n i k go 
najha ani, dee 'k ya kɔrh kɔɔ̄, ake dee 'k ya kinī yan dɔ t goto. 16 Bani Nәɓa adh 
Abraham kinīmínd-g nin i k ngōn kan ne. Ni ida na: I gírkoj yai, kadh i 'k ngany-g al, 
bani ni ida i najh nya 'k kogum ngóy, ni ida na: Gírkoj yai, ngee'n too ida na, i Kris. 
17 Kinīmínd'n Nәɓa inī kem Kris t  ni, as nuj kɔɔ̄ ale. ndūnajh ree i ɓāl ɓú sɔ ́k 'k kut 
mәtá kuth go kinīmínd ni, adh as nuj kinīmíd'n Nәɓa rā kete non t ni ale. 18 As nuj'n 
al, todo re nyandәbā ree i k go ndūnajha ani, i kinīmínd to̰ ale.  Bani Nәɓa adh 
Abraham nyandәbā ni i k kul kinīmínd.  
 

Kәla'n Ndūnajh rā ni 
 
     19 Ndūnajh ni i tam ri t?  Nәɓa adhn i tam kalh dɔ ndūnajh t, mbóng kadh gírkoj ni 
ree.  Gírkoj ni i ngee'n Nәɓa inīn míndn ni. Ni indān i k kul ngékәla-g, adh i jī ngera 
mbәnā t t. 20 Ngera mbәnā t a ra i mbәnā dee 'k kogum t al, ba Nәɓa i kogum.  
     21 Adh ndūnajh a mbāth kinīmínd-g ya Nәɓa a?  Nyet al. Tam re adhn ndūnajh 
kogum 'k a adh kumkaj ani, nya 'k gōth a ree i k go ndūnajha bang. 22 Bani Maktub ya 
Nәɓa 'k ndang ida wáng na: Æth nya malang gír majal t, ya kadh nya'n i 'k kinīndū 
tamn t ni, i 'k kadh ngé-g'n taan kem Jeju Kris ni.  
     23 Bani kete tāa kadh kinīur ree ni, ngōmn ji i gír ndūnajh t.  Ngōmn ji mbóng kadh 
tḛe kum kinīur i go gogh. 24 I bee ni, ndūnajh i tit kókәtō bee, kadh awh seji rɔ ̄Kris t.  
Ni awh seji ya kadh Nәɓa tóda ji 'k gōth t k kul kinīuru.  
 

    Kɔrhkamh ya ngetaakem tee i k kul raja, bani i k kul ndūnajha ale.   
 
     25 Bani ngɔlaa'n too kinīur ugh ɓá ni, jḭ i gír kókәtō t to̰ ale. 26 Todo sḭi malang i 
ngán Nәɓa k kul kinīur t kem Kris Jeju t. 27 Sḭi malang'n inīn si manha kem Kris t ni, 
sḭi ō̰oi Kris ɓá. 28 Adh Jwip ake Grek goto.  Adh ɓәlo ake kɔɔ́rɔ ̄goto.  Adh dәngam ake 
dinyá goto.  Todo sḭi malang, sḭi i kogum kem Jeju Kris t. 29 Ba re sḭi i ya Kris ani, sḭi i 
ngán ka Abraham o, ngán ndәbā 'k go kinīmínd t o.  
 

J'ingei lo tél ngán ndәbā 

Bani m'ída na: Ngōn ndәbā i 'k dūu ɓay ani, ká ni i kɔɔ́ nya malang gige, ni to taya 
k ɓәloo nyet ale. 2 Bani ni ndi i gír tɔǵ ya ngengōmn t o, ngengōm nya-g yan t.  Ni 
ndi gír tɔǵn mbóng kadh ndɔ'̄n bәran gāng ni as tāa. 3 Jḭi i bee uo. Lo'n jḭi i 'k dūu-g 

ɓay ni, ji rāi i ɓәlo ya nya-g 'k k ngәrandó 'k takәgadɔ 'k dunia t. 4 Bani lo'n dɔkāglo as 
ani, Nәɓa ila Ngōnn adh dinyá ojn.  Ojn i gír ndūnajh t. 5 Ni ilan ya kadh ni gāng dɔ 
ngé-g'n ndin i gír ndūnajh t. Ni gāng dɔ ji ya kadh j'ingei lo tél ngán ndәbā ta. 6 Ba tam 
sḭi i ngán ta ni, Nәɓa ila Ndíl Ngōnn ngarā ̰kem si t, adh ni ida k tɔǵɔ k ndūn 'k boo na: 
Aba! Bәra! 
     7 I tam'n too t ni, ī ̰i ɓәlo to̰ al ta, bani ī ̰i ngōn. Ba re ī ̰i ngōn ani, Nәɓa rā tāa adh ī ̰
i ngōn ndәbā yan k kul Kris.  
 

Ī lōi tél rā ɓәlo-g 
 
     8 Bani kete ni, lo'n sḭi ī gerhi Nәɓa al ni, sḭi rāi ɓәlo ya nәɓa-g'n i 'k rɔk̄um al ni. 
9 Bani ngɔlaa ni, sḭi ī gerhi Nәɓa o.  Ba 'k maj ngany ni, Nәɓa gerh si o ni.   Tāani i 
banyh tāa ī téli k' gogh tū ngәrandó 'k takәgadɔ 'k ngangh al t o, 'k ndoo t o.  Ī ndigi 
kadh ī téli o, ī rāi ɓәlo yad to̰ o a? 10 Ī ngōmi ndɔ-̄g o, nā-g o, dɔkāglo-g o, ɓāl-g o. 
11 M'ɓōlh rām tam yasi t.  Majala ni kәla'n m'rā dɔdan si t ni i ndāngh.  
 

Ngebaa̰ gól'n d adh rɔn̄elh yad 'k kete ta tī ̰kɔɔ̄ 
 
     12 Ngákó̰-g, m'rā si ɓɔ.́  Ī téli ī toi titm, tam m'tél i tit si uo. 13 Kete ni, ī rāmi k gōo 
al ale.   Ba ī gerhi i tam rɔm̄ 'k ngangh al t-n m'ɔj́n si Najh 'k Maj kete ni. 14 Káre nya 'k 
kem rɔm̄ t nā si gige, ídimi al o, ī mbāthmi al o.  Bani sḭi úwami k' rɔ ̄si t tit ngekәla 
kogum ya Nәɓa o, tit Kris Jeju bee o. 15 Rɔn̄elh yasi 'k kete ni i ra?  M'ída najh 'k kum t 
yasi na, re sḭi ási ani, ā ɔr̄hi kum si ya kadhm. 16 I bee ni, k m'tél ngebaa̰ si tam najh 'k 
rɔk̄um'n m'ída si t ni a?  
     17 Laa'n rā d tam yasi t ni, i 'k gōo t al, bani nin ndign i kɔrh si rɔ ̄ji t.  Nin ndign 
kadh laa rā si tam yad t. 18 Bani nya 'k maj ni i ya kadh laa rā si k ndɔ-̄g tam nya 'k 
maj t, bani i lo'n ma i dɔdan si t ni tāa ngóy ale. 19 Ngánm-g, m'rā kem tam koj si to̰, 
mbóng kadh Kris indā rɔn̄ kem si t. 20 Bani m'ndig kadh m'ndi sesi ngɔlaa, kadh m'tūr 
ndūm. Todo kemm sōl ngany tam yasi t.  

Agar o, Sara o ndūnajh o, kinīmínd o 
 
     21 Ídami, sḭi'n ī ndigi ndi gír ndūnajh t ni, sḭi ōoi nya'n ndūnajh ida ni ala? 22 Todo 
ndangn kem Maktubu na: Abraham i k ngán 'k dәngam-g jōo.  Kogum i ngōn dinyá 'k 
ɓerh o.  Kogum i ngōn dinyá 'k kɔɔ́rɔ-̄n ojn i k kul kinīmínd o ni. 23 Bani ngee'n ɓәlo 
ojn ni, i k go dār̰ɔ ̄t.  Ba ngee'n dinyá 'k kɔɔ́rɔ ̄ojn ni i 'k kul kinīmíndi.  
     24 Nya-g'n too i tit rən̄a.  Todo dinyá-g'n jōo too i gāng mínd 'k jōo ni.  Kogum i ya 
mbalh 'k Sinai t ni oj d tam ya rā ɓәlo t, ni ngee-n i Agar ni. 25 Agar i mbalh 'k Sinai 
dan nang Arap t ni.  Ni i tit Jerujalem 'k ngɔlaa'n too'n ndi kem ɓәlo t k ngánn-g ni. 
26 Bani Jerujalem 'k dɔɔ i ɓē kɔɔ́rɔ,̄ ni i kó̰ ji. 27 Todo ndangn kem Maktub ya Nәɓa t 
na: 

Ī rā rɔn̄elh, ī ̰kuj, ī'̰n ój ngōn al ni.  
Íla ndíl o, ún ndūi k' dɔɔ o,  
ī'̰n ī gerh kony koj ngōn al ni.  
Todo ngán dinyá 'k dәngam tәba kɔɔ̄ a i ngany tɔyh 
 ngán ya dinyá 'k ndi k dәngame.  

 (Ejai 54:1) 
 

     28 Bani, ngákó̰-g, sḭi i ngán kinīmínd tit ya Ijak bee. 29 Bani i tit'n jó, nge 'k kojn i 'k 
gō ndig ya dee t rā dÛno̰ dɔ ngōn 'k kojn k tɔǵ Ndíli t ni, i bee ngɔlaa o. 30 Bani 
Maktub ya Nәɓa ida na i ri?  

Ī təb̄a ɓәlo nin k ngōn ne kɔɔ̄, todo kadh ngōn ɓәlo o̰ ndәbā naa t  
k ngōn dinyá kɔɔ́rɔ ̄ale.  

 (Takәla.  21:10) 
31 Tam'n too t ni, ngákó̰-g, jḭi i ngán ɓәlo al, bani i ya dinyá 'k kɔɔ́rɔ.̄  
 
 

Ndi gágaj kem kɔɔ́rɔ ̄t 
      
 

Kris gāng dɔ ji kadh jḭi i kɔɔ́rɔ ̄ji.  I tam'n noo t ni, ī ndii gágaj, ba ī lōi kadh ilan dɔ 
si gír jug ɓәlo t to̰.  
     2Á̰i, ma Pol, m'ída si na: Re sḭi íjai rangh ani, Kris ā rā nya tam yasi t to̰ ale. 

3 M'ída wáng to̰, dee-g mbak'n ijan d rangh ni, sɔɔ kadh ngōmn ndūnajh k taá mbak. 
4 Sḭi malang'n ī sāi kadh tódan si 'k gōth t k kul ndūnajha ni, ī kēgi naa k Kris ɓá o, īsōi 
kɔɔ̄ tū raj t o. 5 Kem Ndíl t'n ji ngói'n nya 'k gōth'n j'indāi kem ji dɔ t ya kinge k kul 
kinīuru ni. 6 Todo kem Jeju Kris t ni, kәjarangh, ake kәjarangh al i nya ale.  Bani i 
kinīur 'k rā kәla k kul tára tāa i nya.  
     7 Ī ngɔd̄i maj ɓá.   Ba i ná-n dәba si, ɔgh si koo ta najh 'k rɔk̄um a? 8 Nya'n too ḭ i rɔ ̄
ngee'n ɓār si t ni ale. 9 Ka kas 'k sény bee'n a rā adh mapa agh malang ni. 10 M'īnī urm 
m'ādh si kem Kɔɔ́ɓē t kadh gír yasi i taya ale.  Bani ngee'n a yéy si ni, i ná ani, ni a inge 
saria dɔn t. 11 Tam yam ma t ni, ngákó̰-g, re m'ɔj́ i najh kәjarangh ɓay ani, i tam ri tāa 
rāmn ndoo t ɓay a?  I bee ni, kāgdesh ni i gīg to̰ ale. 12 M'ndig kadh ngé-g'n yéyn si ni, 
ijan rɔ ̄d ninko-g.  
     13 Ngákó̰-g, Nәɓa ɓār si k' kɔɔ́rɔ ̄t ɓá, bani ī lōi kadh kɔɔ́rɔ ̄yasi tél hál nya 'k dār̰ɔ ̄t.   
Bani k kul tára ni, ī rāi ɓerh ya naa. 14 Todo ndūnajh malang ni tɔl̄ta i kem najh 'k 
kogum bee'n too t: 

Sɔɔ kadh ī tár madh ɓēi tit īko bee.  
 (NgéLeb.  19:18) 

15 Bani re ī dó̰i naa o, ī rínyai naa o ani, ī ngōmi maj tāa kadh ī nuji naa ale.  
 

Rɔ ̄ya Ndíl nin k dār̰ɔ ̄
 
     16 M'ída na: Ī njər̄ai go Ndíl t ani, ā ī tɔl̄i ta ngur dār̰ɔ ̄ale. 17 Todo dee 'k lōkok 
mbāth Ndíl o, Ndíl mbāth dee 'k lokok o, nin jōo ni, oon kum naa ale.  I bee ni, nya'n ī  
ndigi rā ni, sḭi ási rā ale. 18 Bani re i Ndíl-n ɔrh si tarób ani, sḭi i gír ndūnajh t ale.  
 

Kәla-g ya dār̰ɔ ̄
 
     19 Nya'n i 'k go ngur yasi t ni, ton wáng adhi nin-n too: rāy, kaya, nyer, ngur rā 
majal. 20 Ndɔȳ ɓesh-g, mbolí, kimh naa, kɔl̄ naa, rā nī, kumkil kóroro, gák naa, kēg 
naa, kәndā kok-g. 21 Kumnda, tɔl̄ dee, go̰kas, nyakūjh 'k rimrim, k nya-g 'k tit'n noo.  
M'tā si tit'n m'ída'n si kete ni. Ngé-g'n rān nya-g'n too ni, a o̰n ndәbā kɔr̄ɓē ya Nәɓa ale.  
 

Kanh Ndíl 

     22 Bani kanh Ndíl i tár, rɔn̄elh, lɔm, kirekem, kem maj, rā maj, sew, 23 lem, kuwa 
rɔ ̄tɔg.  Ndūnajh kogum 'k mbāth nya-g'n too goto. 24 Ngé-g'n i ya Jeju Kris ni, nin ɓērn 
dār̰ɔ ̄d kāgdesh t naa t k ngur dār̰ɔ ̄k nya-g malang'n dār̰ɔ ̄ndig ni. 25 Re ji ndii k kumu i 
k kul Ndíli ani, adh ji njər̄ai i k kul Ndíli uo. 26 Ji lōi sā hít rɔ ̄ji 'k ndāngh'n a sók ji dɔ 
naa t, k ngur rā móna-g dɔ naa t ni.  
 

Itōi ndət̄o ya naa 
      
 

Ngákó̰-g, re sḭi úwai dee 'kreyh dɔ majal t ani, sḭi-g'n i k Ndíli ni, ī gɔriyɔin k ndíl 'k 
lem kadh ni tél.  Sɔɔ kadh ī ngōmi rɔ ̄si sḭiko-g tāa kadh īsōi tū nā ni t o ale. 2 Ītōi 
ndət̄o ya naa, i bee ta ī tɔl̄in ta ndūnajh ya Kris. 3 Re dee kogum gír kadh ni i nya 

'kreyh, ba lo'n ni i nya al ani, dee'n noo gól i rɔn̄ nәko. 4 Bani sɔɔ kadh dee kogum 
kogum gó̰o go kәla yan nәko kadh aa̰, re maj ani, ni inge lo hít rɔn̄ tam kәla yan nәko t, 
ba i tam kәla ya dee 'krang t ale. 5 Todo dee kogum kogum malang a itōn i ndət̄o yad 
ninko-g.  
     6 Adh dee'n ndónn Najh ya Nәɓa ni, sɔɔ kadh kēg nya 'k maj-g yan naa t malang 
adh ngee'n ndón ni.  
 

Nya'n dee rā ni a inge kәgan 
 
     7 Ī góli rɔ ̄si al na dee as lur Nәɓa ale.  Nya'n dee dubh ni, a ija uo. 8 Todo dee'n 
dubh nya'n nelh dee 'k lōkok ani, a ija i ndum nyak kul dee 'k lōkok. Bani ngee'n dubh 
nya'n nelh Ndíl  ani, a ijai kumkaj 'k ngándang'n ḭ tū Ndíl t ni. 9 Ji lōi kɔr lo rā maj t.   
Re ji yayi al, ba dɔkāglo as ani, j'a j'ijai kanh 'k maj. 10 I bee tāani, dan'n j'ingei lo rā 
ani, ādh ji rāi nya 'k maj k dee-ge mbak.  Ba 'k maj tɔyh ni ji rāi k ngákó̰-g 'k kem kinīur 
t seji.  
     11Á̰i.  Kum maktub-g 'k bo doy doy'n m'ndang m'ādh si k jīm mәko ni.  
 

Dee 'k lokok i nya al ba dee 'k kij-n i nya ni 
 
     12 Dee-g mbak'n ndign rā nya'n nelh dār̰ɔ ̄ni, nin ɔsn sesi kadh íjai rangh.  Nin rān 
ngee'n noo ya kadh nin ingenn rā ndoo t tam kāgdesh ya Kris t al ngóy. 13 Todo ngé 

kәjarangh nәko unn go Ndūnajh ale.  Bani nin ndign kadh sḭi íjai rangh ya kadh nin 
ingenn hít rɔ ̄tū dār̰ɔ ̄si t. 14 Bani ma m'ás hít nya 'krang al, i kāgdesh ya Kɔɔ́ ji Jeju 
Kris tāa ngóy.   Adh k kul kāgdesh'n too ni, ma m'óy kɔɔ̄ dunia t, adh ji kēg naa k nya 'k 
dunia t. 15 Todo kem Kris Jeju t ni, kәjarangh, ake kәjarangh-al i nya 'k kari, bani i dee 
'k kij tāa i nya. 16 Adh kumko̰ o, lɔm o, i k' dɔ nin malang'n unn goto'n too ni o, i dɔ 
Israyel ya Nәɓa t o.  
 

Ta tɔl̄ta najh    
 
     17 Ngɔlaa'n too ni, ādh dee njíbam to̰ al, todo tóra ya Kɔɔ́ɓē Jeju i rɔm̄ t.  
     18 Ngákó̰-g, adh raj ya Kɔɔ́ ji Jeju Kris ndi naa t k ndíl si.  
     Amen.  



Maktub ya Pol 'k adh 
EPEJ-G 

 I.   Najh 'k kete   1:1-3 
Najh lapia 

      
 

 Pol, ma i ngōmbangkәla ya Jeju Kris 'k go ndig ya Nәɓa t. M'íla k maktub k' rɔ ̄si 
sḭi'n ī ndii Epej t ni. M'ādh si sḭi'n i 'k tál-g o, 'k sew-g o, kem Kris Jeju t ni. 2 Kadh 
Nәɓa Bәra ji, nin k Kɔɔ́ ji Kris Jeju adhn si raj o, lɔm o.  

 
Nya 'k maj'n Nәɓa rā tam yaji t kem Kris t ni 

 
     3 Tɔŕta i dɔ Nәɓa Bәra Kɔɔ́ ji Jeju Kris t.  Ni tɔŕ tan dɔ ji t tū nya-g 'k maj t malang 
kem lo-g  'k dɔrā ̰t.  4 Nәɓa gər̄a ji kem Kris t kete no kәlagír dunia t. Ni gər̄a ji ya kadh 
ji téli 'k tál 'k kanjh najh dɔ ji t, k' non t kem tár t. 5 Ni tóda ji kete tam yan t, kadh ji 
téli ngánn k kul Jeju Kris, i go ndig yan t. 6 Ji tɔȳin o, j'ɔri tan o, tam raj yan t. I k kul 
raj'n too-n, ni uwan ji k' rɔn̄ t kem kótár yan t ni. 7 Kótár ya Nәɓa ni, gāng dɔ ji i k kul 
mósn ne.  Nәɓa māny rɔn̄ dɔ ji t, k go raj yan 'k ngany párang t. 8 Nәɓa ɓōkh raj yan 
butbut dɔ ji t, 'k go kumkedh yan t malang o, ter yan t malang o. 9 Ni rā tāa adh ji 
gerhi nya yan malang 'k lomundh t 'k go ndig yan t, k go'n nelhn ni.  I núm 'k ni indā 
dɔ dana jó k kul kem maj yan ne. 10 Ni'n noo-n i kum núm yan ni.  Lo'n dɔkāglo as ya 
kadh ni kán nya-g malang gír nja dee kogum t ngóy tit ngol, adh i Kris t ni, nya-g 'k dɔ 
dɔrā ̰t o, 'k dɔnang t o a i yan t. 11 Kemn t ni, jḭi ji téli ngé kinge nyandәbā uo. I todo ni 
tóda ji kete jó k go núm 'k kemn t o, ni rā nya malang 'k go ndig yan t o ni. 12 'K go 
ndig ya Nәɓa t ni-n noo: Jḭi'n ji taai kem kete ni, sɔɔ kadh ji tɔȳi Nәɓa o, j'ɔri tan o. 
13 Sḭi'n igan si keme dan'n sḭi ōoi najh 'k rɔk̄um o, ī taai kem Kris o ni. Najh'n too i 
Najh 'k Maj ya kaj yasi. Sḭi ī taai kemn, adh  Ndíl uth si k mbō̰o. Nәɓa inī ndūn adh si 
tam ya Ndíl 'k Tál t jó ni. 14 Ndíl 'k Tál i nya kuwa dɔ nyandәbā'n Nәɓa adh ji kadh ji 
gerhi mámak ni.  Ndíl ni a na mbóng kadh Nәɓa a sā nya kinge yan'n ni gāng dɔ ni. I 
tam'n too t-n sɔɔ kadh ji tɔȳi Nәɓa o, j'ɔri tan o ni.  

Pol ndɔȳ Nәɓa kadh ngétaakem-g 
gerhn gír najh ya kaj 

 
     15 Tam najh'n too t-n m'ndɔȳ tam yasi t.  Lo'n m'ōo najh kinīur yasi kem Kɔɔ́ɓē Jeju 
t o, tár yasi tam ya dee 'k tál-g t malang o ni, m'ndɔȳ tam yasi t. 16 M'lō ndadh tam yasi 
t ale.  M'tóda rī si-g kem ndɔȳ yam t. 17 M'ndɔȳ Nәɓa ya Kɔɔ́ ji Jeju Kris, Bәra kɔrta.  
M'ndɔȳn ya kadh ni adh si ndíl kumkedh o, k tḛe kum gerh kadh ī gerhin o. 18 M'ndɔȳn 
tam ni tḛe kum si 'k ngarā ̰kem si t adh a ̰lo maj. M'ndɔȳn ya kadh ī gerhi nya kәndā 
kem dɔ t yan'n ɓār'n si ni.  M'ndɔȳ Nәɓa kadh sḭi ási gerh kadh kɔrta ya Nәɓa i 
nyakalhlo, tam jḭi i nyandәbā yan, jḭi'n i 'k kɔrh kamh-g ni. 19 M'ndɔȳn kadh sḭi ī gerhi 
tɔǵ yan 'k ngany tam yaji jḭi'n ji taai kemn ni. Tɔǵ yan i k go kәla yan'n ni rā k ngangha 
ni. 20 Ni rā kem Kris t jó ni, lo'n ni ḭn day dan ngékoy-g t ni, ni adhn tɔǵ kadh ni ndi dɔ 
jī ko̰n t kem lo 'k dɔrā ̰t. 21 Ni indān ngol dɔ gír kḭ ngéko̰ɓē-g t mbak, k ndūko̰ɓē-g o, k 
tɔǵ-g o, k gír ngé ko̰ɓē-g o. Ni adhn kadh ni ndi dɔ rī malang'n indān ni 'k dɔkāglo'n too 
t ngóy al, bani i ngee'n a ree uo ni. 22 Nәɓa ila nya-g malang gír nja Kris t o, adhn 
kadh tél Dɔmdɔ nya malang tam ya Eglij t o. 23 Eglij ni i rɔn̄.  Kris'n ros tū nya-g t 
malang ni, i ni-n ros Eglij dánydany ni.  
 

Nәɓa aj dee i k kul raja 
      

Kete jó ni, sḭi ī 'k koy kɔɔ̄, kem kadh wōng-g  yasi t o, tam majal-g yasi t o. 2 Dan'n 
sḭi ī njər̄ai go lo rā nya 'k dunia t ni o,  ī njər̄ai tū kalh dɔ ndūnajh-g yasi t o ni. Sḭi ī 
njər̄ai i k go ngol ya ndūko̰ɓē 'k ɓōdrā ̰t. Ni i ndíl'n rā kәla ngɔlaa'n too kem dee-g 'k 

ngémbāth najh t ni. 3 Ba jḭi malang, jḭi i sed jó uo, ji njər̄ai i k go ngur dār̰ɔ ̄yaji t o, ji 
rāi i nya'n dār̰ɔ ̄ji gír yaji o, ndign ni. Ba go koj ji t ni, jḭi i ngé urkath o, ji toi tit ya got 
dee-g malang o. 4 Bani Nәɓa i nge kumko̰ 'k kalh naa.  Tam ni tár ji ni adh ji kaj naa t k 
Kris.  Ni nәko-n rā nya'n noo ni. 5 Dan'n jḭi i 'k koy kɔɔ̄, k kul nuj ndūnajha ni. I k kul 
raja-n Nәɓa ajn si. 6 Nәɓa adh j'ḭi day naa t k Kris o, ni rā kadh ji ndii naa t sene kem 
lo-g 'k dɔrā ̰t kem Kris Jeju t o. 7 Ni rā bee, ya kadh ni a ɔj raj yan 'k kalh naa párang. 
Ni ndig kɔj dee-g raj yan dɔkāglo'n a ree t ni.  Raj yan i k kul kem maj 'k ngany dām 
yaji t kem Jeju Kris t ni. 8 Todo Nәɓa aj si ɓá i k kul raja o, i k kul kinīuru o. Ba nya ni 
ḭ i rɔ ̄si t al, i kadhkari ya Nәɓa. 9 I k kul kәla-g t al, na sōgh dee kogum ɔrn ta rɔn̄ 

nәko. 10 Todo jḭi i kәla-g yan.  Ni ub ji kem Kris Jeju t ya kadh ji rāi kәla-g 'k maj.  
Nәɓa indā dɔ kәla-g 'k maj'n too dana kete, ya kadh jḭi j'asi rā kәla-g ni.  
 

Jwip-g nin k ngé-g'n i Jwip-g al ni isōn naa t kem Kris t 
 
     11 Tam najh'n too t ni, ādhi iga kem si dɔ t na jó ni sḭi ī ngé-g'n i Jwip-g al 'k go koj 
t ni.   Adh ngé kәjarangh 'k dār̰ɔ ̄t nin ɓārn si ngé kәjarangh al. I kәjarangh 'k dār̰ɔ ̄t'n 
dee-g ijan k jī d ni. 12 Dan'n noo t ni, sḭi i kanjh Kris o, ɔghn si lo ndi Israyel kɔɔ̄ o.  Sḭi 
i tər̄a-g dɔ gāng mínd ya kinīmínd t o, kanjh nya kәndā kem dɔ t o.  Sḭi i dunia t kanjh 
Nәɓa o. 13 Bani ngɔlaa'n too kem Kris Jeju t ni sḭi'n i sany jó ni, Nәɓa rā adh ī reei ngɔr 
k kul mós Kris.  
     14 Tāani ni i lɔm yaji.  Ni rā tāa adh jḭi'n i ɓūt jōo ni, ji téli ɓūt 'k kogum bee.  Ni 
ɓən̄ga kɔgh'n kēg ji naa t ni kɔɔ̄. 15 K kul yon ne ni, ni nuj ngebāa̰'n i ndūnajh ni kɔɔ̄ 
naa t k gomínd-g'n too, k lo rā nya yan-g o.  Nya ni i ya rā  kemn nәko t.  Ya kadh ɓūt 
dee-g 'k jōo-g'n too téln 'k kij.  Ni rā nya'n noo ya kadh lɔm to'n. 16 Ni rā tā adh nin jōo 
isōn naa t k Nәɓa k rɔ ̄'k kogum bee, k kul kāgdesh ni.  Ni tɔl̄ baa̰ ni kɔɔ̄ i k kul 
kāgdesh'n too. 17 Ni ree ɔj si sḭi'n i ndii sany jó ni Najh 'k Maj 'k lɔm o, ni ɔj ngé-g'n 
ndin ngɔr ni Najh 'k Maj 'k lɔm o. 18 Todo k kuln ne ni, jḭi'n i ɓūt jōo ni, j'asi kugh rɔ ̄
Bәra t kem Ndíl 'k kogum bee t.  
     19 I bee tāani, sḭi i tər̄a-g to̰ al o, mbā-g to̰ al o.  Bani sḭi i ngéɓē-g naa t k ngé 'k tál-
g.  Sḭi i ngéya Nәɓa o. 20 Ngámbangkәla-g o, ngékɔjndū Nәɓa  o, nin i ngәra kúj, ba 
nәko indā si dɔ ngәra-g'n too t.  Jeju Kris nәko-n i Mbalh 'k kíl t ni. 21 Kemn t ni, kúj 
malang ud naa t maj k goge, ḭ ta kawh k' dɔɔ kadh a tél Kúj ya Nәɓa 'k tál kem Kɔɔ́ɓē t. 
22 Ba kem Kris t ni, Nәɓa rā tāa adh sḭi ī téli kúj ndi yan kem Ndíl t uo.  
 

Kәla ya Pol dɔdan ngé-g'n i Jwip-g al ni t 
      
 

Tam najh'n too t-n ma Pol, dee dәngáy ya Kris Jeju, m'ndɔȳ tam yasi sḭi ngé-g'n i 
Jwip-g al t ni o. 2 Sḭi ōoi najh'n too rɔk̄um.  Sḭi ōoi i najh kәla ngōm nya ya Nәɓa'n 
adhm i 'k sɔɔ dɔ raj yan tam yasi t ni. 3 I tit'n ma m'ndang'n m'ādh si kete, kem 

maktub t, najh 'k sény bee, na Nәɓa rā adh m'gerh nya 'k lomundh t, k go'n ni tḛe'n kum 
ɔjm ni. 4 I bee ni, re ī tódai maktub ni ani, sḭi ási gerh gōsnajh yam o, ya kadh ī gerhi 

najh 'k lomundh t ya Kris. 5 Nәɓa ɔj dee-g yan ngé 'k tagh jó najh nya 'k lomundh t, 
tit'n ni ɔjn ngɔlaa'n too ni ale.  Ngɔlaa ni, Ndíl 'k Tál tḛe kum nya ni, adh ngámbangkәla 
'k tál-g yan o, ngékɔjndū Nәɓa o. 6 Najh 'k lomundh t'n too ida na: Ngé-g'n i Jwip-g al 
ni igan naa dɔ nyandәbā t o, igan naa dɔ rɔ ̄t o, igan naa seji dɔ kinīmínd t kem Kris 
Jeju t o, i k kul Najh 'k Maja.  
     7 M'tél ɓerh Najh 'k Maj ni, todo Nәɓa adhm raj yan. Ni adhm i k kul tɔǵ kәla rān 
ne. 8 Káre ma i 'k dūurá dɔdan ngé 'k tál-g t malang ani,  ni adhm raj'n too.  Ni adhm 
raj ni kadh m'ɔj́ ngé-g'n i Jwip-g al ni nyakalhlo ya Najh 'k Maj ya Kris.  I nyakalhlo'n 
dee-g asn gerh gír al ni. 9 Ni adhm raj'n too, ya kadh m'ás kәda dee-g malang maj lo 
nəb̄o naa nya 'k lomundh t'n ɓɔ ̄rɔn̄ too, Nәɓa'n ub nya malang k kul Jeju Kris'n ɓɔ ̄nya 
'k lomundh t'n too kemn nәko t, tū dɔkāglo 'k mān kɔɔ̄ t ni. 10 Ni adh raj ngee'n too jó, 
ya kadh ngɔlaa'n too ni, ni i ngol gír kḭ ngéko̰ɓē-g o, ndūko̰ɓē-g 'k dan lo 'k dɔrā ̰t o ni, 
gerhn kumkedh yan i k kul Eglij.   Kumkedh ya Nәɓa 'k tayataya. 11 Ni rā'n noo, tāa 
kadh nin gerhn kumkedh yan.  I k go núm yan 'k ngándang'n ni tɔl̄ ta kem Kris Jeju 
Kɔɔ́ɓē yaji tni. 12 Kemn t ni, jḭi i k míse o, k tī ̰keme o, adh j'asi ree ngɔr rɔ ̄Nәɓa t i k 
kul kinīur'n kemn t ni. 13 Tam'n too t-n, m'rā si ɓɔ ́kadh ī tógai ta si nják tam ya nya 'k 
tōr-g'n rāmn tam yasi t ni.  Ngee'n noo-n i kɔrta yasi ni.  
 

Pol ndɔȳ kadh ngétaakem-g mbūsn k kul Ndíli 
 
     14 I tam'n too t-n, m'tétn kejm k' no Bәra Kɔɔ́ɓē yaji Jeju Kris t ni. 15 Ni ngee'n gír 
koj-g mbak 'k dɔrā ̰t, ake 'k dɔnang t a ingen rī d i rɔn̄ t ni. 16 M'ndɔȳn ya kadh ni adh 
si tɔǵ 'k go nyakalhlo ya kɔrta yan t.  M'ndɔȳn ya kadh ni mbūs ndíl si k kul Ndíln ne. 
17 M'ndɔȳ Nәɓa ya kadh Kris ndi ngarāk̰em si t k kul kinīuru.  M'ndɔȳn kadh ngәra si 
ɓēr ud kem tár t. 18 M'ndɔȳn kadh sḭi asi gerh tár yan naa t k ngé 'k tál-g malang o.  Ya 
kadh sḭi ī gerhi lan o, ngāln o, rún o, ngāln 'k k' dɔɔ o i ngany. 19 M'ndɔȳn kadh ī gerhi 
adh tár ya Kris tɔyh gerh nya-g malang.  M'ndɔȳ Nәɓa kadh ni nәko ros si k ros 
dánydany yan malang.  
     20 Bani ni as rā kadh tɔyh nya'n ji gidei ni, ake ji gíri dɔ t ni, k go tɔǵn rān kem ji t 
ni. 21 Sḭi ī tɔŕi ta si dɔn t dan Eglij t, k kul Kris Jeju t, dɔdan ngé'n koni t malang k 
dɔkāglo-g kāglo-g.  Amen.  

Ɓo naa ya Ndíl 
      

I bee ni, ma dee dәngáy tam ya Kɔɔ́ɓē t, m'rā si ɓɔ ́kadh njər̄a si ndet naa k ɓār'n, 
ɓārnn si ni. 2 Ī sɔlhi dɔ si.  Adh kem si sɔlh lem o.  Írei kem si o. 3 Ī tógai ta si dɔ 
naa t k tára o, ī ngatórai kem si t, kadh ī ɓoi naa k kәlā lɔm ya Ndíl'n do̰o si ni.  

     4 Dan'n Nәɓa ɓār si ni, ni ɓār si i tū nya kәndā kem dɔ t 'k kogum bee ni.  Tit nәko'n 
i kogum bee ni, rɔ ̄i kogum bee o, ndíl i kogum bee o. 5 Kɔɔ́ɓē i kogum o, kinīur i 
kogum o. Kinī manha i kogum o. 6 Nәɓa i kogum o.  Ni i Bәra nyan-g malang o.  Ni i 
dɔ nya-g t malang o.  Ni i dɔdan nya-g t malang o, tū nya-g t malang o.  Ni kem si t 
malang o ni.  
 

Kadhkari 'k tayataya ya Ndíl 
 

     7 Bani jḭi kogum kogum malang ni, ni adh ji raj adh as k go tɔj́ kadhkari ya Kris t. 
8 Tam'n too t-n ni ida na: 

Lo'n ni awh k' dɔrā ̰t ni ani,  
Ni awh k ɓәlo-g'n ni uwa d ni.  
Ba ni adh dee-g kadhkari-g.  

 (Pā-g 68:19) 
 

9  Ba kawhn k' dɔɔ ni, ida na i ri?  Ida na: Ni ris kem lo-g 'k nang t t kete uo ala? 10 Ni 
ngee'n ris ni, i nәko'n awh dɔɔ mān dɔrā-̰g malang o, ya kadh ros tū nya-g t malang o 
ni. 11 Ni ngee'n adh ngé 'kreyh-g téln ngámbangkәla o, 'kreyh-g téln i ngékɔjndū Nәɓa 
o, 'kreyh-g téln i ngékɔj Najh 'k Maj o, 'kreyh-g téln i ngékulh-g o, ngéndó dee-g o ni. 
12 Kәla yad i tam ya rā ngé 'k tál-g kadh asn rā kәla ɓerh o, kadh mbūsn rɔ ̄Kris o ni. 
13 Nin mbūsn ji mbóng kadh jḭi malang j'ughi tū ɓo naa ya kinīur t o, tū gerh Ngōn 
Nәɓa t o. Nin mbūsn ji mbóng kadh ji téli ngátɔǵ-g kadh j'asi k kāg rɔ ̄Kris o, ros 
dánydany yan o. 14 Bee ni, sɔɔ kadh jḭi i tit ngán-g to̰ ale. Nyandó-g malang rā tāa dee-
g awhn k' yó k' laa, adh dáy  sed tit'n nél a yéyn kāg ni.  Dee-g a gerhn dee-g i k kul 
najh-g 'k kanjh kumn t, k kul gól lo o, k kul núm-g 'k ya gól'n dee-g o ni. 15 Bani jḭi, 
dan'n j'ɔrhi najh 'k rɔk̄um k tára ani, j'a ji tɔgi tū nya-g t malang.  J'a ji tɔgi kem ngee'n i 
ngol t ni. Ngee'n noo i Kris. 16 Rɔ ̄malang ni i 'k do̰o naa t mbak.  Tarɔt-g kogum 

kogum malang rā tāa kadh rɔ ̄ni ra ngangh.  Bee ni, i kem Kris t-n rɔ ̄tɔgn ni o, mbūsn 
kemn nәko t, k tára o, ngán rɔ ̄kogum kogum mbak a rā kәla yan o.  
 

Ngḭi dee 'k lokok ya ko̰o dee 'k kij 
 
     17 Tāani najh ngee'n m'ída ni ngee-n too, adh m'ída wáng kem Kɔɔ́ɓē t: Sɔɔ kadh sḭi 
ī njər̄ai tit ya ngé-g'n i Jwip-g al ni to̰ ale.  Nin njər̄an k tɔj̄ rɔ ̄'k kari go gír yad t. 18 Gír 
yad i 'k tili. Nin i tər̄a-g tū kumkaj'n Nәɓa adh dee-g t.  Nin ndin i daya tam ngarā ̰kem 
d i 'k ngangh ngóroro. 19 Us d to̰ al bát, adhn rɔ ̄d kaya t njóm, rān nya 'k nyer-g 
malang.  Indā kum d t, kadh n'rān kәla ngany tɔyh dɔ.  
     20 Bani sḭi ī ndói najh tɔǵ ya Kris bee kete ale. 21 Sḭi ōoi najh yan rɔk̄um o, ī ndói 
najh yan o, tit'n najh 'k rɔk̄um i kem Jeju t. 22 Nin ndón si i bee: Ínyai lo rā nya 'k jó ni 
kɔɔ̄.  N'too i hál dee 'k lōkok.  Kumnda nya'n rā d adh nujn ni. 23 Ādh gír yasi tél 'k kij 
kem ndíl si t. 24 Ī téli ō̰oi dee 'k kij'n ubn go ya Nәɓa t kem nya 'k gōth t o, kem hál 'k 
tál tál t ya najh 'k rɔk̄um t ni.  
     25 I tam'n too t ni, ínyai sorh kɔɔ̄.  Ādh dee kogum kogum ɔrh najh 'k rɔk̄um k 
madh ɓēn ne. J'ɔrhi najh 'k rɔk̄um k naa, todo jḭi i ngán rɔ ̄naa. 26 Lo'n wōng rāsi ani, ī 
lōi rā majal.  Ādh mbang ud dɔ wōng yasi t ale. 27 Ādhi Sú lo ale.  
28 Ādhi ngee'n ɓog ani, ɓog to̰ ale.  Bani sɔɔ kadh ni rā kәla 'k maj k jīn ne tāa kadh ni 
inge nya 'k ya kadh ngee'n nalh nya ni. 29 Ādhi najh 'k kot sē tee ta si t ale.  Ādhi i 
najh-g 'k ya mbūsn dee 'krang-g o, rā maj sed o tāa. Ādhi i najh-g 'k ɔj najh 'k dɔ raj t 
tam ya ngé-g'n oon t ni, tāa tee ta si t. 30 Ādhi Ndíl 'k Tál ya Nәɓa wōng ale.  Ni i 
ngee'n uth si k mbō̰o kemn t mbóng ndɔ ̄gāng dɔ t ni. 31 Ɔ̄rhi kem 'k kath o, kumkíl 
kóróro o, urkath o, kɔl̄ o, nanā o, naa t k kem ndul-g malang kɔɔ̄ dɔdan si t. 32 Ba ī rāi 
maj k naa.  Adh sḭi ī k kum ko̰o tam ya naa t.  Ī mānyi rɔ ̄si dɔ naa t, tit'n Nәɓa māny'n 
rɔn̄ dɔ si t kem Kris t ni.  
 

Njər̄a ya ngán lokunjh 
      
 

I bee ni, ī ndáji Nәɓa tit ngán kótár-g bee. 2 Ī njər̄ai k tára, tit'n Kris tá'n si ni, ni 
adh rɔn̄ nәko tam yaji t.  Ni adh rɔn̄, ya kadh tél kadhkari o, nyagūg o, 'k kot mbo̰o 
bee k' no Nәɓa t.  

     3 Bani najh kaya o, nya 'k nyer-g o, ake i kumnda nya-g o ni, ídai rī nya-g'n noo 
dɔdan si t al bát. Todo ngee'n too sɔɔ ngé 'k tál-g ale. 4 Ī lōi kɔrh najh 'k majal, najh 'k 
ro, ake ngōnj.  Nin'n noo i gōth ale.  Bani maj kadh ī ndadhi tāa. 5 Sḭi ī gerhi ngee'n too 
maj: Ngekaya, ake dee 'k nyer, ake nge kumnda nya, ake dee 'k bee-g ni a o̰n ndәbā 
kɔr̄ɓē ya Kris o, ya Nәɓa o ale.  Kumnda nya'n i ndɔȳ ɓesh ni. 6 Adh dee gól si k najh 'k 
kari ale.  I tam nya 'k tit'n noo t-n urkath ya Nәɓa ree'n dɔ ngédumhnaa-g t ni. 7 I bee 
ni, ī ɓoi naa sed tū nya-g'n noo t ale.  
     8 Todo jó ni, sḭi i til, bani ngɔlaa'n, sḭi i lokunjh kem Kɔɔ́ɓē t ni.  Ī njər̄ai tit ngán 
lokunjh bee. 9 Todo kanh ya Ndíl ni i tū nya-g malang 'k maj t o, nya 'k gōth t o, najh 
'k rɔk̄um t o. 10 Ī nāi nya tāa kadh ī gerhi nya 'k isō kum Kɔɔ́ɓē ni. 11 Ī lōi ɓo naa k 
kәla-g 'k tili'n i 'k sith kɔɔ̄ ni.  Bani maj kadh ī teei k gír d k' ndága. 12 Todo to rɔs̄ɔlh ya 
kәda rī nya-g'n i 'k rā kekeke ni. 13 Bani lo'n lokunjh ɔj nya 'k majal k' ndága ni, kum a 
a.̰  Todo nya'n kum a ̰ni i lokunjh-n teen hɔy.  
     14 I tam'n too t-n ni ida na: 

Ī ̰ngeɓī, í ̰ī ndól,  
Í ̰kɔɔ̄ dan ngékoy-g t ani,  
Kris a unjh dɔi t.  

 (Ejai 26:19   60:1) 
 

     15 I bee ni, ī ngōmi maj kadh ī njər̄ai k gōo.  Ba ī njər̄ai tit ngé 'k ro-g al, bani i tit 
ngé kumkedh-g bee. 16 Lo'n íngei lo rā ani, ī rāi, todo dɔkāglo i 'k majal. 17 I tam'n too 
t ni, ī ndii tit ngéro-g al, bani ī gerhi nya'n Kɔɔ́ɓē ndig ni.  
 

  Njər̄a ya ngetaakem o lo rɔ ̄yan oi 'k ros k Ndíl 'k Tál 
 

     18 Ī lōi kadh manh nduú rā si.  Ngee'n too ī lo rā nya 'k pasi-g. Bani ī rosi k Ndíli 
tāa. 19 Ɔ̄rhi najh k naa k Maktub Pā-g, k pā-g ya Nәɓa o, pā-g 'k go ndíl t o, īnī pā ī 
ndūbin Kɔɔ́ɓē k ngarā ̰kem si malang. 20 Ī ndadhi Nәɓa Bәra ji k ndɔ-̄g dɔ nya-g t 
malang, k rī Kɔɔ́ ji Jeju Kris.  
     21 Ílai dɔ si gír tɔǵ ya naa t kem ɓōlh Kris t.  
 

Dәngam nin k dinyá o, Kris nin k Eglij o 

     22 Dinyá-g, ílai dɔ si gír tɔǵ ya nga si-g t tit'n sḭi ílai'n dɔ si gír tɔǵ Kɔɔ́ɓē t ni bee. 
23 Todo dәngam i dɔmdɔ dinyá, tit'n Kris i Dɔmdɔ Eglij uo ni.  Ni nәko-n i Ngekaj rɔ ̄ni. 
24 Bani tit'n Eglij ila dɔn gír tɔǵ Kris t ni, adh dinyá-g ilan dɔ d gír tɔǵ ya nga d-g t k 
raja tū nya-g t malang uo.  
     25 Dәngam-g, ī tári nīnyá si-g tit'n Kris tár'n Eglij o. Ba ni adh rɔn̄ nәko tamn t o ni. 
26 Ni adh rɔn̄ ya kadh ɔrh kamh Eglij.  Ni tógo Eglij ni k manha k kul Najha ni. 27 Ni 
rā bee ya kadh ni adh Eglij ni k rɔn̄ nәko, tit Eglij 'k k kɔrta 'k kanjh tɔś ɓāl, ake kanjh 
sá ̰kīndh, ake nya 'k tit'n noo-g goto tū t.  Bani Eglij ni i 'k tál, 'k kanjh najh dɔ t. 28 I 
bee ni, sɔɔ kadh dәngam-g tárn nīnyá d-g tit rɔ ̄d ninko-g bee.  Dee'n tár nīnyán ani, tár 
i rɔn̄ nәko. 29 Todo dee 'k imh rɔn̄ nәko nyet goto. Bani adhn kәsa o, a ngōmn o, tit'n 
Kris rā tam ya Eglij t ni. 30 Todo jḭi i ngán rɔn̄-g o, i dār̰ɔn̄ o, i kən̄gan-g o. 31 I tam 
najh'n too t'n dәngam a inya bәran o, kó̰n o, ba ɓon naa k nīnyán ne ani, nin jōo téln rɔ ̄
'k kogum bee ni.40 32 Najh 'k lomundh t'n too i 'k bo. Bani m'ɔŕh i najh ya Kris o, najh 
ya Eglij o. 33 Bani sɔɔ kadh dee kogum kogum dan si t tár nīnyán tit rɔn̄ nәko bee.  Ba 
sɔɔ kadh dinyá rɔyh ngaan.  
 

Najh ya ngán-g k bәra d-g o Ɓәlo-g 
nin k kɔɔ́ d-g o 

      
 

Ngán-g, ōoi ta ngékoj si-g kem Kɔɔ́ɓē t, todo ngee'n too-n i k gōo ni. 2 Í bәrai k kó̰i.  
Ngee'n too-n i gomínd 'k kete'n i naa t k kinīmínd ni.41 3 Ya kadh i ndi k rɔn̄elhe o, i 
ndi ngany  dɔnang t o.  

     4 Ba sḭi, bәra-g, ī njó̰rio̰i ngán si-g al na wōng rā d. Bani ī tōi d k ndéy kɔjh 'k go ya 
Kɔɔ́ɓē t tāa.  
     5 Ɓәlo-g, ōoi ta kɔɔ́ si-g go dār̰ɔ ̄t, k ɓōlho o, k rɔ ̄ndewe o, k kem ndaa o. Tit'n sḭi 
ōoi'n ta  Kris ni bee. 6 Ōoi ta d, i tam ya takum d t al, ya kadh nelh dee-g. Bani ōoi ta d 
tam sḭi i ɓәlo-g ya Kris.  Sḭi ī rāi kәla k ngarāk̰em si 'k go ndig ya Nәɓa t o. 7 Ī rāi kәla 
ādhi d k kem 'k maja, tit'n ī rāi'n tam ya Kɔɔ́ɓē t ni, ba i tam ya dee-g t ale. 8 Ī rāi kәla 
maj, todo ī gerhi nya 'k maj'n dee-g kogum kogum malang rān ni, a téln ya kinge nya ni 
jī Kɔɔ́ɓē t. Re nin i ɓәlo-g, ake nin i kɔɔ́ rɔ ̄d-g ni a ingen nya.  

 
40 5:31 (Takәla. 2 :24) 
41 6:2, 3 (Rongh. 5:16) 

6 



Epej-g  
 

 379 

     9 Ba sḭi kɔɔ́ d-g, ī rāi sed bee uo.  Ī lōi kib d, todo ī gerhi kɔɔ́ si o, kɔɔ́ d o i dɔrā ̰t. Ni 
a ndet kum dee ale.  
 

Rɔ ̄ya ngétaakem-g 
 
     10 Tam got najh t ni, ngákó̰m-g, ī mbūsi kem Kɔɔ́ɓē t o, kem tɔǵ ngangh yan t o. 
11 Ī tólai nya rɔ-̄g malang'n Nәɓa adh si ni rɔ ̄si t, tāa kadh ási ra gágaj ya mbāthn gól 
ya Sú. 12 Jḭi ji rɔī i k dee-g 'k ngé dār̰ɔ ̄o mós al o.  Bani ji rɔī i mәla ngak gír kḭ ko̰ɓē-g 
o, ndūko̰ɓē-g o, k ngé-g'n o̰n ɓē 'k tili 'k dunia t laa o, k ndíl-g 'k majal-g 'k dan lo-g 'k 
dɔrā ̰t o ni. 13 Tam'n too t ni, ɔýi nya rɔ-̄g ya Nәɓa malang tāa kadh asi ngera dan ndɔ-̄
g 'k majal t.  Ba kuth go'n sḭi ī rāi nya malang ɓá ani, ī rai ngangh. 14 I tam'n too t ni ī 
rai gágaj.  Ō̰oi najh 'k rɔk̄um ndārhmbío t.  Ílai nya 'k gōo t derh gind t kad si t. 15 Ílai 
Najh 'k Maj 'k lɔm tit ya sākәra nja si t o. 16 Ba 'k tɔyh ngee'n noo ni, úni derh kinīur dɔ 
t.  K kul derh ni, ā ī tɔl̄i hor gerā-g malang ya Kaya dee ni. 17 Ba úni jāka kumkaj o, 
kaskar ya Ndíl'n i Najh ya Nәɓa o ni. 18 Ba lo ndɔȳ t ni ī gidei ngany.  Ī ndɔȳi k 
dɔkāglo-g malang k kul Ndíli o.  Ī ndii jáj̰a,̰ úwai ngangh o.  Ī gidei ngany tam ya ngé 'k 
tál-g t malang.  
     19 Ī ndɔȳi tam yam t uo ya kadh m'tḛe tam m'ɔr̄h najh k ɓōlho al, kadh m'ɔj́'n najh 
'k lomundh t ya Najh 'k Maj ni. 20 Tam Najh 'k Maj'n too t-n ma i ngōmbangkәla 'k 
do̰omn k súlu  ni.  Ī ndɔȳi kadh m'ɔr̄h najh'n sɔɔ kadh m'ɔr̄h ni k míse.  
 

 Ta tɔl̄ta najh, lapia ya Pol 
 
     21 Tisik ngōkó̰ 'k kótár'n i ɓerh 'k sew kem Kɔɔ́ɓē t ni, a ɔj si nya-g malang. Bee ani, 
sḭi ī gerhi najh yam o, nya-g'n m'rā o ni. 22 M'ílan k' rɔ ̄si t tam najh'n too t ngóy, kadh 
sḭi ī gerhi lo ndi ji o, ya kadh ni sɔlh kem si o. 23 Adh Nәɓa Bәra ji nin k Kɔɔ́ɓē Jeju 
Kris adhn ngákó̰-g lɔmo, tár o, naa t k kinīuru. 24 Kadh Nәɓa adh raj yan  ngé-g'n tárn 
Kɔɔ́ɓē yaji Jeju Kris mámak malang ni.  
     Amen! 



Maktub ya Pol 'k adh  
 PILIP-G  

 
    Najh 'k kete, najh lapia  

      
 Ma Pol, jḭ k Timote, ɓerh-g ya Kris Jeju, j'ila k maktubu j'adh ngé 'k tál-g malang'n i 
kem Kris Jeju t'n ndin Pilip t ni, naa t k ngangәradɔ-g o, ɓerh-g ya ngékánnaa-g o.  
     2 Nәɓa Bәra ji nin k Kɔɔ́ ji Jeju Kris adhn si raj o, lɔm o.  

 
Ndadh o ndɔȳ o ya Pol, tam ya dee-g 'k Pilip t 

 
     3 M'ndadh Nәɓa yam k ndɔ-̄g lo'n iga kemm dɔ si t ni. 4 Kem ndɔȳ yam-g t malang 
ni, m'ndɔȳ tam yasi t malang k rɔn̄elhe k ndɔ-̄g, 5 tam ya kәla kɔj Najh 'k Maj'n sḭi ī rāi 
takәlagír t k ndɔ'̄n noo t mbóng ngɔlaa'n too t ni. 6 M'gerh adh ngee'n ila gír kәla 'k maj 
kem si t ni, a rā k' non t mbong kadh tɔl̄ ta ndɔ ̄ya Jeju Kris t.  
     7 I gōth kadh m'gír bee sesi malang, todo sḭi i kemm t. Re ma i 'k do̰omn k súlu, ake 
re m'ɔr̄h najh 'k dɔ rɔm̄ t ani, i ya tɔl̄n ta Najh 'k Maj o, sḭi malang i kәga yam 'k k go raj 
ya Nәɓa t o.  
 

 
Nya 'k to wōng ngany ya kony-g 

 
     8 Todo Nәɓa i 'k kum t yam, adh indā kumm rɔ ̄si t ngany malang kem kumko̰ ya 
Kris Jeju t.  
     9 Adh m'ndɔȳ tāa kadh tár yasi bәla k' dɔ naa t k gerh nya o, k kumkedhe o. 10 Ya 
kadh ī gerhi nya'n i 'k maj ni, tāani sḭi i 'k kunjh njáynjay, kanjh najh dɔ si t mbóng ndɔ ̄
ya Kris t. 11 Kadh ī rosi k kanh 'k gōth'n i k kul Jeju Kris ni, kadh ɔr ta Nәɓa o, tɔȳn o.  
 

Dәngáy ya Pol rā tāa kadh Najh 'k Maj bәla 

     12 M'ndig kadh ī gerhi, ngákó̰-g, nya malang'n ugh rɔm̄ t ni, rā tāa kadh Najh 'k Maj 
bәla. 13 Ādh pājā-g malang 'k kúj ya mbangh t o, got dee-g 'krang-g malang o ni, gerhn 
adh ma i dәngáya i tam ya Kris t. 14 Ngákó̰ 'kreyh-g ngany ingen tɔǵ kem Kɔɔ́ɓē t tam 
nya do̰om t.  Nәɓa rā tāa adh nin mbūsn ngany o, nin ɔjn Najh 'k Maj k míse o.  
     15 I rɔk̄um adh ngé 'kreyh-g ɔjn najh ya Kris i k nii o, k gáka o, ba 'kreyh-g ɔjn najh 
i k kem d 'k maja. 16 Ngé-g'n rān k tára ni, tam nin gerhn adh indāmn i tam ya gák t dɔ 
Najh 'k Maj'n too t. 17 Ngé 'kreyh-g ɔjn najh 'k maj ya Kris i k kәndā kok d, bani i k 
kem 'k rɔ-̄g t al, nin ndign i kadhm kony tū súl yam t. 18 Ngee'n too i ri ta?  Lo 
malang'n i 'k kɔj najh ya Kris tū t ni, i tit gól lo o, ake i tit najh 'k rɔ ̄o, rɔk̄um m'rā 
rɔn̄elh tū t.  Ba m'tél m'rā rɔn̄elh to̰. 19 Todo m'gerh ngee'n too a rā i tam ya kajm t, k 
kul ndɔȳ yasi o, k kul Ndíl ya Jeju Kris o. 20 Ba nya'n m'ndig ngany go kәndā kem dɔ t 
yam t ni, ni ngee'n too, ya kadh ma i k rɔs̄ɔlhɔ tū nya kogum t ale.  Bani ngɔlaa'n too i 
tit 'k k ndɔ-̄g ni, Kris i k rɔyhɔ kem rɔm̄ t kanjh ɓōlh ɓay to̰, ká i ndim k kumu, ake i 
koym gige ani. 21 'K tam yam ma t ni, ndi k kumu i Kris o, koym i tam kinge nya dɔ t 
o. 22 Bani lo'n m'na kem dār̰ɔ ̄t ani, i ya kadh kәla yam anh i bee ni, nya'n m'ndig ni 
m'gerh lon ale. 23 Bani m'gír nya i dām jōo.  Todo m'ndig ngany kadh m'āwh m'ndi k 
Kris, todo i ngee'n too-n maj ngany párang ni. 24 Bani lo'n m'na kem dār̰ɔ ̄t ni ani, maj 
tam yasi t. 25 Todo m'gerh ngee'n too kemm t: I bee ni m'gerh adh m'ā m'na kadh m'ndi 
sesi malang, ya kadh ī mbūsi k kinīuru o, k rɔn̄elhe o.  26 Tāani télm k' rɔ ̄si t gogh ni, 
a rā adh rɔn̄elh yasi a ros reprep kem Kris Jeju t.   
 

Kɔjh ya rɔ ̄tam ya Najh 'k Maj t.  
 
     27 Tū nya-g t malang ni, sɔɔ kadh njər̄a si ndet Najh 'k Maj ya Kris.  Káre m'ree ka ̰si 
t ake, m'ōo najh 'k dɔ si t 'k idan dan'n ma m'goton gige ni, ma m'gerh nya 'k dɔ si t.  
Ma m'gerh adh sḭi ī rai gágaj kem ndíl 'k kogum t. Ma m'gerh adh sḭi ī rɔī naa t mbak tit 
dee 'k kogum bee, tam ya Najh 'k Maj'n sḭi ī taai'n kem ni.  28 Ādhi  ngébaa̰ si-g adhn si 
ɓōlh ale.  N'too i nyakɔj 'k dɔ d t, 'k kadh a nuj d, bani sḭi ā aji.  I dām ya Nәɓa t. 
29 Todo adhn si i najh taakem Kris t ngóy al, bani i ya kinge kony tam yan t uo. 
30 Bani ī rɔī tit'n áḭ m'rān jó ni, tāa ōoi adh m'rɔ ̄ngɔlaa'n too t ɓay o ni.  

 
 

Kris i nya ndáj ya ngétaakem-g 

Tāani re kem sɔlh to kem Kris t o, re najh kɔrh wōng to kem tár t o ani, ī rāi ya 
kadh rɔn̄elh yam ɔth ta. Re kem kas naa ya Ndíl to o, re kem maj o, kumko̰ o, ton 
ani, 2 sḭi ī rāi ya kadh rɔn̄elh yam ɔth ta.  Lo'n gír yasi o, tár yasi o, ndíl si o, i 

kogum bee ni.  3 Ī rāi nya kogum ya gák'n naa al, ake kɔrhn ta rɔ ̄al o.  Bani ī rāi nya 
malang k sɔlh dɔɔ tāa. Á̰i naa dɔdan si t kadh dee 'kreyh a ̰madhn i 'k bo tɔyhn! 4 Ādhi 
dee kogum kogum dan si t indā kumn go nya yan nәko t ngóy al, bani kadh indā kumn 
go ya madhn-g t o tāa.  
     5 Ādhi gír 'k kem si t ni, i tit gír'n i kem Kris Jeju t jó uo ni. 6 Ni ngee'n i kāg rɔ ̄
Nәɓa jó, bani ka ̰kas naa k Nәɓa ni, i nya 'k ya kuwa k ngangha ale. 7 Bani ni ngī ̰kɔrta 
yan kɔɔ̄, un kāg rɔ ̄ɓәlo, ni tél tit dee-g ni, i kem rɔ ̄dee t. 8 Ni nәko sɔlh dɔn, ba ni oo 
ta Bәran mbong koy, koy 'k kāgdesh t. 9 I tam'n too t-n Nәɓa ɔsn k' dɔɔ 'k tɔyh uo, ni 
adhn rī 'k dɔ rī-g t malang o ni.  10 Ya kadh kej mbak 'k dɔrā ̰t o, 'k nang t o, 'k gír nang 
t o, a tétn k' no Jeju t.  11 Ni ɔsn k' dɔɔ, ya kadh ta ndo̰-g mbak a idan k' ndága na Jeju 
Kris i Kɔɔ́ɓē, tam kɔrta ya Nәɓa Bәra t.  
     12 I tam'n too t ni, kótár-g yam, sḭi ōoi tam.  I tam takumm t ngóy al, bani ngɔlaa'n 
m'goto too i 'k tɔyh dɔ ɓay to̰. Sḭi ōoin tam ɓá k ndɔ-̄g ni, sḭi ī rāi kәla kaj yasi k ɓōlho 
o, k rɔ ̄'k ndewe o, kadh to nya.  13 Todo i Nәɓa nәko-n a rā kem si t, kadh ī ndigi o, ī 
rāi o, k go'n nelhn ni.  
     14 Ī rāi nya malang kanjh nyúr o, kanjh gák o.  15 Bee tāani sḭi i 'k kanjh najh dɔ si 
t o, sḭi i 'k kunjh njáynjay o. Sḭi i ngán Nәɓa 'k kanjh najh dɔ si t, dɔdan ngé'n koonī 'k 
ndūr'n too t.  Sḭi ūnjhi tit hor ngelh dɔdan dunia t laa. 16 Dan'n sḭi ílai Najh kumkaj ni 
k' dɔɔ ni. Ya kadh ma i k nya hít rɔɔ̄ ndɔ ̄ya Kris t, todo m'ngɔd̄ i kari al o, m'rā i kari al 
o. 17 Bani re m'ɓōkh mósm dɔ nyagūg t tam kәla ɓerh ya kinīur yasi t ani, m'rā rɔn̄elh, 
ba m'rongh rā rɔn̄elhe sesi malang. 18 Sḭi ī rāi rɔn̄elh bee uo, ī rāi rɔn̄elh naa t sem uo.  
 

Najh ya Timote nin k Epaprodit 
 
     19 Bani m'ndig kem Kɔɔ́ɓē Jeju t, ya kәla Timote rɔ ̄si t, ngɔr'n too t ya kadh m'ōo 
najh lo ndi si, k go'n adhm tɔǵ ni. 20 Todo ma i k dee 'krang 'k háln tit yam 'k ndig 
ngōm si goto. 21 Rɔk̄um nin malang sān i nya yad ninko-g, bani i nya ya Jeju Kris t ale. 
22 Bani sḭi ī gerhi háln, adh ni rā sem tam Najh 'k Maj t, tit ngōn 'k rā k bәran ne bee. 

23 I bee-n m'ndig kadh m'íla'n rɔ ̄si t, ya kadh m'á ̰nya'n nina rān sem ni. 24 M'īndā 
kemm dɔ Kɔɔ́ɓē Jeju t, kadh mәko m'ūgh rɔ ̄si t uo.  
     25 M'á ̰ni, sɔɔ kadh m'íla Epaprodit rɔ ̄si t.  Ni i ngōkó̰m o, ngekәla madhm o, nge rɔ ̄
madhm o, ngekәla yasi'n ílain rɔm̄ t o, ādhin nya kadh ree'n adhm o ni. 26 Todo ni ndig 
ngany kadh n'a ̰si malang, tōrn ngany tam sḭi ōoi najh mɔny yan ni. 27 Rɔk̄um mɔny 
rān as yon, bani Nәɓa a ̰kumko̰ yam, adh i ni ngóy ale.  Bani ma uo, ya kadh m'ínge 
wōng k' dɔ naa tale. 28 I bee ni, m'ílan láw rɔ ̄si t, kadh sḭi áḭn ani, sḭi i k rɔn̄elhe, tāa 
wōng yam ni ā ī só t. 29 I bee ni, ī taain k rɔn̄elhe mamak kem Kɔɔ́ɓē t o, íi dee-g 'k 
tit'n noo-g o. 30 Todo na i sény bee kadh oy, tam kәla ya Kris t, ni adh rɔn̄ mbak tam 
tɔl̄ ta kәla'n sḭi ási rā tam yam t al ni.  
 

    Kris i nya 'k sɔɔ dɔ kiniur ya ngetaakem: 
Kәndākem dɔ t 'k ngany yan    

      
 

Tam got najh 'k na t ni, ngákó̰-g, ī rāi rɔn̄elh kem Kɔɔ́ɓē.  Tam m'ɔŕ al lo ndang nya-
g'n too t maktubu ya kadh si to̰, i ngee'n too-n maj tam yasi t ni.  
Ī ngōmi rɔ ̄si tam ngékәla majal-g t 

 
Pol inya nya malang kɔɔ̄ tam ya Kris t 

 
     2 Ī ngōmi rɔ ̄si tam bís-g t o, ī ngōmi rɔ ̄si tam ngékәla 'k majal-g t o, ī ngōmi rɔ ̄si 
tam ngé kәjarangh 'k rɔ ̄al-g t o. 3 Todo kәjarangh 'k rɔ-̄g t ni, i jḭi'n ji ndɔȳi Nәɓa k kul 
Ndíli ni o, i jḭi'n j'ɔrhi ta rɔ ̄ji i kem Kris Jeju t, ba j'ibai kul dār̰ɔ ̄al ni. 4 Ba mәko tāani, 
ma i k nya kәba kul dā̰rɔ.̄  
     Re dee 'kreyh gír na n'as kәba kul dār̰ɔ ̄ani, ma m'ás kәda tɔyh ngee'n noo. 5 Kәjam 
rangh i ndɔ ̄'k sɔśɔ ́t, gírm i Israyel o, ma i gírka ya Benjamḛ o, ma i Ebro, 'k koj Ebro t 
o, k go ndūnajha ni, ma i nge ngәrandó ya Pares. 6 Go laa yam t ni, m'rā Eglij ndoo t o, 
go nya 'k gōth ya ndūnajh ni, ma i kanjh najh dɔm t o.  
     7 Bani nya'n m'ínge nya tū t jó ni, ngɔlaa m'á ̰tit 'k kud tam ya Kris t. 8 Rɔk̄um, m'á ̰
nya malang i tit nya 'k kud, tam maj ngany kadh m'gerh Jeju Kris Kɔɔ́ɓē yam ni.  Ma 
m'tī ̰ta nya-g malang tam yan t, kadh m'á ̰d i tit yedh bee, kadh m'ínge Kris. 9 Ya kadh 
ingemn kemn t k nya 'k gōth yam 'k go ndūnajh tal, bani i k nya 'k gōth'n m'ínge i go 

kinīur t kem Kris t ni.  Nya 'k gōth'n ḭ i dām ya Nәɓa t, k kul kinīur ni. 10 Kadh 
m'gerh'n k tɔǵ kḭn day dan ngékoy-g t o, kem kas naa tū kony yan t o, kadh m'tél m'to 
titn tū koyn t o. 11 Ya kadh m'ás kḭ day dan ngékoy-g t.  
     12 M'ída na m'ínge nya ni al ɓay o, ake m'ɔt̄h ta al ɓay o, bani m'nagh go nya ni t, 
kadh m'úwan, todo Kris Jeju nәko-n uwam, ya kadhm nya ni. 13 Tam yam t ni, ngákó̰-
g, m'ída na m'úwa al ɓay, ba m'rā inya 'k kogum bee, dɔm ndígnal dɔ nya 'k gom t kɔɔ̄, 
ba m'īnī rɔm̄ i go nya 'k nom t tāa. 14 M'ngɔd̄ ta kawh k' tangóyn t, kadh m'úwa nya 
kәndā nja'n Nәɓa ɓārm dɔrā ̰t kadh m'taa kem Kris Jeju t ni.  
     15 Tāani, jḭi'n ji tɔgi ni, adh ji gíri tit'n too, ba re sḭi ī gíri i taya tam ya nya 'kreyh t 
ani, Nәɓa a tḛe kum adh ī gerhi uo. 16 Bani lo'n j'ughi tū t ani, sɔɔ kadh ji njər̄ai tū t 
mbak k gōo.  
 

Pol i nyandáj yad 
 
     17 Ngákó̰-g, sḭi malang ī ndájmi o, īndāi kum si go ngé-g'n njər̄an k go nya ndáj'n 
j'adh si o ni. 18 Todo ngé 'kreyh-g ngany njər̄an noo, nin'n m'ída si najh yad k' nja naa t 
ni, bani m'tél m'ída si k nōo kum t, nin'n i ngébaa̰ kāgdesh ya Kris t. 19 Tangóy d i kud 
kɔɔ̄ horo, nәɓa yad i kem d, kɔrta yad i tū nya rā 'k rɔs̄ɔlh yad t o, gír yad i dɔ nya-g 'k 
to rɔn̄elh 'k dunia t ngóy o. 20 Bani ɓē yaji i dɔrā ̰t.  Ngekaj ji, Kɔɔ́ɓē Jeju Kris i noo, lo 
noo t-n j'a ji ngói'n ni. 21 I ni ngee'n a tūr gír rɔ ̄ji 'k rɔs̄ɔlh, kadh tél rɔ ̄'k kɔrta yan k 
kul tɔǵn'n ilan nya-g malang gír njan t ni.  
 

    Kris i tɔǵ ya ngetaakem: 
Tɔǵ ni i ngany tū nya 'k tōr t.     

      
 I tam'n too t ni, ngákó̰-g'n m'tár si ni, ngur ka ̰si rām ngany, sḭi'n i rɔn̄elh yam o, i 
jāka mbangh yam o ni, ī rai gágaj bee kem Kɔɔ́ɓē t, kótár yam-g.  
 

Kɔjh 'k tayataya 
 
     2 M'ɔj̄h Ebodi o, Sintis o, kadh gír yad i kogum bee kem Kɔɔ́ɓē t. 3 I rɔk̄um ni, m'rāi 
ɓɔ ́uo, madh kәlam 'k sew, kadh ī rā k dinyá-g'n noo, todo nin ngatóran sem tam Najh 
'k Maj t naa t k Klema ̰o, madh kәlam 'kreyh-g'n rī d i kem maktub kumkaj t o ni.  

     4 Ī rāi rɔn̄elh k ndɔ-̄g kem Kɔɔ́ɓē t.  Ma m'ída si to̰ ī rāi rɔn̄elh. 5 Ādhi dee-g malang 
gerhn lem yasi na Kɔɔ́ɓē i ngɔr. 6 Ī sōli dɔ nya kogum t al bát.  Bani nya-g malang'n ī 
ndigi ni, ɔj́i Nәɓa k ndɔȳɔ o, k rā ɓɔ ́o, k ndadha o. 7 Naka lɔm ya Nәɓa'n tɔyh ter-g 
malang ni, a ngōm ngarā ̰kem si-g o, gír yasi-g o, kem Kris  Jeju t.  
     8 Tam got najh t ni, ngákó̰-g, nya'n i 'k rɔ ̄ni, nya'n i 'k ya rɔyh ni, nya'n i 'k gōth ni, 
nya'n i 'k unjh njáynjay ni, nya'n i 'k ya rā tado ni, nya'n i 'k ya rī ɓār maj ni, re nya 'k 
maj, ake nya 'k ya tɔȳ i tū t ani, indāi gír yasi dɔ nya-g'n noo t. 9 Nya'n sḭi ī ndói o, 
íngei o, ōoi o, áḭ rɔm̄  t o ni, ī rāi nya-g'n noo.  Naká Nәɓa 'k Ngelɔm a ndi sesi.  
 

Rɔn̄elh ya kem maj ya ngékánnaa 'k Pilip t 
 
     10 Bani ma i k rɔn̄elhe ngany kem Kɔɔ́ɓē t, tam sḭi ī tél ī gíri dɔm t.  'K rɔk̄um t, ī 
gíri dɔm t jó tāa, bani íngei lo rā ale. 11 M'ída ngee'n noo i tam ndoo yam t ale.  Todo 
m'gerh lo ndi k rɔn̄elhe o, tū nya-g malang'n a rāmn t ni. 12 M'gerh lo ndi k ndoo o, 
m'gerh lo ndi k nya 'k bәla ngany uo.  Tū nya-g k' lo-g t malang ni, m'gerh ndi k ndāna 
o, k ɓōo o, ndi k nya 'k bәla o, k nalh nya kәsa o. 13 M'ás rā nya-g malang k kul Kris 
Jeju'n adhm tɔǵ ni.  
     14 Bani ī rāi maj lo'n ī rāi sem tū urkɔl yam-g t ni. 15 Sḭiko-g ī gerhi o, sḭi dee-g 'k 
Pilip t, ta kәlagír kɔj Najh 'k Maj t ni, lo'n m'ínya nang 'k Masedwan ni, ngekánnaa 
kogum 'k rā kem kas naa sem kadh adhm nya ake taa goto, i sḭi ngóy tāa. 16 Todo sḭi 
ílai 'k ko̰ jōo rɔm̄ t Tesalonik t, k nya'n m'nalh ni. 17 M'sā i kadhkari al, bani nya'n m'sā 
ni i kanh 'k bәla tam yasi t.  18 Bani m'ínge nya malang, adh m'ndi k nya 'k bәla o, k 
nya 'k asm nák'n m'ínge jī Epaprodit ni, nya'n sḭi ílain ādhmi ni, tit nya 'k kot mbo̰o, i 
nyagūg'n Nәɓa ndig o, nelhn o ni. 19 Ba Nәɓa yam a adh si nya malang'n ī nalhi ni, k 
go nyakalhlo yan t o, kem kɔrta t kem Kris Jeju t o ni.  
 

    Ta tɔl̄ta najh 
 
     20 Kɔrta i k' dɔ Nәɓa Bәra ji t k dɔ kāglo-g kāglo-g.  
     21 Ī rāi ngé 'k tál-g malang'n kem Kris Jeju t ni lapia. Ngákó̰-g'n ndin sem ni, rān si 
lapia. 22 Ngé 'k tál-g malang'n laa ni, rān si lapia uo, ba 'k tɔyh ngee'n noo ni, i ngé 'k 
kúj ya Sejar t.  
     23 Adh raj ya Kɔɔ́ɓē yaji Jeju Kris ndi naa t k ndíl si-g malang.  

     Amen.  
      



Maktub ya Pol 'k adh 
 KOLOS-G 

 
 Najh 'k kete, najh lapia 

      
 

 Pol, ngōmbangkәla ya Jeju Kris 'k go ndig ya Nәɓa t.  Naa t k ngōkó̰ ji Timote.  
2 J'ila k maktubu j'adh ngé 'k tál-g o, ngákó̰-g 'k sew kem Kris t'n ndin Kolos ni.  
     Adh Nәɓa Bәra ji nin k Kɔɔ́ɓē Jeju Kris adhn si raj o, lɔm o! 

 
Najh 'k kum t 'k maj ya ngékánnaa 'k Kolos-g  

 
     3 Ji ndadh Nәɓa, Bәra Kɔɔ́ɓē yaji Jeju Kris o.  Ji ndɔȳ tam yasi t k ndɔ-̄g o.  4 Todo 
j'oo idan najh kinīur yasi kem Jeju Kris t.  Ji ndadh Nәɓa tām j'oo najh tár yasi tam ya 
ngé 'k tál-g t malang.  5 Sḭi ōoi najh kәndā kem dɔ t'n ngōmn kem dɔrā ̰t tam yasi t ni. 
Sḭi ī gerhi kәndā kem dɔ t'n too i k kul kɔj najh 'k rɔk̄um'n ōoi kete ni, nge'n too ida na: 
I Najh 'k Maj. 6 Najh 'k Maj'n ugh dan si t tit'n i dan dunia t malang uo ni, ni anh o, alh 
k' kete kete o. Tit'n rān dan si t uo ni, ila gír i ndɔ'̄n sḭi ōoin jó o, ī gerhin raj ya Nәɓa 'k 
rɔk̄um t o ni. 7 Tit'n ī ndói'n kete rɔ ̄Epapras'n i kótár 'k ɓerh madh ji. Ni i ɓerh 'k sew 
ya Kris tam yasi t.  8 Ni i ngee'n ɔj ji tár 'k ngany yasi 'k kem Ndíl t uo ni.  
 

 Ndɔȳ ya Pol 'k tam ya ngé ya Kris 'k Kolos t  
 
     9 I tam'n noo t-n jḭi j'inya ta ndɔȳ al, ila gír ndɔ'̄n j'ḭi j'oo'n najh yasi ni.  Ji gide 
Nәɓa, kadh ni ros si k nya gerh 'k k go ndig yan t o, kadh ros si kumkedh 'k go ya Ndíl t 
malang o, k ter 'k go ya Ndíl t malang o.  10 Ji ndɔȳ bee ya kadh njər̄a si ndet Kɔɔ́ɓē 
kadh isō kumn tū nya-g t malang, kadh sḭi ānhi kanh tū kәla 'k maj t malang o, ī tɔǵi 
dan gerh Nәɓa t o. 11 Ji ndɔȳ kadh sḭi ī mbūsi tū tɔǵ-g t malang, k kul tɔǵ kɔrta yan ne, 
ya kadh sḭi úwai tɔg o, írei kem si o, īndii k rɔn̄elhe o. 12 Ī ndadhi Bәra'n rā tāa adh 
j'asi kәgā naa dɔ nyandәbā t k ngé 'k tál-g dan lokunjh t ni. 13 Nәɓa ɔrh ji gír ndūko̰ɓē 

ya til t, ba ɔy ji, indā ji kem kɔr̄ɓē ya Ngōn kótár yan t ni. 14 Kemn t ni, jḭi i 'k kәgā dɔ 
k kul mósn ne o, jḭi i 'k mānyrɔ ̄dɔ majal-g yaji t o.  
 

 
Kris i Dɔmdɔ nya malang 

 
     15 Ngōn ni i kumta Nәɓa 'k dumh ka.̰  Ni i hág nya kub malang.  16 Ni i hág 
nyakub, todo kemn t ni, ni ub nya-g malang 'k dɔrā ̰t o, 'k dɔnang t o, nya 'k ka ̰o, 'k 
dumh ka ̰o, parmbang-g o, ngéko̰ɓē-g o, gír kḭ ko̰ɓē-g o, ndūko̰ɓē-g o ni. Nya malang i 
'k kub k kuln ne o, i tam yan t o. 17 Ni i kete no nya-g t malang, adh nya-g malang ton 
goto kemn t. 18 Ni i Dɔmdɔ rɔ ̄Eglij.  Ni i 'k takәgadɔ.  Ni i hág kḭ day dan ngékoy-g t, 
ya kadh ni i 'k kete dɔ nya-g t malang. 19 Todo nelh Nәɓa kadh ros dánydany yan 
malang ni i gagar i kemn t. 20 Ni ndig kadh i k kul Kris, nya-g malang isōn naa tsene, 
nya 'k dɔnang t o, nya 'k dɔrā ̰t o.  Todo Nәɓa rā lɔm i k kul mós Kris'n anyh dɔ kāgdesh 
yan t ni.  
     21 Jó ni, sḭi i tər̄a-g o, ngébaa̰ Nәɓa o, go gír yasi t o, go kәla-g 'k majal yasi t o. 
22 Ngɔlaa ni, ni indā si naa t k kul rɔn̄'n oyn ni, ya kadh sḭi ī rai ne k' non t.  Ni a indā 
si k' non t 'k tál t, kanjh tɔś ɓál o, kanjh najh dɔ t o. 23 Ni a indā si k' non t 'k tál t, re sḭi 
ī nai k' tū kinīur t ni.  Nәɓa'n indā si nang t, ba rā si adh ī rai gágaj ni.   Ni rā bee tāa 
kadh sḭi ī rai kanjh ndew tū kәndā kem dɔ t'n i tū Najh 'k Maj'n ni.  N'too i Najh 'k 
Maj'n sḭi ōoi ni, bani ɔjn dee-g malang gír dɔrā ̰t ni.  Ma Pol, ma i ɓerh ya Najh 'k Maj'n 
too.   
 

Kәla ɓerh ya Pol o, kony yn o,  
 tam ya ngékánnaa 'k Kolos t 

 
     24 Ngɔlaa ni ma i k rɔn̄elhe dan kony-g'n m'ínge tam yasi t ni. Ma i k rɔn̄elhe tam 
got nya 'k tōr-g ya Kris'n na ni, m'ndig kadh m'tɔl̄ ta kem rɔm̄ t, tam ya rɔn̄ t'n i Eglij ni. 
25 Rāmn ɓerh t i tam ya Eglij t k go kәla'n Nәɓa adhm tam yasi t ni.  Kәla'n ni adhm ni, 
i ya tɔl̄n ta najh ya Nәɓa. 26 N'too ida na: Kәla ni i ya kɔj najh 'k lomundh t'n Nәɓa ɓɔ ̄
kete jó dɔkāglo-g kāglo-g rɔ ̄ngé'n tagh-g o.  Ni tḛe kum nya 'k lomundh t'n too k ngé 'k 
tál-g yan t. 27 Nәɓa ndig kɔj nyakalhlo ya nya 'k lomundh t'n too dɔdan ngé-g'n i Jwip-

g al t ni.  Nya 'k lomundh yan ni i nya 'k k ēta.  Nya 'k lomundh t yan ngee'n too i Kris'n 
i kem si t ni. Ni i nya kәndā kem dɔ t 'k kɔrta.   
     28 Ni ngee'n j'ɔj najh yan ni.  J'ɔjh dee-g mbak, ji ndó dee-g mbak k kumkedhe 
malang.  Ji rā bee, ya kadh j'adh Nәɓa dee-g mbak.  Ji rā kadh dee-g mbak téln majn 
ɔthn ta kem Kris t. 29 I tam ngee'n noo t-n m'rā'n kәla uo ni.  M'ngatóra k tɔǵ yan ne.  I 
tɔǵ'n rā kәla kemm t ngany ni.      

 M'ndig kadh ī gerhi rɔ ̄'k ngany'n m'rɔ ̄tam yasi t o, tam ngé 'k Laodise t o ni.  M'rɔ ̄
tam ngé-g'n an̰ kumm al ɓay uo ni. 2 M'rɔ ̄tam yad t, ya kadh Nәɓa sɔlh ngarā ̰kem 
d o, ya kadh Nәɓa ɓo d naa t kem tár t o.  I bee-n nin a ingen ne nyakalhlo-g 'k as 

rep'n ree k gerh nyaa malang ni.  Nin a gerhn nyakalhlo-g 'k ɓɔ ̄'k sɔɔ dɔ Nәɓa 'k Bәra 
Kris.  3 Kris i  nge'n iyā rɔ ̄nya ɓɔ-̄g malang ya kumkedh k gerh nya-g mbak kemn t ni.  
 

Pol ɔj d kadh mbāthn najh ya dee-g 
 
     4 M'ída ngee'n too ya kadh dee gól si k najha sól'n si ale. 5 Todo re m'goto sesi kem 
dār̰ɔ ̄t ani, ma i sesi kem ndíl t.  Ba ma i k rɔn̄elhe lo'n m'á ̰ɓo naa yasi o, ra gágáj kem 
kinīur yasi t kem Jeju Kris t o ni.  
     6 Bee tāani, tit'n ī taai Kɔɔ́ɓē Jeju Kris ni, ī njər̄ai kemn t bee uo. 7 Ī rāi bee: Ngәra 
si dubhn kemn t.  Nәɓa mbūsi kem kinīur t k go ndó'n ndón si ni.  Ī ndadhi Nәɓa k ndɔ-̄
g.  
     8 Ī ngōmi maj, ba ī lōi kadh dee 'kreyh uwa si tit ɓәlo-g o nya gól t o, najh 'k kumn 
goto o.  Nin ḭn go najh kāgɓē t o, go nyandó 'k takәgadɔ ya dunia t o, bani i go ya Kris t 
ale.  
     9 I kem rɔ ̄Kris t nәko'n lo rā nya 'k as rep malang ya Nәɓa ndin ni. 10 Ni rā tāa adh 
sḭi ī rosi k nya-g malang kemn t.  Nii ngee'n i bәra dɔ gír kḭ ko̰ɓē-g malang k ndū ko̰ɓē-
g malang o ni. 11 Kemn t ni Nәɓa ija si rangh adh i lo kɔrhn dee 'k lōkok yasi kɔɔ̄.  Ba i 
rangh 'k jī dee rā ale.  N'too i kәjarangh'n Kris rā ni. 12 Sḭi i 'k dubh si naa t sene k kul 
kinī manha, adh sḭi i 'k kḭ day naa t sene uo.  I tūk kinīur yasi kem tɔǵ ya Nәɓa'n ḭn day 
dan ngékoy-g t ni.  
     13 Ba sḭi i 'k koy dan kadh wōng yasi t.  Sḭi i dan kәjarangh al yasi 'k go dee 'k lōkok 
t o ni.  Nәɓa tél sesi k' kumkaj t k Kris o.  Ni māny rɔn̄ dɔ kalh dɔ ndūnajh yaji t mbak.  
14 Ni ɔrh maktub saria kadhndū 'k dɔ ji t'n uwa ji ni kɔɔ̄.  Ni ɔrh maktub ni indā k 

mánya tū kāgdesh t. 15 Ni tɔŕ nya rɔ-̄g ya gír kḭ ko̰ɓē-g o, ndū ngéko̰ɓē-g o.  Ni ɔj d 
ndága, todo ni tet d rɔ ̄i k kul kāgdesh.   
     16 Adh dee kogum gāng saria dɔ si t al, najh nyakәsa t, ake nyakanyh t, ake ndɔ ̄
nyakūjh t, ake ndɔ ̄tee nā t, ake ndɔ ̄kɔrh koo t. 17 Nya-g'n too malang i til nya-g'n a 
ree ni.  Bani rɔn̄ 'k rɔ-̄g t i ya Kris. 18 Dee-g'n too sɔlhn dɔ d k gólo, nin ndɔȳn ngékәla-g 
'k dɔrā ̰t o.  Adh dee kogum ɓog nya kәgā nja yasi ale.  Dee 'k tit'n noo.  Ni ud tū nya-g 
'k ni a ̰al ɓay t.  Gír ya dee 'k lōkok yan rā tāa adh dɔn bo kari bee.  19 Ba ni uwa Dɔ ni 
ale.  Dɔn adh rɔ ̄ni tɔg k tɔǵ ya Nәɓa ni. Dɔn adh rɔ ̄malang lo kinge ngangh tū tárɔt-g t 
tāa kadh téln 'k kogum k kul dɔ kur-g o, ngәra-g o.   
     20 Sḭi i 'k koy naa t k Kris dɔ nya-g 'k ya dunia t.  Re i bee ani, i tam ri tāa ī ndii gír 
kadhndū-g t tit 'k sḭi i k kumu kem dunia t ɓay? 21 'Kreyh-g idan na: I lō ko̰, ī lō nā.  I 
lō kɔd jīi t.  22 Ndūnajh-g'n too udn kɔɔ̄.  I dee-g'n nin ran dɔ gōmínd-g'n too t dɔ nya'n 
nin nәko ndign t o, nya ndó-g yad o.  23 Dee a ̰nya-g'n noo tit nya 'k kumkedh.  Nin ɔjn 
ndɔȳ k go kem dee o, sɔlh dɔ 'k rɔk̄um al o, nin rān rɔ ̄d nya 'k tōr. Bani ngee'n too i 
kari, ni as dumh ngur dār̰ɔ ̄al bát.   
 

Hál 'k sɔɔ dee-g ya Nәɓa 
      

 Tāani, Nәɓa ḭ si day naa t k Kris.  Re i bee ani, ī sāi nya-g'n i 'k dɔɔ.  I lo'n Kris ndi 
tū t dɔ jī ko̰ Nәɓa t ni. 2 Īndāi kem si dɔ nya-g'n i 'k dɔɔ t ni. Ba īndāi kem si dɔ nya-
g 'k dɔnang t ni ale. 3 Todo sḭi i 'k koy ɓá o, kumkaj yasi i 'k ɓo naa t k Kris ɓá kem 

Nәɓa t o. 4 Kris i kumkaj yaji.  Lo'n ni a tee hɔy ani, sḭi ā ī teei hɔy naa t sene kem kɔrta 
t uo.  
     5  I bee ni, ādh ngán rɔ ̄si-g 'k dɔnang t oyn kɔɔ̄.  Nin'n i kaya o, nyer o, ngur dār̰ɔ ̄o, 
rā ta nya 'k majal o, kumnda nya'n i ndɔȳ ɓesh o ni. 6 I tam nya-g'n noo t-n urkath ya 
Nәɓa ree'n dɔ ngé dumhnaa-g t ni. 7 Jó ni, sḭi ī njər̄ai i dan nya-g'n noo t uo, dan'n ī 
ndi'n dan majal-g'n noo t ni. 8 Bani ngɔlaa ni sɔɔ kadh ínyai nya-g'n noo malang kɔɔ̄, 
urkath o, kumkíl kóróró o, kem ndul o, táj ndū o, najh 'k nyer 'k tee ta si t o. 9 Ī lōi 
sorh naa dɔdan si t, todo ī ngīḭ dee 'k jó ni kɔɔ̄ kem kәla-g yan t ɓá.  10 Ba sḭi úni dee 'k 
kij.  Nәɓa tél si 'k kij t k go kumta ngee'n ubn ni. Tāa kadh ni gerh nya 'k rɔk̄um. 
11 Lo'n noo t ni, Grek o, Jwip o goto.  Nge kәjarangh o, nge kәjarangh-al o goto. Tər̄a 
kɔr̄, ake dee 'k Sit t goto.  Ɓәlo ake kɔɔ́rɔ ̄goto. Bani Kris i mbak, ni i tū nya-g t malang.  

     12  I bee tāani, todo sḭi i dee-g 'k gər̄a-g ya Nәɓa o. Sḭi i dee-g 'k tál-g o, kótár-g uo 
ni.  Ō̰oi kumkal o, kem maj o, sɔlh dɔ o, lem o, kirekem o rɔ ̄si t. 13 Ī tógai ta si dɔ naa 
t.  Ba re dee 'kreyh i k najha dɔ madhn t ani, ī mānyi rɔ ̄si dɔ naa t o.  Ī mānyi rɔ ̄si dɔ 
dee-g t tit'n Kris māny'n rɔn̄ dɔ si t ni. 14 Bani dɔ nya-g t malang ni, ī téli ō̰oi tár'n i 
kela sūr si ni, kadh ási naa ɔth ta.  
     15 Ādhi lɔm ya Nәɓa o̰ ɓē ngarā ̰kem si t.  Todo Nәɓa ɓār si i kem rɔ ̄'k kogum t tam 
nya'n too ni. Ī ndii k ndadha. 16 Ādhi najh ya Kris ndi ngarā ̰kem si t alh naa k 
kumkedh malang, ī ndói naa, ɔj́i naa, k maktub Pā-g, k pā-g ya Nәɓa, k pā-g 'k go ndíl t. 
Īnī pā ya Nәɓa ngarā ̰kem si t k raja. 17 Tū nya-g malang'n ī rāi t ni, lo'n i najh ake i 
kәla ani, ī rāi nya-g mbak k rī Kɔɔ́ɓē Jeju. Ī ndadhi Nәɓa Bәra k kuln ne. 
  

Kɔjh 'k tam kem kúj ya ngétaakem-g t 
 

     18 Dinyá-g, ílai dɔ si gír tɔǵ ya nga si-g t, tit nya'n i 'k sɔɔ kem Kɔɔ́ɓē t ni.  
     19 Dәngam-g, ī tári nīnyá si-g, ba ādhi wōng rā si sed ale.  
     20 Ngán-g, ōoi ta ngékoj si-g tū nya-g t malang, todo ngee'n too-n isō kum Kɔɔ́ɓē ni.  
     21 Bәra-g, ī njo̰rio̰i ngán si-g al, na sōgh ɔrn.  
     22 Ɓәlo-g, ōoi ta kɔɔ́ si-g 'k dɔnang t laa, dɔ nya-g t malang o. Ī rāi i tam takum d ya 
kadh nelh dee-g ngóy al o, bani ī rāi i k go kem si malang'n ī ɓōlhin Kɔɔ́ɓē ni. 23 Tū 
nya-g malang'n ī rāi t ni, ī rāi k kem si 'k maja, tit 'k i tam ya Kɔɔ́ɓē t, ba i tam ya dee-g 
t ale. 24 Todo ī gerhi adh Kɔɔ́ɓē a adh si nyandәbā tam ya kәgā nja si t.  Ī rāi ɓerh tam 
ya Kɔɔ́ɓē Kris t. 25 Todo ngee'n rā nya 'k gōth al ani, ni a inge nya 'k gōth al'n rā ni. 
Nәɓa ndet kum dee ale.  
      
 

 Sḭi kɔɔ́ ɓәlo-g ādhi ɓәlo yasi-g nya 'k gōth 'k sɔɔ d, todo ī gerhi Kɔɔ́ si i dɔrā ̰t uo.  
     2 Úwai tɔg lo ndɔȳ t o.  Ī ndii jáj̰a ̰lo ndɔȳ t o, ī ndadhi o. 3 Ī ndɔȳi tam yaji t uo, 
ya kadh Nәɓa tḛe tarób kadh j'ɔj Najh ni, tāa kadh m'ɔj́ najh 'k lomundh t ya Kris. I 

tam'n noo t-n nin do̰om'n ni. 4 Ī ndɔȳi tāa kadh m'ás kɔj gír najh k' ndága k go'n sɔɔ 
kadh m'ídan ni. 5 Ī njər̄ai k kumkedhe k' no ngé 'k ndága t.  Lo'n íngei lo rā ani, ī rāi. 
6 Ādhi najh kɔrh si un go raj k ndɔ-̄g.  Ī ɓōkhi kath tū t.  Ɔ̄rhi najh k naa tāa kadh ā ī 
gerhi lo dal najh 'k sɔɔ dee kogum kogum malang ni.  

 Ta tɔl̄ta najh    
 
     7 Tisik, a ida si najh yam malang. Ni i ngōkó̰m 'k kótár.  Ni i ɓerh 'k sew o, ɓerh 
madhm kem kәla ya Kɔɔ́ɓē t o.  8 M'ílan rɔ ̄si t kadh sḭi ī gerhi lo ji o, kadh ni sɔlh kem 
si o. 9 M'íla Onesim sene.  Ni i ngōkó̰m 'k kótár 'k sew.  Ni idee 'k lo si.  Nin a ɔjn si 
nya-g malang'n rān ji laa ni.  
     10 Aristark, dәngáy madhm, rā si lapia. Mark, ngōbәra Barnabas, rā si lapia uo.  Ni 
ngee'n m'ādh si ndūm najhn t jó ni.  Lo'n Mark ugh lo si ani, úwain k' rɔ ̄si t maj.  
     11 Jeju'n ɓārn Justus ni, rā si lapia uo.  Nin ngékәjarangh.  Dan Jwip-g t ni, i nin 
ngóy-n rān kәla sem tam kɔr̄ɓē ya Nәɓa t ni.  Nin-n sɔlhn kemm ni.  
     12 Epapras, ɓerh ya Kris, i dee 'k ɓēe lo si ni, rā si lapia.  Ni ngatóra kem ndɔȳ yan t 
tam yasi t k ndɔ-̄g, ya kadh ī rai gágaj 'k ɔth  ta, ya kadh ī gerhi nya malang 'k rɔk̄um'n 
Nәɓa ndig ni kem si t. 13 Tam m'ída najh 'k kum t yan na: Ni njíba ngany tam yasi t, k 
ngé 'k Laodise t o, k ngé 'k ɓēbo 'k Hieropoli t o.  
     14 Luk, dɔktor 'k kótár yaji ni, nin k Demas rān si lapia.  
     15 Ī rāi ngákó̰-g 'k Laodise lapia o.  Ī rai Nimpas k ngékánnaa 'k kem kúj yan t lapia.  
     16 Lo'n nin tódan maktub'n too dɔdan si t ɓá ani, ādhi tódan dan ngékánnaa 'k 
Laodise t uo.  Sḭi ī tódai maktub'n m'íla'n Laodise t uo ni.  
     17 Ídai Arsip kadh ngōm kәla ɓerh'n inge kem Kɔɔ́ɓē t ni, ya kadh ni rā ɔth ta.  
     18 Ngee'n too i lapia yam ma Pol'n m'rā k jīm mәko ni.  Iga kem si dɔ súl'n do̰omn t 
ni o.  Adh raj ndi naa t sesi!  
Amen.  
 



Maktub 'k Kéte ya Pol 'k adh 
 TESALONIK-G 

 
Najh 'k kete   1:1-4 

Najh lapia 
      
 

 Pol, jḭ k Silvḛ o, Timote o, j'ila k maktubu j'adh ngékánnaa 'k Tesalonik t.  J'adh si 
sḭi  
ngé-g'n kem Nәɓa Bәra t o, Kɔɔ́ɓē Jeju Kris t o ni. Adh Nәɓa bәra ji nin k Kɔɔ́ɓē Jeju 

Kris adhn si raj o, lɔm o.  
 

Pol ndadh tam njər̄a go taakem yad t  
 

     2 Ji ndadh Nәɓa tam yasi t malang k ndɔ-̄g o, j'ida rī si kem ndɔȳ yaji t o.  3 Adh 
ngándang ni, iga kem ji dɔ kәla kinīur yasi t o, kәla tár yasi t o.  Iga kem ji dɔ kirekem 
tū kәndā kem dɔ t yasi kem Kɔɔ́ ji Jeju Kris t o, k' no Nәɓa Bәra  ji t.  
     4 Ngákó̰ 'k kótár-g ya Nәɓa, ji gerh adh ni gər̄a si ɓá.   
 

 Ngékánnaa-g'n too a i ndájin o nya mәtá 'k 
 kinge tū ndi k dɔ dɔɔ ya nge ya Kris t o 

 
     5 Ji gerh adh Najh 'k Maj yaji ni, ree rɔ ̄si t i k najha ngóy al, bani i k tɔǵɔ uo, k Ndíl 
'k Tál o, k kem 'k gerh kérker o.   Sḭiko-g ī gerhi adh jḭ i dee-g 'k banyh dan si t tam yasi 
t ni. 6 Ba sḭi ī téli ngéndáj ji o, ngéndáj Kɔɔ́ɓē uo.  Káre i dan kōny 'k ngany t gige ani, ī 
taai najh ni, k rɔn̄elh'n Ndíl 'k Tál adh si ni. 7 I bee ni, sḭi ī téli nyandáj tam ya 
ngétaakem-g malang 'k nang 'k  Masedwan t o, nang 'k Akay t o. 8 Najh ya Kɔɔ́ɓē ɓār i 
dan si t Masedwan o, Akay o, ngóy al, bani kinīur yasi kem Nәɓa t ni, as go lo-g 
malang.  I bee ni ji ndig kәda najh tū t ale. 9 Tam ninko-g wáln najh kugh ji rɔ ̄si t ni.  
Nin idan ji ke i banyh-n sḭi ínyai'n ɓesh-g kɔɔ̄, ba ī téli k' rɔ ̄Nәɓa t 'k k kumu o, tām rā'n 

ɓerh yan o ni.  10 Nin idan ji na, sḭi ī ngói Ngōnn 'k dɔrā ̰t'n ni ḭn day dan ngékoy-g t 
ni.  I Jeju'n ɔrh ji tū urkath'n a ree t ni.  
 

Kɔj najh ya Pol Tesalonik t 
      

Ngákó̰-g, sḭiko-g ī gerhi, kugh ji lo si  ni, i kanjh kumn ale. 2 Bani sḭi ī gerhi adh 
kéte ni j'inge kony k nya 'k rɔs̄ɔlh-g ɓē 'k Pilip t.  Ji ndi garara kem Nәɓa yaji t ya 
kinīn mbēr Najh ya Nәɓa dan rɔ-̄g t. 3 Todo kɔjh yaji i 'k kanjh kumn al o, i 'k nyer 

al o, i k ngama al o.  4 Bani i k go'n Nәɓa tóda adh ji ndet ngōm Najh 'k Maj ni.  I bee 
ni j'ɔrh i najh kadh nelh dee-g al, bani i ya kadh nelh Nәɓa'n nā ngarā ̰kem ji-g ni. 5 Ī 
gerhi adh j'ɔrh i najh tɔý kum dee nyet ale.  Jḭi ji gól dee tam ya taa'n nya 'kreyh ale.  
Nәɓa i 'k kum t. 6 Ji sā kɔrta 'k rɔ ̄dee-g t al o, rɔ ̄si t al o, rɔ ̄ngé 'krang-g t al o.  Káre jḭ 
i ngámbangkәla-g ya Kris gige ani, j'o̰ɓē dɔ si t ale. 7 Bani ji ndi lem dɔdan si t, tit 
kókәtō'n ngōm ngánn-g k kem 'k leme ni.  8 Ji ndig rā maj k tára tam yasi t rɔk̄um, adh 
jḭ i k rɔn̄elhe ya kadh si Najh 'k Maj ya Nәɓa ngóy al, bani j'adh si i rɔ ̄ji uo, tam sḭi ī 
téli kótár-g yaji 'k rɔk̄um. 9 Ngákó̰-g ādh iga kem si dɔ kәla njíba yaji t.  Lo'n j'ɔj si Najh 
'k Maj ni, ji rā kәla k jī ji ndɔɔ̄ o, kada o, ya kadh j'ɔyh dee kogum dan si t ale.  
     10 Sḭi i 'k kum t o, Nәɓa o, adh hál ji k' rɔ ̄si sḭi'n i ngétaa kem t ni i 'k tál o, 'k gōth 
o, kanjh najh dɔ ji t. 11 Ī gerhi adh ji rā sesi kogum kogum tit'n bәra rān k ngánn nәko 
ni.  12 J'ɔjh si o, ji sɔlh ur si o, j'ida najh 'k kum t o, kadh njər̄a si i 'k ndet Nәɓa'n ɓār si 
k' kɔr̄ɓē yan t o, k' kɔrta yan t ni.  
 

Nin uwan ngangh tū kony t 
 
     13 I tam'n too t ji ndadh Nәɓa tam yasi t k ndɔ-̄g.  Lo'n ī taai najh ya Nәɓa'n sḭi ōoi 
ta ji t ni, ī taai najh ni tit i najh ya dee-g al, bani i tit 'k rɔ-̄g t, najh ya Nәɓa'n rā kem si 
sḭi'n ī taai kem t ni. 14 Ji ndadhn todo si t, ngákó̰-g, ī téli ngéndáj ngékánnaa-g ya Nәɓa 
kem Kris Jeju t'n ndin Jude t ni.  Sḭi ī téli ngéndáj d todo sḭi íngei kony jī dee-g 'k ɓē 
yasi t, tit'n nin ingenn kony jī Jwip-g tuo ni. 15 Nin tɔl̄n Kɔɔ́ɓē Jeju o, ngékɔjndū Nәɓa 
yad ninko-g o ni, nin təb̄an ji o.  Nin nelhn Nәɓa al bát o, adh nin i ngébaa̰ dee-g 
malang. 16 Nin ɔghn ji kɔrh najh k Ngé-g'n i Jwip-g al ni, kadh ajn.  Adh majal yad ros 
njernjer k ndɔ-̄g.   Bani urkath ya Nәɓa a isō dɔ d t rɔk̄um.  

Ngur ka ̰d rā Pol 
 
     17 Bani ngákó̰-g jḭ ni, dan'n rɔ ̄ji kēg naa sény ni, ngur ka ̰si rā ji adh ji sā rób katkat 
kadh j'a ̰si. Rɔ ̄ji kēg naa, i kum ji bani, i kem ji al ta. 18 Ji ndig kawh lo si noo o.  Ma 
Pol, m'sā kawh rɔ ̄si t noo nja jōo, bani Sata ̰ɔgh ji. 19 Tam nya kәndā kem dɔ t i ri?  
Rɔn̄elh, yaji i ri? Jāka mbang  kɔrta yaji k' no Kɔɔ́ɓē yaji Jeju t, ndɔ ̄reen t ni i ri? I 
sḭiko-g ala?  20 Sḭi i kɔrta yaji o, i rɔn̄elh yaji o.  

  
Pol ila Timote lo d 

      
Tam najh'n too t ni, j'a̰ lo kire kem ji to̰ al ani, j'a ̰ni maj kadh jḭko ngóy ji ndi Aten 
t. 2  Ba j'ila ngōkó̰ ji Timote rɔ ̄si t.  Ni i ɓerh ya Nәɓa tū Najh 'k Maj ya Kris t.  Ya 
kadh mbūs si o, sɔlh kem si dɔ kinīur yasi t o, 3 ya kadh dee kogum yasi yéy tū 

kōny-g'n too t ale. Tam sḭiko-g ī gerhi ngee'n too i nya'n Nәɓa ida dɔ dana ɓá tam yaji t 
ni.  4 Todo lo'n ji ndi sesi jó ni, j'ida si kete na kōny a rā ji.  Tit'n ugh'n ni, ī gerhi. 5 I 
tam najh'n too t-n m'á ̰lo kire kemm to̰ al, adh m'íla k Timote kadh m'gerh najh 'k dɔ 
kinīur yasi t, na sōgh ngenā nā si adh kәla yasi to siriri.  
 

Timote tél k najh kinīur yad 'k maj 
 

     6 Bani dan'n Timote ḭ rɔ ̄si t, ugh rɔ ̄ji t ni, ni ida ji kō kinīur yasi 'k maj o, tár yasi 
uo.  Ni ida ji adh iga kem si dɔ ji t k ndɔ-̄g o, ngur ka ̰ji rā si tit'n ngur ka ̰si rān ji niuo. 
7 Ngákó̰-g, i tam najh'n too t ni, tū urkɔl yaji t o, tū kōny yaji t o ni, kem ji sɔlh tam 
kinīur yasi t. 8 Adh ngɔlaa ni ji ndi k kum ji rɔk̄um, todo ī rai gágaj kem Kɔɔ́ɓē t.  9 I 
ndadh ri-n k j'adh Nәɓa tam yasi t ni, tam rɔn̄elh malang'n rā ji tam yasi t k' no Kɔɔ́ɓē 
yaji t ni. 10 Ndɔɔ̄ o, kada o, ji rān ɓɔɔ́ 'k kalh naa tam kadh j'a ̰kum si, kadh j'adh si 
nya'n ī nalhi tū kinīur yasi t ni, kadh kum as naa.  
     11 Ādh Nәɓa Bәra ji nәko o, Kɔɔ́ ji Jeju Kris o, a rān tarób kadh j'awh rɔ ̄si t! 12 Adh 
Kɔɔ́ɓē rā kadh tár yasi bәla butbut rɔ ̄naa t o, k' rɔ ̄dee-g t malang o, tit'n yaji bәlan k' rɔ ̄
si t uo ni. 13 Adh Kɔɔ́ɓē mbūs ngarā ̰kem si k kem 'k tál tál kanjh najh dɔ si t, k' no 
Nәɓa Bәra ji t, ndɔ ̄ree Kɔɔ́ɓē yaji Jeju t, k ngé 'k tál yan mbak ni.  
 

Hál 'k nelh Nәɓa 

Ngákó̰-g, ji ndó si nya.  K go'n sḭi ī ndóin ni, ī njər̄ai  tū t.  Ī ndói kadh sḭi ási rā nya 
'k nelh Nәɓa.  Ba ī rāi nya'n noo malang maj ngany.  Bani ji mēr si k rī Kɔɔ́ɓē Jeju 
Kris, kadh ī rāi bee k ndɔ-̄g, ndɔ-̄g.  2 Todo sḭi ī gerhi nya'n jji ndó si ni, i k go ndū 

Kɔɔ́ɓē Jeju.  
     3 Todo nya'n Nәɓa ndig  ni'n too: Ɔ̄rhi kamh si tam yan nәko t.  Ɔ̄ghi rɔ ̄si kaya-g.  
4 Dee kogum kogum dɔdan si t gerh kadh dumh ngur rɔn̄ k go ngōm rɔ ̄tál t o, rɔyhn o.  
5 Ī lō rā ngur nya 'k majal tit ya ngé-g'n gerhn Nәɓa al rān ni.  6 Dee kogum súnd 
ngōkó̰n k ngama tū nya rā-g t al.  Ī rāi al, todo Kɔɔ́ɓē a dal baa̰ nya-g'n noo mbak, tit'n 
j'idan si kete o.  7 Todo Nәɓa ɓār ji i ya kadh ji ndii dan nya 'k nyer-g t al, bani i ya 
kadh ji ndii tū nya 'k tál t. 8 Bee ni, dee'n mbāth nyandó'n too ni, ni mbāth i nyandó ya 
dee al, bani ni mbāth i nyandó'n Nәɓa'n adh si k kul Ndíln 'k Tál ni.  
     9 Tāani ngákó̰, najh ya tár naa mbәnā naa t ni, sɔɔ kadh dee ndang maktubu adh si 
to̰ al, todo Nәɓa nәko ndó si ɓá,  kadh ī tári naa mbәnā si t.  10 I ni nge-n ī rāin tit'n 
noo k ngákó̰ si-g malang 'k gō nang 'k Masedwan t k taá ni.  Bani ngákó̰-g, j'ɔj si, ī bәlai 
k' kete kete kem tár'n too t.   
     11 Maj kadh ī sāi lo ndi lɔm, ādhi kum si sɔɔ nya yasi-g, ī rāi kәla k jī si o, tit'n ji 
tā'n si ni. 12 Tāa kadh hál si sɔɔ lon k' rɔ ̄ngé 'k ndága t ani, ā ī béli dee al o, ā ī nalhi 
nya al o.  
 

Kḭ day o, ndɔ ̄ya Kɔɔ́ɓē o 
 
     13 Ngákó̰-g, ji ndig kadh ī ndii daya al, tam ya ngé-g'n oyn t ni.  Ji ndig kadh wōng 
rā si tit ya got-g'n ndin kanjh nya kәndā kem dɔ t ni ale. 14 Re ji taai kem adh Jeju oy 
o, ḭ day o ani, k kul Jeju ni, Nәɓa a tél k ngé-g'n oyn kem Jeju t ni naa t sene uo. 
15 Tam j'ida si najh'n too i k go najh ya Kɔɔ́ɓē t, jḭi'n i k kumu mbong ndɔ ̄ree Kɔɔ́ɓē t 
ni, j'a ji māni ngé-g'n ɓīn ni ale. 16 Todo Kɔɔ́ɓē nәko a jən̄ga dɔrā ̰t k ndū mbēre o, k 
ndū ngol ngékәla-g o, k tōw nən̄gá ya Nәɓa o.  Tāani, ngékoy-g'n kem Kris t ni, a ḭn 
kete.  17 Tāa kuth go ani, jḭi'n i k kumu dɔkāglo'n noo t ni, j'a ji ɓoi naa sed kadh a ɔy ji 
dan kilh manh t.  Adh j'a ji ndɔd̄hi Kɔɔ́ɓē ɓōd t nú.  I bee-n j'a ji ndiin k Kɔɔ́ɓē 
ngándang ni. 18 Tāani ī sɔlhi ur naa k najh'n too dɔdan si t.  
 

 Hál nya rā 'k ya ndáj o, ndɔ ̄ya kɔɔ́ɓē o    

Bani ngákó̰-g, najh dɔkāglon o, ndɔn̄ o ni, i ya ndang maktubu kadh si ale. 2 Todo 
sḭiko-g ī gerhi ndɔ ̄ya Kɔɔ́ɓē a ree tit ngeɓog dan ndɔɔ̄. 3 Lo'n dee-g a idan n, lo to 
lɔm, kanjh sōl, tāani 'k nuj sásak iba bup k' rɔ ̄d t, tit kony'n rā dinyá kókem ni, adh 

nin a teen kum t ale.  
     4 Bani sḭi, ngákó̰-g, sḭi i kum til t al, adh ndɔ ̄ni a isō dɔ si tit ngeɓog ale.  5 Sḭi 
malang i ngán  lokunjh o, ngán 'k kada o.  Jḭi i 'k ndɔɔ̄ al o, 'k tili al o. 6 I bee ni, ji ɓīi 
tit ya got-g al, bani ji ndii jáj̰a ̰k mbēnje. 7 Todo ngé-g'n ɓīn ni, nin ɓīn i ndɔɔ̄ o, ngékas 
rā-g anyhn i ndɔɔ̄ o. 8 Bani jḭi'n i 'k kada ni, adh ji ndii k mbēnje, bani j'ilai der kinīur k 
tára naa, k jāka'n i kәndā kem dɔ kaj t ni. 9 Todo Nәɓa indā ji tam kinge urkath al, bani 
i tam kinge kaj k kul Kɔɔ́ ji Jeju Kris.  10 Ni oy tam yaji t, káre ji ndii jáj̰a,̰ ake ji ɓīi 
gige ani, ji ndii k kum ji naa t sene. 11 I bee ni, sḭi ɔj̄hi naa o, ī mbūsi naa o, tit'n ī rāi'n 
ɓá ni.  
 

Tɔl̄ta kɔjh-g k najh lapia 
 
     12 Ngákó̰-g, ji mēr si, kadh ōoi ta ngé-g'n rān kәla dɔdan si t, á nin i dɔ si t kem 
Kɔɔ́ɓē t o, a ɔjhn si o ni. 13 Ī rɔyhi d k tár 'k kalh naa, tam kәla yad t.  Ī ndii lɔm dɔdan 
naa t. 14 Ngákó̰-g, j'ɔj si, ī tāi ngé-g'n hál d i pasi ni o, ī sɔlhi kem ngé kem kɔr-g o, ī rāi 
k ngé 'k sɔlh yélele-g o.  Írei kem si dɔ d t malang. 15 Ī ngōmi maj kadh dee kogum tél 
k majal tam majal t al, bani úni go nya 'k maj dɔdan si t k dee-ge malang k ndɔ-̄g.  
     16 Ī ndii k rɔn̄elhe k ndɔ-̄g o.  17 Ī ndɔȳi kanjh kinya ta o.  18 Ī ndadhi dɔ nya-g t 
malang, todo ngee'n too-n Nәɓa ndig rɔ ̄si t kem Jeju Kris t ni o.  
     19 Ī tɔl̄i hor ya Ndíl ale.  20 Ídii najh ya ngékɔjndū Nәɓa ale. 21 Bani īndāi manyh 
nya-g mbak, ngee'n i 'k maj ni, úwai sásap.  22 Nya-g malang 'k rá nәko'n i 'k majal ni, 
ɔd́i ale.  
     23 Ādh Nәɓa nәko 'k Ngelɔm ɔrh kamh si k taá tam yan t, kadh ngōm ndíl o, dee 'k 
góle t o, rɔ ̄si o mbak, kanjh najh dɔ si t ndɔ ̄tél Kɔɔ́ ji Jeju Kris t! 24 Ngee'n ɓār si ni i 'k 
sew o, ni a rā o.  
 

 Ta tɔl̄ta najh    

     25 Ngákó̰-g, ī ndɔȳi tam yaji t. 26 Ī rāi ngákó̰-g lapia malang k njíb naa 'k tál. 
27 M'rā si ɓɔɔ́ k rī Kɔɔ́ɓē kadh ī tódai maktub'n too no ngákó̰ 'k tál-g t malang.  
     28 Ādh raj ya Kɔɔ́ ji Jeju Kris ndi sesi!  
     Amen.   



Maktub 'k Ko ̰Jōo ya Pol 'k adh 
 TESALONIK-G 

 
 I.    Najh 'k kete   1:1-4 

Najh lapia 
      

 Ma Pol, jḭ k Silvḛ o, Timote o, j'ila k maktubu j'adh ngékánnaa 'k Tesalonik t'n i 
kem Nәɓa Bәra ji t o, kem Kɔɔ́ɓē Jeju Kris t o ni.  
     2 Adh raj o, lɔm o, 'k dām ya Nәɓa Bәra ji t o, Kɔɔ́ɓē Jeju Kris t o, i sesi.  

 
Pol ndadh o, ndɔȳ Nәɓa o, tam yad t 

 
     3 Ngákó̰-g, sɔɔ kadh ji ndadh Nәɓa k ndɔ-̄g tam yasi t, ngee'n too-n i gōth ni. Tam 
kinīur yasi dīb ngany o, tár yasi kogum kgoum mbak ni bәla ngany k' rɔ ̄naa t o. 4 Jḭko-
g j'ɔr ta rɔ ̄ji uo dɔdan ngékánnaa ya Nәɓa t, tam kirekem o, kinīur yasi t o, tū rā ndoo 
t-g malang o, tū kony-g'n ī tógai ta si tū t o ni.  
 

Najh sɔlh kem tū rā ndoo t t    
 
     5 Nya'n noo ɔj adh gāng saria ya Nәɓa i gōth.  Tāani  a rān si kadh ī ndeti kɔr̄ɓē ya 
Nәɓa'n íngei kony-g todon t ni. 6 Tāa ni i gōth kadh a tél k konyo k' dɔ ngé-g'n rān si 
kony t ni. 7 Ni a adh si sḭi'n kony rā si ni, lo kɔrhkoo naa t seji, lo'n Kɔɔ́ ji Jeju Kris tee 
hɔy dɔrā ̰t k k tɔǵɔ naa t k ngékәla-g yan tū ndo̰ hor t ni. 8 Ni a tee naa t k ndo̰ horo ya 
dal bāa̰ ngé-g'n gerhn Nәɓa al o, ngé-g'n oon ta Najh 'k Maj ya Kɔɔ́ ji Jeju Kris al o ni. 
9 Saria'n a gāng dɔ d t ni i kud d kɔɔ̄ 'k ngándang ngándang sany kɔɔ̄ takum Kɔɔ́ɓē t o, 
takum kɔrta 'k k tɔǵɔ yan t o. 10 Ndɔ'̄n ni a ree t ni, ngé 'k tál-g a ɔrhn tan o, ngé-g'n 
taan kem d malang ni, a aa̰nn o. Sḭi i sed o, tam sḭi ī taai kem najh 'k kum t'n j'ɔj ni.  
     11 I tam'n too t-n ji ndɔȳ Nәɓa k gír naa tamyasi t ni.  Ji ndɔȳ Nәɓa yaji kadh rā 
kadh ī ndeti ɓār'n ni ɓārn si ni o. K kul tɔǵn ne ni, ni a tɔl̄ ta ngur nya-g malang k maj 
yan ne o, ni a rā bee tū kәla kinīur yasi t o. 12 Ji ndɔȳ bee ya kadh rī Kɔɔ́ ji Jeju Kris to 

k kɔrtaa dɔdan si t, ba sḭi íngei kɔrta kemn t o, go raj ya Nәɓa yaji t o, ya Kɔɔ́ɓē Jeju 
Kris t o.  
 

    Ndɔ ̄ya Kɔɔ́ɓē o, Najh ya dee 'k majal o  
      

Bani ngákó̰-g, ji mēr si, najh ya ndɔ ̄tél Kɔɔ́ɓē yaji Jeju Kris o, kán naa yaji rɔn̄ t o 
ni,  2 ī ndewi tū gír yasi t ale.  Ji mēr si kadh ī sōli al, 'k go ya ndíl t, ake i najh, ake 
i maktub'n idan na, ḭ na i rɔ ̄ji t, ɔj'n dɔ ndɔ ̄ya Kɔɔ́ɓē na ugh ɓá ni. 3 Ādhi dee 

kogum gól si k ri wanh 'kreyh ale.  Todo kete pátāa ndɔ ̄ni ugh ani, sɔɔ kadh túy 
taakem ree, tāani dee 'k majal nәko ni a tee hɔy k' rɔ ̄dee-g t.  Ni i dee 'k nge kud kɔɔ̄. 
4 Ni ngee'n tɔȳ rīn nәko, ni ngebāa̰ Nәɓa o, ḭ k' dɔɔ dɔ nya-g malang'n ɓārn d Nәɓa ni, 
ake deee-g rɔyhn d ni.  Ni awh mbóng ndi gír Kúj ya Nәɓa t o, rā rɔn̄ nәko Nәɓa t o.  
     5 Lo'n ma i lo si ɓay ni, m'ída si nya-g'n too ala?  Iga kem si dɔ t ala? 6 Ba ngɔlaa'n 
too ī gerhi nya'n ɔghn ya kadh ni tee hɔy mbóng kadh ni ree k kummbang yan ne ni. 
7 Todo najh 'k lomundh t ya mbāth ndūnajh ni to ngɔlaa'n too. Bani ngee'n a ɔghn ni, 
re mbóng ɔrhnn tāa. 8 Tāani ngekalh dɔ ndūnajh ni a tee hɔy, ngee'n Kɔɔ́ɓē Jeju a tɔl̄n 
k ngol 'k tan t o, a nujn k nyárn 'k ndɔ ̄téln t o ni. 9 Kugh dee ngee'n noo i k go nya rā 
ya Sata ̰t malang k kul tɔǵ o, sóba nya 'k yáa-g malang o, nyakɔj-g, k nya 'k kɔrhkum 'k 
mbáy-g o. 10 Kughn i k kul  gól-g malang k nya 'k gōth-al-g tam ya ngé-g'n a udn t ni.  
Tam nin taan tár ya najh 'k rɔk̄um'n a ingen'n kaj ni ale. 11 I bee-n Nәɓa ila k ndíl 
ndɔm̄hɔ adh d, kadh taan kem najh 'k mbáy ni. 12 Tāani Nәɓa a gāng saria dɔ ngé-g'n 
taan kem najh 'k rɔk̄um al, bani ingen rɔn̄elh tū nya 'k gōth al-g t ni.  
 

 Rā ɓɔ ́'k tangóy t    
 
     13 Bani jḭ ni, ji ndadh Nәɓa k ndɔ-̄g tam yasi t, ngákó̰-g, kótár-g ya Kɔɔ́ɓē.  Ji ndadh 
Nәɓa todo ni gər̄a si takәlagír t tam ya kaj t, k kul kɔrh kamh si 'k tál t ya Ndíl o, k kul 
kinīur kem najh 'k rɔk̄um t o. 14 I tam'n too t-n ni ɓār si k kul Najh 'k Maj yaji uo ni, 
tam kadh sḭi i dan kɔrta ya Kɔɔ́ɓē yaji Jeju Kris t. 15 Ngákó̰-g, i bee ni, ī rai gágaj, úwai 
najh'n i 'k ndósi ni sásap, k go najha, ake i go maktub yaji.  

     16 Kɔɔ́ɓē yaji Jeju Kris o, Nәɓa Bәra ji tár ji o ni, adh ji sɔlh kem 'k ngándang k kul 
raja o, kәndā kem dɔ t  'k maj o. 17 Adh nin nәko sɔlhn kem si kadh ī rāi gágáj tū kәla 
'k maj t o, tū najh 'k maj t o mbak.  
 

Pol mēr ngétaakem-g ndɔȳn tam yan t 
    

Ngákó̰-g, got najh'n na ni, ī ndɔȳi tam yaji t.  Ī ndɔȳi kadh najh ya Kɔɔ́ɓē al k' lo-g t, 
kadh inge kɔrta, tit 'k lo si uo. 2 Ī ndɔȳi ya kadh ni ɔrh ji jī ngéngath kum t o, 
ngéndāngh-g t o.  Ī  ndɔȳi bee, todo dee-g inīn ur d malang ale. 3 Bani Kɔɔ́ɓē i 'k 

sew.  Ni a mbūs si o, a ngōm si o, kadh kaya dee ɔd si ale. 4 Ba ji tī ̰kem ji k' rɔ ̄Kɔɔ́ɓē t, 
todo si t, tam ī rāi nya'n ji tā si ni o, ī nai k' lo rā t o ni. 5 Adh Kɔɔ́ɓē tūr  ngarā ̰kem si 
k' dɔ tár ya Nәɓa t k kirekem ya Kris.  
 

Sɔɔ kadh ngétaakem-g rān kәla 
 
     6 Ngákó̰-g, ji tā si k rī Kɔɔ́ɓē yaji Jeju Kris, ya kadh ɔr̄hi rɔ ̄si kɔɔ̄ rɔ ̄ngákó̰-g 
malang'n njər̄an pasi ni.  Todo nin njər̄an i go najh'n oon ta ji t ni ale. 7 Tam sḭiko-g, ī 
gerhi i banyh-n sɔɔ kadh ī ndáj ji. Jḭ ji njər̄a pasi dɔdan si t al o. 8  J'isa mapa ya dee 
kogum kari al. Bani i k kәla o, njíbaa ndɔɔ̄ o, kada o, ji rā kәla kadh j'ɔyhi dee kogum 
ale. 9 Sɔɔ kadh ji gide nya jī si t, ba ji gide al, tam ji ndig kadh si nyandáj ya kadh ī 
ndáji ji. 10 Dan'n jḭ i lo si noo ɓay ni, ji tā si na: Re ná wanh 'kreyh mbāth rā kәla ani, 
ādhi isa nya al bat.  
     11 Todo j'oo najh ya ngé 'kreyh-g'n njər̄an pasi dɔdan si t o, ndign rā kәla al o, 
ngékәnda kungh d nya ya dee-g t o. 12 Bani ngé-g'n ton tit noo ni, ji tā d o, j'ɔjh d o, k 
rī Kɔɔ́ ji Jeju Kris kadh rān kәla ta d mbó o, isan nya yad ninko-g o tāa. 13 Bani, sḭi 
ngákó̰, ī lōi yók tū rā maj t.  
     14 Ba re dee'n mbāth najh'n j'ida kem maktub'n too t ni ani, áḭ hál dee'n noo.  Ba ī 
lōi ɓo naa sene tāa kadh rɔn̄ sɔlhn. 15 Bani ī lōi kan̰ tit ngebaa̰.  Bani ɔjin tit ngōkó̰.  
 

   Ta tɔl̄ta najh    

     16 Adh Kɔɔ́ɓē nәko 'k Ngelɔm adh si lɔm k dɔkāglo-g mbak, k' lo-g t mbak o, adh 
Kɔɔ́ɓē i sesi malang o! 
     17 Ma,̰ Pol, m'rā si lapia k jīm mәko.  Ngee'n too i nyakɔj yam tū maktub-g t 
malang'n m'ndang ni.  Lo ndangn yam i tit'n too.  
     18 Adh raj ya Kɔɔ́ɓē yaji Jeju Kris i sesi malang.  
     Amen.  
     



Maktub 'k kéte ya Pol 'k adh  
TIMOTE 

Najh 'k kete i najh lapia 
 

 Pol,  ngōmbangkәla ya Kris Jeju k kul gomínd Nәɓa ngekaj ji o, Kɔɔ́ɓē Jeju Kris'n i 
kәndā kem dɔ t yaji o ni. 2 M'íla k maktubu m'ādhi ī ̰Timote ngōnm 'k mámak kem 
kinīur t. Nәɓa Bәra ji o, Kris Jeju Kɔɔ́ ji o adhn si raj o, kumko̰ o, lɔm o.  

 
Dee-g'n tūrn gid ndūnajh ni 

 
3 M'tāi kéte tāa kadh m'āwh Masedwan t ni, k ī ndi Epej t ya kadh īndā dɔ dee 'kreyh-g 
t kadh ɔjn ngәrandó 'krang al. 4 Kadh lōn ɓo naa k tét kāg najha o, kɔrh gírka-g 'k 
kanjh tangóyn o. Ngee'n noo tee i k gák naa dogro kari, ba ndɔt́ k kәla ya Nәɓa 'k go 
kinīur t k' kéte al. 5 Tangóy kadhndū ni i tár ‘k tee dan ngarang kem  'k kunjh njáy njay 
t o, ndíl 'k gerh 'k maj t o, kinīur 'k kanjh gól kum o ni. 6 Ngé 'kreyh-g nalhn nya'n noo 
adh ndɔm̄hn kem najh kɔrh d 'k kanjh kumn t ni. 7 Nin ndign tēl ngéndó dee-g 
ndūnajh, ba nin gerhn gír nya'n a ida ni al, ake nya g'n nin uwan k tɔǵɔ ni. 8 Ji gerhi 
ni, ndūnajh maj re ngōmn i k gōo ni, ba ji gerhi adh indān ndūnajh i tam ya dee 'k goth 
t al, bani i tam ya ngé kem majal-g t o, ngédumh naa-g t o, i tam ya ngéhál majal-g k' 
no Nәɓa t o, ngérā majal-g t o, ngétóla nya naa t o, i tam ya ngétɔl̄ dee-g t o. 10 I tam 
ya ngékíd Nәɓa t o, ngétɔl̄ bәra d-g k kó̰ d-g o, ngékaya-g t o, ngérā kɔw-g t o, ngéki-g 
dee-g t o, ngésorh-g o, ngétúb dɔ lám t o, k nya 'krang g'n mbāth ngәrandó 'k ngáar ni. 
11 Ngәrandó'n too i gō kɔrta Najh 'k Maj ya Nәɓa 'k k tɔŕta'n ila jīm t ni.  
 

Kem maj ya Nәɓa 'k tām ya Pol t 
 
12 M'ndadh ngee'n adhm tɔǵ ni, i Kris Jeju Kɔɔ́ ji, tam ni am̰ dee 'k sew t, ba indam dɔ 
kәla ɓerh yan t. 13 Ma'n kete i ngegáng Nәɓa o, ngerā dee-g ndoo t o, ngerā nya 'k tōr-g 
o ni. Bani kumn o̰n todom t, tam m'rā nya g'n noo i daya kanjh taa kem. 14 Adh raj ya 
Kɔɔ́ ji i but but naa t k kinīuru o, tár'n i kem Kris Jeju t o ni. 15 Najh'n too i ngarang 
kum najh, 'k ndet kadh dee-g taan k' lo-g t malang. Adh Kris Jeju ree dunia t i kadh aj 

ngérā majal-g t. Ba ma i 'k kéte'n m'tɔyh d malang. 16 Bani kum Nәɓa o̰n todom t, ya 
kadh ma i 'k kéte'n Jeju Kris ɔj'n kirekem yan malang k kulm ni. Tam rāmn nyandáj t, 
tam ya ngé g'n a taan kemn kadh ingen'n kumkaj 'k ngándang ni. 17 Mbangh 'k k 
dɔkāglo g, 'k ngekoy al, 'k dumh ka,̰ Nәɓa 'k ngekumkedh ngóy. Kadh kɔs gon o, kɔrta o 
i yan k dɔkāglo-g kāglo g. Amen. 
 

Pol tā Timote kadh rɔ ̄rɔ ̄'k maj 
 
18 M'íla najh'n too jīi t, ngōnm Timot, k go najh 'k loyā t' Nәɓa ila'n dɔi t ni, ya kadh 
go'n too t ni, ī rɔ ̄rɔ ̄ 'k maj. 19 M'ndig kadh ī ngōm kinīur o, ndíl 'k gerh 'k maj t o ni. 
Ndíl 'k gerhn ngee'n too ngé 'kreyh-g inyan kɔɔ̄, i bee-n najh kinīur yad bɔ kɔɔ̄ ni. 20 
Dәdan d t ni, Himene nin k Alekjad̰r, adh m'íla d jī Sata ̰ t ya kadh nin ndón lo gáng 
Nәɓa al ni. 
 

Ndɔȳ tam ya dee-g t malang 
 

 Tāani nya 'k kéte ni, m'ɔj̄h kadh dee-g malang giden o, ndɔȳn o, rān ɓɔ ́o, ndadhn o 
Tam ya dee-g t malang. 2 Tam ya mbangh-g t o, ngé-g'n ndin dɔ lo 'k bo t malang ni 
o. Ya kadh ji ndii lɔm o, jeke o, k hál 'k maja k' no Nәɓa t, k hál sɔɔ lon malang. 3 

Ngee'n too-n  i 'k maj 'k nēl kum Nәɓa  Ngekaj ji'n 4 ndig kadh dee-g malang ajn, kadh 
gerhn najh 'k rɔk̄um ni. 5 Todo Nәɓa i kogum bee o, ngera mbən̄a Nәɓa t nin k dee-g i 
kogum bee ou. Dee ni i Kris Jeju. 6 Ngee'n adh rɔn̄ gāng'n dɔ dee-g malang ni, ngee'n 
too-n  i najh 'k kum t 'k ndɔ ̄yan t ni. 7 I tam'n too t-n  Nәɓa indām'n ngekɔj najh o, 
ngōmbakәla o, ngendó ngé-g'n i Jwip-g al ni, kem kinīur t o, kem najh 'k rɔk̄um t o ni. 
M'ída i najh rɔk̄um kem Kris t, ba m'sōrh ale.  
 

Kɔjh tam ya dәngam-g t o, dinyá-g t o 
 
8 I bee ni, m'ndig kadh dәngam-g k' lo-g t malang, ndɔȳn, kadh ilan jī d 'k unjh njáy 
njay k' dɔɔ, kanjh wōng o, kanjh gák o. 9 I bee uo ni, adh dinyá-g ilan kūb-g 'k sɔɔ lon 
rɔ ̄d t, k hɔrmo̰o o, k kumkedhe o. Ba rákn rɔ ̄d k nәnga dɔ 'k kuwa al o, ake lɔŕ, ake 
med-g, ake i kūb-g 'k gātn i ngany al o. 10 Bani ilan kәla-g 'k maj, 'k as k dinyá-g'n idan 

na nin i ngérɔyh Nәɓa ni. 11 Kadh dinyá ndó nya tan mbó, k sɔlh dɔ malang. 12 Bani 
m'ɔd̄h kadh dinyá ndó dәngam al o, o̰ ɓē dɔn t al o. Bani k ndi tan mbó. 13 Todo iban 
Adam kéte, ba Eb i go gogh. 14 Ba i Adamn góln ni al, ba i dinyán gólnn, adh tél 
ngekalh dɔ ndūnajh ni. 15 Bani ni a aj k kul koj ngōno, re ni uwa tɔg tū kinīur t o, kem 
tár t o, kem hál ‘k tál tál t, naa t k hɔrmo̰o o.  
 

Najh ya ngāgәradɔ ngékánnaa g 
 
 

Najh'n too i ngarang kum najh. Lo'n re dee 'kreyh indā kumn kәla ngāgәradɔ 
ngékánnaa t ani, ni ndig i kәla 'k maj. 2 Tāani sɔɔ kadh ngāngәradɔ ni, najh goto 
dɔn t, ni i ngaa dinyá kogum o, ngkuwa rɔn̄ tɔg o, ngegerh gōs najh o, ngerā goth o. 

Ngerā mba-g o, ngegerh lo ndó dee-g o. 3 Sɔɔ kadh ni i go̰ kas al o, ngekәnda ndéy al o. 
Bani sɔɔ kadh ni i ngekәnda najh naa t o, ngesɔlh lɔm o, ngesā manh nya 'k najal al o. 
Sɔɔ kadh ni ngesā tām al o, ngerā ta nar al o. 4 Sɔɔ kadh ni ndi dɔ ngé 'k kúj yan t maj 
o, ni ɔjh ngánn-g kadh oon tan o, kadh iin tū nya-g t malang o. 5 Re dee 'kreyh gerh 
ndi dɔ ngé 'k kúj yan t al ani, ni a ngōm ngékánnaa ya Nәɓa i banyh? 6 Sɔɔ kadh ni i 
ngétaakem kij al, na sōgh ni ɔs rɔn̄ k' dɔɔ adh isō kum saria t naa t k Sú. 7 Sɔɔ kadh ngé 
'k ndága idan 'k kum t yan maj, ya kadh ni isō dan njah ya dee-g t al o, dan gūmb ya Sú 
t al o.  
 

Najh ya ɓery ya ngékánnaa  
 
8 I bee uo, tam ya ɓerh ya ngékánnaa t ni, sɔɔ kadh nin i ngé kii dee-g o, ngémínd jōo 
al o. Ngé kanyh kas mbó t al o, ngésā manh nya 'k majal dɔ t al o. 9 Sɔɔ kadh nin 
ngōmn najh 'k lomundh t ya kinīur dan ndíl 'k gerh 'k unjh njáy njay t.  10 Sɔɔ kadh 
nān d an̰ d, re najh goto dɔ t  pátāa ya kәndā d ɓerh ya ngékánnaa t ɓay.  
11 Sɔɔ kadh ɓerh 'k dinyá-g i 'k ndetn uo, kadh nin  i ngétét najh al o, ngékuwa rɔ ̄d tɔg 
o. Sɔɔ kadh nin i 'k sew-g tū nya-g malang.  
12 Ɓerh ya ngékánnaa-g ni, sɔɔ kadh i ngaa dinyá kogum o, ngéndi dɔ ngán d-g t o, dɔ 
ngé kúj yad t o. 13 Todo ngé-g'n rān kәla ɓerh maj ni, ingen kɔs gon o, kem 'k míse o, 
tū kinīur'n kem Kris Jeju t ni.  

Eglij ya Nәɓa i ngadan o, kāg ndən̄ā rɔ ̄'k rɔk̄um o 

 
14 M'īndā kemm dɔ kawh t rɔī t ngɔr. Ba m'ndang nya g'n too m'ādhi. 15 Ya kadh ré  m 
ɔr̄h bāa̰ ani, ī gerh nya'n sɔɔ kadh dee-g rān kem kúj ya Nәɓa t'n i Eglij 'k k kumu'n i 
ngadan o, kāg ndən̄ā rɔ ̄'k rɔk̄um o ni.  16 Ba 'k kanjh nēj ni, najh 'k lomundh t k hál 'k 
maj k' no Nәɓa t ni i 'k bo: 

Nәɓa tee hɔy kem dār̰ɔ ̄dee t o, 
Ndíl ɔrh gír adh ni i 'k goth o, 
Ngékәla-g an̰n o, 
Ɔjn najh yan dan gírdee-g t malang o, 
Taan kemnn dunia t o, 
Unn k' dɔɔ dan kɔrta t o. 
 
 

Gól-g 'k tangóy t 
 

 Bani Ndíl ida wáng kadh dɔkāglo 'k tangóy t ani, ngé 'kreyh-g a inyan kinīur yad 
kɔɔ̄ ya ɓo'n naa k ndíl-g 'k ngégól dee-g o, ngәrandó-g ya ndíl-g ya Sú o. 2 K kul gól 
ya ngésorh-g ni, nin rūton ndíl 'k gerh yad adh to tit gindh 'k kәla horo kadh kēre 

bee.  3 Nin ɔghn taa naa o, kәsa nya'n Nәɓa ub ni o.  Bani Nәɓa ub nya-g'n too ya kadh 
dee taa k ndadha. Tam ya ngé-g'n taakem o, ngé-g'n gerhn najh 'k rɔk̄um o ni. 4 Todo 
nya malang'n Nәɓa ub ni i 'k maj, ba nya 'k ya mbāth goto. Lo'n re dee taa k ndadha ni. 
5 Todo nya malang ni i 'k kɔrh kamhn i k kul najh ya Nәɓaa o, k kul ndɔȳɔ o.  
 

Pol tā Timote tam kәla yan t 
6 Re ī tee k gír nya g'n too adh ngákó̰-g ani, ī ̰i ɓerh 'k maj ya Jeju Kris. 'K itoin k najh 
kinīuru o, k ngәrandó 'k maj'n ún go mbong ngɔlaa o ni. 7 Bani ī mbath kāg najh 'k 
kәda kari ya ɓóga dinyá g. Ī mbɔj̄ rɔī  k hál 'k maja k' no Nәɓa t. 8 Mbɔj̄ rɔ ̄a tee k nya i 
sény bee, bani nya rā 'k go ya Nәɓa t a tee nya-g malang. Ni i k kinīmínd ' tam ya ndi k 
kumu 'k ngɔr'n too t o, 'k ya kumkaj'n a ree t o ni. 

9 Ngee'n too i ngarang kum najh 'k ndet kadh taan k' lo-g t malang. 10 I tam najh'n too 
t-n  ji rā kәla o, j'inge'n kony o ni. J'indā kem ji i dɔ Nәɓa 'k k kumu t'n i Ngekaj dee-g 
malang ni. Bani mandang ni, i ya ngétaakem g. 
11 Nya'n too ī tā d o, ī ndó d o. 12 Ī lō kadh dee kogum kídi tam balsái t. Bani ī tél 
nyandáj tam ya ngétaakem-g t go najh kɔrhi t o, nya rāi t o, kem tár t o, kem ndíl t o,  
kem kinīur t o, k rɔ ̄'k kujh njáynjáy t. 13 Mbóng kadh m'ree'n ni, ī tī ̰rɔī lo tóda maktub 
t o, lo kɔjh dee-g t o, lo ndó d t o. 14 Ī lo kadh síndi dɔ kadhkari'n i kemi t ni. Ngee'n 
adhin k gōmínd 'k loyā t k kul jī 'k kәndā dɔ t ya kumkɔɔ-g ni.  
15 Īndā kumi gō nya g'n too t malang. Īndā rɔī tū t k taá o, ya kadh dee-g malang an̰ 
kawh k' kete yai. 16 Ī ndi jáj̰á̰ dɔ njər̄ai īko t o, dɔ nya ndó yai t o. Úwa rɔī tɔg tū nya 
g'n too t, todo lo rā t bee-n  a áj'n rɔī īko, sḭi k ngé g'n ooin ni. 
 
 

Lo kɔj ngátɔǵ-g o, balsá-g o 
 

 Ī lō ndáng dee 'k ngátɔǵ k rɔk̄atha, ba ɔj̄hn tit bәra. Ɔ̄jh balsá-g tit ngákó̰i-g o. 2 Ɔ̄jh 
dinyá 'k ngátɔǵ-g tit kó̰i-g o, ngámandh-g tit ngákó̰i 'k dinyá-g o, k hál 'k kunjh 
njáynjáy malang. 

 
Najh ya ngékәlandoo g 

 
3 Í ngékәlandoo g'n i ngékәlāndoo 'k rɔk̄um-g ni. 4 Re ngekәlāndoo 'kreyh i k ngánn g, 
ake i k ngán kan-g ani, sɔɔ kadh nin ndón pá kadh gerhn hál nya rā 'k maj k' no Nәɓa t 
rɔ ̄ngé d-g t. Kadh nin dḭin ngékoj d g, todo ngee'n noo i nya 'k nelh Nәɓa. 5 Ngee'n i 
ngekәlāndoo 'k rɔk̄um o, ndi k kérn ne o ani, indā kemn dɔ Nәɓa t. Ni uwa tɔg k gidee 
o, k ndɔȳɔ ndɔɔ̄ o, kada o. 6 Bani ngee'n adh i rɔn̄ rɔn̄elh ngóy ani, ni i 'k koy, ká ni ndi 
k kumn ne gige ni. 7 Nya'n kadh ī tā d ni ngee-n too, ya kadh nin i 'k kanjh najh dɔ d t. 
8 Re dee 'kreyh a̰ go ngé yan-g, ba mandang ni ngé 'k  kúj yan t al ani, ni nēj i kinīur o, 
ni i 'k majal tɔyh ngétaakem al o.   
9 Ī lo ndang rī ngekәlāndoo kem maktub ya ngékәlāndoo t, lo'n ɓāln as kut mehḛ al ni, 
ake ngaan i kogum bee jó al o ni. 10 Sɔɔ kadh najh 'k kum t yan o, kәla-g yan o, i 'k 

maj. Sɔɔ kadh ni i dee 'k ngekət̄o ngán-g o, ngerā mbā-g o, tógō nja ngé 'k tál-g o. Sɔɔ 
kadh ni  i dee 'k nge dīḭ ngé g'n ndin dan urkɔl-g t  ni o, 'k un gokәla 'k maj malang o. 
11 Bani ī mbāth ndang rī ngékәlāndoo 'k rɔ ̄mbōl g. Todo lo'n ngur taa dәngam rā d 
ani, a inyan kadh rɔ ̄Kris kɔɔ̄, a ndign taa nga to̰. 12 Adh tél ndɔŕn saria k' dɔ d t, tam 
tūrn najh kinīur yad 'k kete kɔɔ̄. 13 I lo'n noo t-n  nin ndón i ndi kari ngóy o, njər̄an k' 
kem kúj-g t o. Bani i nya'n too ngóy al, bani nin i ngé najh waa-g o, ngékәndā kúng d 
tū nya ya dee-g t o. Nin ɔrhn najh 'k to kәda al o. 14 I tam'n too t ni, m'ndig kadh 
ngékәlāndoo 'k rɔ ̄mbōl-g taan ngaa, kadh ojn ngán, kadh ngōmn kem kúj yad o. Bee 
tāani ngebaa̰ inge lo kinī najh dɔ d t al o. 15 Todo ngé 'kreyh-g tūrn awhn go Sata ̰t kɔɔ̄.  
16 Re ngetaakem 'k dәngam ake i 'k dinyá i k ngekәlāndoo ani, adh nәko ngōmn. 
Ngékánnaa-g lōn ngōmn, ya kadh nin ngōmn ngékәlāndoo 'k rɔk̄um 'k kanjh ngé d-g 
tāa. 
 

Najh ya kumkɔɔ g 
 
17 Ba kumkɔɔ g'n unn dɔ ngékánnaa maj ni, ndet kadh dee-g ɔsn gon d nja jōo. 
Mandang ni i ngé g'n rān kәla ngany go rób ya kɔj najh t o, ndó dee-g t o ni. 18 Todo 
Maktub ya Nәɓa ida na:  
 

Ā íla bend ta mangh'n a sәbā kō t ni al, 
(Rongh. 25:4) 

taá ida to̰ na:  
 

Ndet kadh ngékәla inge kәga yan. 
(Luk. 10:10) 

 
19 Ī lō taa najh səl̄a 'k dɔ kumkɔɔ t, re ngé 'k kum t-g i jōo ake i mәtá al ni. 20 Ngé g'n 
rān majal ni, ī ndáng d takum dee-g t malang, ya kadh got-g ɓōlh uo.  
21 M'īndā dɔi t k' no Nәɓa t o, no Kɔɔ́ɓē Jeju Kris t o, no ngékәla-g 'k gər̄a t o, ī ngōm 
go nya g'n too kanjh ndig 'kreyh tɔyh 'kreyh, ba ī lō rā k go kemi o. 
22 Īndā jīi dɔ dee t láw al o, ī ɓō naa k majal ya dee 'kranga al o. ĪKo, ī ngōm rɔī adh 
unjh njáynjáy.  

23 Ī lō kanyh manh kari, bani  ānyh manh nduú sény tam ɓōngi t. I tam mɔy'n a ḭ sei k' 
naa t naa t ni. 
24 Majal ya dee 'kreyh-g teen ndága wáng, kete no gāng saria t gige. Ba majal ya dee 
'kreyh-g a ndәle i go d. 25 I bee uo, kәla-g 'k maj a teen ndága wáng, ba kәla 'k majal-g 
a ton lo ɓɔ ̄t ale.  
 

Najh ya ɓәlo-g o, ngol d-g o 
 

 Ādh ngé g'n i gír júk ɓәlo t mbak ni, an̰ ngol d-g ndet kadh ɔsn gon d malang ya 
kadh gángn rī Nәɓa o, ngәrandó yan o ale. 2 Ba ngé g'n ngol d i ngétaakem-g ni, 
ādh kídn d lo ngōkó̰ t ale. Bani rān ɓerh adhn d 'k kalh naa, todo nin i ngétaakem-g 

o, kótár-g o'n ingen kәla ɓerh 'k maj ni.  
 

Kәla 'k majal ya ngol 'k sorh g 
 
Nya-g'n too i 'k sɔɔ kadh ī ndó d o, ɔj̄h d o. 3 Re dee 'kreyh ndó nya 'krang, ba njər̄a i k 
gotó najh 'k ngár ya Kɔɔ́ ji Jeju Kris al o, ni i k hál 'k maj k' no Nәɓa t al o. 4 Ni i nge dɔ 
bo, ni gerh nya ale. Ni i k mɔnyɔ tam ya nēj najh t o, gák t o. Ngee'n too-n  oj ni o, kɔl̄ 
o, ndɔl̄h o, tet kem 'k majal o ni. 5 Nēj najh 'k kanjh tɔl̄ta ya dee 'k hángal d nuj k najh 
'k rɔkume ni, nin ɔjn na hál 'k maj k' no Nәɓa t na i nya kinge nya, ɔr̄h rɔī kɔɔ̄ rɔ ̄dee 'k 
tit'n noo t. 
6 Bani hál 'k maj k' no Nәɓa t i nya kinge 'k ngany naa t k kem sɔlh, k nya'n i sei ni. 7 
Todo ji reei dunia t i k nya al, adh j'a j'asi kawh k nya al bee uo. 8 Ba re jḭi i k kәsa o, 
kūb o ani, ngee'n too as ji. 9 Bani ngé g'n ndign kinge nyakalhlo ni, isōn tū nā t o, tū 
gūmb t o, dan ngur nya-g t ngany 'k to mbó t 'k majal'n inī dee lo kud t o, lo nuj t o ni. 
10 Todo rā ta nar i ngәra majal-g malang. Ba ngé 'kreyh-g isōn go kinge nya t adh 
ndɔm̄hn sany kɔɔ̄ tū kinīur t o, tɔśn rɔ ̄d ninko-g k nya 'k tōro ngany o. 
 

Kɔjh tam ya dee-g ya Nәɓa t 
 
11 Ba ḭ dee ya Nәɓa, āa̰ nya g'n noo kɔɔ̄, ba ī sā nya 'k goth 'k go ya Nәɓa t, adh i kinīur 
o, tár o, kirekem o, ndi lem o. 12 Ī rɔ ̄rɔ ̄  'k maj ya kinīur. Úwa kumkaj 'k ngándang'n 

ɓārin tū t ni. ÍDa najh 'k kum t 'k maj k' no ngé 'k kum t 'k ngany-g t ni. 13 M'tāi k' no 
Nәɓa'n i nge kadh ndi k kumu nya-g malang ni o, k' no Kris Jeju'n ida najh 'k kum t 'k 
maj k' no Po̰s Pilat t o ni. 14 Ī ngōm gomínd'n too kanjh ták o, kanjh najh dɔ t o, mbóng 
ndɔ ̄tee hɔy ya Kɔɔ́ ji Jeju Kris t. 15 Ni ngee'n a ɔj k' ndága dɔkāglo yan t, ni i ngerɔn̄elh 
o, ni ngoy-n  i Mbangh 'k bo o. Ni i Mbangh ya ngéko̰ɓē-g o, Kɔɔ́ɓē ya kɔɔ́ɓē-g o. 16 Ni 
ngóy-n  i ngkoy al 'k ngándang o, ngendi dan lokunjh 'k dumh tee kadh t'n dee kogum a ̰
al o, as ka ̰al ni. Adh kɔs gon o, tɔǵ 'k ngándang o, i k' dɔn t. Amen.  
17 Ī tā ngé nyakalhlo-g 'k koni'n too, kadh tɔj̄n rɔ ̄ d al o, kadh indān kem d dɔ 
nyakalhlo t'n i ngarang kum nya al ni ale. Bani indān kem d dɔ Nәɓa 'k k kumu t'n adh 
ji nya malang but but tam rɔn̄elh yaji t ni.  18 Ādh nin rān majj o, ādh nyakalhlo yad ni 
i kәla-g 'k maj o, ādh nin i ngénəb̄o o, ngékadh nya yad o. 19 Tit'n too nin ɔsn nja nya 
ɓɔ ̄ yad 'k maj k' naa t dɔ ngәra 'k ra ngangh t, tam ndɔ'̄n a ree t ni, ya kadh uwan 
kumkaj 'k ngándang. 
 

Ta tɔl̄ta najh 
 
20 Ha Timote, ī ngōm nya'n ilan jīi t ni. Ba ī gōng najh 'k kanjh kum'n mbāth nya 'k 
kɔrh kamh o, gák naa dɔ nyagerh 'k mbáy-g t o'n 21 ngé 'kreyh-g idan ta d t na n'gerhn 
nya ni, ba tɔn̄ go kinīur t kɔɔ̄ ni.  
Ādh raj ndi naa t sei. 
Amen. 
 



Maktub 'k Ko ̰Jōo ya Pol 'k adh  
TIMOTE 

 
 I.    Najh 'k kete   1:1-2 

Najh lapia 
      

Ma Pol, ngōmbangkәla ya Jeju Kris 'k go ndig ya Nәɓa t o, 'k go ya kumkaj'n Nәɓa 
inī míndn kem Kris Jeju t o ni.  
     2 M'íla k maktubu m'ādhi ī ̰Timote, ngōn kótár yam.  Adh Nәɓa Bәra o, Kris Jeju 

'k Kɔɔ́ ji o, ādhin raj o, kumko̰ o, lɔm o.  
 

Pol ndadh Nәɓa tam ya Timote 
 
     3 M'ndadh Nәɓa'n m'rā ɓerh yan k ndíl 'k gerh 'k kunjh njáynjay.  M'rā ɓerh yan k 
go'n kam-g rānn kete ni.  M'ndɔȳn tam yai t ndɔɔ̄ o, kada o. 4 Todo iga kemm dɔ manh 
kumi t, adh ngur kaḭ rām ngany, kadh rɔn̄elh yam ɔth ta.  5 Iga kemm dɔ kinīur 'k 
rɔk̄um'n i kemi t o, kem kai Lois to, kem kó̰i Enis t kete o ni.  M'gerh rɔk̄um adh ndi 
kemi t ɓay uo.   
 

Pol ɔjh Timote kadh tó kadhkari ya Nәɓa kadh o̰ 
 

     6 I tam'n too t-n m'ādhi  kɔjh'n too: M'īndā jīm dɔi t kadh ínge kadhkari ya Nәɓa. 
Kadhkari ni too i tit hor bee, ī setn ādh o̰. 7 Todo Nәɓa adh ji i ndíl ɓōlh al, bani i ndíl 
'k k tɔǵɔ o, k tára o, k kumkedhe o.  
     8 Tāani ī lō kadh rɔī sɔlhi dɔ najh 'k kum t ya Kɔɔ́ ji t, ake i ma'n i dee dәngáy yan 
ni.  Bani inge kony sem tam ya Najh 'k Maj t, k kul tɔǵ ya Nәɓa. 9 Ni ngee'n aj ji ɓá, ba 
ɓār ji k ɓār 'k tál ni.  Ni ɓār ji i tam kәla-g yaji t al, bani i k go raj'n adh ji kem Kris Jeju 
tni.  Ni adh ji raj ni, i k go'n nәko núm rā kete no dɔkāglo-g  t ni.  10 Bani raj'n too tee 
k' ndága ngɔlaa'n too i kul tee hɔy ya Ngekaj ji Jeju Kris.  Ni ngee'n ɔrh yo kɔɔ̄, ba uwa 
lokunjh dɔ kumkaj k rɔ ̄'k dumh yo, adh an̰n ngee'n too k kul Najh 'k Maja ni. 11 I tam 

Najh 'k Maj'n too t-n indāmn ngekɔj najh o, ngōmbangkәla o, ngendó ngé-g'n i Jwip-g 
al o ni. 12 I tam najh'n too t-n, m'ínge'n kony-g'n too ni.  Bani rɔm̄ sɔlhm tū t al, todo 
m'gerh nge'n m'taa kemn ni.  M'gerh mámak adh ni i k tɔǵɔ kadh ngōm nya-g'n m'ínya 
jīn t ni, mbóng ndɔ ̄ngee'n noo t. 13 Ī ̰úwa nyandáj ya najh 'k ngár'n ōo tam t ni, kem 
kinīur t o, kem tár t o'n i kem Kris Jeju t ni. 14 Ī ngōm nya ɓɔ ̄'k maj'n ilan jīi t ni, k kul 
Ndíl 'k Tál'n ndi kem ji t ni.  
 

Kәla 'k maj ya Onesipor 
 
     15 Ī gerh adh dee-g malang 'k Aji t inyamn kɔɔ̄, dɔdan d t ni, i Pijel nin k Hermojen.  
     16 Adh Kɔɔ́ɓē ɓōkh kumko̰ yan dɔ Onesipor t o, dɔ ngé yan t o.  Todo ni sɔlh kemm 
k nja naa t o, rɔn̄ sɔlhn tam súl yam t al o. 17 Bani lo'n ni ugh Rom ni, ni sām pakpak, 
mbóng ingem. 18  M'ndig kadh Kɔɔ́ɓē adhn kadh inge kumko̰ jīn t kem ndɔ'̄n noo t. Ī 
gerh maj ngany, kadh i nja kóndong-n ni rā'n ɓerh yam Epej t ni.  
 
 

Kәga i tam dee 'k sew t 
      

I bee ni, ngōnm, ī mbūs tū raj'n i kem Kris Jeju t ni. 2 Nya-g'n ōo tam t k' no ngé 'k 
kum t-g 'k ngany t ni, ínya jī dee-g 'k sew-g t.  'K nin asn ndó dee 'krang-g.  3 Ínge 
kony tit áskar 'k maj ya Jeju Kris. 4 Áskar'n awh rɔ ̄t ni, a indā kemn dɔ nya-g 'k 

nang t laa al, ya kadh ni adh ngee'n ɓārn áskar t ni rɔn̄elh. 5 Re dee 'kreyh nējn naa 
ngɔd̄, ba ni aa̰ i k go ndūnajha alani, a adhn nya kәga nja al uo. 6 Sɔɔ kadh ngendɔrh ni 
rā kәla kete tāa ija kanhn. 7 I gír dɔ kum najh'n m'ídai t ni, todo Kɔɔ́ɓē a ādhi ter tū 
nya-g t malang.  
     8 Íga kemi dɔ Jeju Kris t'n i gírka ya Dabid.  Ni ngee'n ḭ day dan ngékoy-g t k go 
Najh 'k Maj'n m'ɔj́ ni.  9 I tam'n noo t-n m'ínge kony mbóng, adh do̰omn tit ngerāmajal 
ni. Bani do̰on najh ya Nәɓa ale. 10 I tam'n too t-n m'tóga tam nják tam ya ngé-g'n Nәɓa 
gәra d tni.  M'tóga tam ya kadh nin ingen kaj'n i kem Kris Jeju t uo ni naa t, k kɔrta 'k 
ngándang.  

     11 Ngee'n too i ngarā ̰kum najh.   
 Re jḭi i k koy sene ani,  
j'a ji ndii k kumu sene uo.   

12 Re j'uwai tɔg ani,  
 j'a j'o̰i ɓē sene uo.   
 Re ji nējin ani,  
 ni a nēj ji uo.   
13 Re jḭi i 'k sew al ani,  
 ni a ndi sew ɓay, 
 todo ni as nēj rɔn̄ nәko ale.  

 
Kɔjh kadh gōng kāg najh 'k kari 'k rim-g 

 
     14 Sɔɔ kadh ī terh d kum nya-g'n too.  Ī tā d k' no Kɔɔ́ɓē t, kadh gákn naa dɔ najh t 
ale.  Ngee'n too a tee nya al, ba a nuj i ngé-g'n oon ni ngóy. 15 Ī ngatóra kadh ī ra 
takum Nәɓa t, tit dee 'k nān,  ba as. Tit ngekәla'n i k rɔs̄ɔlhɔ al ni, ngee'n ɔrh mbәnā 
najh 'k rɔk̄um naa t k gōo ni. 16 Ī gōng kāg najh 'k kari-g o, 'k tál alg o kɔɔ̄, todo ngé-g'n 
taan najh-g'n noo ni, awhn k' kete tū hál 'k majal t k' no Nәɓa t ngany tɔyh dɔ. 17 Adh 
najh yad isa tit do sinya bee.  Dan d t ni, Himene nin k Pilet i ngé yad.  18 Nin i ngé-g'n 
tɔn̄ kɔɔ̄ go najh 'k rɔk̄um t ni.  Nin'n idan na: Kḭ day mān kɔɔ̄, adh mbәren kinīur ya dee 
'kreyh-g tínīn kɔɔ̄. 19 Bani ngәra'n Nәɓa indā ni a ra gas.  Nәɓa ɔs najh yan'n too k 
mbō̰o.  Kɔɔ́ɓē gerh ngé-g'n i yan ni. 
Dee-g mbak'n ɓārn rī Kɔɔ́ɓē ni, ādh inyan nya 'k gōth al ta. 
     20 Kem kúj 'k bo t ni, jó-g i lɔŕ o, nən̄gá mbel o, ngóy al, bani jó kāg-g k jó nánj-g i 
tū t uo.  Jó 'kreyh-g i 'k kәndā taya o, 'kreyh-g i 'k ya rā kәla malang o. 21 Re dee 'kreyh 
unjh njáynjay tū nya malang 'k nyer-g'n m'ída najh d t too ani, ni i jó 'k ya rɔyh. Ni i jó 
'k kәndā taya'n i tam rā kәla 'k maj malang ya Ngoln t ni.  
     22 Ža ngur dār̰ɔ ̄ya balsá kɔɔ̄.  Ī sā nya 'k gōth o, kinīur o, tár o, lɔm o, naa t k ngé-
g'n ɓārn rī Kɔɔ́ɓē k ngarāk̰em 'k unjh njáynjay ni. 23 Ī mbāth dәje mbó najh o, najh 'k 
roo-g o, todo ī gerh ngee'n noo a oj i kɔl̄. 24 Ba sɔɔ kadh ɓerh ya Kɔɔ́ɓē kɔl̄ ale.  Bani 
sɔɔ kadh ni i 'k lem k dee-ge malang.  Sɔɔ kadh ni gerh lo ndó dee-g o, tóga tan o.  
25 Ngé-g'n mbāthn najh yan ni, sɔɔ kadh ni gɔríyɔ d k kem 'k leme, tāa kadh Nәɓa a 
adh d lo tūr hál d.  Tūr hál d a ugh sed tū gerh najh 'k rɔk̄um t.  26 Lo'n nin ughn tū t 
ani, kum d a tḛe, nin a ɔrhn dɔ d tū gūmb ya Sú'n uwa d kadh reen gír tɔǵ yan t, ya 
kadh rān nya 'k go ndig yan t ni.  

    Maktub 'k ndangn i lo ra 
nge ya Kris k' no túy taakem 'k kәda najhn t ni 

      
 

Sɔɔ kadh ī gerh ngee'n too: Tam ndɔ ̄'k gogh t ani, dɔkāglo 'k tōr ngany-g a reen. 
2 Dee-g a tárn i rɔ ̄d ninko-g.  Dee-g a téln ngérā ta nar-g o, ngétɔj̄ rɔ-̄g o, ngé hít rɔ-̄
g o, ngégáng dee-g o.  Dee-g a oon ta ngékoj d-g al o, a ndadhn dee-g al o, a kídn 

nya 'k tál o.  3 Dee-g a téln ngérā madh naa al-g o, ngémbāth mānyrɔ-̄g o, ngétét najh-g 
o, ngékire rɔ ̄d al-g o, ngékum nyes al-g o, ngébaa̰ ngérā maj o.  4 Dee-g a téln ngékig 
dee-g o, ngétewle-g o, ngéros k tɔj̄ rɔ ̄o. Nin ndign rɔn̄elh yad tɔyh Nәɓa.  5 Dee-g a ton 
tit ngérā hál 'k maj k' no Nәɓa t, ba a nējn tɔǵ 'k tū t kɔɔ̄.  Ī tūr gidi ta dee-g 'k tit'n noo-
g t kɔɔ̄.  
     6 Ba dan d t ni, 'kreyh-g túdn kem kúj-g t, o̰n ɓē dɔ dinyá-g 'k tɔǵ d goto t, 'k majal 
yad-g i ngany o, ngur 'k tayataya taa d o ni.  7 Dinyá-g'n too a ndón k ndɔ-̄g, bani nin 
asn gerh najh 'k rɔk̄um al bát. 8 Tit'n Janes nin k Jambres mbāthn Mowij jó ni, dee-g 
ngee'n too mbāthn najh 'k rɔk̄um uo.  Adh nin i dee-g 'k gír yad nuj kɔɔ̄ o, kinīur yad i 
'k tókәro o.  9 Bani nin a ndɔt́n k' kete al, todo mbó yad a tee ndága takum dee-g t 
malang, tit ya dee-g 'k jōo-g'n noo.  
 

Kony ya ngé-g'n ngōmn najh ya Nәɓa ni 
 
     10 Bani ī ̰ún go nya ndó yam ɓá o, hálm o, nya-g'n m'núm ni o.  Ī ̰ún go kinīur yam 
ɓá o, tóga ta yam o, tár yam o, kirekem yam o, 11 rā ndoo t yam o, kony-g yam o.  
Nya-g'n rāmn Antios t o, Ikont o, Listr t o ni, ī gerh.  Nya 'k rām ndoo t'n m'úwa rɔm̄ tɔg 
tū t al i ra? Ba Kɔɔ́ɓē ɔrhm kum nya-g'n noo t malang. 12 Dee-g malang'n ndign rā go 
ya Nәɓa t kem Jeju Kris t ni, a rān d ndoo t uo. 13 Bani dee-g 'k kem majal-g o, ngégól 
dee-g o, awhn k' kete tū majal t k ndɔ-̄g, adh nin ndɔm̄hn k dee-ge o, dee-g ndɔm̄hn sed 
o.  
 

Najh 'k dɔ Maktub ya Nәɓa t 
 
     14 Bani ī,̰ ī ndi kem nya-g'n ī ndó t o, ī gerh adh i rɔk̄um o, ī gerh adh i ná-n ndói 
wa o ni.  15 Dan'n ī ̰i ngōn ɓay ni, ī gerh Maktub 'k Tál'n ndangn ni.  Ngee'n noo as 

kadhi kumkedh 'k ya kinge'n kaj k kul kinīur'n i kem Jeju Kris t ni. 16 Maktub 'k ndang 
malang ya Nәɓa, tee i ta Nәɓa t.  I  'k maj tam ya ndó dee t o, ya kuwa dee k najha o, 
ya ndáng dee o, ya mbūs dee dan nya 'k gōth t o.  17 Ya kadh dee ya Nәɓa i 'k as rep, 'k 
kәndā dɔ dana tam kәla-g 'k maj t malang o.  
 
 

Kɔjh ya Pol 
      

M'tāi ɓangɓang k' no Nәɓa t o, k' no Kɔɔ́ɓē Jeju Kris t o.  Ni'n i ngegāng saria dɔ ngé 
'k k kumu-g t o, dɔ ngékoy-g t o, go ndɔ ̄teen hɔy tū kɔr̄ɓē yan t ni.  2 Kadh ɔj̄h najh 
lasi dɔkāglo 'k maj t o, dɔkāglo 'k majal t o.  Ī tee k gír d o, ī ndáng d o, ɔj́ d o, k 

kirekeme tū ngәrandó yai t malang.  3 Todo dɔkāglo a ree noo 'k dee-g a ndign 
ngәrandó 'k ngár to̰ al.  Bani mbī d a ndo̰o d, adh a ɓārn ɓūt ngéndó dee-g 'k go kem d 
t, ya kadh ɔjn d najh 'k nelh d.  4 Nin a tūrn mbī d kɔɔ̄ dām najh 'k rɔk̄um t, ba tétn rɔ ̄d 
go kāg najh t. 5 Bani ī ndi k mbēnje tū nya-g t malang o.  Ī tóga tai tū kony-g t o.  Ī rā 
kәla kɔjh Najh 'k Maj o, ī tɔl̄ ta kәla yai k goo maj o.  
 

Najh 'k kum t ya Pol  
 
     6 Tam yam ma t ni, a ɓōkhmn  tit nyagūg bee, adh ndɔ ̄kawhmn as ta. 7 M'rɔ ̄rɔ ̄'k 
maj ɓá o, m'tәgā ta ngɔd̄ yam o, m'ngōm  kinīur ɓá o. 8 Kuth go ngɔlaa'n too ni, Nәɓa 
ngōm jāka mbang 'k gōth'n Kɔɔ́ɓē, ngegāng saria, 'k gōth a adhm ndɔ'̄n noo t ni.  Ba i 
tam yam ma t ngóy al, bani i tam ya ngé-g'n tárn ndɔ ̄teen hɔy malang uo ni.  
 

Pol nin k madh kәlan-g 
 
     9 Ī sā lo ree láw rɔm̄ t, 10 todo Demas inyam kɔɔ̄, tam rā ta nya 'k dɔkāglo'n too t, 
adh ni awh Tesalonik.  Gresen awh Galat o, Titә awh Dalmati o. 11 Ba Luk ngóy-n i 
sem.  Ī ree k Mark adhm, todo ni teem nya tū kәla t. 12 M'íla Tisik Epej t kɔɔ̄. 13 Lo'n ā 
ī ree ani, ī ree k kūb kūl'n m'ínya Trowas, ɓē ya Karpus t.  Ī ree k maktub o, ba 
mandang ni, ī ree k ndārh-g'n kadh m'ndang najh tū t ni.  
     14 Alegjandr kɔdh nən̄gá mbel ni rām majal ngany.  Kɔɔ́ɓē a téln ya kadhn adh as k 
go kәla-g yan t.  15 Ī ngōm rɔī rɔn̄ t uo, todo ni mbāth najh yaji ngangh ngany.  

     16 Ndɔ ̄gāng saria yam 'k kete t ni, dee kogum 'k ra sem goto, bani inyamn malang.  
Kadh Nәɓa tóda ngee'n noo dɔ d t ale.  17 Bani Kɔɔ́ɓē rā sem adhm tɔǵ ya kadh najh 'k 
kɔj ni ɔth ta k kulm kadh ngé-g'n i Jwip-g al malang ni oon o.  Nәɓa ɔrhm kɔɔ̄ ta ɓɔl̄ t o. 
18 Kɔɔ́ɓē a ɔrhm tū kәla 'k majal-g t malang o. Ni ngōmm tam ya kɔr̄ɓē yan 'k dɔrā ̰t o. 
Kɔrta i tam yan t k dɔkāglo-g kāglo-g.  Amen.   
 

    
Ta tɔl̄ta najh    

 
     19 Ī rā Priska nin k Akәlas lapia.  Ī rā dee-g 'k kúj ya Onesipor t lapia o.   
     20 Erast ndi Korḛnt.  M'ínya Tropim Mile t k mɔnyɔ.  21 Ī sā lo ree kete no nā kūl t.   
     Ebulus o, Puda ̰o, Linuso, Klodia o, ngákó̰-g o, rāin lapia malang.  
     22 Adh Kɔɔ́ɓē Jeju Kris i naa t k ndíli! Adh raj i sesi! 
     Amen.  
 



Maktub ya Pol 'K Adh 
TITƎ 

 
 I.    Najh 'k kete   1:1-4 

Najh lapia 
      
 

Pol, ɓerh ya Nәɓa o, ngōmbangkәla ya Jeju Kris o. Tam kinīur ya ngé-g'n Nәɓa gәrā 
d t ni o, tam ya gerh najh 'k rɔk̄um'n i hál 'k maj k' no Nәɓa t o ni. 2 M'īndā kem dɔ 
kumkaj 'k ngándang t. Najh 'k rɔk̄um'n too i tam ya ngé-g'n ni gәrā d t, kete no 

kәlagír dunia t ni.  3 Lo'n dɔkāglo yan as ani, Nәɓa 'k ngekaj ji ila najh yan ne, kadh 
m'ngōm k go'n ni adhmn ni.  
     4 M'íla k maktub'n too m'ādhi ī ̰Titә. Ngōnm 'k mámak kem kinīur yaji t mbak.  
Nәɓa Bәra o, Kɔɔ́ɓē Jeju Kris Ngekaj ji o, adhin raj o, kumko̰ o, lɔm o.  
 

Najh ya Kumkɔɔ-g 
 
     5 I tam'n too t-n m'ínyai'n Kret ni.  I ya kadh nya-g'n nan ɓay ni, īndā d k go'n 
m'ndói'n ni.  M'ínyai ya kadh īndā kumkɔɔ-g 'k dɔ ngékánnaa-g 'k kem ɓēbo-g t mbak, 
tit'n m'ídai'n ni. 6 Sɔɔ kadh kumkɔɔ i dee 'k kanjh najh dɔn t o, i nga dinyá kogum o.  
Sɔɔ kadh ngánn-g i 'k taan kem, ba səl̄an gír d najh kaya t al o, najh dumh naa t  al o. 
7 Sɔɔ kadh ngangәradɔ ngékánnaa-g ni, i dee 'k najh goto dɔn t, todo ni i tit ngengōm 
nya ya Nәɓa bee.  Sɔɔ kadh ni i ngentɔj̄rɔ ̄al o, ngeurkath al o, go̰ kas al o.  Sɔɔ kadh ni 
i ngendō̰o ɓarh  al o, ni i nge rā ta kinge manh nya 'k majal dɔ t al o. 8 Bani sɔɔ kadh ni 
i nge rā mbā-g o, ni i madh nya 'k maj o, nge kumkedh o.  Sɔɔ kadh ni i dee 'k gōth o, 
ngekɔrh kamhn o, ngekire rɔn̄ o. 9 Sɔɔ kadh ni uwa go najh 'k sew k go'n ndónn ni, ya 
kadh ni as kɔj dee-g k go ngәrandó 'k ngár t o, kadh taa najh ta ngéngath kum t.  
 

Kәla 'k majal ya Kret-g 
     10 Dɔdan ngékәjarangh-g t ni ngédumhnaa-g i ngany o, ngégól dee-g o ngénajh najh 
waa-g o, i ngany.  11 Sɔɔ kadh uthn ta d, todo nin nujn dan ngé nā k taa. Nin ndón d 

nya'n sɔɔ kadh ndón d al ni, tam kingen gúrs 'k majal t. 12 Nge kɔj ndū yad ninko-g, 
'kreyh dan d t ida na: Ngé Kret-g i ngésorh k ndɔ-̄g o, dā-̰g 'k majal o, ngékәsa waa 'k 
to̰o-g o.  
     13 Najh 'k kum t'n too i rɔ.̄  I tam'n too t ni, ī ndáng d ngany ya kadh kinīur yad i 'k 
ngár. 14 Ya kadh lōn kәsō naa t k kāg najh ya Jwip-g o, lōn kәsō naa t k  gomínd dee-
g'n tūrn gíd d ta najh 'k rɔk̄um t o ni. 15 Nya malang i 'k unjh njáynjay tam ngé-g'n i 'k 
kunjh njáynjay t ni.   Bani tam ya ngé-g'n i 'k nyer ni o, ngé-g'n taan kem al o ni, nya 
malang i 'k nyer.  Adh ter yad o, ndíl 'k gerh yad o, i 'k nyer. 16 Nin idan ta d na 
n'gerhn Nәɓa, bani kәla yad-g nējn kɔɔ̄. Nin i nya 'k nāsmínd o, ngédumhnaa-g o, adh 
nin asn rā kәla  'k maj al bát.  
 

Kɔjh tam ngátɔǵ-g o, balsá-g o, ɓәlo-g o 
 

Ī ̰ída nya-g 'k sɔɔ dɔ ngәrandó 'k ngáar. 2 Ída dәngam 'k ngátɔǵ-g, adh ndin k 
mbēnje o, hál d sɔɔ lon o, kum d edh o. Kadh ngárn tū kinīur t o, kem tár t o, tū 
kirekem t o.  

     3 I bee uo ni, ída dinyá 'k ngátɔǵ-g kadh hál d i 'k maj.  Kadh nin i ngétét najh dɔ 
dee-g t al, ake ɓәlo kas al, ba maj kadh nin ndón dee-g nya 'k maj. 4 Ya kadh ndó'n 
dinyá 'k na mand-g lo tár ngaa d-g o, lo tár ngán d-g o. 5 Sɔɔ kadh kum dinyá 'k na 
mand-g edh o, unjhn njáynjay o, an̰ go kәla 'k kem kúj yad t maj o.  Kadh ilan dɔ d gír 
tɔǵ ya nga d-g t, ya kadh dee-g gángn najh ya Nәɓa ale.  
     6 I bee uo ni, ɔj̄h balsá-g kadh ndin k mbēnje. 7 Adh īko i nyandáj ya kәla-g 'k maj 
o.  Sɔɔ kadh nya ndó yai i 'k unjh njáynjay as k kumkedhe o. Ndó dee-g k hál 'k unjh o, 
8 k najh kɔrh 'k ngár kadh asn kәda najh dɔi t al o.  Ya kadh rɔ ̄ngembāth sɔlhn tam 
nya 'k majal 'k ya kәda dɔ ji t goto o.  
     9 Ɔ̄jh ɓәlo-g kadh ilan dɔ d gír tɔǵ ya kɔɔ́ d-g t, tū nya-g t malang, kadh nelh d o,  k 
ngathn kumn al o. 10 Ɔ̄jh d, kadh tólan jī d al o, bani kadh ɔjn hál d i 'k sew tū nya-g t 
malang, ya kadh ɔs gon nyandó ya Nәɓa Ngékaj ji.  
 

Kәndā kem dɔ t 'k to rɔn̄elh 

     11 Todo raj ya Nәɓa tee hɔy k kaja tam ya dee-g t malang. 12 Raj'n too ndó ji kadh 
ji nēji hál 'k maj 'k k' no Nәɓa t al. Ni ndó ji kadh ji nēji  ngur 'k dunia t'n too kɔɔ̄.  Ba 
kadh ji njər̄ai k kumkedhe o, rā goth k hál 'k maja o, dɔkāglo'n too t. 13 Dan'n ji ngói 
kәndā kem dɔ t 'k to rɔn̄elh o, tee hɔy 'k k kɔrta 'k bo ya Nәɓa yaji o, Ngekaj ji Jeju Kris 
o. 14 Ni adh rɔn̄ nәko tam yaji t, ya kadh gāng dɔ ji tū majal-g t malang o ni, ya rā dee-
g'n i yan ni kadh unjhn njáynjay tam yan nәko t.  Sɔɔ kadh jḭi i dee-g 'k laa kәla-g 'k 
maj rā d ni.  
     15 Nya-g'n noo-n sɔɔ kadh ī ndó dee-g ni.   Ɔ̄jh d o, ī ndáng d k ndū k¹ɓēe dɔ nya-
g'n too t mbak o, ya kadh dee kogum idii ale.  
 

Kɔjh tam kәla 'k maj t 
 

Ī terh d kum kadh ilan dɔ d gír tɔǵ ya ngéko̰ɓē-g t o, ndūko̰ɓē-g t o.  Kadh oon ta d, 
kadh indān dɔ dana tam kәla 'k maj t malang. 2 Ī terh d kum kadh idan rī dee 'k 
majal al o, kadh nin i ngé sātam al o.  Kadh nin i 'k lem-g o, kadh ɔjn hál d'n i 'k lem 

ni k' rɔ ̄dee-g t malang o.  
     3 Todo jó ni, jḭiko-g i 'k roo-g o, j'ooi ta al o, ji ndɔm̄hi kɔɔ̄ o, jḭi i ɓәlo-g ya ngur 
dār̰ɔ ̄'k tayataya o, rɔn̄elh o.  Ji ndii k kem ndulu o, ngékum nda o, jḭi i k  kimhi, adh  
dee-g a imhn ji o, j'imhi naa o. 4 Bani lo'n kem maj ya Nәɓa, Ngekaj ji, k tár yan 'k tam 
ya dee-g t tee hɔy ni. 5 Ni aj ji i tam kәla-g yaji 'k gōth 'k ji rāi al.  Bani i go kumko̰ yan 
nәko t-n ni tógo ji k kul koj rang o, tél ji 'k kij t k kul Ndíl 'k Tál. 6 Ni ɓōkh Ndíl 'k Tál 
dɔ ji t butbut k kul Jeju Kris, Ngekaj ji. 7 Ya kadh jḭi i 'k tóda ji 'k gōth t k kul raj yan 
ne o, ji téli ngeko̰  ndәbā tū kәndā kem dɔ kumkaj 'k ngándang t o.  8 Najh'n too i ngarā ̰
kum najh.  M'ndig kadh ída k' dɔɔ ngany, ya kadh ngé-g'n taan kem Nәɓa ɓá ni, kadh 
tīḭn rɔ ̄d tū kәla-g 'k maj t.  Kәla-g ngee'n too i nya 'k maj'n to nya tam ya dee-g t ni.  
     9 Bani ī gōng dәje mbó najh kɔɔ̄.  Ī gōng kɔrh mbó gírka-g o, mbó najh kɔl̄-g o. Gák 
naa-g dɔ ndūnajh t o.   Todo i nya 'k to nya al kari. 10 Dee 'k ngekēg dee-g naa t-n noo, 
ī tān nja kogum.  Ba 'k ko̰ jōo ani, ínyan kɔɔ̄. 11 Ī gerh dee 'k bee ni, ni ndūr kɔɔ̄, adh rā 
majal, ba nәko gāng saria dɔ rɔn̄ t ɓá.  
 

    Ta tɔl̄ta najh    

     12 Lo'n m'íla Artemas ake Tisik rɔī t ani, ī ree láw íngem Nikopolis t.  Todo m'īndā 
kemm t kadh m'ndi noo nā kūl t. 13 Īndā Jenas, ngee'n i ngera mbәnā t ni, nin k Apolos 
róbo k goo maj.  Ba ī rā kadh nalhn nya kogum ale. 14 Ba adh dee-g yaji ni, adhn rɔ ̄d 
kadh rān kәla-g 'k maj ni, kadh ingen nya 'k as lon t, ya kadh ndin kanjh kanh ale.  
     15 Ngé-g'n i sem malang ni rāin lapia.  Ī rā ngé-g'n tárn ji kem kinīur t ni lapia.  
     Ādh raj i sesi malang! 
     Amen.  
 



Maktub ya Pol 'K Adh 
 PILEMO̰ 

 
 Najh 'k kete, najh lapia 

      
 

a Pol, dee dәngáy ya Kris Jeju.  Ma o, Timote ngōkó̰ ji o, j'ila k maktubu j'adhi ī ̰
Pilemo̰, kótár yaji o, madh kәla ji o.  2 Apia, ngōkó̰ ji 'k dinyá o, Arsip, madh rɔ ̄ji o, 
ngékánnaa 'k kem kúj yai t o.  

     3 Nәɓa Bәra ji nin k Kɔɔ́ɓē Jeju Kris adhn si raj o, lɔm o.  
 

     Hál Pilemo̰ 
 
     4 M'ndadh Nәɓa yam ngándang o, m'ída rīi kem ndɔȳ yam t o. 5 Todo m'ōo najh tár 
o, kinīur yai'n -i rā rɔ ̄Kɔɔ́ɓē Jeju t o, tam ya ngé 'k tál-g t malang o ni. 6 M'giden kadh 
kem kasnaa yai kem kinīur t rā nya ngany, ba kadh ī gerh nya malang'n i 'k maj kem si 
t tam ya Kris Jeju t ni. 7 M'ínge rɔn̄elh ngany o, ursɔlh o, tam tár yai t, todo k kuli ni, 
ngōkó̰, ngarāk̰em ngé 'k tál-g sɔlh.  
 

 Kɔrh Najh 'k tam ya Onesim t 
 
     8 I tam'n too t-n káre ma i k kem 'k míse kem Kris t tam kɔjhi kadh ī rā nya'n sɔɔ 
kadh ī rā ni gige. 9 M'ndig ngany  alh naa kadh m'rāi ɓɔ ́k tára.  Ma Pol ma i ɓóga.  Ba 
ngɔlaa'n too ma i dee dәngáy ya Jeju Kris k' dɔ t to̰.  10 M'rāi ɓɔ ́tam ngōnm Onesim'n 
m'ójn lo'n do̰omn k súlu dәngáya  ni. 11 Kete ni, ni teei nya al, bani ngɔlaa ni, ni a teei 
nya maj tit yam o. 12 M'tél m'íla sene, m'ādhi kadh ī úwan k' rɔī t tit ngarā ̰kemm bee.  
     13 Indā kumm t kadh m'ngōmn rɔm̄ t, kadh ni rā ɓerh yam kum goti dan'n do̰omn k 
súlu dәngáya tam Najh 'k Maj t ni. 14 Bani m'ndig rā nya kanjh koo yai al, ya kadh kem 
maj yai to tit i 'k kɔs sei al, bani i go ndig yai t tāa. 15 Majala ni i tam ngee'n too t-n ni 
inyai dɔkāglo 'k sény bee t, ya kadh íngen gogh ngándang ni. 16 Íngen gogh i tit ɓәlo to̰ 

al, bani ni maj tɔyh ɓәlo.  Adh íngen i tit ngōkó̰ 'k kótár.  Ba mandang ni, m'tárn ngany 
o, ī tárn alh naa o, 'k go dār̰ɔ ̄t o, 'k go ya Kɔɔ́ɓē t o.  
     17 I bee ni, re ī ám̰ tit madh kәlai ani, úwan k' rɔī t titm mәko.  18 Bani re ni rā 
gōth al 'kreyh sei, ake re kər̄a yai i dɔn t ani, īndā dɔm t. 19 Ma Pol, m'ndang maktub k 
jīm mәko, adh ma m'ā m'ígai kər̄a ni.  M'ídai al, ba kər̄a yam i dɔi t ni, i rɔī īko. 20Á̰, 
ngōkó̰, ādh m'ínge rɔn̄elh'n too jīi t kem Kɔɔ́ɓē t.  Adh kemm nelhm kem Kɔɔ́ɓē t. 
21 M'īndā kemm dɔ koo ta yai t-n m'ndang'n maktub'n too m'ādhi ni. Tam m'gerh adh ā 
ī rā kadh a tɔyh nya'n m'ídai ni.  
 

Ta tɔl̄ta najh 
 
     22 Dәkāglo'n too t ni, ī rā lo ndi yam, todo m'īndā kemm dɔ t kadh a téln sem a 
adhn si gogh k kul ndɔȳ yasi.  
     23 Epapras, dәngáy madhm kem Kris Jeju t, rāi lapia.  24 Mark o, Aristark o, Demas 
o, Luk o, madh kәlam-g rāin lapia uo.  
     25 Adh raj ya Kɔɔ́ ji Jeju Kris ndi naa t k ndíl si.   
     Amen.  
 



Maktub Tam ya 
EBRO-G T 

 
 Najh 'k kete 

Nәɓa ɔrh najh i kem Ngōnn t 
      

Jó ni, Nәɓa ɔrh najh k ka ji-g i k dɔkāglo-g 'k tayataya o, lo rā 'k tayataya o, i k kul 
ngékɔjndūn ne. 2 Bani ndɔ ̄'k gogh'n too t, ni ɔrh najh seji i kem Ngōnn nәko t.  Ni 
indān ngeko̰ ndәbā nya-g malang o, ni rā dunia i k kuln ne uo. 3 Ngōn i nyár kɔrta 

ya Nәɓa o, kumta Nәɓa nәko o.  Ni ngōm nya-g malang goto i k kul tɔǵ najh 'k tan t, 
lo'n ni rā nyatógo majal-g k kuln ne ani, ni ndi dɔ jī ko̰ Nge 'k dɔrā ̰t 'k Tɔyh-Malang t. 
4 Ni tél 'k bo tɔyh dɔ ngékәla-g o, ni tél ngōn ndәbā 'k rīn maj tɔyh yad malang o.  
 
 

Jeju Kris tɔyh ngékәla-g 
 
     5 Todo i ngekәla 'k rá-n Nәɓa idan ndɔ ̄'kreyh t na: 

 Ī ̰i Ngōnm 'k m'óji ɓoolaa.  
(Pā-g 2:7) 

 Tāa ida to̰ na: 
 Ma i bәran,  
 ba ni a i Ngōnm.  

(2 Sam.  7:14) 
6 Ba lo'n ni tél ree sene ngōn hág dunia t ni, ni ida na: 

 Kadh ngékәla-g malang ya Nәɓa rɔyhnn! 
(Pā-g.  148:2) 

7 Ni ida najh ya ngékәla-g na: 
 Ni rā ngékәla-g yan adh téln nél o.  
 Ni rā ɓerh-g yan k ta ndo̰ hor o.  

(Pā-g 104:4) 
8 Bani ni ida najh ya Ngōnn na: 

 Aa, Nәɓa, parmbang'n ī ndi dɔ t ni i 'k ngándang o.  
 Kāg ko̰ɓē 'k gōth i kāg ko̰ɓē yai o.  
9 Ī ndig nya 'k gōth, ba ī kíd mbāth ndūnajh.  
 I bee-n Nәɓa, Nәɓa yai ur'n yibh 
 'k rɔn̄elh dɔi t tɔyh ya madhi-g ni.  

(Pā-g 45:7-8) 
10 Ba ida to̰ na: 

  Ī ̰Kɔɔ́ɓē, takәgadɔ ni, ī'̰n indā gír dɔnang o,  
 dɔrā-̰g i kәla rā jīi o ni.  
11 Nin a udn kɔɔ̄, ba ī,̰ ā ī na k ndɔ-̄g o.  
 Nin malang a isōn ngis tit kūb o.  
12 Ā ī ɓír d tit kūb o.  
 Nin a téln 'krang o.  
 Bani ī,̰ ā ī to kumgoti,  
 ɓāli-g a tógan al bát.  

(Pā-g 102:26-28) 

13 Bani i ngekәla 'k ra-n ni idan ndɔ ̄'kreyh t na: 
Ī ndi dɔ jī ko̰m t, mbóng kadh m'rā  
madh baa̰i-g kadh téln kɔr̄kāg kәndā njai.  

(Pā-g 110:1) 
14 Nin malang i ndíl-g'n rān kәla ɓerh ya Nәɓa o, ilan d kadh rān kәla tam ya ngé-g'n 
sɔɔ kadh o̰n ndәbā kaj o ni ala?  
 

Kɔjh 'k tam ya ngōm najh kaj t 
      

Tam najh'n too t ni, nya-g'n j'ooi ɓá ni, sɔɔ kadh ji ngōmi maj tāa kadh dɔ ji ndígnal 
ale. 2 Najh'n ngékәla-g ɔjn ni i rɔk̄um, adh kalhdɔ ndūnajh malang o, koo najh al 
malang o, ingen kәgā 'k gōth. 3 Lo'n ré ji rāi ndāngh dɔ najh kaj 'k bo'n too t ni, j'a 

j'aa̰i i banyh?  Kɔɔ́ɓē'n ɔj najh'n too kete, adh ngé-g'n oon ni ɔjn ji adh i najh 'k rɔk̄um. 
4 Nәɓa ɔj najh 'k kum t naa t sed k kul nyakɔj-g o, nya 'k kɔrkum-g o, k kul nya 'k yáa 
taya taya-g o, k kul kadhkari-g ya Ndíl 'k Tál'n ni nəb̄o k go ndig yan ne ni.  

Jeju tél dār̰ɔ ̄tāa kadh aj dee jī yo t 
 
     5 Todo dunia'n a ree adh j'a j'ɔrh najh yan ni, Nәɓa ila igír tɔǵ ya ngékәla-g t ale. 
6 Bani dee 'kreyh ɔj najh 'k kum t'n too lo 'kreyh t, ida na: 

 Dee i ri, ya kadh iga kemi dɔn t?  
 Ake i ngōn dee ya kadh ī go̰on a?  
7 Ī tūrn ādh ni dūurá tɔyh ngékәla-g o.  
 Ī ̰íla jāka kɔrta o, kɔs gon o, dɔn t  
Ī ̰īndān dɔ kәla-g'n jīi rā t ni.  
8 Ī ̰īndā nya malang gír njan t o ni.  

(Pā-g 8:5-6) 
Nәɓa a ila nya malang gír tɔǵn t.   Nya kogum k Nәɓa ila gír tɔǵn t al, goto. Bani 
ngɔlaa'n too ni, j'aḭ nya malang'n i gír tɔǵn t ni al ɓay.  9 Bani j'a̰i i Jeju'n Nәɓa tūrn adh 
ni dūurá tɔyh ngékәla-g tam kony ya yo t. Ni inge jāka mbangh 'k kɔrta o, kɔs gon o, 
tāa kadh go raj ya Nәɓa t ni, ni as nā yo tam ya dee-g t malang.  
     10 Ni ngee'n nya malang i tam yan t o, nya malang i k kuln ne o ni, lo'n ni ree k 
ngán-g ngany tū kɔrta t ni, ni a ̰maj takumn t kadh ni i ngol kaj yad 'k ɔth ta k kul kony 
yan ne. 11 Ngee'n ɔrh kamh dee-g o, ngé-g'n ni ɔrh kamh d o ni, nin ḭn i lo 'k kogum t.  
I tam najh'n too t-n rɔn̄ sɔlhn lo ɓār d ngákó̰-g t al ni. 12 Ni ida na: 

 M'ā m'ɔj́ ngákó̰m-g rīi o.  
 M'ā m'ndūbi k pāa dan ngékánnaa t o.  

(Pā-g 22:23) 
13 Ba 'kreyh to̰ ni: 

 M'ā m'īndā kemm dɔn t.  
(Ejai 8:17) 

Ba 'kreyh to̰ ni: 
 Á̰, ma o, ngán-g'n Nәɓa adhm o ni.  

(Ejai 8:18) 
     14 Bee tāani ngán-g i dee-g 'k ngé mós o,  dār̰ɔ ̄o ni, nәko tél 'k dee t bee uo.  Tāa 
kadh k kul koyn ne ni, ni as nuj tɔǵ ya ngekadh yo.  Dee'n too i Sú. 15 Bee ni, ni as kәjā 
ngé-g'n ndin tū ɓәlo t k kul ɓōlh yo k ndɔ-̄g ni. 16 I 'k rɔk̄um t ni, ni rā k ngékәla-g al, 
bani ni rā i k gírkoj-g ya Abraham. 17 I bee ni, i najh yan kadh ni ree tit ya ngákó̰-g 
dan nya-g t malang, tāa kadh ni as tél Ngol ngégūgdɔ-g 'k kumko̰ o, 'k sew o, kem nya-

g'n i ya Nәɓa t ni. I najh yan kadh ni ree tit ya ngákó̰-g ya kadh ni adh nyagūg tam 
mānyh rɔ ̄dɔ majal ya dee-g t. 18 Ni nәko inge kony tū nā t jó, ya kadh ni as dḭi ngé-g'n 
nya a nā d o ni.  
 

Jeju Kris tɔyh Mowij 
      

I bee ni, ngákó̰ 'k tál-g, sḭi'n íngei nya tū ɓār yasi 'k dɔrā ̰t ni, īndāi manyh Kris Jeju.  
Ni i Ngōmbangkәla o, Ngol ngégūgdɔ-g ya kinīur yaji'n j'idai ta ji t o. 2 Ni i dee 'k 
sew takum Nәɓa'n indān dɔ kәla t ni.  Ni i 'k sew tit Mowij  dee 'k sew tū kәla ya 

Nәɓa t malang jó. 3 Nәɓa an̰ adh as tam ya kɔrta 'k bo t tɔyh ya Mowij tit'n ɔsn gon 
ngérā kúj tɔyh kúj ni. 4 Adh kúj malang ni i dee-n rā.  Bani ngee'n rā nya-g malang ni i 
Nәɓa. 5 Mowij  ni i dee 'k sew kem kúj ya Nәɓa t malang tit ɓerh.  Ni ida najh 'k kum t 
ya najh'n a ree ɓay ni. 6 Bani Kris i tit ngōn dɔ kúj ya Nәɓa t. Re j'uwai tɔg k tīḭ kem 
yaji o, kɔrta ya kәndā kem dɔ t yaji o sásap, mbóng tangóyn t ani, jḭi i kúj yan.  
 

Kɔjh koo ta Nәɓa 
 
     7 I tam najh'n too t-n ni, i tit'n Ndíl 'k Tál ida'n na: 

 Ɓoolaa re sḭi ōoi ndūn ani,  
8 ī lōi kadh kem si ngangh ngóroro tit'n ndɔ ̄tó̰ rɔ ̄t ni.  
 Adh i ndɔ ̄nā t'n kem dәlalo t o ni.  
9 I lo'n ka si-g sókәmn ya nām'n ni,  
 ba nin an̰ kәla-g yam ɓāl kut sɔ.́  
10 I tam najh'n too t ni,  
 wōng rām k ngé'n koni.  
 Ba m'ída na: Kem d ndumh  k ndɔ-̄g.  
 Adh gerhn lɔm ale.  
11 Bee tāani, m'túb k urkath yam.  
 Nin a ughn lo kɔrh koo yam t ale! 

(Pā-g 95:7-11) 
     12 Ngákó̰-g, ī ngōmi maj, tāa kadh dee 'kreyh dan si t i k ngarā ̰kem 'k majal 'k 
taakem-al kadh inya Nәɓa 'k k kumu ale. 13 Bani ɔj̄hi naa k ndɔ-̄g, tit'n na k' lo kәda t 

ɓoolaa ni. Ɔ̄jhi naa tāa kadh kem dee 'kreyh ngangh ngóroro k kul gól ya majal ale. 
14 Re j'uwai taakem yaji 'k kete sásap mbóng tangóyn t ani, ji téli ngékәga naa dɔ Kris 
t. 15 Tit'n na k' lo kәda t na: 

 Ɓoolaa, re sḭi ōoi ndūn ani,  
 ī lōi kadh kem si ngangh ngóroro tit'n ndɔ ̄tó̰ rɔ ̄t ni.  

(Pā-g 95:7-8) 
     16 I ná-g'n oon najh, ba tó̰n rɔ ̄ni?  I ngé-g'n teen dɔnang 'k Ejipt t malang k kul 
Mowij ni ala? 17 I  ná-gn kum Nәɓa síndiri dɔ d t ɓāl kut sɔ ́ni?  I ngé-g-n rān majal 
adh nīnh d tósō dәlalo t ni ala? 18 I ná-gn Nәɓa túb kadh udn lo kɔrh koo yan t al ni?  I 
ngé-g'n oon tan al ni ala? 19 Ba j'a ̰adh nin asn kud al tam taakem-al t.  
 

Ngétaakem-g ngóy udn lo kɔrh koo t 
      

I bee tāani, lo'n kinīmínd ya kud lo kɔrh koo t na ɓay ani, ādh ji ɓōlhi kadh dee 
kogum dan si t tél ngedūu tū t ale. 2 Todo Najh 'k Maj'n too ɔjn ji tit yad uo.  Bani 
najh'n ɔjn d, ni rā maj sed al, tam najh ni ɓo naa k kinīur ya ngé-g'n oon ni ale. 

3 Tam jḭ'n ji taai kem ɓá ni, j'udi lo kɔrh koo t, tit'n ni ida'n na: 
 M'túb k urkath yam: 
 Nin a udn lo kɔrh koo yam t al ni.  

(Pā-g 95:11) 
Káre kәla-g ya Nәɓa i 'k tәgā jó ta kәlagír dunia t gige ni. 4 Adh ida najh ya ndɔ ̄'k ko̰ 
siri i bee lo 'kreyh t na: 

Nәɓa ɔrh koo tū kәla malang'n ni rā t ni, i k ndɔ ̄'k ko̰ siri.  
(Takәla.  2:2) 

5 Ba ni ida lo'n too t to̰ na: 
 Nin a udn lo kɔrh koo yam t ale! 

(Pā-g 95:11) 
     6 I bee tāani, sɔɔ kadh nge 'kreyh ud keme, ba ngé 'kreyh-g'n ɔjn d Najh 'k Maj kete 
ni, nin udn keme al, tam koota al t. 7 Ba go ɓāl 'k ngany t ni, Nәɓa gāng ndɔ ̄'krang to̰, 
ni ida najh k kul Dabid na: Ɓoolaa. (I tit'n ni ida kete ni),  

 Ɓoolaa, re sḭi ōoi ndūn ani,  
 ī lōi kadh kem si ngangh ngóroro.  

(Pā-g 95:7-8) 

8 Re Jojuwe adh d lo kɔrh koo ɓá ani, kuth go ngee'n noo ni, Nәɓa a ɔrh najh 'k ndɔ ̄
'krang t to̰ ale. 9 Ba Jojuwe adh d lo kɔrh koo ale, i bee ni, lo kɔrh koo ya ndɔ ̄kɔrh koo 
na i tam ya dee-g ya Nәɓa t. 10 Todo ngee'n ud lo kɔrh koo ya Nәɓa t ani, ni ɔrh koo 
kәla-g yan uo, tit'n Nәɓa ɔrh'n koo kәla-g yan o ni. 11 I bee ni, ādh j'ɔsi rɔ ̄ji k' naa t 
kadh j'udi lo kɔrh koo ngee'n noo t, ya kadh dee kogum awh go nyandáj t tit ya ngé 
koota al-g t ni ale.  
     12 Todo Najh ya Nәɓa i k kumu o, as rā nya o, at tɔyh kaskar 'k at dām jōo o, ud 
mbóng kēg ngarā ̰kem nin k ndíli naa t o, tarɔt k yibh kən̄ga naa t o. Ni kēg hál dee k 
gír 'k ngarā ̰kemn t o. 13 Nya kūb kogum 'k ɓɔ ̄rɔn̄ takumn t goto, bani nya-g malang i 
'k to ndága njóynjoy, ba ɓɔ ̄rɔn̄ takum ngee'n najh yaji i jīn t ni al.  
 

Jeju Kris i Ngol ngégūgdɔ-g 
 
     14 Bee tāani, tam jḭi i k Ngol ngégūgdɔ-g'n i Jeju, Ngōn Nәɓa ni ngee'n mān dɔrā-̰g t 
ni, kadh j'uwai kinīur'n tee ta ji t ni sásap. 15 Todo jḭi i k Ngol ngégūgdɔ-g 'k mbāth 
kuwa ndoo seji tū rɔ ̄ngangh-al yaji t al, bani nānn tū nya-g t malang tit yaji, bani ni rā 
majal ale. 16 Adh ji ndɔt́i k' ngɔr rɔn̄ t k tī ̰keme tū parmbang raj t, ya kadh j'ingei 
kumko̰ o, raj o, ya kadh ni dī ̰ji, re ji nalhi nya ni.  
 

 Kris i 'k dɔ t malang o, 'k maj ɔth ta o, tam ya kәla nyagūg t. 
      

Ngol ngégūgdɔ-g mbak ni, ɔyn d i dan dee-g t o, indān d i tam ya dee-g t o, tū nya-g 
ya Nәɓa t o. Kәla yad i kadhn kadhkari o, nyagūg o, tam ya majal-g t. 2 Ni as rā k 
kem 'k leme k ngé 'k gerh nya al-g o ngé 'k daya-g o, tam rɔ ̄ngangh al t ni, ɓírn 

nәko uo. 3 Ba i tam rɔ ̄ngangh al'n too t-n gár kadh ni adh nyagūg tam ya majal-g yan 
nәko t o, tit'n adh'n tam ya dee-g t uo ni.  
     4 Ba dee 'k ya hít rɔn̄ nәko goto. Bani i Nәɓa'n ɓārn, tit'n ɓār'n Aro̰ ni tāa. 5 I bee ni, 
i Kris nәko'n ɔr ta rɔn̄ kadh tél Ngol ngégūgdɔ-g al, bani i ngee'n ɔrh najh sene ida na: 

 Ī ̰i Ngōnm 'k m'óji ɓoolaa ni.  
(Pā-g 2:7) 

6 Tit'n ida'n lo 'kreyh t to̰ na: 
 Ī ̰i Ngegūgdɔ 'k ngándang,  

 'k go ya Melkisedek ni.  
(Pā-g 110:4) 

     7 Lo'n ni i kem dār̰ɔ ̄t ɓay ni, ni ndɔȳ o, rā ɓɔ ́o, k ndūn 'k boo o, k manh kumn o, k' 
rɔ ̄ngee'n as kajn tū yo t ni, bani ni oon tam ni ɓōlh Ndíl Nәɓa. 8 Ká ni i Ngōn gige, ni 
ndó koota dan nya-g'n ni inge kony tū t ni. 9 Todo rā tāa, adh ni maj ɔth ta ani, ni tél 
nge kadh kaj 'k ngándang ngé-g'n oon tan mbak ni. 10 Nәɓa indān Ngol ngégūgdɔ-g k 
go ya Melkisedek t.  

 
Kɔjh tam ya tél ngátɔǵ t 

 
     11 Jḭ i k najh-g ngany ya kәda dɔ nya-g 'k lo kɔrh gír d ngangh ni, tam sḭi ī gerhi 
nya láw al! 12 Todo dan i ngany as kadh sḭi i ngéndó dee-g, ba sɔɔ kadh dee rongh ndó 
si ta kәlagír najh-g ya Nәɓa t to̰ o, sḭi ī ndigi i mba, ba ási kәsa kәsa 'k ngangh al o. 13 
Todo dee'n a il mba ɓay ni, ni gerh najh 'k gōth al, tam ni i ngōn kás. 14 Bani kәsa 'k 
ngangh ni i tam ya ngátɔǵ-g t, tam ngé-g'n hál d i 'k mbūs kɔɔ̄ kadh ɔrhn dɔninh nya-g 
'k maj o, 'k majal o, naa t ni.  
      

I tam'n too t-n ni, adh j'inyai najh ya Kris 'k ta kәlagír t, ba j'awhi k' kete kadh jḭi i 'k 
kɔth ta. Ba ji lōi tél kәndā ngәra najh ya tūr hál'n i ya kәla-g 'k koy o, kinīur 'k kem 
Nәɓa t o, 2 ngәrandó ya kinī manha o, kәndā jī dɔ t o, kḭ day ya ngékoy-g o, saria 'k 

ngándang o ni. 3 Lo'n re Nәɓa ndig ani, j'a ji rāi bee.  
     4 Todo najh ya ngé-g'n kem d i 'k kunjh nja kogum o, nān kadhkari 'k dɔrā ̰t o, adh 
ingen nya yad kem Ndíl 'k Tál t o. 5 Nin nān najh 'k maj ya Nәɓa k nya 'k k tɔǵɔ-g 'k 
dɔkāglo'n a ree t o ni. 6 Lo'n nin inyan kɔɔ̄ ani, lo kadh téln tūrn hál d to̰ ni goto. Todo 
nin ɓērn Ngōn Nәɓa kāgdesh t 'k sɔɔ d ninko-g o, ilan rɔs̄ɔlh dɔn t takum dee-g t o.  
     7 Todo dɔnang anyh manh ndī'n ed dɔn t k' nja naa t ni, adh iba mbī kámb-g 'k maj 
tam ya ngéndɔrh-g t ani, dɔnang ni inge tɔŕta jī Nәɓa t. 8 Bani re dɔnang ni tee kōn-g o, 
ngarh-g o ani, a tél nya 'k ya mbāth o, ree ngɔr ya timbē o, adh tangóyn i ya ró  horo 
kɔɔ̄ o.  
     9 Kótár-g, re j'ɔrh najh bee gige ani, ji gerh kem ji tadh nya-g ni i 'k maj alh naa tam 
yasi t o, nya-g i ya kaj o. 10 Todo Nәɓa i 'k gōth al kadh dɔn a ndígnal kәla ɓerh yasi o, 
tár'n sḭi ɔj́i tam rīn t o ni al, todo sḭi ī rāi ɓerh tam ya ngé 'k tál-g t o, i nai k' lo rā t ɓay 

o ni. 11 Ba ji ndig kadh dee-g kogum kogum mbak dan si t ɔjn laa kәla 'k kogum bee, 
ya kem 'k gerh kérker k kәndā kem dɔ t  ni, mbong tangóyn t. 12 Ji ndig kadh sḭi ī yayi 
al, bani ī ndáji ngé-g'n rān k kinīur o, k kirekem'n o̰nn ndәbā kinīmínd o ni.  
 

Túb ya Nәɓa a tūr al 
 
     13 Lo'n Nәɓa inī míndn adh Abraham ni, ni túb k rīn nәko, todo dee 'krang 'k bo 
tɔyhn kadh ni túb k rī kɔɔ́ ni goto. 14 Ida na: 

Rɔk̄um, m'ā m'tɔŕ tam dɔi t o, 
 m'ā m'rā tāa kadh ngán kai-g a bәlan o.  

(Takәla.  22:16-17) 
15 Ba i tit'n Abraham uwa tɔg k kem 'k kɔr al ni, ni inge nya kinīmínd ni.  
     16 Adh dee-g túbn i k rī dee-g 'k bo tɔyh d. Ba túb ni rā tāa adh nēj naa najh goto 
dan d t. 17 I bee ni Nәɓa ndig alh naa kadh ɔj ngéko̰ ndәbā kinīmínd ni nya'n kemn 
ndig ni o, i nya'n a tūr al bat o ni, adh ni túb. 18 Nәɓa rā bee tāa kadh j'uwai kәndā 
kem dɔ t'n indān no ji t ni sásap, k kul nya 'k jōo-g'n too'n a tūrn al bát ni. Nәɓa as sorh 
tū nya-g'n noo t ale. Kәnda kem dɔ t'n i tam ya jḭi'n j'aa̰i k' lo ɓɔ ̄rɔ ̄ji t ni, jḭi i k kɔjh 'k 
ya kadh ji tɔǵ. 19 Jḭi i k nya kәndā kem dɔ t'n i tit bel ngarā ̰kem.  I 'k ngangh o, a yéy 
al bát o.  Kәndā kem dɔ t ngee'n noo ud kem kúj lo ndi Nәɓa t, gid kūb kɔgh t. 20 I lo'n 
Jeju ud tū t kete tam yaji t ni.  Adh ni tél Ngolngégūgdɔ-g 'k ngándang 'k as go ya 
Melkisedek t.  
 

Jeju i Ngegūgdɔ 'k as go ya Melsisedek t 
      
Melsisedek'n too i mbangh 'k Salem t o, i ngegūgdɔ ya Nәɓa 'k Dɔɔ 'k Tɔyh-Malang 
o'n ndɔd̄ Abraham lo'n ni tél lo tet ngar-g rɔ ̄t'n tɔŕ tan dɔn t ni. 2 Adh Abraham ɔrh 
dɔ nya kogum dan 'k kut t tū nya-g t malang adhn uo. Kete ni i mbangh 'k gōth tit'n 

rīn ida na: Ni i mbangh 'k Salem t uo ni.  Ngee'n too ida na: I mbangh 'k gelɔm. 3 Ni i 
kanjh bәra o, kó̰ o, kanjh gírka uo. Ni i mbangh 'k ta kәla gírn, ake ta tɔl̄ta ndi k kumu 
yan goto o, ni i tit Ngōn Nәɓa o, ni i ngegūgdɔ 'k ngándang o ni.  
     4Á̰i, dee'n too i 'k bo! Ngee'n Abraham ka bәra ji-g ɔrh dɔ nya kogum dan 'k kut t tū 
nya malang 'k maj'n inge rɔ ̄t ni adhn. 5 Ngé-g'n dan NgéLebi-g t'n indān d kәlagūgdɔ t 

ni, indān d i k gō kadhndūu kadh taan nya kogum dan 'k kut t jī dee-g t k go ndūnajha.  
Ngee'n too ida na ká nin i ngán kem Abraham gige, jī ngákó̰ d-g t. 6 Bani Melsisedek'n 
gírkoj yan tee yad t al ni, ni ɔrh nya kogum dan 'k kut t jī Abraham t, adh tɔŕ tan dɔ 
ngee'n i k kinīmínd ni. 7 I najh 'k ya nēj al, ngee'n i 'k bo tɔyh ni tɔŕ tan dɔ ngee'n i 'k 
dūu t ni. 8 Lebi-g'n ɔrhn dɔ nya kogum dan 'k kut t ni,  nin i dee-g 'k oyn, bani 
Melsisedek'n ɔrh dɔ nya kogum dan 'k kut t ni, ɔj i najh 'k kumn t ya ngee'n ndi 'k kumu 
ni. 9 Lebi'n taa nya kogum dan 'k kut t ni gige, nәko ɔrh dɔ nya kogum dan 'k kut t o, 
ngee'n too ida na: I kem Abraham t, 10 todo ni na kem bәran t ɓay lo'n Melsisedek 
ndɔd̄ Abraham ni.  
     11 Nәɓa adh dee-g ndūnajh i k kul kәla ya ngégūgdɔ-g 'k gír ya Lebi t ni.  Re kәla 
gūgdɔ ni i 'k ɔth ta ani, i tam ri tāa sɔɔ kadh ngegūgdɔ 'krang ḭ k go ya Melsisedek. Ba 
ɓārn ngegūgdɔ 'krang ni, k kul Aro̰ ala? 12 Tit'n kәla gūgdɔ i 'k tūr ni, sɔɔ kadh ndūnajh 
i 'k tūr bee uo. 13 Todo ngee'n ɔrhn najh yan ni i ya gírka 'krang, ba gírdee yan kogum 
'k rā kәla dɔ rәngri t ni goto. 14 Ji gerhi adh Kɔɔ́ɓē yaji tee i gír ya Juda t, i gírka'n 
Mowij ida najh ya ngégūgdɔ dɔ d t al ni. 15 Re  ngegūgdɔ 'krang tee tit Melsisedek ani, 
nya ni to i k' ndága alh naa. 16 Ngegūgdɔ ya Melsisedek i 'k indānn ngegūgdɔ t k gō 
kadhndū ya dee t al ni, bani indān'n i k go tɔǵ kumkaj'n nuj al ni. 17 Idan najh 'k kum 
t'n too na: 

 Ī ̰i Ngegūgdɔ 'k ngándang 
 'k as go ya Melsisedek t.  

(Pā-g 110:4) 
     18 Nәɓa inya kadhndū 'k kete ni kɔɔ̄, todo tɔǵn goto o, tee nya al o.  19 Todo 
ndūnajh rā nya 'k maj ɔth ta ale. Tāani Nәɓa adh ji kәndā kem dɔ t 'k maj alh naa.  I k 
kul kәndā kem dɔ t'n too ji reei ngɔr rɔ ̄Nәɓa t ni.  
     20 Lo rā nya kanjh túb goto, 21 todo Lebi-g téln ngégūgdɔ-g i kanjh túb, bani indān 
Jeju ngegūgdɔ t i k kul túb'n ida najh yan na: 

 Kɔɔ́ɓē túb ani, a tūr ndūn al ni.  
 Ī ̰i Ngegūgdɔ 'k ngándang 'k as go ya Melsisedek t.  

(Pā-g 110:4) 
22 I bee-n Jeju tél nya kuwa dɔ ya kinīmínd 'k maj alh naa ni.  

     23 Ngégūgdɔ-g i ngany rɔk̄um, tam yo ɔgh d ndi, 24 bani Jeju ndi ngándang, adh 
dee kogum, 'k ya kadh taa kәla jīn t goto. 25 I tam najh'n too t-n, ngé-g'n reen ngɔr rɔ ̄
Nәɓa t k kuln ne ni, ni as kaj d mámak, todo ni i k kumn ne k ndɔ-̄g ya kadh ɔrh najh d.  
     26 I ngol ngégūgdɔ-g 'k bee-n as tam yaji t ni, ni i 'k tál o, kanjh najh dɔn t o, kanjh 
ták o, ni kēg naa k ngérāmajal-g kɔɔ̄ o, adh ɔsn k' dɔɔ tɔyh dɔrā-̰g. 27 Ni i tit ngégūgdɔ-
g'n adhn nyagūg k ndɔ-̄g ni ale.  Sɔɔ kadh ni adh nyagūg tam ya majal-g yan nәko t 
kete pátāa, kuth go ani, i tam ya dee-g t ni ale.  Todo ni ud keme i nja kogum ngóy lo'n 
ni adh'n rɔn̄ nәko Nәɓa ni. 28 Adh ndūnajh'n indā dee-g 'k ngangh al ngol ngégūgdɔ-g t, 
bani najh ya túb rɔn̄ ree go ndūnajh t ni, indā i Ngōn ni Ngol ngégūgdɔ-g, ngee'n i 'k 
ɔth ta ngándang ni.  
 

Jeju tɔyh ngégūgdɔ ya Lebi-g 
      
Najh'n j'ida ni kum-n too, jḭi i k Ngol ngegūgdɔ 'k bee, adh ni ndi dɔ jī ko̰ parmbang 
'k maj párang t kem dɔrā-̰g t. 2 Ni i ngekun dɔ kәla ɓerh 'k lo 'k Tál t, ya kúj lo ndi 
'k rɔk̄um'n Kɔɔ́ɓē rā t ni, ba i dee-n rā ale.  

     3 Indān ngol ngégūgdɔ-g mbak ya kadh adhn kadhkari-g o, nyagūg-g o ni. I tam'n 
too t-n maj kadh ni i k nya 'kreyh kadh adh uo ni. 4 Tāani lo'n ni i dɔnang t laa ani, ni i 
ngegūgdɔ al, tam ngé-g'n adhn kadhkari-g k go ndūnajha ni, nin i nang t laa. 5 Nin 
ngee'n noo i nyandáj o, i ndíl nya 'k dɔrā ̰t o, tit'n Mowij ndig rā kúj kūb lo ndi ni, Nәɓa 
tān ida na: 

• maj tāa, ī rā k gōo kadh ī ndáj nya malang'n i 'k kɔji dɔ mbalha ni.  
(Teek'.  25:40) 

6 Ba ngɔlaa'n too Kris i ngekun dɔ kәla 'k maj alh naa, ni i ngera mbәnā t ya kinīmínd 
'k maj alh naa'n indān dɔ dana i k kul kinīndū 'k maj alh naa ni.  
 

Kinīmínd 'k kij 
 
     7 Lo'n re kinīmínd 'k kete i kanjh najh dɔ t ani, sān lo kәndā 'k ko̰ jōo ale. 8 Todo i 
go kinī najh t dɔ d t'n ni ida na: 

Á̰, ndɔ-̄g a reen noo adh Kɔɔ́ɓē ida na: 
M'ā m'ādh dee-g 'k Israyel t o, dee-g 'k Juda t o,  

 kinīmínd yam 'k kij.  
9 Ba a to tit kinīmínd'n m'ādh ka d-g ni al,  
 ndɔ'̄n m'úwa'n jī d m'tee'n sed dɔnang 'k Ejipt t ni.  
 Todo nin uwan go kinīmínd yam sásap al ni,  
 ma m'ínya d uo.    
 I Ma, Kɔɔ́ɓē-n m'ída.  
 10 Todo ngee'n too i kinīmínd'n m'ā m'īnī ya kadh dee-g 'k Israyel t ni.  
 Kuth go ndɔ'̄n noo t ni, Kɔɔ́ɓē ida na: 
 M'ā m'īndā ndūnajh yam kem gír yad t o.  
 M'ā m'ndang ngarā ̰kem d t o.  
 Ma a i Nәɓa yad o.  
 Nin a i dee-g yam o.  
11 Dee 'k ya ndó madh ɓēn gogh to̰ a goto bát, ake 'k ya ndó ngōkó̰n goto.  
 Kadh idan na: 
Ī gerh Kɔɔ́ɓē a?  a goto,  
 todo nin malang gerhmn, ila gír dɔ ngé 'k dūu-g t mbóng dɔ 'k bo-g 'k dan d t.  
12 Todo ma m'ā m'ɔj́ kumko̰ yam  
 dɔ gōth-al-g yad t o.  
 Iga kemm dɔ majal-g, ake dɔ kalhdɔ ndūnajh yad t to̰ al o.  

(Jer.  31:31-34) 
     13 Lo kәda t'n ni ida na: Kinīmínd 'k kij ni, ni rā kadh kinīmínd 'k kete ni a tél 'k 
lōkok, bani 'k lōkok 'k ɓāl ngany ni a ree ngɔr ya hindh kɔɔ̄.  
 

Kúj Kūb lo ndi 'k kete  
i nyakɔj ya dɔkāglo'n too 

      
Tāani kinīmínd 'k kete ni i k tɔǵɔ tam rā'n kәla k goge tū lo 'k tál t 'k nang t laa uo. 
2 Mowij rā Kúj lo ndi ya Nәɓa ɓá. Adh kemn 'k kete ni rәra lámba o, tábl'n mápa 'k 
tunh i dɔ t o ni i tū t, adh a ɓārn na i lo 'k Tál. 3 Ba gid kɔgh kūb 'k ko̰ jōo t ni i kem 

kúj'n ɓārn lo 'k tál ya 'k tál-g ni. 4 Adh rәngri lɔŕ tam ró ítr t o, sandúk kinīmínd 'k 
tínyan lɔŕ gid t malang i tū t o.  Kem sandúk t ni, jó lɔŕn i nyakәsa kumn “na i ri”42 i tū 
t o, kāgjī Aro̰'n hút ni o, bar mbalh-g'n ndangn kinīmínd tū t o ni i keme. 5 Serubḛ 
kɔrta-g i dɔ sandúk ni t, adh ndíl d uth dɔ lo kumko̰ ni, ba ngɔlaa'n too i ya tóda si lo 
nya-g'n noo malang al ta.  
     6 Todo lo'n ngégūgdɔ-g rān nya-g'n noo malang ani, nin awhn k ndɔ-̄g kem kúj 'k 
kete t ya rā kәla yad. 7 Ba dām kemn 'k ko̰ jōo ni i ngol ngégūgdɔ-g ngóy-n a ud keme 
nja kogum kem ɓāl 'k kogum t.  Ba ni awh i k móso ya kadh tam ya majal-g yan nәko t 
o, ya dee-g 'k rān daya o. 8 I Ndíl 'k Tál'n ɔj ngee'n too, adh tarób ya lo 'k tál tál tḛe al 
ɓay, dan Kúj lo ndi ya Nәɓa 'k kete na ɓay ni. 9 I nyakɔj 'k dɔkāglo 'k ngɔlaa'n too t, lo'n 
adhn kadhkari o, nyagūg-g'n asn rā ndíl 'k gerh yad kadh téln 'k maj ɔth ta al o ni. 
10 Ba ngee'n noo i kadhndū 'k dār̰ɔ ̄t 'k kum naa t k nyakәsa-g k nyakanyh-g o, najh 
tógo rɔ ̄'k tayataya-g o, mbóng dɔkāglo kán go nya t kadh maj ugh tāa.  

Mós Kris-n ɔrh Majal 
 
     11 Ba lo'n Kris ree ɓá ni, ni i Ngol ngégūgdɔ-g tam nya 'k maj-g'n a reen ni, k kul 
Kúj lo ndi ya Nәɓa 'k bo tɔyh o, 'k maj ɔth ta o'n i 'k jī dee rā al, adh ida na, nyakub-g 'k 
koni'n too ale. 12 Bani ni ud lo 'k tál tál t nja kogum tam ya got ndɔ-̄g t malang, i k kul 
mós bal bīnya, ake i ngán mangh-g al, ba ni ud keme tam ya gāng dɔ ji 'k ngándang t. 
13 I k kul mós bal bīnya-g o, bәra mangh-g o, bū kó̰ mangh-g 'k selhn dɔ ngé 'kreyh-g t, 
kadh ɔrh kamh d o, unjh majal ya dār̰ɔ ̄kɔɔ̄ o. 14 Tāani mós Kris unjh ndíl 'k gerh yaji.  
Mósn ɔrh kәla 'k majal-g'n awhn seji tū yo t ni. Kris adh Nәɓa rɔn̄ nәko 'k kanjh ták k go 
Ndíl 'k ngándang t, tāa kadh ji rāi ɓerh ya Nәɓa 'k k kumu ni ala?  
     15 I tam'n too t-n ni i nge ra mbәnā t ya kinīmínd 'k kij ni. Todo dee kogum a oy 
tam ya gāng dɔ ngé kalhdɔ ndūnajh ya kinīmínd 'k kete ni. I bee ni ngé-g'n ɓārn d ni, 
nin asn kinge kinīmínd ya nyandәbā 'k ngándang ni.  
     16 Lo'n kinīmínd ya nyandәbā to ani, sɔɔ kadh ngekinīmínd ni oy pátāa. 17 Sɔɔ 
kadh ni oy, todo kinīmínd ya nyandәbā ni as rā nya 'krang al, lo'n ni ndi k kumu ni. 
Todo re nge kinīmínd ni ndi ɓay ani, tɔǵ kinīmínd goto. 18 I tam'n too t-n indān 
kinīmínd 'k kete i k móso ni. 19 Kuth go'n Mowij tóda gomínd-g mbak k nya'n sɔɔ dɔ 

 

42 9:4  Manne k a Ebro. 

ndūnajh ni k' no dee-g t malang ani, ni un mós.  Mós ngán mangh-g o, mós bal bīnya-g 
naa t k manha o, bḭi bath k kerē rul ta kāg hisop t o, ni tūt dɔ maktub nәko t o, dɔ dee-
g t o. 

20 Ba ni ida na: Ngee'n too i mós kinīmínd'n Nәɓa inī adh si ni.  
(Teek'.  24:8) 

21 Ba ni rā bee to̰, ni tūt mós ni dɔ Kúj lo ndi t o, dɔ nya rā kәla-g t malang uo. 22 Na i 
sény bee kadh unjhn nya-g malang i k móso k go ndūnajha. Ba re mós anyh al ani, 
mānyrɔ ̄goto.  
     23 I bee ni, sɔɔ kadh ndíl nya-g'n i 'k dɔrā ̰t ni tógon d i k go nya 'k bee-g. Bani nya-
g 'k dɔrā ̰t ninko-g tógon d k kul nyagūg-g 'k maj tɔyh nya-g'n noo. 24 Sɔɔ kadh tógon k 
nya 'k maj tɔyh, todo Kris ud i dɔrā ̰t.  Lo 'k tál 'k jī dee rā al, ngee'n teen naa k nya 'k 
rɔk̄um ni, ni udn ale.  Ba ni ud i dɔrā ̰t tāa ya kadh ni tee hɔy ngɔlaa'n too takum Nәɓa 
t tam yaji t. 25 Bani tam ni adh rɔn̄ nәko nyagūg t k' nja naa t al, tit ya ngol ngégūgdɔ-
g'n ud k ɓāl-g malang kem lo 'k tál tál t k mós 'kranga ni ale. 26 Alani, sɔɔ kadh ni inge 
kony nja ngany dan lo kәndā gír dɔnang t, bani ngɔlaa, dɔkāglo 'k tangóy'n too t, ni tee 
nja kogum ya kadh ɔrh majal k kul rɔn̄'n i nyagūg ni. 27 Bani i tit'n indān kadh dee-g 
oyn nja kogum, ta kuth go ani, i saria ni. 28 I bee uo Kris adh rɔn̄ nja kogum tam kadh 
ɔy majal-g ya dee-g 'k ngany-g ni, ni a tee hɔy 'k ko̰ jōo i tam ya majal t to̰ al, bani i 
tam ya ngé-g'n a ngónn tam kaj t ni.  
 

Kris i nyagūg 'k tɔyh ya Ndūnajh 
      

Ndūnajh ni i ndíl nya-g 'k maj'n a ree ɓay ni, bani i kumta nya bang al o, as go 
nyagūg-g'n adhn k ndɔ-̄g k dɔ ɓāl-g ni al o, ndūnajh ni as rā ngé-g'n ndɔt́n k' rɔ ̄
Nәɓa t ni kadh majn ɔth ta nyet al. 2 Re i bee al ani, a lōn kadh nyagūg ala?  

Todo ngé-g'n a ndɔȳn Nәɓa bee ni lo'n tógon d nja kogum ani, ndíl 'k gerh yad a terh d 
kum majal-g yad to̰ ale. 3 Bani tū nyagūg-g ngé'n noo t-n terh d kum majal-g yad k ɓāl-
g ni. 4 Todo mós bәra mangh-g o, bal bīnya-g o, asn kɔrh majal-g nyet ale.  
5 I tam'n too t-n lo'n Kris ud kem dunia t ni, ida na: 

 Ī ̰ī ndig nyagūg o, kadhkari o al.  
 Ba ī ̰ī hēlm k dār̰ɔ ̄'kranga ni.  
6 Nelhi k nyagūg 'k ró horo o,  

 nyagūg 'k tam ya majal t o ale.  
7  Tāani m'ída na: Ha Nәɓa, á,̰ ma m'ree ɓá.  
 Najh yai i 'k rā tū maktub 'k ɓír t 
 kadh m'rā 'k go ndig yai t.  

(Pā-g 40:7-9) 
8 Tit'n ni idan kete na: Nyagūg o, kadhkari o, nyagūg 'k ró horo o, nyagūg tam ya majal 
t o, nya-g'n adh nyagūg t k go ndūnajha ni, ī ̰ī ndig al o, nelhi al o. 9 Ba kuth go ani, ni 
ida na:Á̰, M'ree ɓá, kadh m'rā 'k go ndig yai t, aa, Nәɓa.  
Ni ɔrh nya-g 'k kete kɔɔ̄ ya tél rā 'k ko̰ jōo. 10 I 'k go ndig t'n too ni ɔrh kamh ji k kul 
nyagūg'n i dār̰ɔ ̄Jeju Kris t'n adh nja kogum tam ya ndɔ-̄g t malang ni.  
     11 Ba ngégūgdɔ malang ni, ran rān kәla k ndɔ-̄g o, adhn nyagūg-g k' nja naa t o, 
bani nyagūg-g ni asn kɔrh majal nyet ale. 12 Bani lo'n Jeju adh nyagūg nja kogum tam 
ya majal-g t ani, ni awh ndi dɔ jī ko̰ Nәɓa t k ndɔ-̄g. 13 Ba ngɔlaa'n too ni ndi ngó 
mbóng ya kadh rā ngébaa̰n-g kadh téln kɔr̄kāg kәndā njan. 14 Todo i k kul kadhkari 'k 
kogum t-n, ni rā'n ngé-g'n ni ɔrh kamh d tam yan nәko t ni, kadh majn ɔth ta. 15 Ba i 
Ndíl 'k Tál'n ɔrh najh 'k kum t seji uo ni, lo'n ni ida na: 

16  Ngee'n too i kinīmínd'n m'īnī m'ādh d ni.  
 Kuth go ndɔ ̄ngee'n noo t ni,  
 Kɔɔ́ɓē ida na: 
  M'ā m'īndā ndūnajh yam ngarā ̰kem d t o.  
 M'ā m'ndang ndūnajh ni tū gír yad t o.  

(Jer.  31:33) 
17  Ni ida to̰ na: 

A iga kemm dɔ majal-g yad t nyet al o,  
dɔ mbāth ndūnajh yad t nyet al o.  

(Jer.  31:34) 
18 Ba lo'n mānyrɔ ̄tam ya majal t i tū t ni, kadhkari 'kreyh 'k tam ya majal t to̰ goto.  
 

Sɔɔ kadh j'uwai kәndā kem dɔ t yaji sásap 
 
     19 I tam'n too t ni, ngákó̰-g, todo jḭi j'asi kud lo 'k tál tál t k kem 'k míse k kul mós 
Jeju, adh ji ndɔt́i k' ngɔr rɔ ̄Nәɓa t. 20 J'asi kud lo 'k tál t k kul tarób 'k kij o, 'k k 

kumu'n too t o.  Nge rā rób ni, tam yaji t kadh ji māni kɔgh kūb ni, i dār̰ɔn̄ nәko ni. 
21 Jḭi i k ngegūgdɔ 'k bo'n indānn dɔ kúj ya Nәɓa t ni.  22 Adh ji ndɔt́i k' ngɔr rɔ ̄Nәɓa 
t, K ngarā ̰kem 'k rɔ,̄ 'k ros dánydany k kinīuru.  Sɔɔ kadh ji tūti mós dɔ ngarā ̰kem ji t 
kadh tógo ndíl 'k gerh yaji 'k majal adh unjh o, tógo rɔ ̄ji k manh 'k unjh njáynjay o. 
23 Adh j'uwai najh kәndā kem dɔ t yaji sásap kanjh ndew, todo ngee'n inī míndn adh ji 
ni i 'k sew. 24 Bani j'indāi kum ji go naa t kadh ji səl̄ai naa k' tū tár t o, kәla-g 'k maj t 
o. 25 Ba kadh j'inyai kánnaa yaji al, tit'n i jībel lo rā ya ngé 'kreyh-g ni, j'ɔjhi naa tāa, 
todo á̰i ndɔ ̄i ngɔr.  
     26 Re j'awhi k go ngarā ̰kem ji kadh ji rāi majal go najh 'k rɔk̄um t'n ji gerhi t too 
ani, got nyagūg 'krang 'k tam ya majal-g t to̰ goto. 27 Bani ji ngói i saria 'k to ɓōlh 
ngany o, kәnga hor'n a o̰ ngébaa̰-g o ni. 28 Dee'n mbāth ndūnajh ya Mowij ni, a oy 
kanjh kumko̰ k go najh 'k kum t ya dee-g jōo ake mәtá ni. 29 Kem si t ni idai na, a 
gāngn saria ngany dɔ dee'n tóba Ngōn Nәɓa njan t o, a ̰mós kinīmínd'n kadh ɔrh kamhn 
ni tit nya 'k kari bee o, táj Ndíl raj o ni, ī gíri dɔ t ala? 30 A gāngn saria, todo ji gerhi 
ngee'n ida na: 

Baa̰ i yam, ba m'ā m'dal baa̰ ni,  
 Kɔɔ́ɓē ida to̰ na: 
Kɔɔ́ɓē a gāng saria dɔ ngé yan t.  

(Rongh.  32:35-36) 
31 Ba i nya 'k to ɓōlh ngany kadh dee isō jī Nәɓa 'k k kumu t.  
     32 Bani ādhi iga kem si dɔ ndɔ-̄g 'k kete t, k go'n lokunjh unjh'n kem si t adh uwai rɔ ̄
si tɔg dan rɔ-̄g 'k k kony 'k ngany t. 33 Dām 'kreyh t, nin a rān si nya 'k rɔs̄ɔlh o, nin a 
rān si urkɔl  takum dee-g t o, dām 'kreyh t ni, sḭi ī téli madh ngé-g'n a rān d bee o ni. 
34 Ī rāi maj sem kem kony yam-g t ni.  Lo'n nin a nujn nya yasi ani, ī ndii k rɔn̄elhe, 
todo ī gerhi adh sḭi ī k nya 'k maj tɔyh dɔrā ̰t, adh ī nya 'k a to k ndɔ-̄g.  
     35 Ba ī lōi kinī kәndā kem dɔ t yasi kɔɔ̄, todo kәgan i ngany. 36 Todo kadh  írei kem 
si ya kadh ī rāi 'k go ndig ya Nәɓa t ani, a íngei nya-g'n ni inī míndn dɔ t adh si ni.  

37 Todo na dɔkāglo i sény 'k sény bee.  
Kadh ngee'n a ree ni, a ree, ba ni a ɔrh bā ̰ale,  
38 Bani dee yam 'k gōth a ndi k kumn ne i k kul kinīuru.  
 Bani re ni tél ɔrh rɔn̄ k' gogh ani,  
 ngarā ̰kemm a inge rɔn̄elh kemn t al bát.  



Ebro-g 

 

 

 438 

(Abak.  2:3-4) 
39 Bani jḭi i ya ngé-g'n ɔrhn rɔ ̄d k' gogh, ya kud kɔɔ̄ ni al, bani jḭi i ya ngé-g'n i k 
kinīuru ya kadh ajn ngarā ̰kem d ni tāa.  
 

Ngé kinīur 'k go̰-g 
      

Bani kinīur i nya 'k rā tāa kadh ji gerhi mámak adh j'a j'ingei nya-g'n j'indāi kem 
ji dɔ t ni o, ni ɔj ji dɔ nya-g'n j'aḭ al ɓay o ni. 2 Todo i k kul ngee'n noo-n 
kumkɔɔ-g 'k kete ingen'n najh 'k kum t 'k maj ni.  

     3 I k kul kinīur t-n ji gerhi adh dunia i 'k kub k kul najh 'k ta Nәɓa t ni.  Adh ni ub 
nya-g 'k ka ̰al, adh teen takum dee-g t, adh a̰n d ni.  
     4 I k kul kinīur t-n Abel adh Nәɓa nyagūg 'k maj tɔyh ya Kaḛ ni.  I k kul nyagūg 
ngee'n too-ni ida najh 'k kum t yan 'k gōth ni.  Adh Nәɓa taa kadhkari yan ká ni oy gige 
ani, ni ɔrh najhn ɓay ni.  
     5 I k kul kinīur t-n nārn Henɔk adh ni a ̰yo ale.  Dee-g ingenn al o ni, todo i Nәɓa-n 
nārn.  Todo kete tāa nārn ni, ni inge najh 'k kum t, adh ni i 'k nelh Nәɓa. 6 Re i kanjh 
kinīur ani, lo kadh dee nelh Nәɓa goto.  Todo dee'n ree ngɔr rɔ ̄Nәɓa t ani, gár kadh taa 
kem adh Nәɓa ndi noo o, ni i ngekәgā ngé-g'n a sān o ni.  
     7 I k kul kinīur t-n, lo'n Nәɓa tā Nowe dɔ nya-g 'k dee a ̰al ɓay t ani, ɓōlh rān.  Adh 
ni rā babir kadh aj'n ngéyan-g o, uwa'n dunia k saria o. Ni tél ngeko̰ ndәbā 'k gōth o ni, 
i k kul kinīuru.  
     8 I k kul kinīur t-n lo'n Nәɓa ɓār Abraham ani, ni oo tan, adh ni awh k' lo'n ni inge 
nyandәbā tū t ni kanjh gerh lo'n ni, awh tū t ni. 9 I k kul kinīur t-n ni ndi dɔnang 
kinīmínd t tit tər̄a o, ndi kem kúj kūb t naa t k Ijak nin k Jakop'n i ngéko̰ ndәbā 
kinīmínd 'k kogum t ni. 10 Todo ni ngó i ɓē 'k k ngәran ne'n Nәɓa i Ngekɔj lon o, 
Ngerān o ni.  
     11 I k kul kinīur t-n Sara nәko gige, lo'n ɓāln mān kɔɔ̄ ni, ni as ndān ngōn'n i gō 
gírkoj ni. Todo ni a ̰adh dee'n inī míndn adhn ni i 'k sew. 12 I tam'n too t-n dee'n a ̰rɔn̄ 
tit 'k koy kɔɔ̄ ni, oj ngán-g tit tínyo-g 'k dɔrā ̰t o, tit sínyak 'k kad bā kath'n dee as tóda 
al bát o ni.  
     13 Nin malang'n noo oyn i kem kinīur t kanjh kinge nya kinīmínd ni, bani nin an̰ 
dan i sany o, rān lapia o, nin idan na nin i tər̄a-g o, ngénjər̄a mbā-g dɔnang t o. 14 Ba 

ngé-g'n ɔrhn najh bee ni, ɔjn adh nin sān i ɓē yad ninko-g. 15 I rɔk̄um re iga kem d dɔ 
lo'n nin ḭn tū t kete ni ani, nin ingen lo tél k' gogh. 16 Bani ngɔlaa'n too nin ndign lo 'k 
maj tɔyh adh i dɔrā.̰ I bee ni rɔ ̄Nәɓa sɔlhn tam ya ngé-g'n a ɓārn Nәɓa yad t ni al, todo 
ni rā ɓē tam yad t ɓá.  
     17 I k kul kinīur t-n lo'n Nәɓa nā Abraham ani, ni adh Ijak nyagūg t o ni. Ngee'n 
inge kinīmínd ni, adh ngōnn 'k kal kogum nyagūg t. 18 Ba i ngee'n idan'n na: 

A ɓārn gírkoj yai-g i kem Ijak t ni.  
(Takәla.  21:12) 

19 Ba ni ida kemn t na Nәɓa'n as kḭ ngékoy-g day ni, k tɔǵn ne ya kadh a ndól ngékoy-
g, ya kadh ni tél ingen tit dee 'k koy'n ḭ day ni.  
     20 I k kul kinīur t-n, Ijak tɔŕ tan dɔ Jakop t nin k Isaɔ tam nya-g'n a reen t ni.  
     21 I k kul kinīur t-n lo'n Jakop ree ngɔr ya koy ani, ni tɔŕ tan dɔ ngán Jojep t k' dɔ 
d-ge o, nōr dɔ kāg tɔś yan t ani, rɔyh Nәɓa o ni.  
     22 I k kul kinīur t-n, lo'n Jojep ree ngɔr ya koy ani, ni ida najh tee Israyel-g o, ni 
adh d ndūn tam ya kən̄gan t o ni.  
     23 I k kul kinīur t-n, lo'n ojn Mowij ani, bәran nin k kó̰n ne ɓɔn̄n nā mәtá ni, todo 
nin an̰ i ngōn 'k maj párang, adh nin ɓōlhn kadhndū ya mbangh ale.  
     24  I  k kul kinīur t-n, lo'n Mowij tɔg ani, ni ndig kadh dee ɓārn ngōn ya ngōn Paro̰ 
'k dinyá ale. 25 Ba ni ndig ngany kadh inge urkɔl naa t k dee-g ya Nәɓa ni, i só t tɔyh 
rɔn̄elh'n a inge tū majal t dɔkāglo 'k sény bee'n too t ni. 26 Ni a ̰rɔs̄ɔlh ya Kris ni i 
nyakalhlo 'k bo tɔyh nyaɓɔ ̄'k dɔnang 'k Ejipt t, todo ni indā kemn i dɔ kəḡa yan t. 27 I k 
kul kinīur t-n ni inya Ejipt o, ni ɓōlh urkath ya mbangh al o. Ba ire urn njam, tit 'k ni a ̰
dee 'k dee an̰ al ni. 28 I k kul kinīur t-n ni adh nyagūg Gəl̄adɔ o, tūt mós ta kúj-g t o, ya 
kadh ngetɔl̄ ngán hág-g ɔd rɔ ̄Israyel-g al o ni.  
     29 I k kul kinīur t-n nin mānn dan bā kath 'k Kerē t, tit lo 'k tut bee, adh lo'n Ejipt-g 
nān mān tū t adh tíb dɔ d parm ni.  
     30 I k kul kinīur t-n, lo'n gūgәrun gid ndogh bɔr 'k Jeriko ndɔ ̄siri ani, isō ni.  
     31 I k kul kinīur t-n, Rahab, dinyá 'k rāy ud naa t k ngé koota al-g ni al, todo ni uwa 
ngékәndā manyh lo k' kúj yan t k kem 'k lɔmɔ.  
     32 Ba k m'ída na i ri to̰?  Dɔkāglo asm al kadh m'ndáj'n got najh ya Jidnyo o, ya 
Barak o, ya Samso̰ o, ya Jepte o, ya Dabid o, ya Samyel o, ya ngékɔjndū Nәɓa o. 33 I k 
kul kinīur t-n nin tétn kɔr̄ɓē-g rɔ ̄o, nin rān nya 'k gōth o, nin ingen nya kinīmínd-g o, 

uthn ta ɓɔl-g o, 34 tɔl̄n kәngā hor-g o, aa̰n kumkat kaskar-g kɔɔ̄ o, lo'n sɔlhn yélele ani, 
téln k' wakaka ngany o.  Nin téln kóra-g ta rɔ ̄t o, adh ur d il, adh təb̄an ɓūt áskar-g 'k 
tər̄a-g o ni. 35 Dinyá-g ingen ngékoy-g yad adh ḭn day o, rān 'kreyh-g nya 'k marinya 
mbóng adh oyn o, ndign kadh dee ɔrh d tū t al, ya kadh nin ingen kḭ day ya ngékoy-g 'k 
maj ngany. 36 Nān ngé 'kreyh-g o, lurn d o, indān d k ndéye o, do̰on 'kreyh-g k súl 
mbóng ilan d dәngáya gige. 37 Tínin d k mbalha o, nān d o, tójan d k sí o, tɔl̄n d k 
kaskara o, nin dáyn sed k yó 'k laa k ngər̄a bīnya-g o, ngər̄a bath-g o, rɔ ̄d t. Ndoo rā d 
o, kony rā d o, rān d majal o. 38  Dunia'n too ndet d al bát.  Dáyn k' dәlalo-g t o, k' dɔ 
mbalh-g t o, k' bәlo mbalh-g t o, k' bәlo nang-g t o.  
     39 Ba nin malang'n too idan najh 'k kum t ya kinīur yad maj ta.  Bani nin ingen nya 
kinīmínd ni al ɓay. 40 Nәɓa rā nya 'kreyh 'k maj ngany tam yaji t. Re ji gotoi ani, nin 
asn ree maj ɔth ta ale.  
 

Jeju i go̰ kinīur yaji 
      

I tam'n too t ni, todo najh-g 'k kum t ngany gīrn dɔ ji tit kilh manh bee ni, sɔɔ 
kadh j'inyai majal-g'n ɓírn ji láw ni kɔɔ̄ uo. Bani kadh ji nēji naa ngɔd̄ dɔ rób'n 
no ji t ni k kire keme. 2 J'indāi kum ji dɔ Jeju'n i go̰ kinīur yaji o, ngerā kadh 

kinīur yaji ɔth ta o ni.  Ni ngee'n inge kony kāgdesh t o, ni kíd rɔs̄ɔlh kɔɔ̄ tam rɔn̄elh'n 
na non t ni adh ni ndi dɔ jī ko̰ parmbang'n Nәɓa ndi dɔ t ni. 3 Indāi manyh ngee'n uwa 
tɔg tū ndɔl̄h ya ngérāmajal-g'n mbāthnn ni, ya kadh sḭi ɔŕi al o, kadh ngarā ̰kem si sārīa 
al o.  
 

Nәɓa ib ji tit'n bәra ib'n ngánn ni 
 
     4 Lo rɔ ̄t k majal ni ī nai k' lo mbāth t mbóng kadh mós tee al ɓay. 5 Bani dɔ si 
ndígnal kɔjh'n ɔjhn si ni tit ngán-g kɔɔ̄,  

 Ngōnm, íd kib ya Kɔɔ́ɓē ale.  
 Re ni ndángi ani, ɔŕ ta t ale.  
6 Todo ngé-g'n Kɔɔ́ɓē tár d ni, ni ib d o.  
 Ngán-g malang'n ni uwa d k' rɔn̄ t, ni inda d o.  

(Kūjh.  3:11-12) 

     7 Úwai sásap tū kib t, Nәɓa rā sesi tit ngán-g bee, todo i ngōn 'k ra-n bәran ibn ala? 
8 Bani re ibn si al tū nya-g'n dee-g ingen nya-g yad tū t ni ani, sḭi i ngán 'k lo kaya t, ba 
sḭi i ngán 'k mámak al. 9 I bee ni, lo'n bәra ji-g 'k dār̰ɔ ̄t ibn ji ani, ji ɓōlhi d ni, sɔɔ kadh 
j'ilai dɔ ji gír tɔǵ ya Bәra ndíl-g t ngany tāa kadh ji ndii'n k kum ji ala? 10 Todo bәra ji-
g ibn ji i tam ndɔ ̄'k sény bee t, tit'n maj'n takum d t ni.  Bani Nәɓa ib ji ya kadh rā maj 
seji tāa kadh ji téli 'k tál naa t sene. 11 Ngɔlaa'n too ni, kib malang ton tit nya 'k rɔn̄elh 
al, bani i tit nya 'k wōng.  Ba kuth go ani, anh kanh 'k lɔm 'k gōth tam ya ngé-g'n unn 
go kib ni.  
     12 I tam'n too t ni, ī ndáji jī si-g o, kej si-g'n i 'k ngangh al o ni.  13 Ba ī rāi rób-g 'k 
súmu tam nja si t ya kadh dɔ kur kēj si 'k mot-g'n ndur ni téln 'k ngáa.  
 

Kɔjh tam ya ndi kem 'k tál 
 
     14 Ī sāi lo ndi lɔm k dee-g malang o, kem 'k tál o, re i kanjh ngee'n noo ani, dee 
kogum 'k ya ka ̰Kɔɔ́ɓē goto. 15 Ī ngōmi tāa kadh dee kogum nalh raj ya Nәɓa al, na 
sōgh ngәra 'kreyh 'k kath kárara iba dan si t kadh nuj gír yasi-g, adh 'k ngany-g téln 
nujn k kul ngee'n too. 16 Na sōgh dee 'kreyh 'k kaya ake ngeɓag k Nәɓa tit Isaɔ'n ig k 
nyandәbā ngōn hág yan ne tam ya kār murh 'k kogum bee t ni. 17 Ī gerhi, lo'n ni ndig 
kadh n'inge nyandәbā tɔŕta ya bәran gogh ani, bәran mbāth kɔɔ̄.  Ni as kinge lo tūr 
háln gogh al, ká ni sā k nō kumn t gige ni.  
 

Mbalh 'k Sinai o, Mbalh 'k Sinyo o 
 

     18 Mbalh Sinai i mbalh 'k dee a ɔd kari.  I mbalh 'k o̰ hor o, 'k ilh kínding o, 'k ris til 
o, i balwany o.  19 I lo 'k dee-g oon tōw nən̄gá-g o, najh-g 'k ɓār tū t. Adh ngé-g'n oon 
ni, nin rān ɓɔ ́kadh ida d najh 'k tɔyh dɔ ngee'n noo to̰ al o ni.  20 Sinai i mbalh  'k nin 
asn tóga ta d tū najh'n too t ale.  I lo'n Nәɓa ida na:  

Re dā ̰ɔd rɔ ̄mbalh ni gige ani, a tínīnn k mbalha.  
(Teek'.  19:12-13) 

21 Ba nya'n an̰ ni, to ɓōlh ngany adh Mowij ida na: 
M'ɓōlh ngany adh rɔm̄ ndew yatata.  

(Rongh.  9:19) 

     22 Sḭi ī reei ngɔr rɔ ̄mbalh'n too t al, ba sḭi, ī reei ngɔr rɔ ̄mbalh 'k Sinyo t'n i ɓē ya 
Nәɓa 'k k kumu ni, Jerujalem 'k dɔrā ̰t o, ngékәla-g 'k mbāth mbɔj̄ o. 23 Ngékánnaa-g'n 
i ngán hág-g'n ndangn rī d dɔrā ̰t o, lo'n noo t-n Nәɓa i Ngegāng saria yad malang o, ya 
ndíl dee-g'n rān d 'k gōth t o, rān d adh ɔthn ta o ni. 24 Jeju i Ngera mbәnā t ya 
kinīmínd 'k kij o, ya mós 'k tū t 'k ɔrh najh maj tɔyh ya Abel o ni.  
     25 Ī ngōmi maj tāa kadh ī mbāthi ngee'n ɔrh najh too ale.  Re ngé-g'n mbāthn kɔjh 
ya dee-g 'k dɔnang t laa ni, dumhn d al ani, ngee'n a ɔj ji dɔrā ̰ t ni, ja ji dumhin i 
banyh? 26 I ni ngee'n ndūn yéy dɔnang jó ni, ngɔlaa'n too ni inī míndn, ida na: 

Na nja kogum ɓay kadh m'ā m'yéy i dɔnang ngóy al, bani i dɔrā ̰uo.  
(Aje 2:6) 

27 Ba najh'n too nja kogum ɓay ni, ɔj́i ji na Nәɓa a ɔrh nya 'k yéy-g kɔɔ̄.  Adh i nya-g'n 
rān d ɓá ni, ya kadh nya'n yéy al ani, a na lo ran t.  
     28 I tam'n too t ni todo jḭ j'ingei kɔr̄ɓē 'k a yéy al bát ni, ji ndadhi k go'n sɔɔ kadh ji 
rāi ɓerh 'k isō kum Nәɓa, ya kadh ji ɓōlhin o, rɔ ̄ji ndew o ni. 29 Todo Nәɓa yaji i hor 'k 
a ró nya.  
  

Najh hál ngétaakem-g 
      

Ādhi tár 'k tam ya ngákó̰-g t to dan si t k ndɔ-̄g. 2 Ādhi dɔ si ndíg nal rā mbā-g 
al, todo lo rā t bee ni, 'kreyh-g rān i ngékәla-g-n mbā, ba nin tāa gerhn ale. 
3 Ādhi iga kem si dɔ dәngáy-g t, tit 'k sḭi i dәngáya sed uo. Ādhi iga kem si dɔ 

ngé-g'n rān d ndoo t ni tit 'k sḭi i sed kem dār̰ɔ ̄t uo.  
     4 Sɔɔ kadh dee-g malang ɔsn gon taa naa ya kadh tər̄á taa naa i 'k kanjh nyer, todo 
Nәɓa a gāng saria dɔ ngékaya-g t o, ngérāy-g t o.  
     5 Ī lōi rā ta nar, ādhi kem si tet k' nang t dɔ nya'n ingei t ni, todo i Nәɓa nәko-n ida 
na: 

M'ā m'lōi al o, m'ā m'ínyai kɔɔ̄ al uo.  
(Rongh.  31:6) 

6 Adh ji tīḭ kem ji, j'idai na: 
 Kɔɔ́ɓē i Ngerā sem,  adh m'ā m'ɓōlh al bát.  
 Dee a rā i ri sem?  

(Pā-g 118:6) 

     7 Ādhi iga kem si dɔ ngé-g'n ɔjn si tarób o, ngé-g'n ɔjn si najh ya Nәɓa o ni, re sḭi áḭ 
ta ngóy kәla-g yad ani, ī ndáji kinīur yad.  
 

Sɔɔ kadh ngétaakem-g rān kemkasnaa 
k kony ya Kris 

 
     8 Taghbee o, ɓoolaa o, bíni o ni, Jeju Kris to kumgotn ngándang.  
     9 Ādhi ngәrandó-g 'k taya-g o, 'k mbā-g o, ndɔŕn si ale. Maj kadh ngarā ̰kem dee 
mbūs i k kul raja tāa, ba i k kul kәsa-g ale.  Ngee'n noo adh ngé-g'n njər̄an goton t ni 
nya ale. 10 Jḭi i k rәngri 'k ngérā kәla-g kem Kúj lo ndi t ingen lo kәsa nya tū t ni ale.  
     11 Todo rɔ ̄dā-̰g'n ngol ngégūgdɔ-g awh k mós d lo 'k tál tál t, tam ya majal t ni, i 'k 
ró d gid ngong t. 12 I tam'n too t-n Jeju inge kony ta bom t ndága uo, kadh ni ɔrh kamh 
dee-g k kul mósn nәko o ni. 13 I tam'n too t ni ji teei k' rɔn̄ t gid bom t, j'itōi gāng yan 
dɔ ji t. 14 Todo laa ni, jḭi i k ɓē 'k a ndi k ndɔ-̄g al, bani ji sāi ɓēbo'n a ree ɓay ni.  
     15 I bee ni, sɔɔ kadh j'a j'adhi Nәɓa nyagūg ndūb rīn 'k dan gāng al k kuln ne.  Adh i 
kanh tam ta ji'n ɔj rīn k' ndága ni. 16 Bani ī lōi kadh dɔ si ndig nal rā kem maj o, kadh 
naa nya o, todo i k kul nyagūg 'k bee-g-n nelh Nәɓa ni.  
 

Kɔjh-g 'k tayataya 
 
     17 Ngé-g'n ɔjn si tarób ni ōoi ta d o, ílai dɔ si gírtɔǵ yad t o, todo nin ngōmn i ngarā ̰
kem si tam nin a téln ya kɔj got gár, ya kadh nin rān i k rɔn̄elhe, ba kadh nin to̰on rus 
rus al, todo to̰o ni rā maj sesi ale.  
     18 Ī ndɔȳi tam yaji t, todo ji gerh adh jḭ i k ndíl 'k gerh 'k maj, tam ji ndig kadh nya 
rā ji-g i k gōo malang. 19 Bani m'rā si ɓɔ ́'k alh naa kadh ī rāi bee o, tāa kadh m'ā m'tél 
k' rɔ ̄si t 'k ngɔr'n too t.  
 

   Ta tɔl̄ta najh    
 
     20 Ādhi Nәɓa 'k Ngelɔmn tee k Kɔɔ́ɓē yaji Jeju'n i ngekulh bath-g 'k bo dan ngékoy-
g t k kul mós kinīmínd 'k ngándang ni, 21 rā si tam kәla-g 'k maj t malang tam ya tɔl̄ ta 

nya-g 'k go ndig yan t, ya kadh rā nya'n isō kumn ni kem ji t k kul Jeju Kris t'n kɔrta i 
yan k dɔkāglo-g kāglo-g ni. Amen.  
     22 M'rā si ɓɔ,́ ngákó̰-g, kadh ī tógai ta si tū kɔjh'n too t, todo m'ndang, m'ādh si i 
sény bee.  
     23 Todo ī gerhi adh ɔrhn ngōkó̰ ji Timote dәngáya, ba re ni ree láw ani, m'ā m'āwh 
ka ̰si t sene.  
     24 Ī rāi ngé-g'n ɔjn si tarób ni, lapia malang o, k ngé 'k tál-g malang o. Ngé 'k 
dɔnang 'k Itali rān si lapia o.  
     25 Kadh raj i sesi malang!  
     Amen.  
 



Maktub ya 
JAK 

  Najh 'k kéte 
      
 

Jak, ɓerh ya Nәɓa o, ɓerh ya Kɔɔ́ɓē Jeju Kris o.  M'íla k maktubu m'ādh si, sḭi 
gírdee-g 'k kut gid i jōo-g'n tīn̰ naa k' lo-g t ni.  M'rā si lapia! 
 

  
Hál ngétaakem-g dan nya nā-g t 

 
     2 Ngákó̰m-g, lo'n nya 'k tayataya-g nān si ani, áḭ nya-g'n noo tit nya 'k rɔn̄elh. 
3 Todo ī gerhi mbak adh nya'n too nā i kinīur yasi tāa kadh tee k kirekeme. 4 Bani sɔɔ 
kadh kirekem ni tɔl̄ ta kәla-g yan malang, ya kadh sḭi ási rep o, ɔt̄hi ta o, ī nalhi nya al 
o. 5 Bani re dee 'kreyh dan si t nalh kumkedh ani, adh ni gide Nәɓa.  Ni adh dee-g 
malang nya kari, kanjh ndáng d.  Tāani Nәɓa a adhn. 6 Bani kadh ni gide i k kinīur 'k 
kanjh tɔś, todo ngé'n tɔś ani, ni to i tit húlu manh bā kath'n nél ilan dáy sene k' lo-g t 
ni. 7 Dee 'k tit'n noo lō kәda na n'inge nya 'kreyh rɔ ̄Kɔɔ́ɓē t. 8 Ni i ngekem jōo, adh ni 
gerh go lo nya rān-g 'k tū háln-g t malang ale.  
     9 Adh ngōkó̰'n i dee 'k ndoo ni, kadh ni hít rɔn̄ tam a ɔsnn k' dɔɔ. 10 Ba adh dee 'k 
nge nyakalhlo ni hít rɔn̄ tam téln sene k' nang t, todo ni a mān kɔɔ̄ tit hút mu bee. 
11 Todo mbang  iba, ɔs adh kәngan tәngā piling ani, mu ndәlē adh hútn urh.  Adh 
majn nuj kɔɔ̄. I bee ni dee 'k nge nyakalhlo a hindh tit mu o.  
     12 Dee'n uwa tɔg tū nya nā t ni, rɔn̄ a nelhn todo nān an̰ adh as ani, a inge nyakɔj 
kəḡa nja ya kumkaj'n Kɔɔ́ɓē inī'n míndn tam ya ngé-g'n tárn t ni.  
     13 Ba lo'n nya nā dee 'kreyh ani, lō kәda na: I Nәɓa-n nām.  Todo nya 'k majal as nā 
Nәɓa al o, nәko nā dee al o. 14 Bani nya'n nā dee adh rā majal ni i ngur dār̰ɔ ̄yan nәko-
n góln ndɔŕn awh sene. 15 Ba kuth go'n ngur dār̰ɔ ̄ni ndān ngōn ani, oj i majal o, majal 
tɔg ani, oj i yo o.  
 

Kɔjh tam ya rā nya'n Najh ya Nәɓa ida ni 

     16 Ngákó̰m-g'n, m'tár si ni, ī góli rɔ ̄si ale. 17 Nya 'k maj malang 'k tayataya o, 
kadhkari 'k ɔth ta o ni, ḭn i dɔɔ rɔ ̄Bәra lokunjh t-n jən̄gan ni.  Ni ngee'n mbel al o, tiln 
'k tūr goto o ni. 18 I go ndig yan t-n ni ojn ji k kul najh 'k rɔk̄um t, tam kadh ji toi tit 
kanh nyakub-g yan 'k kéte ni.  
     19 Ngákó̰m kótár-g, ī gerhi ngee'n too: I bee ni, maj kadh dee-g mbak oon lo láw, ba 
ɔrhn najh láw al o, ur d ath dláw al o. 20 Tāani  urkath ya dee as rā nya 'k gōth ya 
Nәɓa ale. 21 I tam'n too t ni, ínyai nya 'k nyer-g kɔɔ̄ o, kem ndul-g malang o.  Ba ī taai 
najh'n dubhn kem si t ni k kem 'k leme kadh as kaj ngarā ̰kem si-g.  
     22 Ba ī lōi koo najh kari, todo i bee ani, sḭi gólin rɔ ̄si sḭiko-g.  Bani ī rāi nya'n najh 
nәko ida si ni.  23 Todo re dee 'kreyh i ngekoo najh kari, ba ni i ngerā al ani, ni to i tit 
dee'n a ̰kumn k kótәrama ni. 24 Ba kuth go'n ni a ̰ɓá ani, ni awh, adh k' ta jī t noo dɔn 
ndígnal ke n'to i banyh wa. 25 Bani ngee'n a ̰i kem ndūnajh 'k ɔth ta t o, ndūnajh ya 
kɔɔ́rɔ ̄t o, ni ngōm k gōo o ani, ni i ngekoo kari kadh dɔn ndígnal al, bani ni i ngerā 
nya'n oo ni.  Dee'n too rɔn̄ a nelhn tū kәla yan t.  
     26 Re dee 'kreyh ida kemn t na, ni i nge hál 'k maj k' no Nәɓa t, bani uwa ta ndo̰n k 
jáma al ani, ni gól i rɔn̄ nәko.  Hál 'k maj 'k no Nәɓa t ya dee'n noo, i ndāngh. 27 Lo rā 
k Nәɓa 'k unjh njáynjay, kanjh ták no Nәɓa Bәra t'n too: I go̰o ngán hál-g t o, 
ngékәlāndoo-g'n ndin dan kony t ni o.   Ī ngōm rɔ ̄dɔ nya 'k nyer-g 'k dunia t laa o.  
 

Kɔjh tam ya rɔyh dee tam takumn t ale 
      

Ngákó̰m-g, ī lōi gurh najh rɔyh dee tam takumn t naa t knajh kinīur ya Kɔɔ́ɓē yaji, 
Jeju Kris, Kɔɔ́ɓē 'k ngekɔrta. 2 Majalani dee 'kreyh 'k nge kulum lɔŕ o, o̰ kūb 'k maj 
ngany o, ud lo kán naa yasi t o, dee 'k ndoo 'kreyh 'k o̰ ngis kūb ud uo ani, 3 ī rɔyhi 

ngeko̰ kūb 'k maj ni, ídain na: Ī,̰ ī ndi lo'k maj'n too t.  
     Ba sḭi kogum kogum mbak ídai dee 'k ndoo ni na: Ī,̰ ī ra dɔɔ noo, ake ī ndi kad nya 
kәndā njam t.  
     4 Sḭi ī ngékɔrh dee-g dana o, sḭi ī téli dee-g 'k ngé kәda nya dɔ dee t k go gír yasi-g 'k 
majal t o ala?  
     5 Ngákó̰m kótár-g, ōoi, Nәɓa gər̄a ngé 'k ndoo-g 'k dunia t adh nin-n i ngé nyakalhlo 
kem kinīur t o, ngéko̰ ndәbā kɔr̄ɓē'n ni inīn míndn adh ngé-g'n tárn o ni ala? 6 Bani sḭi 

ídii dee 'k ndoo ni!  I ngé nyakalhlo-g-n a mbər̄en si o, ndɔŕn si k' no ngégāng saria t o 
ni ala? 7 I nin-n i ngégāng rī 'k maj'n dɔ si t ni ala?  
     8 Re ī ngōmi ndūnajh 'k bo malang, k go'n Maktub ya Nәɓa ida na: 

 Ī tár madh ɓēi tit rɔ ̄īko bee ani,  ī rā i maj.  
 (NgéLeb.  19:18) 

 
9 Bani re ī rɔyhi dee tam takumn ani, ī rāi i majal o, ndūnajh gāng saria dɔ si t adh sḭi ī 
ngékalh dɔ ndūnajh o. 10 Todo ná nәko'n ngōm go ndūnajh ya Nәɓa mbak, ba ni iga 
njan tū ndūnajh 'k kogum t ani, saria ya got ndūnajh-g malang i dɔn t. 11 Todo ngee'n 
ida na: “Ī rāy al bát”  ni, ida to̰ na: “Ī tɔl̄ dee al bát” o. Tāani re ī rāy al, bani ī tɔl̄ dee 
ani, ī tél ngekalh dɔ ndūnajh o.  
     12 I bee ni sḭi ɔr̄hi najh o, ī rāi nya o, tit ya dee-g'n a gāngn saria yad k go ndūnajh 
ya kɔɔ́rɔ ̄t ni. 13 Dee'n kumn o̰n al ni, kum saria a o̰n tam yan t al o. Todo kumko̰ dumh 
saria k najha.  
 

Najh kinīur o, kәla-g o 
 
     14 Ngákó̰m-g, re dee 'kreyh ida na: Ni na i k kinīuru, bani kәlan-g goto ani, a teen i 
ri?  Kinīur'n too as kajn a? 15 Majalani ngōkó̰ 'k dәngam ake 'k dinyá rɔ ̄d i kari o, 
nalhn kәsa k ndɔ-̄g o. 16 Ba re dee kogum 'k dan si t ida d na: Āwhi k lɔmɔ, ī ndíbi hor 
ani, ā ī ndāni, bani ādhi d nya 'k tam ya rɔ ̄d tal ni, a tee i ri? 17 Tāani kinīur i bee uo: 
Re kәlan-g goto ani, i 'k koy kɔɔ̄.  
     18 Bani dee 'kreyh a ida na: Ī ̰i k kinīuru, ba ma i k kәlan-g.   
     Ɔ́jm kinīur yai 'k kanjh kәlan-g ni o, ma m'ā m'ɔj́i kinīur yam 'k k kәlan-g o ni. 19 Ī ̰ī 
taa kem adh Nәɓa i kogum bee ni, ī rā i maj. Ndíl-g ya Sú taan kem bee uo, nin ndewn 
jakjak o.  
     20 Bani i ndig gerh a?  Ī ̰dee 'k wokuro, kinīur 'k kanjh kәlan-g ni i 'k koy ala? 
21 Lo'n bәra ji Abraham, Nәɓa tódann 'k gōth t i k kul kәla-g tam ni adh ngōnn Ijak 
nyagūg t dɔ rәngri t ala? 22 Ī ̰á ̰adh kinīur rā kәla naa t k kәla-g yan ne, ba i k kul kәla-
g-n rān tāa adh kinīur ɔth ta ni. 23 Najh 'k kem Maktub ya Nәɓa t ree nāj i bee, lo'n ida 
na: 

Abraham taa kem Nәɓa, adh tódan ngee'n too i nya 'k gōth t.   
 (Takәla.  15:6) 

 Ba ɓārn na i kóra madh Nәɓa ni. 24 Sḭi áḭ adh Nәɓa tóda dee 'k gōth t i k kul kәla-g, ba 
i k kul kinīur ngóy ale.  
     25 I bee uo, tódan Rahab, dinyá 'k kaya ni 'k gōth t i k kul kәla-ge ala?  Tam ni uwa 
ngé kәndā manyh lo-g k' rɔn̄ t adh nin awhn k rób 'kranga ni. 26 Todo i tit'n rɔ ̄'k kanjh 
ndíl i 'k koy ni, i bee uo, kinīur 'k kanjh kәla-g i 'k koy o.  
 

Najh ya ta ndo̰ 
   

Ngákó̰m-g, ādhi ngéndó dee-g i ngany dɔdan si t ale. Todo ī gerhi adh a gāngn saria 
'k wakaka 'k alh naa dɔ ji ngéndó-g t. 2 Todo nya rā ji-g ngany iga ji gīg t.  Ba re 
dee 'kreyh, najh 'k tan t igan gīg t al ani, ni i dee 'k ɔth ta, ni as kuwa rɔn̄ mbak k 

jáma uo.  
     3 Re j'ilai jáma ta sónda-g t ya kadh oon ji o, ji teti d mbak uo ni. 4Á̰i babir-g uo, ká 
bon ngany gige adh nél 'k bo səl̄a d k' yó k' laa ani, a tetn dɔ d ta kawh k' lo'n kem 
ngengōm babir ndig ni i k gōgәro. 5 I bee uo, ta ndo̰ i ngōn rɔ ̄'k dūu sény bee, bani ni 
hít rɔn̄ ngany. Á̰i lo'n hor 'k dūu as ko̰ bemb 'k boni. 6 Ta ndo̰ i hor uo, ni i dunia 'k 
majal o.  Lo yan i dɔdan ngán rɔ ̄ji-g t o, adh ni nyer rɔ ̄ji-g mbak o, ni ila hor tū ndi k 
kumu ya dee t malang o, hor'n ila ni tee i tū hor 'k a oy al bat t.  
     7 Gír dā-̰g malang 'k bembe o, yelh-g o, ngé 'k kag nang t o, dā-̰g 'k kum bābo t o, 
nin i gír tɔǵ ya dee t kéte adh nin i gír tɔǵ yan t ɓay. 8 Bani ta ndo̰ i gír tɔǵ ya dee 
kogum t al, ni ros k munyh 'k ya tɔl̄ dee.  
     9 Ji tɔŕi ta ji dɔ Kɔɔ́ɓē Nәɓa Bәra ji t i sene o, ji ndɔl̄hi dee-g'n Nәɓa rā d kumta rɔn̄ 
ni i sene o. 10 Tāani k ta 'k kogum nәko'n noo tɔŕta o, ndɔl̄h o, teen tū tni.  Ngákó̰m-g, 
sɔɔ kadh i bee ale. 11 Manh 'k sɔlh o, manh 'k kath o, a teen ta keba manh 'k kogum t 
a? 12 Ngákó̰m-g, kāg kót-g as kanh wára-̰g a? Ake kal nduú a anh kót a?  I bee ni keba 
manh 'k kath as tee manh 'k sɔlh ale.  
 

Najh ya kumkedh 'k rɔk̄um 
 
     13 Ná 'k dan si t-n i nge kumkedh o, ngeter o?  Adh háln 'k maj ni ɔj kәla-g yan k 
kem 'k lem o, kumkedhe o. 14 Bani re sḭi i k ni 'k kath kárara o, hál gák naa o, ngarā ̰
kem si t ani, ī lōi hít rɔ ̄si tū t.  Ī lōi sorh kad najh 'k rɔk̄um t o. 15 Kumkedh'n noo, i 

ngee'n ḭ dɔɔ ni al, bani i 'k nang t o, i ya dār̰ɔ ̄o, i ya Sú o. 16 Todo lo'n ni o, hál gák naa 
o i tū t ni, lo'n noo t, nya 'k diring-g o, 'k majal-g malang o, i tū t.  
     17 Ba kumkedh'n ḭ dɔɔ ni, 'k kéte bang ni, i 'k kunjh njáynjay.  Tāani kuth go, i lɔm 
o, lem o, kem 'k maj o, koo najh láw o, ni ros k kumko̰ o, k kanh 'k maj-g o, kanjh tɔś o, 
kanjh gól lo o. 18 Dubhn kum nya 'k gōth i kem lɔm t tam ya ngé-g'n indān dee-g naa t 
k lɔmɔ ni.  
 
 

Kɔjh tam ya rā ta nya 'k nang t laa ale 
      
 

Rɔ ̄naa-g k gák naa-g 'k dɔdan si t ni ḭn i ra?  ¬n i go ngur dār̰ɔ ̄si t'n rɔn̄ naa kem 
ngán rɔ ̄si t ni ala? 2 Kumnda rā si, ba íngei nya ni al ni. Ī tɔl̄i dee o, ī ndәngāi nya 
ngany o, adh ási kinge nya ale.  I tam'n too t-n ī kɔl̄i o, ī rɔī o, ba íngei nya al ni, 

todo ī gidei ale. 3 Ī gidei, ba íngei al, tam ī gidei i k gōo al, tam ya tónda tī ̰kɔɔ̄ k go 
ngurn 'k kem si sḭiko-g t.  
     4 Sḭi ngérāy-g 'k dәngam-g o, 'k dinyá-g o, rā madh naa k dunia'n i mbāth Nәɓa ni, ī 
gerhi ala?   Tam ngee'n ndig rā madh naa k duniaa ni, ni tél i ngebaa̰ Nәɓa. 5 Ake sḭi ɔj́i 
na Maktub ya Nәɓa ida najh i ndāngh a? Ndíl'n ndi kem ji t ni, ni ko̰ɓē dɔ ji t rān. 
6 Bani ni adh raj 'k ngany alh naa tit'n Maktub ya Nәɓa ida na: 

 Nәɓa mbāth ngétɔj̄ rɔ-̄g,  
 bani ni adh ngésɔlh dɔ-g raj yan ni.  

 (Kūjhnajh  3:34) 
 

     7 I bee ni, ílai dɔ si gír tɔǵ ya Nәɓa t, ba ī mbāthi Sú ani, ni a aa̰ si kɔɔ̄. 8 Ī ndɔt́i k' 
rɔ ̄Nәɓa t ani, ni a ndɔt́ k' rɔ ̄si t o.  Ī tógoi jī si, sḭi ngérā majal-g, ādhi ngarā ̰kem si 
unjh njáynjay sḭi ngé kem jōo. 9 Ī rāi rɔn̄doo o, úwai ndoo o, ī nōi o.  Ādh kәgō yasi tél 
kuwa ndoo o, ādh rɔn̄elh yasi tél wōng o. 10 Ī sɔlhi dɔ si k' no Kɔɔ́ɓē t o ani, ni a ɔs si k' 
dɔɔ.  
 

Kɔjh tam ya mbāth ngákó̰-g ale 

     11 Ngákó̰-g, ī lōi kәda najh 'k majal dɔ naa t.  Ngee'n ida najh 'k majal dɔ ngōkó̰n t 
ake gāng saria dɔ ngōkó̰n t ani, ni ida i najh 'k majal dɔ ndūnajh t o, ni gāng i saria dɔ 
ndūnajh t o. Bani re ī gāng saria dɔ ndūnajh t ani, ī ̰i ngengōm go ndūnajh al, bani ī ̰i 
ngegāng saria. 12 Ngekadh ndūnajh o, ngegāng saria o, i kogum bee.  I ngee'n as kaj o, 
nuj o ni, bani ī ̰i ná ya kadh ī gāng saria dɔ madh ɓēi t?  
 

Dee gerh nya 'k bini ale 
 
     13 Ngɔlaa'n too sḭi-g'n ídai na: Ɓoolaa, ake bíni ani, j'a j'awhi kem ɓēbo 'kreyh t.  J'a 
ji rāi ɓāl noo, j'a ji rāi gāt kadh j'a j'ingei nya dɔ t ni. 14 Sḭi'n ī gerhi nya 'k bíni al ni, 
ndi 'k kumu yasi ni i ri?  Todo sḭi ī kūndh manh'n sū sa sény, ba hindh kɔɔ̄ ni. 15 Bani 
sḭi ni, sɔɔ kadh ā ídai i bee: Re Kɔɔ́ɓē ndig, ba ji ndi k kumu ani, j'a ji rā bee, ake i bee. 
16 Bani ngɔlaa'n too, sḭi ī híti rɔ ̄si k go najh tɔj̄ rɔ ̄yasi ni, hít rɔ ̄'k bee ni i 'k majal 
malang. 17 I bee ni, ngee'n gerh lo rā maj, ba ni rā al ani, ni rā i majal.  
 

Najh ya nge nyakalhlo 
      
 

Ngɔlaa'n too sḭi ngé nyakalhlo-g, ī nōi o, ī gángi kɔrh o, tam nya 'k rɔn̄doo'n a ree dɔ 
si t ni. 2 Nyakalhlo-g yasi ndum o, kūb-g yasi kíndir-g isan o. 3 Lɔŕ yasi o, nən̄gá 
mbel yasi o, uwan kāra.  Ba kāra ni a tél najh 'k kum t k' dɔ si t o, a o̰ rɔ ̄si tit hor o, 

sḭi ī káni nyakalhlo-g ɓá tam ndɔ ̄'k tangóy t. 4Á̰i, kәgā kәla ya ngékәla-g'n sān kō ndɔrh 
yasi t, ba i kórai d ni, too nō.  Ba nō ya ngésā kō ni isō mbī Kɔɔ́ɓē ya Go̰rɔ ̄t. 5 Sḭi ī súi 
rɔ ̄si dɔnang t o, ādhi i rɔ ̄si rɔn̄elh o, ūlhi rɔ ̄si  tit dā-̰g'n ngón ndɔ ̄tɔl̄ d ni bee o. 6 Ī 
gāngi saria ɓá o, ī tɔl̄i dee 'k gōth o, ba ni mbāth go si t ale.  
 

Kɔjh tam ya kirekem t 
 
     7 Tāani ngákó̰-g, írei kem si mbóng ndɔ ̄tél Kɔɔ́ɓē t.Á̰i, ngendɔrh ngó kanh kō 'k maj 
'k dɔnang t ni ire kemn mbóng adh manh 'k takәgadɔ ed o, 'k tangóy t o ni. 8 Sḭi írei 
kem si uo, ī mbūsi ngarāk̰em si o, todo ndɔ ̄tél Kɔɔ́ɓē i ngɔr. 9 Ngákó̰-g, ī ɓarhi najh 
dɔdan si t ya kadh gāngn saria dɔsi t ale. Á̰i, ngegāng saria ra tarób t.  

     10 Ngákó̰m-g, úni go ngékɔjndū Nәɓa'n ɔrhn najh k rī Kɔɔ́ɓēe ni, tit nyandáj tū 
kony-g t o, kirekem to. 11Á̰i, j'ida na: Ngé-g'n uwan tɔg ni, rɔ ̄d nelh d. Ōoi najh ya 
kirekem ya Job ni o. Á̰i nya'n Kɔɔ́ɓē rā sene go gogh o ni.  Todo Kɔɔ́ɓē ndi k kumkal o, 
kumko̰ 'k ngany o.  
 

Najh ya túb 
 
     12 Ngákó̰m-g, nya 'k kéte ni, ī lōi túb k dɔrā,̰ ake k dɔnang, ake k túb 'kreyh 'krang.  
Ba ādhi najh yasi i aa̰ ani, i aa̰.  I ho̰ ani, i ho̰, ya kadh saria isō dɔ si t ale.  
 

Ndɔȳ ya dee 'k gōth i k tɔǵɔ 
 
     13 Dee 'kreyh dan si t kony rān a?  Ādh ni ndɔȳ.  Dee 'kreyh i ngerɔn̄elh a?  Ādh ni 
ɔs pā tɔȳ Nәɓa. 14 Dee 'kreyh dan si t i ngemɔny a?  Ādh ni ɓār kumkɔɔ-g ya 
ngékánnaa kadh nin ndɔȳn dɔn t o, kadh nin urn yibh dɔn t k rī Kɔɔ́ɓēe o. 15 Tam ndɔȳ 
'k k kinīuru a aj ngemɔny ni, adh Kɔɔ́ɓē a unn dɔɔ o, re ni rā i majal ani, a māny rɔn̄ 
dɔn t o. 16 I tam'n too t ni, ī ídai majal-g yasi rɔ ̄naa t o, ī ndɔȳi tam ya naa t o, ya kadh 
ī ngáai.  Ndɔȳ 'k k nja ngára ya dee 'k gōth ni as rā nya ngany.  
     17 Eli i dee 'k ngengur dār̰ɔ ̄tit yaji, ba ni ndɔȳ Nәɓa k nja ngára kadh manh ed al 
ni, manh ed dɔnang t al mbóng ɓāl mәtá k nā mehḛ. 18 Kuth go ani, ni tél ndɔȳ Nәɓa 
to̰ ani, dɔrā ̰adh manh ed o, dɔnang anh kumkō o.  
 
 

Najh ya nge'n ndɔm̄h tū najh 'k rɔk̄um t ni 
 
     19 Ngákó̰-g, re dee 'kreyh dan si t ndɔm̄h kɔɔ̄ tū najh 'k rɔk̄um t, ba dee 'krang-n tél 
sene k' róbo ani, 20 sɔɔ kadh ni gerh adh ngee'n tél k ngerā majal k' róbo kadh ni inya 
go majal yan ni, dee'n too aj dee kogum ta yo t o, ni uth ta majal 'k ngany-g o.  
 



Maktub 'K Kéte ya 
PIYER 

 
   Najh 'k kéte, najh lapia 

      
 

Piyer, ngōmbangkәla ya Jeju Kris. M'ndang maktub'n too m'ādh 'k gər̄a-g'n tīḭn 
naa, k' nang 'k Po̰ t o, Galat t o, Kapados t o, Aji o, Bitini t o ni.  2 Ngé-g'n Nәɓa 
Bәra gər̄a d k go gerh kéte yan t, k kul Ndíl'n ɔrh kamh d ya kadh oon ta Jeju 

Kris o, tūt mós'n dɔ d t o ni.  Kadh raj o, lɔm o, bәlan dɔ si t.  
 
 

Kәndā kem dɔ t 'k k kumu 
 
     3 Tɔŕta i k' dɔ Nәɓa Bәra 'k Ngetɔǵ 'k Kɔɔ́ ji Jeju Kris t, k gō kumko̰ yan 'k 
ngany'n ni oj'n ji rang, k go kәndā kem dɔ t 'k k kumu k kul kḭ Jeju Kris day dan 
ngékoy-g t ni.  4 Ni adh ji nyandәbā 'k a nuj al o, a nyer al o, a hindh al o'n ngōmn 
dɔrā ̰t tam yasi t ni.  5 Nәɓa ngōm si kem kinīur t, k kul tɔǵn ne tam kaj yasi'n i ngɔr 
ya kugh ni.  Ya kadh Nәɓa ɔj k' ndága dɔkāglo 'k tangóy t.  6 Káre sḭi  íngei kony 
ngɔlaa too gige ani, i tam dɔkāglo 'k sény bee t, tam ya nā-g 'k tayataya'n rān si ni.  
7 Káre nin nān kinīur yasi i k horo gige.  Kinīur yasi i 'k maj ngany tɔyh lɔŕ'n a nuj 
ni. Nya nā-g ni, ɔj i dɔ kinīur yasi k' ndága. I tam kadh kinīur yasi ɔs k dee-ge, kadh 
tɔyhn Jeju Kris o, rɔyhn o, ɔrhn tan o, ndɔ ̄teen hɔy t.  8 Sḭi'n áḭn al, ba ī tárin o, sḭi'n 
áḭn ngɔlaa'n too al, ba ī taai kemn o ni.  Ī rāi rɔn̄elh 'k kalh naa 'k ros k kɔrtaa.  9 Rɔ ̄
si nelh si, todo sḭi íngei kәgā kinīur yasi'n i kaj ya ndíl si ni.  
 

Ngékɔj ndū Nәɓa ɔjn najh ya kaj jó 
 
     10 Ngékɔjndū Nәɓa ɔjn najh ya kaj'n too. I najh raj'n sɔɔ si ni.  Nin sān ngany o, 
nin dәjen gír ngany o. 11 Nin sān gerh ke dɔkāglo o, kummbang 'k banyh-n Ndíl 

Kris 'k kem d t ni a ɔj d.  Ndíl ni ɔj kéte najh 'k loyā t ya kony-g ya Kris o, kɔrta'n a 
ree go gogh ni uo. 12 Nәɓa tḛe kum ɔj ngékɔj ndūn, nya-g 'k tam yaji t, ba i tam yad 
t ale. Ngé-g'n ɔjn najh 'k maj k kul Ndíl'n Nәɓa ilan adh jən̄ga dɔrā ̰t ni, ɔj si nya-g'n 
too. Ngékәla-g nәko ndign gerh gír nya-g'n too uo.    
 

Kɔjh ya ndi 'k kem nda o, tár ngákó̰-g o 
 
     13 I tam'n too t ni, ī tógai ta si tū gír yasi-g t o, ī ndii k mbēnje o. Ba īndāi kem si 
malang dɔ raj'n a ree tam yasi t ndɔ ̄tee hɔy ya Jeju Kris t ni. 14 Sḭi ī rāi tit ya ngán-
g 'k oon najh ni, ba ī lōi njər̄a go kumnda nya yasi-g'n ī ndii'n daya jó ni. 15 Bani i 
tit'n ngee'n ɓār si i 'k tál ni, ādhi hál si i 'k tál tū nya malang'n sḭi ī rāi t ni uo. 
16 Tit'n ndangn'n na: 

 Sḭi ī 'k tál, todo ma i 'k tál ni.  
 (NgéLeb.  19:2) 

 
     17 Ni gāng saria as go kәla ya dee-g t mbak.  Todo ni ndet kum dee kogum ale.  
Re sḭi ī ɓārin na Bәra si ani, ī njər̄ai k ɓōlho dunia'n too t laa o. 18 Sḭi ī k hál rā nya 
'k kari, 'k'n ī rāi k go'n bәra  si-g rān'n ni.  Sḭi ī gerhi adh gāngn dɔ si i k nya-g 'k  a 
nujn  ale.  Adh i lɔŕ, ake  i nar nən̄gá mbel al.  19 Bani i mós Kris 'k gātn i ngany. Ni 
i tit Ngōn bath 'k kanjh majal o, kanjh ták o.  20 Nәɓa gər̄an kéte no kәlagír dunia t, 
bani ndɔ ̄'k tangóyn t ni, ni ɔj rɔn̄ tam yasi t. 21 I k kuln ne-n sḭi ī taai'n kem Nәɓa'n 
ḭn day dan ngékoy-g t, ba adhn kɔrta ni.  I tam'n too t-n kinīur yasi o, kәndā kem dɔ 
t yasi o, i dɔ Nәɓa t ni.  
     22 Todo ngarā ̰kem si unjh njáynjay i k kul koo najh 'k rɔk̄um k kul Ndíli, tāa 
kadh ī tári ngákó̰ si-g k tár 'k kanjh gól lo. I bee ni, ī tári naa ngany ngarā ̰kem si t. 
23Todo Nәɓa oj si rang i k kō nya 'k a ndum al, bani i 'k kanjh ndum.  I k kul najh 
ya Nәɓa'n i 'k k kumu o, a to k ndɔ-̄g o ni. 24 Todo ndangn kem Maktub ya Nәɓa t 
na: 

 Dee-g malang ton i tit mu 'k mbōl bee o,  
 kɔrta yad malang i tit hút mu o.   
 Mu tut ani, hútn urh.  
 25 Bani najh ya Kɔɔ́ɓē a to ngándang.  

 (Ejai 40:6-8) 



Maktub 'k kéte ya Piyer 

 

 454 

 
 Ba i najh ngee'n too-n ɔjn si ni.  
 

Nya 'k maj 'k tayataya'n j'ingei kem Kris t ni 
 

      
 I tam'n too t ni, ínyai ndāngh-g malang o, ngam malang o, gól lo o, ndәngā nya 
o, ndáj najh o, kɔɔ̄ malang.  2 Ī rāi  tit ngán kás 'k koj kij bee. Ādhi ɓō mba ya 
ndíl 'k unjh njáynjay tāa rā si, ya kadh sḭi ī tɔgi tū kaj t. 3 Todo re ī nāi ɓá ani,  ī 

gerhi Kɔɔ́ɓē i 'k maj.  
     4 Ī ndɔt́i k' rɔ ̄ngee'n i mbalh 'k k kumu t ni.  Dee-g mbāthn kɔɔ̄, bani Nәɓa gər̄an.  
Gātn i ngany, takum Nәɓa t.  5 Ba sḭi i tit mbalh-g 'k k kumu'n a rān si kadh ī téli kúj 
ya Ndíl uo, ngégūgdɔ 'k tál-g o ni. Ya kadh ādhi nyagūg-g ya Ndíl 'k isō kum Nәɓa k 
kul Jeju Kris ni. 6 Todo idan kem Maktub t na: 

Á̰, ma m'īndā mbalh 'k kíl t Sinyo t.  
 I mbalh'n m'gәrān, 'k gātn i ngany 
 adh ngee'n taa kemn ani, rɔn̄ a sɔlhn ale.  

 (Ejai 28:16) 
 

7 I tam'n too t ni, sḭi'n ī taai kem ni, ni i 'k gātn i ngany.  Bani tam ya ngé-g'n taan 
kem al t ni, ni 

 I mbalh 'k ngérā kúj-g mbāthnn kɔɔ̄.  
 I mbalh nәko'n noo-n tél ndi kíl kúj t ni.  

 (Pā-g 118:22) 
 

8 Ba idan na: 
 I mbalh'n tóga d gīg t o.   
 I mbalh'n rā tāa adh tósōn o ni.  

 (Ejai 8:14) 
 

     Ni iga d gīg t, tam nin mbāthn koo najh ni. Adh i tam'n too t-n Nәɓa indā'n d bee 
ni.  

 Ndi k dɔ dɔɔ ya nge ya Kris sɔɔ kadh un go hál njər̄a  
ngetaakem o, kony-g ya Kris, ngekun got ji o 

 
     9 Bani sḭi i gírka 'k gər̄a o, ngégūgdɔ 'k gír d i mbangh o.  Sḭi gírdee-g 'k tál-g o, 
ngé ya Nәɓa o.  Ya kadh ɔj́i nya 'k maj kalh naa ya ngee'n ɓār si kum til t kadh ī reei 
tū kunjh yan 'k ják t ni. 10 Jó ni, sḭi i gírdee-g ale.  Ngɔlaa'n too sḭi i nge ya Nәɓa.  
Sḭi'n íngei kumko̰ al ni, ngɔlaa'n too sḭi íngei kumko̰ o.  
 

Hál ya ngétaakem-g dan dee-g t 
 
     11 Kótár-g, m'ɔj̄h si tit tər̄a-g o, ngénjər̄a mbā-g dɔnang t o, kadh ɔḡhi rɔ ̄si ngur 
dār̰ɔ'̄n rɔn̄ naa k ngarāk̰em si ni. 12 Ādhi hál si i  'k maj dan ngé-g'n i Jwip-g al t ni.  
Ī rāi tāa lo'n nin ndájn najh dɔ si t tit dee-g 'k rān majal gige, ba indān manyh kәla-g 
'k maj yasi ani, nin ɔrn ta Nәɓa ndɔ'̄n ni a ree go̰o d t ni.  
     13 Ílai dɔ si gír tɔǵ ndūko̰ɓē-g t malang, tam i Kɔɔ́ɓē-n indā d ni.  Ílai dɔ si gír 
mbangh-g'n i dɔ dee-g t malang ni. 14 Ake i ngéko̰ɓē-g'n ilan d kadh rān dee-g'n rān 
majal ni nya 'k tōr, ba tɔȳn ngérāmaj-g ni. 15 Todo 'k go ndig ya Nәɓa t-n too, lo'n ī 
rāi maj ani, ā ūthi ta mbó najh ya dee-g'n ndin daya ni. 16 Sḭi i kɔɔ́rɔ ̄si-g, ba ī lōi rā 
kɔɔ́rɔ ̄yasi tit kūb 'k kuthn dɔ kem ndul bee.  Bani ī rāi tit ɓәlo-g ya Nәɓa. 17 Íi dee-g 
malang o, ī tári ngákó̰-g malang o.   Ī ɓōlhi Nәɓa o, íi mbangh-g o.  
     18 Ɓerh-g, ílai dɔ si gír tɔǵ ya ngol si-g t k ɓōlho malang.  Bani i ngé-g'n i 'k maj 
o, k lɔm o ngóy al, bani ílai dɔ si gír ngé 'k rɔ ̄kath-g uo. 19 Lo'n dee ire kemn dɔ 
kony 'k kanjh kumn t ani, ngee'n too-n nelh Nәɓa ni. Tam ndíl 'k gerh yan t k' no 
Nәɓa t. 20 Rɔk̄um, re íngei nya 'k tōr tam rā majal-g t, ba úwai tɔg ani, íngei i kɔrta 
ri tū t?  Bani re íngei nya 'k tōr tam ya rā maj t, ba úwai tɔg ani, ngee'n too-n nelh 
Nәɓa ni. 21 Ba ɓārn si i tam ngee'n too t, todo Kris inge kony tam yasi t uo.  Ni adh 
si i nyandáj ya kadh úni go ton-g o.  

22 Ni ngee'n rā majal al bát o,  
Ingen ngam tan t al o.  

 (Ejai 53:9) 

23 Nin tájnn ani, ni tél táj d al o, rānn kony ani, ni ndáng d al o.  Bani ni inya najh 
yan i jī ngee'n gāng saria 'k gōth t ni. 24 Nәko-n ɔy majal-g yaji kem rɔn̄ t dɔ kāg t 
ni.  Ni rā bee ya kadh jḭi i 'k koy, ya kinya majal-g o, ya kadh ji ndii k kumu tam ya 
gōth t o.  

I 'k kul do yan t-n sḭi ī ngáai'n o ni.  
 (Ejai 53:5) 

 
25 Todo jó ni, sḭi ī dáyi tit bath-g bee. Bani ngɔlaa'n too ni, sḭi ī téli k' rɔ ̄ngekulh t o, 
k' rɔ ̄ngengōm  ngarā ̰kem si t o.  
 

Kɔjh najh tam ya dinyá-g o, dәngam-g o 
      
 

 Í bee uo, dinyá-g, ílai dɔ si gír tɔǵ ya nga si-g t. Ya kadh re nga dinyá 'kreyh-g 
oon ta najh ya Nәɓa ni al gige ani, nīnyá d-g asn kinge d.  I k kul najha al, bani i 
k kul hál d 'k lo ndi d t. 2 A ingen d lo'n nin indān manyh hál si i 'k unjh 

njáynjay o, i k ɓōlho o ni. 3 Ādhi nya súrɔ ̄'k maj yasi i gid si t ndága al,  'k go kuwa 
nәnga dɔ t, ake i k lɔŕ o, kūb 'k maj-g parang al o.  4 Súrɔ ̄'k maj ni, sɔɔ kadh ḭ i k 
dām ya dee 'k keme t'n a nuj al ni, adh i hál 'k lem o, lɔm  o tāa.  Ni'n noo-n i 'k gāt 
ngany ni.  5 Todo dinyá-g 'k jó 'k tál-g'n indān kem d dɔ Nәɓa t ni sún rɔ ̄d i bee.  
Adh nin ilan dɔ d gír tɔǵ ya nga d-g t, 6 i tit'n Sara oo ta Abraham, ba ɓārn kɔɔ́n ni.  
Re sḭi ī rāi maj ani, ī ɓōlhi nya 'k to ɓōlh ale. Tāani sḭi ī téli ngánn ngɔlaa'n too.  
     7 I bee ni, sḭi nga dinyá-g, ī ndii k nīnyá si-g k kumkedhe tū nya-g t malang.  Íi d 
tit jó 'k bɔrh  bee,  tam nin i dinyá-g, todo nin i ngéko̰ ndәbā raj 'k k kumu naa t 
sesi.  Ya kadh nya kogum uth ta ndɔȳ yasi ale.  
 

Nya'n sɔɔ kadh ngétaakem-g rān ni 
 
     8 Ɓay to̰ ni, i ya kadh gír yasi-g malang i go naa t o, kum si o̰ si tam ya naa t o.  Ī 
tári ngákó̰-g o. Kum si o̰ si o, ī sɔlhi dɔ si o.  9 Ī dali majal k majal madh al o, ī táji 
ndū  kumgot al o.  Bani ī tɔŕi ta si, todo ɓārn si i tam'n too t, ya kadh íngei 
nyandәbā tɔŕta. 10 Todo 

 Ngee'n ndig ndi k kumu mámak o,  
 ndig ka ̰ndɔ ̄'k maj o ani,  
 gár kadh ni ngōm ta ndo̰n tū majal t o,  
 ngōm tam tan tū najh 'k ngam t o.  
11 Adh gōng majal kɔɔ̄, ba rā maj o,  
 ni sā lɔm un gon o.  
12 Todo kum Kɔɔ́ɓē i k' dɔ ngé 'k gōth-g t o,  
 mbīn a oo ndɔȳ yad o.   
 Bani Kɔɔ́ɓē Nәɓa mbāth ngé-g'n rān majal ni.  

 (Pā-g 34:13-17) 
 
     13 Re sḭi i k láa rā nya 'k maja  ani, ná-n as rā si ndoo t? 14 Bani re kony rā si 
tam gōth t gige ani, rɔ ̄si a nelh si.   

 Sḭi ī ɓōlhi d al o, i sōli al o.  
 (Ejai 8:12) 

 
     15 Bani ɔr̄hi kamh Kris ngarā ̰kem si t tit Kɔɔ́ɓē o.  Ī númi k ndɔ-̄g kadh ī dali ná 
nәko'n dәje si gír najh kәndā kem dɔ t yasi'n kem si t ni, k kem 'k lɔmɔ o, k ɓōlho o. 
16 Ī ndii k ndíl 'k gerh 'k maj, ya kadh lo'n nin ndájn najh dɔ si t, tit dee-g 'k rān 
majal ani, rɔ ̄d sɔlh d.  Ngé-g'n ɔrhn najh 'k majal-g dɔ hál si 'k maj t kem Kris t ni, rɔ ̄
d a sɔlh d. 17 Re i go ndig ya Nәɓa t ani, i só t kadh ingei kony tam ya rā maj t, tɔyh 
ya rā majal t.  
 

Kris oy tam ya majal-g t nja kogum,  
ba i tam ya ndɔ-̄g t malang 

 
     18 Kris oy tam ya majal-g t nja kogum, ba i tam ya ndɔ-̄g t malang uo.  Ni i nge 
'k gōth'n oy tam ya ngé 'k gōth-al-g t ni, ya kadh ree seji rɔ ̄Nәɓa t.  Nin tɔl̄nn kem 
dār̰ɔ ̄t, bani Nәɓa téln 'k k kumu kem Ndíl t. 19 Ba kem Ndíl t ni, ni awh ɔj ndíl-g'n 
ton dәngáya ni najh.  20 Nin i ngé-g'n oon ta al jó, ba Nәɓa ire kemn dɔ d t ndɔ ̄ya 
Nowe t ni.  Ni ire kemn mbóng Nowe rā babir ni. I kem babír t ni dee-g 'k  sény bee, 
adh dee-g sɔśɔ-́n ajn kum manh t ni. 21 Ngee'n too i nyakɔj adh i kәla manha'n aj si 
ngɔlaa ni. Ba i kәla manha 'k ɔrh nyer 'k dār̰ɔ ̄t al, bani i gide ndíl 'k gerh 'k maj rɔ ̄

Nәɓa t 'k kul kḭ day ya Jeju Kris.  22 Jeju awh dɔrā ̰t ndi dɔ jī ko̰ Nәɓa t.  Adh 
ngékәla-g o, ngé ko̰ɓē-g o, tɔǵ-g o, ilan dɔ d gír tɔǵn t.   
 

Sɔɔ kadh ngétaakem-g ɔrhn rɔ ̄d tū majal t 
      
 

 Kris inge kony dār̰ɔn̄ t tam yaji t.  I tam'n too t-n sḭi ílai lo rā nya 'k tit'n noo rɔ ̄
si t uo, tit nya rɔ-̄g bee ni, todo ngee'n inge kony dār̰ɔn̄ t ani, ni inya majal kɔɔ̄.  
2 Dee 'k rā bee ni, got ndɔ ̄yan'n ni ndin k kumn ne ni, i 'k go ngur dār̰ɔ ̄ya dee-g 

t al, bani i 'k go ndig ya Nәɓa t tāa. 3 Kéte jó ni, jḭi ji rāi i nya-g'n ngé-g'n i Jwip-g al 
rān ni o, ji nai tūt t ngany o. Njər̄a kaya o, kumnda nya o, kas rā o, rā ta nya o, ndɔȳ 
ɓesh o, tɔl̄ dee-g o. 
     4 Lo'n sḭi ī ɓōkhi naa tū kaya-g t sed noo al ni, i nya 'k ják adh nin a gángn si. 
5 Ba nin a ɔrhn gír nya rā d ni rɔ ̄nge'n ndet ya gāng saria ya ngé 'k k kumu-g o, 
ngékoy-g o ni. 6 Tam'n noo t-n ɔjn dee-g najh 'k maj kéte jó o. Bani ngɔlaa ni, nin i 
'k koy kɔɔ̄, tāa ɔjn d najh 'k maj kéte, adh Nәɓa gāng saria dɔ d t, tit'n dee-g gāngn'n 
saria dɔ nya 'k sɔɔ dɔ rɔ ̄t ni.  Ɔjn d najh 'k maj ya kadh nin ndin k kumu tit'n Nәɓa 
ndig'n 'k sɔɔ dɔ Ndíl ni.   
     7 Tangóy nya malang i ngɔr. I bee ni ādhi kum si edh o, ī ndii k mbēnje o, ya 
kadh ī ndɔȳin. 8 No nya-g t malang ni, ī tári naa k tár 'k tәngā piling, todo tár uth dɔ 
majal-g 'k ngany. 9 Ī rāi naa mbā kanjh ɓarh najha nyeknyek.  10 I tit'n sḭi mbak 
íngein kadhkari yasi kogum kogum ni. Raj ya Nәɓa i tayataya.  Ī ngōmi raj yan k 
gōo sew. 11 Re dee 'kreyh ɔrh najh ani, sɔɔ kadh ni ɔrh i tit najh 'k ta Nәɓa nәko t.  
Re dee 'kreyh rā ɓerh adh dee-g ani, ni rā 'k go tɔǵ'n Nәɓa adhn  ni.  Ya kadh Nәɓa 
inge kɔrta tū nya-g t malang k kul Jeju Kris.   Ɔ́ri tan o, adhn tɔǵ k dɔkāglo-g kāglo-g 
ni! Amen.  
 

Madh Kris tū kony t 
 
     12 Kótár-g, dan'n nya 'k tәngā piling-g ngany nān si ani, ādhi yaá si ale.  Ī lōi gír 
kәda na, i nya 'k ják'n ree dɔ si t.  13 Bani ī rāi rɔn̄elh, todo sḭi ī madh Kris tū kony 
yan t. Sḭi i madhn-g tū kony t, ya kadh ndɔ ̄tee Kris hɔy 'k k kɔrta t ani, sḭi ā ī rāi 

rɔn̄elh párang uo. 14 Re tájn si tam rī Kris t ani, ādhi rɔ ̄si nelh si, todo Ndíl kɔrta o, 
Ndíl Nәɓa o, i dɔ si t. Ni inge kɔrta k kul si,  bani nin gángnn. 15 Re ínge kony ani, ī 
lō kadh i tam ī ̰i ngetɔl̄ dee, ake i ngeɓog, ake i ngerāmajal, ake ī lō kadh ī ̰i nge 
sātam.  16 Bani re dee 'kreyh inge kony tit nge ya Kris ani, sɔɔ kadh rɔn̄ sɔlhn al, 
bani ni ɔr ta Nәɓa kem rī'n too t. 17 Todo dɔkāglo as kadh ilan gír gāng saria  dɔ 
ngé 'k kem kúj ya Nәɓa t.  Bani re ilan gír i dɔ ji t kéte ani, tangóy ngé-g'n oon ta 
Najh 'k Maj ya Nәɓa al ni a to i banyh?  

18 Re tōr rɔ ̄dee 'k gōth kadh inge kaj ani,  
i ri-n a ree dɔ ngérā go ya Nәɓa al t o, ngérāmajal t o ni?  

 (Kūjh.  11:31) 
 

     19 I tam'n too t ni, ngé-g'n ingen kony 'k go ndig ya Nәɓa t ni, sɔɔ kadh nin rān 
maj, ba inyan ngarā ̰kem d jī Ngékub nya 'k sew t.  
 
 

Kɔjh tam ya kumkɔɔ-g t o, balsá-g t o 
      

 I bee ni m'ɔj̄h kumkɔɔ-g'n dan si t ni, ma i kumkɔɔ madh d uo.  Ma i nge 'k kum 
t ya kony ya Kris o. Ma i ngee'n i tū kɔrta'n ndɔ'̄n Nәɓa a tḛe kum t ni o. 2 Sḭi 
kumkɔɔ-g,  ūlhi ɓūt ya Nәɓa'n dan si t ni. Á̰i go d,  kadh i dee-n ɔs sesi al, bani ī 

rāi k go kem si. I tam ya kinge'n kəḡa 'k majal al, bani ī rāi k kem 'k kḭ láw go kәla t. 
3 Sḭi ī rā ngar dɔ ɓūt'n ilan jī si t ni al, bani ī téli nyandáj ya ɓūt ni.  4 Lo'n Ngol 
ngékulh-g tee hɔy ani, sḭi ā íngei kəḡa nja ya kɔrta yasi'n a hindh al ni.  
     5 I bee o, sḭi balsá-g, ílai dɔ si gír kumkɔɔ-g t.  Sḭi malang ílai dɔ si gír naa t o, ī 
sɔlhi dɔ si k' rɔ ̄naa t, todo  

Nәɓa mbāth ngé dɔngangh-g,  
bani ni raj ngé sɔlhdɔ-g.  

 (Kūjh.  3:34) 
 
6 I bee ni, ī sɔlhi dɔ si gír tɔǵ jī Nәɓa t, ya kadh dɔkāglo as ani, a ɔs si k' dɔɔ. 7 Ī 
ɓōkhi sōl-g yasi malang dɔn t, todo i nәko-n a ngōm si ni.  

     8 Ī ndii k mbēnje o, ī ndii jáj̰a ̰o. Todo ngebaa̰ si Sú njər̄a tit ɓɔl'n nō, a sā'n dee 
ya kәsan ni. 9 Ī mbāthin o, úwai tɔg kem kinīur t o, tam ī gerhi kony 'k tit'n too inge 
ngákó̰ si-g dunia t uo.  
  

Ta tɔl̄ta najh 
Ndɔȳ ya Piyer o, lapia yan o 

 
     10 Nәɓa 'k ngéraj malang ɓār si, ya kadh sḭi íngei kɔrta yan 'k ngándang sene k 
kul Kris Jeju.  Dan'n sḭi íngei kony ɓá dɔkāglo 'k sény bee'n too t ani, ni rā bee tāa 
kadh sḭi ī nganghi o, ī mbūsi o, īndā ngәra si adh yéy al o. 11 Tɔǵ o, kɔr tan o, i yan 
k dɔkāglo-g kāglo-g!  Amen.  
     12 M'ndang najh 'k sény bee'n too m'ādh si i k kul Silbḛ'n i ngōkó̰ 'k sew ni, Tit'n 
m'gír'n kadh m'ɔj̄h'n si o ni, m'ɔj́ si kadh raj'n sḭi i keme ni i raj 'k rɔk̄um ya Nәɓa, 
kadh ī rāi gágaj! 
     13 Ngékánnaa 'k gər̄a madh si-g'n ndin Babilɔn t ni o, ngōnm Mark uo, rān si 
lapia. 14 Ī rāi naa lapia k njíb ta naa 'k k tára.  Sḭi malang'n kem Kris Jeju t ni, lɔm i 
sesi!  Amen.  
      



Maktub 'K Ko ̰Jōo  ya 
PIYER 

 
    Najh 'k kéte, najh lapia 

      
 

 Simo̰ Piyer, ɓerh o, ngōmbangkәla ya Jeju Kris o. M'íla k maktubu rɔ ̄ngé-g'n ingen 
kinīur 'k gātn i ngany tit'n j'ingei'n ni.  Sḭi íngei k kul gōth ya Nәɓa yaji o, gōth ya 
Ngékaj ji Jeju Kris o. 2 Adh raj o, lɔm o, bәlan k' dɔ si t k kul gerh Nәɓa o, Jeju Kɔɔ́ 

ji o! 
 
 

Nәɓa adh nya malang'n as go hál ya ngétaakem-g t ni 
 
     3 I tɔǵ 'k ngangh ya Nәɓa-n adh ji nya malang tam ndi k kumu o, hál 'k maj k' no 
Nәɓa t o ni.  Ni adh ji k kul gerh ngé'n ɓār ji k kul kɔrta yan ne o, kem maj yan ne o ni. 
4 K kul nya-g'n too-n ni adhn ji k go kinīmínd 'k gātn i ngany o, 'k bo ngany o ni.  Ni 
adh ji, adh k kuln ne-n sḭi ī télin ngékәgā naa dɔ hál Nәɓa t ni.  Ni adh ji ya kadh sḭi ī 
gōngi nya 'k ndum 'k dunia t o, ngur nya-g kɔɔ̄ o.  
     5 I tam'n too t uo ni, ī rāi k tɔǵ si-g malang kadh īndāi kemmaj dɔ kinīur yasi t o,  
gerh nya dɔ kemmaj t o. 6 Kuwa rɔ ̄tɔg dɔ gerh nya t o, kirekem dɔ kuwa rɔ ̄tɔg t o.  
Īndāi rā go ya Nәɓa t dɔ kirekem t o. 7 Īndāi tár naa k ngákó̰-g dɔ hál 'k maj k' no Nәɓa 
t o, tár dɔ tár naa t k ngákó̰-g o. 8 Re nya-g'n noo i kem si t o, bәlan ngany o ani, ā ī 
yayi al o, ī sithi al o, lo gerh Kɔɔ́ ji Jeju Kris t. 9 Ngé'n nalh nya-g'n noo ani, ni i mundō 
adh a ̰lo sany al o.  Kunjh'n unjhn tū majal-g yan 'k jó t ni, dɔn ndígnal dɔ t kɔɔ̄.  
     10 Ngákó̰-g, i tam'n too t ni, ī rāi k tɔǵ si-g malang kadh ī gerhi ɓār'n ni ɓār si o, 
gər̄a'n ni gər̄a si o ni.  Todo lo'n sḭi rāi bee ani, ā iga si gīg t ale. 11 Re sḭi ī rāi nya-g'n 
too ani, a adhn si nya-g ngany kadh údi'n kɔr̄ɓē 'k ngándang ya Kɔɔ́ɓē yaji t o, Ngekaj ji 
Jeju Kris t o.  

     12 I bee ni, m'ā m'terh si kum nya-g'n too k ndɔ-̄g, tam sḭi ī gerhi d o, ī mbūsi kem 
rɔk̄um t ngɔlaa'n too gige. 13 Todo m'á ̰ni, i go t dan'n m'na kem kúj náng'n43 too t ni, 
m'ndól si tū nya-g'n m'terh si kum t ni. 14 Todo m'gerh adh ndɔ ̄kadh m'ínya kúj 'k 
náng'n too ni i ngɔr, tit'n Kɔɔ́ɓē yaji Jeju Kris ɔjm'n ni.  
 
 

 
Lo ree'n Najh ya Nәɓa ree jó ni 

 
     15 Bani m'ā m'rā k tɔǵm-ge kadh lo'n m'āwh ɓá ani, iga kem si dɔ nya-g'n too t k 
ndɔ-̄g.  
     16 J'ɔj si tɔǵ ya Kɔɔ́ɓē yaji Jeju Kris o, reen o ɓá. J'un i go kāg najh 'k k ngama al, 
todo jḭ i ngé 'k kum t 'k j'a ̰maj yan 'k párang'n kum ji a ̰ni. 17 Todo ni inge ki o, kɔrta o, 
rɔ ̄Nәɓa Bәran t, lo'n ndū 'k k kɔrtaa 'k maj párang tee idan na: “Ngee'n too i Ngōnm 'k 
kótár'n nelhm ngany sene ni.”44 18 Lo'n jḭ i sene dɔ mbalh 'k tál t ni, j'oo ndū'n tee dɔrā ̰
t ni.  
 

 Najh 'k kum t 'k ɔj kadh Najh ya Nәɓa 
 'k ndangi najh 'k loyā t rɔk̄um    

 
     19 Adh jḭi i k najh 'k mbūs tɔyh ya ngékɔjndū Nәɓa, ba ī rāi maj, re ī ngōmi maj tit 
lámba 'k unjh kum til t mbóng lotī o, tit dogh lotī ngarā ̰kem si t o ni. 20 Adh ī gerhi 
ngee'n too kéte: Dee kogum as kɔrh gír najh 'k loyā t 'k kem Maktub ya Nәɓa t k dɔn 
nәko ale. 21 Todo najh 'k loyā t ni ree i k go ndig ya dee t nyet ale.  Bani i Ndíl 'k Tál-n 
ɔs k dee-g ya Nәɓa adh ɔrhn najh ya Nәɓa ni.  
 

Ngékɔj ndū 'k mbáy-g k kәla d-g 
 

 

43 1:13, 14 Kúj náng, kumn na i rɔm̄ 'k a nuj. 
44 1:17  (Mk.  9:7  Mt.  17:5) 

 Tit'n ngékɔjndū 'k mbáy-g ḭn dɔdan dee-g t kéte ni.  Ngéndó 'k mbáy-g a ḭn dan si t 
uo.  Nin a reen k kәndā kok-g kekeke ya kud'n dee-g o.  Nin nējn Ngol d'n mang d 
ni o.  Nin reen k kudu dɔ d ninko-g t láw ngany o. 2 Dee-g ngany a awhn go hál 

kaya yad t o.  I tam yad t-n dee-g a gāngn go rób najh 'k rɔk̄um'n too o ni. 3 I tam 
kumnda nya'n rā d ni, adh nin rān si nya gāt t tū najh 'k mbáy-g t.  Bani saria'n gāngn 
dɔ d t jó ni a na bee o, kud yad a ɓī al bát o.  
 
     4 Nәɓa rā ngékәla-g'n rān majal ni kony, ba ni inya kogum kari ale.   Ni ɓōkh d 
malang lo 'k ngangh t bāyaa, ni do̰o d k súlu lo 'k tili t.  Ni ngōm d tam ya saria t. 5 Ni 
rā ngangh k dunia 'k jó, dan'n ni adh manh bɔkh re dɔ dee-g 'k hál majal-g 'k dunia t ni.  
Bani, ni aj Nowe'n ida nya 'k gōth wáng k' ndága ni. Ni aj dee 'krang-g siri naa t sene 
uo. 6 Ni gāng saria rúnd ɓē 'k Sɔdɔm o, Gɔmɔr o, adh téln bū hor ni.  Nin i nyandáj tam 
ya dee-g ngéhál majal k' no Nәɓa t-g. 7 Ni ɔrh Lot, dee 'k gōth.  Ni inge wōng tam rā 
nya 'k rimrim-g 'k kanjh ndūnajh t. 8 Nge 'k gōth'n too, ndi dan d t.  Ni a ̰kaya yad o, oo 
d o ani, ngarā ̰kem dee 'k gōth ni inge wōng k ndɔ-̄g ndɔ-̄g tam kәla yad-g 'k majal t. 
9 Lo'n i bee ani, Kɔɔ́ɓē gerh lo kɔrh ngérā go ya Nәɓa t tū nya nā-g t. Ba ni ngōm ngé 'k 
gōth-al-g gír saria t mbóng ndɔ ̄gāng saria t o. 10 Ba mandang ni, i ngé-g'n unn go ngur 
dār̰ɔ ̄'k nyer o, ndūko̰ɓē o.  Nin i ngé ɓōlh al o, ngé dɔngangh o.  Lo'n nin tájn kɔrta-g 
ani, rɔ ̄d ndew al bát o. 11 Ká i ngékәla-g nganghn tɔyhn d o tɔǵ d tɔyh yad gige, ká nin 
asn gāng saria táj dɔ d t no Kɔɔ́ɓē t ale.  
     12 Nya'n nin tájn ni, dee-g'n too gerhn ale. Nin ton tit dā-̰g'n dɔ d goto'n ojn d i tam 
ya kuwa o, ya tɔl̄ o kari ni. Dee-g'n too nujn rī nya-g 'k nin gerhn al. Nin a udn kem nya 
rā d 'k ndum t.  
     13 Nin a ingen kәgā nya 'k gōth-al-g yad.  Nya'n too nelh d. Nin rān nya 'k majal 
dan kada, nin i 'k ták o, yíro o. Lo'n nin i tū nyakūjh 'k rim t sesi ani, nin ingen rɔn̄elh 
tū gól yad t. 14 Dan kum d ros k rāy.  As d rā majal al bát. Nin inīn kuyh uwan'n ngarā ̰
kem dee-g 'k mbūsn al-g o.   Ngarā ̰kem d gerh lo rā kumnda nya o.  Nin i dee-g 'k Nәɓa 
ndɔl̄h-g o. 15 Nin inyan rób 'k súmu kɔɔ̄ adh ndɔm̄hn.  Nin unn go Balam, ngōn Bosor'n 
rā ta kәgā 'k gōth-al ni. 16 Bani korō ndángn dɔ kalhdɔ ndūnajh yan t.  Korō i dā ̰'k tan 
mbó ni, ɔrh najh k ndū dee kadh uth rób mbó ngekɔjndū 'k mbó'n too kɔɔ̄.  
     17 Ngé-g'n too ton i tit kәbamanh 'k kanjh manh tū t o. Nin i tit kilh manh'n nél 
manh ɔrhn kɔɔ̄ o.  Adh nin i dee-g'n Nәɓa ngōm bāya 'k tili i tam yad t k ndɔ-̄g ni. 
18 Todo nin ɔrhn sám najh 'k kari kari.  Nin inīn kuyh ya kuwa'n dee-g k kul ngur dār̰ɔ ̄

o, k kul kaya-g o.  Na sény ani, nin teen jī dee-g 'k gōth-al-g'n too t ale. 19 Nin adhn 
mínd d tam kɔɔ́rɔ ̄t, ba ninko i ɓәlo-g ya nya 'k ndum ni.  Todo nya'n tet dee rɔ ̄ni, ni i 
ɓәlo yan. 20 Nin aa̰n nyer 'k dunia t'n too k kul gerh Kɔɔ́ɓē o, Ngékaj ji Jeju Kris o.  Ba 
nin tél súndn k' tū t adh tet d rɔ ̄ani, tangóy d ni, majal tɔyh 'k kéte. 21 Lo'n nin gerhn 
gōmínd 'k tál'n adhn d ni, ba tūrn gid d ta t kɔɔ̄ ni ani, i só t kadh nin gerhn rób 'k 
gōth'n too ale. 22 Bani ree dɔ d t tit'n kūjh najh 'k rɔk̄um ida na: 

Bís tél isa nya'n tōmb ni o,  
 kó̰ borh'n ndogh ɓá ni,  
 tél ɓɔb́hulɔ bɔrɔ gogh o.  

 (Kūjh.  26:11) 
 

Ndɔ ̄ya Kɔɔ́ɓē 
      
 

 Kótár-g, ngee'n too i maktub 'k ko̰ jōo'n m'ndang m'ādh si ni. Kem d t jōo mbak ni, 
m'terh si kum o, m'ndól gír yasi 'k tál o. 2 M'terh si kum  ya kadh iga kem si dɔ nya-
g'n ngékɔjndū Nәɓa 'k tál-g idan kéte jó ni.  I ya kadh iga kem si dɔ gōmínd ya 

Kɔɔ́ɓē Ngekaj ji'n ngámbangkәla yasi-g ndón si ni o.  
     3 Nya 'k kéte ni, ī gerhi kem ndɔ ̄'k tangóyn t ani, ngésekh-g a reen k najh yad.  Adh 
nin njər̄an i go ngur dār̰ɔ ̄yad t. 
 

   Ree Kris 'k ko̰ jōo o, ndɔ ̄ya kɔɔ́ɓē o 
 
     4 Nin idan na: Ni inī míndn ya tél ni, ni i ra?  Ni a tél al, todo ka ji-g oyn jó ni, nya 
malang to kumgot'n rān'n takegadɔ lo kub nya-g t ni.  
     5 Dɔ d ndígnal dɔ nya 'k jó t kɔɔ̄.  Jó ni, i k kul najh ya Nәɓa-n dɔrā-̰g ton ni.  Nәɓa 
ɔrh nang i kum manh t o, nang to i k kul manh o. 6 I k kul manh'n too-n dunia 'k jó 
nujn kɔɔ̄ ni, todo manh ta dɔn. 7 Bani i k kul najh yan ne ni, Nәɓa ngōm dɔrā-̰g k 
dɔnang 'k ngɔlaa'n too i tam hor t.  Ni ngōmn i tam ndɔ ̄gāng saria to, kud ngérā hál 'k 
majal k' no Nәɓa t kɔɔ̄ o.  
     8 Kótár-g, ī ndii daya dɔ nya 'k kogum'n too t ale: Rɔ ̄Kɔɔ́ɓē t ni, ndɔ ̄kogum i tit ɓāl 
dubu o, ɓāl dubu i tit ndɔ ̄kogum o. 9 Kɔɔ́ɓē ɔrh bā ̰ta kinīmíndn t ale.  Tit'n dee 'kreyh-

g gírn'n ni al.  Bani ni ire kemn dɔ si t, tam ni ndig kadh dee kogum ud al, bani kadh 
nin malang ughn tū tūr hál t.  
     10 Ndɔ ̄ree Kɔɔ́ɓē a ree  tit ngeɓog dan  ndɔɔ̄.  Adh ndɔ'̄n noo t ni, dɔrā-̰g a mānn k 
ká ̰d 'k ɓār ngany o, nya-g malang a nyḛen tam hor 'k ngany t o.  Dɔnang malang k 
kәla-g 'k tū tni, hor a ró kɔɔ̄ o.  
     11 Nya-g malang'n too a nyḛen bee, sɔɔ kadh ī toi banyh? Sɔɔ kadh hál si 'k tál o, rā 
go ya Nәɓa t o ni. 12 Lo'n sḭi ī ngói ndɔ ̄ree Nәɓa ni, ī rāi tāa kadh ndɔn̄ ni ree láw o 
ani, ī njər̄ai tit'n too, 'k ndɔ'̄n too t, hor a o̰ dɔrā-̰g adh nujn o, nya malang 'k tū t a nyḛe 
tam hor t o ni. 13 Bani go kinīmínd yan t ni, ji ngói dɔrā-̰g 'k kij o, dɔnang 'k kij o. I lo'n 
nya 'k gōth a ndi tū t ni.  
     14 Kótár-g, m'ída na: I tam'n too t-n sḭi ī ngói nya-g'n too ni, ī rāi tāa kadh ni inge si 
k' non t kanjh ták o, kanjh najh dɔ si t o, kem lɔm t. 15 Ī gerhi, adh kirekem ya Kɔɔ́ɓē 
yaji i ya kadh ni aj'n ji. I tit'n ngōkó̰ ji Pol 'k kótár ndangn maktub k go kumkedh'n 
adhnn kadh adh si ni. 16 Ni ɔrh najh nya-g'n too kem maktub-g yan t malang uo. Tū 
najh yan 'kreyh-g t ni, lo gerh gírn tōr.  Adh ngéndi daya-g o, ngémbūs al-g o, tūrn gír 
nya-g'n too kɔɔ̄ tit'n nin rān'n k Maktub ya Nәɓa 'kreyh-g ni.  Tāani Nәɓa a rúnd d 
mámak.  
 

    Ta tɔl̄ta najh 
 
     17 Kótár-g, m'ída na: I tam'n too t ni, tam ī gerhi nya'n too kéte ni, ī ngōmi rɔ ̄si.  Na 
sōgh dee 'k rim-g awhn sesi tū gōth-al-g yad t, adh īsōi kɔɔ̄ tū lo ra gágaj yasi t. 18 Bani 
ī tɔgi tū raj t o, tū gerh Kɔɔ́ɓē t o, Ngékaj ji Jeju Kris t o. Adh kɔrta i yan ngɔlaa'n too o, 
k ndɔ-̄g ngándang o! 
     Amen.  
 

Maktub 'K Kéte ya 
JA̰ 

 
 Najh 'k kéte, Jeju Kris najh kumkaj 

 Najh kumkaj i 'k ta kәlagír t o, i nya 'k j'oo ɓá o.  I nya 'k j'a̰ k kum ji ɓá o, j'indā 
manyhn o, jī ji ɔdn o. 2 Kumkaj ni ɔj rɔn̄ k' ndága, adh j'an̰ ɓá o, j'ida najh 'k kum t 
yan o, j'ɔj si kumkaj 'k ngándang'n ndi rɔ ̄Bәra ji t kéte, ba tee sene ɔj ji ni.  

 
    Ngán 'k dūu-g i k kem kogum k Nәɓa Bәraa mbәnā d t    

 
     3 Nya'n too j'a ̰ɓá o, j'oo ɓá o, j'ɔj si uo, ya kadh kem si as naa k yaji.  Todo kem kas 
naa yaji i k Bәra ji o, Ngōnn Jeju Kris o. 4 Ba ji ndang najh'n too, j'adh si ya kadh 
rɔn̄elh yaji ɔth ta.  
 

Nәɓa i lokunjh 
 
     5 Kәla'n j'oo tan t ni i ngee'n too o, j'ɔj si o: Nәɓa i lokunjh, ba til goto kemn t bát. 
6 Re j'idai na ji rāi na i kem kas naa sene, ba ji njər̄ai kum til t ani, ji sorhi i mbe ɓay, 
ba ji rāi i k go ya najh 'k rɔk̄ume ale. 7 Bani re ji njər̄ai dan lokunjh t tit'n nәko i dan 
lokunjh t ni ani, kem ji as naa o, mós Jeju Kris Ngōnn a unjh ji tū majal-g t  mbak o.  
 

Lo kinge mānyrɔ ̄tam ya majal t 
 

     8 Re j'idai na majal yaji goto ani, ji góli i rɔ ̄ji, ba najh 'k rɔk̄um goto kem ji t. 9 Ba 
re j'idai majal yaji-g k' ndága ani, ni i 'k sew o, 'k gōth o, ya kadh māny rɔn̄ dɔ majal 
yaji t o, ni unjh ji tū nya 'k gōth-al-g t malang o. 10 Re j'idai na ji rāi majal al ani, ji 
rāin i ngesorh t, adh najh yan goto kem ji t.  
      
 

 Ngánm 'k dūu-g, m'ndang nya-g'n too maktubu, m'ādh si ya kadh ī rāi majal al bát.  
Ba re dee 'kreyh rā majal ani, jḭi i k Nge kɔrh najh ji rɔ ̄Bәra ji t, adh i Jeju Kris, dee 
'k gōth. 2 Ni i nyagūg kadh iga dɔ majal yaji-g, bani i yaji ngóy al, bani i tam majal-

g ya dunia malang uo.  
 

Dee'n gerh Jeju Kris ani, ni ngōm gomíndn 

1 

2 

     3 Re ji ngōmi gomíndn-g ani, i lo'n noo t-n ji gerhi adh ji gerhin ni. 4 Ngee'n ida na: 
M'gerhn, ba ni ngōm gomíndn-g al ani, ni i ngesorh o, najh 'k rɔk̄um goto kemn t o. 
5 Bani ngee'n ngōm najh yan ani, tár ya Nәɓa i kemn t 'k rɔr̄ɔ-g t ɔth ta.  I lo'n noo t-n ji 
gerhi adh jḭi i kemn t ni. 6 Ngee'n ida na n'ndi i kemn t ani, sɔɔ kadh ni njər̄a tit'n Jeju 
njər̄a'n uo ni.  
     7 Kótár-g, i gomínd 'k kij-n m'ndang m'ādh si too al, bani i gomínd 'k jó'n i sesi ta 
kәlagír t ni. I gomínd 'k jó adh i najh'n sḭi ōoi ɓá ni. 8 Gomínd 'k kij-n m'ndang 
maktubu m'ādh si, adh nya'n too i rɔk̄um kemn t o, kem si t o, todo til a mān, ba 
lokunjh 'k rɔr̄ɔ-g t unjh ɓá.  
     9 Ngee'n ida na n'ndi i tū lokunjh t, ba ni imh ngōkó̰n ani, ni na i kum til t ɓay. 
10 Ngee'n tár ngōkó̰n ani, ni ndi i tū lokunjh t, adh nya'k iga ngōkó̰n gīg t goto kemn t. 
11 Bani ngee'n imh ngōkó̰n ani, ni i tili o, ni njər̄a i tili o, adh ni gerh lo'n ni awh k' tū t 
ni ale.  Ni gerh al, tam til uth kumn kɔɔ̄.  
 

   Ngán 'k dūu-g o ngébaa̰ d-g o 
 
12 M'ndang maktub m'ādh si, ngánm 'k dūu-g, tam rīn t ni, majal-g yasi i 'k māny rɔ ̄dɔ 
t ɓá. 13 M'ndang maktub m'ādh si, sḭi bәra-g, tam ī gerhi ngee'n i 'k ta kәlagír t ni.  
M'ndang maktub m'ādh si, sḭi balsá-g, tam ī dumhi kaya dee ɓá.  
M'ndang maktub m'ādh si, sḭi ngán-g, tam ī gerhi Bәra.  
14 M'ndang maktub m'ādh si, sḭi bәra-g, tam ī gerhi ngee'n i 'k ta kәlagír t ni. 
 M'ndang maktub m'ādh si, sḭi balsá-g, tam sḭi i k ngangha, adh najh ya Nәɓa ndi kem si 
t o, ī dumhi kaya dee ɓá o.  
     15 Ī tári dunia'n too al, ake i nya-g 'k kem dunia t ale. Dee'n tár dunia ani, tár ya 
Bәra ji goto kemn t. 16 Ji gerhi adh ī tári dunia al, todo nya malang 'k kem dunia t, i 
ngur dār̰ɔ ̄o, kumnda nya o, tɔj̄ rɔ ̄'k k kumu o, ḭn i rɔ ̄Bәra ji t al, bani ḭn i dunia t. 
17 Ba dunia a mān k ngurn-g malang, bani ngee'n rā nya'n Nәɓa ndig ni ani, a ndi 
ngándang.  
 

Ngébaa̰ Kris 

     18 Ngán 'k dūu-g, i kummbang 'k tangóy t ta. Ba i tit'n ōoi'n ɓá kadh ngebaa̰ Kris a 
ree ni. Ngɔlaa'n too ngébaa̰ Kris ngany ughn ɓá.  I lo'n noo t-n ji gerhi adh i kummbang 
'k tangóyn t ta ni. 19 Nin teen dan ji t kɔɔ̄, bani nin i yaji al, todo re nin i yaji ani, a 
ndin seji. Bani tee d dɔdan ji kal t'n noo ɔji ji adhnin malang i yaji al ni.  
     20 Bani sḭi'n ni k tál ur yibh dɔ si t, adh sḭi ī gerhi kum malang ni. 21 M'ndang 
maktub m'ādh si, tam sḭi ī gerhi najh 'k rɔk̄um al ale.  Bani i tam ī gerhin o, ī gerhi adh 
najh 'k sorh kogum tee tū najh 'k rɔk̄um t al ni. 22 Ná'n i ngesorh ni?  I ngee'n nēj na 
Jeju i Kris al ni ala?  
     Ngee'n nēj Nәɓa Bәra o, Ngōnn o ani, ngee'n noo i ngebaa̰ Kris. 23 Dee'n nēj Ngōn 
Nәɓa ani, ni i k Bәran ne al o. Ngee'n ida najh ya Ngōn Nәɓa k' ndága ani, ni i k Bәran 
ne uo.  
     24 Ādhi nya'n ōoi ta kәlagír t ni ndi kem si t.  Re nya'n ōoi takәlagír t ni ndi kem si t 
ani, i bee ni, sḭi ī ndii i kem Ngōn Nәɓa t o, kem Bәran t uo. 25 Ngee'n too i kinīmínd'n 
ni adh ji ni, i kumkaj 'k ngándang.  
     26 M'ndang maktub, m'ādh si dɔ nya-g'n too t i najh ya ngé-g'n a tīn̰ ta si ni. 27 Bani 
yibh kur yan'n íngei ɓá ni, ndi kem si t adh indā kum si ndó 'krang t al, bani yibh kur ni 
ndó si nya malang, adh i rɔk̄um ba i sorh al bát.  Tit'n ni ndó'n si ni, ī ndii kemn t.  
 
 

Tár ya Nәɓa o, kәndā kem dɔ t ya ngétaakem-g o 
 
     28 Ba ngɔlaa'n too ni, ngán 'k dūu-g, ī ndii kemn t ya kadh lo'n ni tee hɔy ani, j'a ji 
ndii garara o, rɔ ̄ji a sɔlh ji takumn t ndɔ ̄téln t al o.  
     29 Re ī gerhi adh ni i 'k gōth ani, ā ī gerhi kadh ná nәko'n rā gōth ni, ī gerhi Nәɓa 
ojn.  
      
 

Á̰i tár k ják'n Bәra ji adh ji, ya kadh ɓārn ji ngán Nәɓa ni! Ba jḭi i bee.  I tam'n too t-
n dunia gerh ji al ni, tam ni gerhn jó ale. 2 Kótár-g,  ngɔlaa'n too jḭi i ngán Nәɓa, ba 
j'a ji toi i banyh, ji gerhi al ɓay, ke j'a ji toi i banyh wa.  Bani ji gerhi kadh lo'n ni 

tee hɔy ani, j'a ji toi i titn, todo j'aḭn tit'n ni ton ni. 3 Ba dee'n indā kemn dɔn t ani, ni i 
'k kunjh njáynjay tit'n nәko i 'k kunjh njáynjay o ni.  
 

3 

Kәla ya ngán Nәɓa o, ya ngán Sú o 

 
     4 Dee'n rā majal ani, alh i dɔ ndūnajh o. Adh kalhdɔ ndūnajh i majal. 5 Ī gerhi Jeju 
tee hɔy tam ya kɔrh majal-g t ni, majal goto kemn t bát. 6 Dee'n ndi kemn t ani, ni a rā 
majal ale.  Ba dee'n rā majal ni, an̰ al o, gerhn al bát o.  
     7 Ngán 'k dūu-g, ādhi dee kogum tī ̰ta si ale.  Ngee'n rā nya 'k gōth ani, i gōth tit ni i 
gōth ni. 8 Ngee'n rā majal ani, i ya Sú, todo i Sú-n rā majal 'k takәlagír t ni.  I tam 
najh'n noo t-n Ngōn Nәɓa tee hɔy tam kadh nuj kәla-g ya Sú ni. 9 Ná nәko'n Nәɓa ojn 
ni, a rā majal al, tam kō Nәɓa ndi kemn t, adh ni as rā majal al, tam Nәɓa ojn. 10 I lo'n 
noo t-n dee-g a gerhnn ngán Nәɓa o, ngán Sú o ni. Ná nәko'n a rā nya 'k gōth-al o, 
ngee'n tár ngōkó̰n al o ani, ni i ya Nәɓa ale.  
 

Tár 'k dɔdan ngákó̰ t 
 
     11 Ngee'n too i kәla 'k ōoi ɓá, i 'k ta kәlagír t, sɔɔ kadh ji tári naa. 12 Ba kadh ji rāi 
tit ya Kaḛ ale.  Ni ngee'n i ya kaya dee ni, adh ni tɔl̄ ngōkó̰n 'k dәngam.  Ba i tam ri tāa 
ni tɔl̄n?  I tam kәla-g yan i 'k rim, ba kәla-g ya ngōkó̰n i 'k gōth. 13 Ngákó̰-g, ādhi ɔr 
kum si al, re dunia imh si ni. 14 Ji gerhi adh ji māni tū yo t kɔɔ̄, j'ughi tū kumkaj t, tam 
ji tári ngákó̰-g.  Ngee'n tár ngōkó̰n al ani, ndi i tū yo t. 15 Ná nәko'n  imh ngōkó̰n ani, 
ni i ngesiuri, ba ī gerhi adh ngesiuri a ndi k kumkaj 'k ngándang kemn t ale.  
     16 I lo'n noo t-n ji gerhin tár ni. I k go'n noo t-n ni adhn rɔn̄ tam yaji tni.  Sɔɔ kadh 
jḭi j'adhi rɔ ̄ji tam ya ngákó̰-g t o. 17 Bani re ná wanh i k nya 'k dunia t, ba ni a ̰ngōkó̰n 
i 'k nalh nya, ba uth kemn kanjh kadhn nya ani, tár ya Nәɓa ndi kemn t i banyh? 
18 Ngán 'k dūu-g, ādhi ji tári k najha, ake k ndo̰ ji al, bani i tū kәla t o, tū najh 'k rɔk̄um 
t o tāa. 19 I lo'n noo t-n ji gerhi adh jḭi i ya najh 'k rɔk̄um ni, adh j'adhi kem ji ndi 
garara k' non t. 20 Todo re ngarā ̰kem ji uwa ji k najha ani, Nәɓa i 'k bo tɔyh ngarā ̰kem 
ji.   Adh ni gerh nya malang.  
     21 Kótár-g, re ngarā ̰kem ji uwa ji k najha al ani, kem ji ndi garara no Nәɓa t. 22 Ba 
i nya rí-n ji gidei jīn t ni, j'a j'ingei tam ji ngōmi gomíndn-g o, ji rāi nya 'k isō kumn o. 
23 Ngee'n too i gomíndn: Kadh ji taai kem rī  Ngōnn Jeju Kris, ba kadh ji tári naa tit 
gomíndn'n adh ji ni. 24 Ngee'n ngōm gomíndn-g ani, ndi i kemn t o, ni ndi kem dee'n 
noo t o.  I lo'n noo t-n ji gerhi kadh ni ndi kem ji t ni, i k kul Ndíl'n ni adh ji ni.  

Ndíl ya najh 'k rɔk̄um o,  
ndíl k ngé tī ̰ta d-g o 

 
 

 Kótár-g, ī lōi taa kem ndíl-g malang.  Bani ī nāi ndíl-g ni,  kadh ī gerhi d.  Re nin i 
ya Nәɓa ani, kadh ā ī gerhi d tāa. Ī nāi d todo ngékɔjndū 'k mbáy-g ngany teen 
dunia t. 2 Ā ī gerhi Ndíl ya Nәɓa i bee: Ndíl mbak'n idan ta d t na Jeju Kris ree i 

kem dār̰ɔ ̄t ni i ya Nәɓa. 3 Ndíl-g mbak'n idan k' ndága na Jeju Kris ree i kem dār̰ɔ ̄t al 
ani, nin i ya Nәɓa ale.  Ngee'n noo i ya ngebaa̰ Kris: Ni ngee'n ōoi rīn kéte ni, ba ni i 
dunia t ɓá.  
     4 Sḭi ngán 'k dūu-g, sḭi ī ya Nәɓa, adh ī dumhi d ɓá. Tam ngee'n i kem si t ni, ni i 'k 
bo tɔyh ngee'n i kem dunia t ni. 5 Nin i 'k dunia t. I tam'n noo t-n nin ɔrhn najh 'k dunia 
t, adh dunia oo d ni. 6 Jḭi i ya Nәɓa.  Ngee'n gerh Nәɓa ani, a ōo ji. Ngee'n i ya Nәɓa al 
ani, a ōo ji ale.  I lo'n noo t-n ji gerhi Ndíl 'k rɔk̄um o, ndíl 'k rɔk̄um al o ni.  
 

Nәɓa tár ji ni, sɔɔ kadh ji tári ngákó̰-g o 
 
     7 Kótár-g, ādhi ji tári naa. Gár kadh ji tári naa, todo tár ḭ i rɔ ̄Nәɓa t, ba ná nәko'n 
tár ni, Nәɓa ojn o, ni gerh Nәɓa o. 8 Ngee'n tár al ani, ni gerh Nәɓa al, todo Nәɓa i tár. 
9 I go'n too t-n tár ya Nәɓa tee hɔy k' rɔ ̄ji t ni, todo Nәɓa ila Ngōnn 'k kal kogum dunia 
t laa, ya kadh ji ndii k kumu k kuln ne. 10 Ngee'n too-n i tár'n jḭi ji tári Nәɓa al, bani ni 
tár ji kéte, adh ni ila Ngōnn i tit nyagūg tam mānyrɔ ̄dɔ majal-g yaji t. 11 Kótár-g, re 
Nәɓa tár ji tit'n too ani, sɔɔ kadh ji tári naa uo.  
     12 Dee kogum 'k ka̰ Nәɓa nyet goto.  Re ji tári naa ani, Nәɓa ndi kem ji t o, tár yan 
ɔth ta kem ji t o. 13 I lo'n noo t-n ji gerhi adh ji ndii kemn t o, ni ndi kem ji t o ni, tam 
ni adh ji Ndíln. 14 Ba jḭi, j'aḭn ɓá o, j'ɔrhi najh 'k kum t ɓá o, adh Bәra ji ila Ngōnn adh i 
Ngekaj dee-g 'k dunia t. 15 Ngee'n ida tan t na: “Jeju i Ngōn Nәɓa” Nәɓa ndi kemn t o, 
ni ndi kem Nәɓa t o. 16 Adh jḭi ji gerhi tár ya Nәɓa ɓá o, ji taai kem tár ya Nәɓa'n tam 
yaji t o ni.  
     Nәɓa i tár.   Adh ngee'n ndi kem tár tani, ndi i kem Nәɓa t o, Nәɓa ndi kemn t o. 
17 I bee-n tár ɔth'n ta kem ji t ni, ya kadh ji ndii garara ndɔ ̄saria t. Tit'n ni ndin ni, ji 

4 



Maktub 'k kéte ya  Ja ̰
 

 471 

ndii dunia t bee uo. 18 Ɓōlh goto kem tár t, bani tár 'k ɔth ta təb̄a ɓōlh kɔɔ̄.  Tam ɓōlh i 
urkɔl.   Ngee'n ɓōlh ani, tár ɔth ta kemn t ale.  
     19 Ji tárin tam ni tár ji kéte. 20 Re dee 'kreyh ida na: M'tár Nәɓa, ba imh ngōkó̰n 
ani, ni i ngesorh. Todo ngee'n tár ngōkó̰n'n ni an̰ ni al ani, ni a tár Nәɓa'n ni an̰ al ni i 
banyh? 21 Ba jḭi i k gomíndn ne.  Ngee'n tár Nәɓa ani, sɔɔ kadh ni tár ngōkó̰n uo.  
 

Kinīur dumh dunia'n too 
      
 

 Dee'n taa kem adh Jeju i Kris ani, Nәɓa ojn.  Dee'n tár Bәran ani, ni tár ngee'n 
Bәran ojn ni uo. 2 I lo'n noo t-n ji gerhi adh ji tári ngán Nәɓa ni, lo'n ji tári Nәɓa o, 
ji ngōmi gomíndn-g o ni. 3 Adh tár ya Nәɓa-n too: Kadh ji ngōmi gomíndn-g, ba 

gomíndn-g i nya 'k ɔyh ale. 4 Tam nya malang'n Nәɓa ojn ni, ni dumh dunia o. Ba tet rɔ ̄
'k dumh dunia, ngee'n i kinīur yaji. 5 I ná-n i nge dumh dunia ni?  I ngee'n taa kem adh 
Jeju i Ngōn Nәɓa ni tāa ala?  
     6 I ni, Jeju Kris'n ree k manha o, mós o ni.  I k manha ngóy al, bani i k manha o, k 
móso o ni.  I Ndíln ida najh 'k kum t ni, tam Ndíl i najh 'k rɔk̄um. 7 Nin mәtá-n idan 
najh 'k kum t 'k dɔrā ̰t ni: Bәra o, Najh o, Ndíl 'k Tál o. Nin i mәtá, ba i go naa t. 8 Nin 
'k mәtá-g'n idan najh 'k kum t dɔnang t laa ni: Ndíl o, manh o, mós o, adh nin mәtá i go 
naa t. 9 Re ji taai najh 'k kum t ya dee-g ani, najh 'k kum t ya Nәɓa i 'k bo alh naa. 
Tāani najh 'k kum t ya Nәɓa'n too ni, idai najh 'k kum t ya Ngōnn. 10 Ngee'n taa kem 
Ngōn Nәɓa ani, ni i k najh 'k kum t yan kemn nәko t o.  Ngee'n taa kem Nәɓa al ani, ni 
ɔsn i sorh, tam ni taa kem najh 'k kum t ya Nәɓa'n ida tam  ya Ngōnn t ni ale. 
11 Ngee'n too i najh 'k kum t ni: Nәɓa adh ji kumkaj 'k ngándang o, kumkaj ni i kem 
Ngōnn t o. 12 Ngee'n i k Ngōno ani, ni i k kumkaja. Ngee'n i k Ngōn Nәɓa al ani, ni i k 
kumkaja ale.  
 

Kɔjh tam ya ndɔȳ t 
 
     13 M'ndang nya-g'n too maktubu m'ādh si ɓá, sḭi'n ī taai kem Ngōn Nәɓa ni ya kadh 
ī gerhi sḭi i k kumkaj 'k ngándang. 14 I tam'n too t-n ji ndii garara k' non t, tam re ji 
gidei nya 'kreyh k go'n ni ndig ni ani, ni a oo ji. 15 Ba re ji gerhi adh ni oo ji dɔ nya'n ji 
gidei t ni ani, ji gerhi jḭi i k nya ri nәko'n ji gidein ni.  

     16 Re dee 'kreyh a ̰ngōkó̰n rā majal 'kreyh 'k ya koy al ani, sɔɔ kadh ni gide na Nәɓa 
a adh ngōkó̰n tél k kumn ne.  M'ɔr̄h najh dɔ ngé-g'n rān majal 'k ya koyn al ni.  Tam 
majal 'kreyh i 'k ya koyn. Majal 'k tit'n noo-n m'ída na: K ī ndɔȳi tamn t ni ale. 17 Nya 
'k gōth-al-g malang i majal, ba majal 'kreyh i 'k ya koy ale.  
 

Nәɓa ngōm ngétaakem-g 
    
  18 Ji gerhi dee'n Nәɓa ojn ani, rā majal al, bani ngee'n Nәɓa ojn ni ngōm rɔn̄ nәko, 
adh kaya dee ɔdn ale. 19 Ji gerhi kadh jḭi i ya Nәɓa, ba dunia malang i gír tɔǵ ya kaya 
dee t.  
 

 Ta tɔl̄ta najh    
 
     20 Ji gerhi adh Ngōn Nәɓa ree ɓá o, ni adh ji ter kadh ji gerhi ngee'n i 'k rɔk̄um o.  
Jḭi i kem ngee'n i 'k rɔk̄um t o, i Ngōnn Jeju Kris o, ngee'n i Nәɓa 'k rɔk̄um o, 'k k 
kumkaj 'k ngándang o ni.  
     21 Ngán 'k dūu-g, ī ngōmi rɔ ̄si dɔ ɓesh-g t.  
 



Maktub 'K Ko̰ Jōo ya 
JA̰ 

 
 Najh 'k kéte, najh lapia 

      
 

a kumkɔɔ, m'ndang maktub, m'ādhi, ngōn 'k dinyá 'k gər̄a dana, sḭi k ngáni-g'n 
m'tár d kem najh 'k rɔk̄um t ni. Ba i ma k kérm-n m'tár d al, bani ngé-g'n gerhn 
najh 'k rɔk̄um malang ni uo. 2 Ji tár si tam najh 'k rɔk̄um'n ndi kem ji t ni, a ndi 

seji ngándang ngándang.  
     3 Raj o, kumko̰ o, lɔm o, nya-g'n noo i 'k ḭn  dām ya Nәɓa Bәra ji t o, dām ya 
Kɔɔ́ɓē Jeju Kris 'k Ngōn Bәra ji t o, a ndin seji kem najh 'k rɔk̄um t naa t k tár.  
 
 

Njər̄a kem najh 'k rɔk̄um t k tár 
 
     4 Ma i k rɔn̄elhe ngany tam m'ínge ngáni-g 'k njər̄an tū najh 'k rɔk̄um t.  Nin 
njər̄an k go gomínd'n j'ingei rɔ ̄Bәra ji t ni. 5 Ba ngɔlaa'n too, m'rāi ɓɔ,́ ngōnm 'k 
dinyá m'ndang i gomínd 'k kij-n m'ādhi ni al, bani i nәko'n i seji takәlagír t ni.  
M'ndig kadh ji tári naa. 6 Ngee'n too i tár.  Sɔɔ kadh ji njər̄ai go gomíndn-g t. Ngee'n 
too i gomínd'n sḭi ōoin takәlagír t ni, ya kadh sḭi ī njər̄ai tū tár t ni.  
 

 Nyakɔj ya nge gól o, ya ngebaa̰ Kris o 
 
     7 Todo ngégól-g ngany teen dunia t.  Nin idan na: Jeju Kris ree i kem dār̰ɔ ̄dee t 
al.  Ngee'n noo i ngegól o, ngebaa̰ Kris o. 8 Ī ngōmi rɔ ̄si tāa ya kadh kanh kәla yaji 
ta tī ̰ale.  Bani ī ngōmi kadh j'ingei kәgā nja yaji k as rep. 9 Dee nәko'n tīl, adh ndi 
kem ngәrandó ya Kris t al ni, Nәɓa yan goto bát. Ba dee'n ndi i kem ngәrandó'n too t 
ni i k Bәra ji o, Ngōnn o. 10 Re ná wanh ree lo si, ba i k ngәrandó'n too al ani, ādhi 
awh kúj yasi t al o, ī rāin lapia al o. 11 Todo ngee'n rān lapia ani, kem d i gō naa t 
dɔ kәla 'k majal-g yan t.  
 

 Ta tɔl̄ta najh 

     12 Ma i k nya ngany kadh m'ndang maktubu m'ādh si, ba m'ɔd́ ndang k kɔɔyo al 
o, manh maktubu al o. Bani m'ndig kawh rɔ ̄si t kadh j'ɔrhi najh k naa k ta ji, ya 
kadh rɔn̄elh yaji ɔth ta.  
     13 Ngáni-g'n i 'k gər̄a ni rāin lapia.  
      

Maktub 'K Ko ̰Mәtá ya 
 JA̰ 

 
    Najh 'k kéte, kәla 'k maj ya Gayus 

      
 

a kumkɔɔ, m'ndang maktub m'ādhi, i Gayus, kótár'n m'tárn kem najh 'k rɔk̄um t 
ni.  
     2 Kótár, m'ndig kadh nya-g yai malang dīb o, rɔī ngáa tit'n ndíli ngáa'n o ni. 

3 Ma i k rɔn̄elhe ngany lo'n ngákó̰-g ree ɔthn, adh nin ɔjn najh 'k kum t 'k rɔk̄um yai 
ni.  Idan na ī njər̄a i kem najh 'k rɔk̄um t. 4 Rɔn̄elh yam 'k tɔyh ngee'n noo goto, lo'n 
m'ōo na ngánm-g njər̄an kem najh 'k rɔk̄um t ni.  
 

Ngé kɔj najh-g'n ḭn lo 'krang t ni, i ya kuwa d k' rɔ ̄t 
 
     5 Kótár, ī rā i nya 'k sew tam ya ngákó̰-g t, adh i ngákó̰ 'k tər̄a-g gige. 6 Nin idan 
najh tár yai no ngékánnaa t o.  Ī rā d maj o, adh d nya tam ya sád t o, ī rā i nya 'k 
ndet ya Nәɓa. 7 I tam  rī Jeju Kris t-n nin awhn'n ni, bani nin taan nya jī ngétaakem 
al-g t ale. 8 Bee tāani, sɔɔ kadh j'uwai dee 'k bee-g sásap k' rɔ ̄ji t, kadh ji rāi sed tam 
ya najh 'k rɔk̄um t.  
 
 

Diotrep nin k Demetrius 
 
     9 M'ndang najh 'kreyh-g, m'ādh ngékánnaa ɓá. Bani Diotrep ndig kadh ni i ngol 
dɔdan d t, ba ni uwa ji k' rɔn̄ t ale. 10 I tam'n too t-n, re ma m'ā m'āwh rɔ ̄si t ani, 
m'ā m'terh kem kәla yan 'k majal 'k rim'n sā'n ta ji ni.  Ba i ngee'n too ngóy al, ba ni 

2 



Maktub 'k ko ̰mәtá ya 

 Ja ̰
 

 475 

uwa ngákó̰-g k' rɔn̄ t al o.  Ngé-g'n ndign rā ni, ni ɔgh d rā o, ni təb̄a d dan 
ngékánnaa t.  
     11 Kótár, ī ndáj majal al, bani i maj tāa.  
Ngee'n rā maj ni i ya Nәɓa.  Ngee'n rā majal ni, ni a ̰Nәɓa ale.  
 

    Demetrius dee ya Nәɓa 
 
     12 Dee-g malang o, najh 'k rɔk̄um nәko uo, ɔrhn najh 'k kum t ya Demetrius.  Jḭ 
j'ɔj najh 'k kum t dɔn t uo, adh ī gerh najh 'k kum t yaji i rɔ.̄  
 

Ta tɔl̄ta najh 
 
     13 Ma i k nya-g ngany kadh m'ndang m'ādhi, bani m'ndig rā k manh maktubu al 
o, k kāg ndang maktubu al o. 14 Bani m'ndig kaḭ 'k ngɔr'n too t, kadh j'ɔrh najh k 
naa k ta ji tāa.  
     15 Adh lɔm i sei.  
      Kóra madhi-g rāin lapia.  
     Ī rā kóra madh-g lapia k rī d-ge kogum kogum.  
 



Maktub ya 
 JUD 

 
   Najh 'k kete, najh lapia 

      
 

a Jud, ma i  ɓerh ya Jeju Kris o, ngōkó̰ Jak o. M'íla k maktubu k' rɔ ̄ngé-g'n Nәɓa 
ɓār d t ni.  Nin ingé-g'n Nәɓa Bәra ji tár d o, ngé-g'n Jeju Kris ngōm d o ni.  
     2 Adh kumko̰ o, lɔm o, tár o, bәlan k' dɔ si t.  

 
Najh ngōm rɔ ̄maj 'k ya mbāthn túy taakem 

 
     3 Kótár-g, m'ndig kadh m'ndang maktub, m'ādh si najh ya kaj yaji'n j'igai naa dɔ t 
ni.  Ba m'ás rā al, todo kemm ɔs sem kadh m'rā maktub, ya kadh m'ɔj̄h'n si kadh ī rɔī 
tam kinīur'n Nәɓa adh ngé 'k tál-g nja kogum ngóy ni. 4 Todo dee 'kreyh-g gurhyun 
dɔdan si t.  Nin i ngé-g'n ndangn najh yad maktubu kete, adh gāngn saria dɔ d t ɓá ni.  
Nin i dee 'k ngéhál majal-g 'k ngémbāth Nәɓa.  Nin tūrn raj ya Nәɓa yaji adh tél nya rā 
kaya o.  Jeju Kris ngóy-n i Kɔɔ́ ji o, i Kɔɔ́ɓē yaji o ni.  Nin nējn ngee'n too kɔɔ̄.   
 

Got najh ya nyandáj 'k rā nya ɓá dɔngétɔś t o, ngémbāth Najh t o 
 
     5 Káre sḭi ī gerhi mbak gige ani, m'ndig kadh iga kem si dɔ nya-g'n too t.  Kɔɔ́ɓē aj 
ngé-g'n ni tee sed dɔnang 'k Ejipt t.  Kuth go ani, ni nuj ngé-g'n taan kemn al ni kɔɔ̄.  
6 Ngékәla-g'n ngōmn lo yad 'k takәgadɔ al, bani nin inyan lo ndi yad ni, ni do̰o d k súl 
kum til 'k ngándang t, ba ngōm d  ya ngóon ndɔ ̄saria 'k bo. 7 Ni rā bee k ɓēbo 'k Sɔdɔm 
o, Gɔmɔr o, k ɓēbo-g'n gīrn dɔ d rān o ni.  Nin ɓōkhn rɔ ̄d kaya t tit'n nin rān'n ni, nin 
awhn go dār̰ɔ ̄'k tayataya t, adh ni rā d i tit nyandáj k' no dee-g t, todo nin ingen saria 
hor 'k ngándang ngándang.   
 

    Kɔrh gír kәla ya ngéndó dee-g 'k gōth-al-g    

     8 Bani i bee uo, dee-g'n too nin gurhyun dɔdan si t, rān adh dār̰ɔ ̄d tél nya 'k nyer k 
kul nī yad-g.  Nin mbāthn ndūko̰ɓē-g o, gángn kɔrta ya ngékәla-g 'k dɔrā ̰t o. 9 Misel, 
ngol ngékәla-g nējn naa o, gákn naa o, k Súu tam nīnh Mowij t.  Káre i ni gige, ni as 
gáng Sú ale.  Bani ni ida na: Kɔɔ́ɓē a ndángi. 10 Bani dee-g'n too nin gángn i nya 
malang 'k nin gerhn ale.  Ba nya'n gerhn 'k go koj d t ni, nin ndɔm̄hn tū nya-g'n noo t. 
Nya'n nin gerhn nin i tit da-̰g'n gír yad goto ni bee.   
     11 Rɔn̄doo i yad! Todo nin unn i go Kaḛ.  Adh ɔrn ngɔd̄ k' tū ndɔm̄h ya Balam t, tam 
ya kingen kәgā o.  Nin udn kɔɔ̄ lo nēj najh t tit ya Kore o.  
     12 Nin i nya 'k ták dan nyakūjh tár yasi t o.  Nin isan sesi kanjh ɓōlh o.  Nin i 
ngékulh-g'n ndānn kem d ninko-g ni.  Nin i kilh manh 'k kanjh ked'n nél ila d dáy sed ni 
o.  Nin i kāg 'k simalān, kanhn goto o, nin i 'k kɔrh k ngәra d kɔɔ̄ adh nin oyn nja jōo.  
13 Nin i bәngál bā kath 'k ngangh'n ɔs húlu nya 'k nyer-g yad k' ndága o.  Nin i tínyo-
g'n dáyn k' lo-g t o ni, ngōmn til 'k ndul kíriri 'k ngándang ngándang ni i tam yad nin t.  
     14 Ba Henɔk, ka Adam 'k ko̰ siri, ɔj najh 'k loyā t k rī d uo, ida na: Á̰i, Kɔɔ́ɓē nәko a 
ree  k ngé 'k tál-g yan dubu ngany-g. 15 Ni a rā sed bee ya gāngn saria dɔ dee-g t 
malang o, kadh uwan ngérā go ya Nәɓa t al ni k saria o, tam kәla malang 'k majal'n nin 
rān k kul mbāthn ne ni o.  Ni a rā sed bee ya gāngn saria dɔ dee-g t, k go najh 'k 
ngangh malang'n ngérāmajal-g tódan dɔn t o ni.  
     16 Nin i ngényúr nyuknyuk o, ngéyinga o.  Nin njər̄an i k go ngur dār̰ɔ ̄yad t o.  Nin 
ɔrhn najh i k tɔj̄ rɔ ̄d o, nin tɔȳn dee-g tam ya kingen nya o.  
     17 Bani sḭi kótár-g, ādhi iga kem si dɔ najh'n ngámbangkәla-g ya Kɔɔ́ ji  Jeju Kris 
idan kete ni.  18 Nin idan si na: Kem ndɔ ̄'k tangóy t ani, dee-g 'k ngélur-g a njər̄an k go 
ngur dār̰ɔ ̄yad ninko-g 'k go mbāth Nәɓa t ni. 19 Nin'n i ngékēg rɔ ̄d ya dee-g t ni.  Nin i 
dee-g 'k go dār̰ɔ ̄t, adh Ndíl goto kem d t.  
 

Jud rā ngé ya Kris ɓɔ ́
 
 
     20 Bani sḭi kótár-g, ī mbūsi tū kinīur yasi 'k tál t o. Ī ndɔȳi kem Ndíl 'k Tál t uo. 21 Ī 
ngōmi rɔ ̄si kem tár ya Nәɓa t o.  Ī ngói kumko̰ ya Kɔɔ́ ji Jeju Kris tam kumkaj 'k 
ngándang t o. 22 Ādhi kum si o̰ si dɔ ngétɔś t.  23 Ba áji ngé 'kreyh-g o, ī nāri d kum 
hor t o.  Ādhi kum si o̰ si dɔ 'kreyh-g t k ɓōlho. Ī yengi kūb 'k yiro ya dār̰ɔ ̄i tū t gige.  

 Ta tɔl̄ta najh 

 
     24 Ni ngee'n as ngōm si dɔ gīg t, kadh indā si no kɔrta yan t kanjh najh dɔ si t k 
rɔn̄elh 'k kalh naa ni. 25 Ni ngee'n i Nәɓa ngóy,  Ngekaj ji.  Adh kɔrta o, lo 'k bo o, tɔǵ 
o, ndūko̰ɓē o, i yan k kul Kɔɔ́ ji Jeju Kris kete jó o, k dɔkāglo-g t malang o, ngɔlaa o, 
ngándang ngándang o ni! 
Amen. 



Maktub  
 TœE KUM  

 
Najh 'k kete, ngee'n ngōm najh  
'k maktub'n too t ni, rɔn̄ a nelhn 

      
 Tḛe kum ya Jeju Kris t'n Nәɓa adhn kadh ɔj ɓerh-g yan nya-g'n sɔɔ kadh a reen 
ngɔr ni. Ni ɔj nya'n too i k kul ngekәla yan'n ilan rɔ ̄ɓerh yan Ja ̰t ni. 2 Ni ngee'n ɔrh 
najh 'k kum t ya najh ya Nәɓa o, najh 'k kum t ya Jeju Kris o, dɔ nya malang'n ni a ̰t 

ni. 3 Ngee'n tóda o, oo najh 'k loyā t o, ngōm nya-g'n ndangn ni o ani, rɔn̄ a nelhn tam 
dɔkāglo i ngɔr.  
 

 
Ja ̰rā ngékánnaa-g 'k siri lapia 

 
     4 Ma Ja ̰m'rā maktub m'ādh ngékánnaa-g ya Nәɓa 'k siri'n ndin dɔnang Aji t ni. Jeju 
Kris o, ngékәla-g siri o, adhn si raj o, lɔm o.  Ngee'n ndi ngɔlaa o, ndi kete o, a ree o.  
Ndíl 'k siri-g ndin no parmbang yan t.  5 Jeju Kris i Najh 'k kum t 'k sew o, Hág kḭ day 
ya ngékoy-g o, Mbangh ya mbangh-g 'k dɔnang t o.   
     Ni i ngee'n tár ji o, gāng dɔ ji jī majal-g yaji t, tū mósn t o ni. 6 Ni rā ji kɔr̄ɓē t o, 
ngégūgdɔ ya Nәɓa Bәran t o, adh kɔrta o, tɔǵ o, i yan k dɔkāglo-g kāglo-g! Amen.  
     7Á̰, a ree k kilh manh-g.  Ba kum dee-g mbak a an̰n k ngé-g'n ɔsn kadn ni gige, adh 
gírdee-g malang 'k dɔnang t a nōnn dɔn t.  A̰a Amen! 
     8 Kɔɔ́ɓē Nәɓa ida na: Ma i Alpa o, Omega o, ta kәlagír o, ta tɔl̄ta o. Ma i ngee'n ndi 
ngɔlaa o, ndi kete o, a ree o ni, i Nge Tɔǵ 'k Tɔyh-Malang.  
 

Nya'n Ja ̰a ̰dorh 'k Patmos ni 
 
     9 Ma Ja'̰n i ngōkó̰ si o, madh si tū ūrkɔl t o, tū kɔr̄ɓē t o, kirekem t kem Jeju Kris t o 
ni.  Adh ma i dan dorh'n ɓārn na i Patmos ni tam najh ya Nәɓa t o, tam najh 'k kum t 

ya Jeju Kris o ni. 10 Ma i kem ndíl t ndɔ ̄ya Kɔɔ́ɓē t ani, m'ōo ndū gom t ɓār k tɔǵɔ tit 
tōw nən̄gá, 11 ida na: Nya'n á ̰ni, ī ndang kem maktubu, íla'n adh ngékánnaa-g 'k siri-
g'n i Epej o, Smirn o, Pergam o, Tiatir o, Sard o, Piladelpi o, Laodise o ni.  
     12 Ma m'tūr rɔm̄ ya ká ̰ndū'n ɔrh najh sem ni.  Ba lo'n m'tūr rɔm̄ ani, m'á ̰rәra lámba 
lɔŕ-g siri.  13 Ba dɔdan rәra lámba-g t ni, m'á ̰dee kogum 'k tit Ngōn Dee.  Ni o̰o kūb 'k 
ngāl mbóng ugh gid njan t o.  Ni do̰o kadn k ndārhmbío 'k lɔŕ o. 14 Dɔn o, nәnga dɔn o, 
nda tit hoy bath o, tit nej o. Kumn too tit ndo̰ hor o. 15 Njan too tit nən̄gá kas'n ilan 
horo kadh ndóle ni.  Ba ndūn ɓār tit bәngál manh 'k ngany. 16 Ba tínyo-g siri i jī ko̰n t 
o, kaskar 'k at dām jōo tee tan t o, dan kumn too tit mbang 'k ɔs k tɔǵn ne o.  
     17 Lo'n m'án̰ ani, m'īsō k' njan t tit 'k koy, adh ni indā jī ko̰n dɔm t ba ida na: Ī lō 
ɓōlh! Ma i 'k kete o, 'k gogh o, 18 'k k kumu o.  M'óy, ba á,̰ ma i k kumu k dɔkāglo-g 
kāglo-g o. Kélele ya yo o, kélele 'k ɓáda o, i jīm t.  
     19 I tam'n too t ni, ī ndang nya-g'n ī ̰á ̰ɓá o, nya-g'n ton ngɔlaa o, nya-g'n a reen go d 
t gogh o ni. 20 Najh 'k  lomundh t ya tínyo-g 'k siri'n á ̰jī ko̰m t o, rәra lámba lɔŕ-g 'k siri 
o ni i bee. Tínyo-g 'k siri ni i ngekәla-g ya ngékánnaa-g 'k siri o.  Rәra lámba-g 'k siri ni 
i ngékánnaa-g 'k siri o.  
 

 
Najh ya kɔɔ́ɓē 'k nge kɔrta'n ilan adh ngékánnaa 'k siri-g ni    

2:1-3:22 
Maktub tam ya ngékánnaa-g 'k Epej 

      
 Ī ndang maktub adh ngekәla ya ngékánnaa-g 'k Epej, ída na: 
     Ngee'n uwa tínyo-g 'k siri jī ko̰n t o, ngee'n njər̄a dɔdan rәra lámba lɔŕ-g 'k siri t 
o ni, ida na: 2 M'gerh kәla rāi-g o, kәla-g yai o, kirekem yai o.  M'gerh adh ī ̰íre rɔī k 

ngé-g'n rān majal ni ale.  M'gerh adh ī nā ngé-g'n idan na, nin i ngámbangkәla-g. Bani 
nin i 'k rɔ-̄g al, adh ínge d i ngésorh-g ni. 3 M'gerh adh ī ̰i k kirekeme o, ī tóga tai tū 
kony t tam ya rīm t o, ī ɔŕ al o ni.  
     4 Bani nya'n m'mbāth goi t ni i tam ínya tár yai 'k kete ni kɔɔ̄. 5 Adh íga kemi dɔ 
lo'n í ̰tū t īsō ni.  Ī tūr háli o, ī rā kәla yai 'k kete o. I bee alani, m'ā m'ree rɔī t láw, 
m'ɔr̄h lámba yai lon t kɔɔ̄, re ī tūr háli al ni. 6 Ba ī ̰i k nya-g'n too: Ī mbāth kәla-g ya 
Nikola-g ni. Ma m'mbāth d uo.  

     7 Ngee'n i k mbīn ya koo ani, ādh oo nya'n Ndíl ida ngékánnaa-g ni.  Ngee'n dumh 
ani, m'ā m'ādh isa kanh kāg 'k k kumu'n ra kem Paradi ya Nәɓa t ni.  
 

Maktub tam ya ngékánnaa-g 'k Smirn  
 
     8 Ī ndang maktub adh ngekәla ya ngékánnaa-g 'k Smirn, ída na: 
     Nya'n nge 'k kete o, 'k gogh o, ngee'n oy o, tél 'k k kumu o, ida ni: 9 M'gerh kәla-g 
yai o, urkɔl yai o, ndoo yai o.  Ba ī ̰i k nyakalhlo ngany o.  M'gerh najh táj ya ngé-g'n 
idan na, nin i Jwip-g. Bani nin i Jwip-g al ni.  Nin i kúj kán naa ya Sata.̰ 10 Ī lō ɓōlh tū 
nya-g'n a rānn si kony t noo. Á̰ Sú a inī ngé 'kreyh-g yasi kúj dәngáya ya nā'n si o.  
Urkɔl a rā si ndɔ ̄kut kogum o.  Ba ī ndi 'k sew mbóng yo t ani, ma m'ādhi jāka mbang 
ya kumkaj ni.  
     11 Ngee'n i k mbīn ya koo ani, ādh oo nya'n Ndíl ida ngékánnaa-g ni.  Ngee'n dumh 
ani, a inge kony ya yo 'k ko̰ jōo ale.  
 

Maktub tam ya ngékánnaa-g 'k Pergam 
 
     12 Ī ndang maktub adh ngekәla ya ngékánnaa-g 'k Pergam, ída na: 
     Ngee'n i k kaskar 'k at dām jōo ida ni: 13 M'gerh kәla-g yai o, lo'n ī ndi tū t o ni, adh 
i lo'n parmbang  ya Sata ̰ī tū t ni.  Ba ī ̰úwa rīm sásap.  Ī nēj kinīur yam al, ndɔ ̄ya 
Antipas t gige.  Nge najh 'k kum t yam 'k sew'n tɔl̄n dan si t, lo'n Sata ̰ndi tū t ni.  
     14 Bani nya 'kreyh-g'n m'mbāth goi t ni n'too: Ī ̰i k ngé 'kreyh-g dan si t'n awhn go 
ngәrandó ya Balam t ni.  Ni i ngee'n ɔj Balak kadh indā nya 'k iga gīg t no Israyel-g t.  
Ni rā adh isan dā̰ 'k gūg'n ɓesh-g o, udn tū kaya t o ni. 15 I bee o, īko i k 'kreyh-g'n 
awhn go ngәrandó ya Nikola-g t uo ni. 16 I tam'n too t ni, ī tūr háli. Re i bee alani, 
m'ree rɔī t láw, m'rɔ ̄d k kaskar 'k tam t.  
     17 Ngee'n i k mbīn ya koo ani, ādh oo nya'n Ndíl ida ngékánnaa-g ni.  Ngee'n dumh 
ani, m'ā m'ādhn nyakәsa 'k ɓɔ ̄rɔ ̄o.  M'ā m'ādhn mbalh 'k nda o.  M'ndang rī 'k kij dɔ 
mbalh ni t 'k dee 'krang gerh ale.  Ba i ngee'n taa ni ngóy tāa.  
 

Maktub tam ya ngékánnaa-g 'k Tiyatir 
 
     18 Ī ndang maktub adh ngekәla ya ngékánnaa-g 'k Tiyatir, ída na: 

     Nya'n too i najh ya Ngōn Nәɓa'n, kumn i tit ndo̰ hor o, njan i tit nən̄gákas o.  Ni ida 
na: 19 M'gerh kәla-g yai o, tár yai o, kinīur yai o.  M'gerh kәla ɓerh yai 'k sew o, 
kirekem yai o.  M'gerh kәla yai 'k gogh i maj tɔyh 'k kete ni.  
     20 Bani nya'n m'mbāth goi t ni i tam ī ̰ ínya Jejabel rɔī t. Ni i dinyá'n ɓār rɔn̄ naa i 
ni i ngekɔjndū Nәɓa.   Adh ndó ɓerh-g yam o, gól d o, adh nin rān kaya o, isan dā ̰'k 
gūg'n ɓesh-g o ni. 21 M'ādhn ndɔ ̄kadh tūrn háln, bani ni ndig tūr háln dɔ kaya yan t 
ale. 22Á̰, m'ā m'īnīn dɔ tər̄á t o.  M'ā m'īnī ngé-g'n rāyn sene o ni, dan urkɔl 'k ngany t 
lo'n nin tūrn hál d dɔ kәla-g yad t al ni. 23 M'ā m'tɔl̄ ngánn-g k yoo.  Tāani ngékánnaa-g 
malang a gerhn adh ma i ngee'n bérie mō̰o dee o, mbangh ā ̰kem dee o ni.  Ba m'ā 
m'īga si mbak kadh as go kәla yasi-g t. 24 Bani m'ída si sḭi got-g'n ī ndii Tiatir t ni, úwai 
sásap.  Sḭi malang'n i k ngәrandó'n too al o, ī gerhi rún ya Sata ̰al o ni.   M'ā m'rā tit'n 
nin idann na: Ma m'īndā ndət̄o 'krang dɔ si t al ni. 25 Bani m'ída si nya'n íngei ni, úwai 
sásap mbóng kadh m'ree'n.  
     26 Ngee'n dumh o, ngee'n ngōm go kәla-g yam mbóng tangóyn t ani, m'ā m'ādhn go 
ndum dɔ gírdee-g 'k ngany t. 27 Ba ni a kēl d k gɔl gindhi.  Ni a tɔ ̄d tit'n kɔdh tɔn̄ jó 'k 
bɔr ni.45 Tit'n mәko m'ínge'n ndūkó̰ɓē jī Bәram t o ni. 28 M'ā m'ādhn dogh lotī uo. 
29 Ngee'n i k mbīn ya koo ani, ādh oo nya'n Ndíl ida ngékánnaa-g ni. 
 

Maktub tam ya ngékánnaa-g 'k Sard 
      

 Ī ndang maktub adh ngekәla ya ngékánnaa-g 'k Sard, ída na: 
     Nya'n ngé'n i k ndíl-g 'k siri ya Nәɓa o, tínyo-g 'k siri o, ida ni: M'gerh kәla-g yai.  
Dee-g ɓārn rīi na ī ̰i 'k k kumu bani ī ̰i 'k koy kɔɔ̄ ni. 2 Ī ndi jáj̰a.̰  Ī rā tāa kadh nya'n 

na á a ree ngɔr ya koy ni, mbūs.  Todo m'ínge kәla-g yai 'k ɔthn ta takum Nәɓa yam t 
ale. 3 Íga kemi dɔ lo kinge t o, lo koo o, ba ī ngōm o, ī tūr háli o.  Lo'n i ndi jáj̰a ̰al ani, 
m'ā m'ree tit ngeɓog bee.  Adh ā ī gerh kummbang'n ma m'ree'n dɔi t ni ale.  
     4 Bani ī ̰i k rī nge 'kreyh-g 'k Sard 'k kūb yad i 'k nyer ale.  Nin a njər̄an sem k kūb 'k 
ndaa tam nin ndetn. 5 Ngee'n dumh ani, ni a o̰o kūb 'k nda tit yad o.  M'ā m'kús rīn tū 
maktub 'k k kumu t ale.  M'ā m'ída rīn no Bәram t o, no ngékәla-g yan t o. 6 Ngee'n i k 
mbīn ya koo ani, ādh oo nya'n Ndíl ida ngékánnaa-g ni.  
 

 

45 2:26 (Pā-g 2:9) 

Maktub tam ya ngékánnaa-g 'k Piladelpi 
 
     7 Ī ndang maktub adh ngekәla ya ngékánnaa-g 'k Piladelpi, ída na: 
     Nya'n i najh ya Nge 'k Tál o, Nge 'k rɔ ̄o, Ngee'n i k kélele ya Dabid o.  Nya'n ni tḛe 
ni ani, dee 'k ya kuth goto o.  Nyan'n ni uth ni ani, dee 'k ya tḛe goto o. 8 Ni ida na: 
     8 M'gerh kәla-g yai. Á̰, m'ínya tarób hoyo k' noi t. Ba dee 'k ya kut goto.  M'gerh adh 
tɔǵi i sény bee o, ī ngōm najh yam o, ī nēj rīm al o. 9Á̰, m'ā m'íla ngé 'k kúj kán naa ya 
Sata ̰t jīi t.  Nin idan na: “Jḭi i Jwip-g.” Ba nin i Jwip-g ale.  Nin sorhn i mbe.Á̰, m'ā m'rā 
d kadh reen noi t isōn njai t rɔyhn o.  Nin a gerhn adhn m'tári o. 10 Tam ī ngōm najh 
kirekem yam ni, m'ā m'ngōmi uo k kummbang'n nya nā a ree'n dɔ dunia t malang tam 
ya nā dee-g'n ndin dɔnang t ni.  
     11 M'ā m'ree láw.  Ī ̰úwa nya'n  ínge ɓá ni sásap, ya kadh dee taa jāka mbang yai 
ale. 12 Ngee'n dumh ani, m'ā m'rān ngadan Kúj ya Nәɓa yam t. Ni a tee ndága nyet ale.  
M'ā m'ndang rī Nәɓa yam dɔn t o. M'ām m'ndang rī ɓē ya Nәɓa yam dɔn t o.  Ɓē yan i 
Jerujalem 'k kij'n jən̄ga dɔrā ̰t rɔ ̄Nәɓa yam t.  M'ām m'ndang rīm 'k kij dɔn t o. 
13 Ngee'n i k mbīn ya koo ani, ādh oo nya'n Ndíl ida ngékánnaa-g ni.  
 

Maktub tam ya ngékánnaa-g 'k Laodise 
 
     14 Ī ndang maktub adh ngekәla ya ngékánnaa-g 'k Laodise, ída na: 
     Nya'n Amen o, Nge 'k kum t 'k sew o, 'k rɔk̄um o, kәlagír nya kūb-g ya Nәɓa o ida 
ni: 
     15 M'gerh kәla-g yai. Adh ī ̰i 'k sɔlh al o, i 'k nēg al o. Bani m'ndig kadh ī ̰i 'k sɔlh, 
ake i 'k nēg. 16 Tam ī ̰ɔb̄h, adh ī ̰i 'k sɔlh al o, i 'k nēg al o ni, m'ā m'tōmbi tam t kɔɔ̄. 
17 Ī ̰ída na: Ma i k nyakalhlo o.  Ma m'ínge nyakalhlo ngany o, m'nalh nya al o. Ba ī ̰i 
nge rɔn̄doo o, ngekumtōndoo o.  Ī ̰i dee 'k ndoo o, mundō o, rɔī i kari o ni.  Ī gerh ala? 
18 M'ɔj́i kadh i mang lɔŕ 'k nō horo jīm t ya kadh ī tél nge nyakalhlo o, ī ̰ī mang kūb-g 
'k nda jīm t,  kadh ō̰o rɔī t, ya kadh rɔs̄ɔlh yai tee ndága al o. Kī ̰ 'k ya kur kumi t kadh 
a ̰lo uo.  
     19 Ngé-g'n m'tár d ni m'ndáng d o, m'íb d o.  M'ndig kadh laa rāi, adh ī tūr háli. 
20 Ōo, m'ra takúj t, m'góg. Ba re dee'n oo ndūm, ba tee takúj ni ani, m'ā m'úd gon t 
kadh m'ísa nya sene o, ni isa sem o.  

     21 Ngee'n dumh ani, m'ā m'rā kadh ni ndi sem dɔ parmbang yam t.  I tit'n m'dumh'n 
tāa m'ndi‘n k Bәram dɔ parmbang yan t uo ni. 22 Ngee'n i k mbīn ya koo ani, ādh oo 
nya'n Ndíl ida ngékánnaa-g ni.  
 

  Nya-g 'k a reen ɓay 
(1.)  Parmbang ya Kris.  Maktub 'k kɔs k mbō̰o.     

 
 Go nya-g'n too t ani, m'á ̰lo, ba tarób tḛe dɔrā ̰t.  Adh ndū 'k kete'n m'ōo ni, ɓār tit 
tōw nən̄gá ɔrh najh sem ida na: Ālh k' laa kadh m'ā m'ɔj́i nya-g'n sɔɔ kadh a reen go 
ngé-g'n too t ni.  

     2 K' tajī t noo, ma i kem Ndíl t.  Ba m'á ̰parmbang ra dɔrā ̰t o, dee kogum ndi dɔ 
parmbang ní t o. 3 Ba ngee'n ndi dɔ t ni to tit mbalh 'k jasp o, sardwan o. 'K deshbā gīr 
dɔ parmbang ni adh to tit emerod.  
     4 Ba parmbang kut jōo gid i sɔ ́gīrn dɔ parmbang ni o. Kumkɔɔ-g kut jōo gid sɔ ́ndin 
dɔ parmbang ni t o.  Nin o̰on kūb 'k nda o, jāka mbang 'k lɔŕ i dɔ d t o. 5 Telh manh o, 
ndū-g o, ndáng manh o, teen tū parmbang ni t. Lámba-g 'k siri unjhn no parmbang ni t 
adh i Ndíl 'k siri-g ya Nәɓa. 6 Ba no parmbang t ni, manh bā 'k to tit bér o, 'k to tit 
kristal o.   
     Ba dɔdan parmbang'n gīr dɔ parmbang ni, dā-̰g 'k sɔ ́ton noo.  Kum d gīr rɔ ̄d gej go 
d t o, no d t o.  
7 Dā ̰'k kete 'kreyh to tit ɓɔl o.  
 'K ko̰ jōo to tit ngōn mangh o.  
 'K ko̰ mәtá takumn to tit ya dee o.  
 'K ko̰ sɔ ́to tit kōro 'k nēl bāgn bee o.  
8 Ba dā ̰'k sɔ-́g ni bɔḡ d i mehḛ k dɔ d-ge. Kum d gīr rɔ ̄d k' ndága o, keme o, gīr gej adh 
ndɔɔ̄ o, kada o.  Nin inyan al, ba idan na: 
 'K tál, 'k tál, 'k tál 
 Kɔɔ́ɓē Nәɓa Nge  Tɔǵ 'k Tɔyh-Malang.  
 Ngee'n ndi kete o, ndi ngɔlaa o, a ree o.     
9 Lo'n dā-̰g ɔrn tan o, iinn o, ndadhn ngee'n ndi dɔ parmbang t o. Ngee'n ndi k kumu k 
dɔkāglo-g kāglo-g o ni ani, 10 kumkɔɔ-g 'k kut jōo gid i sɔ ́ni, isōn k' nang k' no ngee'n 
ndi dɔ parmbang t ni.  Nin rɔyhn ngee'n i k kumu k dɔkāglo-g kāglo-g ni.  Ba nin ɓōkhn 
jāka mbang yad no parmbang ni t, ba idan na: 

11 Kɔɔ́ɓē yaji o, Nәɓa yaji o,  
 ī ndet kadh ínge kɔrta o, ki o, tɔǵ o.  
Todo ī ̰úb nya-g malang o,  
 i k go ndig yai t-n nin ton o, ubn d o ni.  
 

Maktub 'k mbō̰ i siri tū t     
 

Ba m'á ̰maktub 'k ndangn keme o, gid t o, mbō̰ i siri tū t o.  Maktub ni i jī ko̰ ngee'n 
ndi dɔ parmbang t ni. 2 Ba m'á ̰ngekәla kogum 'k k tɔǵ ne inī mbēr k ndūn 'k bo na: 
I ná-n ndet kadh tḛe maktub'n too o, tḛe ngī ̰mbō̰-g o ni? 3 Ba dee kogum 'k dɔrā ̰t, 

ake 'k dɔnang t, ake gír dɔnang t 'k as tḛe maktub ni, ake ka̰ kem goto. 4 Adh m'nō 
ngany tam a ingen dee 'k ndet kadh tḛe maktub ni ake ka ̰kem goto. 5 Ba kumkɔɔ 
kogum idam na: Ī lō nō. Á̰ ɓɔl 'k gír ya Juda t.  Ni dumh ya kadh a tḛe maktub ni o, 
mbō̰ 'k siri-g ni o. Ni ḭ ngәra ya Dabid t.  
 

Ngōn Bath as tḛe maktub ni 
 

     6 Ba m'á ̰dɔdan parmbang t o, dɔdan dā-̰g 'k sɔ ́t o, dɔdan kumkɔɔ-g t o ani, Ngōn 
Bath ra noo tit 'k tɔl̄n bee.  Gajn-g i siri o, kumn-g i siri o.  Adh nin i Ndíl-g 'k siri-g ya 
Nәɓa 'k ila d dɔnang-g t malang. 7 Ni ree, taa maktub'n jī ko̰ ngee'n ndi dɔ parmbang t 
ni.  
     8 Lo'n ni taa maktub ni ɓá ani, dā-̰g 'k sɔ ́o, kumkɔɔ-g kut jōo gid i sɔ ́o ni isōn no 
Ngōn Bath t.  Nin i k kәnde k dɔ d-ge o, bay lɔŕ-g 'k ros k ítr, adh i ndɔȳ ya ngé 'k tál-g 
o. 9 Nin inīn pā 'k kij idan na: 
 Ī ̰ī ndet kadh ī taa maktub ni o,  
 kadh ī ngī ̰mbō̰-g ni o.  
 Todo tɔl̄in jó.  
 Adh ī gāng dɔ dee-g tam ya Nәɓa t k mósi.  
Dɔdan gírka-g t malang o,  
 k ta dee-g o, k kós-g o, k gírdee-g o.  
10 Ba ī rā d mbangh-g t o, ngégūgdɔ-g t o,  
 tam ya Nәɓa yaji t.  Adh o̰n ɓē dɔnang t.  

     11 M'á ̰ani, m'ōo ndū ngékәla-g ngany o, dā-̰g o, kumkɔɔ-g o, gírn dɔ parmbang ni. 
Ba kut d i dubu kut nja dubu o, dubu dɔ dubun t o. 12 Nin idan k ndū d 'k boo na: 
 Ngōn Bath'n tɔl̄n ni, ndet kadh inge tɔǵ o,  
 nyakalhlo o, kumkedh o, tɔǵ o,  
 ki o, kɔrta o, tɔŕta o.  
     13 Ba nyakub-g malang'n ton dɔrā ̰t o, dɔnang t o, gír dɔnang t o, dan bā kath t o, 
nya malang'n ton tū t o ni, m'ōo idan na: 
 Adhn ngee'n ndi dɔ parmbang t ni o,  
 Ngōn Bath o,  
 tɔŕta o, ki o, kɔrta o, tɔǵ o,  
 k dɔkāglo-g kāglo-g! 
14 Ba dā-̰g 'k sɔ ́ni idan na: Amen!  
     Ba kumkɔɔ-g ni isōn non t rɔyhn.  
 

 (2. ) Mbō̰ 'k siri-g 
Ngī ̰mbō̰ 'k mehḛ ya maktub ni 

   
M'á ̰Ngōn Bath ani, ni ngī ̰mbō̰ kogum 'k dan 'k siri-g t ni.  Ba m'ōo adh 'k kogum ya 
dā ̰'k sɔ-́g ni ida k ndūn 'k tit ndáng manh na: Ī ree, á!̰ 2 M'á ̰sónda 'k nda tee. Ngee'n 
ndi dɔn t ni i k gәrā o, adhnn jāka mbangh o, ni awh ya dumh o, ya tet rɔ ̄o.  

     3 Lo'n ni ngī ̰mbō̰ 'k ko̰ jōo ani, m'ōo dā ̰'k ko̰ jōo ida na: Ī ree, á!̰ 4 M'á ̰adh sónda 'k 
kerē tee.  Ba adhn ndūko̰ɓē ngee'n ndi dɔn t ni kadh ɔrh lɔm 'k dɔ nang t. Ya kadh dee-g 
a tɔl̄n naa.  Ba adhn kaskar 'k bo o.  
     5 Lo'n ni ngī ̰mbō̰ 'k ko̰ mәtá ani, m'ōo dā̰ 'k ko̰ mәtá ida na: Ī ree, á!̰ M'á ̰sónda 'k 
ndul tee. Ngee'n ndi dɔn t ni i k kílo jīn t. 6 Ba m'ōo ndū dɔdan dā ̰'k sɔ-́g t ni, ida na: 
Ndujh tēny kār kogum tam ya deniye kogum t o. Ndujh uwā kār mәtá tam ya deniye 
kogum t o. Ba ī nuj yibh, nin k manh nduú ale.  
     7 Lo'n ni ngī ̰mbō̰ 'k ko̰ sɔ ́ani, m'ōo ndū dā ̰'k ko̰ sɔ ́ida na: Ī ree, á!̰ 8 M'á ̰sónda bolo 
tee.  Ngee'n ndi dɔn t ni rīn na i yo, lo 'k ɓáda un gon uo.  Adhn d tɔǵ ndūko̰ɓē dɔ gáj 
dɔ nang t ya kadh tɔl̄ dee-g k kaskar o, k ɓō kәsō o, k ɓēkos o, k dā-̰g 'k bembe 'k dɔ 
nang t o.  
     9 Lo'n ni ngī ̰mbō̰ 'k ko̰ mí ani, m'á̰ mbangh ā ̰kem ngé-g'n tɔl̄n d tam najh ya Nәɓa t 
o, tam ya najh 'k kum t o ni, ton gír rәngri t. 10 Nin idan k ndū d 'k boo na: Ha, Kɔɔ́ɓē 

Tḛekum 
 

 487 

'k tál o, 'k rɔr̄ɔ-́g t o, ɔŕh bāa̰ lo gāng saria t, kadh ī dal baa̰ mós ji k dee-g'n ndin dɔnang 
t ni, i nóngay t? 11 Ba adhn d kūb 'k ngāl 'k nda k dɔ d-ge, ba idan d kadh ɔrhn koo 
sény to̰.  Mbóng kadh ɓerh madh d-g o, ngákó̰ d-g'n sɔɔ kadh tɔl̄n d tit yad o ni, kadh 
kut d ɔth ta tāa.  
     12 Lo'n ni ngī ̰mbō̰ 'k ko̰ mehḛ ani, m'á ̰nang yéy ngany o.  Mbang tél 'k ndul tit 
ngōng bḭi dā ̰bee o. Nā tél to tit mós malang o. 13 Ba tínyo-g 'k dɔrā ̰t tósōn nang t, tit 
kót 'k nél yéyn adh ɓōgóron urh o. 14 Dɔrā ̰ɓīr tit maktub 'k ɓīr bee o.  Mbalh malang 
o, dorh malang o, diyen sed kɔɔ̄ lo ra d t o.  
     15 Mbangh-g 'k dɔnang t o, ngé 'k bo-g o, go̰rɔ-̄g o, ngé nyakalhlo-g o, ngetɔǵ-g o, 
ɓәlo-g malang o, kɔɔ́rɔ-̄g o, a ɓɔn̄ rɔ ̄d bәlo mbalh-g t o, mbō̰o mbalh bo-g t o. 16 Ba nin 
idan mbalh-g o, ngán mbalh-g o na: Ha! Ī tósōi dɔ ji t kadh ī ɓɔī ji kɔɔ̄ no ngee'n ndi dɔ 
parmbang t o, no urkath ya Ngōn Bath t o. 17 Todo ndɔ ̄'k bo ya urkath yad ugh ɓá ni, i 
ná-n as ra?  
 

 (3. )  Dɔkāglo 'k sény bee: 
Jwip-g o, ngé-g'n i Jwip-g al o ni, a ajn dɔkāglo urkɔl t    

7:1-17 
Indā mbō̰ no ɓerh-g ya Nәɓa 144. 000 

      
 

 Kuth go'n noo ani, m'á ̰ngékәla-g sɔ ́ran kūm dɔnang-g 'k sɔ ́t.  Nin uwan nél 'k sɔ-́g 
dɔnang t kadh ilan dɔnang t al o, dɔ bābo kath t al o, dɔ kāg t al o. 2 Ba m'á ̰ngekәla 
'kreyh alh k' lo'n mbang iba tū t ni.  Ni ree k mbō̰ ya Nәɓa 'k k kumu jīn t.  Ni ɔrh 

najh k ngékәla 'k sɔ-́g'n adhn d ndūk¹ɓē kadh rān nya 'k tōr k dɔnanga o, k bā katha o 
ni.  Ni ida k ndūn'k boo na: 3 Ī rāi nya 'k tōr k dɔnanga al o, ake i bābo katha al o, ake i 
k kāga al o, mbóng kadh j'indā mbō̰ no ɓerh-g ya Nәɓa yaji t pátāa.  
     4 Ba m'ōo kut ngé-g'n indān mbō̰ no d t ni, i dubu ɓú k kut sɔ ́gid i sɔ.́  Nin i ya 
gírdee-g ya ngé ya Israyel-g malang. 5 Dan gír ya Juda t, indān mbō̰ no d t i dubu kut 
gid i jōo.  
 Gír ya Rubḛ t, i dubu kut gid i jōo.  
 Gír ya Gad t, i dubu kut gid i jōo.  
6 Gír ya Aser t, i dubu kut gid i jōo.  
 Gír ya Naptali t, i dubu kut gid i jōo.  

 Gír ya Manase t, i dubu kut gid i jōo.  
7 Gír ya Simnyo t, i dubu kut gid i jōo.  
 Gír ya Lebi t, i dubu kut gid i jōo.  
 Gír ya Isakar t, i dubu kut gid i jōo.  
8 Gír ya Jabulo̰ t, i dubu kut gid i jōo.  
 Gír ya Jojep t, i dubu kut gid i jōo.  
 Gír ya Benjamḛ t, i dubu kut gid i jōo.  
 

Kós dee-g'n teen dan urkɔl t ni.  
 

     9 Kuth go nya-g'n noo ni, m'á ̰kósdee-g ngany 'k dee as tóda ale.  Nin i ya gírdee-g 
mbak o, ya gírka-g o, ya dee-g mbak o, ya ta dee-g malang o.  Nin ran no parmbang t o, 
no Ngōn Bath t o.  Nin o̰on kūb 'k ngāl 'k nda o.  Tajī túmbur-g i jī d t o. 10 Nin idan k 
ndū d 'k boo na: Kaj i ya Nәɓa yaji'n ndi dɔ parmbang t ni o, ya Ngōn Bath o.   
     11 Ba ngékәla-g malang'n ran gīrn dɔ parmbang ni.  Nin ran gīrn dɔ kumkɔɔ-g o, dā ̰
'k sɔ-́g ni o. Nin isōn sébn kum d no parmbang t, rɔyhn Nәɓa. 12 Nin idan na:  
Amen! Tɔŕta o, kɔrta o, kumkedh o,  
 ndadh o, ki o, ngangh o, tɔǵ o,  
 i ya Nәɓa yaji,  
 k dɔkāglo-g kāglo-g! Amen.  
 
     13 Ba kumkɔɔ kogum dal, idam na: Ngé-g'n o̰on kūb 'k ngāl 'k nda noo i ná-g?  Ake 
nin ḭn i ra?   
     14 Ba m'ídan na: Kɔɔ́m, ī gerh.  
     Ba ni idam na: I ngé-g'n teen tū urkɔl 'k ngany t ni. Nin tógon kūb 'k ngāl-g yad, adh 
unjhn d tū mós Ngōn Bath t.  15 I tam'n too t-n nin ran no parmbang'n Nәɓa ndi dɔ t ni 
t.   
 Nin rān kәla ɓerh ndɔɔ̄ o, kada o,  kem kúj yan t ni.  
 Ngee'n ndi dɔ parmbang t ni,  
 a iga dab ndi yan dɔ d t.   
16 Ɓō a rā d to̰ al o.  
 Kәndā manh a rā d to̰ al o.  
 Mbang a ɔs d to̰ al bát o.  

 Kәngā nya 'kreyh a rā d to̰ ale.  
17  Tam Ngōn Bath'n i dɔdan parmbang t ni,  a ulh d o.  
 Ni a ɔr d tarób k' tū kәba manh kumkaj t o.  
 Nәɓa a ɔlh manh nō kum d t mbak kɔɔ̄ o.  
 
 

Ngī ̰mbō̰ 'k ko̰ siri  
      

 Ba lo'n ni ngī ̰mbō̰ 'k ko̰ siri ani, lo to kúkuku, dɔrā ̰t as dōbh mbang kogum.  
 

 (4. )  Ɔjn najh saria 'k gāng k tōw nən̄gá 'k siri-g 
8:2-9:21 11:15-19 

 
     2 Adh m'á ̰ngékәla-g 'k siri'n ran no Nәɓa t ni, adhn d tōw nən̄gá-g siri.  
     3 Ba ngekәla 'kreyh ree ra no rәngri t k bay lɔŕɔ jīn t.  Ba adhn ítr-g ngany, ya kadh 
ɓo naa t k ndɔȳ ya ngé 'k tál-g, dɔ rәngri lɔŕ'n i no pārmbang t ni. 4 Ba sa ítr ni tee kum 
naa t k ndɔȳ ya ngé 'k tál-g jī ngekәla t, awh dɔɔ no Nәɓa t. 5 Ba ngekәla ni un bay lɔŕ 
ɓōkh hor 'k dɔ rәngri ni t, adh ros. Ba ni ɓōkh hor ni dɔnang t ani, m'ōo ndáng manh o, 
ndū-g o.  M'á ̰telh manh o, dɔnang yéy o.  
     6 Ba ngékәla-g 'k siri'n tōw nən̄gá i jī d t ni, rān rɔ ̄d tam ya ɓār tōw nən̄gá ni.  
 

Ngekәla 'k mehḛ-g ɓārn tōw nən̄gá-g 
 
     7 Ba ngekәla 'k kete ni, ɓār tōw nən̄gá yan.  Ni ɓār ani, m'á ̰kɔs̄ manh o, hor o, gurn 
naa k  
móso.  Nin ɓōkhn d dɔnang t tilil.  Gá ̰dɔnang 'k mәtá ni, hor ró 'k kogum o.  Gá ̰kāg-g 
'k mәtá ni, hor ró 'k kogum o.  Mu malang ni, hor ró d o.  
     8 Ba ngekәla 'k ko̰ jōo ɓār tōw nən̄gá yan. Ni ɓār ani, m'á ̰inīn nya 'k tit mbalh 'k bo 
'k kun hor kum bābo kath t.  Adh gá ̰bā kath 'k mәtá ni 'k kogum yad tél mós o. 9 Gá ̰
nyakub-g 'k mәtá'n tū bābo kath t'n ndin k kum d ni. Gá ̰d 'k kogum oyn o, gá ̰babir 'k 
mәtá ni 'k kogum nuj o.  
     10 Ba ngekәla 'k ko̰ mәtá ɓār tōw nən̄gá yan. Ni ɓār ani, tínyo 'k bo ḭ dɔrā ̰t, o̰ tit hor 
ngelh bee.  Adh dan gá ̰bā-g 'k mәtá ni isō dɔ 'k kogum yad t o, dɔ kәba manh-g t o. 

11 Ba rī tínyo ni i: Absḛt.  Adh gá ̰manh-g 'k mәtá ni, 'k kogum tél Absḛt.  A rā adh dee-
g ngany oyn kɔɔ̄ k kul manh ni. Tam manh ni tél 'k kath kárara.  
     12 Ba ngekәla 'k ko̰ sɔ ́ɓār tōw nən̄gá yan. Ni ɓār ani, gá ̰mbang 'k mәtá ni indan 'k 
kogum o. Gá ̰nā 'k mәtá ni, indan 'k kogum o. Gá ̰tínyo-g 'k mәtá ni, indan 'k kogum o. 
Nya rā ya kadh gá ̰d 'k mәtá ni, nduln.  Adh gá ̰mbang 'k mәtá ni, 'k kogum unjh al o, lo 
'k ndɔɔ̄ i bee o.   
     13 Ba m'á ̰ani, m'ōo ndū kōro kogum 'k ḭ bɔḡ ɓōdrā ̰t, ida k ndūn 'k boo na: Rɔn̄doo, 
rɔn̄doo, rɔn̄doo, i dɔ ngé-g'n ndin dɔnang t ni, tam ɓār tōw nən̄gá ya ngékәla-g 'k mәtá'n 
a ɓārn ɓay ni! 
      
 

 Ba ngekәla 'k ko̰ mí ɓār tōw nən̄gá yan ani, m'á ̰tínyo kogum ḭ dɔrā ̰t, isō dɔnang t.  
Nәɓa adhn kélele ta baayā.  2 Ba ni tḛe ta baayā ani, sa iba tū baayā ni t, tit sa hor 
púr bee.  Adh mbang o ɓōdrā ̰o, nduln tam sa'n tee baayā t ni. 3 Ba nyimh-g teen tū 

sa hor ni t.  Nin taan dɔnang malang.  Nәɓa adh d tɔǵ ndūko̰ɓē tit tɔǵ ya kókәrang 'k 
dɔnang t uo. 4 Ba Nәɓa ida d kadh nujn mu 'k dɔnang t al, ake nya 'k mbōl al, ake kāg 
'k mbōl al o, bani kadh nujn dee-g'n mbō̰ ya Nәɓa goto no d t ni. 5 Ba ngekәla ni ɔgh d 
tɔl̄ dee.  Bani ni ida d kadh rān d marinya nā mí. Ba marinya ni to tit marinya ya 
kókәrang'n tóga dee ni. 6 Kem ndɔ'̄n noo t ni, dee-g a sān yo, ba ingen al o. Nin a ndign 
koy, ba yo a aa̰ d kɔɔ̄ o.  
     7 Ba nyimh-g ni, ton tit sónda-g 'k rān d tam ya rɔ ̄t o. Jāka 'k tit lɔŕ i dɔ d t o, 
takum d to tit takum dee-g o. 8 Nәnga dɔ d to tit nәnga dɔ dinyá-g o.  Gɔg d to tit 
gɔgɓɔl-g o. 9 Nin i k der 'k tit gindh kad d t o.  Ká ̰bɔḡ d to tit ká ̰pús sónda-g 'k ngany 
'k ngɔd̄n ta kawh rɔ ̄t o. 10 Ba kәlá d to tit ya kókәrang-g o, kungh d i tū t o.  Tɔǵ d i tū 
kəl̄á d t, ya kadh rān dee-g nya 'k tōr nā mi o. 11 Ba mbangh yad 'k dɔ d t ni, i ngekәla 
'k baayā t'n rīn k ta Ebro na i Abado̰ o, k ta Grek na Apolinyo46 o ni.   
     12 Rɔn̄doo 'k kete mān kɔɔ̄. Á̰, rɔn̄doo 'k ko̰ jōo-g a reen go nya-g'n too t ɓay.  
     13 Ba ngekәla 'k ko̰ mehḛ ɓār tōw nən̄gá yan ani, m'ōo ndū tee ta gaj rәngri 'k sɔ ́'k 
lɔŕ'n no Nәɓa t ni. 14 Ba ida ngekәla 'k ko̰ mehḛ'n i k tōw nən̄gá ni na: Ī tút ngékәla-g 'k 
sɔ'́n do̰on d dɔ bā bo Eprat t o.   

 

46 9:11 Kum Abado̰ o Apolonyo i Ngekud. 

     15 Ī tút ngékәla-g 'k sɔ'́n indan d tam kummbang'n too o, ndɔ'̄n too o, nā'n too o, 
ɓāl'n too o ni.  Ya kadh gá ̰dee-g 'k mәtá ni, nin tɔl̄n 'k kogum o. 16 Ba kut ngé sónda 
rɔ-̄g ni, i dubu kut jōo, nja dubu kut kogum.  M'ōo kut d.  
     17 Ba m'á ̰sónda-g o, ngé-g'n ndin dɔ t'n ndɔb̄mn o ni, der gindh 'k kerē tit hor o, 
ndul gusgus o, hor bḛe o. Ba dɔ sónda-g ni, to tit dɔ ɓɔl-g bee.  Hor o, sa o, hor bḛe o, 
tee ta d t. 18 Gá ̰dee-g 'k mәtá'n tɔl̄n 'k kogum k ɓēkos 'k mәtá'n too.  Nin tɔl̄n d k kul 
hor o, sa o, hor bḛe o'n tee ta d t ni. 19 Tɔǵ ya sónda-g ni, to i ta d t o, kəl̄á d t o.  Todo 
kəl̄á d to tit ya lī-g'n i dɔ d ni, ba i k kul kəl̄á d ngee'n too-n rān'n nya 'k tōr-g ni. 
     20 Ba got dee-g'n tɔl̄n d k ɓēkos'n too al ni, nin tūrn hál d tū kәla-g'n jī d rā t ni ale.  
Nin inyan rɔyh ndíl-g ya Súal o.  Nin inyan rɔyh ɓesh lɔŕ al o, ɓesh nən̄gá mbel al o, 
ɓesh nən̄gá kas al o, ɓesh mbalh al o, ɓesh kāg-g al o.  Ɓesh-g'n too asn ka ̰lo al o, koo 
lo al o, njər̄an al o. 21 Nin tūrn hál d dɔ tɔl̄ dee-g yad t al, ake dɔ kәga-g t al, ake dɔ 
kaya rāy yad t al, ake dɔ ɓog-g yad t al o.  
 

 (5. )  Dɔkāglo: Najh 'k ɔj dɔ tōw nən̄gá 'k ko̰ siri 
10:1-11:14 

Ngekәla 'k ngangh o, maktub 'k do̰o'n Ja ̰isan ni o.  
      

 Ba m'á ̰ngekәla 'kreyh, 'k ngetɔǵ ris dɔrā ̰t.  Ni o̰o kilh manh rɔn̄ t o, 'k deshbā i 
dɔn t o.  Takumn to tit mbang o, njan to tit ta ndo̰ hor o. 2 Ni i k maktub 'k dūu 
'k tḛe i jīn t.  Ba indā njan 'k ko̰o dɔ bābo kath t o, njan 'k gele dɔ dɔnang t o. 

3 Ba ni ida k ndū'n 'k boo tit'n ɓɔl a nōn noo.  Ba lo'n ni ida k ndūn 'k boo ani, j'oo 
ndáng manh 'k siri-g ɔrhn najh k ta d ninko-g. 4 Ba lo'n ndáng manh 'k siri-g ɓārn ani, 
m'rā ya ndang najh ni.  Lo'n m'rā ya ndang ani, m'ōo ndū tee dɔrā ̰t ida na: Īndā mbō̰ ta 
nya'n ndáng manh 'k siri-g idan ni, ba ī lō ndang.  
     5 Ba ngekәla'n m'án̰ ra dɔ bābo kath t o, dɔ dɔnang t o ni, ila jī ko̰n k' dɔrā ̰t. 6 Ba ni 
túb k rī ngee'n ndi k kumu k dɔkāglo-g kāglo-g ni. Ni i nge'n ub dɔrā ̰k nya-g 'k tū t o, 
dɔnang k nya-g 'k keme o ni. Ni i ngee'n ub bābo kath k nya-g 'k tū t o ni. Ngekәla ni 
túb k rī'n too oy ani, ni ida na: Kāglo 'krang a goto. 7 Najh 'k lomundh t a tɔl̄ ta kәla 
yan 'k dɔkāglo ya ndū ngékәla-g 'k ko̰ siri ni. I lo'n ni rā ya ɓār tōw nən̄gá yan ani, najh 
'k lomundh t a tɔl̄ ta kәla yan tit'n Nәɓa ɔj'n najh 'k maj  ɓerh-g yan adh i ngékɔjndū 
Nәɓa n i.  

     8 Ba ndū'n m'ōo dɔrā ̰t ni, ɔrh najh sem to̰ ida na: Āwh, ī taa maktub 'k dūu 'k tḛe'n 
to jī ngekәla'n ra dɔ bābo kath to, dɔ dɔnang t o ni.  
     9 M'āwh rɔ ̄ngekәla ni t, m'ídan kadh adhm maktub 'k dūu ni.  Ba ni idam na: Ī taa, 
ísa, úr.  A ath ɓongi t, bani 'k tai t a lúnd tit tej.  
     10 M'taa maktub 'k dūu'n jī ngekәla t ni, m'ísa, m'úr.  Adh lúnd tit tej, ba lo'n m'úr 
kɔɔ̄ ani, ɓongm ath báng.  11 Ba nin idamn na: Gár kadh a ɔj́ ndū Nәɓa ɓay no dee-g t 
o, gírdee-g t o, ta dee-g t o, mbangh-g t o.   
 

Ngé-g'n i Jwip-g al ni,  
tóban ɓē 'k tál nja d t.  

      
 Tāani adhmn kád bór, 'k to tit naa k kāg jī.  Idamn na: Í ̰dɔɔ.  Ī tóda ngāl Kúj ya 
Nәɓa o, rәngri o, kut ngé-g'n rɔyhn keme ni uo. 2 Ba ínya kem gong 'k kad kúj 
ya Nәɓa t 'k ndága, ba ī tódan al, tam adhn i Ngé-g'n i Jwip-g al ni.  Adhn d 

kadh nin a tóban ɓēbo 'k tál ni, nja d nā kut gid i jōo.  
 

Ngé 'k kum t 'k jōo-g 
 

     3 Ma m'ā m'ādh ngé 'k kum t-g yam jōo tɔǵ, kadh ɔjn ndū Nәɓa ndɔ ̄dubu k ɓú jōo k 
'k kut mehḛ, ba nin o̰on kūb ndoo. 4 Adh nin i kāg wára-̰g 'k jōo o, rәra lámba-g 'k jōo 
o'nran no Kɔɔ́ɓē 'k dɔnang t ni. 5 Re dee 'kreyh ndig rā d nya 'k tōr ani, hor tee ta d t ró 
ngebaa̰ d-g ni.  Re dee 'kreyh ndig rā d nya 'k tōr ani, gár kadh oyn i bee. 6 Dee-g'n too 
dan'n nin ɔjn ndū Nәɓa ni, nin i k tɔǵɔ, kadh uth'n ta dɔrā ̰kadh manh ed al o, Nәɓa adh 
d tɔǵ kadh tūrn manh kadh tél mós o.  Ni adh d tɔǵ kadh indān dɔnang k ɓēkos 'k 
tayataya-g o, k ndɔ-̄g malang'n nin ndign ni.  
     7 Ba lo'n nin tɔl̄n ta najh 'k kum t yad ani, dā'̰n tee bāaya ni, a rɔ ̄d o, tet d o, tɔl̄ d o. 
8 Adh nīnh d to kum bom  'k kem ɓēbo t.  Nәɓa ɓār ɓē'n too k go ndíl t na i Sɔdɔm o, 
Ejipt o ni.  I lo'n ɓērn Kɔɔ́ɓē yad kāgdesh t ni. 9 Ba 'kreyh-g 'k dan dee-g t o, gírka-g t o, 
ta dee-g t o, gírdee-g t o, a an̰ nīnh d ndɔ ̄mәtá k dōbhn, adh ɔghn kinī nīnh d kem bāa 
ɓád t. 10 Adh dee-g'n ndin dɔnang t ni, rān rɔn̄elh dɔ d t, adh rɔn̄elh as d nák.  Nin ilan 
k kadhkari adhn naa, todo ngékɔj ndū Nәɓa 'k jōo-g'n too-n rān dee-g'n ndin dɔnang t 
ni nya 'k marinya ni.  

     11 Go ndɔ ̄'k mәtá t k dōbhn ni ani, ndíl 'k k kumu ḭ rɔ ̄Nәɓa t, ud kem d t.  Bani nin 
ḭn ran k nja d dɔɔ.  Adh dee-g'nan̰ d ni ɓōlhn ngany ani, 12 nin oo ndū 'k boo ḭ dɔrā ̰t, 
ida na: Ālhi k' laa! 
     Adh nin alhn k' dɔrā ̰t dan kilh manh t o, madh baa̰ d-g an̰ d o.  
     13 Ba kummbang ngee'n noo t ni, dɔnang yéy ngany, adh dām ɓē kogum 'k dan 'k 
kut t isō.  Lo'n dɔnang yéy ni, dee-g dubu siri oyn tū t o.  Ɓōlh rā got-g, adh nin ɔrn ta 
Nәɓa 'k dɔrā ̰t o.  
     14 Rɔn̄doo 'k ko̰ jōo ni, mān kɔɔ̄ ani, rɔn̄doo 'k ko̰ mәtá ree láw.  
 

Ngekәla 'k ko̰ siri ni, ɓar tōw nən̄gá yan 
 

     15 Ngekәla 'k ko̰ siri ɓār tōw nən̄gá yan.  Ni ɓār ani, ndū-g 'k bo teen dɔrā ̰t idan na: 
Kɔr̄ɓē 'k dunia t tél kɔr̄ɓē ya Kɔɔ́ɓē yaji o.  
 Kɔr̄ɓē 'k dunia t tél kɔr̄ɓē ya Kris yan o.  
 Adh ni o̰ ɓē k dɔkāglo-g kāglo-g.  
16 Ba kumkɔɔ-g 'k kut jōo gid i sɔ'n ndin no Nәɓa t dɔ parmbang yad t ni, tóson sébn 
kum d nang t o.  Nin rɔyhn Nәɓa o. 17 Nin idan na:  
Ha Kɔɔ́ɓē Nәɓa, NgeTɔǵTɔyh-Malang,  
 ngee'n ndi ngɔlaa o, ndi kete o.  
 Ji ndadhi todo ún tɔǵ 'k bo yai, o̰n ɓē.  
18 Ba gírdee-g rān wōng o, urkath yai ugh ɓá o.  
 Ndɔ ̄gāng saria ya ngékoy-g ugh ɓá o.  
 Ndɔ ̄kadh ī ̰īga ɓerh-g yai'n i ngékɔjndū Nәɓa ugh ɓá.   
 Ndɔ ̄kadh ī ̰īga ngé 'k tál-g ugh ɓá.  
 Ndɔ ̄kadh ī ̰īga ngé-g'n ɓōlhn rīi ni ugh ɓá.  
 Re nin i 'k dūu-g o, ake 'k bo-g o ani,  
 ndɔ ̄d ugh ɓá.  
 Ndɔ ̄kadh nujn ngé-g'n nujn dɔnang ni ugh ɓá.   
 
     19 Ba tḛen ta Kúj ya Nәɓa 'k dɔrā ̰t,  ba á ̰sandúk kinīmínd i kem kúj yan t o, telh 
manh o,  ndū-g o, ndáng manh o. Á̰ dɔnang yéy o,  kɔs̄ manh 'k bo tóson ngany o.  
 

 (6. )  Dee-g'n a o̰n ɓē ni   12:1-18 

Dinyá o, drago̰ o 
 
Tāani nyakɔj 'k bo tee dɔrā ̰t.  Adh dinyá kogum o̰ mbang rɔn̄ t o, nā i gír njan t 
o.  Jāka mbang i dɔn t o.  I nya 'k tínyo-g 'k kut gid i jōo i tū t ni. 2 Ni i kókem, 
adh ni iga kɔrh o, to̰o o, tam kony koj ngōn rān. 3 Nyakɔj 'krang tee dɔrā ̰t to̰.  I 

drago̰ 'k bo 'k kerē o. Dɔn i siri o, gajn i kut o.  Ta dɔn t ni, jāka mbang i siri tū t o. 4 Gá ̰
tínyo-g 'k mәtá'n dɔrā ̰t ni, kelán saa̰ 'k kogum ɓōkh dɔnang t.  Adh drago̰ ni, ra no 
dinyá'n a oj ngōn t ni, ya kadh lo'n ni oj ngōn ɓá ani, ni ur ngōn ni. 5 Dinyá oj ngōn 'k 
dәngam.  Sɔɔ kadh ni kēl gírdee-g malang k gɔl gindhi ni.  Ba Nәɓa un ngōnn ni, k' rɔn̄ 
t o, k' rɔ ̄parmbang yan t o. 6 Ba dinyá ni aa̰, awh dәlalo t.  Ni awh tū lo'n Nәɓa rā tam 
yan t ni. Ni rā lo ni ya kadh ɓá sene ndɔ ̄dubu k ɓú jōo k 'k kut mehḛ.   
     7 Ba rɔ ̄i dɔrā ̰t, adh i Mәsel nin k ngékәla-g yan rɔn̄ drago̰ o.  Drago̰ nin k ngékәla-g 
yan rɔn̄ d o. 8 Bani ngangh d as al, adh ingen lo yad dɔrā ̰t to̰ ale.  9 Ba mbər̄en drago̰ 
'k bo ni.  Adh i lī 'k jó'n ɓārn na i Sú o, Sata ̰o ni.  I ngee'n gól dunia malang k taa o ni.  
Mbər̄e inīnn dɔnang t o, mbər̄en ngékәla-g yan tínīn d sene o.   
     10 Ba m'ōo ndū 'k bo dɔrā ̰t ida na: 
 Ngɔlaa'n too kaj o, tɔǵ o, kɔr̄ɓē ya Nәɓa yaji ree ughn.  
Ndūko̰ɓē ya Kris uo.  
Todo mbər̄en ngesəl̄a gír ngákó̰ ji-g ni, inīnn nang t.  
I ngee'n səl̄a gír d no Nәɓa yaji t, ndɔɔ̄ o,  
 kada o ni.  
11 Ba nin dumhnn tam mós Ngōn Bath t o,  
tam ya najh 'k kum t yad o.  
Nin tárn ndi k kumu yad al,  
 mbóng koy d t gige.  
12 I tam'n too ni, dɔrā-̰g, ī rāi rɔn̄elh,  
 sḭi'n ī ndii keme ni, ī rāi rɔn̄elh! 
 Rɔn̄doo i dɔnang t o, bābo kath t o.  
 Todo Sú jən̄ga nang t 
 k' rɔ ̄si t k urkatha ngany,  
 tam ni gerh adh ndɔ ̄yan na i sény bee.  
     13 Lo'n drago̰ a ̰adh mbər̄en inīnn dɔnang t ani, ni rā dinyá'n oj ngōn 'k dәngam ni 
ndoo t. 14 Ba adhn dinyá ni, bɔḡ kōro 'k bo jōo, ya kadh ni ḭ'n bɔḡ awh'n dәlalo t, lo 

yan t.  Ni awh tū lo'n noo t-n ɓán sene tū t kāglo kogum o, kāglo-g o, dōbh kāglo o ni.  
Ni awh sany kɔɔ̄ takumn lī t. 15 Ba lī ni, ur manh tan tit bā bee go dinyá ni t, ya kadh 
manh ni, ilan awh sene. 16 Ba dɔnang dḭi dinyá ni, adh dɔnang tḛe tan anyhn bā'n 
drago̰ ur tan t ni.  17 Ba drago̰ ni, urn athn ngany k dinyá ni.  Ba ni awh ya rɔ ̄got 
gírkoj yan-g o, ngé-g'n ngōmn gomínd ya Nәɓa o, ngōmn najh 'k kum t ya Jeju o ni.   
 

 (6. )  Ta ree dā ̰o, ko̰ɓē yan o, ya ngekɔj ndū 'k mbáy o  
 

 Ba m'ra dɔ sínyak t kad bābo kath t ani, m'á ̰dā ̰kogum tee kum bābo kath t.  
Gajn i kut o.  Dɔn i siri o.  Jāka mbang kut i dɔ gajn-g t o.  Rī 'k gángn Nәɓa i dɔ 
dɔn-g t o. 2 Ba dā'̰n m'án̰ ni, to tit kag o, njan to tit ya urs47 o. Tan to tit ya ɓɔl o, 

adh i drago̰'n adhn tɔǵ yan o, parmbang yan o, ndūko̰ɓē 'k bo o ni. 3 Ba m'á ̰dɔn 'k 
kogum to tit 'k indann, adh as yon.  Ba do'n as yon ni, idh kɔɔ̄, adh ɔr kum dee-g 'k 
nang t malang, ba awhn go dā ̰ni t.  4 Ba nin rɔyhn drago̰ ni, tam ni adh dā ̰ni, ndū 
kō̰ɓē o. 7Nin rɔyhn dā ̰ni, idan na: Ná-n to tit dā'̰n too o, ná-n as rɔ ̄sene o ni?   
     5 Ba adhn ta 'k kadh ɔrh'n najh k nya 'k bo-g o, gáng-g o, adhn ndū ko̰ɓē nā kut sɔ ́
gid i jōo. 6 Ba ni tḛe tan ya gángn Nәɓa.  Ni tee tan ya gángn rī Nәɓa o, dab ndi yan o, 
ngé-g'n ndin dɔrā ̰t o ni. 7 Drago̰ adhn kadh rɔ ̄k ngé 'k tál-g, kadh tet d o.  Ni adhn 
ndūko̰ɓē dɔ gírka-g t malang o, kósdee-g t o, ta dee-g t o, gírdee-g t o. 8 Dee-g malang'n 
ndin dɔnang t ni, rɔyhn.  Adh i ngé-g'n rī d i 'k ndang al ta kәlagír ngәra dɔnang t kem 
maktub kumkaj ya Ngōn Bath'n tɔl̄n t ni.  
     9 Re ngee'n i k mbīn ya koo ani, ādh ni oo! 10 Re nge'n uwa dee ɓәlo t ani, a awhn 
sene ɓәlo t o.  Re ngee'n tɔl̄ dee k kaskara ani, a tɔl̄nn k kaskara gár o.  
      Ngee'n too-n i kirekem o, kinīur o, ya ngé 'k tál-g ni.  
 

Dā'̰n tee gír dɔnang t ni.  
 

     11 Ba m'á ̰dā ̰'kreyh tee gír dɔnang t.  Gajn i jōo tit ya ngōn bath, ba ni ɔrh najh tit 
drago̰ o. 12 Ni rā nya i k ndūko̰ɓē ya dā ̰'k kete non t ni. Ni rā adh dɔnang k ngé-g'n 
ndin tū t ni, rɔyhn dā ̰'k kete'n i k do 'k as yon, ba idh kɔɔ̄ ni.  13 Ni rā nyakɔj 'k bo-g.  
Adh hor ḭ dɔrā ̰t jən̄ga dɔnang t takum dee-g t.  14 Ni gól dee-g'n ndin dɔnang t ni k kul 

 

47 13:2 Dā ̰'k to tit sóo bee, ba tɔǵn mān ya sóo sany 

nyakɔj-g'n adhnn kadh rā takum d t ni.  Ba ida dee-g'n ndin dɔnang tni kadh rān kumta 
dā'̰n inge do kaskar, bani na k kumn ne ni. 15 Ba adhnn kadh ni adh kumta dā ̰ni, kadh 
taa koo o, ya kadh kumta dā ̰ni ɔrh najh o.  Ni rā ya kadh ngé-g'n rɔyhn kumta dā ̰ni al 
ani, tɔl̄n d.  16 Ni rā kadh nin malang 'k dūu-g o, 'k bo-g o, ngényakalhlo-g o, ngéndoo-
g o, kɔɔ́rɔ-̄g o, ɓәlo-g o, indān ɓál jī ko̰ d, ake i no d t o. 17 Ya kadh dee kogum 'k as 
mang nya, ake kig nya goto, ká i dee'n inge rī dā ̰ni tāa, ake i kut rīn tāa.  
 

Kut dee i 666 
 

     18 Ngee'n too i kumkedh.  Adh ngee'n i k tere ani, ni tóda kut dā ̰ni, todo i kut dee.  
Kutn ni i ɓú mehḛ, k kut mehḛ k kaln 'k mehḛ.  
 

 (7. )  Dɔkāglo  'k sény bee: nya ndɔb̄ 'k loyā t   14:1-20 
Ngōn Bath nin k dee-g yan dɔ 

mbalh 'k Sinyo t 
      

M'á ̰lo ani, Ngōn Bath ra dɔ mbalh 'k Sinyo t.  Ba dee-g dubu ɓú k kut sɔ ́gid i sɔ,́ 
i sene, adh ndangn rīn o, rī Bәran o, no d t.  2 Ba m'ōo ndū 'k kḭ dɔrā ̰t.  I tit ndū 
bәngál manh 'k ngany-g o.  I tit ndū manh 'k ndang k tɔǵɔ o.  Ndū'n m'ōo nii tit 

gōs kende-g'n ughn kende yad o ni.  3 Ba nin inīn pā rɔyh Nәɓa 'k kij no parmbang t o, 
no dā-̰g 'k sɔ ́t o, no kumkɔɔ-g t o.  Dee 'k as ndó pā ni goto, ká i ngé 'k dubu ɓú k kut sɔ ́
gid i sɔ'n gāngn dɔ d dɔnang t ni tāa.  4 I ngé-g'n nyern rɔ ̄d tū dinyá-g t al ni, todo nin i 
dәngam-g 'k gerhn dinyá-g ale.  Nin i dinyá-g 'k gerhn dәngam-g ale. Ngé-g'n to i ngé-
g'n unn go Ngōn Bath k go lo kawhn-g t ni.  Adh nin i 'k gāng dɔ d dɔdan dee-g t, kadh 
nini kanh 'k kete tam ya Nәɓa t o, Ngōn Bath t o. 5 Ingen najh 'k mbáy ta d t al o.  Najh 
goto dɔ d t o.  
 

Ngékәla-g mәtá o, najh kɔrh d o.  
 

     6 Ba m'á ̰ngekәla 'kreyh ḭ bɔḡ ɓōdrā ̰t.  Ni i k Najh 'k Maj 'k ngándang ya kɔj ngé-g'n 
ndin dɔnang t ni o, gírdee-g malang o, gírka-g o, ta dee-g o, kósdee-g o. 7 Ni ida k ndūn 
'k boo na: Ī ɓōlhi Nәɓa o, ɔŕi tan o, todo kummbang gāng saria ugh ɓá.  Ī rɔyhi ngee'n 
rā dɔrā ̰o, dɔnang o, bābo kath o, kәba manh o ni! 

     8 Ba ngekәla 'kreyh 'k ko̰ jōo un gon gogh ida na: Babilɔn 'k bo ni, isō kɔɔ̄.  Ni isō 
kɔɔ̄.  Ni ngee'n rā adh gírdee-g malang anyhn manh nduú urkath yan ni.   
     9 Ba ngekәla 'k ko̰ mәtá ni, un go d ida k ndūn 'k boo na: Re dee 'kreyh rɔyh dā ̰ni o, 
kumta yan o, ni taa ɓál yan non t, ake i jīn t o ani, 10 ni a anyh manh nduú urkath ya 
Nәɓa.  I manh nduú'n Nәɓa ɓōkh kanjh gurh naa t kem kop urkath yan t ni.  A rānn nya 
'k tōr-g o, nya 'k marinya dan hor t o, dan hor bḛe t o, no ngékәla 'k tál-g t o, no Ngōn 
Bath t o. 11 Ba sa nya 'k marinya yad iba guy guy k dɔkāglo-g kāglo-g. Ba nin ɔrhn koo 
kada, ake ndɔɔ̄ al.  Adh i ngé-g'n rɔyhn dān̰ i o, kumta yan o, ngé-g'n tan ɓál rīn o ni.  
     12 Ngee'n too i kirekem ya ngé 'k tál-g'n ngōmn gō gomínd-g ya Nәɓa o, kinīur ya 
Jeju o ni.   
     13 Ba m'ōo ndū ḭ dɔrā ̰t ida na: Ī ndang maktubu.  Ngé-g'n oyn kem Kɔɔ́ɓē t ngɔlaa'n 
too o, ɓay o ni, rɔ ̄d a nelh d, k non t! 
      Ndíl 'k Tál ida na: A̰a, nin ɔrhn koo kәla-g yad, todo kәla-g yad un go d.  
 

Kәja kō o, mbər̄e manh nduú o 
 
     14 M'á ̰ani, a̰ kilh manh 'k nda to.  Adh ngee'n ndi dɔ t ni to tit Ngōn Dee o, jāka 
mbang 'k lɔŕ i dɔn t o.  Ngorong 'k at i jīn t o. 15 Ngekәla 'kreyh tee kem Kúj ya Nәɓa t.  
Ni ida ngee'n ndi dɔ kilh manh t ni, k ndūn 'k boo na: Íla ngorong yai íja'n kō, todo 
kummbang kәja kō ugh ɓá, tam kō 'k dɔnang t ni mbuj kɔɔ̄.  
     16 Ba ngee'n ndi dɔ kilh manh t ni, ila ngorong yan k' dɔnang t.  Ni ijan kō 'k 
dɔnang t ni kɔɔ̄.  
     17 Ngekәla 'kreyh'n tee kem Kúj ya Nәɓa'n i dɔrā ̰t ni.  Ni i k ngorong 'k at uo.  
18 Ngekәla 'kreyh i k ndū ko̰ɓē dɔ hor'n tee tū rәngri t ni.  Ni ida ngee'n i k ngorong 'k 
at ni, k ndūn 'k boo, ida na: Íla ngorong, yai 'k at ni.  Ī tójan bәra nduú-g 'k dɔnang t.  
Todo nduú-g ni mbujn ɓá.  
     19 Ba ngekәla ni ila ngorong ni k' dɔnang t, tójan bәra nduú-g 'k dɔnang t.  Ni ɓōkh 
d lo mbóre manh nduú urkath ya Nәɓa t.  20 Ba nin təb̄an lo mbóre manh nduú ni gid 
ɓē t, adh mós tee tū t.  Mós tee mbóng ɔd jáma ta sónda-g t, ba lan as stad dubú k ɓú 
mehḛ.48 

(I. )  Ɔjn najh saria k bay 'k siri-g ya urkath ya Nәɓa 
 

48 14:19 Stade kogum i  kilometr ɓú kut sɔśɔ ́k kaln 'k mí 

15:1-16:21 
Pā ya dee-g'n dumhn dā ̰ni 

      
 M'á ̰nyakɔj 'kreyh 'k bo 'k to ják dɔrā ̰t.  Ngékәla-g 'k siri ni, nin i k ɓēkos-g siri 
jī d t.  Adh i 'k tangóyn t, todo urkath ya Nәɓa ɔth ta dɔ d t.  
     2 Ba m'á ̰manh dang 'k to tit bér 'k gurh naa t k horo o. Ngé-g'n dumnh dā ̰ni 

o, kumta yan o, ɓáln o, kut rīn o ni, nin ran dɔ manh bā 'k to tit berh ni t, k kende-g ya 
Nәɓa jī d t.  3 Nin inīn pā ya Mowij ɓerh ya Nәɓa o, pā ya Ngōn Bath o, idan na: 
 Kәla-g yai i 'k bo o, i 'k to ják o.   
 Ha! Kɔɔ́ɓē Nәɓa Nge Tɔǵ 'k Tɔyh-Malang! 
 Rób yai i gōth o, 'k rɔk̄um o.  
 Ī ̰i Mbangh ya gírdee-g o.  
4 Ha! Kɔɔ́ɓē, i ná-n ɓōlhi al o.  
 I ná-n ɔr ta rīi al o a?  
 Todo i ī ̰ngóy-n i 'k tál ni.  
 Gírdee-g malang a reen rɔī t,  
 ya rɔyhi, tam kәla rāi 'k gōth yai-g teen hɔy kɔɔ̄.  
 

Ngékәla-g 'k siri o,  
bay nya 'k nyer-g siri o 

      
5 Kuth go nya-g'n noo ani, m'á ̰tḛen ta Kúj ya Nәɓa, dab ndiya najh 'k kum t 'k dɔrā ̰t.  
6 Ngékәla-g 'k siri'n ɓēkos-g 'k siri i jī d t ni, teen kem Kúj ya Nәɓa ni t.  Nin o̰on kūb 'k 
sɔlh lumlum 'k unjh njáynjay o, ndóle o, do̰on kad d k ndārhmbío lɔŕ o. 7 Kogum ya dā ̰
'k sɔ-́g ni, adh ngékәla-g 'k siri bay lɔŕ siri.  Bay-g rosn k urkath ya Nәɓa'n ndi k kumu, 
k dɔkāglo-g kāglo ni. 8 Ba sa ros Kúj ya Nәɓa, tam kɔrta ya Nәɓa o, tɔǵn o.  Adh dee 
kogum as kud kem Kúj ya Nәɓa ni t al, mbóng kadh ɓēkos 'k siri ya ngékәla-g 'k siri ni 
ɔth ta tāa.  

      
M'ōo ndū 'k bo tee kem Kúj ya Nәɓa t, ida ngékәla-g 'k siri ni na: Āwhi, ī ɓōkhi 
bay urkath 'k siri ya Nәɓa dɔnang t! 
     2 Nge 'k kete ni, awh ɓōkh bay yan dɔnang t. Ni ɓōkh ani, do sinya 'k majal 

o, 'k tōr ngany o, isō dɔ dee-g'n taan ɓál ya dā ̰o, rɔyhn kumta yan o ni.   

15 

     3 Nge 'k ko̰ jōo ɓōkh bay yan dan bābo kath t.  Ni ɓōkh ani, bā tél mós. Adh nya 
malang 'k k kumu 'k dan bābo kath t ni, oyn.  
     4 Ba nge 'k ko̰ mәtá ni, ɓōkh bay yan dan bā-g t o, kәba manh-g t o, adh téln mós. 
5 M'ōo ngekәla 'k o̰ ɓē dɔ manh t ida na: 
Ī ̰i 'k gōth o,  
 ī ̰i 'k ngɔlaa o, ī ̰i 'k kete o.  
 Ī ̰i 'k tál o, tam saria'n ī gāng bee ni.  
6 I gōth, todo nin ɓōkhn mós ngé 'k tál-g o, 
 mós ngékɔjndū Nәɓa o ni.   
 Ī ̰ādh d mós kadh anyhn.   
 Ngee'n too-n ndet d ni.  
     7 Ba m'ōo rәngri ida na: 
A̰a.  Ha! Kɔɔ́ɓē Nәɓa 'k Nge Tɔǵ ‘k Tɔyh-Malang,  
 gāng saria yai i 'k rɔk̄um o, i gōth o.  
     8 Ngekәla 'k ko̰ sɔ ́ɓōkh bay yan dɔ mbang t, adhn kadh ró dee-g k horo. 9 Adh 
kәngān 'k ngany ró dee-g.  Ba nin gángn rī Nәɓa'n i k ndūko̰ɓē dɔ ɓēkos-g'n too t ni.  Ba 
nin tūr hál d kadh adhnn kɔrta al.  
     10 Ngekәla 'k ko̰ mí ni, ɓōkh bay yan dɔ parmbang ya dā ̰ni t.  Ba kɔr̄ɓē yan tél til, 
adh dee-g tó̰n ndo̰ d, tam nya 'k to tōr ni t.  11 Ba nin gángn Nәɓa 'k dɔrā ̰t, tam ya nya 
'k tōr rɔ ̄d t o, tam do sinya yad t o.  Ba nin tūrn hál kәla yad-g ale.  
     12 Ngekәla 'k ko̰ mehḛ ni, ɓōkh bay yan dɔ bā bo Eprata t.  Ni ɓōkh ani, manh ni yii 
sa,̰ tam ya rā rób ya mbangh-g'n ḭn lo kәba mbang t ni.  13 M'á ̰ndíl 'k nyer-g mәtá ton 
tit karā-̰g teen ta drago̰ t o, ta dā ̰t o, ta ngekɔjndū 'k mbáy t o. 14 Nin i ndíl-g ya Sú'n 
rān nyakɔj-g ya kawhn rɔ ̄mbangh-g'n ndin dɔnang t malang ni.  Nin awhn rɔ ̄d t ya 
kadh kán'n d k' naa t, tam rɔ ̄ya ndɔ ̄'k bo ya Nәɓa 'k NgeTɔǵTɔyh-Malang t.   
     15 Á̰ m'ree tit ngeɓog bee.  Ngee'n ndi jáj̰a ̰o, ngōm kūb-g yan ya kadh ni njər̄a rɔn̄ 
kari al, adh an̰ rɔs̄ɔlh yan al ani, rɔn̄ nelhn.   
     16 Nin kánn d k' lo'n ɓārn k ta Ebro na: Harmagedo̰ ni.   
     17 Ngekәla 'k ko̰ siri ni, ɓōkh bay yan k' ɓōdrā ̰t. Ni ɓōkh ani, ndū 'k bo'n ḭ tū 
parmbang t tee kem Kúj ya Nәɓa t ida na: GÍR GĀNG! 18 Tāani m'á̰ telh manh o, m'ōo 
ndū-g o, ndáng manh-g o. M'á ̰adh nang-g yéy ngany o. Dan'n dee-g ndin dɔnang t jó ni, 
dɔnang 'k yéy bee goto, tam dɔnang ni yéy alh naa párang.  19 Adh ɓēbo gāng naa t gír 
mәtá o, ɓēbo-g ya gírdee-g isōn kɔɔ̄ o.  Tāani iga kem Nәɓa dɔ ɓē bo Babilɔn 'k bo ni t, 

ya kadhn kop manh nduú urkath 'k piling ni.  20 Dorh-g malang aa̰n kɔɔ̄ o.  Dee-g 
ingen mbalh-g to̰ al o. 21 Ba kɔs̄ manh 'k bo 'k kɔyh kogum as kilo kut mí, teen dɔrā ̰t, 
tóson dɔ dee-g t.  Adh dee-g gángn Nәɓa, tam ɓēkos ni ngangh ngany alh naa.   
 

 (J. )  Saria 'k gāng dɔ ɓē bo 'k Babilɔn t  
  17:1-19:6 

Saria ya Babilɔn 'k bo 
      

Kuth go ani, ngekәla kogum dan ngé 'k siri-g'n i k bay-g siri ni, ree ɔrh najh sem.  
Ni ida na: Ī ree laa.  M'ā m'ɔj́i saria'n a ree dɔ dinyá 'k rāy 'k bo'n ndi dɔ manh-g 
'k ngany t ni.  2 Ni ngee'n mbangh -g 'k dɔnang t kayan sene.  Adh dee-g'n ndin 

dɔnang t ni, manh nduú kaya yan rā d.   
     3 Ni unm kem Ndíl t, awh sem dәlalo t.  M'á ̰ani, m'á ̰dinyá kogum ndi gid dā ̰'k kerē 
rul t.  
Rī gáng-g ros rɔn̄.  Dɔn i siri o, gajn i kut o. 4 Dinyá ni o̰o kūb 'k kerē gusgus o, 'k kerē 
rul o.  Ni sú rɔn̄ k lɔŕ o, k mbalh-g o, mede-g 'k gāt d i ngany o. Kop lɔŕ ros k nya 'k 
nāsmínd o, nya kaya yan 'k nyer-g o, i jīn t.  5 Ba ndangn rī kogum rɔn̄ t na:  

Nya 'k lomundh t 
 Babilɔn 'k bo  kó̰ kaya-g o,  
 kó̰ nya 'k nāsmínd-g 'k dɔnang t o.  

 
     6 Ba m'á ̰dinyá ni ani, mós ngé 'k tál-g o, mós ngé 'k kum t ya Jeju o,  rān kas t.  Adh 
lo'n m'án̰ ani, ɔr kum ngany.  
     7 Ba ngekәla ni idam na: Ɔr kumi i tam ri t a?  Ma m'ídai najh 'k lomundh t ya 
dinyá ni o, ya dā'̰n dɔn isiri o, gajn i kut o'n itōn ni.  8 Dā'̰n ī ̰á'̰n too ni, i 'k jó, ba goto 
ngɔlaa.  Ni a tee bāyaa ya kawh lo kud t o.  M'á ̰dee-g'n ndin dɔnang t'n rī d i 'k ndangn 
kem maktub kumkaj t lo kәndā ngәra dunia t al ni.  Lo'n nin an̰ dā ̰ni, ɔr kum d tam ni i 
'k jó, ba ni to ngɔlaa al, bani ni a ree ɓay o ni.  
     9 Gír 'k k kumkedh'n too: Dɔ ̄'k siri ni, i mbangh 'k siri-g'n dinyá ndi dɔ d t ni. 
10 Nin i mbangh -g 'k siri'n 'k mí-g tóson ɓá, ba 'k kogum na ɓay o, 'kreyh ree al ɓay o.  
Ba lo'n ni ugh ani, sɔɔ kadh ni ndi i ndɔ ̄sény bee. 11 Ba dan'n i jó ba goto ngɔlaa ni, ni 
nәko i 'k sɔśɔ.́ Ni i 'k kogum ya 'k siri-g ni, ba ni awh i k' lo kud t.  

17 

     12 Gaj-g 'k kut'n ī á ̰ni, i mbangh -g kut ingen kɔr̄ɓē al ɓay.  Bani nin a ingen ndū 
ko̰ɓē tit mbangh  kummbang kogum naa t k dā ̰ni. 13 Gír yad i kogum o.  Nin adhn dā ̰
ni tɔǵ o, ndūko̰ɓē yad o.  14 Nin a rɔn̄ Ngōn Bath, ba Ngōn Bath a tet d rɔ.̄  Ni a tet d rɔ ̄
tam ni i Kɔɔ́ɓē ya kɔɔ́ɓē-g o, Mbangh  ya mbangh -g o.  Ngé-g'n i sene ni, i ngé-g'n ɓār d 
o, ngé-g'n gər̄a d o, ngé-g'n i 'k sew-g o ni.  
     15 Ni idam na: Manh-g'n ī ̰á ̰lo'n dinyá 'k kaya ndi dɔ d t ni, i dee-g o, kósdee-g o, 
gírdee-g o, ta dee-g o. 16 Gaj 'k kut kogum o, dā ̰o'n ī ̰á ̰d ni, a imhn dinyá 'k kaya ni.  
Nin a inyan adh ndi ndәbā o, rɔn̄ i kari o.  Nin isan dā ̰rɔn̄ o, a rón horo kɔɔ̄ o.  17 Todo 
Nәɓa indā mbangh ā ̰kem d t, kadh rān k gō gír yan ne o, k go gír 'k kogum bee o.  Ni 
adh d kɔr̄ɓē ya dā ̰ni o, mbóng kadh najh-g ya Nәɓa ɔthn ta tāa.  18 Ba dinyá'n ī ̰án̰ ni, i 
ɓē 'k bo'n o̰ ɓē dɔ mbangh -g 'k dɔnang t ni.   
 

Babilɔn isō kɔɔ̄ 
      

Kuth go nya-g'n noo ani, m'á ̰ngekәla kogum ḭ dɔrā ̰t jən̄ga.  Ni i k ndū ko̰ɓē 'k 
ngany o, adh kɔrta yan ndɔb̄ dɔnang malang o.   
 Ni ida k ndū 'k boo na: 

Ni isō kɔɔ̄, ni isō kɔɔ̄, Babilɔn 'k bo!  
 Ni ngee'n tél lo ndi ya ndíl-g ya Sú o,  
 kúj dәngáy ya ndíl 'k nyer-g malang o.  
 Ni tél kúj dәngáy ya yelh 'k nyer-g'n dee-g mbāthn d o ni.   
3 Gírdee-g malang anyhn manh nduú urkath yan o.  
 Mbangh -g 'k dɔnang t kayan sene o.  
 Ngégāt-g 'k dɔnang t ingen nyakalhlo yad  
 i k kul tɔǵ nyakalhlo 'k maj yan ne o.   
 
     4 Ba m'ōo ndū 'kreyh tee dɔrā ̰t, ida na: Sḭi dee-g yam, ī teei kɔɔ̄ dɔdan d t, ya kadh 
sḭi īroi naa sene dɔ majal-g yan t al, ya kadh íngei ɓēkos yan ale.  5 Todo majal-g yan 
ton dɔ naa t mbóng ugh dɔrā ̰t, adh iga kem Nәɓa dɔ rā gōth-al-g yan t.  6 Ādhin tit'n ni 
adhn ni.  Ādhin nja jōo, kadh as k gō kәla-g yan t.  Kem kop'n ni gurh tū t ni, ī gurhi tū 
t nja jōo, ādhin, 7 as k go'n ni ɔr'n ta rɔn̄ o, ndi'n dan nyakalhlo yan t o ni. Ādhin nya 'k 
marinya o, kuwa ndoo o, tam ni ida kemn t na: M'ndi i mbangh  'k dinyá t, ba ma i 
ngekәlāndoo al o, ma m'á ̰kuwa ndoo al o. 8 I tam'n too t ni, ɓēkos-g yan ughn kem ndɔ ̄

18 

'k kogum bee t ni.  Adh i yo o, kuwa ndoo o, ɓō o.  A rón horo todo Kɔɔ́ɓē Nәɓa'n gāng 
saria dɔn t ni, i k tɔǵɔ.   
     9 Mbangh -g 'k dɔnang t'n kayan sene o, ndin sene dan nyakalhlo yan t o ni a nōn. 
Lo'n nin an̰ sa hor'n a rón ni ani, nin a nōn o, a sōmhn o todon t. 10 Nin a ran dan sany, 
tam nin ɓōlhn i nya 'k marinya yan ni, nin idan na: 
 Ayaɓee! Ayaɓee!  
 Ɓēbo 'k bo'n too, Babilɔn, ɓē 'k ngangh!  
 Todo kummbang 'k kogum bee t ni,  
 gāng saria yai ugh ɓá.   
     11 Adh ngégāt-g 'k dɔnang t a nōn o, uwan ndoo todon to, tam dee kogum 'k ya 
mang nya gāt yad to̰ goto.   
12 Nya gāt-g ni, i lɔŕ-g o, nən̄gá mbel-g o,  
 mbalh-g 'k gāt d i ngany o, mede-g o,  
 kūb-g 'k sɔlh lumlum 'k maj ngany-g o,  
 kūb-g 'k kerē gusgus o, kūb-g 'k ndóle pirpir o,  
 kūb-g 'k kerē rul o, kāg ítr-g mbak o,  
 nya-g mbak'n rān d k ngāng kedhe o,  
 nya-g mbak'n rān d i k kāg 'k gātn i ngany o,  
 nən̄gá kas-g o, gindh-g o, mbalh marbr-g o,  
13 sinamom o, kára̰ o, ítr-g o,  
 yibh 'k kot mbo̰o o, dukán o,  
 manh nduú o, yibh o,  
 ndujh 'k lánd maj o, gemḛ o,  
 mangh-g o, bath-g o,  
 sónda-g o, pús sónda-g o,  
 ɓәlo-g o, ndíl dee-g o.  
     14 Kanh nya-g'n ngurn rān ngany ni, inyain kɔɔ̄. Nya-g malang 'k maj o, 'k ndóle o 
ni, udn kɔɔ̄ rɔī t o, adh ingen d nyet to̰ ale.  15 Ba ngégāt nya-g'n too-n ingen nyakalhlo 
k kuln ne ni, ran dan sany, tam ɓōlh ya nya 'k marinya'n rān ni, nin nōn o, uwan ndoo 
o.  16 Nin idan na:  
 Ayaɓee! Ayaɓee!  
 Ɓē 'k bo'n too-n ni o̰o kūb 
 'k sɔlh lumlum 'k maj o,  

 kūb 'k kerē gusgus o, kerē rul o.  
 Adh ni sú rɔn̄ k lɔŕ o,  
 k mbalh-g 'k gāt d i ngany o,  
 k mede-g o.  
17 Kummbang 'k kogum t ni, 
 nyakalhlo 'k ngany t oo tél 'k nuj kɔɔ̄! 
Ba ngénēl babir-g o, ngé kawh mbā t k babir-g malang o, ngékәla babir-g o, ngé-g'n rān 
kәla kum bābo kath t o ni, nin ran dan sany.  18 Lo'n nin an̰ sa hor'n a rón ni ani, nin 
idan k tɔǵɔ k ndū d 'k boo na: I ɓē ri 'k ya to tit ɓē 'k bo'n too?  
     19 Ba igan bumburu k' dɔ d t, ba nin nōn o, uwan ndoo o, idan k ndū 'k boo na:  
 Ayaɓee! Ayaɓee!  
 Ī ̰ɓē 'k bo.   
 Ngé-g'n i k babiri dɔ bābo kath ni,  
 ingen nyakalhlo i k kul nyakalhlo yan  
 'k gātn i ngany ni.  
 Kummbang 'k kogum t ni,  
 ni tél dәlalo! 
20 Ha! Dɔrā ̰ī rā rɔn̄elh o, sḭi 'k i ngé 'k tál-g o,  
 ngámbangkәla-g o, ngékɔj ndū Nәɓa o ni,  
 ī rāi rɔn̄elh dɔn t.  
Todo Nәɓa gāng saria yasi dɔn t kɔɔ̄ ta.  
     21 Tāani ngekәla kogum 'k k tɔǵn ne, un mbalh 'k tit mbalh rii 'k bo, inī kum bābo 
kath t.  Ba ida na: A inīn Babilɔn ɓē 'k bo'n too k rɔ ̄katha bee o.  A ingenn to̰ al bát o.  
22 A oon ngé kug kende, ake gōs pā-g, ake ngé ɓār nal-g, ake ngé ɓār tōw nən̄gá-g 
kemi t to̰ al o. A inge kɔdh-g 'k ngé rā kɔdh 'k tayataya kemi to̰ al o. A oon ɓār mbalh 
rii-g kemi t to̰ al o. 23 Lokunjh ya lámba a ujnh kemi t to̰ al o. A oon ndū nga dinyá kij, 
ake ndū dinyá kij kemi t to̰ al o. A goton todo ngégāt yai i ngé 'k bo-g 'k dɔnang t, tam i 
gól gírdee-g malang k kul kәga-g yai.  24 Adh ingen mós ngékɔj ndū Nәɓa o, ngé 'k tál-
g o, ngé-g'n tɔl̄n d dɔnang t malang o ni, kemi t.  
 

Rɔn̄elh i dɔrā ̰t, tam kәsō ya Babilɔn t 
      



Tḛekum 
 

 504 

Kuth go nya-g'n too ani, m'ōo ndū 'k bo 'k tit kósdee-g 'k mukmuk 'k kem dɔrā ̰t, 
idan na: 
 

Ɔ́ri ta 'KNgandang!49 
 Kaj o, kɔrta o, tɔǵ o, i ya Nәɓa yaji,  
2 Tam gāng saria yan i rɔk̄um o, i gōth o.  
 Ni gāng saria dɔ dinyá 'k kaya  
 'k bo'n nuj dɔnang k kaya yan ne o.  
  Ni dal baa̰ mós ɓerh-g yan o, dәje mós d jīn t o.  
     3 Nin idan 'k ko̰ jōo na:  
Ɔ́ri ta 'KNgandang!  
 San sū kum k' dɔɔ, k dɔkāglo-g kāglo-g.  
     4 Ba kumkɔɔ-g kut jōo gid i sɔ ́o, dā-̰g 'k sɔ ́o, isōn nang t.  Nin rɔyhn Nәɓa'n ndi dɔ 
parmbang t ni, idan na: Amen! Ɔ́ri ta 'KNgandang!  
     5 Ndū tee dɔ parmbang t ida na: 
Ī tɔȳi Nәɓa yaji,  
 sḭi ɓerh-g yan malang'n ī ɓōlhin ni,  
 ngé 'k bo-g o, ngé 'k dūu-g o.  
 

Nyakūjh taa naa ya Ngōn Bath 
 
     6 Ba m'ōo nya tit ndū kósdee-g 'k mukmuk 'k tit ndū bәngálmanh 'k ngany o, i tit 
ndū ndáng manh-g o, ida na:  
Ɔ́ri ta 'KNgandang! Todo Kɔɔ́ɓē Nәɓa yaji 'k NgeTɔǵTɔyh-Malang-n o̰ ɓē ni.  
 

 (K.)  Kәndā dɔ dana tam ya rɔ ̄'k Harmagedo̰ t o,  
tam ya ko̰ɓē 'k ɓāl dubu kogum t o 

   19:7-20:6 
Murh ngawh taanaa ya Ngōn Bath t 

 
 

49  19:1, 3, 6   Aleluya k ta Ebro.  

     7 Ji ndii k rɔn̄elhe o, ji rāi wália o, j'ɔri tan o. Todo murh ngawh taanaa ya Ngōn 
Bath ugh ɓá, adh nīnyán sú rɔn̄ ɓá. 8 Ba adhn kadh o̰o kūb 'k sɔlh lúmlúm 'k ndóle 
pirpir o, unjh njáynjay o.  
     Kūb 'k sɔlh lúmlúm ni ɔj i rā gōth ya ngé 'k tál-g.  
     9 Ba ni idam na: Ī ndang maktubu na: Ngé-g'n mērn d tū murh ngawh taa naa ya 
Ngōn Bath t ni, rɔ ̄d a nelh d. Ba ni idam na: Ngee'n too i najh 'k rɔk̄um ya Nәɓa.  
     10 Adh m'īsō non t, njan t ya rɔyhn ani, ni idam na: Ī lō rā bee! Ma i ɓerh madhi o, 
ɓerh madh ngákó̰i-g'n i k najh 'k kum t ya Jeju o ni. Ba ī rɔyh Nәɓa, todo najh 'k kum t 
ya Jeju i ndíl 'k loyā t.  
 

Kris tet dā ̰nin k ngekɔj ndū 'k mbáy ni rɔ.̄  
 
     11 Ba m'á ̰dɔrā ̰rā oyo.  M'á ̰sónda 'k nda. Ngee'n ndi gidn t ni, rīn na i 'k Sew o, 'k 
Rɔk̄um o.  Ni gāng saria o, rɔ ̄o i keme gōth t.  12 Kumn to tit ndo̰ hor o, jāka mbang i 
ngany dɔn t o.  Ni i k rī 'k ndangn rɔn̄ t, 'k dee kogum 'k gerh goto, ká i nәko tāa ngóy. 
13 Ni o̰o kūb 'k ngāl 'k kәla kum mós t, adh rīn na i Najh ya Nәɓa. 14 Ɓūt áskar-g 'k 
dɔrā ̰t'n ndin gid sónda-g 'k nda t ni, awhn gon t.  Nin o̰on kūb 'k nda o, unjh njáynjáy 
o. 15 Ba kaskar 'k kat ngany tee tan t, ya jéng'n gírdee-g o.  Ni a kēl d k gɔl gindhi o.  
Ni a tóba lo mbóre manh nduú urkath 'k piling ya Nәɓa 'k NgeTɔǵTɔyh-Malang. 
16 Ndangn rīn tū kūb yan t o, kad ɓúrn t o, adh i Mbangh ya mbangh-g o,  
Kɔɔ́ɓē ya kɔɔ́ɓē-g o.   
     17 M'á ̰ngekәla kogum ra kum mbang t.  Ni ida yelh-g'n ḭn bɔḡ ɓōdrā ̰t ni, k ndū 'k 
boo na: Ī reei, ī káni naa tam nyakәsa 'k ngany ya Nәɓa t. 18 Ya kadh ísai dā ̰mbangh -g 
o, dā ̰ngol áskar 'k dubú-g o, dā ̰ngéngangh-g o, dā ̰sónda-g o, dā ̰ngé kalh d-g o. Kadh 
ísai dā ̰dee-g malang o, kɔɔ́rɔ-̄g k ɓәlo-g o, 'k dūu-g o, 'k bo-g o ni.  
     19 M'á ̰dā ̰ni o, mbangh -g 'k dɔnang t o, ɓūt áskar-g yad o, nin rɔn̄ ngee'n ndi gid 
sónda t ni, nin k ɓūt áskar-g yan ne. 20  Ba uwan dā ̰ni naa t k ngekɔjndū 'k mbáy'n rā 
nyakɔj-g'n noo ya góln ngé-g'n ingen ɓál ya dā ̰o, rɔyhn kum ta yan o ni.  Uwan d, 
ɓōkhn d k kumu jōo mbak dan dәla hor bḛe t, kadh ró d. 21 Ngee'n ndi gid sónda t ni, 
tɔl̄ got-g i k kaskar'n tee tan t. Adh yelh-g malang a ndānn k dā ̰d.   
 

Do̰on Sata ̰ɓāl dubu kogum 

M'á ̰ngekәla kogum ḭ dɔrā ̰t, jən̄ga k kélele ta bāya, adh súl 'k bo i jīn t. 2 Ni uwa 
drago̰'n i lī 'k jó o.  Ni i Sú'n i Sata ̰o ni. Ni do̰on ɓāl dubu kogum. 3 Ni inīn kem 
baayā t o, uth tan o, ɔr mbō̰ dɔn t o. Ya kadh ni gól gírdee-g to̰ al mbóng, kadh 

ɓāl 'k dubú ni tәgā. Kuth go nya-g'n too ani, sɔɔ kadh tútnn tam ya dɔkāglo 'k sény bee 
t.  
 

Kris k ngé yan-g o̰n ɓē 
 

     4 M'á ̰parmbang o.  Adhn ngé-g'n ndin dɔ t ni, tɔǵ ya gāng saria.  Ba m'á ̰ndíl ngé-g'n 
gāngn dɔ d tam najh 'k kum t ya Jeju o, tam najh ya Nәɓa o.  Nin i ngé-g'n rɔyhn dā ̰al 
o, ake kumta yan al o.  Nin i ngé-g'n ingen ɓāl no d t, ake da jī  d t al o ni.  Nin téln 'k 
kumu, ba o̰n ɓē naa t k Kris ɓāl dubu kogum. 5 Got ngékoy-g téln k kumu al, mbóng 
kadh ɓāl 'k dubu ni tәgā tāa.  Ngee'n too-n i kḭ day 'k kete ni. 6 Ngé 'k tál-g'n ingen kḭ 
day 'k kete ni, rɔ ̄d a nelh d. Yo 'k ko̰ jōo i k tɔǵɔ dɔ d t al o.  Nin i ngégūgdɔ-g ya Nәɓa 
o, ya Kris o.  Nin a o̰n ɓē naa t k Kris ɓāl dubu kogum o.  
 

 (L. )  Saria 'k tangóy t, kɔrh najh nya 'k kem ɓē 'k tál t 
   20:7-22:5 

Tútn Sata ̰o, gír ngóy yan o, gír ngóy dee-g yan o 
 
     7 Lo'n ɓāl 'k dubu kogum ni tәgā ani, a ɔrhn Sata ̰dәngáya. 8 Ni a tee ya gól gírdee-
g'n ndin kūm dɔnang-g 'k sɔ ́t ni. Ni gól Gog o, Magog o, ya kán d malang, tam rɔ ̄t.  
Kut d too tit sínyak 'k kad bābo kath t bee. 9 Nin alhn awhn k' gúr dɔnang-g t.  Nin gīrn 
gid gong ya ngé 'k tál-g o, ɓēbo kótar o.  Adh hor ḭ rɔ ̄Nәɓa t dɔrā ̰t, jən̄ga ró d. 10 Sú'n 
gól d ni, Nәɓa rā adh inīn dәla hor bḛe 'k kibiri t.  I lo'n dā ̰nin k ngekɔjndū 'k mbáy ton 
tū t ni uo. A rān d nya 'k marinya ndɔɔ̄ o, kada o, k dɔkāglo-g kāglo-g.  
 

Saria 'k no parmbang 'k nda t 
 
     11 M'á ̰parmbang 'k bo 'k nda o, ngee'n ndi dɔ t ni uo. Dɔnang o, dɔrā ̰o, aa̰n naa 
takumn t kɔɔ̄ o, a ingen lo tam yad t al o. 12 Ba m'á ̰ngékoy-g 'k bo-g o, 'k dūu-g o, ran 
no parmbang ni t.  Tḛen maktub-g.  Tḛen maktub 'kreyh'n i maktub kumkaj ni.  Nәɓa 
gāng saria dɔ ngékoy-g t k go nya'n ndangn kem maktub-g t ni, k go kәla yad-ge. 

13 Bābo kath tee k ngékoy-g'n kemn t ni ndága o.  Yo o, lo 'k ɓáda o, teen k ngé-g'n 
kem d t ni ndága.  Adh gāngn saria dɔ d t k go kәla yad-ge. 14 Ngékәla-g ɓōkhn yo o lo 
'k ɓáda o dәla hor t.  Ngee'n too-n i yo 'k ko̰ jōo ni, adh i dәla hor t. 15 Re ingen rī dee 
'k ndangn tū maktub kumkaj t al ani, a inīnn kum dәla hor t.  
 

Dɔrā ̰'k kij o, dɔnang 'k kij o 
      

 Gō t ani, m'á ̰dɔrā ̰'k kij o, dɔnang 'k kij o, todo dɔrā ̰'k kete o, dɔnang 'k kete o, 
mānn kɔɔ̄, adh bā kath goto o. 2 Ba m'á ̰ɓē 'k tál, Jerujalem 'k kij, ḭ dɔrā ̰t rɔ ̄
Nәɓa t, jən̄ga.  Ɓē ni sú rɔn̄ titn dinyá kijn sú rɔn̄ tam ya ngaan t ni. 3 M'ōo ndū 

'k bo tee tū parmbang t ida na:Á̰, lo ndi ya Nәɓa i dɔdan dee-g t! Ni a ndi sed o, nin a i 
dee-g yan o. Nәɓa nәko'n i sed ni, i Nәɓa yad o. 4 Ba Nәɓa a ɔlh manh kum d mbak o, 
adh yo a goto.  Sōmh ake nō, ake nya 'k tōr a goto, todo nya-g 'k kete ni mānn kɔɔ̄.  
     5  Ngee'n ndi dɔ parmbang t ni ida na: M'rā nya-g malang i 'k kij. Ba ni ida na: Ī 
ndang maktubu, todo najh'n too i ngarang kum najh o, i rɔk̄um o.  
     6 Bani m'ída na: Gír gāng! Ma i Alpa o, Omega o, takәlagír o, ta tɔl̄ta t o.  Ngee'n 
kendā rān ani, m'ā m'ādhn manh 'k tee kәba manh 'k k kumkaj t kari kari. 7 Ngee'n 
dumh ani, ngee'n too i nyandәbā yan o, ma a i Nәɓa yan o, ni a i ngōnm o. 8 Ba tam ya 
ngéɓōlh-g t o, ngétaakem-al-g t o, ngénāsmínd-g o, ngétɔl̄ dee-g o, ngékaya-g o, 
ngékәga-g o, ngégūg ɓesh-g o, ngésorh-g o malang ni, a ingen kum yad kum dәla hor 
bḛe 'k o̰ t. Ngee'n too-n i yo 'k ko̰ jōo ni.  
 

Jerujalem 'k dɔrā ̰t 
     9 Ngekәla kogum ya 'k siri-g'n uwan bay-g siri 'k ros k ɓēkos 'k siri 'k tangóyn t ni, 
ree ɔrh najh sem.  Ni ida na: Ī ree laa na m'ā m'ɔj́i dinyá kij'n i nīnyá Ngōn Bath ni. 
10 Ni unm kem Ndíl t awh sem dɔ mbalh bo 'k ngāl t.  Ni ɔjm ɓē 'k tál'n i Jerujalem-n ḭ 
dɔrā ̰t rɔ ̄Nәɓa t jən̄ga ni. 11 I k kɔrta ya Nәɓa o.  Kunjh'n too tit mbalh 'k gātn i ngany 
o, tit mbalh 'k Jasp o, tit kristal o. 12 Ndogh bɔr 'k bo 'k ngāl gīr dɔ adh ta ndogh ni i 
kut gid i jōo o. Ngékәla-g kut gid i jōo ran ta báp-g ni t o. Ndangn rī gírka kut gid i jōo 
ya ngán Israyel-g ta d t o. 13 Dūnɓē t ta ndogh bɔr i mәtá o. Mbɔŕɓē 'k ko̰o t ta ndogh 
bɔr i mәtá o. Mbɔŕɓē 'k gele t ta ndogh bɔr i mәtá o. Noɓē t ta ndogh bɔr i mәtá o. 
14 Ngәra ndogh bɔr ɓē ni i k mbalh-g kut gid i jōo o. Ndangn rī ngámbangkәla-g kut 
gid i jōo ya Ngōn Bath tū t o.  

Tḛekum 
 

 508 

     15 Ngee'n ɔrh najh sem ni i k kád bór lɔŕ jīn t ya kadh tóda'n ɓēbo ni o, ta ndogh 
bɔr o, ndogh bɔr ɓēbo ni o. 16 Ba ɓēbo ni indān kíln-g i sɔ.  Ngāln o, lan o, asn naa, 
adh lan i lan. Ni tóda ɓē ni k kád bór ni: Stad dubu kut k 'k dubú jōo.  Ngāln o, lan o, 
ngāln k' dɔɔ o, asn naa. 17 Ni tóda ndogh bɔr ni kíl ɓú kogum k kut sɔ ́gid i sɔ ́as k go 
tóda ya dee t, adh i tóda ya ngekәla. 18 Ba indān ndogh bɔr ni i k jasp o.  Ɓē ni i lɔŕ 'k 
unjh njáynjay tit bér 'k unjh yáryar bee. 19 Ngәra ndogh bɔr ɓē ni súnn k mbalh-g 
malang 'k gāt d i ngany.   
 Ngәran 'k kete ni i mbalh jasp.  
 'K ko̰ jōo ni i mbalh japir.  
 'K ko̰ mәtá ni i mbalh kalsedwan.  
 'K ko̰ sɔ ́ni i mbalh emerod.  
20 Ngәran 'k ko̰ mí ni mbalh sardoniks.  
 'K ko̰ mehḛ ni i mbalh sardwan.  
 'K ko̰ siri ni i mbalh krisolit.  
 'K ko̰ sɔśɔ ́ni i 'k mbalh beril.  
 'K ko̰ ndoho ni i mbalh topaj.  
 'K ko̰ kut ni i mbalh krisopras.  
 'K ko̰ kut gid i kogum ni i mbalh hiakin.  
 Ngәran 'k ko̰ kut gid i jōo ni i mbalh ametis.  
21 Ta ndogh bɔr kut gid i jōo ni i mede-g kut gid i jōo o. Ta ndogh bɔr kogum kogum i 
k mede-g o.  
     Bong 'k kem ɓē ni i lɔŕ 'k unjh njáynjay tit 
ber bee.  
     22 Ba m'á ̰Kúj ya Nәɓa keme ale, todo Kɔɔ́ɓē Nәɓa 'k NgeTɔǵTɔyh-Malang o, Ngōn 
Bath o, nin i Kúj ya Nәɓa ya ɓē ni.  
     23 Ba ɓē ni ndig mbang ake nā kadh unjh tū t ale, todo kɔrta ya Nәɓa i lokunjh 'k tū 
t o, Ngōn Bath i lámba yan o. 24 Adh gírdee-g a njər̄an tū lokunjh yan t.  Mbangh -g 'k 
dɔnang t a reen k kɔrta o, kɔsgon yad o tū t.  
     25 Uthn ta ndogh bɔr ni ndɔ ̄kogum al, todo lo 'k ndɔɔ̄ goto tū t.  
     26 A awhnn k kɔrta o, ki o, ya gírdee-g 'k tū t.  
     27 Nya 'k nyer ake ngee'n rā nya 'k nāsmínd, ake ngésorh-g a udn kut nyet al bát.  
Bani i ngé-g'n ndangn rī d kem maktub kumkaj ya Ngōn Bath t ni tāa.  

Ni ɔjm bābo kumkaj 'k unjh njáynjay tit kristal tee tū parmbang'n Nәɓa ndi dɔ t 
ni o, ya Ngōn Bath o. 2 Bā ni nūgh k' bom k' kem ɓē ni t o.  Kāg kumkaj ra bɔḡn-
g t dām jōo o.  Kāg ni anh kanhn gír kut gid i jōo adh anh k nā-g mbak o.  

Mbī kāg ni i ya ngáa gírdee-g o. 3 Adh ndɔl̄h a goto kɔɔ̄.  Ba parmbang'n Nәɓa ndi dɔ t 
ni a ndi kem ɓē ni t. Ngōn Bath ndi dɔ t ni uo.  Nin ndin kem ɓēbo ni t, adh ɓerh-g yan 
a rān sene o, 4 a an̰ takumn o, rīn a ndi nɔ t no d t o. 5 Lo 'k ndɔɔ̄ a goto kɔɔ̄ o, a ndign 
lokunjh ya lámba, ake lokunjh ya mbang ale.  Todo Kɔɔ́ɓē Nәɓa a unjh dɔ d t, adh nin a 
o̰n ɓē k dɔkāglo-g, kāglo-g.  
 

 Ta tɔl̄ta najh: Najh kɔj 'k kem maktub ya Nәɓa t 'k tangóyn t    
Najh 'k kɔj k rī Nәɓaa a tél najh 'k rɔ ̄

 
     6 Ni idam na: Najh'n too i mbangh ā ̰kum najh o, i rɔk̄um o. Kɔɔ́ɓē i Nәɓa ya ndíl ya 
ngékɔj ndū Nәɓa ni. Ni ila ngekәla yan tam kadh ɔj ɓerh-g yan nya'n sɔɔ kadh a ugh 
ngɔr ni.  
     7 M'ā m'ree láw!  Ngee'n ngōm najh-g 'k loyā t'n i kem maktub'n too t ni ani, rɔn̄ a 
nelhn.  
     8 I ma Ja-̰n m'ōo nya-g'n too o, m'á ̰o ni.  Ba lo'n m'ōo o, m'á ̰o ani, m'īsō nja 
ngekәla'n ɔjm nya-g'n too ni ya rɔyhn. 9 Ni idam na: Ī lō rā bee! Ma i ɓerh madhi o, 
madh ngákó̰i-g 'k ngékɔjndū Nәɓa o.  Ma i madh ngé-g'n ngōmn najh-g 'k kem maktub'n 
too t o ni, ba ī rɔyh Nәɓa! 
     10 Ba ni idam na: Ī lō kɔrh mbō̰ tū najh-g 'k loyā t ya maktub'n too! Todo kāglo i 
ngɔr. 11 Adh nge'n i gōth-al ani, adh na k' lo rā gōth-al ni t. Ngee'n i ngenyer ani, adh 
na lo nyer t to̰. Ngee'n i gōth ani, adh na k' lo rā gōth t ni. Ngee'n i 'k tál ani, adh na 'k 
tál t! 
     12Á̰, m'ā m'ree láw, ba kәgā yam i jīm t ya kadh dee-g kadh tɔś dɔ d as k go kәla 
yad-g t. 13 Ma i Alpa o, Omega o, 'k kete o, 'k gogh o, takәlagír o, ta tɔl̄ta o.  
     14 Ngé-g'n tógōn kūb 'k ngāl yad ni, rɔ ̄d a nelh d. Ya kadh nin asn kugh tū kāg 
kumkaj t o, kadh udn kem ɓē ni t k kul báp-g 'k ta ndogh bɔr t o ni. 15 Bís-go, ngékәga 
o, ngékaya o, ngétɔl̄ dee-g o, ngégūg ɓesh-g o, nan ndága.  Dee-g mbak'n ndign sorh o, 
a sorhn o ni, nin i ndága.  
     16 Ma Jeju-n m'íla ngekәla yam kadh ɔrh najh 'k kum t ya nya-g'n too dan 
ngékánnaa-g t.  Ma i gírkoj ya Dabid o, ngōn kan o . Ma i dogh lotī 'k unjh dororo o ni.  

     17 Ndíl o, dinyá kij o, idan na: Ī ree!  
     Ngee'n oo ani, ida na: Ī ree!  
     Ngee'n kendā rān ani, ī ree! Adh ngee'n ndig ani, taa manh kumkaj ni anyh kari! 
     18 M'ída d najh 'k kum t na: Ngé-g'n oon najh 'k loyā t'n tū maktub'n too t ni i ngōm 
maj.  Re dee 'kreyh ɓōkh najh 'krang dɔ najh-g'n too t ani, Nәɓa a ɓōkh ɓēkos'n ndangn 
kem maktub'n too t ni dɔn t o. 19 Nya-g'n i 'k ndangn kem maktub'n too t ni, re dee 
'kreyh ɔrh ta najh 'k loyā t'n ndangn kem maktub'n too t ni kɔɔ̄ ani, Nәɓa a ɔrh kum yan 
tū kāg kumkaj t o, tū ɓē 'k tál t kɔɔ̄ o.  
     20 Ngee'n ɔrh najh 'k kum t ya nya-g'n t ni, ida na: A̰a, m'ā m'ree láw!  
     Amen! Ī ree, Kɔɔ́ɓē Jeju! 
     21 Adh raj ya Kɔɔ́ɓē Jeju Kris i naa t k ngé 'k tál-g malang!  
      Amen! 


